HUISHOUDING VAN God 2

Die Liefde en die Seën van die Heilige Vader as Teken van Sy Geestelike Aanwesigheid

(Vervolg van 7 Jan. 1842)

1 En Abedam sê aan hulle: "Wel nou, luister dan: Ek het met groot welbehae die uitinge van julle harte verneem; derhalwe is julle almal waarlik die allerbeste daaraan toe, - maar soos Ek nou onder julle vertoef, dit weet julle, kan Ek ter wille van julle vrye lewe nie bly nie en moet Ek julle as sigbare Vader spoedig weer verlaat!

2. Hoe sal dit dan wees wanneer Ek nie meer in julle midde sal wandel nie en julle behoefte kry aan hoëre kragte en magte? Wie sal dan in My Naam onder julle werksaam wees?

3. Wie sal julle aanstonds behoed van allerlei kwaad en wie sal weldra alle kwaadaardige vervolging van die wêreld van julle harte afwend, indien daar by niemand van julle `n hoëre krag en mag sou inwoon as dierbare nalatenskap van My aan julle almal, as `n magtige beskerming vir alle vervolging en versoekinge van die slang?

4. Oorweeg julle dit en antwoord My! Amen."

5. En almal wat deur hierdie vrae op die proef gestel was, antwoord eenstemmig: "O, EmmanuEl, U woorde is meer as slegs die allersuiwerste waarheid, o Abba, U is liefde!

6. As ons vleeslike oë dan ook nie langer die onuitspreeklike barmhartigheid het om U, o Heilige Vader, Self te sien nie, soos wat ons U nou sien, hoewel geheel onwaardig, dan sal U, o Abba, met die verdwyning van U heilige sigbaarheid tog nie U liefde van ons wegneem nie, maar veeleer ons, verlate kinders, toestaan om ons hart aan U oneindige en bo alles heilige vaderliefde te verwarm en daardeur nuwe lewenskrag te ontvang.

7. O Abba! Slegs dit vra ons van U, dat U ewig ons alle Vader sal bly en ons nimmer met U seënende hand sal verlaat nie, - dan het ons almal krag en mag genoeg om alle versoekinge te weerstaan en alle gevare van die wêreld te bestry en volledig te oorwin!

8. U Heilige Wil geskied nou, soos altyd en ewig! Amen."

9. En Abedam roep met luide, ontroerde stem: "Waarlik, waarlik, sê Ek, as julle My Liefde het, dan het julle alles, - ja meer as wat alle hemele van die hemele ooit kan bevat!

10. Julle het die hoogste loon uitverkies, wat ewig aan julle sal behoort en niemand sal dit van julle afneem nie!

11. Waarlik, almal wat getrou in My Liefde bly, van hom sal die dood wegvlug en wyk soos sneeu vir die hittige strale van die somer se middagson!

12. En daarom bly Ek in liefde by julle, nou en tot in alle ewighede! Amen."

Die grootste sorg van die stamvaders: Die dinge volgens die Liefde en die Barmhartigheid van die Vader

2 En almal was buite hulleself van vreugde en dank Abedam innig in hulle hart vir so `n belofte, wat waarlik `n belofte van alle beloftes is, omdat in Haar die enigste ware lewe woon en dus ook alle lewende krag en mag vir die bedwinging en oorwinning van alle dinge.

2. Omdat die stamvaders dit goed geweet het, was dit ook die enigste waarna hulle almal met soveel ywer en groot toewyding gestrewe het. Ja, die dinge volgens My Liefde en die daarmee verbinde barmhartigheid was hulle enigste sorg, en die werklike strewe daarna die enigste skoling en selfgestelde taak in hulle aardse lewe. Dit was die rede waarom hulle kinders ook reeds op die leeftyd van ses tot tien jaar wyser en onvergelykbaar baie verstandiger was as teenswoordig in hierdie, let wel, allerduisterste en werklik alleraf​skuwelikste tyd van alle tye, waar die allergrootste geleerdes, nou nie baie méér weet as wat die toenmalige kinders aan die moederbors geweet het nie. 

3. Want toentertyd het hierdie moedersmelk, selfs materieel gesien, dikwels méér as nou in hierdie sogenaamde verligte tyd, die grootste van die deur stof- en motgevrete biblioteke van die geleerdes bevat.

4. Wat bevat die moedersmelk egter teenswoordig? Ek wil dit nie uitspreek nie! O, wat was die vrou toe, en wat is sy nou! 

5. Ek sê vir julle, onder sewe duisend vroue is daar dikwels nouliks één te vind, wat haar nie deur duiwelse opmaak en behaagsug in één sekonde! – ongeveer honderd doodsondes begaan nie! 

6. Want hoe sien hulle vervloekte kleding teenswoordig daaruit, in die besonder tydens openbare geleenthede? 

7. Ek wil hulle liewer nie van naderby omskrywe nie; slegs soveel sê Ek aan julle, dat in (die stad) Hanoch, selfs in die laaste mees verdorwe tye, die algemeen bekende hoere hulle baie meer ingetoë en eersamer geklee het, en die vroulike vorm van hulle liggame verreweg meer verberg het as vandag se sedigste tipe vrou!

8. As so `n hoer iets met `n man te doen gehad het, dan was sy, selfs ten tye van die oomblik waar sy haarself geheel weggee, sodanig versluier en bedek dat die wellustige man niks meer van haar te siene gekry het as slegs dit waarvoor hy na haar toe gekom het. 

9. Maar teenswoordig begin `n tienderjarige meisie reeds bewus te word van haar sigbare bekoorlikheid; beskou haarself keer op keer in so `n verduiwelse spieël, - en as sy dan steeds meer volwasse word en ook maar enige rondings aan haar lyf ontdek, dan sou sy eerder al byna halfnaak wou rondgeloop het, as dit maar enigsins in die mode sou wees en die stadsvaders so iets sou duld.

10. Wat sy egter nie openlik waag om te doen nie, dit doen sy wel geheel en al in haar hart en al haar gedagtes is daarop gerig om iedere man te prikkel en in vuur en vlam te laat raak.

11. Waarlik, waarlik, sê Ek, `n vrouspersoon uit hierdie tyd is slegter as so `n honderdduisend van die ergste duiwels uit die onderste hel! Hulle vlug immers vir My Naam, maar sulke vrouspersone lag net vir My en My Naam en buig hulle nie in die minste voor My en nog baie minder voor My Naam, waarvoor tog alle hemele, alle wêrelde en alle helle vol eerbied moet buig!

12. Waarlik, waarlik, Ek sê vir julle, soos wat Ek dit reeds baie keer in hierdie tyd gesê het, openlik en met duidelike verstaanbare woorde of heimlik deur `n gevoel in die hart, - dit sou vir die vroue van hierdie tyd onuitspreeklik baie beter gewees het, as hulle almal deur tien miljoen duiwels beset sou gewees het! Daarvan sou sy tenminste nog bevry kon word; want vir al die tien miljoen duiwels, sou die krag van My Naam voldoende wees om hulle almal uit te dryf.

13. Ook al roep julle My Naam tien jaar lank aan vir so `n hedendaagse pronksugtige figuur, sal sy van haar grenslose skaam​teloosheid en opgesmuktheid, hoogmoed, behaaglikheid, en verlok​kingsdrang ook nie één greintjie loslaat nie.

14. Dink julle dat sulke skepsele later in die hel beland, in die onderste deel? Dan vergis julle julleself! Hoe sleg en boosaardig en uitermate verskriklik dit ookal daar mag uitsien en dat dit ook werklik daar so is, sou die oord nog veels te goed wees vir sulke wesens; want alle satans en duiwels aldaar vlug tog vir My Naam en moet hulle selfs vir iedere daarheen gestuurde strafengel op die grond werp. Sou die wêreldse figure dit ook doen? 

15. Daarom is daar vir hulle ook paslik gesorg, op `n selfs vir die hoogste engele, ongekende wyse!

16. Wanneer sy haar afskuwelike lewe op aarde spoedig ellendig genoeg sal moet beëindig en haar lewe nie geheel en al sal verbeter nie en My die vrugte van die ware innerlike boete bring nie; waarlik, waarlik, waarlik, dan sal die gebroedsel die gehele oneindige volheid van My toorn vir ewig, ewig, ewig op die allergevoeligste wyse onder​gaan!

17. O jy, My rein Ghemela, sien, welke `n eindelose verskil daar heers tussen jou en die vroue en meisies van hierdie tyd! Wat `n afgrond, - wat die twee oneindighede skei.

18. Jy, o Ghemela, rus aan My hart; maar sy het, deur My te verag, haar sover van My verwyder, dat My eindelose verreikende hand haar tog nimmer kan bereik nie. Sien, sy het in `n tweede oneindig​heid van My afgewyk, ja, in die oneindigheid van My allerbitterste toorn!

19. Maar niks meer daaroor nie, - anders sou Ek voortydig toornig word!

20. Daarom gaan ons weer na ons mooi oertyd terug! -

21. En toe die hoë Abedam hulle diep dankbare harte aansien, word Hy nogmaals aangedaan en sê hardop tot hulle almal:

22. "Waarlik, Ek sê vir julle, wie van nou af aan My uitverkore kinders is, - Ek sal julle nooit verlaat nie!

23. Solank julle julle harte na My gekeer sal hê, sal Ek met My Liefde seënend by julle almal wees en by elkeen in die besonder na die mate van sy liefde tot My en van daaruit tot sy broeder. En die met `n vlammende hart sal My selfs dikwels te sien kry, in die besonder wanneer hulle hulle harte rein gehou het vanaf die aanvang van hulle bestaan en hulle nie so ligtelik laat oorrompel het deur die wêreld nie!

24. Hou hierdie belofte in julle harte; want hierdeur sal julle bly in alle krag, mag en onoorwinlike sterkte wat van hierdie belofte uitgaan; daarom sal die hele natuurlike wêreld julle onderdanig wees.

25. Wanneer julle egter in julle harte van hierdie belofte sal afwyk, dan sal julle, na gelang van die afwyking, ook geleidelik julle krag verloor, en julle sal dan steeds meer van My vervreemd raak en My ore sal hulle vir julle mond sluit! 

26. Bedink dit goed en oorweeg dit diep in julle harte wie Die Een is wat dit alles vandag tot julle gespreek het! Amen."

Lameg en Ghemela deur die Heer bymekaargebring

3 Na hierdie woorde roep die hoë Abedam vir Lameg na Hom toe, stel hom aan Ghemela voor en vra haar:

2. "My geliefde Ghemela, kyk na hierdie man, sy naam is Lameg; net soos jy is hy vol intense vlammende liefde vir My. Sien, hierdie man wil Ek vir jou gee; want Ek weet dat hy jou nie sal aanraak voordat Ek hom na jou toe sal lei nie.

3. Daarom het jy niks te vrees nie, want net so rein en so vol kuisheid soos wat jou hart is, is ook syne. Soos wat jou hart nie na hom verlang nie, maar slegs na My, so is dit ook met hom gesteld; soos jy van hom af sou wil wegvlug, sien, net so sou hy dit ook wil doen!

4. Hy is in alles geheel gelyk aan jou; net soos jy, het ook hy die warmste liefdestrane aan My bors geween!

5. En sien, so jonk as wat hy is, is hy tog vol van die hoogste wysheid wat `n vry mens ooit kan bevat en hy besit nou `n groot mag en krag, wat hy verkry het deur sy ewe magtige liefde tot My!

6. As jy jou egter wil oortuig van die ware wysheid in hom, wat voortkom uit sy liefde tot My, dan staan Ek jou toe om hom `n willekeurige vraag te stel, sodat hy jou dan vanuit sy eie hart kan antwoord.

7. Stel dus `n vraag aan hom, net soos wat jy `n vraag aan My sou stel!"

8. Maar Ghemela was vol skugterheid vir Lameg en durf hom nie aankyk nie en sy sê vir Abedam:

9. "O, my bo alles beminde JaHWeH, kyk, ek kan niks uitbring nie; want ek is baie bang vir hom!

10. As ek U moet gehoorsaam, bevry U, my enigste mees geliefde JaHWeH, my hart dan van hierdie groot angs!

11. Ek, U Ghemela, wat net vir U bemin, vra U dit, maar net as U dit wil!"

12. En Abedam raak haar aan en spreek tot haar: "Ghemela, jou reine, aan jou geskied dit volgens jou liefde tot My. Amen." 

13. En terstond gaan `n sagte stroom deur Ghemela se bors; sy word van haar angs bevry, rig haar op, kry moed en vra dadelik aan Lameg:

14. "Lameg! Ek is `n arm maagd vergeleke met jou hoë oeraf​stamming; kan jy naas jou liefde vir JaHWeH, ook nog vir my bemin? 

15. Is jy in staat daartoe? Want sien, ek wil niks anders as net my JaHWeH liefhê nie en vanuit Hom eers al die ander, vir sover hulle Sy liefde en erbarming in hulle dra en my kan dien as wegwyser na Hom! - Wil jy my nou antwoord op hierdie vraag van my hart?"

16. En Lameg werp hom teen Abedam se bors en sê snikkend: "O, my mees heilige, deur my bo alles geliefde Abba, EmmanuEl, Abedam!

17. Vergeef my, kyk, my hart is so vervul van gloeiende liefde tot U, dat dit tot geen ander liefde meer in staat is nie as slegs die soetste, reinste, mees heilige liefde tot U!

18. O, my heilige, goeie, liefdevolste Vader, dit weet U immers ook; het ek dan gesondig voor U, sodat U my nou wil straf?

19. Wie hierdie Ghemela ookal mag wees, sien, ek het tog immers nooit na haar verlang nie, ook na geen enkele wese van haar geslag nie! My hart was tog altyd slegs na U toe gewend; dit weet tog al my voorvaders van Set af tot my liggaamlike vader Metusalag!

20. O Abba EmmanuEl! Wees barmhartig en barmhartig, indien ek, miskien onbewus in U alsiende, mees heilige oë, `n misstap begaan het en verontskuldig my van hierdie straf, wat vir my so verskriklik groot skyn, ja in alle waarheid kom sy my bomatig groot voor; staan my toe om nie te antwoord op hierdie vraag nie, ofskoon sy vol is van die reinste verlange en uit een mond kom soos ek nog nooit gesien het nie! O Abba, EmmanuEl! U Heilige Wil geskied! Amen."

21. En Abedam neem Lameg onder Sy arm en hef hom `n weinig van die grond af op, sit hom toe weer saggies neer en sê daarop vir hom:

22. "Hoor hier, Lameg, jy is `n eienaardige mens; jou liefde vir My is groter as jou vertroue! Jy bemin My met al jou krag ja, jy hou van My met soveel gloed in jou hart, as wat jy maar kan verdra; maar wat jou vertroue betref, dit staan in geen enkele verhouding tot jou gloeiende liefde nie.

23. Hoe kan dit by My Liefde vir jou en by jou liefde vir My, selfs ook maar in die middel van die nag by jou opkom dat Ek jou `n straf sou wil oplê, omdat Ek vir jou vanuit die hemel `n allersuiwerste loon bestem?!

24. Sou jy aan `n van die wêreld afgewende mens, wat jou bo alles liefhet, iets dergeliks kon aandoen?

25. Hoe kan jy dan so iets van My dink? En wel uit suiwer swakheid van jou vertroue in My, wat juis sterk sou moet wees?

26. Sien, wie My kan nader soos hierdie Ghemela, `n allerreinste dogter van Zuriël, en daarom sekerlik My Liefde ten volle waardig is, - wat Ek op My hande gedra het, - hoe sou so iets vir jou ooit `n straf kon wees?!

27. Dit sê Ek nou vir julle, sodat dit goed in julle gemoed kan deurdring en julle dit goed kan oordink welke waarde `n gawe het wat julle uit My hand ontvang!

28. Sien, haar hart het, behalwe haar vader, nog nooit `n man leer ken nie, daarom gryp `n groot angs haar aan, reeds by die noem van jou naam, laat staan nog by die sien van jou persoon!

29. Toe Ek haar vra om jou `n vraag te stel, het sy oor haar hele liggaam gebewe oor die groot verleentheid vir jou, maar in haar groot angs het sy gedink dat sy My gehoorsaamheid verskuldig is, daarom het sy My vir krag gebid, om My te kon gehoorsaam.

30. Het jy dit dan nie by haar opgemerk nie?! Hoe kan jy dan My wil, deur haar tot jou gerig, as `n straf beskou?!

31. As Ek jou nie in jou reinheid en groot liefde tot My sou geken het nie, dan sou jy nou die loon verloor het! Maar die suiwer vlam van jou hart spreek vir jou; daarom het jy geen skuld teenoor My nie, maar slegs `n kleintjie teenoor die rein Ghemela.

32. Gee aan haar daarom wat sy, deur My wil gedrywe, van jou verlang; sodat jy ook hierdie skuld kan delg. Amen."

33. Lameg sien sy vergissing in, vra die bewende Ghemela om vergewing en gee haar toe `n waaragtige versekering, wat My waardig is, van sy suiwer liefde vir haar, waarop hy, sy en alle omstanders tot vreugdetrane geroer word. 

34. En so word sy, sy enig geliefde vrou; hulle het egter beide kuis gebly tot op die laaste, toe Lameg honderd-twee-en-tagtig jaar oud was en toe vir Noag, eers op My versoek, verwek het.

35. Sien, dit was `n huwelik wat waarlik in die hemel gesluit was! So moet alle huwelike gesluit word, nou en ook later!

Die dank wat die Heer die meeste behaag: Die liefde sonder woorde in die diepste deemoed van die hart. Lameg en Ghemela, die suiwerste egpaar uit die oertyd

4 Jy (d.w.s. Jakob Lorber) wil graag hoor wat Lameg vir Ghemela gesê het; daarom volg sy woorde hier.

2. Lameg se vraag om vergewing en die versekering van sy liefde vir Ghemela, nadat hy My nog vroeër uit die diepste van sy hart vir die vermaning bedank het, lui as volg:  

3. "O Abba Abedam; U sien en het reeds van ewigheid af hier in my hart gesien dat sy reeds van kindsbeen af haarself met niks anders, as net met U dinge wou besighou nie en dat sy graag onvermoeid oor niks anders as slegs oor U en U eindelose wondere wil praat; dikwels tot vervelens toe vir die vadere. Ja, in my besondere groot vreugde sing en spring ek selfs dikwels vanuit alle krag van my stem en liggaam, as ek die Naam JaHWeH maar genoem hoor.  

4. Dit het U, o Abba Abedam, altyd van my gesien en alle vadere was dikwels ooggetuie van my luide blydskap oor U Naam.

5. Sien, omdat ek nooit iets anders as U in my hart met liefde kon omvat nie, kom dit my nou ook as iets verskriklik voor, om my liefde vir U te moet deel; want ek weet nie hoe innig die liefde van Ghemela met U hart verbind is nie. Slegs vir U, o Abba, alle liefde, alle roem, alle lof, alle dank, omdat U my hart nou verlig het, sodat ek nou insien dat, deur die besit van Ghemela, my liefde tot U nie alleen net verdeel nie, maar met haar liefde nog baie kere versterk en vermeerder sal word!

6. U het haar `n ewige getuienis gegee, hoe rein sy is en hoe sy U liefde ten volle werd is. 

7. Ja, ek besef nou hoe sy U uitverkies het as die enigste voorwerp van haar suiwer en gloeiende liefde; so het U haar ook bo alles uitverkies vir U heilige Vaderhart, wat vol is van die mees oneindige hoogste liefde! 

8. Ja, ek besef nou ook dat U my barmhartiglik uitverkies het, deur aan my hierdie heerlike kleinood van U liefde toe te vertrou, sodat ek met U liefde en barmhartigheid in my, haar getrou sal beskerm en haar so rein as wat sy nou is, voortdurend sal bewaar, as dit U welgevallig sal wees.

9. Sien, o Abba Abedam, dit besef ek nou deur U heilige vaderlike mildheid en deur U barmhartigheid; alles is heerlik en reg! Maar nou kom daar `n ander vraag, wat vir my `n vraag van die hoogste belang is, en hierdie vraag lui:

10. O, allerliefdevolste, heilige, goeie Vader! Hoe kan ek U dank vir so `n barmhartigheid, liefde en erbarming, dat U my, `n onwaardige teenoor U , waardig bevind het vir so `n heilige amp? Dat ek diegene mag beskerm en behoed wat U op U heilige hande gedra en vir wie U geseën en wie se hart U met U liefde gevul het?

11. O Abba, wees barmhartig en sê my tog wat ek nou sal doen om U vir hierdie, so eindelose barmhartigheid, tog enigermate passend te kan bedank!"

12. En Abedam antwoord hom: "Luister, My geliefde Lameg, dit is vir My mees welgevallig, indien iemand die grootte van My erbarming en barmhartigheid werklik in en aan homself gewaarword, sodat sy hart vir altyd vir My ontbrand; so hewig selfs, dat hy hom nie in staat voel om My vir die grootte van die weldaad, wat Ek aan hom bewys het, te dank en om sy dank uit te druk vir die hoogste en suiwerste liefdesvlamme wat hy in sy hart vir My voel en dit hom geheel vervul, sien, dit is die dank wat vir My die welgevalligste is!

13. Want wie My nog met woorde dank, loof en prys; die het die grootte van die weldaad wat Ek in hom laat groei het, nog nie in haar eindelose grootheid opgemerk nie en het My, die groot, heilige Gewer, ook nog nie herken nie. Daarom het hy ook nog nie werklik tot die uiterste diepte van die ware deemoed in homself gekom nie, sodat hy sy tong nog op wêreldse wyse kan roer! 

14. Sien, in dergelike tonge-dank skep Ek geen welbehae nie, selfs nie as die woorde van die allerhoogste engele sou wees!

15. En soos dit met die dank in woorde is, is dit ook die geval met die dank in dade. Wie sou dink dat hy My dankbaarheid kan betoon deur sy handelinge, al sou dit volkome ooreenstem met My wil, sien, ook hulle vergis hulle erg; want wat se diens kan iemand dan doen wat Ek nodig sou hê, asof Ek dit nie sonder hom sou kon teweegbring nie?! 

16. As iemand My wil ten uitvoer kan bring, deur wie is hy dan in staat daartoe? 

17. Is dit nie My krag in hom, wat hom so iets laat volbring nie, waarvoor hy My dan tog weer alleen maar die hoogste dank verskuldig is?!

18. Hoe kan iemand My daarmee bedank, waarvoor hy My maar net die allergrootste dank verskuldig is?!

19. Wie My dus slegs werklik en welgevallig wil dank, die moet My, deur sy liefde sonder woorde, in die diepste deemoed van sy hart dank en Ek sal sy dank aansien en dit sodanig aanvaar, asof dit iets vir My beteken!

20. En sien, My geliefde Lameg, so is ook jou dank `n korrekte dank, omdat jy nie weet waar jy moet begin en waar jy sal eindig nie, omdat die besef van die grootte van My Liefde en erbarming vir jou, jou verward gemaak het en jy voorts niks anders meer kan doen as om My bo alles lief te hê nie!

21. En sodat jy volkome verseker is van My welgevalle, moet jy jou nou tot Ghemela rig en haar die gevraagde antwoord gee. Amen."

22. En Lameg gaan dadelik na Ghemela en sê vir haar: "Ghemela, jou reinste geliefde van JaHWeH, jy moet my tog in jou rein, van heilige liefde vervulde hart goed vergewe, omdat ek my juis om die rede teenoor jou verkeerd gedra het. Want, omdat ek voorheen nooit `n wese soos jy aangekyk het nie en my sintuie slegs op jou en my JaHWeH gerig was, was dit tog ook wel begryplik dat ek jou `n paar oomblikke nie wou aankyk nie, omdat ek gevrees het om my liefde tussen jou en JaHWeH te moet deel, tot welke onverstandige gedagte ek eintlik deur jou eie vraag verlei was. Soos wat jy dit self seker duidelik genoeg sal begryp, het my, jou en ons almal, se enig geliefde Abba Abedam EmmanuEl allerbarmhartig my oë hier geopen en Sy heilige voorneme getoon. Dit het vir my nou volledig duidelik geword dat ek my liefde vir Hom nie net hoef te deel tussen Hom en jou nie, maar dat my liefde tot Hom, maar net groter kan word daardeur, steeds meer en meer, en dat ek nog jou reinheid daarenteen volledig kan leer ken. Daarom glo ek ook vas dat jy om dieselfde heilige rede my onhebbelikheid, wat die oorsaak was dat ek enigermate teenoor jou gesondig het, deur die vingers sal sien!" 

23. En Ghemela vee haar weelderige goue hare ietwat uit haar gesig en kyk Lameg die allervriendelikste aan.

24. Toe Lameg nou haar hemelse skone gesig sien, stik hy byna in sy asem en hy wend hom dadelik weer tot Abedam en sê, terwyl sy hart ten diepste geroer was:

25. "Nee, nee, Heilige Vader, so `n meer as hemelse loon is ek volstrek nie werd nie! Waarlik, waarlik, ten opsigte van hierdie boaardse engel is ek tog slegs `n duister, sondige wurm in die stof van die aarde! 

26. Nee, nee, Heilige Vader, nou eers besef ek my onwaardigheid ten volle! Hoe geheel onwaardig moet my liefde tot U vir U voorkom, vergeleke met die liefde van hierdie suiwer engel! 

27. Waarlik, dit sou makliker vir my wees om met geopende oë reëlreg in die middagson te kyk, as om slegs drie oomblikke die gesig van hierdie meer as hemelse rein en onuitspreeklike mooi engel van U liefde te aanskou, o Heilige Vader!

28. As Zuriël haar vader is, as dit eintlik wel moontlik is dat `n mens ooit vader van so `n engel is of kan word, gee dan, o Heilige Vader, haar weer aan hom terug, sodat hy haar verder, soos tot nou toe, sal beskerm en getrou bewaar! Maar U Heilige Wil geskied!"

29. Zuriël begin egter te huil, kom na Lameg toe en sê vir hom: "O Lameg, waarom slaan jy die hand van my dogter af, terwyl sy tog deur JaHWeH self aan jou gegee is? Wees nie so hard nie, kyk net hoe sy huil!"

30. Maar Abedam sê vir Zuriël: "Zuriël, wees rustig en maak jou nie besorg oor die trane van Ghemela nie en dink daaraan: Wat Ek saamgevoeg het, sal geen wêreldse mag meer skei nie!

31. Sien, Lameg is nie hard nie, maar hy is net te sag, - daarom maak Ek hom nou sterker, sodat hy die man sal word van jou, en My dogter! 

32. En jy, Lameg, buig jou oor na Ghemela, reik haar jou regterhand en verhef haar tot jou vrou en plaas haar voor My aan die sykant van julle liefde, sodat Ek julle vir alle tye van die tye kan seën! Amen."

33. En nou laat Lameg hom vir hierdie opdrag nie tweemaal maan nie, maar gehoorsaam rein van gees, buig vooroor na Ghemela en spreek die volgende woorde tot haar:

34. "O Ghemela, jy aan my sorg toevertroude liefde van Abba EmmanuEl, laat jou deur my verhef, hoewel ek jou volslae onwaardig is, maar tog het die Heilige Vader my vir jou waardig bevind, ja, laat jou verhef tot my rein in JaHWeH mees beminde vrou! Amen."

35. En Ghemela staan vinnig op en gaan saam met hom voor JaHWeH staan; en Hy seën hulle en beveel hulle veral om steeds die suiwerheid van hulle hart te bewaar en hulle kuisheid lewenslank te behou. En sy beloof dit en hulle word die suiwerste egpaar uit die oertyd.

Die inseëning van die jong paartjie deur die oervaders. Die sluiting van nog vier huwelike deur die Heer

5 Na hierdie handeling roep Abedam vir Jared, Henog en Metusalag na Hom toe en sê vir hulle:

2. "Luister, julle vriendelike, broederlike en vaderlike woonplek is ruim genoeg om, naas Lameg, ook sy vrou te huisves!

3. Solank julle met mekaar in onderlinge vrede en eendrag onder één dak sal woon en slegs vir My sal liefhê, sal Ek ook in julle midde woon; hetsy sigbaar of onsigbaar, laat dit geen verskil aan julle liefde maak nie!

4. Ek sal My reëlmatig aan julle laat vertoon en julle huis seën!

5. En neem daarom die jong egpaar op in My Naam! Amen."

6. En die drie val voor Abedam neer en dank Hom in die allerdiepste deemoed vir hierdie groot barmhartigheid en uitermatig groot erbarming.

7. Maar Abedam laat hulle weer opstaan om die jong egpaar te ontvang, soos wat die sede van die liefde van oudsher gebied het.

8. Hulle verhef hulle dadelik, neem die egpaar in hulle midde en seën hulle. En nadat hulle hulle geseën het, kus hulle eers vir Ghemela en daarna vir Lameg op die voorhoof en beloof dat hulle altyd aan hulle die vaderlike seën in die Naam van die Heer sou gee; daarna gelei hulle die egpaar volgens Abedam se wil ook na Adam en Eva toe, sodat Adam vir Lameg en Eva vir Ghemela kon seën.

9. Hierdie eerste mense van die aarde was egter so ontroer, dat hulle ternouernood die woorde van seën oor hulle lippe kon kry en Eva sê wenend vir Adam: "Sien, jy meester van my lewe, hierdie egpaar vertel my stilswyend hoe ons onsself voor die Heer moet gedra!

10. O, dan sou daar geen duistere diepte vol slyk onder ons voete ontstaan nie!

11. O, as die vloek maar net weer oor die aarde weggeneem sou kon word?!" 

12. En Abedam sê vir Eva: "Jy het tereg verdriet; maar kyk, reeds hier voor julle oë, is die grondslag deur My gelê, vir die bron waaruit lewende water te gelegener tyd oor die hele aarde sal uitstroom en die ou vloek van haar sal afwas.

13. Vanuit Ghemela sal die suiwer lyn begin en wanneer die aarde geheel en al met die lewende water gedoop sal word, sal sy ook spoedig daarna deur Lameg se vuur vanuit die hemele gelouter word, waardeur sy geheel van haar vloek gereinig sal word en weer sal word tot een van My welgevallige sterre aan die hemel, wat haar lig met breë strale sal uitstuur deur alle ewige ruimtes van die oneindigheid!

14. Geen ander ster uit die ewigheid sal, soos die aarde, die grootste wondere van My erbarming kan vertel nie!

15. Maar nêrens anders sal die slang dit ook so te verduur kry as op die skoutoneel van My erbarming nie!

16. Eva, Ek sê vir jou: Waar Ek My grootste erbarming uitgestort het, daar sal ook My grootste toorn uitgestort word!

17. Al die tallose sterre sal volgens hulle aard deur die engele geoordeel word, maar die slange en addergebroedsel van die aarde sal Ekself straf en Ek sal hom sy verdiende loon gee in die ewige vuur van My allerergste gramskap en bitterste toorn. 

18. Waarlik, waarlik, die draak van Kain met al sy gevangenes sal ewig moet boet vir hulle groot boosheid in die mees intense toornvuur van My grimmigheid en aan hulle eindelose groot lyding sal nooit as te nimmer `n einde kom nie; en die groot geween van hulle angs, wanhoop en pyn sal deur niemand meer gehoor word nie; hulle sal in die volledige vergetelheid raak, sodat niemand ooit meer aan hulle sal dink nie.

19. En Ek sal My ore ewig vir hulle toestop en My oë geheel van hulle afwend en hulle geheel uit My hart verban.

20. So sal ook hulle naam geheel uit die geheue van My Liefde uitgewis word, sodat Ek ook hulle geheel sal vergeet en hulle sal slegs deur My grootste lewende toornvuur ewig `n allerverskriklikste lewe lei, wat sonder einde sal wees, net soos die lewe van My Liefde en dit van al My kinders in die allergrootste verrukking en geluksaligheid!

21. Daarom Eva, leef in toewyding aan My en wees onbekommerd! Jy kan immers nie die aarde reinig met al jou sorge nie; daarom het Ek dit nou aan julle onthul, sodat julle gerus kan wees wat die aarde aanbetref.

22. Sien, dit sal spoedig geskied dat die vloed van die sonde haar golwe selfs oor die berge sal neerstort en hulle tot aan die wolke sal dryf; maar sien, die vrugte van die egpaar sal Ek dra op My hande oor al die dood makende golwe heen en Ek sal dan vir hulle `n nuwe, rein en hoogs vrugbare land berei! Daarom, verheug julle in die rus en die liefde van julle hart oor hierdie groot belofte van My; want Ek het julle verjong en gereinig in hierdie Ghemela! Begryp dit goed in julle hart! Amen."

23. Daarop roep Hy Metusalag en Zuriël met sy vier ander dogters na Hom toe en spreek:

24. "Metusalag, kyk, jy het nog vier welopgevoede seuns, wat vir My lief, waardevol en dierbaar is; kyk, hier is hulle vroue!

25. En jy, Zuriël, aanskou daar agter Lameg die vier broeders wat Ek aan jou dogters wil gee!"

26. En Zuriël ween van vreugde en sê: "O JaHWeH, hoe kon ek so `n barmhartigheid van U waardig wees?"

27. En Abedam antwoord hom: "Omdat jy dapper teen alles van die wêreld gestry het en jy hierdie enigste vyf kinders wat jy besit, weer so suiwer en siende aan My teruggegee het, soos wat Ek hulle suiwer en as blindes aan jou gegee het!

28. Hierdie vier pare sal egter nie in die huis van Jared woon nie, maar hulle sal op `n klein afstand van die woonplek van Jared hulle nuwe suiwer wonings, van alles voorsien aantref; daar sal hulle woon in alle reinheid van hulle harte en alle kuisheid van hulle gemoed; dan sal Ek hulle op die regte tyd ook kinders van die lig gee in `n gepaste aantal!

29. En nou sal ook julle, die vier nuwe pare, na My toe kom, sodat Ek julle ook kan seën en aanneem as My kinders! Amen."

30. En die vier pare werp hulle neer aan Abedam se voete en dank Hom uit die diepste van hulle hart.

31. Maar Hy trek hulle orent, gee hulle die seën en gee hulle ten slotte oor aan die seëninge van die vadere en sê uiteindelik vir die van groot vreugde wenende Zuriël:

32. "Zuriël, kom jy nou ook hier na My toe om die grootste loon vir jou trou te ontvang!

33. Sien, Ek maak jou nou tot `n groot engel en stel jou aan as `n troue wagter en onsigbare beskermer van al My kinders en jy sal van nou af aan altyd My aangesig aanskou en jou lig verheug in My! Amen."

34. En Hy raak Zuriël aan, en Zuriël word meer stralender as die son en verdwyn weldra uit almal se gesigsveld.

Zuriël as beskermgees van die pasgetroudes. Die beproewing van die liefde van die nuwe Egpaar

6 Toe almal wat daar aanwesig was, sien wat daar gebeur het, oorval `n groot angs hulle vanweë hierdie daad en geeneen van hulle durf die hoë Abedam iets vra nie. Slegs Ghemela kom na `n kort tydjie weer tot haarself en gaan na Abedam toe, val voor Hom neer en vra Hom diep in haar hart om die barmhartige toestemming om Hom iets te mag vra.

2. Maar Abedam was haar voor en antwoord: "My bo alles geliefde Ghemela, is jy nie `n bietjie besorg oor Zuriël, wat die vader van jou liggaam is nie?"

3. En Ghemela beaam hierdie vraag in haar hart en uiterlik knik sy onskuldig met haar hoof om te kenne te gee dat dit wat haar hart so besighou, goed geskat was.

4. Abedam sê troostend vir haar: "My buitengewone geliefde Ghemela, dink jy miskien dat Zuriël uit die bestaan verdwyn het, omdat jy hom nie meer met jou oë kan sien nie?

5. O, wees maar nie besorg daaroor nie; jy sal hom nog dikwels te siene kry en jy sal oor nog baie heerliker dinge met hom kan praat as wat jy tot nou toe met hom gepraat het!

6. Dat hy egter hier in die teenwoordigheid van almal so `n groot barmhartigheid ontvang het, gebeur ten eerste ter wille van jou, sodat hy vir jou en jou man `n troue wagter en beskermer teen alle versoekinge van die wêreld sal word; en as Ek van tyd tot tyd na julle toe sal kom, sal hy My altyd vooraf getrou by julle aankondig.

7. En ten tweede sal hy nou ook vir alle kinders uit die middag `n algemene onsigbare leier wees, omdat hy die binneste van hulle harte sal deursien en hy sal hulle ook, volgens My wil, magtig kan laat skrik as hy êrens enige ontrou by hulle sal ontdek of bespeur. Hulle sal hulle dan weer makliker tot My wend en dan in hulle eie hart My vaderroep hoor en sal ook God se donderstem baie goed in hulle innerlike verstaan.  

8. En ten slotte sal daar vandag nog verskeie van die middag hier voorberei word om af te daal na die diepte, na die groot wêreldstad Hanoch, om ook daar aan die kinders van die wêreld, waarvan `n deel die grootste gruwelikhede bedryf, maar `n ander deel onder harde knegskap en die ellendigste slawerny bloei, My Naam te verkondig en om hulle ernstige boetedoening en ware verbetering te predik en onmiddellike terugkeer na Hom, wat reeds so lank met die allergrootste lankmoedigheid, geduld en barmhartigheid op hulle terugkeer wag!

9. Dog hierdie erbarming sal die laaste wees vir die kinders van die slang!

10. Sien nou, My allerliefste Ghemela, vir hierdie werk sal die groot trou van Zuriël nodig wees; en ook het Ek hom nodig, sodat die draak deur hom kan merk dat `n klein mensie deur My groter en kragtiger is as hy met al sy tallose slegte, boosaardige bendes!"

11. En daar kom groot vreugde in Ghemela se liefdevolle en dankbare hart en sy val weer neer voor Abedam se voete.

12. Maar Abedam hef haar dadelik weer op en neem haar weer op Sy arm en vra haar of daar nog iets is wat haar na aan die hart lê.

13. Sy kon egter van groot vreugde nie spreek nie, omdat sy nou gesien het dat haar JaHWeH, noudat sy getroud was met Lameg, haar nog netso liefhet as voorheen toe sy nog geen man aan haar sy gehad het nie.

14. Abedam druk haar aan Sy hart en roep Lameg na Hom toe en vra aan hom: "Lameg, is jy wel tevrede met Ghemela? Kyk, op My arm vergeet sy jou! Wat sê jou hart daarvan?”

15. En Lameg antwoord, terwyl hy hom aan Abedam se bors werp: "O Vader, U heilige, liewe Vader! As U nou my hart nie bymekaar hou nie, dan word sy vernietig deur `n nog nooit gevoelde, eindelose groot liefde tot U.

16. (Wenend) O Vader, toe U my hierdie meer as hemels reine Ghemela toegeken het en U my haar uit U heilige hand gegee het, het ek gedink: Hoe sal ek U soos voorheen kon bemin, as ek my slegs op U gerigte liefderyke sorg met Ghemela moet deel? 

17. En toe ek haar orent help, vrees ek, dat my hand haar sou kon verontreinig het, waardeur sy nooit meer so rein en vir U so dierbaar sou kon wees soos wat sy voorheen was nie.

18. Maar noudat ek haar, wat U my gegee het om te behou en te beskerm weer op U arm sien sit, o Vader, liewe, Heilige Vader! - sien, my hart kan hom gewoon nie daaroor uiter nie!

19. Wanneer U my nie sal behou nie, dan sal ek aan `n te groot, grenslose dankbare liefde tot U sterf en vergaan, o U, my meer as heilige, goeie Vader!"  

20. En Abedam buig Hom na Lameg toe en sê vir hom: "Geliefde Lameg! Sien, jou Vader het nog een arm vry; gaan ook jy daarop sit en ervaar hoe Ek waarlik julle almal se Vader is!"

21. Maar Lameg durf dit nie, want hy vind homself heeltemal te onwaardig; maar Abedam moedig hom aan, - en dadelik hef Abedam hom ook op, druk hom aan Sy heilige bors en sê aan beide: 

22. "Bly voortaan soos julle nou is, dan sal julle hierdie heilige plek nooit, selfs tot in die ewigheid nooit meer verloor nie!

23. Julle is die eerste kinderpaar wat Ek sedert die ewighede sigbaar op My hande dra; dit sal `n ewige gedenkteken bly vir alle hierna komende kinders, wat slegs werklik My kinders kan wees en word, wat hulle deur My laat vasgryp, laat ophef en net soos julle op My hande laat dra.

24. Diegene wat egter julle voorbeeld nie sal navolg nie, sal ook weinig liefde en nog baie minder lewe van My ontvang.

25. Lameg, aanskou nou die siel van My en jou Ghemela!"

26. Hierby blaas Abedam in Lameg se oë; en Lameg sien Ghemela nou in `n skitterende verligtende gedaante, wie se glans onvergelyklik baie helderder was as die sentrale lig van alle sonne.

27. Hy krimp ineen voor hierdie aanblik; eers toe hy langsaam weer tot homself kom, begin hy te ween en weet uit liefde tot My nie wat om te doen nie.

28. Abedam sê egter vir Ghemela: "Ghemela, sien, die rein Lameg ween van liefde vir My! Droog die heerlike trane uit sy oë met jou hare en so `n daad sal te alle tye vir jou en julle opvolgsters passend wees!" 

29. En Ghemela omarm Lameg vir die eerste keer met haar teer, sagte en werklik hemelse mooi arms; met haar voorhoof en met haar so sagte wange droog sy Lameg se heerlike trane uit sy oë, terwyl die Heilige Vader beide op daardie oomblik nog op Sy arms dra.

30. Daarna dra Hy hulle na die vaders, kus beide en gee hulle toe weer seënend oor aan die vaders en sê:

31. "So rein soos wat hulle hier is, sal alle gebore kinders weer aan My teruggegee word! Ek is hulle oorsprong; tot hierdie oorsprong sal hulle vir ewig weer so terugkeer. Amen." 

Die aanwysing van die Heer vir die vervaardiging van yster en staal.  Die enigste wat nodig is: Vertroue en liefde tot die Heer

7 En toe Abedam vir Ghemela en Lameg aan die vaders oorgedra het, gaan Hy dadelik na die vier ander egpare en sê vir hulle:

2. "Luister! Wat Ek nou vir julle gaan sê, moet julle ook dadelik ten uitvoer bring, dit wil sê, nog nie vandag nie, maar wel al in die komende werksdae.

3. Dit wil Ek julle sê: In die binneste van die aarde is `n soort gesteente wat rooierig daaruit sien en wat nie so hard is soos ander gesteentes nie. As mens dit egter oppik, het dit `n gewig wat opmerk​lik groter is as wat die gewig van `n ander, ewe groot klip is. Die gesteente het ontstaan uit die deur die strale van die son wat aarde opgeneem het en is byna oral in die berge voorhande, omdat dit juis slegs in die berge, in meestal hol gange gevind word, waarin dit deur die krag van die sonstrale wat deur die aarde opgeneem is, hulleself konsentreer in die vog wat voortdurend daar aanwesig is. Met behulp van die inwerking van die ander nagtelike sterre aan die uitspansel, ontstaan daar in die gesteente `n eie uitgaande en teenwerkende krag (polariteit) en ten slotte word dit geleidelik vaster en stewiger. En so dikwels, by die terugkeer van die son op die helfte van haar baan om die 13 555 jaar, waar die waters van die aarde hulle krag en teenkrag afwissel en die ontstane stralegesteente in die hol gange van die gebergte aansienlik met sout deurtrek is, wat ongeveer 7000 jaar geduur het, is die gesteente dan, deur die opnuut terugtrekking van die water, reeds so ryklik en geredelik voorhande, dat dit in die volgende 13 555 jaar nie lig verbruik word nie. Die agtergeblewe, onverbruikte deel van die stralegesteente, ook al het dit meer as duisende wisselinge van die waterpeil deurgemaak, word egter nie slegter daardeur nie, maar juis beter.

4. Kyk, tot nou toe is die stralegesteente nog deur niemand gebruik nie, behalwe sedert die enigste tyd deur `n koningseun uit Hanoch! Maar aan hom was slegs die afval van die gesteente getoon; en tog het die aarde al sedert haar ontstaan meer as duisend verhogings met `n ewe groot aantal veranderinge van die waterstand ondergaan!

5. Vir diegene wat deur hulle liefde tot kennis gekom het, is daar in die berge iets van groot nut verborge; Ek openbaar dit aan julle, sodat julle `n wyse gebruik daarvan sal maak.

6. Versamel dit en louter dit in die vuur en Ek sal julle deur julle gees op die korrekte tyd ingee, hoe en waarvoor julle dit moet gebruik!

7. As julle eenmaal meesters in die kuns geword het, leer dit dan ook aan julle broeders en leer hulle almal ook die wyse, onbaatsugtige gebruik daarvan. 

8. Daarom het Ek julle nuwe wonings besorg en hulle daarmee van alle dinge voorsien wat julle by hierdie nuwe kuns doelmatig kan gebruik. Die gebruik van alle reeds aanwesige werktuie sal die gees julle alles leer. Ofskoon sommiges van julle reeds vanaf die eerste tye pogings onderneem het om die werktuie, wat deur My aan julle geskenk was, na te maak, het dit egter tog niemand heeltemal geluk nie, omdat julle nie die korrekte metaal gevind het nie. Maar omdat Ek dit nou Self vir julle aangewys het, sal julle die werktuie, wat julle voorheen altyd kant en klaar ongemerk van My ontvang het, nou self kan maak. 

9. Voorheen het Ek julle dit alles steeds geheel verniet gegee en so moet julle dit ook doen. En terwyl julle werksaam is en julleself nuttig maak vir julle broeders, mag julle broeders dan ook wel toesien dat hulle julle van spys en drank voorsien sal wees.

10. Julle mag dit dog nooit vir julle arbeid eis nie; maar eet en geniet in dankbaarheid van dit wat die mense julle sal bring! Maar ook moet niemand, omdat hy julle iets gegee het, iets van julle eis nie; gaan slegs in liefde met mekaar om!

11. Die gesteente wat julle so bewerk kan julle ysterspaat noem.

12. Wees volkome in alle dinge en magtig in die lewende liefde, dan sal Ek ook voortdurend met My seënende hand onder julle wees en sal julle opvoed, onderrig en voorberei tot alle volmaaktheid! Amen."

13. Na hierdie leersame woorde van Abedam staan Adam dadelik nader aan Hom en spreek: "Heilige, liefdevolle Vader! U het nou net gewag gemaak van die wisselende waterpeil op aarde. Sien, as die see dan miskien al spoedig ons bewoonde landerye sal verswelg, wat sal daar dan met ons gebeur?

14. Sou U ons daaroor nie ook `n teken wil gee nie, as dit U Heilige Wil is?!"

15. En Abedam glimlag oor hierdie vraag en sê toe vir Adam: "Adam, raak liewer oor iets beters besorg as jy sorge vir jou wil maak; want hierdie ongerustheid is al te dwaas. 

16. Stel julle vanaf nou nog `n tydsduur van dertien duisend jaar voor! Waarlik, in die tyd sal julle in `n geheel ander toestand van julle bestaan verkeer en julle om die wese van die aarde wel baie weinig meer bekommer, en mense wat in die tyd die aarde sal bewoon, sal tyd genoeg hê om die terugkerende vloed te ontwyk. Die styging en daling geskied so langsaam, dat dit eers elke duisend jaar `n merkbare verskil teweeg bring en bowendien sal die waters van die noordelike halfrond van die aarde eerste begin om hulleself terug te trek.

17. Sien daarom in hoe onnodig en sinloos jou dwase angs is!

18. Ek sê vir julle, en ook aan julle almal: Dra slegs sorg vir die reinheid van julle harte en vir die ware innerlike liefde tot My! Wat die bestuur van die hemelliggame egter betref, wees julle absoluut gladnie besorg daaroor nie, want om dit te bestuur en behoorlik te onderhou verstaan net Ek alleen en My mag, krag en gesag en My wysheid is ewig voldoende vir die hele oneindigheid! 

19. Ek sê vir julle: Julle sien in die nag nog vae sterregroepe uit die eindelose vertes van die wye oneindigheid op julle neerskyn en die laaste bewoners van die aarde sal dit ook nog sien, en tog was die ou aarde nog nie gegrondves toe hulle, na hulle byna ewige lang bestaan, tot niet gegaan het nie! 

20. So sal dan ook hierdie aarde en die sigbare uitspansel vergaan; maar My Woorde en My kinders sal nimmer vergaan nie!

21. Wil jy, Adam, jou nie ook daaroor besorg maak nie?

22. Daarom sê Ek vir julle: Bekommer julle gladnie oor al die wêreldse dinge nie, maar laat Ek die sorg vir alles dra, want julle kon met al julle sorge selfs geen stoffie laat ontstaan het nie. 

23. As julle vir julle wil sorge maak, sorg dan maar net daarvoor om sorgloos te word; en dat julle harte rein en steeds voller en voller mag word met die ware innerlike liefde tot My; want die ewige onvernietigbare lewe bestaan slegs daarin, dat julle altyd bewus sal wees van My en My bo alles sal liefhê! Amen."

Die woorde wat die Heer teenoor die tien gespreek het. Boodskappers wat na Hanoch uitgestuur word

8 Hierna roep Abedam vir Sethlahem, Kisehel, hulle ses broeders en nog twee seuns van Kisehel, wat nie minder as hulle vader vervul was van ywer en van `n vurige gees en wat op hoogte was van allerlei nuttige kennis oor allerhande sake nie; en so staan daar nou tien manne voor Abedam bymekaar. 

2. Toe hulle Hom nader, val hulle dadelik op hulle aangesig voor Hom neer en loof en prys Sy mees heilige Naam JaHWeH hardop.

3. Toe Abedam nou sien, dat hulle hulle harte voldoende uitgestort het, beduie Hy hulle om op te staan en sê aan hulle: "Luister, julle manne van die middag! Wat Ek julle nou sal onthul, voer dit onverwyld uit op die dag wat Ek julle in julle gees sal aandui.

4. My Liefde en erbarming verlang van julle vrye wil dat julle vir julleself sal besluit om in die diepte af te daal na die stad Hanoch. Daar sal julle mense aantref wat heeltemal niks van My weet nie en met en onder mekaar baie slegter lewe as honde, katte, wolwe, bere, leeus, tiers, hiënas en slange tesame!

5. Hulle stink reeds tot in die boonste hemel van ontug en die afskuwelikste hoerery en vermoor mekaar wedersyds en vergiet die bloed van hulle broeders en susters en spaar selfs nie hulle ouers nie.

6. Ja, Ek sê vir julle, hulle misdadigheid gaan sover dat hulle koning, wat ook Lameg heet, selfs nie so lank gelede nie, `n oorlog teen My aangekondig het. Uit groot woede vir My wou hy selfs die aarde deur vuur verdelg, omdat Ek sy slegte, gruwelike leër, onder aanvoering van Tatahar die booswig, deur die verskeurende diere laat vernietig het.

7. Dit is ewenwel nie die ergste van die baie sondes wat hy voor My begaan het nie; maar luister en verstaan:

8. Omdat Ek toegelaat het dat al sy bywywe aan hom ontrou geword het uit angs vir hulle lewe en hierheen gevlug het, en wel na diegene wat te middernag woon, en ook beide sy vroue en sy dogter Naëhme hom nog ontvlug het, sien, daarom het hy nou so `n haat vir My, dat hy niks anders kan doen as om nagenoeg dag en nag te bedink hoe hy My op die mees skandaligste manier geheel van My Gewydheid sou kon beroof! Hy het allerweë bewakers en spioene aangestel wat die mense moet gadeslaan en afluister wat hulle doen en sê. Hy het `n gat in die grond laat maak, dit halfpad opgevul met vuilgoed, My Naam op `n klipplaat, wat met vuiligheid besmeer is, geteken en vervloek hierna die plaat en werp dit toe, ten aanskoue van almal, onder die uiting van die verskriklikste lasteringe in die genoemde gat en gebied die laagste slawe om hulle behoefte daarop te doen en om die gat weer ten slotte met grond, wat deur hom vervloek is, toe te maak. 

9. Direk daarna kondig hy homself as die enigste, allerhoogste god aan by hulle en gebied toe almal, op straf van `n vreeslike dood deur foltering, om hom te aanbid.

10. En die wagters en spioene moet nou streng daarop toesien en luister of My Naam nog deur iemand genoem word; en aan diegene wat dit doen, wag daar die mees verskriklikste doodstraf!

11. Hy verbied die slawe geheel en al om te spreek; as daar van een van hulle ook maar een woord verneem sou word, dan sou hy hom onmiddellik die tong uit die mond laat ruk; as hulle hulleself egter onder mekaar wil verstaanbaar maak, dan moes hulle dit met dierlike gebrul doen.

12. Ook mag hulle nie, soos hy, op twee bene loop nie, maar op vier, soos die diere, dit wil dus sê op hande en voete; regop staan mag hulle slegs doen tydens hulle werk.

13. Ook mag die slawevolk nie paar nie. Wee diegene wat nou iets met `n vrou te doen het; hy staan die verskriklikste verminking te wagte.

14. Om dié rede laat hy nou ook duisende slawevroue en hulle dogters doodmaak.

15. Sien, so gaan dit nou in die diepte! Daar is egter buiten Hanoch, nog tien groot stede wat almal My grootste vyand dien en in geeneen van die stede gaan dit ook maar een haar beter as in Hanoch nie.

16. Kyk nou verder en luister: Die bloed van die armes roep tot My om wraak; daarom het Ek My oor hulle erbarm en wil julle as wrekers en bevryders van die volk na die diepte stuur; maar julle sal niemand dood nie, ook nie Lameg nie; maar julle sal vry en openhartig My Naam en My toorn aan hulle almal verkondig en die op hande synde oordeel van My gramskap, as hulle hulleself nie terstond tot My Naam bekeer deur die strengste boetedoening en berou oor al hulle misdrywe nie! 

17. Laat Lameg egter self die genoemde gat met sy eie hande uitgrawe, die plaat wat met My Naam beskryf is, weer daaruit haal, haar reinig met suiwer water en haar dan nog eens was met die trane van sy berou!

18. As hy egter weier om dit te doen, maak dan gebruik van julle mag en laat die een plaag na die ander oor hom kom, totdat hy hom na julle wil sal voeg! 

19. Hef alle bevoorregting op, sodat julle almal as broeders en susters volkome gelyk sal wees en plaas slegs die wystes uit die gewone volk vir verdere leiding oor die volk; laat hulle egter nooit die paleise van die koning betrek nie, maar in die eenvoudigste en nederigste hutte woon. 

20. As julle hulle bekwaam en geskik vir leiding en toesig ag, lê dan ook julle hand op hulle voorhoof en skouers en gee hulle daardeur die benodigde krag.

21. Vrees niemand daar nie en laat julleself nie deur die groot prag en weelde van hierdie stede verblind nie; want alle stede bevind hulle nou benede en sal altyd die werk wees van die slang. Laat julle daarom deur geen enkele geskitter verlei nie, maar wees, as My profete, uiterlik doodernstig en onverbiddelik teenoor hierdie volkere, maar innerlik meer vervul van die ware naaste- en broederliefde! 

22. Julle hoef egter nie daar te bly as julle alles georden het nie, keer dan weer terug na julle vaderland en keer sonder belangrike redes nie al te ligvaardig weer terug na die diepte nie! 

23. Wanneer julle weer uit die diepte huiswaarts keer, was dan vooraf julle hele liggaam, sodat julle die dood nie ook hierheen sleep nie; want die diepte is nou vol pestilensie en vol van die dood.

24. En ontvang nou My seën en wees standvastig, sterk, magtig en kragtig in alle dinge, solank julle volgens My Woorde sal handel!

25. Die hele natuur sal julle op julle wenke gehoorsaam en die voëls in die lug sal aan julle woord onderworpe wees, net soos die vuur, die lig, die water en ook al die gediertes en alle bose en duistere magte.

26. Behoed julle daarteen om iemand enige leed aan te doen, maar trag om iedereen te help!

27. Die hardnekkiges kan julle straf, maar nie so, dat hy net ly nie, maar so, dat hy sy lewe verbeter!

28. Hou dit alles goed in die oog, in My Naam! Amen.

29. My seën sy met en in julle. Amen. Amen. Amen."

Sethlahem spreek woorde van dank en prys die deemoed

9 Na hierdie aanwysinge dank die tien vir Abedam uit die diepte van hulle hart, omdat hulle ten eerste JaHWeH se oneindige barmhartigheid, liefde, geduld, lankmoedigheid en sagmoedigheid daarin herken, en ten tweede, omdat Hy hulle so `n groot barmhartigheid bewys het dat Hy juis vir hulle, wat meen om die mees onwaardigste te wees, tot werktuie van Sy groot erbarming uitverkies het.

2. En Sethlahem open ten slotte sy mond en sê vir al sy mede-uitverkorenes: "Broeders, nou het my profesie in die heerlikste vervulling gegaan!

3. Ek het julle almal immers herhaaldelik gesê, as julle dalk beweer dat die verhewe, heilige, groot JaHWeH slegs aan verhewe, groot en skitterende dinge `n welgevalle kan hê, dat dit sekerlik nie die geval is nie, maar dat, as ons dit op onsself betrek, juis die teendeel blyk.

4. Hoe onaansienliker iemand is, hoe armer, hoe deemoediger, hoe meer hy Hom vrees, hoe meer hy hom van die wêreld terugtrek, hoe eenvoudiger hy in al sy spreke en handelinge is, hoeveel geringer hy homself ag ten opsigte van al sy broeders, hoe hulpvaardiger hy is vir almal en hoeveel minder hy hom om homself bekommer, des te welgevalliger sal so iemand sekerlik vir Hom wees; want ek dink:

5. 'As JaHWeH Sy grootste welbehae sou vind in groot en skitterende dinge, dan sou Hy hierdie dinge seker ook tonge en `n baie groter volkomenheid in die spraakvermoë gegee het as wat ons ooit sou kon bevat; vir ons sou Hy dan egter stom gelaat het.

6. Maar, wie het ooit `n boom hoor spreek, wie ooit `n berg, wie `n rivier, wie die see, wie ooit die aarde, die son, die maan en die sterre?!'

7. En toe julle my die gras en die ander klein dingetjies voorhou wat nie kon spreek nie, spreek ek verder deur die barmhartigheid van die Heer: 'Die beskeie grasse, hoewel hulle nie kon spreek nie, is seker duisend maal meer geseën as `n trotse, hoogmoedige boom; mens hoef slegs hulle onskatbare nut te beskou.

8. Die plant gee ons die brood, voed ons koeie, skape en bokke; hoeveel diere en diertjies, wat ons glad nie ken nie, lewe van die seën van hierdie beskeie plant, terwyl `n trotse hoë seder selfs `n hongerige beer niks te bied het om sy honger te stil nie!' 

9. En weer spreek ek verder tot julle: 'Kyk na die bome! Hoe kleiner sy is, soveel te meer geseën, liefliker en soeter is ook haar vrug en ons geniet dit met groot vreugde en dankbaarheid jeens die heilige Gewer.

10. Maar wie wil sy tande slaan in die harde, oneetbare vrug van die groot en boonop majestueuse eik en haar seën met die varke deel? Of wie het behoefte om met die rawe `n stryd aan te gaan oor die los vrug van die seders? En die appels van die hoë sparre, wie se verhemelte sou hierdie kos wel behaag?!'

11. En nog verder spreek ek tot julle: 'Kyk na die waters, die riviere en die spruitjies! Solank sy beskeie en onopvallend in haar bedding bly, solank bly sy ook helder tot op die bodem, sodat sy `n ware lus is om na te kyk; begin sy egter te groei en word sy groter en magtiger, - dan word sy ook baie gou troebeler! En wat vroeër deur die beskeie suiwer spruitjie geseën was, dit, en nog baie meer, word dan verniel en verwoes deur die magtig geswelde spruit, rivier en stroom!

12. Die seënryke reën val slegs in klein druppeltjies; maar as hulle aangeswel het tot groot druppels, dan kom hulle met `n hewige storm en slaan vernietigend teen die grond wat hulle andersins in hulle beskeidenheid opgerig en lewenskrag gegee het.'

13. En ek sou julle nog baie meer wou vertel van die duursame armoede en onbeduidendheid; maar daar sweef nog `n heel ander gees in julle harte en al julle begrippe oor wat God behaag, pryk wel op die hoogste bergtoppe of dalk selfs hoër as alle sterre!

14. Maar wat ek toe self met baie moeite vir my, vir julle en vir al my kinders in die skepping beluister het, sien, dit word vir my en ons almal nou duideliker getoon deur die groot Abedam JaHWeH EmmanuEl Self. Hy kyk nie na die aansien, die grootte, die glorie en die prag van die dinge van hierdie wêreld nie, en `n muggie is vir Hom beter as `n mammoet; want vir die muggie gee Hy selfs `n paar vlerke om te vlieg, maar die mammoet moet hom log en moeisaam oor die aardbodem voortsleep om vir sy groot buik die nodige voedsel te soek.

15. Sien dus hier die vervulling van my profesie, o broeders! Hoe heerlik is dit nou voor ons oë onthul!

16. Die Heer, ons alle almagtige Skepper, ons Heilige Vader, JaHWeH die Ewige, die Oneindige in Sy Liefde en Wysheid, Hy, die Lig van al die ligte, die Krag van alle kragte, die ewige Mag van alle magte, Hyself het aan ons almal nou getoon dat vir Hom slegs die nederigheid van die ware deemoed, verbind met die rein liefde tot Hom tel; en dat al die ander geen enkele waarde het nie.

17. O broeders, wie kan die oneindige grootte van Sy erbarming begryp, wie Sy liefde en barmhartigheid?!

18. Hy sou ons immers, om Sy vaderliefde te wen en daarmee die ewige lewe te verkry, net so maklik die omhoogstrewende, die glorie en die praalsug as voorwaarde kon gegee het! Maar slegs uiterlik beskou, afgesien van Sy ewige ordening, - hoe verskriklik duur sou Sy barmhartigheid ons dan te staan gekom het?!

19. Maar hoe maklik is die ewige lewe nou om te verwerf! Want in my groot nietigheid kan ek en elke ander dit ontvang as `n vry geskenk van Hom, die so bo alles goeie Heilige Vader! 

20. O, U liewe Vader! Hoe verheug ek my tog, dat slegs die dee-moedige nietigheid U behaag en nie die glorie, wat ek en ons almal ons nooit eie kon gemaak het nie! 

21. Wees so barmhartig om die ewige dank van ons harte daarvoor aan te neem; alleen U sy daarom alle eer, alle roem en alle lof van ons almal, omdat U ons in ons nietigheid aangesien het en ons uitverkies het om in U Naam die hoogmoed van die wêreld te temper en uit te roei!

22. Behou ons almal egter ook ewig in die voortdurende deemoed en liefde tot U en alle broeders! Amen."

Kisehel se woorde oor JaHWeH as Mens

10 En nadat Sethlahem hierdie woorde gespreek het, wat goed in ag geneem moet word, skep Kisehel ook moed, gaan by Sethlahem staan en rig die volgende ontroerde woorde tot hom: 

2. "Broeder Sethlahem, jy weet wel waaruit die onderrig, of baie meer, die insig wat ons nog hier kry, bestaan! 

3. JaHWeH het aan ons op `n manier verkondig wat selfs ons grootste gedagtes oor Hom geheel tot niet maak.

4. Ons weet wel van Sy oneindige grootte, mag en krag, ons spreek dikwels baie oor Wie en Wat Hy nou eintlik kan wees, - maar wie van ons almal het toe ook maar durf dink dat JaHWeH, die ewige Heilige Vader, `n mens was soos ons, al is hy dan die aller oneindigste volkome mens?!

5. Omdat ons almal egter deur ons verkeerde voorstelling van JaHWeH, Hom nie as mens voorgestel het nie, maar as `n so ondenkbare groot wese, van wie ons selfs nie die geringste voor​stelling vir onsself kon maak nie, was dit enersyds dan ook vanselfsprekend dat ons inderdaad sulke dwase idees gehad het oor wat God behaag; dit kon immers nie baie anders gebeur as die voorstelling wat ons van Homself gehad het nie.

6. Dus kyk, beste broeder, ons harte was wel voortdurend met God besig, maar jy het die barmhartigheid dat jy `n meer korrekte beeld gehad het van JaHWeH as ek, - wie kon en moes daar egter tussen ons as skeidsregter optree?

7. Welke tasbare bewys kon jy vir jou opvatting en jou geloof gegee het, waardeur ons kon ingesien het dat jou idee meer korrek was?

8. Kyk, ook jy het niks anders as slegs jou geloof, soos wat ek vir my opvatting helaas ook niks anders het as maar net my onware geloof nie.

9. En so leef jy weliswaar in die lig, maar jy was blind en vermoed slegs die lig, omdat die verwarmende straal daarvan jou in `n sekere sin van naby gewaar laat word. 

10. Ek het my oë weliswaar oop, maar bevind my in digte duisternis en sien daarom ten eerste niks en kon daarom ten tweede geen vermoede hê van die lig nie, omdat daar deur die diep nag van my gedagtes geen goeie straal wou kom om dit enigsins te verlig nie.

11. En daarom glo ek nou, my beste broeder, dat ons onsself nou nie meer moet beroem op wat verby is, of dit nou naby of ver weg van die waarheid was nie; want welbeskou het niemand dit aan die regte kant nie, - en ook al was dit die geval gewees, waarmee sou hy dit dan kon bewys het? 

12. Dat ons alle Heilige Vader `n mens is soos ons en `n enigste God, - kyk, dit het nie een van ons geweet nie. Die vergissing lê nie by ons wil nie, maar slegs by ons voorstelling. Ons was almal sonder uitsondering arme dwase, en ek wel die grootste. Maar Hy, wat nou in die middel van ons is en wat gewyd, bo alles gewyd en goed, meer as goed is, ons ewige Vader vol van liefde, het ons almal uit ons groot nood, blindheid en armoede gehelp. Hy staan sigbaar voor ons en ons almal herken in Hom die ewige Heilige Vader en die almagtige ewige Skepper van alle dinge; daarom wil ons en al ons kinders Hom ook alle dank, lofprysing, eer, roem, liefde en aanbidding laat toekom.

13. Daar het weliswaar, my beste broeder, baie van jou profesie uitgekom, veral wat betref die uiteensetting oor die deemoed, nederigheid en onaansienlikheid, wat slegs vir die Vader en Heer welgevallig is. Maar dat JaHWeH ook `n mens is, dat Sy liefde en barmhartigheid so eindeloos is en Sy erbarming so onbegryplik groot, - broeder, dit het geeneen van ons ooit kon droom nie. En as iemand van ons al so `n voorstelling van Hom gehad het, dan was dit die steeds stil en swygsame Zuriël met sy dogters; maar hy het hom steeds op die mees verborge plekke teruggetrek en dit was moeilik om ook maar een woord uit hom te kry.

14. Die res weet, alles bymekaar gereken, niks! Dit het jou immers eers gister deur die liewe Henog duidelik geword, hoe ver ons dit met ons wysheid en voorsê gebring het!

15. Ek self, afgesien van die feit dat jy ietwat nader aan die waarheid was as ek, dink nou as volg:

16. Ons moet ons op geen enkele wyse meer laat voorstaan op ons vroeëre toestand nie, maar liewer slegs dan Hom, wat onder ons is, alle eer betuig en alle roem laat toekom.

17. Die goeie in jou bly goed, vir sover dit vanuit Hom goed is; op sigself en net vanuit jouself, is dit egter geen haar beter as die totaal verkeerde wat ek vroeër in my gehad het nie.

18. Maar ek sê jou nou, my broeder, ek dank die Heer vir my toenmalige duisternis, want dit was immers die oorsaak van my huidige deemoed en was daardeur immers ook `n groot, weens die verskuilde daarvan, barmhartigheid van Hom.

19. Dat dit egter `n barmhartigheid was, kyk, dit sien ek aan die feit dat ek my nooit daarop sal kan beroem nie.

20. Jy het nou die lig en dit bring jou hart daartoe om jou op hierdie barmhartigheid te beroem! Waarlik, broeder, jy is dan wel net soos ek uitverkies, - maar as jy nou jou vroeëre lig vir my vroeëre nag sou wil gee, dan sou ek my sekerlik lank moet bedink om met jou te ruil!

21. Daarom raai ek jou in jou eie belang aan om in die toekoms nie meer baie woorde daaraan te wy nie; - maar bly liewer geheel my liewe, deemoedige broeder! Want sien, in die oë van Hom wat ons nou nader, is ons immers beide ewe bloot en naak; bly daarom my liewe broeder nou en vir ewig! Amen."

22. Na hierdie laaste woorde het die hoë Abedam ook reeds by hulle aangekom, Hy lê Sy hande op beide se skouers en sê: "Op die Amen spreek Ek ook My magtige Amen uit.

23. Waarlik Kisehel, jy het sterk geword en is die magtigste van almal; daarom moet jy ook `n leier wees vir die res! Maar jy, Sethlahem, sal bly profeteer; hoewel, so waar as jou woorde ook was en hoe goed getref elke beeld ook was, die woorde van Kisehel was vir My dierbaarder, omdat hy die ware deemoed meer as jy predik.

24. Sien, jy het jou woorde verhef, Kisehel word egter deur syne verlaag! Wie, dink jy nou, was nader aan My?!

25. Sien, dit is goed om so te praat soos wat julle netnou gepraat het; maar dit is nie goed om oor jouself te praat nie! Want as iemand ooit iets waars sê, waar het hy dit dan vandaan gekry?

26. Julle moet julle daarom nie eers sigbaar verheug dat Ek julle meer gee as julle broeders nie, omdat jou broeder jou andersins sou kon roem in plaas van My, terwyl julle tog slegs swak werktuie is van Die Een wat julle beroep het en alle roem slegs aan Hom toekom! 

27. Laat julle allergrootste roem egter julle deemoed wees en julle ware, innerlike liefde tot My; dan sal julle lewe!

28. Sien, dit is wat Ek wil hê! Jou woord is waar en goed, omdat dit vanuit My is; sorg dat julle heeltemal daarvolgens leef, dan sal julle ewig lewe! Amen."

Die wese van die ware deemoed

11 Toe Kisehel egter hierdie bevordering van Abedam verneem het, kyk hy Hom weemoedig aan en wil begin praat; maar Abedam is hom voor en sê vir hom:

2. "Kisehel, Ek het reeds in jou hart gelees wat jy aan My wil sê en wat jy My wil vra!

3. Jy sou graag die minste wil bly; jy wil geen leier van die ander wees nie, maar jou liewer deur die ander laat lei.

4. Die strewe in jou is so, dat jy liewer wil hê dat die ander vir jou moet sê wat jou te doen staan as dat jy dit vir die ander moet uitmaak; jy wil liewer gehoorsaam wees as om gedragsreëls aan ander voor te skryf.

5. Jy wil liewer My laaste as My eerste kneg wees en jy sou graag die sterkste wil wees om almal te dien, maar jy sou tog ook weer die swakste wil wees om op niemand `n strepie voor te hê nie! 

6. Sien, so prys Ek jou nou eers ten volle; jy het vir My `n baie dierbare man geword. Dit is die grootste: Wie waaragtig die laaste en die geringste wil wees, die is vir My die grootste; want niks anders as die ware deemoed maak jou werklik groot voor My nie!

7. Omdat jy so waaragtig vanuit die diepste van jou hart deemoedig is, omdat jy selfs uit groot liefde tot My in alles ten aansien van jou broeders en kinders die allerminste wil wees en jy daardeur in jou hart nie die heerlike woorde van Sethlahem verag het nie en jy dit in jouself deur die daad vir My lewend gemaak het uit liefde tot My, - sien, daarom is jy ook die eerste van al die uitverkorenes!

8. Want sy het geen leidsman in die wysheid nodig nie, daar sy almal in ruim mate van wysheid voorsien het; sy het geen leidsman nodig in die liefde nie, - want sy ken My en het `n voldoende ruim hart om My bo alles te bemin; sy het geen leidsman nodig in krag nie, - want die het sy net soos jy ontvang; sy het geen leidsman nodig in mag nie, - want Ek het niemand `n kleiner deel gegee nie.

9. Ook het sy geen leidsman nodig in gesag nie, - want iedereen van julle het die korrekte aandeel van My ontvang; en sy het geen leidsman nodig in My Barmhartigheid nie, - want julle is immers almal vir een en dieselfde doel deur My uitgekies.

10. Maar sy het `n leidsman nodig in die standvastige deemoed! Want elkeen kan alles van My ontvang en kan uit My oneindige voorraad put, soveel as hy maar wil: Hy kan liefhê soveel hy maar wil; hy kan dit volgens sy wens sodanig deur die geloof versterk dat dit vir hom, deur middel van sy wil, maklik word om berge te versit; hy kan sy wil selfs so magtig maak dat duisende en nogmaals duisende sy woord sal moet volg; hy kan in die beslistheid van sy spraak so `n gesag sy eie maak dat alles hom blindelings sal moet gehoorsaam. Maar dit is nie die geval met die deemoed nie; dit is die eiendom van elke mens self.

11. Dit kan en mag Ek niemand gee nie, maar soos jy dit nou net self van My gehoor het, kan Ek julle maar net leer om haar te begeer. Dit is die akker waarop Ek wil oes, terwyl Ek nie saai nie, nóg die eintlike saad in die aardryk strooi, en tog wil Ek oes!

12. Die deemoed is die enigste wat julle My kan gee, sonder om dit eintlik vooraf van My te ontvang het.

13. Die eintlike allergrootste vryheid van die lewe bestaan in die ware deemoed en daardeur ontstaan ook die grootste volkomenheid van die lewe. Deur die deemoed kan julle selfs in My die onaantasbare gewydheid van My goddelikheid nader, - ja, die ware deemoed is die grootste wysheid van die mens, die grootste liefde, die grootste krag van alle lewe, die mag en die hoogste gesag, waarvoor die hele oneindigheid vol eerbied beef!

14. Die deemoed is die innerlikste, allerhoogste krag, mag en die gesag in Myself. Alles wat die gehele oneindigheid vul, het deur die deemoed ontstaan en het daaruit voortgekom.

15. Begryp jy nou, My geliefde Kisehel, waarom Ek jou tot leier van die res benoem het?

16. Sien, omdat jy waaragtig vanuit die grond van jou hart volkome deemoedig is!

17. Dit is egter ook dit wat min of meer by al jou mede-uitverkorenes ontbreek.

18. Al die gewydheid wat deur Myself aan julle gegee is, kan egter tot verderf, in plaas van seën word, as die korrekte deemoed ontbreek en as hierdie hoogste krag in julle nie baie groter is as al die ander nie.

19. By jou egter is sy nou die belangrikste oorheersende eienskap in jou lewe; daarom sal jy, en by hierdie geleentheid sê Ek jou selfs: Moet jy vir hulle almal tot `n toonaangewende voorbeeld wees en tot `n leefreël waarna hulle hulleself kan rig as hulle seën aan die aarde wil bring, oral waar sy so verskriklik ly deur die ou vloek van die hoogmoedige en leuenagtige slang. 

20. Julle almal raai Ek aan om onmiddellik in die voetspore van Kisehel te volg, anders sou julle wel eens daar, waar julle beroep is, in plaas van seën, slegs nog groter verderf kan bring.

21. Oordink hierdie woorde van My goed en handel daarvolgens, anders sal julle tot `n val kom en dit wat deur julle geseën moet word, eweneens!

22. Luister en begryp dit goed! Amen.

Die grense van die leierskap

12 Na hierdie woorde dank almal vir Abedam vir die groot barmhartigheid, dat Hy Kisehel terwille van sy deemoed tot leidsman oor hulle gestel het en hulle sê eenstemmig:

2. "O Abedam, op wie U vertroue rus, op hom mag ons almal tog ook seker ons vertroue stel! Daarom sy U ewige dank, lofprysinge vir hom, wat U so barmhartig oor ons aangestel het; hy sal sekerlik vir ons almal `n wyse leier wees in U mees heilige Naam en U goddelike wil en welgevalle! Amen."

3. En Abedam voeg daaraan toe: "Ja, Amen sê Ek ook; maar onthou julle almal bowendien nog:

4. Ek is die Eerste en staan elkeen nog nader as die leidsman wat Ek julle gegee het.

5. Daarom moet julle in julle hart ook altyd eerder na My gaan as na die leidsman wanneer julle behoefte het aan raad en Ek sal dan julle harte ontvanklik maak om die raad uit die mond van die leidsman op te neem. En Ek sal julle reeds vooraf met dit vervul wat vir julle eers daarna uit die mond van die leidsman bevestig sal word, sodat julle dan die woord van die leidsman nie as sy woord, maar as My Woord in julle almal sal herken.

6. En so sal die leidsman julle nie in die sin dien dat hy julle wette en reëls sal voorskryf nie, maar hy sal slegs My wil in julle bevestig!

7. Wanneer iemand egter nie eers self na My sal kom nie, sal hy dit van die leidsman dikwels hard te verduur kry, omdat hy hom woorde sal verkondig en pligte sal oplê wat hy nooit as moontlik kan beskou nie en die uitvoering daarvan sal dan vir hom ook swaarder weeg as wanneer die dra van `n hele berg aan hom opgedra was. 

8. Dus, Ek is die Eerste; dan eers kom die een wat My Woord uiterlik aan julle bevestig! Amen."

9. Hierna laat Abedam hulle gaan en vra hulle om Hom te volg en by Hom te bly solank Hy sigbaar onder die kinders sou vertoef.

10. Daarna roep Hy Jura, Bhusin en Ohorion na Hom toe.

11. En toe hulle onmiddellik na Hom toe kom en voor Hom op hulle aangesig val, beduie Hy hulle om dadelik weer op te staan en sê vir hulle:

12. "Julle sal nou sekerlik verneem dat alles wat hier bespreek is, volkome en duidelik My wil is; vir sover dit vir elkeen van julle moontlik is om daarvolgens te handel.

13. Maar julle het Ek nie vir die diepte bestem nie, - daarom het julle daaroor ook geen plig nie, ewemin as al die ander. Maar nou bestem Ek julle almal in gelyke mate vir die deemoed, as julle waaragtig My kinders wil wees en `n volkome vry, ewige lewe wil hê vanuit My. 

14. Ek hoef julle niks meer oor die deemoed te sê as wat Ek reeds daaroor vir die uitverkorenes gesê het nie, maar Ek wil julle net nog aanspoor om julle veral vlytig op die deemoed in julle harte toe te lê; want sonder die egte, innerlike deemoed in sy hart kan niemand My waaragtig liefhebbend in sy hart omvat en dan daardeur `n volkome, ewige liefdeslewe uit My lei nie. 

15. Telkens wanneer julle My sal wil bemin, maar julle hart nie kragtig genoeg is om My met vlammende liefde te omvat nie, maar julle slegs genoegdoening moet neem met droë gedagtes oor My (welke toestand te vergelyk is met iemand wat met groot geesteswarmte iets wil omvat; maar `n paar nagte nie daaroor geslaap het nie, waardeur sy gees dan geensins helder is en hy byna deur slaap oorman word, net as hy hom voorgeneem het om in die vuur van sy gees te gaan werk), bedink dan dat dit julle aan die ware deemoed ontbreek; want dit is die eintlike fondament van die hele lewe.

16. As julle egter nie die deemoed het nie, wat is julle liefde dan? `n Nagtelike droom! Wat is My erbarming vir julle? Die beroering van `n klip met `n stok! – Wat is My Barmhartigheid? `n Lig vir `n verrottende boomstomp! My Woord? `n Nie-gehoorde klank vir `n dooie kluit aarde! Wat is My Liefde tot julle? Die waai van `n sagte wind oor ongevoelige rolklippe! Ja, wat is Ek ten slotte Self? Niks anders as `n verskraalde denkbeeld sonder bestaan, of `n sonstraal vir `n dier wat op die seebodem of in die binneste van die aarde slaap! 

17. Daarom moet julle ook vóór alles julle bes doen om deemoedig te word! Wanneer julle die binneste wortel daarvan gevind sal hê, dan het julle My ook volledig gevind in alle mag, krag en gesag en My Liefde, barmhartigheid en erbarming en die ewige lewe en sy heerlikheid in dit alles!

18. Ontvang julle daarom ook My seën en wees wyse leiers en leraars van al julle kinders! Leer hulle almal ook om My allereerste te soek; en het hulle My in die ware liefdesdeemoed van hulle hart gevind, dan eers sal hulle ook na julle toe kom en julle die groot vonds toon wat hulle ten deel geval het.

19. Ek verleen julle egter ook alle benodigde mag en krag; dit moet julle steeds wys gebruik wanneer julle weerbarstigheid sal teëkom.

20. Soos wat Ek julle nou uitverkies het om julle kinders te lei, net so sal julle ook uit julle midde diegene uitkies wie se hart julle vol van die ware deemoed sal vind; maar veral nie iemand wat daarna streef om meer en groter te wees as al sy broeders nie, in plaas van die minste onder hulle te wees.

21. Ook nie diegene wat hulleself, om uitverkies te word, as die allerminste voordoen nie; want `n kruiperige mens moet julle solank uit julle land ban, totdat hy, voorsien van My getuienis in sy hart, na julle sal terugkeer en julle sal versoek om hom op te neem as die geringste kneg in julle land.

22. Neem goed kennis van alles en wees vervul met vriendelikheid teenoor alle vreemdes, wat Ek spoedig na julle toe sal lei; dan sal Ek ook altyd by julle wees! Amen. My Seën sy met julle almal! Amen."

Aansien en leiersamp

13 En nadat daar ook aan hierdie drie te kenne gegee was om hulle terug te trek, wend Abedam, die Hoë hom tot Abedam, die bekende en vra hom: 

2. "Abedam, vertel my net, wat moet Ek nou met jou doen? Sien, die kinders in die aandland het nog geen leier nie; hoe sou dit wees as Ek jou vir hulle sou gee?"

3. En die ander Abedam antwoord: "O goeie Vader! Ten eerste kan ek U op U vraag, wat soveel lewe in hom dra, geen ander antwoord gee nie as: Dit geskied volgens U Heilige Wil! Want U weet immers sonder meer dat ek te alle tye bereid is om vir U deur die vuur te gaan en om my uit eindelose liefde tot U, alles te laat omvorm wat U Heilige Wil ook maar van my sou wil maak!

4. Die leiersamp is egter altyd so onverbreeklik met `n sekere mate van aansien verbind (vergewe my dat ek soos altyd reguit spreek), dat ek vas daarvan oortuig is, dat U Uself ook nie heeltemal van die amp kan skei nie, solank die leier dit sal wees en bly waartoe U hom allerbarmhartig verkies het. Ek wil U daarom vra, terwille van my ou deemoed, wat my eintlik na U toe gebring het, om my en my groot domheid van die heilige amp te verskoon. Sien, daar is kinders in groot getalle; daaronder sal daar seker nog meer Kisehel’s wees!

5. U weet immers dat ek altyd net my grootste vreugde beleef aan die laagste moontlike posisie en dat ek altyd duisendmaal liewer gehoorsaam was, as wat ek aan iemand anders `n opdrag gegee het; verskoon my daarom dus van die amp! 

6. Ja, as U dit goeddink, - so heel onopgemerk en stilletjies sou ek wel U heilige Naam wil verkondig; maar ek wil daarby deur niemand as belangrik beskou word nie! 

7. Ek weet weliswaar van U dat selfs die deemoed dan ophou om `n eintlike deug te wees, as mens haar slegs vir haarself in ag neem, omdat mens homself dan vanuit `n sekere egoïsme meer behaaglik voel in die deemoed, - maar, U, o goeie Vader, U sien immers in my hart dat dit by my gladnie die geval is nie, maar dat ek slegs uit liefde en die allergrootste hoogagting vir U, deemoedig is en op grond daarvan ook baie graag al my broeders ten dienste wil staan, want slegs dit alles is my grootste vreugde! Verskoon my daarom van die amp; U Heilige Wil moet egter geskied, soos altyd, ook nou! Amen." 

8. Die hoë Abedam vra hom nog eens: "Dus wil jy werklik geen leier wees omdat daar `n sekere aansien aan die amp kleef, wat jy onverbreeklik met die amp verbonde ag; sonder om daarby te bedink dat Ek miskien tog in staat sou wees om die aansien wat vir jou so lastig is, van die amp te skei nie?" 

9. En die bekende Abedam gee ten antwoord: "Ja Heer en Vader Abedam, as dit moontlik is, dan mag U my tot leier van die tiers, hiënas, leeus, bere, wolwe, sivetkatte en vosse verkies en ek sal U volg tot aan die einde van die wêreld! As U my na die diepte van die see wil stuur, sal ek gaan en daar U Heilige Wil vervul, - as dit maar nie met aansien verbind sal wees nie!

10. Ek self, kan geen krag nóg mag nóg gesag gebruik nie, maar slegs U liefde in my hart; want as ek soos die ander krag, mag en gesag sou hê, wie sou my dan beskerm teen die aansien wat die amp met hom saambring?!

11. As ek egter in my diepste nederigheid net U liefde het, dan kan ek met die krag van U liefde in my elkeen dien in die saligste deemoed van my lewe!

12. As dit dus U Heilige Wil is, sou ek wel `n onopvallende leier in U heilige Naam wil wees. Amen."

13. En die hoë Abedam sê daarop vir hom: "Luister, Abedam, jou ingesteldheid is goed, en waardig om jou in My groot welgevalle te verheug; maar jou begrip van My ordening van die dinge staan nog baie ver agter by jou suiwer ingesteldheid. Want sien, daar kan tog immers geen amp in die ordening van die dinge wees wat nie met die vereiste mate van aansien verbind is nie; want sonder so `n aansien sou die amp geen amp wees nie, maar slegs `n onbeduidende opening vir teenspraak, waar iedereen liewer vir sy eie dwaasheid veg, as om die wysheid van sy broeder te volg.

14. As die amp egter gepaard gaan met die vereiste mate van aansien, wat uit die nodige krag, mag en gesag bestaan, dan sal die oortreder immers daardeur afgehou word om met die amp en met My ordening te spot en sal uiteindelik verplig word om die reëls van die amp aan te neem en dan minstens solank gedwing word om hierdie reëls na te lewe tot hy hierdie orde geheel sy eie gemaak het as `n riglyn vir sy eie lewe, sodat dit sy eie word en vlot en vaardig gehanteer word, asof dit uit homself voortkom.

15. Nou sien, My geliefde Abedam, dit kan die amp sonder `n korrekte mate van aansien nooit bewerkstellig nie!

16. As jy dus `n dienaar van My wil wees, dan moet jy My wil heeltemal aanneem en jou daarvolgens gedra en getrou handel en van jou wil mag daar niks anders bykom as dan slegs die wil tot gehoorsaamheid nie; en dit is die saad van die ware, innerlike deemoed.

17. Die aansien kleef tog seker nie aan die persoon wat die amp beklee nie, maar slegs aan die amp self en dit verteenwoordig niks anders as Myself in My Liefde, barmhartigheid en erbarming nie, as dit deur My beskik en bestem word met die een wat die amp moet uitoefen. Sou jy My dan die aansien van My gewydheid wil bestry?!

18. Daar sal weliswaar in die toekoms, wat die wêreldse sake aanbetref, nog heelwat verskillende ampte kom en die mense sal hulle tot die uiterste afsloof om so `n amp op die een of ander manier te bemagtig; hierdie ampte sal dan sekerlik nie van My uitgaan nie en al hulle krag, mag en gesag sal vir julle almal nog `n onbekende wêreldse mag wees!

19. Maar so is dit nie gesteld met die amp wat Ek jou hierby oplê nie! Die amp kry jy immers slegs as gevolg van jou groot deemoed; neem dit daarom dus aan soos alle ander dit aangeneem het en handel daarvolgens, dan sal jy werklik `n volkome lewe uit en in My lewe!

20. En ontvang dan ook My seën en wees daardeur `n ware, getroue en werklike leier van al die kinders in die aandland.

21. Vir wie jy in My Naam die hande oplê, dié sal soos jy `n leier van die broeders word met al die liefde en wysheid uit My.

22. Ontvang dus My seën en soos jy My Naam dra, sal jy ook voortaan My Woord dra, My Liefde, My Barmhartigheid en My Erbarming in alle krag, mag en gesag! Amen."

Oor die laste van die leiersamp en die swakheid van die mens

14 En die bekende Abedam word so geheel en al ontroer deur die groot barmhartigheid van die Heer, dat hy heeltemal van stryk was, en nie in staat om Hom te bedank nie; hy was, om dit so te stel, in die eintlike betekenis van die woord, geheel buite homself en kon nie spreek, of iets verklaar, nóg staan of gaan nie.

2. Omdat die hoë Abedam egter sy groot verleentheid baie goed bemerk het, tree Hy nader aan hom, raak hom aan en spreek tot hom:

3. "Abedam, kom tot jouself, want dit is nie paslik dat `n man soos jy in so `n groot verleentheid raak dat hy byna buite sy sinne raak nie. Sien, dit het die meisies nie eers gedoen toe Ek hulle baie groot dinge getoon het en hulle, ook net soos jy, die groot barmhartigheid deelagtig geword het; en daarenteen ken jy My al langer as wat hulle My ken!

4. Wees daarom `n man en nie `n haas met `n wolf voor oë nie! 

5. Ook mag jy nou nog nie weggaan nie, maar jy moet aan My sykant bly soos voorheen; - moet jy dan, noudat jy van My `n egte en nuttige bestemming vir jou lewe gekry het, buite jou sinne raak?!

6. Dit sê Ek egter aan jou: As jy eenmaal in diens getree het, dan eers sal daar vir jou `n groot lig opgaan; dan sal dit vir jou duidelik word dat My ampte in hierdie wêreld nie in die minste met, byvoorbeeld heuning, oorlaai is nie, maar soveel te meer met allerlei bitterheid.  

7. Dan eers sal jy My opreg dank vir die gawe van krag, mag en gesag, omdat jy dan eers sal insien hoe arm jy in jou amp sou gewees het sonder hierdie gawe.

8. Staan daarom op en bedank My eers wanneer jy alle soetighede van hierdie amp beproef het, wat Ek nou aan jou gegee het! Amen."

9. En na hierdie woorde rig Abedam, die bekende, hom op uit sy verdowing en vra aan die hoë Abedam of hy nou iets mag sê.

10. En die hoë Abedam kom hom tegemoet met die vraag: "Ondersoek eers jou tong of Ek dit dalk met die een of ander tou aan jou verhemelte, of aan jou tande vasgebind het!"

11. En die bekende Abedam antwoord: "O Heer en Vader, dit is volstrek nie die geval nie!"

12. Waarop die hoë Abedam vir hom sê: "As dit nie die geval is nie, dan kan jy wel spreek soos jy dit gewoond is; maar begryp dit goed, nie al te vars van die lewer, waar die gal hom bevind nie, maar liewer ietwat meer vanuit die hart, waar die lewe hom bevind; begryp dit goed! Amen."

13. En die bekende Abedam laat die volgende woorde uit sy hart opkom en sê: "Abedam, U groot, heilige, almagtige, liefdevolle, barmhartige, sagmoedige, allerbeste Vader, eers nou kan ek U dank; egter nie met woorde, nie met gebare, nie met my hande, nie met my voete, nie met my buik, nie met my rug en nie met my hoof wil ek U bedank nie, maar slegs uit die steeds groter wordende deemoed, geduld en liefde van my hart wil ek U dank. En inderdaad wil ek U `n offer bring, `n offer van oorgawe aan U Heilige Wil, `n offer van geduld, `n offer van aanwysinge, van liefde, van erbarming en `n offer van volharding. En ook al laat U brandende hout en gloeiende kole op my neer reën, waarlik, ek sê vir U, Abedam sal nie wyk nie, maar in trou aan U, volhard tot aan die einde van sy dae, selfs as daar nog soveel volg as wat daar sand in die see is; want U sal my tog seker nie bo my krag belas nie?!

14. Al wat met my kragte ooreenkom, wat dan ook, dié sal dadelik op my skouers geneem word en dan met alle geduld gedra word tot aan die einde van U bestemde tyd vir my!

15. Probeer om my maar te beproef! Plaas my in die vuur of stuur my die water in, of laat my bliksemstrale najaag of laat, wat U, o Vader, maar wil en kan, oor my kom en ek sal dit, uit liefde tot U, geduldig verdra!

16. Ek versoek nie om iets dergeliks van U, soos om my standvastigheid te wil bewys nie, - want U weet immers al vanaf die ewigheid af hoeveel ek in staat is om volhardend te dra; maar daarom versoek ek U net om `n dergelike toets vir my toe te laat, sodat ek daarmee vir myself kan vasstel hoe ver my standvastigheid gaan en hoeveel swakheid daar nog in my skuil en of ek by die baie bitterhede van die amp, wat deur U aan my geskenk is, in staat sal wees om dit volkome te verdra. U Heilige Wil geskied! Amen." 

17. En die hoë Abedam kyk hom liefderyk aan met `n ernstige blik en sê toe, terwyl hy hom by die arm neem:

18. "Abedam, Abedam jy neem jou voor om baie te doen! Maar bedink daarby ook wie Die Een is aan wie jy sulke beloftes doen!

19. Ken jy al die oneindige middele om die mense te beproef, wat ewig My wil ten dienste staan? Dink jy dat dit van jou afhang om regop te bly of dood neer te val?

20. Bly jy daarom nou maar getrou by dit wat Ek jou toevertrou het en vra My nie vir kwellinge nie, wat jy in werklikheid nie eers maar met half geopende oë sou durf sien nie, dan sal Ek tevrede wees oor jou! En as jy My vir iets wil vra, vra dan liewer dat Ek alle versoekinge van jou afwend, in plaas van om jou in versoeking te bring! Dan sal jy makliker slaag en jy sal vir My aangenamer wees as jy My getrou bly in dit waaroor Ek jou aangestel het; as wanneer jy, deur nuwe kwellinge in `n dodelike omklemming geraak het, en My in alle vertwyfeling sou toeroep: 'Heer, red my, of ek gaan ten gronde!' 

21. Om jou egter die dwaasheid van jou versoek goed te laat insien, sal Ek gedurende één minuut slegs een steekvlieg op jou gesig plaas en die minuut sal vir jou lank genoeg voorkom! En so sal dit op jou versoek geskied! Amen."

22. En op daardie oomblik sit daar `n groot steekvlieg op die gesig van die bekende Abedam en hy begin hom geweldig te steek. Abedam skrik so erg daarvan, dat hy byna in vertwyfeling sou geraak het omdat hy nie van die aanhoudende stekende vlieg ontslae kon raak nie, as die hoë Abedam hom nie voortydig daarvan bevry het nie.

23. Toe hy van hierdie klein las bevry was, val hy voor die voete van Abedam neer en dank Hom soos `n hergeborene vir hierdie redding van nabye ondergang.

24. En die hoë Abedam vra hom daarop: "Wel, sou jy nou ook nog `n klein vuurproef wil ondergaan?"

25. En die bekende Abedam antwoord, terwyl sy hele liggaam bewe: "O Heer, verskoon my ewig daarvan, nie slegs van die nou net beloofde vuurproef nie, maar laat ook nooit meer so `n hardnekkige vlieg op my gesig kom nie; want U versoekinge is verskriklik!"

26. En die hoë Abedam sê daarop vir hom: "Hiervan sal jy vir ewig verskoon bly; maar verlos My dan ook van ander meer verskrikliker dwaashede en bly getrou aan My. Amen."

Ongehoorsaamheid uit Liefde

15 Nadat die hoë Abedam dus vir Abedam, die bekende, die sake in orde gestel het en hy daardeur bewus geword het dat hy met al sy deemoed nog lank nie op die regte spoor was nie en dat die Heer hom nou eers teruggevoer het op die ware grondslag van die diepste diepte van die lewe in liefde; begin hy Abedam ook eers waaragtig te bedank. En Abedam versterk hom en wend Hom na Henog en sê die volgende vir hom:

2. "Henog, soos jy self sien, moet daar voor die middel van die dag nog anderhalf skadu-omwenteling deurloop word; één skadu-omwenteling voor die middel van die dag moet die offer egter ter wille van die volk aangesteek word, - daarom bly daar vir ons nog `n halwe skadu-omwenteling oor!

3. Met wat dink julle kan ons die res van die tyd nuttig deurbring?"

4. En Henog, geheel ontbrand in suiwer liefde tot My, sê:

5. "O Abba, U het dit al beslis en U het al vroeër in my gees gespreek: 'Henog, sien, die kinders uit die môreland het hulle Vader nog nie te siene gekry nie!

6. Gaan daarom na die klein skare toe en roep almal op om na My toe te kom, sodat hulle My kan sien en Ek hulle kan seën!'

7. Omdat ek dit van U, Abba, verneem het, watter noodsaak kan ek dan nog bedink, as om dit te doen wat U Heilige Wil verlang?"

8. En Abedam spreek verder tot die liewe vrome Henog: "My beste Henog, as jy dit al vooraf in jou hart verneem het, waarom het jy dan nie dadelik My wil ten uitvoer gebring, toe jy dit in jouself gewaar geword het nie?"

9. En Henog antwoord: "O Abba, wie kan hom van U losmaak solank hy U werklik in lewende lywe voor sy oë, ore en al sy sintuie het, te meer wanneer hy U in sy hart bo alles bemin?

10. Gewyd, ja mees gewyd is elke woord wat U, o Abba, heimlik in ons hart spreek, - maar nog meer gewyd is U Self!

11. Want as U mees heilige woord hom in my hart laat hoor, dan het U, o Abba, ons dit so gegee dat ons onsuiwere harte die vuur van U oneindige gewydheid kan verdra, wat uit al U woorde, soos `n groot lig en vuurstroom in ons harte uitgiet, wat van onuitspreeklike liefde en eerbied bewe.

12. As U, o Abba, egter wesenlik in ons aanwesigheid handel en spreek, dan is elkeen van U mees heilige en allerlewendigste woorde `n onmeetlike, verligtende vuursee!

13. As U maar net een vonkie van die woorde wat net U heilige mond vermag om uit te spreek, so geheel sonder omhulling in my hart laat kom, wat sou dan van my word?!

14. En daarom sien, soos U reeds ewighede gelede gesien het: Die oorsaak van my ongehoorsaamheid ten aansien van U mees heilige woord in my is immers U Self, mees heilige Vader en ook my liefde tot U, wat my geboei en my innig aan U, o Abba, gebind het. 

15. Ek leef immers geen natuurlike lewe meer nie, wat al lankal, deur U groot erbarming, in my gesterwe het, maar U alleen is nou die hele lewe en alle liefde in my, sodat nie meer ek nie, maar slegs U alles in alles in my is.

16. En daarom was dit ook U wil dat ek bly, solank U my uiterlike nie gemaan het om deur werksaamhede U mees heilige wil te voltrek nie.

17. Nou het U my egter gemaan en dit is die heilige teken om daadwerklik te handel en sien, o Abba, my voete wag op U wenk, ofskoon ek baie helder in my beskouing is, dat U, o heilige, liefdevolle Vader, my armsalige diens nooit nodig het nie. Maar dat U, deur U eindelose vaderliefde, my slegs iets te doene gee en dan my nietige daad in U barmhartigheid so beskou, asof dit iets vir U werd was, terwyl tog net U dit is, o liefdevolle Vader, wat in Sy oneindige liefde en erbarming so onbegryplik diep neerdaal en deur middel van die swak werktuig so verborge magtig handel asof die werktuig vanuit homself handel.  

18. Daarom gee ek U my hele eindelose liefde sover as ek daartoe in staat is, nou sowel as in alle ewigheid van die ewighede! Amen."

19. En Abedam sê daarop vir Henog: "Henog, jy het My waarlik `n geheel en al ware antwoord gegee, waar volstrek niks op aan te merk is nie, - die eerste en diepsinnigste gerub (engel) in die hemel sou selfs nie meer daaroor kon sê as wat jy My nou net geantwoord het nie. Maar nietemin skuil daar tog nog iets in, wat ter wille van die ander nog wel sterker belig moet word, - en dit is, dat jy My nou net as oorsaak van jou ongehoorsaamheid genoem het!

20. Jy mag dan wel die volle waarheid gespreek het; maar sodat dit jou nie as fout aangereken en die ander tot aanstoot sal word nie, mag jy nog wel iets meer daaroor sê vir jou vadere, broeders en kinders! Amen."

21. En Henog sê vol blye eerbied vir Abedam en vol innige liefde tot Hom: "O Abba, vir my is dit as volg, en so sou ook almal dit moet begryp:

22. As iemand byvoorbeeld `n geliefde bruid het, vol innige liefde vir haar, en die bruidegom kom op `n keer by haar in die tuin; as sy hom nou sien en enkele dinge oor die hemelse liefde met hom bespreek en daaruit uitmaak, hoe erg die bruidegom haar ook bemin; as die bruidegom dan so heel stilletjies en ongemerk vir haar sê: 'Luister, my geliefde bruid, daar in die rigting van die môre groei `n wondermooie blom in die tuin! Wil jy nie terstond daarheen gaan en dit na my toe bring as `n teken van jou liefde nie?' 

23. As die bruid daarby egter die bruidegom aankyk, is sy nie in staat om van hom te skei nie, as gevolg van die oorweldigende liefde vir hom en dink nie weer aan die onskuldige, mooi blom nie, maar eers wanneer die bruidegom, nogmaals vol liefde, die blom onder haar aandag bring.

24. En so was immers die bruidegom deur sy liefde die oorsaak van die soet skuld, waardeur die bruid byna die blommetjie vergeet het!"

25. En Abedam vra daarna nog aan Henog: "Henog, weet jy egter ook wie jou nou die beeld gee? Of het dit op jou bodem ontspring?"

26. En Henog antwoord: "Ja, Abba, dit het waarlik op my bodem ontspring; want U, my liefdevolle, Heilige Vader, is immers my enigste, ewige grondslag!"

27. En Abedam sê met `n luide stem: "Luister, julle almal! So spreek hy wat lewe altyd vanuit die ware grondslag; want Ek Self is die ewige grond van al sy woorde!

28. Streef daarom almal na dit waarna Henog altyd gestreef het, dan sal julle ook die vaste grond van Henog vind!

29. Jy Henog, gaan nou en bring vir My sewe blommetjies uit die môreland en laat die res die sewe volg! Amen."

Henog bring vir Uranion, sy ses broers en die kinders uit die Môreland na die Heer 

16 Direk na die woorde van Henog, en met Abedam se volledige instemming, begewe Henog hom na die kinders van die môreland, wat hulle kamp vlak by Adam se grot opgeslaan het.

2. Toe hy nou by hulle aankom en hulle hom in die oog kry, roep hulle van vreugde: "Kyk, kyk, Henog kom na ons toe, die liefdevolle, wyse leraar Henog, aan wie se woorde selfs aartsvader Adam hom gewillig onderwerp! Ja, hy het al by ons gekom en is nou al by ons, onder ons en in ons!"

3. En een vader uit die môreland, genaamd Uranion, gaan voor Henog staan en vra met groot en liefdevolle eerbied:

4. "Vader Henog, wyse leraar van die groot God, wat die ewige liefde en wysheid Self is, welke heilige bedoeling laat ons die groot barmhartigheid deelagtig word, dat jy self na ons toe gekom het?

5. Waarlik, dit sal nie gering wees wat jy vir ons in voorraad het nie!

6. As jy wil, kan jy dit dan vir ons vertel. Want ons enigste geluk bestaan daarin, om iets oor Hom te verneem, Wie se Naam te gewyd is om deur ons tonge uitgespreek te word en geeneen van ons het nog ooit na `n ander geluk gesoek nie!

7. Daarom, eerbiedwaardigste vader Henog, laat ons weet wat jou na ons groot armsaligheid gevoer het!"

8. En Henog rig hom daarna met die volgende woorde tot hulle en sê: "Luister dan, al my geliefde vaders, broeders en kinders! Ten eerste dank ek julle vir julle liefde vir my en al my en julle vaders, broeders en kinders, en ek loof altyd julle opregte vrees vir God en julle allersaligste liefde vir die groot, heilige, liefdevolle en mees sagte en lankmoedige Vader in die groot deemoed van julle hart. Ek voeg egter ten tweede daaraan toe, dat julle groot liefde my in die toekoms sal verskoon van die byna vergoddelikende uitdrukkings van julle warmste liefdevolle gevoelens; want sien, niemand behalwe God alleen, ons alle liefdevolle, Heilige Vader, is dit, aan wie alle eer, alle lof, alle roem, alle liefde en alle aanbidding toekom!

9. Ons is almal gesamentlik broeders onder mekaar, want niemand sal bo `n ander staan nie, maar, soos gesê, sal hy slegs `n broeder en `n liewe suster en `n wyse vader vol liefde vir die kinders wees en `n rein, liefdevolle man vir sy vrou soos dit die Heilige Vader welgevallig is, dat die een broeder in alle liefde die ander lei as hulle die lig van die lewe verloor. Wat bo dit uitgaan, is ons alles aan die Heilige Vader verskuldig.

10. Neem dit ter harte en luister nou verder. Jy Uranion, het my al dadelik in die begin gevra na die heilige bedoeling wat my na julle gelei het. Verneem dan nou wat ek aan julle gaan bekendmaak:

11. Wat sou jy van `n mens dink, wie se woord so magtig is, dat hy met die sagste wenk reeds `n storm, soos die van gister, tot bedaring bring, asof dit nooit daar was nie?

12. Wat met één woord hierdie ontsaglike pragtige grot van Adam, wat, so baie van julle vanmore vroeg sou gemerk het, deur die storm in `n puinhoop verander was, weer so kon herstel, asof dit reeds ewig daar gestaan het as `n bouwerk!

13. Ja, ek sê vir julle, `n mens, vir wie se asemtog die see vlug en vir wie se stem die hele oneindigheid vol eerbied begin te bewe, vir wie se blik die son uitdoof, onder wie se voetstap die hele wêreld ten gronde gaan, `n mens wat iedereen tot wie hy sy hart wend, vervul met alle mag, krag en gesag oor alle dinge van die wêreld en wie se hart word tot `n allerlewendigste vuurherd van die reinste liefde, van die innigste deemoed en van die ewige lewe uit haar!

14. Sê my wat julle sou dink van so iemand! Maar hou my buite al julle gedagtes!"

15. En Uranion besin hom vir enkele oomblikke en gee eindelik antwoord: "Henog, jou woorde klink misterieus! As daar werklik so `n mens sou bestaan, welke onderskeid sou daar dan eintlik tussen hom en God wees?!

16. Want wat jy oor hom vertel, is immers alles wat ons moontlikerwys oor God kon bedink en daarom sou hierdie mens van die gehele Godheid deurdronge en vervul moet wees, of hierdie mens is God Self!

17. Want so iets sou onmoontlik te begrype wees, as ons nie aanneem wat ek jou nou net gesê het nie! Want al is die mens vanuit God tot groot, verbasingwekkende barmhartigheid in staat, hy is `n klein houer, waarin ons sewe handevol water kon laat tap waarvan iedere druppel `n versamelplek is van wel seker onvermoede, tallose wondere. Maar soos dit ondenkbaar is om die hele ontsaglike see in die houer te giet, is dit ook ondenkbaar dat daar `n mens sou wees wat soos ons lyk; `n natuurlike mens wat in staat is om met die besit van suiwer goddelike groot krag, mag, gesag, liefde, barmhartigheid en erbarming te bestaan, sonder dat hy onder die eindelose swaarte van so `n suiwer goddelike volheid vergaan.

18. Daarom dus, geliefde Henog, druk jou voor ons nie so geheimsinnig uit nie, maar laat ons almal duidelik sien wat daar agter hierdie oppermagtige mens skuil!"

19. En Henog antwoord hom: "Ek sê dit vir jou, Uranion, roep jou ses broers en volg my dan met al julle duisende kinders en dan sal julle op die môreheuwel van Adam almal die wese van hierdie magtigste mens van naderby leer ken!"

20. En Uranion handel ooreenkomstig die woorde van Henog en staan spoedig heeltemal gereed saam met sy ses broers.

21. En Henog oorsien die ordelikheid en versoek hulle toe om hom te volg.

22. Vrolik en vervul van die grootste verwagting, gaan hulle op pad na die wonderlike môreheuwel. Toe hulle egter daar naby kom; oorval `n groot angs en bangheid hulle almal, so sterk, dat hulle nouliks verder durf gaan.

23. Henog moedig hulle aan om hom dapper te volg, maar sy woorde wil nie tot hulle deurdring nie. En Henog was uit die veld geslaan dat hy so `n slegte bode was.

24. Toe hy egter rondkyk, sien, daar staan Abedam al aan sy sykant!

25. Henog, baie verheug daaroor; wil dadelik sy nood by Hom bekla.

26. Maar Abedam sê vir hom: "Laat dit nou maar! Vir sover jou krag moes werk, het hy dit ook getrou gedoen; noudat Ek jou egter te hulp gekom het, hoef jy jou nie meer te kwel nie, - laat Ek nou maar vir alles sorg!"

27. Daarop wend Hy Hom tot die sewe broers: "Waarom is julle bevrees om verder te gaan? Sê My dit! Miskien ken Ek `n middel wat al julle vrees sekerlik sal wegneem!

28. En Uranion sê daarop: "Edele broeder en vriend! Daar moet hom hier bo-op die heuwel `n mens bevind wat so magtig is, soos wat God Self is! En die gedagte hieraan verhinder ons om verder te gaan!"

29. En Abedam antwoord hom: "As dit al is wat julle vrees, dan is julle vrees nou verby; want sien, die vreeswekkende Mens is Ek Self! Waarlik `n Mens aan wie die gehele ewigheid en oneindigheid, alle hemele en alle aardes (planete), alle engele, alle mense en alle skepsele ewig ondergeskik is en dit ook vir ewig sal bly!

30. Maar waarom sou julle My daarom vrees? Volg My moedig en vrees niks; want julle sal My baie spoedig van `n heel ander kant leer ken! Amen." En almal volg Hom.

Uranion en Purista by Adam en Eva. Die wonder van die vrugte. Die Offer wat deur die bliksem ontsteek word.

17 Omdat die weg nou nog net enkele honderde treë lank was, is dit ook vanselfsprekend dat die verdere tog na die top van die heuwel nie lank meer geduur het nie, veral as mens rekening hou met die Almagtige Gids.

2. Daar aangekom, buig alle kinders voor Adam en Eva en daarna ook voor die res van die kinders van die hoofstam. Toe hulle nou almal op hierdie gebruiklike wyse die passende agting en liefde betoon het, gaan Uranion dadelik na Adam toe en groet en dank hom hartlik en laat toe een van sy agterkleinkinders, genaamd Purista, na vore kom. Sy bring `n mandjie, wat met haar eie hand uit `n soort berggras gevleg is, met uitgesoekte vrugte uit die môreland, en oorhandig dit aan Adam; daarna tree sy met groot, teer vreugde na vore en doen soos aan haar opgedra was.

3. Toe Adam egter die heerlike vrugte bekyk, was hy erg verras, omdat hy nog nooit dergelike vrugte gesien het met so `n heerlike geur nie en hy vra daarom aan Purista: "Purista, allerliefste dogtertjie van julle vader Gabiël, wat vir my baie dierbaar is, kom eers na my toe en sê my waar jy hierdie besonder heerlike vrugte vir my versamel het!

4. Want soortgelyke vrugte het my oë vanaf die oerbegin van my bestaan nog nooit gesien nie! Dit is tog werklik meer as paradysagtige vrugte; ja, ek sou dit in alle erns hemels wil noem!

5. Vertel my daarom waar jy dit versamel het."

6. Toe Purista nou self die vrugte van naderby bekyk, skrik sy en weet nie wat sy daarop moes sê nie; want die vrugte kom vir haar self nou heel onbekend voor.

7. En sy roep haar vroom vader Gabiël nader en vra hom saggies: "Liewe vader, het jy die vrugte dalk stilletjies omgeruil? 

8. Want kyk maar, dit is tog werklik nie die vrugte wat ons klein tuintjie voortgebring het nie?! Want sulke heerlike vrugte het ekself tog nog nooit gesien nie!"

9. En Gabiël sê vir haar: "My enigste geliefde dogter, daar het `n wonder gebeur! Vertel dit dus ook aan die verhewe aartsvader!"

10. En Purista gaan bedees voor Adam staan en vertel hom wat aangaan.

11. En Adam antwoord daarop: "Ja, ja, dit is soos ek al dadelik by myself gedink het: Ons almal is alweer `n barmhartigheid ryker!

12. As die Heilige Vader, die mees erbarmende en mees liefdevolle, reeds weer so wonderbaarlik te werk gaan, wat sal Sy onthulling ons dan wel bied?!

13. O my armsalige hart! Kan julle wel so `n groot mildheid van die Heer, ons mees heilige Vader, verdra?

14. O Abedam, wie kan U loof, wie kan U dank, wie kan U prys, wie kan U genoeg liefhê en U waardig en op passende wyse aanbid?

15. Die gevoel van my eie nietigheid en U oneindige en ewige volheid is alles wat ek U ten offer kan bring! 

16. Maar jy my geliefde Purista, draai jou om! Kyk na Hom wat juis agter jou staan en dank Hom uit al jou krag; want dit is Hy wat jou mandjie met hierdie hemelse vrugte gevul het, sonder dat jy kon merk wanneer!"

17. En Purista sê daarop vir Adam: "O verhewe vader van die vadere, as hy dit sou gedoen het, dan sou dit werklik baie erg wees; want hy moet immers ook wel weet dat ek van niemand anders hou en niemand bemin as slegs my hemelse Vader en my vader Gabiël en my moeder Aora!

18. Tot nou toe hou ek my ver van alle mans en my verlange was steeds net na bo gerig, na die enigste Een; hoe kon hierdie mens my dan so iets aandoen?

19. Sou hy dan regtig nie weet dat dit `n sonde is, as hy, sonder dat dit God se wil is, `n meisie benader, selfs so, dat my ouers niks daarvan af weet nie!

20. Kyk, dit was tog sleg van hom, - want dit weet ek van my ouers, - en daarom wil, mag en kan ek hom nie dank nie, al was die vrugte nog baie kere heerliker as wat dit nou is!

21. Sê U hom maar dat dit baie verkeerd van hom was en dat hy dit voortaan nie meer moet doen nie, - anders kan hy wel eens `n flink straf van die hemelse Vader oploop!

22. Vir hierdie keer egter wil ek tot die hemelse Vader bid, of Hy hom barmhartigheid wil skenk!"

23. Na hierdie woorde vra sy ook in haar hart aan die hemelse Vader om hierdie mens, wat dit aan haar gedoen het, sy skuld te vergewe.

24. Adam sê egter vir haar: "Jy wondermooie, heerlikste, teerste blom uit die verhewe môreland, - waarlik, ek sê vir jou, al het die hemelse Vader nog nooit `n bede van jou verhoor nie, dan, glo my, sal Hy hierdie sekerlik nie onverhoor laat nie!

25. Ek kan en mag jou nou nog nie sê hoe en waarom nie; maar wees getroos, - jy sal dit sekerlik spoedig te wete kom!"

26. En Purista was daarmee tevrede en word rustig.

27. Nou roep Abedam vir Henog na Hom toe en sê vir hom: "Henog, gaan nou en lê die offerlam geslag op die altaar en kom dan so spoedig moontlik weer hierheen en kyk dan hoe Ek `n vuur uit die hemel op die altaar sal laat neerkom, wat die offer sal verteer!"

28. En Henog gaan nou na die altaar en vervul die wil van die Heer.

29. En toe hy terugkom, slaan daar onmiddellik `n fel bliksemstraal neer, vergesel van `n wêreldskokkende donderslag, so erg dat selfs Henog daarvan geskrik het; en bowendien ontbrand die offer op die altaar ook dadelik met `n vlam so helder as die son en daar styg verblindende wit rookwolke van die altaar na die hemel.

30. Toe word die arme Purista bang om die hart en al die kinders uit die môreland nie minder nie; want nou sien sy die deur Henog aangekondigde grootte en mag van hierdie onbekende mens.

Uranion vra na die Naam van die magtige wonderman. Purista se skrander antwoord op die vrae van die nie-herkende Heer

18 Nadat die buitengewone wonder gebeur het en terwyl die offer nog steeds brand, begewe Uranion, wie se hele liggaam bewe, hom terstond na Henog en vra hom na die naam van hierdie bowe al wonderbaarlike, uitsonderlike man.

2. En Henog sê vir hom: "My beste Uranion, al sou ek jou Sy naam sê, sou dit jou dan êrens van nut wees?

3. Sien, soos Hy Hom hier laat noem, heet ook iemand anders!

4. Daaraan kan jy sien dat die wete van Sy naam jou uiters weinig sal help om hierdie Mens van die mense van naderby te leer ken; vra daarom nie eers na Sy naam nie, maar wend jou regstreeks tot Hom en wees daarvan verseker dat Hy jou in drie tellings meer sal sê en jou oor meer sal onderrig, as wat ek jou in lang ewighede sal kan bybring!

5. Wend jou daarom tot Hom en wel sonder vrees of enige skroom; want hoe eindeloos magtig Hy ookal is, Hy is tog ook eindeloos goed, liefdevol, barmhartig, barmhartig, mild, sag, teer, minsaam en die eindelose onbegryplike deemoed Self.

6. Skroom daarom nie en wend jou gerus tot Hom!"

7. Hierdie woorde bemoedig vir Uranion; hy gaan onmiddellik na die hoë Abedam toe en rig die volgende woorde tot Hom:

8. "Hoë, verhewe, magtige broeder, as ek jou so mag noem, wil jy my nie meedeel wie jy is en vanwaar jy kom nie? Want soos wat ek netnou daar gesien het, is hemel en aarde in so `n hoë mate onderworpe aan jou wil, dat, as ek nie met die grootste moontlike denkbare liefde aan die Heilige Vader van die hemele en alle aarde hang nie, ek baie maklik sou kon glo dat jy óf hierdie Heilige Vader Self is, óf tog minstens een van die grootste en magtigste geeste uit die eindelose reeks van God se mees volkome engele uit alle hemele.

9. As jy wil, kan jy my dan miskien enige lig oor jouself verskaf?"

10. En Abedam neem sy hand en sê vir hom: "Uranion, wees geheel en al vervul van die grootste blydskap, want nou het die ewige lewe jou aan die hand geneem!

11. Gaan na Gabiël en bring hom hierheen saam met sy klein gesin, naamlik met sy vrou Aora en sy enigste dogter Purista; dan sal jy My aan hulle sykant leer ken, tot volle tevredenheid van jou hart! Amen."

12. En Uranion hardloop onmiddellik na Gabiël toe, deel hom die wens van Abedam mee en bring hom dadelik met vrou en dogter voor Abedam.

13. Toe hulle nou by Abedam aankom, vra Gabiël dadelik aan Abedam: "Magtigste van alle mense, wat verlang jy van my?

14. Sien, hier is my geliefde vrou en daar my dogter, wat die mees heilige, liefdevolle, hemelse Vader my geskenk het! Jy is magtig genoeg om my van haar te ontneem, - die dierbaarste wat ek op aarde besit!

15. As jy dit wil doen, wie sal jou kan terughou?!

16. Maar, ek het nog iets baie kosbaarder as my vrou en my dogter; sien, hier in my hart is dit diep verborge!

17. Dit is my liefde en my volste vertroue in die heilige, groot, liefdevolle Vader en almagtige Skepper van die hemel en die gehele aarde.

18. Kan en wil jy dit ook van my wegneem?!"

19. En Purista druk haar aan haar vader vas en sê toe ook vir Abedam: "Goeie, liewe, bo alles magtige man, jy sal ons tog nie van mekaar wil skei nie?!

20. Want die goeie, wyse Henog het ons almal tog gesê dat jy ook baie barmhartig en vol medelye is!

21. Dit is tog waar; - jy sal ons nie skei nie, maar ons saam laat in die salige liefde vir ons hemelse Vader!

22. Jy sal tog immers ook hierdie so heilige en bo alles goeie Vader ken en Hom ook bemin, soos wat ons Hom liefhet!"

23. En Abedam vra vir Purista daarop: "Hoor eers, My teer Purista! Het jy al die hemelse Vader wel gesien?"

24. En Purista antwoord: "Jy moet nie maar net 'hemelse Vader' sê nie, maar jy moet sê: 'die Mees heilige, mees liefdevolle, Hemelse Vader', nie maar net vlotweg 'Vader' nie, anders durf ek jou nie antwoord nie!"

25. En die hoë Abedam sê dit opnuut volgens haar vroom wil en eers toe gee sy (Purista) Hom die verlangde antwoord:

26. "Op die hele aarde is tog geen mens wat so waardig meen te wees, dat hy hom daarop kan beroem, dat hy die meer as heilige, mees liefdevolle, hemelse Vader gesien het nie?!

27. Dit kon die engele miskien wel, maar ons onwaardige mense kon dit immers nooit!"

28. En Abedam vra haar weer: "Maar luister, jou rein, teer, mooie Purista, - Adam is tog ook maar `n mens en hy het as mens tog ook die meer as heilige, mees liefdevolle, hemelse Vader gesien en gespreek, nadat hy geskape was!

29. Wat het jy hierop te sê? Hy is tog ook nie meer as `n sondige, onwaardig mens voor God nie?!"

30. En Purista antwoord hierop: "Wat daar nie alles in jou opkom nie! Is die aartsvader dan ook so `n mens soos ons almal?

31. Weet jy dan nie dat Adam die eerste mens op hierdie aarde is en regstreeks voortgekom het uit die almagtige hand van die meer as heilige, hemelse Vader, wat vervul is van die grootste liefde, barmhartigheid en erbarming? Daarom kan hy Hom seker wel gesien en gespreek het; is dit egter by ons mense ook die geval? - Dink tog net `n bietjie na!"

32. En Abedam sê: "Ja, daarin het jy wel weer gelyk, as dit so is; maar let op wat Ek jou nou gaan sê!

33. Is jy dan nie vol verlange om die meer as heilige, mees liefdevolle, hemelse Vader te sien nie? Wat antwoord jy nou op My vreemde vraag?"

34. Purista weer: "Ja, dit is werklik `n baie merkwaardige vraag! Wie sou Hom nie graag wil sien nie, veral as mens Hom so bo alles, alles, alles bemin, soos ek?!

35. Maar begryp goed, dan moet mens ook nog heel onbegryplik baie, baie, baie vromer wees as ek! 

36. Ek is al egter daarmee tevrede dat die meer as goeie, heilige en mees liefdevolle, hemelse Vader Hom deur `n armsalige skepsel, soos ek, laat bemin en Hom aan my en ons almal deur sy wonderbaarlike werke en deur die mond van vrome manne openbaar.

37. Sê eers, mag ons onrein mense dalk meer van Hom verlang?

38. Of is dit wat ons van Hom ontvang al nie soveel, dat ons Hom in alle ewigheid nie genoeg daarvoor kan dank nie?!"

39. En Abedam sê: "Ja, daarin het jy alweer gelyk en jy het My weer eens goed die les gelees; maar sien, Ek het nietemin alweer `n ander vraag:

40. Het jy jou nog nooit voorgestel hoe die meer as heilige, mees liefdevolle, hemelse Vader eintlik daar uitsien nie? Kom, kom, sê dit vir My!"

41. En Purista: "Maar, - wat se vraag is dit nou weer! - Wie sou dit mag of kon? - God is tog immers meer as gewyd en oneindig! - Nee, hoe kan jy nou so-iets dink! 

42. Ek het wel eens so heel stilletjies gedink dat Hy byvoorbeeld sou daaruit kon sien soos aartsvader Adam, - slegs dan oneindig baie groter as hy! En daarna het ek, ek weet nie vir hoe lank nie, gevrees en geglo dat so `n sonde my in die geheel nie meer vergewe sou word nie!

43. En ek weet nie hoeveel nagte ek daarna gebid en gehuil het, tot `n vroom ou man my die berig gebring het dat die skuld my weer vergewe is! - Sien, dit het my toe wel wyser gemaak en noudat ek al sewe-en-twintig jaar oud is, laat ek my gladnie meer vang nie!"

44. En Abedam: "Ja, jy het My nou alweer `n skrander antwoord gegee; maar let op, Ek gaan jou tog nog vang! Maar dan sal jy `n groot vreugde beleef!"

Abedam se belangrike vraag aan Purista

19. En so spreek Abedam verder tot Purista: "Jy het My nou net gesê: Adam het voortgekom uit die hand van die meer as heilige, hemelse Vader, wat vervul is van die hoogste liefde en vol erbarming. Wat sou jy nou daarvan sê, as Ek ten aansien van julle almal sou beweer: Adam het, soos wat hy hier leef, uit My hand voortgekom!

2. En as jy dit hom, om jou te oortuig, ernstig sou vra, hy dit jou dan volledig sou bevestig?"

3. En Purista sê: "Jy is weliswaar buitengewoon magtig, maar of jy ook `n mens en dan nog wel ons aartsvader Adam, somaar geskape het, dit sal ek wel betwyfel, - tensy die meer as heilige, liefdevolle, hemelse Vader dit so gewil het!

4. En as dit die geval is, dan is dit immers weer nie jy nie, maar is slegs Hy die verhewe, heilige Skepper van Adam en jy is slegs Sy magtige werktuig!

5. Mag jy jou daarop beroem, om self `n skepper te wees? Kyk, dit is nie heeltemal soos dit hoort nie!"

6. En Abedam: "Maar sien, my teer Purista, Ek bemin immers die meer as heilige, mees liefdevolle, hemelse Vader net so en nog baie meer as wat alle mense Hom saam bemin! En as dit nie die geval was nie en as Ek nie tot in My diepste wese deemoedig was nie, sou jy dan wel staande kon bly en glo, dat aan My `n dergelike mag verleen sou gewees het, waardeur die gehele oneindigheid My op My minste wenk moet gehoorsaam?!

7. Wat sê jy dan nou hierop, - omdat Ek vanweë die noodsaaklike deemoed Myself eintlik heeltemal nooit kan, wil en mag beroem nie?"

8. En Purista, haar ouers en Uranion begin hulle nou geweldig te verbaas en die heerlike môrepêrel word daaroor nou verleë en weet nie wat sy hierop moet sê nie. 

9. Eindelik vermaan sy haar tog weer en vra baie bedees vir Abedam, terwyl sy haar vader nog steeds vashou: "Is jy dan ook werklik so magtig, dat daar aan jou mag geen einde kom nie?"

10. En Abedam: "Wil jy `n teken sien van My mag, My krag en My absolute gesag?"

11. En Purista: "Vir my was die magtige bliksem met die verskriklike donderslag al `n toereikende teken van jou onbegryplike mag; wie egter so magtig is soos jy, dié is tog seker ook sterk en kragtig.

12. Of jy ook werklik eindeloos magtig is? - Deur wat se teken sou jy my, `n swak wurmpie in die stof, wel kon oortuig, omdat ek nooit, soos God, die oneindigheid sal kan oorsien nie?

13. Wat sou `n teken wat jy in die een of ander eindelose verre uithoek van die oneindigheid sou verrig, my dus baat? Sou ek dit kon sien en my daarvan oortuig?

14. Sien, so iets is immers onmoontlik! Wat sou so `n teken dan vir my baat?! Laat dit daarom maar liewer en gebruik jou groot mag vir iets beter as vir die nuttelose bevrediging van menslike nuuskierigheid!"

15. En Abedam: "Goed gespreek My liewe Purista; so rein soos wat jy is, is waarlik die son nie eens nie!

16. Ek sien al dat dit moeilik sal word om jou te oortuig, want alles wat jy My ook maar sê, is die suiwer en volle waarheid! Jy wil geen teken hê nie, My vrae beantwoord jy asof die mees wyse engelgees uit jou spreek, - en daarom is Ek vir jou volstrek ontoereikend.

17. Maar Ek sien die oorsaak al; jy vrees nog steeds dat Ek jou van jou ouers wil skei! Wees maar nie bang daarvoor nie, want sien, Ek wil vir jou ouers liewer nog `n duisend sulke dogtertjies soos jy gee, asook maar om een haar van hulle hoof te neem! Daarom moet jy nie so `n vrees vir My hê nie, maar jou daarenteen liewer vol vertroue tot My wend; dan sou jy in een oomblik meer van My ontvang as anders in baie jare.

18. Dit is waar: Jy hang weliswaar onwrikbaar aan die meer as heilige, mees liefdevolle, hemelse Vader, - maar jy ken Hom nie! Daarom het Ek egter na julle toe gekom, om julle hierdie Vader, wat julle weliswaar bo alles liefhet, maar nie in die minste werklik ken nie, geheel te laat leer ken.

19. Sien jy, liewe, allervroomste Purista, hoe is dit dan dat jy My bedoeling in al My vrae wat aan jou gerig was, so geheel en al misken het?! Sien, dit was nie baie wys van jou nie!

20. Want dit moes jy tog wel ingesien het, dat God, jou Heilige Vader, sulke magtige bodes soos Ek stellig met `n liefdevolle bedoeling sal laat afdaal na julle arme, swak mense; die bodes is dan ook sekerlik nie boosaardig en sleg, soos jy heimlik gemeen het nie, maar altyd buitengewoon goed en vol van die grootste liefde en erbarming vir julle.

21. Sien, oordink dit nou in jouself en verlang dan `n teken van My, sodat julle daardeur almal die heilige, liefdevolle, hemelse Vader ook sal herken soos Hy is; want dit is Sy wil vir julle almal! Amen."

Purista en haar ouers herken die Heilige Vader in Abedam

20 En Purista raak daardeur in groot verleentheid en vra haar vader Gabiël: "Luister vader, dit is seker `n uit die hemel neergedaalde, magtige bode! As ons nou ten aansien van hom gesondig het, wat sal dan van ons word?"

2. En Gabiël sê vir haar: "Kyk my dogter, hy is tog nog hier en sien ons vol medelye aan; hy sal ons dit immers weer vergewe!

3. As ons gefaal het, dan het ons in ons groot blindheid gefaal; gaan in ons naam na hom toe en vra hom om vergewing!

4. O sien, sien hoe goed en sag hy na ons kyk! Gaan nou vinnig na hom toe en vra om vergewing; hy sal jou en ons almal sekerlik vergewe!

5. Maar werp jou eers voor hom op aarde; want hy skyn baie gewyd te wees! Gaan dus, gaan, eer dit te laat mag wees! Amen."

6. En Purista val dadelik neer voor die voete van Abedam en begin te huil en te snik.

7. Abedam buig Hom nou dadelik neer, hef haar op en vra haar: "Purista, wat skeel dan, dat jy nou so huil?"

8. En Purista antwoord nog huilend: "O liewe vriend, met jou laaste woorde het daar vir my `n lig opgegaan en dit het vir my duidelik geword dat jy geen aardbewoner is nie, maar `n magtige bode uit die hemele van die baie Heilige Vader Self, wat vervul is met die grootste liefde en erbarming! Sien, ek moes jou immers beslis beledig het?!

9. Wil jy nie vir my en ons almal vergewe nie?! 

10. Sien, ek mag tog nog steeds `n teken van jou verlang; o hoë vriend van die arme mensdom en van die Heilige God, staan my toe om jou nou daarvoor te vra!"

11. En Abedam buig Hom wederom vooroor en neem Purista op Sy arm, druk haar aan Sy bors en vra haar toe vol sagtheid:

12. "Purista, jou reinste pêrel van die verligtende môre, welke teken verlang jy dan van My?"

13. En Purista, byna oorvloeiend van vreugde, sê met `n stem wat van liefde bewe : "O wonderlike, magtige vriend! Nou kan ek geen teken meer van jou verlang nie; want wat ek wil - vra, - dit het jy al, deur my wens voor te wees, - nou al, op onvoorstelbare barmhartige wyse aan my en seker ook aan ons almal, voltrek!

14. Na hierdie woorde kon sy van pure dankbaarheid nie meer verder praat nie.

15. Abedam druk haar nog eenmaal aan Sy hart en dra haar toe na die arms van haar ouers, wat ook hewig ween van dankbare vreugde.

16. En Gabiël sê eindelik: "Nee, so goed kan geen engel wees nie! – Vrou en jy, my dogter, hier is meer as wat die hoogste engel ooit sal kon begryp!"

17. Toe kon hy ook nie meer spreek nie. - En daarna kyk Purista Abedam aan. Hy sê egter vir haar:

18. "Purista, My dogter! Herken jy My, jou hemelse Vader, dan nog nie! - Sien, - Ek - Ek is immers Hy Self!"

19. Na hierdie woorde herken almal die Vader; Purista gee egter `n luide kreet, val neer en met vlammende liefde omklem sy krampagtig die voete van Abedam en al wat sy kon sê was:

20. "Vader! - Vader! - Vader! – O, my Vader, - my liewe Vader! - U, heilige, liefdevolle, hemelse Vader; my, my, my liewe Vader!"

Uranion prys die Heilige Vader. Die antwoord van die Heer: Woordelose, stille boetvaardigheid is die mees welgevallige lof vir God.

21 Toe Uranion nou ook sien wie hierdie magtige Mens is, val hy dadelik op die aarde en roep luid uit: "O wat `n onuitspreeklike barmhartigheid, - o wat `n onuitspreeklike hoogste barmhartigheid! O wat `n onuitspreeklike, allerhoogste, meer as heilige barmhartigheid! - Wie van ons almal het so iets ooit durf dink?!

2. Die Heer, God, JaHWeH Sebaot, wat hemel en aarde geskape het en alles wat in, op en bo die hemele en in die aarde, op en bo die aarde is, ja alles wat daar leef en streef en in, op en bo die aarde en in alle waters hulle beweeg en net so alles wat die ewige, oneindige ruimtes vul! Hy wat meer as gewyd, liefdevol, hemelse Vader is as `n mens soos ons vanaf Sy oneindige hoogte na die alleronderste, duistere aarde neerdaal tot ons armsalige mensekinders!

3. Son, - hoe kan jy, hoe durf jy nou jou strale nog na die aarde stuur terwyl jou Skepper, ons aller Vader, gewyd, meer as gewyd, haar betree?! Wyk met jou, net soos ons, onwaardiges, luister; want hier gee `n sandkorreltjie wat Hy met Sy mees heilige voete aanraak, nou in één oomblik meer lig, as al jou skittering in die loop van lang ewighede saam! Skaam jou daarom, as jy nou nog tot skittering in staat is!

4. En jy, onherbergsame aarde, jou koue moeder van die dood, hoe durf jy nog bestaan! Verloor jouself in die feestelikste lofgesang; bring die mooiste blomme voort met die heerlikste geure!

5. En julle berge, verander julle almal in verligtende offeraltare; en julle, bome en ook alles wat gras is, help my om die Heilige Vader te loof en te prys!

6. Want slegs Hy is waardig om alle lofprysinge, eer, roem, liefde, dank en alle aanbidding aan te neem!

7. Julle sterre, val almal van die hoë hemel, en jy maan, word duister en stort jou ter aarde neer en laat almal aanbid, aanbid hier; want dit is God, God, - `n ewige, Heilige God, - die Vader, die meer as heilige, mees liefdevolle, hemelse Vader van engele en mense! - Hier is Hy voor ons almal! Ja, Hy is in die midde van ons! Op die aarde staan en spreek Hy met ons en leer ons, wurms in die stof, om regop te gaan!

8. Aanbid Hom daarom, aanbid julle Hom, alle ewighede! En jy oneindigheid, word tot `n waardiger groot lofsang vir die meer as Heilige Vader, as wat die lofsang waartoe die mat gestamel van my wurmstekelrige tong in staat is!

9. Waar is julle dan nou, donder en bliksem en winde, julle almal, waar bly julle dan weg?

10. Het hierdie meer as heilige, liefdevolle, almagtige Vader julle nie, soos ons, geskape nie?! Waar is julle dan nou om Hom te loof? - Of hou `n groot, gepaste eerbied julle uit beskeidenheid daarvan terug?

11. Dan is dit waardig en korrek dat julle stom geword het soos `n muis in die aarde, wat bokant hom `n kat bespeur!

12. O my hart, o armsalige hart, jy sou nou Hom, Hom, - die Heilige, - die mees Verhewene wil loof en prys, en jy het nie eens ruimte om ook maar die kleinste vonkie van Sy eindelose, almagtige vaderliefde op te neem nie! Daarom swyg liewer oor dit wat vir jou nie moontlik is om uit te spreek nie!

13. En jy ook, mat, wurmstekelrige tong, - verstom; want gewyd, gewyd, gewyd is nou selfs die lug wat met my onwaardige en onrein geskree gevul word!

14. O, U heilige, U meer as heilige, U driemaal meer as, - meer as, - meer as Heilige Vader, - wees my, eindelose nietige wurm wat in die stof voor U lê barmhartig en barmhartig!"

15. En dadelik tree die hoë Abedam op Uranion toe, wat nog bewend met sy gesig op die grond lê, buig Hom vooroor, help hom orent en sê vervolgens vir hom:

16. "O luister nou, My geliefde Uranion, jy het My weliswaar die grootste lof toegeswaai en jy het moedig die son berispe, die sterre van al die hemele neergehaal, - het die aarde ook nie verskoon nie en het op passende wyse die onbeduidende sandkorreltjie onder My voete lof en aansien gegee, - jy het nie die berge, die bome en die gras vergeet nie, - en tot die bliksem, die donder en die winde het jy `n korrekte woord gespreek en het nie minder eerlik in jou hart gekyk nie!

17. Sien, daarom was jou groot lofprysing tereg; maar Ek sê jou één ding: die lof wat Purista en haar ouers My laat toekom in die spraaklose, boetvaardige stilte van hulle hart, behels meer as jou lof!

18. Sien, wie nog kan spreek in My aanwesigheid, die is nog meester oor sy hart; diegene wat egter in die teenwoordigheid van My Liefde nie meer kan spreek nie, van die se hart het Ek Heer geword en vul dit dan met My Liefde en met die ewige lewe daaruit!19. Jy leef egter nou ook, omdat jy met jou lof alles van jou afgewerp het wat oorbodig vir jou was teenoor My:

20. Jou eie wêreldson, wat jou ou liefdeswysheid is; jou sterre, wat jou insigte is; jou maan, wat die eieliefde van die mensdom is, nou eens aanwassend, dan weer afnemend.

21. Jy bedwing ou berge; jou aarde los jy op in jouself tot lof aan My en al die bome van jou wense en al die gras van jou begeertes bring jy My ten offer; die winde van jou opregte strewe roep jy op en al die bliksemflitse van jou wêreldse lig en die donder van jou erns bring jy My as lof en jy het jou ewige gees, wat vanuit My is en jou siel, wat `n lewende houer is vir `n oneindige lewe vanuit My, nie ontsien nie en het daardeur jou hart vrygemaak, sodat Ek daarin `n Heer van die lewe sou word.

22. Sien nou, toe dit hierdeur stil word in jou hart, word ek eers `n Heer daarin en sodoende het jy waaragtig die ewige, onverganklike lewe ten deel geval en sal Ek voortaan en in die toekoms geen vreemde en onbekende Vader meer vir jou wees nie. Maar Ek sal in jou steeds meer `n welbekende, steeds by jou aanwesige, in jou innerlike altyd goed hoorbare, sterke, magtige en alomteenwoordige Vader wees en deur jou sal Ek al jou kinders lei. Soos wat Ek vir jou sal wees soos Ek nou al is, so wil Ek ook vir jou ses broers wees en na hulle vir almal, wat soos jy, die korrekte afskeid van al die wêreldse sal neem!

23. Maar by Gabiël wil Ek vir Myself `n nuwe hut bou, waar Ek dikwels sal binnekom; want `n reiner en vaster plek het die aarde nie vir My nie!

24. Gabiël, sien, Ek seën nou ook vir jou en jou kind! Eens sal sy van My die regte man kry; hy sal haar `n dogter gee, wat die moeder van `n nuwe volk op hierdie aarde sal word. En Lameg sal haar `n man gee wat altyd by My sal woon, in My groot huis!

25. En ontvang dus almal My seën en wees vrolik en vol goeie moed! Amen."

Die nuwe hut van die Heer by die familie van Gabiël. Purista, die eerste kookster van die Heer.  Die drie panne op die vuur in die nuwe hut

22 En die drie val neer voor die heilige voete van Abedam en prys en loof Hom in die mees sprakelose boetvaardigheid van hulle harte en die plek word bevogtig deur die trane van hulle vreugde en dank. En Abedam buig Hom vooroor na die grond en verhef hulle almal dadelik weer, rig hulle op en blaas moed en standvastigheid in hulle harte.

2. Toe die drie nou weer kon luister na wat daar gesê word, omdat Abedam Self, ten behoewe van hulle, die vuur in hulle harte `n weinig demp, sê Hy met `n liefdevolle stem vir hulle:

3. "Soos wat julle nou vir My is en Ek deur die liefde in julle en julle ook in My, so moet julle voortaan ook bly, dan sal julle My nooit mis nie; want soos julle by My en in My sal wees, so sal Ek ook voortaan en altyd by en in julle wees en bly en aan julle vrede gee en julle rus sal nimmermeer tot `n einde kom nie!

4. Aan jou, Gabiël, sê Ek egter, dat jy vir My naas jou hut `n nuwe hut moet bou waarin Ek meermale My intrek sal neem; sien, nou is die hut reeds gebou! In jou hart het jy hierdie woonplek vir My berei; dit is `n werklike nuwe hut vir My, slegs daarin beval dit My om My intrek te neem.

5. Welke ander woonplek sou julle ook vir My kon opgerig het?!

6. As `n teken sal julle ook in julle woonoord werklik ook al `n hut aantref, wat Ek nou gebou het. Hierin sal geeneen van die manne met bedekte hoof binnetree nie en die vroue sal hulle aangesig versluier hou as hulle die huis wil involg; want dit is rein en gewyd en stewig gegrondves. In die middel van hierdie hut sal julle `n altaar vind, waarbo `n onuitblusbare vuur sal vlam en dit sal `n groot skynsel van lig uitstraal in die dag en in die nag en langs die helder vlamme sal altyd verligtende wolke na die hemel opstyg.

7. Jy nou, My allerreinste Purista, moet vir My, so dikwels as wat Ek na julle toe sal kom, op hierdie herd van die liefde `n aangename geurige maaltyd berei; en dit is net aan jou toegestaan om daar met onbedekte gelaat jou suiwer liefdesdiens vir My te verrig!

8. As jy nou `n kookster vir My sal wees, versamel vir jou dan vooraf vars, suiwer hout; en as Ek op die mees verskillende tye meestal onverwags sal kom, sal jy al van alles voorsien wees om My na behore te onthaal!

9. Die teken sal daaruit bestaan, dat jy altyd aan die vlam sal kan merk hoe dit in jou hart, ten opsigte van My, gesteld is!

10. Die suiwer, vars hout sal die steeds vernuwende en groeiende liefde in jou hart aandui, en die maal wat berei word, jou volkome toewyding en die volle oorgawe aan My wil.

11. Waarlik, as jy jou daarby sal hou, sal Ek as blye gas nie ontbreek om dikwels, baie dikwels, by julle `n goeie maaltyd tot My te neem nie; in die geval dat die vuur egter in julle harte sou brand of sou uitdoof, so sal ook die vlam van die suiwer liefde op die herd flouer en flouer word en sal Ek `n seldsame gas by julle wees! 

12. Julle almal is gelukkig, omdat julle as kinders die brood uit My hand dankbaar kan eet; maar onuitspreeklik gelukkig is diegene by wie Ek as gas sal kom, en dit is die rede waarom julle voortdurend `n goed gedekte tafel vir My moet gereed hou met `n smaaklike gereg daarop. Hy laat daarom die vlam van My herd nooit uitgaan nie, maar sorg daarvoor dat dit meer en meer brand, - en ook as Ek dit sou uitstel en Ek sou nie so spoedig kom nie, sal hy met groter ywer sorg vir die herd in die hut van die volle lewe. 

13. Waarlik, as Ek dan onverwags sal kom en Ek tref My gasheer aan, daagliks besig met My herd in My hut, - waarlik, waarlik, sê Ek, aan sy loon en sy vreugde sal nooit meer `n einde kom nie!

14. En so maak Ek julle drie nou tot sulke gashere en gee julle daarvoor `n hut, gemaak van die hut in julle harte en `n gereedstaande herd met `n altyd opvlammende vuur daarin, wat gelyk is aan die onwankelbare trou, soos die vlam daarin ook die vlam van die suiwer liefde tot My in julle harte is.

15. Bly vir My van nou af aan getroue beheerders van die heiligdom wat aan julle toevertrou is in die môre, dan sal julle baie spoedig daarvan oortuig raak welke oorvloedige seën daar vanuit hierdie hut oor die hele môreland en oor alle bure van die môreland sal uitgaan!

16. En jy My liewe, rein Purista, jy bly My kookster in die kombuis van die liefde en aan die herd van die ewige lewe, - en Ek sal jou gas wees!

17. Aan wie julle ooit in My Naam spys en drank sal aanreik, aan hom sal julle dit so gee asof julle vir Myself `n maaltyd berei het.

18. Ek sal dit dan as sodanig beskou en julle daarvoor seën, asof Ek die maaltyd Self geniet het; wie egter in hierdie hut `n maaltyd tot hom wil neem, moet belaai wees met vars hout en goed voorsien daarheen gaan.

19. Wie daar uiterlik, sowel as innerlik, met leë hande inkom, sal ook met leë hande weer huistoe gaan! 

20. In hierdie hut nou, My liewe, rein Purista, sal jy voldoende suiwer kookpotte aantref. Van die vrugte wat ryklik in julle vergrote tuin voorhande is, van die soort wat jy, van verbasing vervul, aan Adam as `n gawe uit die môreland oorhandig het, moet jy daar telkens drie in suiwer water kook en daar elke dag, elke môre, elke middag en elke aand `n groot pot vir My bysit en ook `n nie minder groot pot vir elkeen wat op `n korrekte en waardige wyse `n maal tot hom wil neem. Vir jou en jou ouers sal jy egter die kleinste pot neem en die kleinste vrugte daarin lê. 

21. As die vrugte dan gaar en soet genoeg geword het deur die kokery, haal dan die pot vir die vreemdelinge eerste van die vuur af! Doen dan dieselfde met joune; die van My moet jy nie van die vuur afhaal alvorens Ek nie Self gekom het nie, of iemand in My Naam sal stuur, wat dan My kos self sal nuttig of dit onder julle almal in My Naam sal verdeel!

22. En daarom seën Ek jou nou opnuut in hierdie aangeleentheid wat vir jou nuut is; beheer dit getrou, dan sal Ek hier as julle altyd seënende Gas bly, soos eendag in My groot Vaderhuis aan die anderkant! Amen."

Die bo-aardse skoonheid van Ghemela en Purista

23 Daar kom in die hart van sommige vaders die begeerte op om te weet welke van beide die vroulike lieflinge van Abedam wel die mooiste was. Daarom gaan die sanger Kenan na Abedam toe om Hom daar in die naam van nog enkele ander navraag te doen.

2. Abedam was hom egter voor en vra hom: "Kenan, sal jy in jou hart tevrede wees as Ek dit net vir jou sou sê?"

3. En Kenan antwoord Hom: "Heer en Vader, - wat moet ek U hierop vir `n antwoord gee? U kyk tog in my hart! So veel weet ek, dat my en ons verlange van tweevoudige aard is. Ons ook sou graag die gelaat van Purista wil sien, soos ons maar net vanuit die verte die van Ghemela sien, maar daarnaas ook `n woord van U verneem wie vir U die mees welgevallige is, want anders weet ons nie waaraan ons toe is nie, - welke van die twee tog wel meer is in U oë?!

4. Sien, ons het al byna ons koppe gebreek daaroor en ons harte gepynig en kon nie tot `n regte oordeel kom nie! 

5. Die heil van die mensdom hang weliswaar nie daarvan af nie, maar om te weet wie vir U die mees welgevallige is, is waarskynlik ook geen geringe newedoel van die aardse lewe nie! As dit dus U Heilige Wil mag wees, sou U dan so barmhartig wees om die versoek in te willig!"

6. En daarop sê Abedam vir Kenan: "Laat al die nuuskieriges dan hierheen kom en ons sal sien, hoe hulle oordeel sal uitval! Amen."

7. En Kenan roep terstond diegene nader wat dieselfde wens gehad het as hy; en Abedam roep Ghemela en Purista na Hom toe en neem Ghemela op Sy linker- en Purista op Sy regterarm en vra hulle met `n sagte stem om hulle te onthul voor die vaders.

8. Beide vee dadelik hulle weelderige haredos uit hulle gesigte en kyk al die vaders vol eerbied en met lieflike vriendelikheid aan.

9. Toe die nuuskierige vaders egter hierdie twee boaardse skoonhede aanskou, word hulle, asof deur die bliksem getref, teen die aarde gewerp en geeneen van hulle durf sy oë weer ophef om beide die skoonhede nog eens te aanskou en hulle te beoordeel nie!

10. Abedam vra aan Kenan: "Nou, jy ou sanger wat My eer verkondig, wat dink jy nou: Welke van hierdie twee is die mooiste en welke lê My die naaste aan My hart? Omdat jy nou beide gesien het, kan jy My tog wel `n oordeel gee?!"

11. En oor sy hele liggaam bewend antwoord Kenan: "O Heilige Vader, magtige God! O, laat my nou in die huid van `n esel kruip, ek is `n groot sot, ek is `n dwaas! Wat het ek gedoen en wat het ek aangehaal?!

12. Ek wou as blinde op onsinnige wyse regter speel, ja `n onterende regter wees tussen twee stralende hemelse sonne, waarvan sowel die een ewe na aan die hart en verhewe is as die ander een, en beide deur die heilige hemelse Vader op Sy hande gedra word!

13. Links of regs, son in die môre of son in die middag en die aand, - welke is die mooiste, welke is die meeste `n son?

14. O dwaasheid, o dwaasheid, - wie het jou gevoed, terwyl jy so lank verborge was in my anders tog so kritiese inbors?! 

15. O Heilige Vader, ewige Liefde, vergewe my jammerlike gesukkel, dwaas, nar, os, esel, wurm in die stof, blinde mol. Gee nie aan ons, varke, U heilige woord nie, waaroor ek vark, U nou net gevra het; want ons is dit nie werd om die stem uit die mees heilige mond te hoor nie, nie werd om `n heilige oordeel te verneem oor die engele van die engele uit die suiwerste hemele nie!

16. O welke glorie en watter prag! – O, U ewige sagtheid, deemoed, trou, U liefde van die Liefde, U heilige, - hoe skep U tog wesens, wonderlike kinders uit Uself?!

17. Verstom, jou onryp, duistere, koue tong; want gewyd, te gewyd is Hy voor wie jy armsalige geklets uitkraam, of kan jy in erns wyse woorde spreek. Daarom swyg maar, swyg, jou onrein werktuig van die onsin, van die dwaasheid en die grootste sotheid!

18. O Heilige Vader, vergewe, vergewe ons blindes, ons jammerlike dwase, U Heilige Wil geskied, U Amen, U Amen, U Amen!"

19. En Abedam laat beide weer hulle aangesig voor die vaders bedek en sê vir hulle: "Julle is beide vir My ewe dierbaar en die een is nie minder as die ander, en geeneen van beide van julle is meer as die ander nie; bly daarom soos julle nou is, dan sal julle My ook steeds so naby wees as nou! Amen."

20. Na hierdie woorde sit Abedam hulle weer baie saggies op die grond. Hulle sink egter beide dadelik neer voor die voete van Abedam en begin, eenstemmig van hart, Abedam met die volgende kort, innerlike woorde, wat hulle nie in staat was om uit te spreek, te dank, te loof en te prys:

21. 'Heilige, liefdevolle Vader, vol van die grootste sagtheid, aanwysinge, geduld en mededoë, hoe is ons, hoe kon ons dan so `n barmhartigheid vanuit U, meer as Heilige Vader, waardig wees?

22. U waardeer ons weliswaar, maar is ons hierdie waardering wel werd?

23. Die verhewe vaders is vanweë ons voor U en voor alle kinders tot skande gemaak; ons alleen het en dra die skuld daarvan op ons gesig, omdat U heilige barmhartigheid ons waarskynlik mooier gevorm het as miskien `n ander vrou, wat net so swak is soos ons.

24. Dog aan U, meer as heilige, allerbeste, liefdevolle Vader, sy ewige dank en al ons liefde, lof en prysinge vir alles, vir hoe en waarom U ons aldus gevorm het; want elke gawe van U is immers altyd `n hoogs wyse en allerbeste gawe!

25. Ons het nou slegs medelye met die verhewe vaders, omdat hulle vanweë ons hier op die grond lê en smag, treur en selfs ween!

26. O, liefste Vader, wat ons alleen en bo alles liefhet, erbarm U oor hulle en versterk hulle weer met U enigste bo alles heilige liefde, maar vergewe ons ook, omdat dit tog seker ons skuld is dat die verhewe vaders hier in U teenwoordigheid so treurig verkeer! U Heilige Wil geskied nou, soos in alle ewigheid van die ewighede!' 

27. En Abedam sê vir hulle: "My liewe dogtertjies, moet julle nie onnodig bekommer nie! Sien, diegene wat so voor My geregverdig en deemoedig is, is beslis nie so beklaenswaardig as wat julle dink nie, maar juis die teendeel; want niemand is nader aan My en Ek is by niemand nader as juis in sy toestand van groot deemoedigheid voor My nie. Dit is nou ook die geval by die vaders, waarmee julle in julle tere hart so `n medelye het en waardeur julle julleself onnodig beskuldig omdat julle allermins skuld het.

28. Of glo julle dalk dat diegene wat Ek op My arms dra, ondanks hulle vrye wil, in staat kan wees tot `n sonde?!

29. O, wees daarom maar bly en vrolik; want dit het Ek al van die ewigheid voorsien! Daarom het julle geen skuld nie; gaan egter na die vaders toe en vra hulle in My Naam om op te staan! Amen."

30. En beide hardloop dadelik op hulle vaders af en berig die wil van die Heer aan hulle.

31. Toe staan die vaders op en loof God met `n luide stem.

32. Abedam laat beide eers teruggaan na hulle familie en vra daarop aan Kenan:

33. "Nou, - aan wie ken julle nou die lofprysinge toe?"

34. Maar Kenan lê sy hand op sy mond.

35. En Abedam sê vir hom: "Soos wat jy geen oordeel het nie, het Ek dit ook nie; want van twee liefstes sal daar wel geeneen die liefste wees nie!

36. Maar tog is daar `n verskil tussen hulle; maar die aarde het geen oog vir dergelike verskille nie!

37. Keer nou dus weer na julle vorige plekke terug! Amen."

Henog se vrees om te spreek is uit valse deemoed gebore. `n Mens kan God slegs as mens liefhê.

24 Nadat al die nuuskieriges dus tevrede gestel was en ook Ghemela haar weer aan die sykant van Lameg bevind asook Purista weer by haar ouers, wat van groot vreugde bewe, roep die hoë Abedam vervolgens vir Henog na Hom toe en sê vir hom:

2. "Luister, My geliefde, vrome Henog! Ek sien vrees in jou hart en `n skaduwee wat jou angs inboesem sweef al sedert `n lang tyd om jou ewige onsterflike hart, soos `n bose vrugtevlieg oor `n gesonde, ryp appel aan die boom kruip en met haar lêboor ondersoek waar sy die skil van die gesonde vrug kan deurboor om `n boosaardige nakomeling van haar, nie so onskuldige geslag, in die vlees van die vrug te skuif, sodat dit die lewe van die vrug sal wegvreet en, indien moontlik, vernietig.

3. Sien, waarvoor het so `n vrug dan nog nut? Waarom angs in jou vrye hart?

4. Jy moet die volk vir My toespreek soos `n ware hoëpriester van My Liefde, mededoë en barmhartigheid. 

5. Sien, dit was immers lankal die vroom wens van Adam, nog voor Ek Self in die liggaam na julle toe gekom het.

6. Ek het dit nou, soos tevore, Self bevestig en gister en vandag met jou daaroor gespreek, sodat jy jou heeltemal geen sorge hoef te maak oor wat jy moet sê nie, oor wat jy sou wil sê nie; want Ek sal jou op die oomblik dat jy dit nodig het, getrou ingee wat jy moet sê, woord vir woord. En kyk, tog het jy angs!

7. Sien jy nie in hoe kinderagtig sulke angs is nie? Vir My kan jy tog onmoontlik nog vrees hê nie; want jy weet immers en het dit altyd al deur My geweet, dat Ek die Allerhoogste Liefde Self is.

8. Nou weet jy egter ook dat Ek vanuit die grond van My hart deemoedig is, en uiters sagmoedig, liefdevol, lankmoedig en buitengewoon geduldig!

9. Waarvoor is jy dan bang? Dalk vir jou vaders, jou broeders of jou kinders? Kyk, dit is ydel van jou! Jy dink heimlik by jouself: Hoe kan ek dit daar goed afbring, as ek tog nog die verpligte sabbatsrede vir die volk moet hou en dan bowendien nog bly in die naaste teenwoordigheid van die Heer van die Ewigheid, die almagtige Skepper van die Oneindigheid, - in die alom stralende teenwoordigheid van die Allerhoogste Wysheid van die heilige, liefdevolle en barmhartige Vader, vol van erbarming?!

10. Hoe sal my armsalige woord klink na die heilige, allerwesenlikste, mees lewende woorde, wat nou reeds soos `n eindelose stroom van lig uit die mees heilige mond tot ons armsalige wurmpies in die stof van die stof gestroom het?

11. Sien, is dit nie jou eie droombeelde nie?! Waartoe dien dit egter?! Dalk om te lewe? - Kyk en verstaan: Oor die lewe hoef jy jou tog sekerlik nie meer te bekommer nie! Glo jy dalk dat dit vir My aangenaam is, wanneer jy swyg en Ek spreek in jou plek?

12. Ek sê egter vir jou: `n Soortgelyke deemoed is vir My nie welgevallig nie, as jy deur My aanwesigheid ontmoedig word en jy vrees het voor My ore en angs voor My oë.

13. Ek het egter wel die grootste welgevalle aan die gedrag wat geheel en al lyk soos die van klein kindertjies, wat geen angs en vrees vir hulle ouers het nie, maar altyd vol goeie moed is en daar in die nabyheid van hulle ouers steeds praat en roep asof hulle die baas in die huis is; wanneer hulle egter honger en dors het, dan loop hulle tog met die mees kinderlike liefde en oorgawe na hulle ouers toe en vra hulle vir brood en as hulle die brood uit die hande van hulle ouers ontvang het, dank hulle hulle ouers meer deur bly en opgewek daarvan te eet, as deur `n te oordrewe eerbied en angs vir hulle en dan ook nog `n ellelange, weinig seggende dank met woorde!

14. Of is dit nie vir elke vader liewer en elke moeder onuitspreeklik aangenamer, as hulle kinders in hulle teenwoordigheid vrolik en met opgewekte gemoed van die aangereikte gawe geniet en gesond en fris daaruit sien, soos die blommetjies na `n verkwikkende reënbui, as wanneer die arme kindertjies van louter vrees, angs en matelose hoogagting voor die aangesig van hulle ouers bewe en terwyl hulle hulle die brood liefdevol aanreik, die brood tog nie durf aanneem nie; laat staan daarvan te eet uit louter oordrewe eerbied vir hulle ouers en daar dan uitsien soos verwelkte gras, wat met swak worteltjies in `n skraal spleet in die gesteente groei?!

15. Wel, is dit geen dwaasheid nie?! - Die voorskrif van die liefde en alle wysheid wat daaruit voortvloei lui so: Vir die beperktes moet alles binne die korrekte grense gehou word, want die onbeperkte is vir die beperktes die dood.

16. Jy kan My nie as God, maar slegs as Mens liefhê nie; want welke eindigende mens sou die oneindige God kon verdra, van die eindelose vuur van die goddelike liefde; en welke eindige, geskape gees verdra die eindelose volheid van die goddelike wysheid?

17. Welke kindjie kan sy moeder liefhê, soos die moeder hom bemin? En sou hy dit wel met sy geringe krag kon doen, wat sou daar dan baie gou met so `n kindjie gebeur?

18. En tog sou daar slegs die een beperktheid met die ander te make hê; maar hoe moet dit dan afloop as die beperktheid in iedere opsig die oneindige in hom sou wil opneem?!

19. Sien Henog, daarom is jou vrees ydel en jou angs leeg! Wie My met al die aan hom verleende kragte bemin, die doen genoeg, want hy het die aan hom toebedeelde maat vervul; daartoe is nóg vrees, nóg angs nodig.

20. `n Boom is `n goeie boom, as hy elke jaar sy takke voorsien van soet vrugte; wat `n dwaasheid sou dit egter wees, om van hierdie boom te verlang dat hy die hele aarde ryklik van sy vrugte voorsien!

21. Wees daarom maar opgewek en voldoen aan My wil, dan sal Ek volkome tevrede oor jou wees!

22. Probeer nie om My eindeloos tevrede te stel nie, dit is selfs vir die hoogste geskape gees onmoontlik, maar probeer dit slegs eindig, ooreenkomstig jou kragte, sodat die aan jou verleende maat vol word. Laat My, jou goeie Vader, maar vir die oneindige sorg!

23. Die verpligde toespraak hoort egter by jou mate. Rig jou dus moedig op en open, ten aansien van alle aanwesiges, jou mond in My Naam. Amen."

Satan se mag en God se almag. Henog se woorde op die Sabbat.

25 Na hierdie woorde van Abedam kyk Henog in sy hart en vind daar die bevestiging van wat die hoë Abedam hom verseker het.

2. Hy dink verder na oor die vlieg wat haar eiertjies wil afsit en oor die gesonde appel en vra daarop aan Abedam:

3. "Heilige, liefdevolle Vader, mag die Satan dan ook U heiligdom nader, soos die sluwe vlieg die gesonde appel?

4. Sien, dit lyk vir my werklik vreemd om so iets in die Ryk van die lewe en in die Ryk van die Lig te ervaar; - wat het die gees van alle duisternis daar te maak?"

5. En Abedam antwoord hom: "Henog, wat kan dit jou skeel, as My Liefde en erbarming groter is as wat jy ewig ooit sal kan vat of begryp?!

6. As My Liefde en erbarming haar selfs oor die eindelose duister gees wil uitstrek, hoe kan jy dan daarna vra, asof jy in My direkte nabyheid iets te kort sou kon kom?!

7. Sien, die son van die wêreld is `n groot lig en stuur die grootste deel van haar strale uit tot in die eindelose verre wêreldruimtes! Gaan dit die aarde en haar bure iets aan dat hulle verligtende moeder so verkwistend met haar strale omgaan? En as dit so was, sou die stralende moeder dan nie kon vra:

8. 'Kinders, wat gaan dit julle aan, doen ek julle daarmee te kort en het elkeen van julle nie lig en warmte in oorvloed en in die korrekte hoeveelheid nie?!'

9. Sien, so is dit ook by My! Bekommer jou daarom nie oor My groot, onnaspeurlike weë nie, maar bly onbesorg op die klein weë van My Liefde vir jou en spreek nie oor die groot ryke van die duisternis nie, dan kan jy daarvan volledig verseker wees dat die nog baie sterk vors van die dood baie weinig te oordeel en te make sal hê met jou en met alle broeders wat jou liefhet. 

10. Dit sê Ek jou wel, ewighede sou vir jou nie toereikend wees om die grootte van sy mag en sterkte te deurgrond nie; maar desondanks is hy `n eindige, geskape gees en waar al sy mag vir ewig ophou, daar begin My oneindige mag eers.

11. Wees daarom onbesorg, want solank julle in My hande is, is jou ligste asemtog tog reeds magtiger, as alle sterkte, mag en gesag van die Satan!

12. Hy is soos `n hongerige, brullende leeu by wie dit aan voedsel ontbreek. Wee die dier wat hom teëkom, of waarvan hy deur sy skerp neus lug gekry het. Ek sê jou, dit sou selfs met die mammoet (oerolifant) sleg gaan in hierdie stryd!

13. Maar as die leeu boos en hongerig brul, slaan hy tog geen ag op die dikwels baie vlieë wat om sy ore ‘zoem’ nie!

14. Sien, daarin lê die groot mag van die deemoedige kleintjie; één vlieg word dikwels `n hele trop leeus tot `n las, terwyl juis hierdie trop leeus vir die vlieg iets is waaroor hy hom nie hoef te bekommer nie.

15. Jy het egter lankal `n muggie van deemoed geword, bekommer jou daarom nie oor die leeu nie, omdat hy onskadelik vir jou is en gaan sodoende heeltemal onbekommerd aan met jou vroom werk! Amen."

16. En Henog dank die hoë Abedam aller innig vir hierdie groot bevryding en versterking van sy hart en sê getrou: "Amen; U Heilige Wil geskied!

17. En so verneem almal dan, vaders, broeders en kinders, wat met oop ore luister:

18. Ons is hier in die middel op die dag van die Almagtige byeen in die hoogste teenwoordigheid van die allerhoogste, mees heilige, liefdevolle Vader, wat God is, God die Geweldige, die Kragtige, die Almagtige Skepper van hemel en aarde.

19. Wat moet ons doen om hierdie oneindige barmhartigheid, wat die hele aarde nie waardig is nie, tenminste in soverre waardig te wees, as wat in ons beperktheid moontlik is?

20. As ons mekaar wedersyds `n diens bewys, dan kan diegene aan wie die diens bewys is, aan diegene wat hom `n goeie diens bewys het, `n gunstige wederdiens bewys. 

21. Het iemand my honderd treë gelei, dan lei ek hom daarom tweehonderd treë verder; honderd treë omdat hy met my die weg gegaan het en honderd treë omdat hy my gelei het, - en dan is ons gelyk gestel; en niemand is vir `n bewese diens aan sy broeder meer as hoogstens `n drievoudige wederdiens verskuldig nie. As hy meer wil doen, dan is hy vry daarin na eie goeddunke; maar dan staan ook die broeder by hom in die kryt. 

22. As iemand vir my `n stuk brood gee, gee ek hom drie stukke terug: één stuk vir die stuk brood, één stuk vir sy goeie wil en één stuk vir die moeite wat sy hand hom getroos het. Sê my, kan hy meer van my verlang?

23. Ja, soos ek gesê het, is dit maklik om die diens van `n broeder, die weldaad van `n broeder, duisendvoudig te vergeld as dit daarop sou aankom, - nie slegs twee of drievoudig nie. Selfs as iemand my lewe sou gered het, deurdat hy my behendig van `n rotswand losruk toe dit al begin te beweeg en die volgende oomblik op my hoof sou neerstort, sodat ek onder die groot las van die rotsgesteente getref en verbrysel sou word; kan ek immers nog vir hom sterwe en hom my lewe lank op die hande dra!

24. Maar wat kan ons dan hier doen vir ons Vader, ons Skepper, Hy, die heilige Gewer van alle goeie gawes?! Vir Hom, wat ons ten eerste onsself gegee het, wat ons die wonderlike groot aarde gee, asof sy tydelik ons eiendom was, - die son, die heerlike weldadige lig, - die sterre as tallose lampe in die nag en dan die maan! En wie sou die skatte wat Hy ons gee, alles kon tel?!

25. Naas dit alles kom Hy nou ook nog Self na ons toe om ons almal met nog oneindiger skatte van die Ewige lewe ewiglik te verryk!

26. Te verryk deur Sy liefde, erbarming en barmhartigheid, te verryk deur Sy lewende Woord en meer nog om ons te verryk deur die onuitspreeklike beloftes!

27. Hoor, hoor vaders, broeders en kinders julle almal! Wat kan ons dan aan hierdie Weldoener daarvoor teruggee? – Wat aan Hom gee, wat ons nie al vroeër oneindigvoudig van Hom ontvang het nie?!

28. O vaders, broeders en kinders, dit is waaragtig een van die allergrootste en allerbelangrikste vrae, - ja, dit is `n vraag met so `n eindelose dieptegang, dat die hele ewigheid wel te kort sou wees om slegs een klein deeltjie van hierdie vraag van alle vrae te beantwoord!

29. As daar iemand mag vra: 'Hoeveel sandkorreltjies groot is die aarde en hoeveel doudruppeltjies bevat die hele, eindelose groot see en ten slotte, hoeveel sterre is daar in die hele verre oneindigheid?', - sien, hierdie vrae, hoe eindeloos groots hulle ookal skyn te klink, sou miskien al deur `n slegs enigermate diepsinnige gerub voldoende beantwoord kon word! Ja, hy sou ons hoogswaarskynlik die sand van die aarde op so `n manier bereken, dat hoor en sien ons daarby vergaan en sou ons die doudruppeltjies van die see op so `n manier toon, dat ons almal al baie gou sou wil uitroep: 'Verskoon ons van jou grootse antwoord; want ons het al meer as genoeg aan een druppeltjie!'  

30. En so sou hy ook hoogswaarskynlik nie nalaat om ons die aantal sterre op so `n manier te verkondig, dat die hele aarde daar net so van sou bewe, as wanneer ons meer as heilige Abedam haar - sy dit baie saggies sou aankondig: 'Luister, jou trouelose! Môre sal Ek jou was in die vuur van My toorn!'

31. O vaders, broeders en kinders, groots weliswaar, ja onverdraaglik groots sou hierdie antwoorde wees, - maar tog nie onmoontlik om te gee nie, hoewel onverteerbaar vir ons, wurms in die stof!

32. Maar sê my, welke allergrootste en mees wyse oeraartsengel sou hom volgens julle oordeel waag aan `n geldige, ja vir God geldige beantwoording van hierdie aller belangrikste vraag wat in my rede voorkom?!

33. Sien, dit is die verhewe rede, ja sy skuil in hierdie vraag, waaroor die hele ewigheid en die hele oneindigheid `n ononderbroke, allereerbiedigste stilswye bewaar!

34. Ja, - hier swyg die hoë, verhewe engel en sink boetvaardig neer voor Hom, wat hom vir ewig skep; want ook vir hom bly niks anders oor as slegs om met alle krag die meer as Heilige Vader, wat hom al sedert die ewighede liefhet, nog voordat hy as wese bestaan, lief te hê en te aanbid!

35. En al die sonne wat nog deur geen enkele geskape engelegees getel is nie, al die sonne met al hulle groot vuurbewoners, wat laat sy dan, of wat kan sy doen? - Luister! Onmoontlik iets anders as wat die grootste oeraartsengel kan doen: Sy vervul in haar verhewe eerbiedsvolle stilte die Heilige Wil van die groot, bo alles goeie Vader; en dit is al wat sy kan doen. En elke son verkondig nog haar lofprysinge aan die eindelose verre skeppinge. Ook onderling verkondig sy aan hulle in stilte deur hulle verre strale dat daar slegs één God is en dat hierdie God een en dieselfde is as die heilige, liefdevolle Vader, wat hulle liefhebbend skep vir die liefde, om ook die verre donker ruimtes te bemin en hulle te laat oplewe met die liefde van die Heilige Vader.

36. O vaders, broeders en kinders, glo my, die hele aarde is vol van die liefde van die Heilige Vader, want was sy dit nie, waarlik, ons sou geen vaste grond gehad het waarop ons ons voete kon plaas nie en ons liggame sou selfs lankal in die verskriklike afgrond van die ewige oneindigheid verswelg het!

37. Bekyk so die van liefde vervulde aarde, bekyk die sonne, wat vol is van die magtige liefde van die Heilige Vader, waardeur sy hulle aardbolle in wye bane dra, soos dit ons dra en die bestendige suigeling, die lieflik ernstige leraar van die tye, die maan wat snags vir ons skyn!

38. Wat is die lewewekkende warmte van die son nou anders as liefde?! Ja, liefde van die Heilige Vader, dit is in haar! En haar lig, haar goddelike lig! Wat is dit dan anders as die daarin so goddelike verligtende vlammegloed van die heilige liefde van die bo alles goeie, meer as Heilige Vader?!

39. O vaders, broeders en kinders, beskou, beskou tog slegs `n bietjie die groot skepping om ons heen; sy is oral vol liefde! Ja, ek sê met die mees gegronde rede van al wat leef: Wat julle ook maar sien - klein of groot, naby of veraf, - dat alles is tot barstens toe vol liefde van die Heilige Vader.

40. Alles, alles loof, bemin en aanbid Hom onophoudelik. Niks daarvan vra soos ons: 'Wat moet ons doen? Waar sal ons begin en waar eindig met die groot lofuiting aan die Heilige Vader?' Maar in stille, innige geluksaligheid vervul hulle die wil van die Heilige Vader; en die verre wêrelde in die uitgestrekte ruimtes is, nog ryklik getuigend, vervul van die so milde, wonderlike stille werking van `n eerbiedige, stil beminnende, toegewyde son en ander dinge, wat met liefde vervul is!

41. Slegs ons kinders, - luister! - ons, die kinders van hierdie Heilige Vader, ons lewende kinders, kon nog voor die werklike aangesig van die Vader vra: 'Wat moet ons doen?' `n Vraag wat geen engel ooit in die ewigheid sal beantwoord nie!

42. En tog vra ons in die middel van die wondere van die liefde, terwyl hulle uiteen wil bars van suiwer liefde: 'Wat moet ons nou doen?'

43. Niks, - niks kan ons doen, as om Hom slegs lief te hê met alle kragte wat deur Hom aan ons geskenk is, en dankbaar, vrolik geniet van elke gawe van die Ewige Liefde uit Hom!

44. Gevolglik, geliefde vaders, broeders en kinders, omdat dit vir ons almal volslae onmoontlik is om hierdie vraag te beantwoord en ons grootste moontlike gedagtes te klein is in verhouding tot die grootte van ons skuld, ten aansien van die mees heilige Vader, bly daar vir ons niks anders oor, as om ons harte soveel as wat dit maar moontlik is, oop te stel, om ons bo alles goeie, liefdevolle en Heilige Vader bo alles te bemin en wanneer ons liefde dan die hoogste brandpunt bereik het, voor Hom in die stof van ons volslae nietigheid neer te val, ons voor Hom, tot op die laaste atoom van ons wese, te verdeemoedig en Hom dan te aanbid in die volle besef van ons nietigheid met byna stom tong in die gees van die suiwer liefde en alle waarheid uit haar!

45. Daar is geen brandoffer, geen bloed van diere, geen rook van verbrande gerwe- en koringare, maar alleen die in die gees en in waarheid rein volledige brandoffer van ons hart, waarin die meer as Heilige Vader `n welbehae het.

46. Daarom wil ons vir Hom ook daar, waar dit vir Hom die allerbeste beval, nie dooie, maar lewende offeraltare oprig, waarop, net soos in die nuwe hut van die wonderlike Purista, die rein vlam van ons liefde nooit sal uitdoof nie, maar steeds kragtiger en kragtiger sal opvlam slegs ter ere van Hom, wat nou so meer as gewyd onder ons vertoef!

47. Laat elkeen handel volgens krag en vermoë; want soos wat daar nie net blomme is van een en dieselfde soort nie, maar daar oneindig baie families bestaan, sodat die laaste bewoners op aarde hulle nie eens almal sal ken en daar ook ontelbare soorte grasse, bome, en diere is en ook sterre is aan die hemel, - so is daar ook ooreenkomstig die allerwysste ordening van JaHWeH, ons mees heilige Vader, in elke mens ondenkbaar baie verskillende grade van allerlei soorte goeie geestelike kragte en ook verskillende sielsvermoëns in die mens.

48. As iemand `n sterk hart het, laat sy ook sterk wees in die liefde, sodat deur die liefde, ook al sy ander kragte vir die lewe versterk word!

49. Wie `n goeie gesigsvermoë het, laat dit die brandpunt van sy siening na sy hart verlê, sodat daardeur sy dankoffer in hom die lewende vlam opvang en dit ten volle ontbrand en sodoende sy gees, met lewe versterk in die ware liefde tot God, wat ons liefdevolle, mees heilige Vader is en wat Hom nou in die midde van ons almal bevind, sigbaar vir iedereen!

50. Wie `n goeie gehoor het, die kan sy oorskulp rig volgens die ore van sy hart, sodat alle opgeneemde klanke daardeur hulleself in die hart verenig tot `n ware, kragtige, die Vader welgevallige lofsang op die lewende offeraltaar van die liefde en al die ware lewe uit haar in ons!

51. Wie sterk is in sy gedagtes oor allerlei sake, laat dit al sy gedagtes teruglei na sy hart; ja, laat dit al sy gedagtes in die diepste van sy hart sink, waar die lewende offeraltaar van die rein liefde opgerig is, laat hy hulle daar lê op die heilige altaar en hulle almal ontsteek met die voorheen miskien swakker vlam van sy liefde, sodat hierdie vlam daardeur lewendiger sal word en welgevalliger voor God, en hy meer en meer tot lewe gewek sal word! 

52. Wie sterk is in die gevoel, laat ook dit hierdie ryk oliebron na die altaar van die rein liefde in die hart lei, sodat die vlam duursaam gevoed kan word vir die verskuldigde verheerliking van die grootste en mees heilige Naam van JaHWeH in ons!

53. Wie sterk is in allerlei soorte waarnemings, hierdie waarnemings is die vars hout wat, elkeen wat hongerig en dorstig is na die spyse van die lewe, na die hut van Purista sal bring as `n medeoffer.

54. Lê die hout dus ryklik op die altaar van die lewende heiligdom in ons, sodat die vlamme hulle meer en meer daardeur uitbrei tot ware eer en lof vir Hom, wat `n welbehae daarin het, om in ons harte `n heilige, lewende woonplek te bou! 

55. Wie sterk is in die naasteliefde, laat die sy broeders en susters in hierdie rein woning van die Heer lei en hulle daar ryklik van die spyse van die lewe voorsien! Waarlik, dit is vir die liefdevolle, Heilige Vader die aller aangenaamste lofsang, as talryke armer broeders en susters hulle in ons hart aan die heilige vlam van die rein liefde in ons verwarm en met `n dankbare gemoed vol vreugde hulle versadig in die gasvrye kombuis van die wonderlike Purista in ons!

56. O, vaders, broeders en kinders! Waarlik, waarlik, waarlik, ons kan niks doen wat groter en die Heilige Vader welgevalliger is, as dat ons met groot liefde, gedienstigheid en alle vrygewigheid ons armer broeders en susters, met groot vreugde en vrygewigheid opneem, selfs wanneer hulle uit die laagte tot ons sou kom, en vir hulle die baie groter pot as die wat vir ons bestem is, opstel en hulle eerder versadig en te drinke gee as vir onsself!

57. Onthou dit buitengewoon goed: Ja eerder as onsself! Want anders sal die hoë, heilige Gas, wat nou ook die heilige kombuis van Purista opgerig het, nie so maklik daar verskyn om die spyse van die liefde tot Hom te neem en ons te seën met die ewige lewe nie!

58. Vader, broeders en kinders! In watter opsig iemand hom dan ook sekerlik sterk voel, laat hy ten volle besef en glo dat alle krag in ons `n barmhartigheidsgawe is van die meer as Heilige Vader!

59. Wat sou dit vir `n mens wees, wat die een of ander krag sou hê en dit sodanig sou benut, as dat dit suiwer sy eie krag was?

60. Ek sê vir julle, `n groter eieliefde sou daar sekerlik nie kon bestaan nie!

61. Want as iemand hom die een of ander werk van sy broeder sou wil toe-eien, sou hy tog sekerlik ook vol eieliefde wees; maar dan sou hy slegs met sy broeder te make hê en `n groot dief teenoor sy broeder wees.

62. Wanneer mens hom egter `n gawe van JaHWeH toegeëien het, het mens met God te doen, wat ons aller liefdevolle, Heilige Vader is en aan wie alleen alle dinge volledig behoort, net soos alle magte en kragte en alle gesag.

63. Sien en hoor en begryp dit: Iemand wat so uit eieliefde handel, word `n dief teenoor God, - dit is die hoogste graad van eieliefde!

64. Waarlik, in die geval hou die mens op om `n kind van die Heilige Vader te wees, en wel so, dat hy hom daardeur self aan die oordeel oorlewer en slegs `n skepsel word, en as hy sy lewe nie verbeter nie, selfs `n kind van die slang word, `n kind van die dood en daarmee ook `n kind van die gramskap en die toorn, `n kind van die hel, wat `n ewige graf is vol vervloekinge, vol verdoemenis en vol van die toornige vuur van die gramskap van alle ewige verdorwenheid! 

65. Daarom, soos daar reeds gesê is, liewe vaders, broeders en kinders! - wie van julle wat dan ook `n krag het wat merkbaar oorheers, beskou dit dan in geen geval as jou eiendom nie, maar weereens as `n nuwe gawe van die Heilige Vader en gaan dadelik daarmee na die hut van Purista in julle eie hart en lê die heilige gawe op die offeraltaar in die eie heiligdom. Dra dan self die vars hout van die ware innerlike deemoed na hierdie heilige haard, (altaar) lê dit op die miskien reeds flou geworde vlam van die suiwer liefde, sodat dit weer helder opvlam en die geofferde gawe gryp en haar verteer tot lof, roem en prysinge van slegs Hom, wat die enigste heilige Gewer is van al sulke goeie gawes en wat JaHWeH heet, God van die Ewigheid, oneindig en bo alles gewyd en almagtig, ons meer as Heilige Vader, vol van die hoogste liefde, barmhartigheid en alle erbarming!

66. Want slegs aan Hom alleen kom alle liefde, alle lof, alle eer, alle roem, al die prysinge en alle aanbidding toe.

67. Wat is egter die ware, suiwer liefde in ons tot God? Dit is die innige vereniging van ons gehele lewe met die lewe van al die lewe in God, van welke lewe al die lewe, al die synde en alle dinge uitgegaan het!

68. 'Om slegs God lief te hê' beteken dus niks anders, as in God Self `n nuwe, ewige onsterflike, onverganklike lewe te begin en wel daardeur, dat ons al ons kragte as suiwer gawes van die Heilige Vader op die altaar lê in ons eie spyshuis van die gees, wat deur God opgerig is, wat die heilige vlammetjie met die vars hout van ons deemoed ondersteun, sodat dit `n oplaaiende vuur word, wat vervolgens al ons geofferde kragte aangryp en verteer en al die wêreldse in ons vernietig.

69. En uit hierdie vernietiging kom dan eers `n nuwe lewe voort, ja `n lewe in God, ons alle liefdevolle, Heilige Vader!

70. Dit is die voorgeskrewe grootste spyspot in die heilige hut van die wonderlike Purista. As die vrugte daarin heeltemal gaargekook word, sal die hoë heilige gas dan ook kom en sal Self aan die heilige kindertafel saam met Sy kinders `n nuwe maaltyd hou, `n maal van die ewige liefde, barmhartigheid en erbarming, ja `n maaltyd tot die ewige lewe!

71. Sien, as ons so handel, dan is dit `n korrekte lofprysing, `n korrekte eerbewys, `n waarlike roem. Vir ons die grootste moontlike prys en die enige ware aanbidding in ons uiteindelike vernietiging in die heilige vuur van die suiwer liefde in ons, omdat ons dan daar waaragtig in die stof van ons volkome nietigheid voor God terneer lê en ons met God verenig in en deur ons verterende vuur van die liefde op die nuwe offeraltaar in ons harte, met God, ons aller liefdevolle, mees heilige Vader!

72. Waarlik, waarlik, liewe vaders, broeders en kinders, as iemand homself nie heeltemal sal offer op die altaar in die hut van die wonderlike Purista, wat nou voldoende aan ons almal bekend is, en ons onsself nie sal laat verteer tot stof, rook en as nie, - wie hierdie ware vuurproef dus nie wil deurstaan nie, die sal die versekerde dood nie uit hulle dryf nie en nooit sal daar vir hom `n Ghemela tot loon van die ewige lewe gegee word nie!

73. Wie leef en asemhaal en die eindelose weldaad van die lewe ondergaan en die onuitspreeklike soetheid daarvan voel, laat hy goed bedink dat die aardse lewe slegs `n proeflewe is en in alles `n gawe van die Heilige Vader.

74. Wie dit hulle dwaaslik sal wil toe-eien, sal dit vir ewig verloor, wie homself egter in alles die groot heilige Gewer weer, soos dit nou voldoende aangetoon was, toevertrouend offer, die sal in die suiwerste, duursame volheid vir ewig, ewig, ewig behoue bly in God, ons aller mees heilige, mees liefdevolle Vader!

75. Omdat ons nou almal verneem het waarby dit by elkeen van ons op neerkom ten aansien van God, laat ons dit dan nie slegs aanhoor nie; maar dit wat ons verneem het deur woorde, in ons eie hart verneembaar maak, sodat dit vandaar in die bloed en van die bloed in alle geleidings van ons wese oorgaan tot `n lewende daad. Want as iemand die ware, lewende woord uit God Self verneem het en hom daardeur die weg, ja die kortste en betroubaarste weg getoon is en hy bewandel hierdie weg nie dadelik geheel en al nie, dan is hy tog wel `n allergrootste dwaas, `n allertraagste os en `n allerdomste esel; omdat die krag van die lewende woord alreeds, terwyl hy dit verneem, hom versterk en minstens reeds vir die helfte tot lewe gewek het, en dit dan vir hom baie maklik sou wees om deur die werksaamheid van sy eie vrye wil volledig lewend te word.

76. Laat dit dus nie net by die verneem bly nie, maar laat elkeen hierdie woorde diep in sy hart dra, sodat hy `n lewende daad word; dan sal hy `n waaragtige wyse in die orde van JaHWeH wees, `n lewende huis van duisend in `n mooi kring staande, slanke seders, wat hom liewer het as `n dooie huis van gekapte sparre, wat weliswaar ook in die grond geplaas is, maar dit, omdat hulle self dood is, spoedig in die grond gaan verrot; en as daar dan `n storm oor hierdie dooie huise waai, dan stort hulle spoedig in en dood hulle bewoners.

77. Die huis uit lewende seders is `n veilige huis, omdat ons daar te alle tye die korrekte beskutting sal vind.

78. As ons egter saad in die aarde plaas om daaruit in die kortste moontlike tyd in die besit te kom van `n lewende huis en in die kring waarin ons die saad gelê het ook dadelik ons lewende huis wil aanskou, moet ons dan nie, ondanks ons groot verlange na die lewende huis, die nodige geduld gaan beoefen en intussen rustig in die hutte van dooie, gekapte hout woon, totdat die lewende huis geheel dig, stewig en ryp is en ons dan daar kan intrek?! En het ons dit eenmaal betrek, hoe vol vreugde is ons dan, dat ons nou so `n stewige, lewende huis het wat ons goed kan beskerm teen elke storm!

79. Maar hoe dikwels loop die mens jare lank met die watersak om die kring jong boompies heen om hulle almal sorgsaam te begiet, sodat hulle hulleself maar gou hoog bo die aardoppervlak verhef en hulle al te vinnig begin om die geurende takke van mirte-, lourier- en balsempalmbome tussen die stamme te vleg en die splete op te vul met die welriekende kruie, wat ryklik groei op die hoogtes waar die kuddes skape wei, en met geurende mos. Dan sou hy ook kon begin met die span van `n goed gevlegde dak uit die onverwoesbare goudstrooi vanaf die groot boom in die middel tot by die bome van die sywande.

80. Sien, so iets noem ons wys; ja, so is daar ook waaragtig wys te werk gegaan! Laat ons egter hierdie wyse handelswyse ook op onsself toepas!

81. Die aller gesondste saad is nou in oorvloed uitgestrooi. Die lewende water het ons nou ook in groot hoeveelheid. Die groot, heilige, almagtige Boumeester van alle dinge is sigbaar in die midde van ons. Ons is almal tot lewe gewek. Ons bevind ons in die heilige midde van die ligste dag. Vanaf die bergweiding stroom die heerlikste geure van welriekende kruie al ryklik na ons toe. Die goudstrooi is oral in groot oorvloed en goed uitgeskud, te vind.

82. Hoe weinig ontbreek ons dus nog om in die besit te raak van die lewende huise in die gees; o, dink na, dink tog na, hoe uiters weinig ons nog ontbreek!

83. Laat ons daarom almal in lewende werksaamheid die lewende heilige woord opneem, wat `n woord is van alle lewe, alle mag en alle krag direk uit God Self. En die loon van Lameg, die hemelse Ghemela of die ondenkbaar milde en sag neerdalende liefde van die meer as Heilige Vader, sal ons nie ontgaan nie! Ja, sy is reeds by ons; ons hoef haar slegs met hart en siel aan te neem, dan sal ons die doel bereik wat die oneindige goedheid en liefde van die meer as Heilige Vader Self ons voorgehou het! `n Heerlike doel, ja, `n oorheerlike doel! `n Doel van die volkome, ewige lewe!

84. Waarlik, as dit nie al ons geringe inspanninge werd is nie, dan sal by alle krag, mag en gesag uit God, wat nou in `n sterk mate in my woon, sekerlik as gevolg die gehele skepping na haar ou "niks" terugkeer en ons as kinders saam met haar!

85. Ek sweer `n eed voor julle, ek gee julle almal `n groot teken, in die nou sigbare teenwoordigheid van JaHWeH, wat my bestendige, magtige Getuie was, is en ewig sal wees, en soos ek tot nou toe elke woord in Sy Naam gespreek het, sê ek nou:

86. Waarlik, waarlik, waarlik, - die hele sigbare skepping word deur `n ou tweevoudige harde val doodgedruk! Die hele wêreld is bevlek met ou sondes; ons is almal erfgename van die dood, eenmaal in die gees en eenmaal in die vlees.

87. Al kan God egter, gesien Sy allerhoogste gewydheid, ons ook die lewe in die vlees nie teruggee nie, tog het Hy Hom in Sy oneindige liefde oor ons gees erbarm en het ons derhalwe in die gees weer as kinders van Sy barmhartigheid, erbarming en eindelose liefde opgeneem, sodat ons weer die ewige lewe deelagtig kon word.

88. Vaders, broeders en kinders, nou lê dit voor ons, die lewe en die weg tot Hom: Liefde wat lewe, deemoed is die weg! Laat ons dit vol moed gryp en daarvolgens handel; dan sal ons, so naby aan die groot veroorsaker en oerbron van al die lewe, sekerlik nie in die dood oorgaan nie, maar in die ewige lewe self, wat nou tot ons gekom het en sekerlik ook ewig by en in ons sal bly! Amen, Amen, Amen."

Henog deur die Heer tot eerste Sabbats-prediker aangestel. Uitsending van `n Bode na Hored en Naëhme

26 Nadat hy hierdie woorde vanuit My gespreek het, begewe Henog hom dadelik na die hoë Abedam en dank Hom opreg uit die diepte van sy hart vir die besondere woorde op hierdie Sabbat.

2. En die hoë Abedam sê daarop vir hom: "Nou het jy tog gesien en jou werklik daarvan oortuig hoe ydel jou vroeëre vrees was!

3. So suiwer as wat jy nou vanuit My gespreek het, so sal jy ook van nou af aan uit My Naam tot die volk spreek, naamlik tot jou vaders, moeders, broeders, susters en kinders, seuns sowel as meisies.

4. Sien, dit is van nou af aan op elke Sabbat jou vernaamste taak! En as Ek jou laat sien dat iemand hom van My afgekeer het en sy oë op die wêreld gerig het, gaan dan elke dag na hom toe, roep die verdwaalde in My Naam en plaas sy voete weer op die goeie pad van berou, deemoed en liefde tot My.

5. As sulke gevalle egter so dikwels gaan voorkom dat jou tyd te kort is, kies dan in My Naam `n geskikte helper uit jou skool en stuur hom, goed toegerus op die pad en wees daarby onbesorg; want Ek sal net so goed vir hom wees, as vir jou!

6. Die een wat julle in My Naam die hande oplê, sal Ek ook vervul met My Gees en hy sal, net soos jy, waar spreek en hy sal ontsteek in vurige liefdesywer vir My, waardeur al die gras, elke struik, elke boom, elke berg, al die water, die wind, die lug, die vuur, die aarde en al die gediertes hulle voor hom sal buig, net soos voor jouself, wat nou hulle hoëpriester is.

7. Wie sal omdraai, sal Ek met My Barmhartigheid, liefde en erbarming meer as halfpad tegemoet kom.

8. Swaai egter sewemaal My tugroede in jou hand oor diegene wat sy hart en oor dig sal toestop en sy oog vir julle sal sluit!

9. Bekeer hy hom dan nog nie, verdryf hom dan uit die gemeente; en as hy huilend en weeklaend met `n hart vol berou wil terugkeer; kyk hom dan aan, neem sy hand, hef hom op en neem hom onder jou hoede, bring hom hierheen, rig `n gastemaal aan en nooi baie daartoe uit, sodat daar in julle omgewing deur My vaderliefde, groot vreugde sal heers, omdat `n verlorene homself weer gevind het en in sy hart tot sy Vader teruggekeer het.

10. Waarlik, dit sê Ek vir julle, as `n mens diep geval het en weer volledig terugkeer, dan moet julle meer blydskap voel oor hom, as oor nege-en-negentig regverdiges, wat geen bekering van die nood nodig het nie!

11. Want dit is nie meer as billik dat iemand wat lewend is, lewend bly nie; wie hom in die lig bevind, begaan nie so maklik `n dwaling nie.

12. Dit is immers die lot van die swakkes, om slegs `n geringe las te dra op goed verligte weë.

13. As Ek egter aan `n sterke in die nag `n swaarder las te dra gee, maar hy raak die weg kwyt en hoor julle nie roep nie en dwaal lank rond en bereik geen doel nie, behalwe dan dat hy die nabyheid van ondergang en dood bespeur en hy keer dan tog uit homself langs die moeisame weg terug en kom wenend by julle aan en julle het daardeur `n vir altyd verlore gewaande en diep betreurde broeder teruggevind; soos Ek `n verlore seun, sê My, is dit nie meer as die nege-en-negentig, wat hulle voete nooit oor die drumpel van hulle huisdeur gesit het nie, wat natuurlik wel te billik is?!

14. Daarom moet julle blydskap groot wees oor die één wat verlore was, ja wat dood was en weer tot lewe gekom het.

15. Die regverdige het geen rede om te huil nie, omdat slegs `n verligtende las op hom druk; maar wie `n swaar las op sy skouers het en daaronder beswyk en dan huil; wie se hart is dan soseer van klip dat hy geen medelye het met die mens wat so hard geval het en nie alles in werking stel om hom weer orent te help, as dit enigsins moontlik is?!

16. En kan hy dit nie doen nie en moet hy tot sy groot leedwese die gevalle broeder onder die las sien beswyk, sal hy hom dit nie ter harte neem nie?!  

17. As die gevalle broeder homself egter dan weer sonder hoop oprig, wie sou dan nie van groot vreugde op hom afloop, die doodgewaande broeder aan sy hart druk, en hom dadelik na sy huis lei en `n goed versterkende maaltyd vir hom klaarmaak nie?!

18. Daarom sê ek vir julle almal wat hier aanwesig is, dat julle die dwalendes kragtig moet vermaan; en wie daar uit julle gesig verdwyn, die moet julle met alle krag van My Liefde in julle gaan soek.

19. Dog niemand sal die tugroede oor sy broeder swaai voordat Ek hom sal toeroep: 'Tugtig hom nou met die vuur van julle liefde; laat hom weliswaar die gemeente verlaat, sodat niemand hom vir hom sal vererg nie, maar laat julle hart hom tot aan die einde van die wêreld begelei!'

20. Laat met julle laaste afskeidsblik, asook met alle voriges, julle dwalende broeder altyd weet dat hy jou arme, afgedwaalde en gevalle broeder is en dat hy net soos jy `n seun is van My Liefde, hoewel een wat geval het!

21. Toorn moet aan julle geheel vreemd wees en elke vervloeking moet ver van julle mond wees en dubbel so ver van julle hart!

22. Soos wat julle egter met mekaar sal omgaan, so sal Ek My ook teenoor julle gedra; wie teenoor julle sal sondig, die sal ook teenoor My sondig.

23. As julle hom egter sal straf, dan sal Ek hom weliswaar ook straf, maar hoe, dit weet Ek alleen.

24. Julle sal egter daarom julle oordeel nie misloop nie; hoe die oordeel uitval, - dit weet Ek ook!

25. En nou sê Ek vir jou, geliefde Henog, laat `n bode hom onmiddellik gereed maak en stuur hom na die landstreek wat geleë is tussen middernag en môre; want daar verlustig `n broeder homself buitensporig met `n vrou uit die laagte. Sy naam is Hored en die van die vrou Naëhme. Hy weet nie wat hier aan die gang is nie; laat hom daarom sê dat Ek hom laat roep, en daarom moet hy ook vinnig hierheen kom! Amen." 

Die redding van Hored en Naëhme deur die bode Lamel

27 En Henog dank die hoë Abedam vir hierdie opdrag en gaan dadelik na Gabiël en sê vir hom:

2. "Gabiël, roep jou broer Lamel; die Heer het hom nodig!"

3. En Gabiël voldoen dadelik aan wat hom, by monde van Henog, deur die Heer opgedra is.

4. Toe Lamel nou aankom, buig hy met die hoogste eerbied voor Henog en vra vir hom: 

5. "Eerwaarde vader en leraar Henog, wyse liefling van die Heer, van die heilige, liefdevolle Vader, wat verlang jy, vas en seker in die Naam van die Heer, wat ek moet doen? Sien, ek is bereid om tot aan die einde van die wêreld die winde na te jaag, as dit die Heilige Wil van die Heer sou wees!"

6. En Henog sê daarop vir hom: "Jy is vervul van `n goeie wil, dit weet ek al voordat ek jou laat roep het; jy is uitverkies om dadelik daarheen te gaan waar jou broeder Hored hom verborge hou met sy vrou Naëhme uit die laagte, omdat sy `n dogter is van koning Lameg uit Hanoch en nie vooraf deur Adam en deur alle ander vaders geseën was nie!

7. Sê vir hom, dat die Heer hom laat weet dat hy onmiddellik hierheen moet kom met sy vrou. As hy hom egter verset, wys hom dan op die vyande, wat hom alreeds, goed bewapen, vanuit Hanoch opgespoor het en nou vol ongeduld op `n gunstige oomblik wag, om hom, tesame met sy vrou, aan die afgryslikste wraak van Lameg uit te lewer! 

8. Sê vir hom dat die hand van die Heer hom tot nou toe nog beskerm het! As hy jou nie dadelik volg nie, dan sal die Heer Sy arm terugtrek en hy moet dan maar sien hoe hy met die duisend wraaklustige vyande sal klaarspeel, as hulle hom soos woedende leeus, tiers en hiënas sal oorval!

9. As hy egter instem, gryp hom en sy vrou dan dadelik onder die arm en die krag van die Heer, waarmee jy nou vervul word, terwyl ek my hande in die Naam van die Heer bo jou hou, sal julle met groot snelheid ontruk aan die vyande wanneer hulle op julle afstorm.

10. Staan daarom op en haas jou om die wil van die Heer, ons mees heilige liefdevolle Vader, te voltrek!

11. Mag die barmhartigheid, liefde en erbarming van die Heer nou met jou wees soos altyd en ewig! Amen."

12. Nouliks het Henog sy laaste woorde uitgespreek, of Lamel spring soos `n jong hert weg en kom, deur die nou in hom aanwesige krag gelei, ook reeds binne enkele minute aan by `n hoogs armsalige hut, wat op nagenoeg een dagreis van die môreland in die rigting van die middernag verwyder lê en hy vind daar wat hy soek.

13. Toe Hored hom in die oog kry, spring hy onmiddellik in woede ontsteek uit sy hut, pak Lamel met geweld by die hand en roep uit volle bors:

14. "Ongelukkige! Wat voer jou hierheen! Moet my eerste vloek jou dan tref Lamel, terwyl jy tog my mees geliefde broer is?!

15. Sien, ek het aan my vrou `n heilige eed gesweer: Om die eerste mens te wurg wat ons hier in ons gelukkige eensame rus sou kom steur, - selfs as dit Adam sou wees! 

16. Ek het my daarom in `n ver uithoek van die aarde verskuil en wil daar lewe, deur geen menseoog bespied word nie, omdat ek gevind het wat nog niemand gevind het nie en eindeloos gelukkig is met my vonds! 

17. Ellendige! Wie het jou die weg na hierdie verste uithoek van die aarde gewys? Spreek, of ek skeur jou op die daad in duisend stukke en gee dit dan vir die kraaie as voedsel!"

18. Lamel kyk egter die woedende Hored strak aan en sê toe vir hom, as`t ware vraend: "Hored! Ontvang jy so jou redder? Die almagtige God Self, wat nou op die heilige hoogte sigbaar in die midde van ons verkeer en onderrig gee en werksaam is, het my na jou toe gestuur om jou te red! 

19. Maar voor jy my gaan wurg en aan flarde gaan skeur moet ek jou tog ten eerste sê dat diegene wat met goddelike krag toegerus is, hom nie dadelik laat wurg en uitmekaar laat skeur nie, - ook al sou dit oor `n honderd ede gaan, wat jy aan jou vrou gesweer het. 

20. Sodat jy egter sal insien dat ek geen magtig klinkende grootprater soos jy is nie, maar deur die wil van die Heer werklik magtig is, kom dan hierheen, na die ou, manlike sterk seder en ontwortel hom en slinger hom dan oor hierdie berg in die aangesig van die duisend vyande uit Hanoch wat vir julle loer! 

21. As jy dit kan, gryp my dan en wurg my, as jy dit kan en wil doen! En ten tweede, kyk by hierdie geleentheid ook eens om jou heen en sien daar benede in die verligtende vlakte van die dal wie daar almal juis vandag op die Sabbat na jou hut toe gekom het om jou te gryp en jou dan tesame met jou vrou aan die bloedigste wraak van Lameg oor te lewer omdat jy sy dogter Naëhme ontvoer het!"

22. Hored spring uit alle mag op `n seder af; maar die seder kom nie van sy plek af nie.

23. Omdat hy egter niks kon uitrig met die boom nie, skreeu hy heftig teen Lamel en roep: "Skurk! Ruk jy hom dan uit die grond!"

24. En Lamel hoef die seder slegs aan te raak, en die magtige boom stort versplinterd neer, asof hy nooit daar gestaan het nie.

25. Daarop wys Lamel met sy vinger na die dal en laat Hored `n goed uitgeruste leër uit Hanoch sien en vra toe: "Wel, waarom talm jy nou met jou dreigement? Wil jy my dan nie in stukke skeur en ...?"

26. Maar Hored skreeu hardop: "Grote God! Nou is ek verlore!

27. Ek het altyd gedink dat dit daarvan sou kom!"

28. En Lamel sê daarop vir Hored: "As jy nou lankal gedink het dat dit sou gebeur, waarom het jy dan nie lankal na die huis in die land van jou vaders teruggekeer nie? Sodat hulle jou soos alle ander kon geseën het en jou seker soveel te meer, omdat jy `n ware gesant was en dit nie jou skuld was dat Lameg vir Naëhme vir jou as geskenk gegee het nie; maar wat Lameg jou gegee het, was sonder meer `n eerbare geskenk wat jou alleen toegekom het en wat niemand jou sekerlik sal misgun nie, ook al het jy ons almal haar groot skoonheid wel honderd keer voor oë gehou! 

29. Kyk broer, jy het geen rede gehad om vir ons te vlug nie en tog het jy gevlug! Maar waarom het jy dan tog gevlug?

30. Kyk, ek sal dit vir jou vertel. Toe jy na die laagte afgedaal het na Hanoch, was jy deur die groot seëninge van al die vaders toegerus met groot mag en krag. Vandaar dan ook dat, toe jy in Hanoch kom, die listige Lameg baie goed merk dat hy jou niks kon aandoen nie en ook geen geweld kon aanwend, en daarom kies hy die weg van die sluheid en skenk hy Naëhme aan jou om van jou ontslae te raak en ook om jou met die ergste strikke van die slang te bind.

31. Want hy dink by homself: As hy (naamlik jy, Hored) werklik deur een of ander hoogste wese na my toe gestuur is, deur byvoorbeeld die ou God, wie se geweldige stem ek al eenmaal self verneem het, dadelik nadat ek beide my broers gedood het, dan sal hy nooit as te nimmer iets van my aanneem nie en wel allerminste die vrou wat al aan een man gebonde is!

32. Maar toe Lameg die allerminste daarop bedag was, laat jy jou deur sy sluheid betower en neem jy die ergste gif uit die hand van die skandelikste verraaier van God aan! En wat was die gevolg van die vergiftiging? Ek sê jou, niks meer en niks minder as dat jy dadelik hierheen gevlug het, deur meer bewapende spioene uit Hanoch gevolg, sonder om daaraan te dink of jy nog wel beskik oor die krag wat die vaders van die suiwer hoogtes aan jou verleen het.

33. Lameg en jou agtervolgers verkeer tot nou toe weliswaar nog in die veronderstelling dat jy nog netso magtig was as wat jy toe, weliswaar vir `n kort tydjie, was; slegs nou, omdat hy die slang `n groot offer gebring het deur JaHWeH se Naam op `n skandelike wyse te onteer en ten slotte heeltemal te vervloek, het die slang ook jou totale onmag aan hom getoon. Daarom stuur hy nou ook `n goed bewapende leër van duisend van die sterkste manne uit Hanoch hierheen, sodat hulle jou kan vang en oorlewer aan sy groot wraaksug, terwyl Naëhme die hele ryk byeen sal moet hou, wat sy vroeër ook al moes doen, naamlik deur `n algemene hoer te wees vir al die grotes van die ryk wat sonder haar, nou almal afvallig sou word.

34. Sien, jy het afgunstig in jou vreugde geglo dat jy vir ons, jou broers, in die verste uithoek van die wêreld moes wegkruip om nie deur ons in jou geluk gesteur te word nie! Ons het ook geglo dat dit jou sekerlik aan niks sou ontbreek nie en het jou bowendien geseën, so goed as wat ons dit maar kon en wou.

35. Maar die groot, meer as heilige Leraar en ons aller mees liefdevolle Vader, wat nou onder ons vertoef, het eers ons oë geopen en duidelik laat sien hoe dit met jou en jou vrou gesteld is. Hy het my juis na jou toe gestuur om jou en jou vrou te red en julle na Hom te bring, sodat ook julle Sy seën, Sy liefde en barmhartigheid nie weerhou word nie!

36. Hored, broer, - erken die wil van die Heer, roep jou vrou uit die hut en laat jou vlugtig deur my onder die arms neem, sodat ek julle in die Naam van die Heer van die ondergang kan ontruk, nog voordat Lameg se geregsdienare, wat nie meer ver weg is nie, julle sal gryp en julle nie meer gered kan word nie!"

37. En Hored roep daarby uit: "O broer Lamel, nou eers herken ek jou weer! Kan jy ons red, sien, hier is my arm! En kyk, daar kom Naëhme al ylings uit die hut en bied jou haar arm aan, soos jy dit wil; en so geskied die Wil van die Heer! Amen."

38. En dadelik pak Lamel ook vir Naëhme beet; en nouliks het hy hulle beide stewig vasgegryp, of daar storm die vyande reeds van alle kante, onder die uiting van die wildste krete, op die hut van Hored af. 

39. Toe Naëhme dit alles opmerk en sien, stoot sy een heftige angskreet uit en roep: "Om die Wil van die Almagtige God, ons is verlore! - My arme Hored!"

40. En dit roep Hored ook. - Maar Lamel sê vir hulle beide: "Kyk eers `n bietjie om julle heen en sien waar julle nou is; en roep eers as dit nog nodig is!"

41. Daarop open beide hulle oë en kon nie glo dat hulle behoue gebly het en wel reeds op die hoogte is, en hulle hulleself vlak by die grot van Adam bevind het nie, aan die uitgang van die grot na die môreland, waar Henog en nog Iemand hulle met uitgestrekte, ope arms inwag.

Die bosbrand wat deur Lameg, koning van die Diepte, aangesteek is 

28 Maar omdat Lamel dadelik sien dat Henog vinnig op hom afkom en naas hom nie minder vinnig nie, die hoë Abedam, laat hy die twee dadelik los en val voor beide wat hom tegemoet kom, ter aarde en loof, prys en dank die hoë Abedam vir die groot erbarming en die liefde wat Hy sy broer Hored en dié se vrou Naëhme deelagtig laat word het. En daarna ook vir die groot barmhartigheid wat Hy hom betoon het, deurdat Hy hom as `n kragtige redder vir hulle beide uitverkies het.

2. Toe die hoë Abedam nou saam met Henog by die drietal aankom, laat Hy Lamel van die grond af opstaan en sê toe vir hom:

3. "Lamel, jy ken vir My en Henog, - jou geredde broer ken My nie, maar ken slegs vir Henog; sy vrou ken nóg vir jou nóg vir Henog en My wel die allerminste; laat ons daarom voorlopig swyg oor ons, wie en wat ons na waarheid is, en langs `n ander weg die môrehoogte van Adam bereik en dan eers daar tot `n innerlike herkenning kom! Amen."

4. Nouliks het die hoë Abedam egter hierdie toespraak beëindig of sien, daar styg op dieselfde oomblik agter die môre en middagland `n geweldige rook op, asof nagenoeg een kwart van die aarde aan die brand geraak het!

5. Henog wend hom nou in stilte tot Abedam en sê vir Hom: "Heilige Vader! Kyk net daar, daar styg `n geweldige rook op uit die diepte! Wat is daar aan die gang?"

6. En Abedam antwoord hom: "Wees slegs `n kort tydjie geduldig en julle sal julle spoedig van Lameg se groot vermetele boosheid kan oortuig!

7. Sien, omdat die storm van gister besonder groot verwoesting aangerig het in die tuine van Lameg en aan sy ryk kuddes groot skade veroorsaak het, stuur hy nou gewapende knegte en voorsien hulle van brandende fakkels om al die woude aan die brand te steek en daardeur die berge tesame met hulle oorspronklike bewoners in die as te lê! Sien, dit is die oorsaak van die rook!

8. Kom egter saam met My na die groot wit rots, dan sal ons die brandstigters nog op heterdaad betrap! Amen."  

9. En dadelik begewe die vyf aanwesige persone hulle saam met Abedam na die groot wit rots.

10. Toe hulle na `n kort tydjie daar aankom, wys die hoë Abedam Henog oor die rand van `n groot en hoë vooruitstekende rotswand heen die brandstigters in die laagte aan.

11. Toe Henog dit sien, raak hy vuur en vlam, selfs so dat hy met luide stem tot Abedam uitroep:

12. "O, Heer, wat slegs deur my hart genoem word! Het U dan gister alle bliksems verbruik?! Sien, hier sou enkele duisende uitstekend gebruik kon word vir hierdie sondaars!

13. Die wurms wil hulle teen God verset! O Heer! Nou sou ek werklik `n klein bietjie gebruik wil maak van die krag, mag en die gesag wat U aan my verleen het!

14. O son, stralende groot werkplek van die groot bliksems van die Heer, - laat daar nou vinnig duisende kragtig, knetterend op die aarde neerflits en elkeen daarvan vergesel van `n nooit gehoorde donderslag, sodat die aarde tot binne in haar grondvesting begin te tril!"

15. En die hoë Abedam gryp Henog se hand en sê vir hom: "Halt, halt, My geliefde Henog! So vurig soos wat dit daar onder begin is, sal ons die saak beslis nie aanpak nie!

16. Ons laat die bliksems hierdie keer maar met rus; want sien, ons vier vandag immers die Sabbat en dit is geen dag van die oordele nie, maar `n dag van rus, van vrede en van liefde, van barmhartigheid, van erbarming wat daarvan uitgaan en van alle seën uit God die Heer en Skepper van alle dinge en Vader van alle engele en mense!

17. Wee egter alle skepsele, as die Sabbat ooit `n dag van vervloeking sou word! 

18. Laat ons daarom ook vandag hierdie blinde sondaars die beregtiging deur vuur kwytskeld en in die plek daarvoor uit die wolke `n werklik ryklike reën laat neerval oor die werk van die blinde dwaasheid en boosheid, - en julle kan verseker wees daarvan dat elke druppel `n brandende boom meer ten goede kom as duisend bliksems op die plek van elke druppel.

19. Sien, vir hierdie keer sal ons die vuur nog met water blus, want die tyd van vuur vir vuur is nog veraf; wanneer dit egter kom, wee dan die berge, bome, struike en die gras van die aarde.

20. Dog nou verder niks meer oor die vuur nie; jy, Henog, strek nou in My Naam jou hande uit en gebied die wolke dat hulle hulle versamel tot `n ryklike reën oor hierdie reeds aansienlik uitgebreide bosbrand! Dog die hoogtes sal daarvan vry bly vir vandag, môre en oormôre; want dit is die tyd wat bestem is vir My sigbare teenwoordigheid vir almal. Vervul dus nou My wil in jou! Amen!"

Die blus van die bosbrand deur `n stortbui. Satan se aanmatiging teenoor die Heer.

29 En dadelik dank Henog Abedam in die diepte van sy gemoed en strek sy hande uit en spreek met uitgestrekte arms:

2. "Luister jy, helder lug! Laat deur jou geeste en winde `n bewolking wat swaar is van reën hierheen saamtrek, sodat die brand deur `n ryklike neerslag, in die vorm van groot druppels, gesmoor en geblus word; en nie voor die laaste vonk geblus is, sal daar `n einde aan jou werk wees nie, in die Naam van JaHWeH! Amen."

3. En Henog het die Amen nog nie uitgespreek nie, of daar kom reeds enorme hoeveelhede reënwolke saamgetrek wat in `n magtige stortbui neerval oor die hele, uitgestrekte streek waar die brand woed.

4. Maar bo die wolke was dit helder en mens kyk onbelemmerd daaroor uit en baie spoedig bemerk mens op die oppervlakte van die bewolking `n kragtige werweling, wat soos die kronkels van `n groot slang lyk.

5. En die werweling kom nader en nader, en hierdie werweling was die Satan, hy neem dadelik `n verligte gedaante aan, stel hom voor Abedam op en vra Hom:

6. "Wat het Jy hier in my eiendom te maak? Weet Jy dan nie meer welke termyn Jy my gegee het nie?

7. Verdwyn daarom van hier en laat my ongehinderd swelg in my eiendom; want ek, nie Jy nie, is meester en meester van hierdie skepping!"

8. Maar Abedam sê vir hom: "Satan, tot hier toe en nie verder nie! As jy hierdie heilige skeidsmuur tussen My en jou sal oorskry, sal jy ook teregstaan en op hoogs pynlike wyse tot die ontdekking kom wie die Heer is en wie sedert ewigheid van die ewighede God is!

9. Gaan nou hiervandaan en besef waarvoor hierdie tyd jou gegee is! Amen."

10. En die Satan laat `n vreeslike gebrul uit en stort woedend in die diepte neer.

11. Hierop sê Abedam: "Sien, die vuur is geblus, die sondaars het op die vlug geslaan; laat ons dan in vrede van hier weggaan!

12. Vir Adam moet dit egter voorlopig verswyg word! Amen."

Die tog van die vyftal oor die smal voetpad van die deemoed na die Hoogte. Belangrike vraag van Abedam aan Hored en Naëhme

30 En nou trek die klein geselskap voort oor `n smal pad wat benede die grot loop en wat anders deur die kinders van die môre gebruik was om op die hoogte by die hoofstamvaders te kom en uit eerbied vir Adam die grot te vermy en haar in `n sekere sin nie deur daaglikse gebruik te ontheilig nie, aangesien hulle haar as iets gewyd beskou het.

2. Dit voetpad was derhalwe `n weg van die deemoed en die hoë Abedam het dit dan ook uitgekies om ten eerste aan die twee nuwelinge te toon welke weg hulle moes inslaan om die hoogte van die lewe te bereik en ten tweede om hulle deur die teken in `n sekere sin ook reeds van vooraf aan te gee op welke weg hulle Hom slegs werklik kon herken.

3. En dus bewandel hulle hierdie weg weliswaar moeiliker, maar andersyds `n baie korter weg. Naëhme bly met haar mooi koninklike gewaad menigmaal aan die dorings van die talryke haak-en-steek hang en was telkens druk daarmee besig om haar van alle kante los te maak.

4. Maar namate sy bo-op die hoogte kom, raak die weg steeds digter met struikgewas begroei, waardeur dit vir Naëhme ook steeds moeiliker begin te word om haar los te maak, so erg selfs dat sy ten slotte heeltemal nie meer verder kon kom nie en huilend om hulp begin te roep.

5. Maar omdat sy as gevolg van die baie oponthoude ietwat agtergeraak het en die vier manne gevolglik `n hele end vooruit was, hoor hulle haar geroep skynbaar nie en hulle sit vrolik hulle weg voort.

6. Toe die manne nou op die oop hoogte aankom, bly Abedam staan en wend Hom om tot hulle wat hom vinnig volg en maak asof Hy wil sien of almal welbehoue met Hom op die hoogte aangekom het en vra hulle toe na `n kort rusperiode, uiterlik gesien ook werklik gemeen: "Nou dan, kinders van God, is ons almal byeen?"

7. En Hored, wat nou eers bykom van sy verbasing oor die verskynsel by die wit rots, sien baie gou dat sy geliefde vrou ontbreek en skrik erg daaroor. Omdat Abedam sy groot verleentheid opmerk, roep Hy hom na Hom toe en sê vir hom:

8. "Waarom is jy nou onnodig besorg terwyl jy vroeër nie wou omkyk na jou vrou, wat met haar koninklike klere vasgesit en bly hang het aan die dorings langs die smal pad en daarby jou om hulp geroep het, terwyl jy doof was vir haar stem?!

9. Keer liewer terug in plaas van om dwase sorge te maak en help haar uit die nood; want dit is nie ver van hier af dat sy verstrik geraak het in `n groot doringbos nie!

10. Gaan daarom en help haar en bring haar dan welbehoue hierheen; ons almal sal op jou wag! Amen."

11. Maar Hored word nou nog verdrietiger, val op die aarde en begin as volg te smeek: "Luister na my, o broeders in God, luister na my, - of as iemand `n vader vir my is, laat hy my verhoor!

12. God, ons aller meer as Heilige Vader, moet Hom volgens die woorde van my broer Lamel werklik, vervul van liefde en erbarming, sigbaar in die midde van die vaders op die hoogte bevind!

13. As dit die geval is, dan is alles vir my duidelik!

14. Sy eindelose gewydheid kan immers nie duld dat my stellig onreine vrou hierdie heilige hoogte sou mag nader nie.

15. Wat vir `n nut het dit om terug te gaan as daar nie een van julle saamgaan en my help om my vrou uit al die duisend doringkloue los te maak nie?

16. O Henog, of jy broer Lamel, of jy, vreemde, beslis ook magtige vriend, verlaat my nie en laat my arme vrou nie versmag nie!

17. O ek sien nou al in, dat ek julle nie tot hier moes gevolg het nie, omdat ek in God se oë `n groot sondaar geword het en eweneens in julle oë, julle manne en kinders na God se hart!

18. Ja, ja, hier het ek in `n hoë mate gefaal! Ek wil, ja ek moet terug; maar laat slegs een van julle met my teruggaan en my help om my arme vrou te bevry!

19. Laat hy my dan egter êrens vlak by die wit rots `n plek aanwys; daar wil ek met my vrou my lewe lank my groot skuld beween! Maar verhoor my slegs vir hierdie keer, Amen; julle wil geskied, Amen!"

20. Gedurende die tyd wat Hored op die grond gelê het, en sy jammerbede uitgebring het, stuur Abedam gou vir Lamel om vir Naëhme te gaan haal en wel op `n ordelike manier, sodat sy heeltemal ongedeerd bly.

21. En so gebeur dit, dat, nog voor Hored sy jammerlied beëindig het, Naëhme haar reeds, behoue en wel, in die midde van hulle bevind het.

22. Toe hy dan, soos hiervoor vermeld word, sy klaaglied beëindig het, vra Abedam hom:

23. "Hored, terwyl jy hier kla, sou Naëhme wel heeltemal ten gronde kon gaan! Wat se nut sou dit wel hê as ons haar nie meer aangetref het op die plek waar sy agtergebly het nie?!

24. En aangesien jy meld dat sy en jy, gesien die gewydheid van die sigbaar aanwesige JaHWeH wat nou op die hoogte van Adam is, nie mag nader nie; moet jy My eers sê wie Lamel dan die mag gegee het om jou saam met jou vrou te red van ondergang in die diepte van jou dwase, wellustige verborgenheid!

25. Sien, omdat dieselfde heilige JaHWeH dit doen, wat sou Hom dan nou verhinder, om julle voor Hom te laat verskyn en ook te seën, as julle die seën waardig is?!

26. Staan nou op, jou dwaas, en leer die heilige JaHWeH beter ken! Amen."

27. En Hored sê daarop vir Abedam: "Magtige vriend, broeder, of vader! Solank een van julle my die gevraagde hulp vir my arme vrou en my nie toespreek nie, staan ek nie op van hierdie plek nie, ook al sou julle my daarom met slange tugtig! As my vrou vanweë my dwaasheid ten gronde moet gaan, dan wil ek ook ter wille van haar hier vir my dwase nalatigheid boet voor God en alle vaders!" 

28. Toe roep Abedam Naëhme nader en wink vir haar om die dwase Hored op te rig.

29. En Naëhme kom dadelik, gryp Hored se hand en spreek die volgende woorde:

30. "Maar Hored, waarom kla jy hier terwille van my? Sien, ek is immers lankal behoue en wel hier op hierdie hemelse hoogte, deur jou broeder gered op die woord van hierdie wonderlike onbekende vriend!

31. Staan daarom tog op volgens die wil van hierdie edele vriend!"

32. En dadelik spring Hored op van vreugde en dank die onbekende met trane in sy oë vir die so vinnige en vir hom so geheel onvermoede redding van sy vrou.

33. Maar Abedam sê daarop vir hom: "Hored, Hored, jy is nog baie dom; vertel My net, hoe stel jy JaHWeH eintlik vir jou voor?

34. Dalk as `n kragtige wind, of as `n helder oplaaiende vlam, of as `n son, of as `n groot bliksemstraal?

35. Sê my eers hoe jy Hom vir jou voorstel! Amen."

36. Hored antwoord egter dadelik daarop: "O vriend, vra dit tog nie vir my nie; want wie sou God ooit in so `n eindige lomp vorm durf giet?!

37. God is immers ewig en oneindig! Welke vorm sou dan geskik wees vir Hom, vir Hom, die oneindige God?!"

38. En Abedam antwoord: "Ja waarlik, vir jou nog baie dom vorm sekerlik nie!

39. Maar Naëhme, die kind van die wêreld, moet My sê hoe sy die heilige JaHWeH vir haar voorstel!"

40. Hierop glimlag Naëhme en sê ten slotte: "O, hemelse goeie, wonderlike vriend, vergewe my dat ek my ook geen korrekte voorstelling kan maak wat Hom waardig sou wees nie; maar tog kan ek dit nie verhelp, - dat ek Hom die allerliefste in jou gedaante sou sien!

41. Vergeef my, as ek nou miskien ook iets eg doms gesê het!"

42. Maar Abedam sê vir haar: "Wees getroos, jy mooi vrou; waarlik, Ek sê vir julle, in hierdie gedaante van My sal julle baie gou JaHWeH, die ewige, oneindige magtige God en in Hom die heilige, mees liefdevolle Vader herken! Amen."

Hored en Naëhme met die onbekende Abedam in die kring van die aartsvaders. Hored se straf vir sy afguns op Abedam

31 Na hierdie woorde trek die geselskap weer verder na die oord en die plek wat reeds aan ons bekend is.

2. Toe die hoë Abedam egter die vaders nader, val hulle, deur die diepste liefde en eerbied gegryp, terstond voor Hom neer en sommiges prys en loof Hom luid, ander weer meer stil sugtend in hulle hart.

3. Die hoogs eerbiedige lêendes op die hoogte sowel as op die taamlik ver in die omgewing uitstrekkende berg, was so algemeen dat met die uitsondering van hulle wat eers pas aangekom het, daar niemand meer orent gestaan het nie.

4. Ook Henog en Lamel sou die algemene voorbeeld gevolg het, was die nie dat Abedam hulle dit in stilte uitdruklik verbied het, vanweë die twee nuwe aankomelinge nie.

5. Dit kom vir Hored egter uiters vreemd voor en die verbaasde Naëhme nie minder nie, dat iedereen hulle nou uit die grootste eerbied vooroor ter aarde werp, terwyl sy om haar heen, buite hulle eie geselskap, niemand sien vir wie hierdie betuiging van groot eerbied bedoel sou kon wees nie. 

6. Daarom gaan Naëhme dan ook naby Abedam staan en vra Hom vertroulik: "Luister, baie geagte, magtige, goeie vriend! Wil jy my nie vertel wat die algemene vooroorlê en die gesug beteken nie? Vir wie is dit bestem?

7. Kom die heilige, groot JaHWeH nou miskien vir my geheel onsigbaar êrens vandaan? Of wat beteken dit?

8. Waarom `n dergelike algemene verdeemoediging? Ja, ja, dit moet seker die heilige, groot, verhewe JaHWeH wees!

9. O liewe vriend, sien, vanaf my kinderjare het ek in my die steeds verborge wens gedra om die verhewe, heilige JaHWeH slegs eenmaal in my lewe te sien, omdat my moeder my in die geheim oor Hom onderrig het volgens die leer van `n sekere Farak, wat `n broeder van Hanoch was en met JaHWeH, soos aan my vertel is, baie omgang gehad het.

10. Sien, liewe vriend, ek het die ongeluk gehad om die mooiste dogter van die laagte te wees en was daarom baie dikwels deur my ongelukkige vader aan wellustelinge verkoop! 

11. Ten gevolge van my besondere, my deur JaHWeH verleende, weelderige vorm kon egter, tot my geluk, niemand langer as hoogstens twee tot drie oomblikke die aanraking van my liggaam dra nie; ja, selfs Thubal-Kain, my broeder uit moeder Zilla, het nie beter gevaar nie, waardeur hy as my man nie in staat was om `n goeie vrug in my te verwek nie. 

12. Kortom, ek hoef jou niks meer daaroor te vertel nie, as dat alle moontlike mishandelinge van die kant van my ongelukkige vader Lameg nie by magte was, om my van my JaHWeH te skei nie.

13. Hored, my eerste egte redder, moet my nagee, dat ek gedurende die hele tyd van ons afgesonderde samesyn, my oor niks anders met hom wou onderhou nie as maar net oor JaHWeH en my daarom ook nog nie deur hom laat beslaap het nie, omdat ons deur niemand geseën was nie. Hoewel hy my meermale daarvoor gevra het, - dit wat hy as my egte redder ook nooit sal verloën en wat hom, verkerend in my ongelukkige nabyheid, ook geheel en al te vergewe is! 

14. Sien, goeie, edele, magtige vriend, ofskoon ek `n kind van die wêreld en van die slang is, het ek tog soveel moontlik van die weinige wat ek van JaHWeH gehoor het in my hart bewaar, terwyl ek in die ongelukkige toestand verkeer het; vandaar dat ek ondanks al die wêreldse storms, wat steeds hoe langer hoe meer druk op my uitoefen en gedreig het om my te begrawe, tog soveel krag gehad het en my hart altyd so suiwer moontlik gehou het vir die aan my geopenbaarde JaHWeH (dit wil sê heel in die geheim deur my moeder Zilla)!

15. Jy kan dit werklik glo: Ofskoon ek `n werklik armsalige, ongelukkige dogter is van die uiters ongelukkige vader, wie se waansin alle begrip ten bowe gaan, het ek in my hart tog nooit iets anders liefgehad as die aan my bekend gemaakte JaHWeH, die heilige Skepper van alle dinge, alle diere en alle mense!

16. O liewe, wonderlike vriend, jy kan dit beslis van my aanneem noudat ek vir die eerste maal op hierdie heilige hoogte so `n wonderlike, groot en wye uitsig geniet oor die onbeskryflike wonderwerke van hierdie JaHWeH en dit nog wel in my allerdiepste onwaardigheid, - wat nou heeltemal gedaan is met my hart!

17. Ja, - ek sou nou wel wil sterf van liefde tot hierdie onuitspreeklike wonderbaarlike hemelse, heilige JaHWeH van my!

18. O liewe, wonderlike vriend, sien, ek sou jou graag iets eg sinvol wil sê oor hoe baie ek JaHWeH bemin; maar waar moet ek dit vandaan haal? Ek mag immers nooit iets geleer het nie, - sodat veral die ongelukkige skoonheid van my liggaam nie daaronder sou gely het nie.

19. As ek my moeder Zilla nie aan my kant gehad het nie, dan het my harde vader dink ek, my nie eens laat leer praat nie!

20. Daarom maar geduld met my; al is ek ook nie meer so jonk as wat ek nog daaruit sien nie, my hart is tog nog so ontvanklik, al was ek nouliks dertig jaar oud!

21. O liewe, wonderlike vriend! As die heilige JaHWeH nou êrens vandaan sal kom, laat ek Hom dan net gedurende `n enkele oomblik aansien, as jy dit kan doen!

22. O, was ek so `n barmhartigheid tog maar enigsins waardig!"

23. Hier kon sy nie meer verder praat nie en groot trane rol daar oor haar mooi wange en uit haar oë straal die vurigste liefde, wat hewig verlang; soseer het sy te kampe met vreugde en vrees, dat sy oor haar hele liggaam bewe.

24. Abedam roep egter daarop vir Hored na Hom toe en sê vir hom: "Hored, jy seun van die verligtende môre, sien, hier is `n verlate kind van die wêreld uit die laagte! Sy bewe van groot liefde en verlange, vrees en vreugde na JaHWeH, - maar jy as seun van die môre laat alles onberoerd, en jy het daarenteen menige jaloerse blik op My gewerp!

25. Ek sê jou daarom, dat Ek `n Heer is en hierdie edele vroulike plant nou van jou sal afneem en haar verplant na `n ander tuin. Jy sal haar nie meer verder te siene kry nie, omdat jy My, as gevolg van jou egoïstiese jaloesie, kon vergeet het, terwyl Ek jou laat red het van die ondergang, veroorsaak deur jou groot wellustige dwaasheid. 

26. Jy ken die ou wet van die vaders, was self deur hulle tot leraar benoem - sê My: Is dit die vrug van jou amp? Welke giftige insek het jou sodanig verwond dat jou hart hom in die van `n tier verander het?

27. Ken jy My, ken jy God?! - Kyk na Naëhme, sy vermoed hier in My teenwoordigheid, in wie se nabyheid sy haar bevind!

28. Jy staan egter hier voor jou God en Skepper, en is stommer as `n blok hout!

29. Gaan na die grot toe en ondersoek of jou hart tot berou in staat is; want Ek wat dit nou Self vir jou sê, is die sigbare JaHWeH, God van die Ewigheid, Self."

30. Hier val Hored neer, asof deur die bliksem getref.

31. Maar Naëhme val dadelik op haar knieë neer, bewe en huil, en sê ten slotte met bewende stem:

32. "O JaHWeH, wees my arme sondares barmhartig en betoon medelye!"

Abedam sowel Mens as God. Naëhme se groot liefde tot JaHWeH

32 En toe wend Abedam hom tot Naëhme en sê, haar as`t ware vraend: "Naëhme, omdat jy My vroeër gevra het of Ek nie die heilige JaHWeH aan jou wil toon as Hy die vaders van die een of ander kant sou benader nie, is jy dan nou ook volkome tevrede, noudat Ek jou JaHWeH in Myself getoon het en kan jy wel glo dat Ek as Mens ook tegelyk JaHWeH, die ewige, groot God is?" 

2. Hierdie vraag vind Naëhme aanvanklik weliswaar ietwat vreemd, maar baie spoedig skep sy moed en antwoord Abedam met `n uiters sagte stem, `n stem wat slegs die waaragtige edele, teerste vroue in hulle oomblikke van die diepste liefdestoegewyde eie is:

3. "Hoogste, mees verhewe, mees Heilige God! Ek, arme sondares, sou U geloof het as U vir my sou gesê het: ‘Kyk, in die aanwesige middagbriesie trek JaHWeH nou verby, slegs sigbaar vir enkele vaders!’

4. Waarlik, my hart sou hierdie wonderlike troos met die grootste voldoening ontvang het! 

5. Hoeveel te meer kan ek nou van U aanneem dat U Hom aan my, onwaardige vrou, Self werklik in die vir my, soos ek al eens vroeër opgemerk het, aller aangenaamste, lieflikste, heerlikste, menslike gedaante en vorm so buitengewoon mild, sag en minsaam toon en U Hom op die mees barmhartige wyse aan my openbaar.

6. O, Mees Heilige, ek weet dit nog goed van my moeder Zilla, dat U in elke vorm van dit wat ooit geskape was, geheel alleen werksaam is en niemand het wat U daarby sou kon help of dat U iemand se hulp nodig sou hê nie, maar dat U oral slegs aan Uself volkome genoeg het.

7. Maar ek weet ook van my moeder dat U, wat U wese betref, seker slegs as die mees volkome mens gesien moet word; en aangesien ons, U skepsele, ons onmoontlik ooit `n meer volmaakte voorstelling kan maak van God as slegs in die wonderbaarlike wonderlike vorm van `n mens nie, sou immers elke ander voorstelling wat ek van U het, U des te onwaardiger wees, namate dit meer verwyder is van die menslike vorm!

8. O, U meer as Heilige, ek sou U nog meer kon noem waardeur ek U herken en rotsvas glo dat niemand anders is as slegs die heilige JaHWeH!

9. Maar sien, ek sou my immers op `n onbetaamlike wyse kon verspreek, - en dit sou U, ja miskien in stilte, tog `n bietjie verdriet aandoen! En dit sou miskien ook nie gepas wees ten opsigte van U, asook van hierdie beslis aller eerbiedwaardigste vaders, as ek sou wil sê wat daar nou alles so vurig in my hart vir U getuig!

10. Maar U kyk immers stellig ook nog beter as ekself in my hart in; dit sal U alles vertel wat my swak mond gladnie in staat is nie.

11. Maar laat my versoek nie onverhoord bly nie: U moet nie die brawe Hored te swaar straf nie, as hy hom ten aansien van U gewydheid aan iets skuldig gemaak het, en wees hom en my barmhartig en vol medelye en verstoot ons nie geheel en al nie! 

12. Want, as hy gefaal het, dan was ek immers die skuldige oorsaak van sy vergryp en daarom kan U my ook straf in plaas van hom; ek is immers tog al `n droewige vrug van die nag en die sonde en dra in my reeds die ewige dood, wat altyd `n sekere straf vir die sonde is!

13. Hoe kon Hored aan my armsalige duister kant vir U welgevallig bly soos die ander vaders, wat nooit aan die versoekinge van Hored blootgestel was nie?!

14. Sien daarom, goeie, heilige JaHWeH, is ek dan nie in U oë die enigste wat die skuld dra aan die val van Hored nie?

15. O, wees daarom ook hom en my, arme sondares, barmhartig en betoon medelye! U Heilige Wil geskied! Amen."

16. En Abedam antwoord haar: "Jy het vir My waarlik baie dierbaar geword Naëhme! Wat jou versoek betref, dit is al baie vroeër verhoor as wat jy dit aan My kenbaar gemaak het; dus wat dit betref, kan jou hart volkome rustig wees!

17. Maar jy het My netnou gesê dat jy My nog baie meer kon noem waaraan jy My herken en daarom nou ook vas aan My glo en daarvan oortuig is dat daar buite My nêrens meer een of ander JaHWeH bestaan nie.

18. Wees nie bang om jou uiteindelik te verspreek nie, - en sou jy `n hele dag of `n hele jaar of jou lewe lank, ja al sou jy met My `n ewigheid lank wil praat; dan sou dit vir My nooit te veel word nie. En wat jy in jou liefde vir My sê is alles betaamlik vir My, net soos vir al die vaders. Vertel My daarom maar openlik wat jy so moeilik kan verswyg!

19. Dat Ek in één blik jou hart geheel en al deurskou net soos Ek in één oogopslag die algehele oneindigheid van die kleinste tot die grootste deursien, - daaraan sal wel niemand twyfel wat My, veral in sy eie hart, herken het; maar juis daarom weet Ek ook wat daar nog alles in jou verborge is en sou vanweë die vaders graag sien, dat jy dit hier openlik en sonder skroom aan My meedeel. 

20. Liewe Naëhme, as jy My werklik liefhet, kom dan, kom en stort jou hart uit voor My, jou geliefde, heilige JaHWeH! Amen."

21. En hierby begin Naëhme heeltemal te straal van skoonheid, lieftalligheid en die allervurigste liefde en vra Abedam met `n alles oorwinnende, van liefde trillende, vreesagtig welluidende, waarlik maagdelike kuis stem:

22. "O, U meer as heilige, mildste, lieflikste, sagmoedigste, allerteerste JaHWeH! Mag ek, `n arme sondares, U dan ook net so liefhê as U kinders en U dogters hier U mag bemin? O mag ek dit? Ek, - `n kind van die wêreld, `n dogter van U – o, ek kan dit nie uitspreek nie! Sou ek U ook so mag liefhê?! O, my JaHWeH!"

23. Hier val sy neer en huil en huil, omdat sy haar te onwaardig voel vir My Liefde. 

24. Dadelik loop Abedam na haar toe, neem haar arm, help haar orent en druk haar vervolgens onverbloemd ten opsigte van al die vaders sigbaar heftig teen Sy bors en hou haar so `n tydlank in Sy arms; en toe Hy haar weer loslaat, vra Hy nog een keer: "Wel, My geliefde Naëhme, sal jy My nog een keer vra of jy My mag liefhê?"

25. En Naëhme val by die vraag voor die voete van Abedam neer en bevogtig dit met haar trane; ja, met die vurigste liefdestrane bevogtig sy die heilige voete van JaHWeH.

26. Abedam word egter ontroer en sê met `n luide stem: "Kinders, sien dit aan! Hier aan My voete lê nou meer as wat die son, maan en alle sterre kon bied! Hier lê `n nuwe dogter van boete, berou en die allerhoogste liefde!

27. Dit is makliker om My te vind en te bemin in die ryk van die lewe as in die ryk van die dood; sy het My egter reeds in die dood gesoek en liefgehad! 

28. Daarom sal sy nou dan ook met `n wederliefde van My kant af beloon word soos geen mens op aarde nog ooit ervaar het nie!

29. Ja, geliefde Naëhme, jou hand behou Ek vir Myself, omdat jy jou hart al so lank vertroulik aan My gewy het!

30. Naëhme, jy behoort nou slegs aan My! Sien, so wreek Ek My op My vyande, naamlik met vaderliefde!"

Hored se inkeer, sy bekentenis en sy nuwe vergissing

33 Toe Hored die Heer nou herken, begin dit ook by hom op te kom, sodat hy as volg by homself begin te dink:

2. "Wat om nou te begin? Ek, `n armsalige swak, onmagtige wurm in die stof, wat nou nie eens meer in staat is om `n boompie, wat so dun is as `n arm, op te tel nie: Hy, `n God, `n ewige God, die oneindige oermag, krag en die gesag Self! Ek, `n afskuwelike sondaar; Hy, die allerhoogste gewydheid!

3. Ek bestaan uit suiwer eiegeregtigheid, eieliefde, eiebelang; Hy, vervul van die allergrootste liefde, barmhartigheid, en erbarming!

4. Ek is vervul met naywer, toorn, afguns, nyd en wraaksug; Hy, vervul met mildheid, aanwysinge, toegewendheid, geduld, vrygewigheid!

5. Kortom, hoe en waar ek myself ookal bekyk, ek sien myself as `n skrille teenstelling van Hom!

6. Wat moet ek en wat wil ek nou hê, wat moet ek begin doen?

7. Hy het my weliswaar gelas om na die grot te gaan om te bekyk of my hart nog wel tot berou in staat is; maar wat het ek daaraan? 

8. Ken ek dalk nie my slegte hart nie, wat ewe weinig tot berou geneig is as `n klip tot die opneem van `n druk, waaraan hy weerstand bied solank hy `n harde, ongevoelige klip is?!

9. O Naëhme, Naëhme, jy skuldlose skuldig aan my harde, egoïstiese hart; nou eers word dit vir my duidelik dat niemand as slegs die Heer, jou God en Skepper, jou ongestraf kan nader nie!

10. Ja, nou word vir my alles opeens duidelik, helder en geheel deursigtig: dit word my immers slegs as straf toebedeel, omdat ek in die armsalige laagte opsien wou baar met die aan my verleende mag, krag en gesag!

11. Ja, ja, so is dit; en gedurende die taamlike lang tyd wat ek as enigste in die ongestoorde besit van hierdie straf was, was ek blind genoeg om nie in te sien en gewaar te word dat hierdie verhouding wat vir my soet geskyn het, eintlik maar net `n ontsettende bitter verhouding as straf was! 

12. Ek was immers altyd al so hittig/geil soos `n stinkende bok en `n bronstig hert en het my daarby laat voorstaan op my groot en kragtige gestalte; wat was daar nou natuurliker as dat die Heer, vir wie my onverbeterlike dwaasheid te veel geword het, my uiteindelik welverdiend en tereg daarvoor moes straf?!

13. Moes ek nie smag na Naëhme, en sy wou my nooit verhoor het as ek voor haar gebrand het soos `n ryp, sappige olyftak nie?!

14. En tog moes ek haar onuitspreeklike bekoorlikheid gadeslaan, totdat dit dikwels heeltemal donker voor my oë geword het!

15. Haar gesig, as die mooiste môrerooi; haar oë soos twee opgaande sonne; haar mond soos `n fris ontluikende roos wat juis pragtig mooi uit die vol knop tevoorskyn kom; haar wonderlike hare wat so pragtig glinster soos `n heerlike stralekrans; haar arm, wat so wit is as sneeu en so teer, sag en week soos jong wol; haar boesem, welke verhewe bekoorlikheid, wat met niks te vergelyk is nie! Ja, in my oë is daar op die hele wêreld niks ooreenkomstig te vind nie, haar hele wese moes ek aansien sonder om iets te mag geniet! Ja, ek mag haar selfs nie omarm het nie; en toe ek my wenend voor haar gekronkel het, het sy my nie verhoor nie, maar my slegs leringe en vermanings gegee wat uit die mond van Kenan of Henog sekerlik nie sou teruggestaan het nie. Waardeur ek haar ook nie eens kon verlaat om my op haar te wreek nie, maar maar net gedwing was om steeds meer van haar te hou!

16. O jou straf van alle straf! Jou wrede straf! O vader Adam, nou eers sien ek dit duidelik in: Omdat jy in tweedrag geraak het met God, was jy self deur God in twee gedeel, Hy neem die helfte van jou en vorm vir Eva daaruit en gee haar vervolgens as hulp aan jou, wat jou steeds mateloos straf, wat jou vroeëre kosmiese krag tot die swakheid van `n wurm in die stof gemaak het en julle beide selfs, sonder enige weerstand, aan die leiband uit die hoë paradys gevoer het, - en jy het die straf nie opgemerk soos wat ek nou opmerk nie! 

17. O God, U groot, magtige, Heilige God! Wie kan U stokslae vryspring?

18. U het my swaar getugtig en ek het die hardheid van U roede nie gewaar geword nie; U het erbarming met my gehad, die groot las van die wrede straf van my afgeneem, - en ek, groot, dwase esel, treur daaroor! 

19. Dog nou eers deurgrond ek my dwaasheid geheel en al en dank ek U in my hart, soos nog geen sterfling U bedank het nie, vir U groot erbarming vir my, arme dwaas!

20. Dank, dank, dank U! U alleen het my bevry en ek is nou werklik vry en behoort nou weer geheel slegs aan U en myself volledig toe.

21. Maar laat my aan die einde van my dankbetuiging `n versoek toevoeg, naamlik dat U my in die hele verdere toekoms van dergelike straf ewiglik sal verskoon! Wil en moet U my nou eenmaal straf of moet die mens volgens U ordening gestraf word, straf ons dan tog liewer met vuur, met gif en skerpioene; maar straf ons nooit met Naëhme's nie, anders sal die aarde onder ons voete ten gronde gaan! 

22. Oorlaai ons daarby nie met wurms nie en kry tog eens genoeg van die ewige straf! Amen."

Waarheid sonder Liefde deug nie vir die lewe nie. Liefde en lewe. Die doel van die vrou.

34 Na die innerlike gesprek met homself staan Hored op en gaan met `n vasberade pas na Abedam toe en wil daar, ten opsigte van alle vaders, sy dank uitspreek; maar Abedam was hom voor en sê vir hom:

2. "Hored, dink jy dan dat die stille gesprek in jou hart My ontgaan het? - Laat die gevoel ver van jou af wees! 

3. Sien, toe jy sien dat Naëhme so goed as geheel vir jou verlore was, keer jy eers in jouself terug en kon jy jou tot My wend!

4. Dit was weliswaar tereg dat jy jou tot My gewend het en jy het jou in alle waarheid omgeswaai, - maar dit was `n droë ommekeer. Omdat jy My aan die einde van die innerlike gesprek met `n opgewonde hart kon vra, dat, as daar al iemand gestraf moes word, Ek hom liewer met vuur, gif en skerpioene as met Naëhme's sou straf, - en dat Ek verder tog eens genoeg sou moet kry van die straf!

5. Sien, uit so `n versoek blyk nog baie weinig liefde tot My en liefde vir die naaste.

6. Jou gedagtes behels die volle waarheid, maar tog deug dit in die geheel nie vir die lewe wanneer dit nie gepaard gaan met die liefde nie!

7. Ek sê jou egter: As jy oor Naëhme gehuil het, dan sou Ek liewer gewees het vir jou as nou; want dan sou jy My getoon het dat jou hart vervul was van liefde, - dit het net `n verkeerde rigting gehad, maar dit sou maklik verhelp kon gewees het.

8. So het jy My weliswaar oop oë getoon, maar `n geslote hart; die oë deug nie vir die opneem van die lewe nie, maar slegs die hart. En sien, juis dit wat lewend in jou sou moet wees, is dood in jou!

9. Jou gedagte is maar vir die helfte waar, omdat daar geen liefde in is nie; sou daar liefde in wees, dan sou sy sekerlik tot `n ander slotsom gekom het as hierdie verkeerde een: dat Ek as Vader in `n sekere sin slegs welgevalle sou hê aan straf! Hoe dwaas!

10. My ewige ordening van die allerhoogste en suiwerste liefde neem jy op as `n straf en jy vra My: Kry nou eens genoeg van die straf!

11. Sien, as Ek nou aan jou dwase versoek gehoor sou wil gee, wat sou daar dan weldra van die skepsele tereg kom?

12. Sodat jy egter jou dwaasheid volledig insien, sal Ek vir die doel jou versoek aan die ou, magtige seder daar vervul!

13. Nou, wat vind jy daarvan? Waar is die magtige boom nou? Sien, daar het ook nie die geringste spoor meer van oorgebly nie!

14. Begryp jy nou waartoe die verhoring van jou versoek vir die skepsele sou kon lei en sien jy nou ook jou groot dwaasheid en hoeveel lewe daar in jou aanwesig is? 

15. Ek sou jou liewer met vuur, gif en skerpioene moet straf as met Naëhme?! - Sien, dit is waar dat Ek die vrou aan die man gee tot sy verdeemoediging, omdat Ek al sedert die ewigheid weet hoe dit met die alleenstaande hart van die man uitsien.

16. Slegs in die opsig - slegs vir die helfte sou die vrou gesien kon word as `n klein strafgerig op die hoogmoedige hart van die man; wanneer iemand daarby slegs `n klein bietjie verder dink, moet hy dan nie spoedig insien dat juis die oënskynlike strafmiddel `n baie groot hulpmiddel, ja een van die mees belangrike middele is om die ware, volkome, mees salige, ewige lewe in My te bereik nie?!

17. Sien, Ek sê dit nou reeds vir meer as die duisendste keer, slegs die liefde tot My en daardeur ook tot jou broeder en jou suster is `n voorwaarde vir die ewige lewe en wel daarom, omdat juis in Myself die oerewige fundamentele lewe van al die lewe in sy gehele heilige eindelose uitgestrektheid niks anders as suiwer liefde is nie.

18. As jy die liefde dus nie het nie, waar moet jou lewe dan vandaan kom?

19. Want as iemand My nie opneem in sy hart nie, terwyl Ek tog alleen die lewe is, - hoe en waardeur sou hy dan moet lewe?

20. Ek is die ewige liefde Self; as iemand se hart dus sonder liefde is, is dit dan vir My ook nie in dieselfde mate sonder lewe nie?

21. Gaan nou terug en hou `n klein bespiegeling en sien wie daar in die eerste plek aan die hart van die kind die liefde leer deur die liefde, wie die hart in die eerste plek tot liefde en lewe wek! 

22. Wie voed die hulpelose kind uit haar eie bors? Wie het jou dan jou eerste voeding gegee en jou gedra op haar teer, sagte hande vanuit die dood die eerste lewe binne? Kyk na jou moeder, jou dwaas!

23. Toe jy egter as jongeling die manlike krag in jou voel ontstaan en jou trots wou verhef, asof jy geroep was om son, maan en alle sterre met groot veragting te verbrysel en so jouself te verstrooi in die ewige niks, wie het jou toe tegemoet gekom, - wie kluister toe jou hart vir die liefde en die lewe in jou, - wie lei jou toe weer vir die eerste keer terug in die eie woning van die lewe, - wie leer jou toe weer opnuut die liefde, wat jou moeder jou geleer het, maar wat jy vergeet het?

24. Wie, sê dit vir My, wie was die engel wat jou met haar gehele liggaam luid toegeroep het: 'Hored, wees lief, wees lief, wees lief - en leef; maar bemin rein, bemin in God en leef in God en leef vir my en klop nie aan die poorte van die dood nie!'?

25. Sien, hier aan My voete lê en bemin hierdie engel, wat jy vir vuur, gif en skerpioene sou wil ruil; sien, dit is Naëhme!

26. Gaan nou heen en betreur jou dwaasheid; en wanneer jy liefde sal voel in jou hart, ja, Ek sê jou, `n magtige, kragtige liefde tot My, jou heilige, goeie, mees liefdevolle Vader, - staan dan op en kom terug, sodat Ek jou sal seën met die ewige lewe! Amen."

Hored se stille inkeer en selfbeskouing in die Adamsgrot

35 Na hierdie woorde van Abedam val Hored op die aarde neer en bid vurig tot Abedam dat Hy sy hart sal omvorm, omdat hy hom nou te magteloos voel en goed insien dat hy vanuit homself tot niks in staat was nie; daarom versoek hy Abedam om hom barmhartig te wees en medelye te betoon!

2. Maar Abedam sê vir hom: "Doen wat Ek jou opgedra het, dan sal jy gehelp word; want op die aangeduide plek het Ek `n geneesmiddel vir jou berei! Gaan dus en pak dit vinnig as daar iets aan jou lewe geleë is aan My Barmhartigheid, liefde en erbarming! Amen." 

3. Toe staan Hored op, dank My met `n bewende hart en gaan onmiddellik daarna na die grot, wat van hier af so `n tweeduisend treë verder geleë was.

4. Toe hy nou daar aankom, kyk hy `n tydlank na die groot kleureprag van die gesteente en begin oor die oorsaak van so iets heerlik na te dink; maar daar skiet hom niks te binne wat hom kon bevredig nie. 

5. Maar eindelik kom hy tog op `n goeie gedagte en sê as gevolg daarvan vir homself: "Wanneer die kragtige straal van die son gebreek word in die welgevormde, gladde en die oral eindeloos verskillende gekleurde, deursigtige vlakke van die edelgesteentes, dan ontbrand hierdie kleure weliswaar so lewendig vanuit die gesteente in hulle onuitspreeklike prag en majesteit.

6. Maar is dit daarom die gesteente se eiendom? - O nooit as te nimmer! Wanneer die son agter die gebergte ondergaan, dan gaan ook al jou groot prag in die diepe nag onder!

7. Wat se verskil is daar dan tussen jou en die mees gewone sandsteen, waaroor selfs die mier vinnig wegtrippel om nie deur die groot onvrugbaarheid leeggesuig en ten slotte morsdood gemaak te word nie?! 

8. Word alles nie maar net so deur die lig verheerlik nie? - Ja, ja, deur die lig; maar, wat is nietemin die prag van alle dinge in die lig? `n Leuen, `n klinkklare leuen!

9. Abedam, soos hy deur die vaders genoem word, het my vroeër immers iets gesê oor `n halwe waarheid; sien, sien, - daar begin by my `n wonderbaarlike lig opgaan! Ja, ja, daar kan waarlik in alle erns `n halwe waarheid wees! 

10. Wie kan die skoonheid van die vorm van die dinge bestry, soos byvoorbeeld van die blomme, die edelstene, die vrugte, die diere en ook van die mense en nog van tallose ander dinge? Maar sonder die lig is hulle skoonheid net `n halwe skoonheid! 

11. Wat is die heerlike lig egter op sigself, wanneer die strale hulle in die leë eindeloosheid sou versprei sonder om êrens `n vorm te tref en dit te verheerlik? 

12. Of is die sigbare vorm van die lig op sigself iets waaragtig kenmerkend moois?

13. Wie sou die son, die maan, of alle sterre of die lig van `n fakkel op sigself, wat die vorm betref, mooi kan noem? Dit is hulle waarlik nie en reeds die eenvoudigste blommetjie het van homself meer skoonheid as die baie eenvormige ronde, skynbare skyf van die son, van die maan en die wel heeltemal weinig seënende sterrepunte!

14. Ja, ja, dus oral slegs `n halwe waarheid; die vorm het slegs `n halwe waarde sonder lig en die lig `n halwe waarde sonder vorm!

15. Dus, so sal dit ook met die mens wees, as sy hart hom sonder liefde en vorm wend en draai.

16. Net soos die son, laat die verstand sy strale wel van hom uitgaan; maar wat se nut het dit vir die leegte? Waar niks is, wat se effek het die straal dan wanneer hy op die dorre vlakkes van die niks val?!

17. Ja werklik, in my hart is niks; daar heers heeltemal niks, geen liefde, geen berou, geen droefheid, geen vreugde, geen lus, - ook is daar selfs geen sprake meer van `n begeerte nie.

18. Het ek dalk lewenslus? O nee, vir my is die lewe wat die bont strale is vir die klip! - Het ek miskien honger of dors? Ook daar voel ek nie een van die twee nie!

19. Ek moet my dwaasheid berou; ja, maar welke dan? Omdat my hart leeg en die lig van my verstand nutteloos is, omdat dit deur geen enkele vorm in my opgeneem word nie?

20. Die berou is immers `n armsalige dogter van die liefde; maar as die moeder haar nog êrens in die verre veld bevind, waar moet ek dan die dogter vandaan kry? 

21. Ek is `n dwaas, - dit het Abedam JaHWeH vir my gesê. Ek is ook stellig daarvan oortuig dat ek een is; want Hy, die Ewige Waarheid, het my dit verseker, - dus moet ek wel `n dwaas wees!

22. Maar waarom is ek dan `n dwaas? Omdat my hart sonder vorm en liefde is! Indien dit egter leeg is, waarvandaan moet dit dan gevul word?

23. Deur die lig sekerlik nie; want waar die straal niks tref nie, daar deurloop hy die oneindigheid en keer in ewigheid nie meer terug nie!

24. Dus, waar kan ek iets vandaan kry om die niks daarmee te versadig? – Maar - stil, stil! Wat is dit? Wat klink daar so oorweldigend heerlik? O God, - U groot, heilige JaHWeH, laat my nou vergaan! Nee, nee; laat my nou juis lewe!

25. Ek verneem klanke, `n toon, ag `n heilige toon! Daar is geen woorde nie, - ek begryp dit nie; maar dit is, sonder om haar te begryp, heerliker, ja oneindigmaal heerliker as die mees begryplike woord!

26. O God, iets word vir my nou al ietwat duideliker! Naamlik, - dat ek `n groot dwaas is! 

27. Is die woord nie die vorm van die klank nie? En tog is die enkele klank hier heerliker as sy vorm!

28. My wysheid is nou ten einde; hierdie verskyning het al my grondbeginsels weggevee.

29. Heer, hier lê die sondaar bloot voor U in die stof en kan niks anders meer sê as: O liewe Vader, wees ook my arme sondaar barmhartig en het erbarming met my! U Heilige Wil geskied! Amen."

Die klankwonder in die grot en die weldadige uitwerking daarvan op Hored

36 Nou het hierdie grot iets spesiaal gehad en in die besonder rondom die derde uur van die namiddag, en hierdie keer was dit ook juis die tyd, dat wanneer alle winde gaan lê en `n volkome windstilte intree, - daar dan klanke te hoor was, wat `n groot gelykenis vertoon het met die toon van `n uiters suiwer gestemde windharp. Hierdie klanke was net heelwat indrukwekkender en meer verhewe, in die styging sowel as die daling, en in dit wat julle die modulasie of die oorgang noem. 

2. Die wonder was weliswaar al vir `n lang tyd daar, maar behalwe Hored, het niemand dit nog ontdek nie; as `n wonder al `n lang tyd bestaan, wil dit nie sê dat dit geen wonder meer is nie, en die nut daarvan word sekerlik nie minder daardeur nie.   

3. Dat die son en die hele skepping reeds `n baie ou wonderwerk is, sal niemand wel bestry nie; hou die baie goed geordende, bepaalde nut dalk met die ouderdom van die wonder op? 

4. Sekerlik nie; want die buitengewone ou son versprei tot vandag toe nog presies dieselfde lig as ten tye van Adam.

5. En so was dit ook met die klankwonder, omdat reeds van die ewigheid voorsien was welke doel daarmee beoog was, soos nou met Hored.

6. Dit word nou aangehaal, om te voorkom dat iemand onmiddellik sê: "Dit was immers maar `n heel natuurlike verskynsel!"

7. Uit die bewering sou mens dan in `n sekere sin moet aflei dat die natuurlike verskynsels `n minder groot wonder is as wanneer daar `n vlammende berg skielik van die uitspansel na benede val.

8. Die klankwonder het nou so weldadig op Hored ingewerk, dat hy daardeur volkome in homself begin te keer, en hy word `n mens wat deur en deur vervul word van berou, liefde en lewe.

9. Maar hoe bring die wonder die tweede wonder tot stand? Daaroor sal dadelik gespreek word; luister dus:

10. Hierdie Hored was vanaf sy geboorte vervul met liefde en vervul met die mees deugsame gees; vandaar dat hy reeds as seun klippe ter hand geneem het, as hy niks anders byderhand gehad het tydens oomblikke waarop sy liefde hom oorweldig het; dit het hy dan met groot heftigheid teen sy bors gedruk. 

11. Uit hierdie liefde ontwikkel egter mettertyd `n soort van liefde vir die natuur, wat ten slotte die oorhand kry oor sy liefde tot My en sy liefde tot die vaders, broeders en susters. Wat moes dus duidelik die natuurlike gevolg van die afdwaling van hierdie liefde wees?

12. Kyk na Hored, vra na sy toestand en dit sal vir iedereen duidelik word op welke manier hy ten slotte `n geheel suiwer, koue wêreldse wese geword het.

13. Hy begin toe die dinge in die natuur met skerper oë te bekyk: Hy ondersoek die kruie, - in sy oë het `n berg geen lewe in haar wat hom voortaan nog sou kon verwarm het nie; hy ontleed bome, - maar ook daarin vind hy geen lewenswarmte nie; hy begewe hom in die water en stel vas dat dit koud was; dan weer neem hy leem en ontdek dat dit week en baie kniebaar was, sodat hy daaruit van alles kon vorm. Maar hy ontdek baie spoedig twee groot nadele, naamlik: Solank `n dergelike maaksel deur die vog wat dit bevat, sag bly, was dit ook so deur en deur koud dat sy huid daarvoor geskrik het; verwarm hy dit egter in die son, dan word dit weliswaar stewiger en stewiger, maar druk hy dit dan teen sy bors dan bring dit soveel pyn by hom teweeg, dat hy sy hard geworde werkstuk van hom af wegwerp.

14. Dan het hy weer klippe geneem en dit teen mekaar geslaan, sodat daar dikwels ryklik vlamagtige vonke daaruit gesproei het. Dit het sy verwondering gewek, waarop hy dan ook byna alle klippe wat hy gevind het, in stukke geslaan en daarin na die vuur gesoek het, maar dit ook natuurlik nooit gevind het nie, waardeur hy tot die slotsom gekom het: Die hele wêreld is `n hongerige tier, wat altyd wil vreet, maar nooit iets vir sy buurman te wense oorlaat nie, behalwe enkele ongenietbare dooie bene! 

15. Ook wyse gesegdes beval hom goed en hy het daar met verloop van tyd `n groot aantal uit die natuur afgelei, sodat hy daardeur ten slotte `n groot wysgeer uit die môre geword het, welke wierook hom wel die allermeeste geval het, - daardeur begin hy sy wysheid dermate op te voer, dat selfs die hoofstamvaders nie eens durf te spreek in sy teenwoordigheid nie, maar almal prys hom en gee hom die algemene seën; daardeur word hy dan ook sterk genoeg geag om as apostel na die laagte te gaan, wat niemand vóór hom gedurf het nie.

16. Hy het geweet hoe om in Hanoch, vanweë My Naam, deur woord en daad `n groot aansien vir homself te verskaf en kry daarom die beste as loon vir sy wysheid en vir sy nie weinig gevreesde mag. In die loon vind hy volledige skadeloosstelling vir al sy aan die stomme natuur verspilde liefde. Toe hy egter hierdie liefde vind, bemin hy mateloos en werp sy wysheid geheel en al oorboord; daardeur word hy totaal sinlik, waardeur hy nou in Naëhme My straf sien en dit in sy geredde toestand, toe sy liefde haar weer in wysheid begin te verloor. 

17. Hy het selfs ten aansien van My, weer die wese van vroeër geword, geheel gevul met kilheid.

18. Wat moes daar nou met hom aangevang word? `n Sprekende en te bruuske wonder kon hom maar net gedood het. Daarom was die harmoniese balsem dan ook vir hom in die gesteente gelê, sodat hy daardeur sou ervaar dat My Liefde nie slegs die hart in die mens, maar ook die allerhardste steen vervul! 

19. Hoe die geneesmiddel by Hored aanslag vind, - om dit te ervaar wil ons hom self `n baie weldoenende besoek bring om dit alles uit sy eie mond te verneem en nog heelwat daarvan leer en waarneem! Amen.

Hored se gesprek met homself en sy berou

37 Ruim een uur lank sug Hored in `n enigsins moeilik toeganklike hoek van die grot, toe daar vanuit die môre `n sagte windjie begin te waai wat `n einde maak aan die pragtige klanke.

2. Toe die geluide, wat vir Hored so gewyd voorgekom het, hulle egter nie meer laat hoor nie, rig hy homself op en begin die volgende gesprek met homself te voer:

3. "O jy, heerlike wonderbaarlike skepping van God, hoe verhewe en gewyd is jy met die oë van die liefde besien en diep gevoel in die liefhebbende hart, ja met `n hart wat vir God slegs tot `n mate gereinig is!

4. Watter verskil is daar nou in my! Vooraf, nouliks enkele ure gelede, was alles nog koud om my heen en alles was dood, - ja, my hart self was koud en my oë tot geen traan in staat nie; nou leef alles. Die harde klip spreek en die gras stuur geurende lofsange op na die heilige hoogtes van God. 

5. Deur die lewendige takke van die pragtige bome ruis `n heilige, suiwer taal, `n besondere woord waai oor alle woude van die aarde; wat aldus so klink: 'God is die suiwerste liefde! En alles is liefde om Hom heen, vanuit Hom en deur Hom!'

6. O, hoe heerlik, hoe mooi, hoe gewyd, hoe lewendig is alles nou tog om my heen! Hoe verhewe nou hierdie heilige berge en hoe onuitspreeklik verhewe gewyd is die môrehoogte van Adam, waar, waar, o die grootsheid! Ek kan dit nie uitspreek nie!

7. O my hart, my hart! Stel jou nou wyd oop; ja brei jou oor alle eindelose skeppinge uit en ervaar dit wat hom daar nou op die verste heilige hoogte bevind!

8. Begryp en besef dit; want God, die groot, ewige, meer as heilige Skepper van die oneindigheid o hart, besef dit! Die mees liefdevolle, mees Heilige Vader is dit! Ja, ons ewige Vader is dit wat Hom daar bevind, sigbaar in die midde van Sy kinders!

9. O natuur, o julle ewige winde, jy klaterende bron, swyg, swyg nou; en julle kwetterende bewoners van die takke van die seders en ook jy, tjirpende kriek belemmer nie die heilige gevoel in my bors nie!

10. Die Heilige Vader, vervul van die allerhoogste liefde, is in die midde van Sy kinders daar op die verste heilige hoogte! Hy, die almagtige Skepper, die ewige, enigste God en Heer van alle dinge en wesens as Vader in die midde van Sy kinders! O gedagte, o jy helderste, mees heilige waarheid, welke oneindigheid kan jou bevat, welke ewigheid jou begryp?!

11. Ja, gewyd is jy, jy origens armsalige bors, as hierdie gedagte jou maar net aanraak! Die Vader in die midde van Sy kinders! O jy, te eindeloos groot gedagte, - wie kan lewe en hulle voorstel in jou grootsheid, in jou oneindige oneindigheid!

12. Die Vader in die midde van Sy kinders en leer hulle Self, leer hulle om Hom, die Heilige Vader te herken!

13. Ook tot my dooie oor het Sy heilige vaderstem deurgedring en ek het Hom nie verstaan nie; en my oë het Hom gesien en ek het Hom nie herken nie! Sy woord het my hierheen gelei; die woord van die Vader het my hierheen gelei!  

14. O, heilige plek, oord van die lewende verheerliking van my hart, my gees, - met welke ewige gedenkteken sal ek jou versier, met welke heilige woord jou benoem, jy, heilige plek, waarheen die woord van die Vader my geroep het?!

15. Ag, wat is tog die mens, die swak bewoner van hierdie aarde, dat die ewige God Hom oor hom ontferm en hom as Sy kind opneem!

16. Is die mens dan goed? - Nee, dit is hy beslis nie! - Is hy dan miskien so buitengewoon mooi, dat God na hom toe kom? - Nee, nee, dit is hy beslis nog minder; want waar die ware goedheid ontbreek, daar is ook die ware skoonheid nie te vinde nie.

17. Is hy miskien so beminlik, dat die Heer na hom sal neerdaal? - O, sekerlik nie; want om beminlik te wees, moet mens tog begin om goed en mooi te wees!

18. Is die mens dan miskien ryk aan verskillende dinge wat vreemd en seldsaam vir God is? – O, die onuitspreeklike dwaasheid, die duistere gedagte wat hom altyd nog van die tong kan meester maak! 

19. Wat het die mens dan wat hy nie reeds vooraf ontvang het nie?! 

20. Dus, wat is of wat het die armsalige mens van hierdie maer aarde dan wel, dat God na hom toe kom, hom nou leer, lei en troos?

21. O jy groot, ondeurdringbare geheim! Dat ons onsself Sy kinders mag noem, is tog maar net Sy eindelose erbarming, waarsonder ons net soos elke klip, eintlik niks anders as net suiwer skepsele sou gewees het en dan ook nog vol ongehoorsaamheid. Terwyl `n klip baie duisende en nogmaals duisende jare homself, sonder die wil van die Heer, nie van die plek beweeg waarop hy neergesit was deur die almagtige hand van die Heilige Vader nie.

22. Of was die heilige gedagte in God, waaruit die mens, die ondankbare mens, voortgekom het, miskien nog goddeliker as die waaruit in die vroeëre, huidige of latere tyd `n klip voortgekom het uit een en dieselfde God?

23. Nee, nee, niks, heeltemal niks, het die mens voor God, - maar alles net suiwer barmhartigheid van Hom!

24. O onuitspreeklike liefde, oneindige barmhartigheid van die Vader, wat altyd gewyd, meer as gewyd is, - hoe moet die hart U dank, U loof en prys. Met welke woorde, wat die hele aarde waardig is, verkondig U sulke eindelose mildheid van aan ons, arme mense, aan ons, wat nie enigsins werd is om ons U kinders genoem te word nie?! 

25. O Vader, laat my nou in die stof sink; want my oë is dit nie werd om `n blik daarheen te werp waar U nog onder U kinders bly nie! 

26. U, Heilige Vader in die midde van U kinders! Hierdie gedagte is te gewyd om nog een keer deur my, aardwurm, bedink te word!

27. Daarom stil, stil, laat alles om my heen stil word, sodat ek ook voor die te groot gewydheid van die Vader kan verstom!

28. Want wat sou `n stowwerige slykwurm wel sê oor dit waaroor die hele oneindigheid die mees verhewe eerbiedige stilswye inagneem?! Dus stil, wees stil, my hart en my tong; want alles om my heen het nou stil geword. Stilte in God, stilte; want die Vader is naby!"

Abedam by die berouvolle Hored in die grot. Hored aan die bors van die Heilige Vader

38 Na hierdie woorde verstom Hored se tong weliswaar, maar hoe harder word dit in sy hart; want sy soek en soek na geskikte en deugsame heilige woorde om op waardige wyse uitdrukking te gee aan sy dank en die groots moontlike liefde wat die mens maar kan hê ten aansien van God. Maar dit was tevergeefs; hoe dieper Hored in sy hart deurdring en hoe yweriger hy alle verborge hoeke daarvan deursoek, soveel minder kon hy vind wat hy nou so graag wou gevind het.

2. Nou roep Abedam terselfdertyd vir Henog, Lamel, Gabiël met Purista en Lameg met Ghemela na Hom toe.

3. Maar toe Naëhme die naam van haar vader hoor, skrik sy geweldig; want sy dink dat hy miskien deur die deurtastende newelagtige gedaante by die wit berg na hierdie so heilige plek omhoog gevoer was.

4. Maar Abedam stel haar spoedig gerus deurdat Hy vir haar sê: "Naëhme, - hoe kan jy angs hê as jy by My is? Is Ek dan nie die Heer van alle dinge, alle wesens, alle oneindighede en van alle ewigheid nie!

5. Sien, daarom is jou vrees immers verniet; en bowendien het die deur My geroepe Lameg niks anders as slegs sy naam met jou vader in gemeen nie!

6. Want hierdie Lameg het sy naam vanuit My en dit beteken: Hy is van My Liefde; hy is vir My; hy herberg My skat in hom!

7. Wat egter die gelykluidende naam van jou vader betref, dit was in dieselfde betekenis aan hom gegee deur die Satan, wat My grootste vyand is.

8. Maar vanweë jou vader moet jy nie besorg wees nie; want Ek is ook `n algeheel magtige Heer van diegene wie se getroue, maar hoogs ongelukkige dienaar julle vader is en Ek sal te gelegener tyd daarvoor sorg dat ook sy oë oopgaan.

9. Wees daarom nou volkome rustig, My nuwe dogter van die ware berou, die ware boete en liefde, en volg My naby aan My sy met die orige geroepenes na die plek waar Hored nou uit groot deemoed en liefde tot My die beweeglikheid van sy tong verloor het!

10. Maar jy, Set, en Enos, Kenan, Mahalaleël, Jared en ook jy Metusalag, gaan na die huis met julle vroue en kinders en sorg vir voldoende etes en drinkgoed; want vandag, môre en oormôre sal alle kinders aan die tafel van hulle Vader eet!

11. In julle hutte sal julle alles in die korrekte hoeveelheid aantref; bring dit intussen maar hierheen!

12. Ons sal ons egter begewe na die plek waar `n nuwe, groot, troue broeder op ons wag! Amen."

13. Hored merk weldra dat `n hele geselskap van die môrehoogte van Adam, in die rigting van die grot beweeg; vanweë die nogal groot afstand kon hy nie uitmaak wie almal die geselskap vorm nie. 

14. Eers toe die geselskap sy plek nader, sien hy hoe laat dit was, - hy herken naamlik al spoedig die hoë Abedam in die middel van die geselskap!

15. Nou het dit dan ook met hom gebeur, sodat hy daarop met groot liefde heftig uitroep: "Nee, nee, dat kan nie waar wees nie, nooit, nee!

16. Ek `n sondaar, ja, byna `n broedermoordenaar, - ek, - wat meer as alle bokke en honde vervul was van die hewigste wellus en vol onrein gedagtes, - ek, die grootste dwaas, sou nou stand moet hou voor die oog van Die Een wat my geskep het, in die aangesig van God, in die aangesig van die mees Heilige Vader?!

17. Aarde, het jy nie êrens `n wye kloof, wat my vir alle ewighede veilig sou wil opneem in haar diepste dieptes nie?! 

18. Of jy, hoë grot, kan jy nie `n swaar klip op my hoof laat val nie, sodat dit my sal verbrysel tot nietige stof?!

19. Hoe kan ek standhou in Sy aanwesigheid? Ek in `n toestand van die grootste, mees verworpe laagheid van hart en gees, as `n menslike larwe?!

20. Hy, die allerhoogste gewydheid! O tong, - o hart, wat sal jy doen wanneer Hy sal kom, - spoedig sal kom?!

21. Hoe kan jy, sondige oog, God aanskou, - God, die Vader, die suiwerste, mees heilige liefde.

22. Hoe kan jy, my slegte oor, die heilige stem van die Vader hoor, - ja, die stem wat jy voorheen wou misken?!

23. Maar nou, my hart, gaan dit oor die laaste stryd, om die lewe of die dood!

24. Ek het niks anders as `n groot hart vervul van die vurigste liefde nou slegs vir Hom, vir Hom, die mees heilige Vader! Of die liefde suiwer is, - Vader, dit weet ek nie; maar wat U ook met my sal doen - my weer opneem of verwerp, - daar sal tog immers maar net U Heilige Wil geskied en dit is tog ewig en altyd die beste! Laat daarom U Heilige Wil geskied!"

25. Met hierdie laaste woorde neem Abedam hom reeds by die hand en sê: "Hored, jou sterke, jou vurige, tans `n rots van liefde, kom nou hier aan die bors van jou ewige, Heilige Vader en voel vir die eerste keer hoe goed dit is om hier te rus, - rus in die helderste bewussyn van die ewige lewe, - om te rus aan die bors van die mees liefdevolle, mees Heilige Vader!

26. My Hored, wanneer Ek kom, gaan dit altyd oor die lewe, nie oor die dood nie!

27. En daarom is jy nou ook vir ewig lewend. - Sien, hier is ook die troue Naëhme! Nou eers is jy vir haar en is sy vir jou deur My geseën; want Ek het haar vir My hand uitverkies. Daarom gee Ek haar nou aan jou, omdat jy nou so pas My hand geword het! 

28. Volg My nou aan My hand met die ander na die groot sabbatmaal tuis op die hoogte! Amen."

Die Sabbatmaal op die Môrehoogte

39 En Hored volg aanvanklik sprakeloos van vreugde, want hierdie ontmoeting van die kant van Abedam was vir Hored so onuitspreeklik gewyd en groots, dat hy sy gevoelens nie tot uitdrukking kon bring nie. Hy wil gewoonweg sterf van geluk; slegs die allergewilligste gehoorsaamheid bring sy ledemate tot lewe.

2. Toe hulle ongeveer die helfte van die afstand afgelê het, begin Hored eers by te kom van sy oorweldigende geluksaligheid en sprakeloosheid, en haal diep asem vir `n ernstige en groot woord in hierdie nuwe toestand. Maar Abedam sê vir hom: "My geliefde Hored, laat jou tong nou met rus; hoe graag jy ook in staat is om jou tong in volledige ooreenstemming met jou hart te bring, tog kan jy, wat My aanbetref, volkome seker wees, dat slegs die taal van jou hart vir My baie liewer en aangenamer is, as wanneer dit, deur die natuurlike ruheid van die tong, baie van haar lewende lieflikheid verloor, ook al doen dit geen afbreuk aan die waarheid nie. Sien, alles waarna jy ook maar kyk, predik voortdurend die ewige waarheid aan jou; maar slegs die liefde is die mees innerlike, onsigbare lewe van die wesens! 

3. Bly daarom ook in jouself, en verstrooi nie nutteloos dit wat jou hart versamel het nie; daar sal wel `n tyd vir jou kom waarin jy My akkers sal moet bewerk! Spaar daarom die heerlike saad van die lewe vanuit My vir hierdie tyd, wanneer Ek jou sal beroep! 

4. En laat ons so in vrede na die geboorteland trek, waar jy nog heelwat te wete sal kom! Amen."

5. En so trek die geselskap aan die sy van die Vader na die môrehoogte. En toe hulle heeltemal bo aangekom het, was daar ook reeds, in honderde en honderde groot mandjies, `n meer as ryklik, goed voorbereide maal, bestaande suiwer uit die heerlikste, edelste, varsste en heerlik smakende spyse soos vrugte, heuning, brood en in die kruike, suiwer en kostelike bessiesap.

6. Toe Abedam nou sien dat alles in orde was, seën Hy die spyse en die drank en sê daarop vir die vaders wat die spyse gebring het: "Roep al julle kinders hierheen en laat hulle die spyse en die drank maar uitdeel aan alle kinders en laat elkeen daarvan eet en drink en vrolik wees in My Naam. Hulle sal nou ook almal verneem, dus van mond tot mond, dat Ek, hulle ewige Vader sigbaar in hulle midde is!

7. Drie mandjies moet egter vir ons hier bo-op die berg bly; gaan nou aan die werk!

8. Jy, Lamel, kyk net in die rigting van die aand! Sien, juis daar waar drie hoë seders die top van `n heuwel versier, sal julle `n arm vader aantref met sy vrou en sy sewe kinders, drie seuns en vier meisies! Hierdie familie is nog deur die ou, baie neerdrukkende onderdanige eerbied bevange, en wel sodanig, dat hulle nie eens hulle voete een tree verder durf sit sodat die hut van Adam vir hulle sigbaar sou word nie!

9. Gaan daarom vinnig daarheen en bring almal hierheen; gaan haal hulle maar!

10. Jy, Lameg, neem hierdie middelste grootste mandjie en bring dit na Adam; en jy Gabiël, neem die tweede vir jou huis; maar die derde bly hier vir My, vir Henog, vir Jared, vir Lameg en sy vrou, vir My Naamgenoot, vir Kisehel en Sethlahem en sy ander broeders, vir die vrou van Zuriël, vir jou, My Hored, en Naëhme, vir Jura, Bhusin en Ohorion en vir die gesin wat Lamel dadelik hierheen sal bring!

11. Al die ander sal om die mandjie van Adam gaan sit en diegene wat van die môre afkomstig is, om die mandjie van Gabiël!"

12. Adam was egter in stilte pynlik getref dat Abedam nie by sy mandjie wou aansit nie.

13. Maar Abedam sê dadelik vir hom: "Adam, is daar dan `n verskil tussen die mandjies? - Wees egter nie deur jou eersugtige liefde bedroef, omdat Ek die swakkes om My heen versamel nie!

14. Die drie mandjies staan hier immers so naby mekaar dat hulle slegs deur `n geringe tussenruimte van mekaar geskei word; waarom kwel jy jou dan oor rangonderskeid?

15. Is Ek nie die Vader en is Ek nie hier in julle almal se midde nie?! - Wees daarom vol goeie moed en let nie op die rangorde van die mandjies nie, maar dink liewer aan My algemene Vaderliefde, dan sal daar sekerlik geen verskil wees uit welke mandjie Ek of jy neem nie!

16. Dink jy dalk dat jou mandjie daarom minder geseënd is? - Laat die misvatting maar vaar! Amen."

17. Hierna word dit dadelik weer warmer en helderder in Adam se hart en hy vra Abedam om vergifnis. Maar Abedam antwoord hom:

18. "Adam, - hoe moet Ek dan jou liefde tot My vergewe, asof dit `n sonde sal wees?! Wees dus maar volkome rustig; want jou leed word immers deur jou liefde tot My veroorsaak. Wees daarom heeltemal gerus en eet opgewek van die maal! Amen."

19. Na hierdie woorde bring die flukse Lamel ook reeds sy meer as vroom buit.

20. Abedam gaan hulle nou tegemoet, omdat hulle baie bang was en sê vir hulle: "Kom hier, My liewe kindertjies en moet My nie vrees nie, julle ewige, heilige, meer as goeie Vader."

21. En hulle herken Hom oombliklik, val voor Hom neer en prys en loof Hom uit volle bors.

Die Heer en die onstuitbare lofprysinge. Die tallose liefdes- en lewenstadia in die skepping. Adam se tafelgebed en Abedam se seën.

40 En Abedam laat hulle naby Hom kom en beduie hulle om op te hou met hulle luide lofuitinge; maar hulle roep maar net nog luider: "Geloof sy U, Heilige Vader, geloof sy U Heilige Naam! Geprese sy U, almagtige, groot God, U wat ewig en oneindig is! U Alleen kom alle liefde toe, alle aanbidding, alle eer, alle dank, alle lof, alle roem en ons alle grootste deemoed ten aansien van U! Alleen U is waardig om alles van ons aan te neem!"

2. En so roep hulle voort en was langs die natuurlike weg in die geheel nie tot bedaring te bring nie

3. Aangesien Abedam genoeg gekry het van die lofuitinge en ook die vaders nie meer geweet het hoe om `n einde te maak aan die lof en prysinge nie; hef die hoë Abedam weldra Sy hand op en beweeg Sy wysvinger van sonsopgang na sonsondergang. Oombliklik skiet daar `n ongehoorde fel bliksemstraal deur die hele wye uitspansel, onmiddellik gevolg deur so `n swaar donderslag, dat haas die hele aarde daardeur tot in haar grondvestings bewe.

4. Die verskynsel bring ons luidrugtige lofsangers tot `n deemoedige stilswye en alle vaders slaan hulle op hulle bors en glo dat die hoë Abedam nou wel uiters woedend geword het.

5. Daarom rig Adam dan ook heftige verwyte aan die aankomelinge wat nou net opgedaag het, vanweë hulle ongehoorsaamheid aan die Woord van die Heer.

6. Maar nou kom die hoë Abedam in hulle midde staan en sê vir Adam: "Adam, waarom wen jy jou op solank Ek in julle midde is?

7. Laat hierdie saak maar aan My oor, daar Ek alleen weet waartoe dit alles dien; gaan jy maar by jou mandjie sit en geniet die maal met jou kinders!

8. Soos wat hierdie nege My geloof het, het jy My nog nooit geloof nie, ofskoon jy My langer ken; waarom sal jy jou nou vererg omdat Ek hulle groot lofuitinge deur middel van My vinger met `n kragtige vuurteken oor die hele oneindigheid heen teken en julle almal daarmee laat sien hoe groot hulle lof was?!

9. Ek sê dit egter vir jou, omdat jy My nou as hoogs vertoornd beskou: Gelukkig is hy wat deur so `n toorn van My getref word; want dit sal hom weldra opwek tot die ewige lewe!

10. Begryp jy die sogenaamde toorn van My vaderliefde jeens die kindertjies, wat buite hulleself raak van louter liefde tot My, hulle Vader, waardeur hulle vreugde nie te beteuel is nie en hulle oor doof word, omdat die groot liefde hulle gevange hou in alle heilige onmatigheid?!

11. Waarlik, waarlik, ek sê vir julle almal: Wie nie onmatig en buitensporig word in sy liefde tot My nie, sy naam word nie so onder en bo die sterre geskrywe soos die name van hierdie nege armes van die aarde, wat meer as ryk is in die liefde!

12. Adam, begryp jy nou die teken en My toorn?

13. Wees daarom rustig en eet opgewek jou maal saam met jou kinders! Amen."

14. Hierdie woorde raak Adam diep in sy hart, daarom roep hy sugtend uit:

15. "O Vader, as dit so is, wie sal dan die ewige lewe bereik?!"

16. Abedam antwoord hierop aan Adam: "Waarom sug jy nou vir niks, as jy My weë nie begryp nie?

17. Is die sterre aan die hemel en alle plante op aarde dan nie almal gelyk nie? Maar as `n ster lig gee - groot of klein, wakker hy dan nie die lig van jou oë aan, sodat dit in jou lewendig terugstraal nie?! En welke plant het jy ooit dood aan die bodem van die aarde sien ontgroei?!

18. Daarom sal ook die liefhebbende mens wat `n kleiner hart het lewe; maar sy lewe sal gelyk wees aan sy liefde en daar sal dan ook `n oneindige groot verskil wees tussen lewe en lewe.

19. Sien, `n sandmyt leef ook; maar wat `n verskil tussen sy en jou lewe!

20. Bekommer jou daarom nie oor die vrug van die liefde nie, maar oor die liefde self; want die vrug sal wees soos wat die liefde is. Begryp dit goed! Amen."

21. En Adam was gerusgestel en roep onder baie dank en lof sy kinders tot die maaltyd en gee ook aan Gabiël te kenne om ook so in die Naam van die Heer te doen.

22. En toe die gaste hulle daarop in groot getalle om die twee mandjies versamel het, sê Adam met opgehewe hande:

23. "Kinders, laat ons nou eers die heilige Gewer van hierdie heerlike spyse en hierdie heerlike drank loof en prys en laat ons Sy seën vra!

24. O Heilige Vader JaHWeH Abedam, ons dank U; ons loof en prys U; U sy alle roem, alle eer, al ons liefde, al ons deemoed en volste aanbidding in die innerlike gees van die liefde en alle waarheid uit die liefde!

25. O Heilige Vader, seën ons en hierdie maaltyd vir ons volgens U Heilige Wil! Amen."

26. En Abedam gaan na die mandjie van Adam en seën dit en ook die van Gabiël. Toe gaan Hy weer terug na Sy mandjie, roep die uitverkorenes by Hom en gaan met hulle om die mandjie sit; maar hierdie mandjie seën Hy nie en Hy sê:

27. "Waar Ek is, daar is ook die allerhoogste seën voorhande!

28. Eet en drink daarom sonder sorge; want Ek, julle Vader, eet immers met en in die midde van julle en in julle! Amen."

Die geseënde maaltyd. Die eersugtige eieliefde van Adam word deur die Heer afgekeur

41 En almal wat om die mandjie van Abedam gesit het, dank die Heer nog eens dat Hy hulle vir Sy mandjie uitgekies het en hulle daardeur die onskatbare barmhartigheid laat toekom het om met Hom uit één mandjie sulke vrugte van die heerlikheid, van die liefde van die Vader, te eet en uit een en dieselfde kruik die soet sap van die ewige lewe te drink.

2. En so loof almal Abedam gedurende `n lang tyd vir die groot barmhartigheid; en terwyl die naburige mandjies reeds vir byna een derde leeg was, het nog niemand `n vrug in die mandjie van Abedam aangeraak nie. 

3. Omdat daar aan die loof en prysinge maar geen einde wil kom nie, kyk Abedam Sy gaste aan en beduie hulle dat hulle van die vrugte moes eet, net soos die gaste by die ander mandjies dit doen; maar hulle vra Hom daarop om as eerste iets uit die mandjie te neem, - wat dan ook onmiddellik gebeur, waarop almal toe met hulle hande vrugte uit die mandjie neem en dit met groot, blye eerbied eet en die met sap gevulde kruike leegdrink.

4. En so duur die maaltyd ruim een uur; maar tog raak die mandjies, net soos die kruike, nie uitgeput nie en die laaste vrugte word ook, hoe langer hoe smaakliker, soos ook die sap in die kruike steeds fyner en soeter word, sodat die einde van die maaltyd, waar niemand as laaste iets uit die mandjie wil neem nie, volledig soos die begin lyk, - waar ook niemand as eerste wil neem nie. En omdat hulle Abedam Self nog dikwels iets uit die mandjie sien neem, dink niemand daaraan om op te hou nie; slegs Adam merk dat die son haar ondergang nader en hy vra aan die hoë Abedam wat daar nou moes gebeur, omdat die tyd van die gebruiklike voorbrand naby gekom het.

5. Die hoë Abedam vra daarenteen aan Adam: "Adam, vertel My nou eers duidelik vir wie die voorbrand nou eintlik bedoel is; vir My, of die blou lug en die later sigbaar wordende sterre en die nog sigbare son en die maan, of miskien vir die volk, of slegs vir jou?  

6. Sien jy, Ek weet nouliks wat jy ooit daarmee verbind het, nóg wat jy tans daarmee sou wil verbind of ook al werklik verbind het; daaroor sou Ek graag iets duideliker van jou wil verneem.

7. Vir my sal of kan hierdie dwaasheid nouliks bedoel wees; want as Ek graag so iets wou gehad het, dan sou Ek dit ook lankal van jou verlang het. Omdat Ek dus gladnie van so iets hou nie en dit nie wil en dit daarom ook gladnie vir My bedoel kan wees nie, moet jy My net vertel vir wie die verering met die sogenaamde voorbrand bedoel is en watter goeie rede jy daarvoor het!"

8. Nou verstom Adam se tong en wel so volkome, dat hy nie meer in staat was om ook maar één woord oor sy lippe te kry nie.

9. Dit bemerk Abedam en sê daarom: "Adam, is dit nie só dat jy die meeste vreugde aan die voorbrand beleef, omdat jy dit eintlik heimlik op jouself betrek en daarmee wil aangee dat die weg na die poort van die lewe slegs via jou loop? - Daarom moes jou vuur dan ook vóór Myne ontsteek word en was jy meer op die stiptelike nalewing van die voorbrand as op die offerbrande self gestel, wat ter verering van My bestem was!

10. Sien, oor die heimlike rede het Ek dan ook die brandoffer wat vir My bestem was, nog in die voormiddag laat brand, om dit los te maak van jou groot dwaasheid. Maar tog lyk dit of jy nie die minste lus het om jou ou domheid te laat vaar nie!

11. Is die maaltyd by My, nie meer werd as die voorbrand wat op jou betrekking het nie?! Bly daarom by die mandjies en geniet solank jy wil en solank dit vir jou goed smaak! Dit kan jy ook doen, Adam! As jy liewer is vir die brande teenoor hierdie lewende maaltyd dan kan jy jou ook immers die vreugde verskaf; maar jy moet wel goed oppas dat die vuur nie al te heftig word nie, omdat dit jou dan maklik sou kon gryp en jou verteer! - Begryp jy hierdie woorde?

12. Maar Ek sê vir jou: Begryp dit goed en bedink dat die aarde van binne hol is en vol van die bitterste vuur, - en handel soos dit jou pas, oftewel vir die dood of vir die lewe! Amen."

13. Toe Adam die woorde van Abedam verneem het, skrik hy geweldig en rig sidderend en bewend die volgende woorde tot Hom:

14. "O Abedam, U is gewyd, goed en vol liefde, barmhartigheid en erbarming; maar wee diegene wat sy voet maar `n haarbreedte oor die grens van U wil sou sit, - want dan is hy ook ryp vir die dood, omdat daar by U geen middeweg bestaan nie, maar slegs twee uiterste pole, naamlik die pool van die lewe en die van die dood.

15. En so is dit ook met U lewende woord, wat geen sagte verwyte ken nie, maar óf deur die alles oortreffende aanwysinge wêrelde bou óf in die teenoorgestelde geval dit net so vinnig weer vernietig.

16. Daarom vra ek U; wees my swakheid as mens, barmhartig en betoon medelye; want wat eenmaal gebeur het, kan nie so maklik meer ongedaan gemaak word nie. Wees U daarom sagmoedig teenoor my en laat my nie nog dieper sink as wat ek al gesink het nie! U Heilige Wil geskied! Amen."

17. En Abedam antwoord Adam baie kort: "Adam, Adam, jy spreek baie oor jouself; maar My het jy volledig vergeet!

18. Kan jy verstaan wat dit beteken dat Ek hier is, op die slegste plek in My oneindige skepping?!

19. Wat weet jy nou van die ewige oneindige gewydheid van God?!

20. Keer daarom vinnig terug en verdiep jou nie nog meer in die ryk van die dood nie, maar verdiep jou liewer in My Liefde en nou wel baie groot barmhartigheid en erbarming!

21. Wanneer jy tot nou toe slegs twee pole aan My ontdek het, dan is dit net jou skuld; vra maar aan hierdie eerste aankomeling, - sy sal jou oor die derde, die middelste pool, groot wondere vertel! Amen."

In opdrag van die Heer rig Pariholi `n vermaning aan Adam

42 Na hierdie weinige woorde wend Abedam Hom tot die vader van die nege armes wat van die aand afkomstig was. Hy heet Pariholi en sy gesin heet Pariholi Garthilli (dit beteken: die arme ploeteraars, wat niks het en ook geen moeite daarvoor doen nie, maar in goeie en gelukkige vertroue net soos die voëls van God se lug lewe), en sê vir hom:

2. Luister, My nog steeds baie arm Pariholi; sou jy dit aandurf, as Ek dit wil, om vader Adam baie sagaardig te sê dat juis die middeweg, wat hy nog nie by My gevind het nie, die mees geërde baan van My ewige liefdeswil is?"

3. En Pariholi antwoord, geheel en al aangegryp deur die grootste eerbied: "O meer as... meer as... meer as Heilige JaHWeH, God en Skepper van alle dinge en Vader van alle heilige engele wat met U is, en U welgevallige mense!

4. Hoe sou die wurm in die stof dan nog `n ander, eie wil kan hê, as slegs dit wat altyd van U af uitgaan! Daarom sal ek immers sekerlik doen wat volgens U Heilige Wil goed en buitengewoon nuttig is!

5. Dit is immers al `n onbegryplike minsaamheid van U kant af en `n middeweg alle middeweë, dat U sagmoedig vra, waar U slegs vanuit U mag kon gebied het.

6. En dat U vir ons almal, of ons nou waardig of seker ook merendeels volkome onwaardig is, tog so vaderlik sigbaar wil word om ons almal Self die enigste ware, ligvolle middeweg van alle lewe te toon, wat iedereen wat maar van goeie wil is, o Heilige Vader, na U hart lei, wat volgens my weliswaar nog swak insig die enigste ewige lewe is en dit ewig sal bly!

7. Vra, o meer as... meer as... meer as Heilige Vader, - tog in die vervolg liewer nie of ek waar dan ook en wanneer dan ook U Heilige Wil sou wil vervul nie, omdat ek ten aansien van U te veel die mees suiwerste niks is, maar gee my slegs `n gebod ooreenkomstig my bekwaamheid en my hoof sal hom immers altyd buig voor U Heilige Wil!"

8. En daarop sê Abedam vir Pariholi: "Luister, omdat jy dit reeds teenoor jouself herken het, is jy ook al geheel en al bruikbaar as `n bode van die liefde en van die lewe vanuit My! Gaan daarom maar in My Naam na Adam toe; en as Adam jou sal vra waarom jy na hom toe gekom het, vertel hom dan wat jy weet vanuit My!

9. Jy kan dus gaan; Ek sal egter jou gesin intussen opwek – luister - tot die ewige lewe! 

10. En as jy weer hier sal terugkom, dan sal jou kinders jou reeds met ope arms opneem! - Gaan dus en handel! Amen!" 

11. En Pariholi staan onmiddellik op en stap die dertig treë wat hom van Adam skei en bly daar soos `n soutpilaar voor hom staan, wel uit groot eerbied vir Adam, maar tewens ten gevolge van sy groot spreekangs, aangesien hy geen vlot tong besit het nie.

12. Met groot vrees wag hy daarom op die bekende vraag van Adam. En toe Adam hom eindelik aankyk en hom die aangewese vraag stel (want dit was `n ou gewoontevraag van Adam), word die soutpilaar `n tydlank byna `n rietstingel en begin heftig te wankel en te bewe en kon vir die eerste oomblikke geen geluid voortbring nie. Eers toe hy deur Adam vir die tweede maal met dieselfde vraag enigsins onvriendelik toegesnou word, word die gees in hom gewek en verloor hy al sy vroeëre vrees en begin die volgende baie opmerklike woorde tot die aartsvader Adam te rig. En dit lui as volg:

13. Luister, vader Adam, jy ongebore eerste mens van die aarde, wat ons almal geleer het deur jou kinders, wat nader aan jou staan as mense soos ons, dat JaHWeH, die mees Heilige, God is en ons aller mees liefdevolle Vader, aan wie slegs alle lof, alle roem, alle eer, alle liefde en alle aanbidding, soos alle offers toekom en enkel en alleen aan Hom! Hoe kan jy nou, ten aanskoue van al jou kinders, wat almal so deur jou onderrig was, jouself so verander en ons almal `n heel ander gesig toon as waar ons logiesgewys reg op het, kragtens jou onderrig aan ons almal gedurende die tyd wat geen sterflike oog nog vir JaHWeH gesien het nie?! 

14. Noudat Hy egter, o wonder bo wonder, barmhartigheid bo barmhartigheid, goedheid bo goedheid, liefde bo liefde, erbarming bo erbarming, sigbaar in ons midde wandel; ons leer, lei, voed en te drinke gee deur die uitstroming van Sy oneindige vaderliefde, - noudat Hy in die sentrum van Sy buitengewone mildheid tot ons, armsalige kinders, gekom het en ons dooie wesens sulke groot beloftes gee en, as ons dit maar wil, selfs die ewige lewe gee, - nou eers laat jy ons blyk hoe volkome leeg jou leer is, wat tot ons gerig was, en hoe gering jou agting vir God; omdat jy nou in Hom juis dit wil ontken wat Hom na ons almal toe gelei het deur Homself?!

15. O vader, draai om; want jy het jou aangesig afgewend van Hom, wat uit die grootste liefde en barmhartigheid na ons toe gekom het om ons te red van die ewige nag van die dood!

16. Sien, vader, toe ons swak was, het jy ons almal ondersteun met jou krag; versmaad dan ook nie in hierdie tyd van jou swakheid ons hande nie, noudat ons jou wil ondersteun om jou volgens die Heilige Wil van die Vader weer op die been te help!

17. Wend jou daarom ook dadelik tot Hom, wat in ons midde is en nie êrens baie ver buite ons nie!

18. O vader, sien, Hy is in ons midde! Wend jou daarom in alleryl tot Hom, Amen; ja, ja, in alleryl. Amen, Amen, Amen!"

Adam sien sy dwaasheid in; sy berou en ommekeer

43 Eers toe Adam die woorde uit die mond van Pariholi gehoor het, begin hy oor homself na te dink en hy sien toe ook volkome in hoe groot die verborge sonde vir God nog in hom was, waardeur die hoë Abedam ook nie by Adam se mandjie wou gaan sit het nie en hy word hom ook bewus van die groot onbarmhartigheid waarin hy hom gestort het, deurdat hy, naas God, ook self vereer wou word as ongebore mens.

2. Dit sien hy nou in; maar behalwe die insig het hy ook die vraag in sy hart: Hoe kan ek nou hierdie onsinnige smet voor die oë van die Heer uit my lewe wis?

3. Wie sal my nou red en wie my bewaar, dat ek nie verstik in die diep slyk van hierdie ongehoorde skande nie, nou in die aangesig van my God en van al my kinders?! 

4. Na hierdie gedagtes wend hy (Adam) hom tot die bode Pariholi en sê vir hom: "Pariholi, jy het vantevore baie goed oor die vinnige ommekeer gepraat; maar as ek jou mag vra: Hoe is dit vir iemand, wat hom onuitspreeklik ver van God afgewend het, so eenvoudigweg moontlik?

5. Welke bevredigende antwoord kan jy my daarop gee? Maar besef wel hoe onmeetlik diep ek nou in aller erbarmlikheid geval het!

6. O jy, rampsaligste en skandaligste gedagte, en ten opsigte van my God, onwaardigste gedagte!

7. O ellendige voorverbranding, wie het jou ooit in my hart gestop, sodat ek opdrag daartoe moes gee, om nou vervolgens my ondergang tegemoet te gaan?!

8. O son, versnel jou gang, sodat jou strale nie te lank meer my te groot skande voor die hele aarde moet verlig nie!

9. O Pariholi, waar het jy nou `n woord van troos? Wat kan jy vir my sê wat my ooit weer sou kon oprig in God se oë? Waar is nou die moontlike vinnige ommekeer waaroor jy gespreek het? Wat kan jy my nou sê en wat kan jy my gee, sodat ek nie geheel ten gronde gaan in die bomatige skande wat my gevange hou, tot in die mees inwendige wortel van my allerellendigste lewe nie?

10. Pariholi, o spreek, spreek, spreek nou as jy kan, mag en wil!

11. Bedek my aangesig met die stem van jou hart, sodat dit nie al te veel blootgestel is aan die oog van Die Een wat nou in ons midde vertoef nie!"

12. En daarop antwoord Pariholi: "O vader Adam, luister dan in die Naam van jou en my God JaHWeH, wat gewyd, meer as gewyd nou in die midde van ons sigbaar is vir die oog van elke kind wat ook nog so onvolmaak is.

13. Hoe kan jy nou nog vra na die moontlikheid van die vinnige ommekeer, jy was tog immers die eerste vry asemhalende getuie van Sy eindelose erbarming en ken dus JaHWeH se eindelose liefde baie honderde jare langer as ek, en tog kan jy my nog daarna vra?

14. Sien, dat jy driehonderd jaar lank gebied het om altyd eers die vuur voor te brand om geëer te word deur ons kinders, was tog juis `n verborge dwaasheid in jou hart ten opsigte van God! Hy het jou gesien smag onder die swaar druk van dergelike las en het Hom daarom nou ten seerste oor jou ontferm en het hierdie drukkende las van jou hart geneem en het jou nou heeltemal vrygemaak. 

15. Hoe kan jy, ou vader, wat ons allereerste leermeester was, dan nou nog vra na die moontlikheid van `n vinnige ommekeer, terwyl Hy jou reeds laat omkeer het, lank voordat jy nog maar daaraan gedink het wat daar agter jou voorbrand mag skuil?!

16. Waarom is jy nou in jou hart vererg daaroor, wanneer die Heer, die Heilige Vader, `n enorme verborge euwel, met geweld uit jou hart trek?

17. Of dink jy dalk dat Hy jou ten gronde wil rig terwyl Hy jou juis so barmhartiglik oprig?

18. O vader, - kyk na die heilige plek daar; kyk na Sy oë, Sy mond, kyk na Sy so vaderlik liefdevol en vriendelik wyd uitgestrekte arms! Welke allergrootste liefde straal daar nie van Sy mees heilige gesig na jou toe nie, vader Adam! En dan kan jy tog nog vra na die moontlikheid van `n vinnige ommekeer!

19. O vader, dit sou nie vir my moontlik wees om jou nog meer daaroor te sê, in die mees heilige aanwesigheid van Die Een wat jou vanuit elke haar van Sy hoof baie luid toeroep:

20. 'Adam, My seun, waarom talm jy so lank en werp jy jou nie in die ope arms van jou ewige, mees heilige Vader, wie se eindelose liefde haar reeds ewighede lank met jou besighou nie?!'

21. O vader Adam, begryp jy dalk nog nie die woorde nie?"

22. Maar Adam spring na hierdie woorde, gloeiend van vreugde op en omarm Pariholi. Daarna sê hy vir hom: "O Pariholi, wie het jou sulke woorde laat spreek? 

23. Waarlik, nie die diep aand het hierdie hemelse vrug in jou tot rypheid gebring nie!

24. Laat ons beide daarom na Hom toe draf en Hom omvou met die ligste vlamme van ons liefde; want waarlik waar, nou het Hy in my hart die voor en die navuur ontsteek! Nog nooit het ek so `n liefdesdrang ondervind as juis nou nie; laat ons daarom na Hom toe gaan, - na Hom, die liefdevolste, mees heilige Vader! Amen."

Abedam se woorde oor die 'Vader' en die 'Regter' in Hom

44 En so begelei Pariholi Adam na die hoë Abedam. Abedam neem die nou uiters berouvolle Adam baie vriendelik op en sê vir hom: "Adam, wanneer sal die tyd dan eendag aanbreek, dat jy My as Vader leer ken en nie altyd deur, en hoe langer hoe meer, slegs as Regter nie? 

2. Gister het jy My deemoedige kant gesien en Ek het My eers geleidelik aan deur jou laat herken, net soos deur al jou kinders, sodat niemand deur My sigbare aanwesigheid in die vryheid van sy hart gehinder sou word nie.

3. Toe Ek My dan geleidelik laat herken, weliswaar so, dat niemand se vrye lewensfeer ten aansien van My aangetas kon word nie, het jy My weliswaar herken en het jy My met jou mond beken as die heilige, liefdevolste Vader, - maar jou hart het hierdie Vader nooit die volle ruimte gegee nie; maar waar die Vader ingetrek het, daar het ook die Regter met Hom saam ingetrek, wat toe jou hart gedwing het om My te bemin, maar wel steeds driemaal meer gevrees het as om te bemin.  

4. En tot op hierdie minuut het jy in hierdie dubbelslagtige houding gebly en kon jy My nie so volledig liefhebbend omvou nie, omdat jy vrees en jy in hierdie vrees nooit die Vader nie, maar steeds net die Regter kon sien.

5. Nou het Ek jou weliswaar drasties gewek en kom jy as liefhebbende seun na My toe, maar die liefde in jou tans brandende hart is nie van jouself nie; want Ek het haar, om jou volledig te wek, heeltemal vry in jou ontsteek. Ek sê vir jou: Die Vader en die Regter is nog nie geskei in jou nie. Probeer nou eers met jou eie lewenskrag die Vader in jouself te omvat; ja omvat Hom heeltemal en maak Hom los van die aanklaende Regter, wat jou nog altyd verhinder het om die eindelose liefde van die Vader in die helderste lig voor jou te sien en vir al jou kinders wat uit jou voortgekom het!

6. Begryp nou dat Ek nie as Regter na julle toe gekom het nie, maar as liefdevolle, Heilige Vader om met eie hand aan alle kinders reeds op aarde die heerlike, heilige saad van die ewige lewe te gee; dan sal julle eindelik in julle eie vlammende hart duidelik insien dat Regter en Vader in die liefhebbende hart van die kinders in ewigheid nooit één word nie, dat slegs die Vader altyd of slegs die Regter die lewe moet beheers, die Vader tot die ewige lewe en die Regter tot die ewige dood van die gees van die liefde.

7. Skei dus daarom in rustige vreugde tog eens die liefdevolle, Heilige Vader van die liefdelose, grimmige, streng Regter in julle, dan sal julle nooit bewe en sidder vir My nie, maar juig en spring van vreugde en onbevreesde kinderlike liefde tot My, julle ewige, liefdevolle, Heilige Vader!

8. Wees daarvan verseker dat almal wat My as die Vader aanroep, nooit in My `n Regter sal sien nie; maar diegene wat die liefdevolle Vader te alle tye makliker en eerder as die strengste, verskriklikste Regter in hulle huiwerende hart beken, hulle sal dit dan ook helaas in My vind; ja ongelukkigergewys sal hulle die dodelike Regter daar vind, waar hulle andersins langs die weg van die liefde die liefdevolle Vader onfeilbaar en getrou sou gevind het. 

9. Neem dit goed in jou op, My Adam, My seun: Wat jy soek, sal jy ook vind, oftewel die liefhebbende Vader, die heilige, die goeie, - die ewige liefde en die ewige lewe deur haar en in haar. Of, soos hier reeds voldoende aangetoon was, die Regter, die ewige, heel onverbiddelike, doodmakende Regter van die dooies, wat hulle op hierdie beproewende aarde nooit in onbevreesde, getroue suiwer liefde tot My, hulle mees liefdevolle Vader wil wend nie, sodat Ek hulle volledig tot lewe sou wek en in die ewige lewe van die gees kan opneem.

10. Neem dit goed in julle op, ja onthou dit lewendig in julle liefhebbende hart en laat iedereen dit onthou, dan sal die Regter spoedig verlore gaan en in sy plek sal slegs die liefdevolle, Heilige Vader in julle liefhebbende harte die vriendelikste en saligste woning betrek

11. Begryp julle hierdie woorde wat Ek nou hoogs getrou gespreek het?

12. Ja, Adam, begryp dit diep in jou hart van liefde en die innigste lewe vanuit My en in My; hoor en sien en voel dit ewiglik! Amen."

13. Na hierdie woorde werp Adam hom dadelik teen Abedam se bors en ween van oormatige salige vreugde en van vurige liefde; want nou eers herken hy die Heilige Vader volledig, waardeur hy ook nie in staat was om te spreek nie, bevange deur die groot saligheid.

14. Abedam druk hom ook so kragtig teen Sy bors, dat deur hierdie houding elkeen kan sien en moes erken: JaHWeH is `n waaragtige Vader van alle mense. En almal begin hulle vertroulik om Hom heen te dring en die hele hoogte word al spoedig gehul in helder, sagte verwarmende vlamme van liefde vir die Heilige Vader!

15. En Abedam merk tydens hierdie wonderlike heilige, feestelike geleentheid op: "Adam, sien, dit is die korrekte voorbrand op aarde, voorafgaande aan die groot na-, of veeleer hoofverbranding, wat eens na die lewe in My oneindige ryk van die ewige lewe sal volg!

16. Bly dan ook steeds hierby; dit is die ware en My, die Vader, alleen welgevallige voorbrand. - Begryp dit almal! Amen."

Die grootste beloning vir die mens: Om die Heer te mag liefhê

45 Hierna wend Abedam Hom tot Pariholi en sê vir hom: "Pariholi, sien, elke troue en vlytige arbeider is sy loon ook volledig werd!

2. Ek het intussen vir jou al jou familie opgewek, waarvan jy jou so-ewe self sal oortuig, omdat jou vrou en jou sewe kinders jou met oop, reeds onsterflike arms opgeneem het toe jy saam met hierdie seun van My (naamlik Adam) teruggekeer het, - maar hierdie weldaad as loon is wel groot vir die gevoel van liefde van `n vader, maar as die vader dan ten aansien van homself `n ietwat diepergaande vraag sou stel, wat so lui: 'Wat het ek nou eintlik self daaraan as my familie onsterflik geword het en my met onsterflike arms omhels, terwyl ekself geen ander aandeel het as om maar net die groot vreugde te hê, om as vader, my familie onsterflik te ken, maar vervolgens my eie sterflikheid maar al te helder en duidelik in my organe en ledemate voel?'

3. Sien, dit is tog baie redelik om hierdie vraag aan die eie gevoel te stel; en op grond van hierdie vraag, wat weliswaar nie jy, maar Ek alleen in jou gestel het, sal aan jou ook geskied wat jou familie oorgekom het en dit het jou reeds te beurt geval toe hulle jou in hulle arms neem en jy is al onsterflik gemaak deurdat Ek jou beroep het om My Woord daarheen in jou te dra waarheen My Liefde jou dit gebied het; maar nietemin het jy as getroue oorbringer van My wil aan Adam nog `n beloning verdien.

4. Sien, Ek laat dit geheel aan jou volkome vrye wil oor. Ondervra jou hart; wat sy ook maar wens, dit sal jou onmiddellik ten deel val!

5. As jy die son aan jou voete wil hê, Ek sê jou: Waarlik, hy sal hom uiters vinnig volgens My wil moet voeg!

6. Of wil jy die maan hê? Sy sal haar na die minste van My wenke voeg!

7. Of wil jy alle sterre hê? Ek verseker jou, hulle sal soos sneeuvlokkies aan jou voete val!

8. Of wil jy die binneste organe van die aarde hê? Jy kan My glo: Hulle sal hulle onmiddellik soos magtige groot kluwe slange rondom jou voete kronkel!

9. Dus, wat jy ook maar wens, dit sal, soos Ek reeds vroeër gesê het, ook onmiddellik geskied! Amen."

10. Pariholi val dadelik voor die voete van Abedam neer en smeek wenend: "O liefdevolle, mees heilige Vader, God, JaHWeH! Noudat U my, wurm in die stof voor U, reeds allerbarmhartig die onsterflikheid gegee het, wat sal die groot dwaasheid van my hart U dan nog vra?! 

11. O heilige, allerbeste Vader, ek sal U vir die kleinste deel van U heilige barmhartigheidskenking aan my, onwaardige, in ewigheid nooit genoeg kan bedank nie; want in elke asemtog lê immers al so `n eindelose weldaad wat U aan ons mense gee, dat dit deur geen enkele engel ooit genoeg geprys kan word nie, - om oor ander dinge nog maar te swyg!

12. En ek, afskuwelike wurm in die vuil stof voor U, sou my aanmatig om daarenteen nog in alle erns vir dinge te vra, as synde die loon wat `n niksnut toekom, wat U mees heilige tong vir my uitgespreek het, of miskien nog om ander ongehoorde dinge?!

13. Nee, nee, Vader, Heilige Vader! Laat ek eerder, wangedrog ten aansien van U, my deur alle slange en adders van die aarde aan stukke skeur as dat my hart ook maar die flouste gedagte sou koester om nog meer van U te vra as wat U my tog al deur U eindelose vaderlike goedheid in so `n ewige onmeetlike omvang laat toekom het, terwyl ek van al die onuitspreeklike ook nie die allerkleinste in die allergeringste mate waardig is nie!

14. O Heilige Vader, ek hoop dat U my swakkerige dank vir U eindelose weldade allerbarmhartig nie as nietig tersyde sal skuif nie en dat U my ook sal toestaan om U bo alles lief te hê! Sien, Heilige Vader, - dit is al waarna my hart verlang! Laat U Heilige Wil geskied!"

15. Met hierdie woorde van Pariholi hou Abedam Sy hand voor Sy oë en verberg Sy trane vir die ander vaders; maar spoedig neem Hy sy hand van Sy oë af weg, en baie bewoë buig Hy Hom vooroor na die nog wenende Pariholi, hef hom vinnig op en sê die volgende woorde vir hom:

16. "Pariholi, dit lyk weliswaar asof jy vir die geringste gevra het; maar waarlik, Ek sê vir jou, dit is die allerhoogste!

17. En daarom sal jy in die hoogste mate My Liefde hê en jou hele, klein familie met jou, nie slegs tydelik nie, maar vir ewig!

18. Jou dogters sal mooi wees soos môresterre en jou seuns wil Ek versier met `n krag in hulle oë waardeur hulle die skrif van die sterre sal sien en sal lees wat dit beteken!

19. Jou vrou sal deel hê aan My hart net soos jy die volste aandeel het aan My Liefde; en Ek sal julle in ewigheid nie meer verlaat nie!

20. Kom daarom nou almal hier aan My vaderbors! Amen."

Hoe mens moet bid. Die Wese van God en van die lewe.

46 Met groot liefde vervul, hardloop almal nou op Abedam af. Hy omarm hulle almal, seën hulle en druk hulle vervolgens teen Sy bors en sê toe vir al die omstanders: "Kinders, laat almal wat hier is, hierna kyk: Soos Adam en hierdie familie Garthilli nou reeds aan My bors `n ewige lewe adem in die gees van hulle groot liefde en allergrootste deemoed en soos eweneens Henog, Jared, Lameg, Set, Metusalag, Enos, Kenan, Mahalaleël, Abedam die bekende, Sethlahem, Kisehel en sy broers, Jura, Bhusin, Ohorion, Zuriël, Uranion, Gabiël en sy broers Lamel en Hored, en met hulle ook hulle vroue en kindertjies en kinders dit inasem, so sal almal `n ewige lewe inasem in die gees van die liefde tot My en in alle waarheid wat daaruit voortkom!

2. Want waarlik, Ek sê dit vir julle almal: Daar is niemand wat nie deur My geroep is nie! Maar tog sê Ek nogmaals vir julle almal: Van alle geroepenes sal daar nie één aan My bors kom, voordat hy nie uit homself in alle liefde en deemoed sal kom en dan in sy hart vir My sal beken dat Ek sy Vader is nie!

3. Waarlik, Ek sê vir julle almal: Wie My nie vanuit sy hart as Vader sal beken nie, hulle sal nie aan My bors kom nie!

4. Wanneer julle sal roep: 'Abba', roep dit dan in julle hart, in deemoed, in liefde en in alle waarheid vanuit die liefde; dan sal Ek julle verhoor!

5. Diegene van julle, kinders, wat voortdurend sal roep: 'Heer, Heer, God van alle geregtigheid, God van barmhartigheid, God van liefde en alle erbarming!', die sal Ek weliswaar nie verwerp nie en Ek sal hom die lewe gee, - maar dit sal baie moeilik vir hom wees om ooit hier aan te kom in die oord van die volkome salige vrye lewe.

6. Want God laat Hom nie omvat nie, en die Heer van alle geregtigheid kan op grond van Sy eindelose oop gewydheid nooit `n soortgelyke toenadering duld nie, maar slegs die Vader, wat in Sy eindelose liefde vir Sy kinders alles in Hom berg, sodat hulle Hom almal so volkome en in die gees nog onuitspreeklik inniger as wat julle dit hier sien, sal kan nader en ook moet nader om daar aan Sy vaderbors ewig te geniet van alles wat maar van die Vader is.

7. Onthou dit dus vir alle tye van die tye, dat slegs die Vader die lewe het en die lewe gee; en slegs die Vader is die ewige lewe in God.

8. God Self is nie die lewe nie; maar Hy is slegs die lig van die Vader, soos slegs die Vader die lewe is in Sy lig. Die Heer het ook geen lewe nie; maar die lewe is van die Vader alleen, - want die Heer is maar net die oneindige mag van die Vader, wat alleen Hom ewig eie is! Wie hom dus nie volledig tot die Vader wend nie, waarlik, die sal ook nie tot die Vader kom nie; wie egter nie tot die Vader sal kom nie, sal weinig lewe in hom ervaar! Want daar is `n eindelose verskil tussen lewe en lewe!

10. Ook die klip lewe omdat hy bestaan; want bestaan en lewe is een en dieselfde, - want alle gegewe lewe is `n voortdurende stryd tussen twee magte, waarvan die een strewe vir die vernietiging, die ander daarenteen vir die bestaan, waarby geeneen van beide egter ooit êrens anders die gewenste rus kan vind nie, as slegs in My, die Vader. 

11. En so lewe ook die klip; maar wat vir julle`n ondenkbare verskil is tussen die lewe van `n klip en die lewe van `n eenvoudige myt, - en wat se groot verskil dan wel in vergelyking met die lewe van `n in die liefde volkome, allersaligste, mees vrye engelegees!

12. Gevolglik sal weliswaar ook almal `n lewe hê in God en in die Heer; maar die enige ware, homself volkome vry bewustelike lewe is slegs in die Vader; vergeleke met hierdie lewe is al die ander lewe julle reinste dood!

13. Onthou dit alles goed en wend julle daarom tot die Vader as julle waarlik wil lewe! 

14. Julle almal is geroep vir die lewe in My; kom daarom almal en neem dit van My aan en laat julle uitverkies deur My, sodat daar nie later gesê sal word: 'Van die geroepenes is daar slegs weiniges uitverkies nie!'

15. Bewaar dit alles diep in julle nog baie koue harte! Amen."

Die verdeemoediging en verleentheid van die beterweterige vraestellers.

47 Na hierdie woorde het die son homself nou reeds heeltemal agter die berge verskuil en sodoende was die Sabbat ook verby. Omdat alle volkstamme al uit die aankondiging van hierdie môre wel geweet het dat daar hierdie keer, net soos in die toekoms, saans geen offervuur meer gebrand sou word nie, maar daardeur ook nie geweet het wat hulle nou moes doen nie, bly of teruggaan huistoe, - stuur hulle van alle kante bodes na die hoogte om te vra wat die bedoeling nou was. 

2. Toe die genoemde bodes op die hoogte aankom met die bedoeling om hulle na Adam te begewe, wat nog aan die bors van Abedam gerus het, vra Hy hulle:

3. "Kinders, wat is die sin van julle bedoeling? Waarom het julle hierheen gekom?"

4. Die bodes ken Abedam egter nog nie, want die groot teken kon hulle nog nie wek nie, omdat hulle by wyse van voorbereiding ook reeds vir Henog, Jared, Kenan, Enos en Set dergelike wondere sien verrig het. En hulle antwoord kom gevolglik dan natuurlik ook nogal prikkelbaar en ietwat vrypostig:  

5. "Waarom stel jy die vraag aan ons? Jy is nie Adam nie, nóg Set nóg Enos nóg een uit die heilige ry van die vaders, nóg het ons jou iets gevra; ons is immers hierheen gestuur, dit is aan ons om vrae te stel!

6. Waar is jy wel gebore en waar opgevoed, dat ons manier van doen vir jou nog so geheel en al onbekend is, want dit is tog `n ernstige fout en uiters onbetaamlik om in die duidelike aanwesigheid van die verhewe aartsvader vóór hom te spreek met jou bitsige tong?!

7. Hoe kom jy eintlik daarby om ons 'kinders' te noem, - terwyl, deur ons gesien, dit vir ons voorkom dat ons eerder oorgrootvaders van jou kon gewees het?!

8. En dan, wat `n onsinnige vraag: Wat is die sin van ons bedoeling en waarom het ons hierheen gekom? - Die sin van ons bedoeling sal tog wel nagenoeg dieselfde wees as waarom ons hierheen gekom het?! - Sien, ietwat dom!

9. Dit het teenswoordig byna die meeste jong mense, dat hulle ontsettend vrypostig is en nie merk dat die een domheid na die ander uit hulle mond kom nie; wees jy daarom ook in die vervolg verstandiger en hou jou tong mooi in bedwang! - Onthou dit vir die toekoms!" 

10. Na hierdie woorde gaan hulle verder om Adam te soek, maar hulle vind hom nie.

11. Nou het almal wat op die oomblik op die hoogte was, `n innerlike gebod van Abedam gekry om oor Hom te swyg, maar die soekendes wel te wys waar Adam hom bevind.

12. Baie spoedig kom hulle by Set aan en vra hom waar die aartsvader hom bevind. En met sy vinger wys Set dadelik vir Adam aan.

13. Toe verbaas hulle hulleself geweldig, hoe hulle by hom kon verbygegaan het, sonder om die tog baie goed herkenbare Adam op te merk. 

14. Set sê toe kortgebonde vir hulle: "Ja, waarlik, kinders, daar is enorm baie blindheid voor nodig om dit oor die hoof te sien en ontsettend baie doofheid om op hierdie dag die mees opwekkende, groot, heilige ruising nie te hoor nie! Gaan dus daarheen en daar sal julle self die aartsvader van alle vaders aantref! Amen." 

15. Die antwoord het die twaalf bodes met soveel angs vervul; dat hulle nou as versteend daar gestaan het en nie geweet het wat hulle daaraan moes doen nie.

16. Set gee egter nog een klein donderpreek agterna en sê vir hulle: "Waarom bly julle Sabbatsniksnutte nog hier staan? Het ek julle dan nie gewys waar Adam is nie?  

17. Bly nie solank hier staan nie en wag tot die aardbodem julle miskien vanself verder sal dra nie, maar verdwyn tenminste uit my sig."

18. Toe die bodes nog een keer die volle aanslag kry, spring hulle weg asof iemand hulle gebrand het en hulle weet nie waarheen hulle nou moes vlug nie; want hulle was so deur angs en skuheid bevange, dat hulle alle moed verloor het om nog die streng Adam te benader, want die sagmoedige vader Set het hulle so onvriendelik ontvang. 

19. En teruggaan sonder `n bevredigende antwoord durf hulle ook nie.

20. Wat nou gedoen? - Een van hulle sê: "Ja, waarvoor maak dit nog sin om hier op nouliks honderd tree afstand van die vaders vir niks en nog eens niks te staan en wag nie?

21. Laat ons óf geheel uit die gesig van die vaders verdwyn, óf laat een van ons daarheen gaan waar die man met die blonde, lang hare ons die eerste keer toegespreek het en hom vra; omdat hy immers as eerste ons bedoeling wou weet, wat daar moet gebeur, en laat hy dan aan ons die boodskap oorbring.

22. Dit sou sondermeer goed wees om die ietwat vrypostige man ietwat van naderby te leer ken; want daar moet sekerlik iets besonders in hom skuil, omdat Adam, wat andersins baie moeilik te benader is, hom so toegedaan is dat hy selfs sy arms om hom heen geslaan het!

23. Wie van ons sal dus die lastige taak op hom neem?"

24. `n Ander een uit die groep stem onmiddellik in met die eerste spreker en sê toe vir die omstanders: "Ja, inderdaad `n lastige saak! Ek weet nie wat ek nou eerder sou doen as juis dit nie!

25. Werklik, julle sou my met julle vuiste kon bewerk totdat ek so blou uitsien soos die middelpunt van die hemel kort na sonsondergang, - dit sou vir my beter wees as dat ek my nou nog eens na die verhewe vaders sou moet begewe!

26. Broeders, dit is tog vreemd soos dit vir myself nou voorkom; waaragtig, maar ek het so `n gevoel asof aan my, weens die een of ander dwase kwajongstreek, die domste en smadelikste straf opgelê is!

27. En in hierdie gemoedstoestand sou ek nou juis die vaders moet benader, wat op die Sabbat altyd so ontsettend verhewe is?!

28. Nee, dit is tog wel die allerlaaste waaraan ek in my hele lewe gedink het, selfs al sou ek `n hele ewigheid op aarde moet lewe en dan niks anders as louter suur appels moet eet nie!

29. Ek sal wag tot dit ietwat donkerder geword het en my dan heel saggies uit die voete maak om ongemerk op weg na my woonplek te gaan.

30. Dit is nou my baie doelmatige plan; ek wil daarmee egter niemand van julle `n voorskrif oplê nie, maar laat elkeen van julle doen soos dit vir hom die beste lyk; ek bly eerstens by my gemelde plan, - ja, ja, daarby bly ek! 

31. En `n derde rig ook dadelik die woord tot die spreker en sê: "Waarlik, vriend en broeder, jou gedagtegang geval my wel, vandaar dat ook ek dieselfde sou wil doen; maar één ding gee my daarby te oorweging en dit is die vaders, broeders en kinders wat ons hierheen gestuur het en nou tevergeefs uitsien na `n antwoord! 

32. Omdat niemand van ons eintlik nog met die bedoeling na Adam durf gaan nie, dink ek dat dit tog nog beter sal wees om die liewe eerlikheid trou te bly en reëlreg onverrigtiger sake weer na ons mense terug te keer en sonder omweë te meld wat ons hier oorgekom het. Omdat die wonderlike, verhewe sabbatstemming van die aartsvadere aan almal bekend is, sal ook niemand hulle sekerlik daaroor vererg of verwonder dat ons onverrigtiger sake weer na hulle teruggekeer het nie! 

33. Maar ewemin as jy, broeder, wil ek iemand hiermee iets voorskryf, maar laat elkeen graag by sy eie beter mening bly."

34. En nou meld daar ook `n vierde, en sê asof hy vir homself spreek: "Die idee is nie sleg nie; maar tog skyn die eerste vir my beter te wees, hoewel dit die moeilikste is. 

35. Wat sal eintlik met jou kan gebeur as jy nog eens in alle deemoed na Adam toe sal gaan?! Hy sal jou tog nie om die lewe bring daarvoor nie?!  

36. As ons iets van hom te wete gekom het, dan is dit goed en wel, - en as ons niks bereik nie, dan is ons tog tenminste heeltemal sonder skuld, ten opsigte van hulle wat ons hierheen gestuur het. Want selfs `n kind van sewe jaar kan al immers insien dat mens by Adam nie `n gewensde antwoord kan lospeuter soos `n stukkie los bas uit `n boom nie.

37. Gee hy iemand antwoord op `n vraag, dan is dit goed en wel; en antwoord hy nie; dan sal die groot moeder aarde daarom immers ook nie uiteenskeur van die opgang tot aan die ondergang nie!

38. Hy buig dan eerbiediglik en vervolg weer verder op sy weg.

39. En wat die jong, onbekende man ten slotte betref, wat deur Adam omhels word, die lyk in die geheel geen tier te wees nie, ofskoon hy `n baie groot gelykenis vertoon met die vreemdeling wat ek gister wonderbaarlik genoeg op `n tier sien ry het. 

40. Kort en goed, dit sal ons nie die lewe kos nie! Dat daar sekerlik teen my te velde getrek sal word, dit verwag ek al by voorbaat; en verder, wat sou my verder nog aan erger dinge kon oorkom?!

41. Wie ken Adam nie reeds so lank as wat hy leef nie?! Hy is iemand wat steeds met rasende erns vervul is; en wat daar in die besonder tydens `n Sabbat na buite tree wanneer mens op `n ongeleë oomblik met iets by hom kom, dit weet ook byna elkeen van ons. 

42. Dus, weet julle wat?! - Broeders en vriende, ek is volkome bereid om na bo te gaan en al ons geluk te beproef! Wie saam met my wil gaan, sal sekerlik nie deur my verhinder word nie!

43. Ek glo egter dat twee of drie makliker `n Set-agtige stoot kan verdra as één alleen; laat ons daarom nog eenmaal ons geluk beproef! Wie weet waarvoor dit nog alles goed voor sal wees?!

44. Dit is immers reeds lank `n ou leer by ons, dat al die goeie sy slegte kant, en al die slegte sy goeie kant het, net soos die dag sonder nag geen dag en die nag sonder dag geen nag sou wees nie.

45. Nou dan, laat ons nie te lank daaroor nadink nie; wie moed het, gaan saam met my op die weg!" 

46. Nou begin byna almal geweldig agter hulle ore te krap en die een na die ander merk op: "Jy het weliswaar volkome gelyk; maar neem nou die geval! ons, - ja ons almal, ongeag alles wat julle gesê het; sou die ou Adam `n vloek oor ons laat uitspreek en ons weet dat Adam se stem so goed soos die stem van JaHWeH Self is! - wat dan? Wat dan?"

47. En toe vermaan hulle hom wat eerder by homself spreek en sê op `n besluitelose toon: "Ja, - ja, - dit het ek wel heeltemal vergeet!

48. Ja, nou sien die saak heelwat anders daaruit! Waarlik, as hierdie goeie raad nie duur word nie, dan word dit vir ewig nie meer nie! -

49. Maar sien, sien, daar kom nou net twee manne van die heuwel af en soos wat dit lyk, reëlreg na ons toe!

50. Laat ons net sien of ons nie met hulle `n weinig kan onderhandel nie! Laat my alleen na vore gaan, as julle miskien `n bietjie bang is!" 

Die angsvervulde bodes word opgebeur deur Abedam en Adam. Garbiël se groot liefde vir Abedam

48 Na `n baie kort tydjie van nouliks enkele oomblikke sê die eerste spreker met `n enigsins verleë stem weer vir die ander:

2. "Broeders en vriende! So waar as wat ons almal van Adam afstam, - as my oë my nie sodanig bedrieg het dat ek `n molshoop vir `n berg aangesien het nie, - waarlik, ek wil geen tand meer in my mond hê as ja, nou is dit duidelik, - herken julle hulle dan nie? - Ja, dit is nou volkome duidelik: Die twee is Adam en die onbekende man!

3. Laat diegene wat ons kan en wil help, ons nou help! Daar is nou geen tyd meer om weg te hardloop nie en dit kom my ook voor dat so-iets nouliks moontlik kan wees.

4. Wel, dit sal nou `n merkwaardige aangeleentheid word! - Broeders, weet julle wat? - Laat ons onsself maar dadelik op die grond werp, anders sal dit heeltemal sleg gaan!

5. Want Adam laat nie met hom spot nie. Dit sal tog ten minste `n tien jaar lange verbanning oplewer!

6. En laat iedereen van ons sy uiterste bes doen om uit volle bors te smeek, anders, - dit sê ek vir julle, - is dit klaarpraat met ons!

7. Waaragtig, kyk, reg op ons af! Hulle is al baie naby; val julle nou plat!"

8. En dadelik val almal vooroor op die grond en begin te roep: - "O, verhewe vader Adam, wees ons sondaars barmhartig en betoon medelye! O, verhewe aartsvader, verskoon ons van u woede! O, bo alles magtige, ongebore, eerste mens van die aarde, laat u groot toorn nie oor ons kom nie! 

9. O, ewebeeld van God, Seun van JaHWeH, wees toegeeflik in wat ons oneindige groot dwaasheid betref!"

10. En so bly hulle maar roep terwyl die hoë Abedam en Adam lankal by hulle staan.

11. In stilte vra Abedam aan Adam: "Luister, hoe geval die geroep jou?" 

12. En Adam antwoord: "O Vader! Dit is `n vreeslike gekerm; die gekerm het ek self veroorsaak!

13. Gisteroggend sou dit my nog goed geval het; nou wil ek egter huil van medelye!

14. Die armsaliges vrees my, - en ek weet nie wat ek alles uit liefde vir hulle kan doen nie!

15. O heilige, liefdevolle Vader, wees my ook hier wederom barmhartig en wees vervul van erbarming en maak weer `n dwaasheid van my hart goed."

16. En Abedam sê vir hom: "Kyk en glo My, dit is nie die laaste dwaasheid wat jy teenoor My begaan en wat Ek weer moet goedmaak nie; want jy het My soveel werk gegee, met die blindheid waaraan jy self skuldig is, dat Ek tot aan die einde van die tye pal besig sal wees om alles weer na die oorspronklike orde te bring!

17. Kyk dus, soos hulle hier smag, smag daar nog heelwat van die wat om ons heen gelaer is!

18. Laat die familie Garthilli `n duidelike bewys vir jou wees. Uranion en sy nakomeling, hoe het hulle op die hoogte aangekom? En tog is dit sy huis wat in die môre die helderste straal.

19. Maar alles wat jy gedoen het, kom op geeneen van jou rekeninge meer voor nie; want sien, Ek het dit op My eie rekening gesit en weet baie goed wat Ek daarom vir alle tye van die tye sal doen.

20. Maar nou is jy nog effentjies aan die beurt; roep hom, wat die naaste aan ons op die grond lê, by sy naam en beveel hom met `n kalm stem om op te staan en ons sal dan sien wat ons te doen staan. Amen." 

21. En toe buig Adam hom vooroor na ons eerste spreker en aanvoerder, gryp sy hand en roep in sy oor: 

22. "Garbiël! Staan op, - en maak `n einde aan jou sinlose geskreeu!"

23. Maar Garbiël sê dadelik, terwyl hy nog op die grond lê, vir die ander: "Broeders, hou nou op met roep, dit help niks meer nie, - maar staan saam met my op en laat iedereen voorbereid wees op die strengste vonnis; want julle weet immers almal, dat as die verhewe vader die een of ander smekeling aan sy linkerhand pak en vir hom sê om op te staan, dat dit dan soveel wil sê as: 'Verdwyn onmiddellik vir twintig jaar lank ver verby middernag volledig uit my sig!'

24. O wee ons, wee ons! Dit word ons dus nie eers toegestaan om ons vrouens en ons liewe kinders saam te neem nie! O wee, wee oor ons almal; want nou is ons verlore!"

25. Daarop sê Adam vir Garbiël: "Garbiël! Jy is `n groot dwaas; dit is nou vir alle tye van die tye verby! 

26. Vrees nie; niemand van julle sal ooit weer verban word nie, want die man, wat nog vir julle onbekend is, en ek het nou nie na julle toe gekom om julle te onderdruk nie, maar om julle almal heeltemal op te rig en, as dit moontlik mag wees, ook volkome tot lewe te wek. Staan almal daarom op! Amen." 

27. Toe Garbiël hierdie woorde uit die andersins so streng mond van Adam verneem het, spring hy dadelik soos `n jong hert op en weet van opperste vreugde nie wat hy moes doen nie. Onmiddellik omarm hy Adam en kus sy bors sewemaal; toe omarm hy ook die man wat nog vir hom onbekend was en sê: 

28. "Wie jy origens ookal mag wees, - kortliks gesê, my onbegrensde liefde is nou vir jou verseker werd! JaHWeH bemin tog selfs die vlieë; waarom moet jy, my origens nog onbekende broeder, van my liefde wat nou onbeperk brand, uitgesluit wees?!"

29. En Abedam kry dus ook sewe stewige kusse op sy bors.

30. Toe hy beide so gekus het, roep hy vir die ander wat ook opstaan: "Broeders, kom hier! Ag, wat het ek nou aan die bors van hierdie onbekende ondervind!

31. Daar is geen woorde voor nie! - Kom, kom, broeders en voel almal hoe buitengewoon goed die iemand in sy nabyheid is!

32. Nee, broeders, vriende, - ek wil in my eie hart byt en my huid laat stroop as hierdie wonderlike vreemdeling ooit êrens op aarde gebore is!

33. En aan hierdie hemelse man het ons voorheen so `n antwoord gegee!

34. Is daar nou nêrens `n hongerige tier wat ons almal daarvoor sou wil opvreet nie?!

35. O kom, kom en ervaar wat hier is!" 

Die innerlike, ware bedoeling van die bodes word deur Abedam onthul

49 En die ander elf gaan terstond na Adam en daarna na die vreemdeling en doen - hoewel nog ietwat bevrees, - wat Garbiël voor dit gedoen het en vind by die vreemdeling `n wonderbaarlike bevestiging van wat Garbiël hulle vertel het.

2. Omdat hulle hulleself so hewig in stilte verwonder in hulle harte, roep Abedam vir Garbiël na Hom toe en vra vir hom: 

3. "Garbiël, kan jy nog die vraag onthou wat Ek aan jou gestel het, toe julle op die hoogte aangekom het?" 

4. En Garbiël, ietwat oorbluf, antwoord na enige nadenke daarop: "Ja juis, juis, jy het ons op die hoogte `n ietwat merkwaardige vraag gestel, waarop ons jou dan ook `n heel merkwaardige dom antwoord gegee het.

5. Ja, ja, juis; ek kan my nou nie so vlug herinner hoe die vraag gestel was nie. Daar kom iets in voor oor die bedoeling en die sin; maar ek weet nou nie meer presies of die bedoeling in die sin of die sin in die bedoeling lê nie.

6. Die tweede deel van die vraag weet ek wel baie presies, naamlik: 'Waarom het julle hierheen gekom?'; maar die eerste deel onthou ek nie meer heeltemal nie.

7. Sin en bedoeling hang seker saam; maar hoe? Dit is nou vir my, armsalige, `n heeltemal ander vraag! 

8. Dit is tog waaragtig baie vreemd. Daaroor het ons straks nog onder mekaar gespreek, - en nou kry ek dit nie meer daar uit nie, ook al sal iemand my geweldig in my nek byt!  

9. Nee, so dom was ek tog nog nie in my hele lewe! Dat ek dit nou nie meer bymekaar kan bring nie!

10. Liewe, my nog onbekende vriend! Sien, andersins is ek nie so dom nie; maar die groot angs van netnou het byna met my eie naam aan die dwaal gegaan! Daarom is dit wel te vergewe as ek noodgedwonge die eerste deel van jou vraag aan julle skuldig moet bly!

11. Jy sal die vraag nog sekerlik ken! Wil jy dit nie nog een keer aan ons meedeel nie?

12. Miskien vind ons nou `n beskeie antwoord daarop as wat ons grenslose, opgeblase dwaasheid dit daar op die hoogte gevind het.

13. Indien dit jou wil mag wees; maar wees in ieder geval nie versteur of vererg daaroor nie!"

14. En Abedam willig dadelik Garbiël se wens in en sodoende gee Hy die hele vraag opnuut vir hom.

15. Nou spring Garbiël ook op van vreugde, omdat hy nou weer die vraag ken, en hy begin dadelik te praat: "Ja, ja, so was dit: 'Wat is die sin van julle bedoeling; en waarom het julle hierheen gekom?'

16. Nou, liewe vriend, omdat jy my daarna vra, - deur jou vriendelike hulp is die vraag weer daar; maar wat moet nou daarmee gebeur?"

17. En Abedam antwoord daarop: "Wel, noudat jy die vraag weer ken, kan jy My ook die antwoord daarop gee! Sien, dit is al waarom Ek van jou wou weet of jy die vraag nog onthou het!

18. En Garbiël begin na te dink en sê daarop: "Ja, wat die tweede deel van die vraag betref, daarvoor is ons na die hoogte gestuur om vir die hele volk raad in te win of ons die nag hier, soos dit andersins die gewoonte was, sal deurbring al dan nie, omdat dit vandag vir almal ongewoon is en geen offer meer gebrand word nie. 

19. Sien, dit is die hele rede van ons koms hierheen, oftewel is dit al waarom ons na die hoogte gekom het en dit sal stellig ook die sin van ons bedoeling wees!

20. Wat se ander betekenis 'die sin in die bedoeling' nog sou kon hê, sien, liewe vriend, dit kan ek onmoontlik nie vir jou uitlê nie, daarom kan jy so goed wees om ons almal welwillend mee te deel welke sin daar in jou bedoeling skuil!"

21. En Abedam antwoord hom daarop: "Luister dan: Waarom julle na die hoogte toe gekom het, en die vraag het jy korrek beantwoord; maar daarin lê nie die sin van julle bedoeling nie, - maar dit lê daarin, dat julle harte met heimlike ergernis vervul was en julle onder die voorwendsel van die tweede vraag dit wou ondersoek; naamlik waarom vandag, sonder julle medewete en wil, die plegtigheid van die Sabbat so verander was. - Kyk, is dit nie so nie?!

22. Omdat Ek deur julle gesien het en julle direk daarop aangespreek het, het julle My die sin van julle bedoeling aanstons laat merk, deur My baie onvriendelik te antwoord. - Is dit nie so nie? 

23. Weliswaar wou julle maar net hardop gevra het of julle moes bly of na die huis moes gaan; maar wat die sin van julle bedoeling betref, wou julle maar net heel in die geheim bespiedend inligting inwin om daarmee julle geheime ergernis genoegdoening te gee en dit dan by `n gunstige geleentheid voor die vaders te werp. En dit wel reeds op die eersvolgende vasgestelde geskilledag (op Dinsdag), waarop die vaders altyd `n gewillige oor skenk aan julle klagtes! - Is dit nie so nie?"

24. En Garbiël, net soos die ander, volledig van stryk gebring en onthuts, was verstom en kon geen woord uitkry nie. 

25. Maar Abedam sê daarop vir hulle almal: "Volg nou vir My en Adam na die hoogte; daar sal julle julle eers versterk met spys en drank, omdat julle vandag nog niks geëet het nie en dan sal ons oor My sin in My bedoeling, gemoedelik enkele goeie woorde wissel! Amen."

Die alwetendheid en wysheid van die Vreemdeling. Die vermoede van die verwonderde Garbiël

50 Na hierdie uitnodiging vermaan Garbiël hom as eerste; want hy was erg verbaas, omdat hy maar nie kon begryp hoe hierdie onbekende man alles so haarfyn kon geweet het nie. Daarom rig hy die volgende woorde tot die vreemdeling:

2. "Luister, jy bo alles gewaardeerde vriend, - jy is `n buitengewone raaiselagtige man vir my! Hoe kan jy dergelike verborgenhede in ons harte lees, hoe kan jy so haarfyn deursien wat hom daarin afspeel?

3. Nee, sê ek, nee, dit is te veel vir `n mens van my tipe! 

4. Sien, my bo alles gewaardeerde vriend, ek is nou vas oortuig daarvan dat dit by jou nie heeltemal natuurlik gaan nie!

5. Want ten eerste is daar die buitengewone gevoel wat ek aan jou bors ondervind het en ten tweede, maar nou nog in `n sterker mate, is jou deurdringende blik, waarvoor nie eens die mees verborge hoek van ons harte veilig is nie, die sprekendste bewys daarvoor.

6. Ek wil weliswaar nie betwis dat daar, deur toelating van bo, baie skerp siende mense bestaan nie, soos byvoorbeeld Henog, Kenan, Jared, Enos en Set, wat werklik ook reeds meermale wonderbaarlike dinge bewerkstellig het, soos die bliksem vandag - as jy dit tenminste nie teweeggebring het nie! En die vinnige wederopbou van Adam se grot - dit wil sê, as jy ook nie die hand daarin gehad het nie! En die skielike gaan lê van die storm van gister wat jy miskien ook op jou geneem het!  

7. Ja, soos ek sê, dit is beslis nie te ontken dat mense, wat God volledig toegewyd is, met Sy barmhartige toestemming tot heelwat in staat is.

8. Maar die volgende is ook gewis en volkome waar: My hart het tot op die tydstip ewenwel geheel gespaar gebly en nie eens die mees verhewe aartsvader was ooit in staat gewees om `n blik te werp in die mees innerlike skuilhoek van die lewe nie!

9. Hoe jy derhalwe so iets kan doen, is vir my werklik `n raaisel!

10. Wie kan daar naas jou bestaan?

11. Ek is nou geheel en al met groot vrees vir jou vervul en versoek jou daarom om ons almal te ontslaan van jou hoogs welwillende uitnodiging, naamlik om jou na die hoogte te volg en daar op die mees onwaardige wyse te geniet van die in die hoogste graad onverdiende kos uit die skottel van Adam. 

12. Want wat die ergerlike sin van ons geheime bedoeling betref, daaroor is ons immers reeds in die reine; wat egter die sin van jou bedoeling betref, glo ek, dat jy ons almal goed aangetoon het dat ons almal waarlik groot skurke was, maar dit in die toekoms nie meer sal wees en nog minder ooit weer sal word nie. Daarvan kan jy volkome verseker wees! Omdat jy nou tog wel die magtigste man van die hoogte skyn te wees, daar die verhewe aartsvader Adam self jou bomatig toegedaan lyk te wees, gee ons dan nou die welwillende antwoord op die vraag waarvoor ons hierheen gekom het, sodat ons nog, voordat die strale van die aandskemering geheel uitgedoof is, vir ons mense die gewenste berig kan bring!

13. Allerliefste vriend, vat nou my uitlating nie op as `n harde eis van ons wil aan dié van joune, òf aan dié van die verhewe aartsvader Adam nie. Maar slegs as `n geheel van harte deemoedig en pligmatig beskeie versoek; want as jy dit nie eens is met my wens nie, sal ons julle almal eerder tot aan die einde van die wêreld volg, as om ooit ook maar in die minste teen julle in te gaan! Daarom sal jou, sekerlik uiters magtige wil, geheel en volkome deur ons almal gerespekteer word!"

14. En Abedam sê daarop vir die baie spraaksame Garbiël: "Luister, Ek sê vir jou, jou tong is werklik `n meesterstuk; want jy praat jouself blind daarmee en jy hoor nie die luide verlange van jou hart nie, wat werklik geen slegte grondslag het nie! Sien, alles wat jy nou gespreek het, het nóg kop nóg stert nóg `n liggaam! 

15. Want wat jy nou gesê het, is niks anders as leë wind nie, waarmee jy jou angs uit jou lyf wil praat.

16. Jy vra jou af wie daar naas My kan bestaan, omdat Ek die kuns verstaan om in die binneste skuilhoek van die lewe te kyk.

17. Daarom het `n groot vrees jou bekruip; sien, dit alles het uit jou hart gekom! Ek sê egter vir jou: Steek jou tong tussen jou tande en hou hom vas, sodat hy nie nogmaals jou eie hart sal bedrieg deur jou te laat glo dat jy reeds die sin van My bedoeling met julle almal deursien het nie!

18. Sien, dit is baie ydel, want spoedig sal jy tesame met jou broeders insien dat selfs die allerhoogste en mees volkome engelegees van die boonste hemel, ewiglik nooit die volledige sin van My bedoeling met julle almal kan bevat of begryp nie!

19. Maar wat julle sorg as bode betref, almal weet nou reeds volkome dat julle vandag, môre en oormôre, dus tot en met die geskilledag, hier sal bly. 

20. Daarom het jy geen meer rede ter verontskuldiging om weg te bly en nie My uitnodiging aan te neem nie!

21. Omdat jou vrees nou kennelik ydel is en al joune lankal goed versorg is, kan jy My tog wel volg?!"

22. En met trane van vreugde antwoord Garbiël: "Ja, waarlik ja, nou volg ek U waarheen U wil!

23. Want nou gaan daar vir my `n groot lig op, omdat U sê hoe onnaspeurlik die sin van U bedoeling is!

24. Ek waag dit weliswaar nog nie om dit met my tong uit te spreek nie, - maar daarvoor spreek my hart dit soveel luider deur `n voorheen nog nooit ondervinde liefde, dat U `n Vader is!

25. En daarom sal Ek U ewig volg waarheen U wil, ja ewig! Amen."

Adam se woorde oor die Lig. Die Almagtige God en die liefdevolle Vader in Abedam.

51 En Abedam maak hom gereed om te gaan, wend Hom tot Garbiël en sê,: "Volg My dus! Waarlik, Ek sê vir jou, wie My volg, dié bewandel `n regte weg en sal nie verdwaal op die pad van die lewe tot die lewe nie!

2. Wie sou egter graag sonder lig in die middel van die nag `n lang bosweg wil bewandel?!

3. Die wêreld is die woud, en die aardse lewe van die mens die weg, en die tyd van die liggaam is die digte nag.

4. Sal diegene wat geen lig het nie, wel die korrekte smal middeweg vind wat as enigste die wandelaar werklik na die heilige liefdesdoel kan voer, wat die ewige lewe is?! 

5. Maar Ek is Self `n waaragtige onfeilbare Lig en is die Weg en die ewige lewe Self.

6. As jy My dus navolg wat jou lig in oorvloed sal gee, sal dit vir jou in ewigheid nooit meer moontlik wees om die korrekte weg mis te loop nie, omdat die lig die weg self is. En jy sal ook nooit die heilige liefdesdoel kan misloop nie, dit wat die ewige lewe is, omdat die weg en die lig die heilige liefdesdoel self is, dit wat die waaragtige ewige lewe is.

7. Laat almal My dan ook volg en vra nie waarheen nie! Want waar Ek is, is oral die regte plek en is oral die ewige lewe.

8. As iemand snags `n lig sou neem en dit, nou eers op `n berg, dan weer in `n dal, en dan op verskillende plekke plaas, - sal dit dan lyk asof die lig êrens op die korrekte plek staan?

9. Ek sê egter vir jou: Die lig is oral op sy plek, want wie kan beweer dat hierdie of daardie plek nie geskik is vir die lig van die dag nie, en dat dit nie goed is dat die son haar strale daarheen stuur nie?!

10. So is dit ook met die lig van die gees, - sodat ook niemand, as die lig oor hom kom, moet vra of dit geskik is vir hom of nie, of hy die lig werd is of nie! 

11. Maar wanneer die lig kom, moet iedereen dit dadelik aangryp en dit in sy diens stel! Want as die lig daar is, dan is dit daar om almal te dien; is dit egter eenmaal êrens weggesit of het dit uitgegaan, dan sal die waardige nie minder as die onwaardige die ontbreking van die lig met groot droefheid ondervind nie.

12. En hy sal die lig weer na Homself toe roep; maar die opgaan van daardie lig sal dan baie vertraag word en hierdie vertraging sal vir elkeen te alle tye tot `n groot en baie harde steen/klip des aanstoot word.

13. Wee egter diegene wat oordag val en hulle nie wil laat oprig deur die lig, solank dit in hulle midde is nie!

14. Waarlik, Ek sê vir jou, hy sal moeisaam opstaan as die nag hom sal inhaal!

15. As iemand egter in die nag sou val, is dit hom dan nie te vergewe nie?!

16. Ja, Ek sê dit vir jou: Wie in die nag geval het, sal hom eerder en makliker oprig wanneer die daglig sal kom, as diegene wat op die klaarligte dag geval het en te traag was om homself dadelik weer op te rig, sodat die lig hom na die heilige liefdesdoel kan bring.  

17. Daarom sê Ek nog één keer vir julle: Neem die lig op in julle harte solank dit in julle midde is; want die tyd van die lig is kort, - maar oormatig lank is die tyd van die nag!

18. En diegene wat dit nou sal aangryp, sal dan ook ewiglik geen gebrek daaraan hê nie.

19. Sien nou ook eindelik volkome in dat Ek dit Self is: Die Lig van al die lewe en die oerewige enigste lewe Self!

20. As julle dit in julle harte besef, dan het julle die lig en die lewe al volledig in julle opgeneem.

21. Wat is egter die lig en die lewe, die heilige, die ewige?

22. God Self is die lig; en die ewige liefde in die lig is die ewige lewe en is die Vader oor wie jy, Garbiël, heelwaarskynlik, toe jy vir My jou laaste woorde van jou groot vermoede uitgespreek het, goed ingesien en beken het dat Ek `n Vader is!

23. Ja, waarlik, Ek sê vir jou, Ek is die enigste ware Vader en julle almal is My kinders as julle My as Vader erken!

24. Wie My egter nie as Vader wil erken met sy hele hart nie, - vir hom sal Ek wees soos wat Ek vir `n klip is, naamlik `n ewige oordelende God en Skepper!

25. My krag, mag en gesag is sonder einde, so spreek God vir Homself, wie sal en kan My weerstaan?

26. Maar die Vader koester Sy kinders en verberg die Almagtige God voor hulle bevreesde oë, sodat hulle Hom almal in hulle harte kan insluit en Sy ware vaderroep kan volg.

27. Sien, Ekself is die Vader en roep julle om My te volg!

28. Talm daarom nie, My liewe kinders, en volg My; want Ek is immers julle aller heilige en mees liefdevolle Vader!

29. Luister en volg My! Amen, Amen, Amen."

Garbiël se goeie toespraak oor die goddelike, vaderlike Gees in die Woorde van Abedam

52 Toe Abedam nou hierdie toespraak beëindig, val Garbiël en al die ander onmiddellik vooroor op die grond en wel vlak by Abedam se voete neer.

2. Maar toe Garbiël `n ietwat herstel het, begin hy dadelik baie opmerklike woorde tot sy broeders en vriende te rig, só dat selfs Adam hierdie woorde `n groot getuienis gee en die spreker as volg prys:

3. "Garbiël, ek het reeds baie woorde van die menslike tong gehoor; maar sulke woorde van `n nie-gewekte het nog nouliks ooit tot my ore deurgedring nie!

4. Wees verheug, want Abedam het al iets baie voortreflik in jou bewerk! Wat staan jou nog alles te wagte wanneer jou hart eenmaal in die suiwer liefde volledig één sal word met Hom?!" 

5. Dit het Adam vir Garbiël gesê, toe hy sy toespraak beëindig het; en die toespraak van Garbiël lui aldus:

6. "Vriende, broeders! Het julle dit gehoor, het julle dit verneem, het julle dit begryp?!

7. Wie is in staat daartoe om sulke woorde tot ons ore en ons harte te rig?

8. Of het iemand al ooit sulke woorde gehoor, om te begin by die aartsvader tot by ons klein kinders wat nog nie kan praat nie?

9. 'Nee, nee, nee!' moet julle almal sê; want dit is geen woorde wat aan die menslike wysheid ontleen is nie, - ook nie aan die wysheid van `n volkome engelegees nie.

10. Want waar is daar in die gehele oneindigheid in alle ewighede van die ewighede `n wese geskape wat in staat is om so-iets dergeliks uit homself voort te bring?!

11. Vriende en broeders, dink na, dink na! Wie kan dit wees, ja Wie moet dit wees, hy moet noodsaaklik ewig wees, wat in staat is om van Homself, ja geheel volledig van Homself te getuig: 'Ek is die lig, die weg, die heilige doel!'? - Ja die oerewige, enigste grond van die lewe Self!

12. Vriende, broeders! - Sien julle dan nog nie Wie die vreemdeling is nie?

13. O, dan moet julle blinder wees as die middelpunt van die aarde op die mees donkerste middernag en dower as die allerhardste klip in die diepste afgrond van die see!

14. Werklikwaar, indien iemand van ons onweerlegbaar sulke woorde oor hulleself sou wil uitspreek, dan is ek nou vas daarvan oortuig dat sy tong nog nie die tweede woord sou kon uitspreek nie, omdat daar dan nie die geringste spoor van so `n godslasteraar meer sou oor wees nie.  

15. Ja, as die groot aarde so-iets sou kon, as sy êrens `n tong in haar wye mond sou hê, - waarlik, reeds die eerste gedagte om so iets van haarself te getuig sou haar vir ewig moet vernietig!

16. Ja, met die groot son sou dit geen haar beter gaan nie!

17. Of is julle nie in staat om so iets te begryp nie? - As julle nie daartoe in staat is nie, laat dan die een of ander net waag om so iets vanuit homself in alle stilte te dink. Ja, hom voor te stel om die mees heilige te wees, ja die mees heilige, oerewige lewe van al die lewe, die lig van alle ligte, die weg van alle weë en die heilige einddoel van alle dinge; ja laat iemand hom indink om die allergrootste krag van alle kragte te wees, die allergrootste mag van alle magte en die allergrootste gesag van alle gesag en daarby sy lewe te behou, as hy dit kan doen!

18. Ek was nog nooit `n profeet gewees nie; maar nou is ek een en sê vooraf met die grootste moontlike stelligheid en die volste oortuiging, dat as iemand sou sê: 'Ek is die allerhoogste gesag van alle gesagte!', hy ook onmiddellik nooit meer in staat sou wees om die allerfynste web van `n spinnekop te laat skeur nie.

19. En as hy sou wil sê: 'Ek is die allergrootste mag van alle magte!', sou `n sonstoffie hom onmiddellik vir ewig op die grond kon druk.

20. En as hy sou wil sê: 'Ek is die allergrootste krag van alle kragte!', sou `n muggie onmiddellik al sy bene breek en sy spiere verteer.

21. En as hy sou wil sê: 'Ek is die heilige einddoel van alle dinge!', dan sou ook die eindelose afgrond van alle ewighede hom onmiddellik in die vuur van die ewige vernietiging verslind.

22. En as hy sou wil sê: 'Ek is die weg van alle weë!', sou die aarde hom onmiddellik in die vuur van haar toorn verteer.

23. En as hy sou wil sê: 'Ek is die lig van alle lig!', sou die allerdigste duisternis hom onmiddellik omgewe.

24. En as hy ten slotte selfs sou wil sê: 'Ek is die mees heilige, oerewige lewe van al die lewe self!', wie sou dan die hoogste snelheid van die vlugtigste oomblik kon meet, waarin `n soortgelyke woord homself vanuit sy innerlikste lewe sou verwoes en so vir ewig geheel sou vernietig asof hy nooit daar sou gewees het nie?!

25. O vriend en broeders, noudat ons dit begryp, selfs met hande en voete, en die vreemdeling wat dit alles voor ons oë en ore van homself getuig, nog geheel welbehoud magtig en kragtig voor ons sien staan en hoor hoe Hy ons almal tot hom roep soos wat `n ware, ja enig ware vader sy kinders na hom toe roep. En ons hart luid roep en sê: 'Ja, U alleen is `n ware Vader en wee diegene wat met hierdie mees heilige Naam die skandelikste sonde sou wil bedrywe deur hulle nog 'vader' te laat noem', - Wie en wat en vanwaar is derhalwe hierdie Vreemdeling? (vergelyk die Roomse Pape wat hulle vader laat noem!; Uitgewer)

26. Sien, die oneindige hemele vol verligtende wondere en die aarde vol wondere en ons hart, die grootste wonder, roep en sê dit ons nou klinkklaar: 'JaHWeH, God, die ewige Skepper van alle dinge, die Heilige Vader, - bly by Sy kinders op die aarde!'

27. Broeders, verstaan julle dit nou?!"

28. Na hierdie woorde van Garbiël laat Abedam hulle almal weer van die grond af opstaan en sê vir hulle: "Kinders, nou is dit tyd dat julle My na die hoogte volg, sodat Ek julle daar innerlik, in die teenwoordigheid van alle vaders `n ander sin in My bedoeling met julle sal toon!

29. Want sien, die aarde is `n groot veld waarop baie soorte gras, baie soorte struike en baie soorte bome groei; en op die bodem kruip tallose wurms rond en die woude is vol van allerlei soorte gediertes en die waters is vol en die lug is vol.

30. Wie slaan ag op dit alles?! In wie se hart is dit alles georden?! En tog is die hart uit hierdie orde!

31. Volg My daarom, sodat `n ander sin van My bedoeling daar aan julle bekendgemaak kan word! Amen."

Op weg na die Hoogte. Besediël se stille bespiegeling van die natuur en sy uitlating oor die wesenlike menswees van die Heer. Garbiël se goeie beantwoording.

53 En dadelik staan hulle almal op, vervul met die grootste eerbied, en volg Abedam en Adam na die reeds bekende hoogte, bewend oor hulle hele liggaam, enersyds deur buitengewone vreugde, andersyds weer uit oormatige vrees vir God se gewydheid, mag, krag en gesag, maar ook ten dele veroorsaak deur die steeds hewiger voelbare liefde in hulle hart tot die Heilige Vader.

2. `n Broeder van Garbiël loop agter hom en sê baie sag vir Garbiël: "Luister broeder! Wanneer ek nou hierdie met ontelbare sterre besaaide hemel sien en ons weet nou reeds almal van Set en Enos en ook baie duidelik van Henog dat hierdie sterre suiwer onbegryplik groot, verligtende hemelliggame is, - broeder, en wanneer hierdie verhelderende gedagte vir my sê: 'Besediël, kyk, daar vooraan loop die Skepper van al hierdie tallose en mateloos groot wondere, die almagtige, meer as heilige Skepper! Eén heilige gedagte van Hom en die eindelose ruimte sal onmiddellik leeg wees, begrawe in sy eie ewige, oneindige nag; en wederom één heilige gedagte van Hom, wat daar vooraan loop, en nuwe wonderlike skeppinge sal skitterend straal deur die groot oneindigheid!', - o broeder, wat se onuitspreeklike gevoel oorweldig dan nie my hart nie!

3. Voorheen het jy wel gevra of ons nog nie gemerk het wie die Vreemdeling is nie.

4. O, ek sê vir jou, dat ek dit al by Sy eerste aankoms gemerk het en dit was vir my duidelik dat daar agter Hom iets onuitspreeklik verborge moes wees; want dit het Sy oë en Sy mond aan my verkondig, nog voordat Hy `n hoogs heilige woord tot ons gerig het. 

5. Of het jy al ooit sulke oë gesien en so `n mond?!

6. Wat `n waardigheid, wat `n gewydheid, wat `n sterkte, wat `n mag, krag en gesag spreek nie baie duidelik daaruit nie; en wie sou nie dadelik van verrukking vergaan wanneer Hy jou van naby aankyk; en hoe liefdevol uitnodigend is Sy gesig nie op enige afstand nie!

7. Verwyder `n mens homself egter steeds verder van Hom, dan word Sy aangesig ook steeds meer gewyd en ernstiger en word steeds meer iets wat onbeskryflik is.

8. Ek weet nouliks of dit in iemand se hart vooraf `n heilige, allerdiepste eerbied opwek of meer die diepste berou en die sterkste verlange om steeds, hoe langer hoe stewiger, vir Hom te nader, ja, as dit moontlik sou wees, geheel met Hom te verenig! 

9. En kom mens dan hoe langer hoe nader aan Hom, hoe spoediger verdwyn die gevoel van afstand dan en begin daarenteen dan `n voorheen, nooit ervare heilige liefde die hart te bevang; waarin sowel die lewe as om vernietig te word hulle in gelyke mate eindeloos salig uitspreek!

10. O broeder, nou vra ek jou, omdat jy baie kere wyser is as ek, het jy ook so-iets gevoel?

11. Noudat jy my al soveel vertel het, kan jy my dan ook nie meedeel in hoeverre ek my gevoel moet vertrou nie, of in hoeverre dit miskien tog nog met onwaarhede vermeng is? As jy iets weet, sê dit dan onmiddellik vir my!"

12. En Garbiël sê vir sy broer Besediël: "O broeder! Glo jou gevoel, glo egter ook dat dit nie vanuit jouself in jou hart stroom nie; maar gewyd vanuit Die Een wat, daar vooraan, ons almal na die heilige hoogte lei. Ja, broeder Besediël, na `n hoogte, wat nie alleen `n aardse hoogte is nie, maar eindeloos baie meer; `n hoogte van die innerlike ewige lewe vanuit Hom! Dit vermoed ek!

13. O broeder en julle broeders almal, verruim terstond julle harte en werp al die onnuttige aardse daaruit, sodat dit ruimer en vryer kan word om al die groot skatte op te neem wat reeds ryklik oor ons uitgestort is en wat vas en seker nog oor ons uitgestort sal word!

14. Laat egter, liewe broeder, voorlopig julle al te hoë gedagtes met rus, want waarlikwaar, ek dink dat die eindeloos groot ook te eindeloos gewyd, vir ons nog ongereinigde harte, sal wees!

15. As iemand van ons homself egter in sy hart met iets wil besighou of besig wil wees; laat hy dit dan daadwerklik reinig deur ware berou, ware liefde tot Hom wat ons lei!

16. Want sien, vir ons almal is die doel naby; alle vaders werp hulle al ter aarde by die aanblik van Die Een wat ons lei!

17. O sien, sien hoe hulle nou almal omgewe word deur `n heilige lig; hoe die hoogte nou oplig!

18. O broeders, ween en bid; want gewyd, gewyd, gewyd is dit hier!

19. O my arme sondige hart, - sal jy die sigbare onthulling wel kan verdra, die Lig van die Ewige God, van die Heilige Vader?!"

Die vaders ontvang die twaalf. Set se spraakgebrek deur Abedam genees. Die spysiging van die twaalf

54 Soos wat Garbiël en Besediël onderweg met mekaar praat, praat ook al die ander met mekaar en kom sodoende, almal tesame deur My gelei, met `n goed voorbereide en ten seerste gestigte, aandagtige hart bo-op die hoogte aan.

2. Toe hulle daar aangekom het, gebied Abedam alle vaders om weer op te staan om die deur Hom en Adam self op die hoogte gebringde twaalftal te ontvang.

3. Toe die vaders nou die wens van Abedam verneem het, strek alle vaders, vroue en kinders hulle arms na die twaalf uit en so word hulle op die mees liefderyke manier opgeneem.

4. Slegs Set durf hom nie aansluit nie; want hy vrees nou Die Een teen wie hy vroeër nogal flink tekere gegaan het.

5. Maar Adam roep Set dadelik na hom toe en vra vir hom: "Abel-Set, waarom bly jy op `n afstand, terwyl alles wat maar asem haal op hierdie hoogte, die stem van die Heilige Vader volg?

6. Of het jou arm dalk styf geword, dat jy dit nie wil uitstrek na diegene wat die Heilige Vader Abedam Self hierheen gebring het nie? - Of het Sy oproep jou dalk ontgaan?"

7. Maar Set val neer voor Adam en Abedam en sê smekend: "O vergewe my, onbesonne dwaas! Wat ek gedoen het ... "

8. Hier val Abedam hom onmiddellik in die rede en sê: "Dit het Ek gedoen en daarom was dit reg en welgedaan!

9. Maar jou vrees is ongegrond dat jy dit nou nie aandurf om hulle hier op te neem nie, terwyl Ek hulle tog Self hierheen gebring het en julle toe almal hierheen geroep en gesê het wat julle moes doen!

10. Lê dus nou jou dwase vrees langs jou neer en volg die voorbeeld van al die ander, dan sal jy jou hart bevry en dit ver hou van elke verwyt van jou eie gewete, - en te meer, omdat jy in My oë `n man is vry van alle sonde! - Begryp dit en handel daarvolgens! Amen."

11. Toe staan Set op en strek ook dadelik vriendelik sy arms na die twaalftal uit om hulle op te neem.

12. Toe hulle nou merk dat ook die voorheen bose vader Set sy arms na hulle toe uitstrek, val hulle almal aan sy voete neer en vra hom om vergewing, daar hulle seker geglo het dat hulle hom vroeër deur hulle onbesonnenheid vererg het.

13. Maar Set kon, deur suiwer gevoelens van liefde aangedaan, geen enkele woord oor sy lippe kry nie. Maar wat sy tong gedurende kort tye nie by magte was om te doen nie, toon sy hande en sy bors soveel te meer, omdat hy intussen naarstiglik die een na die ander met sy eie hande van die grond af ophef, hom daarmee in sy gemoed simbolies opbeur, en vervolgens aan sy bors druk.

14. Toe hy nou deur hierdie handeling toon dat hy eintlik geensins kwaad was nie, maar dat hy dit wat hy hulle vroeër aangedoen het, sekerlik maar net uit `n innerlike hoëre drang gedoen het ter wille van hulle ewige lewenswelsyn; word hy daarby tog gewaar dat die twaalftal sy tekens nie heeltemal kon begryp nie en hy wend hom tot Abedam en wys Hom op sy tong en op sy bors. 

15. Want Set het vanaf sy geboorte die probleem gehad dat hy dikwels gedurende lang tye nie in staat was om ook maar één woord oor sy lippe te kry nie, wanneer diepe gemoedsaandoeninge sy siel oorweldig het.

16. Maar nou raak Abedam die mond en die bors van Set aan en sê vir hom: "Set, Ek sê vir jou, open jou mond en jou tong sal jou vir ewig nie meer in die steek laat nie; en lug nou dus jou hart. Amen."

17. En toe stroom daar die allerheerlikste woorde uit Set, wat so lui: 

18. "O kinders, o kinders van die liefde van die Heilige Vader, as ek julle nie eertyds vanuit `n regmatige, heilige innerlike drang met eerlike, kragtig klinkende woorde uit my hart, wat julle oormatig hewig liefhet nie, afgewys het nie, voorwaar, my vriende, my hart sou julle almal verslind het as gevolg van die vurigste liefde!

19. Julle, kinders, vriende, toe julle almal tog so vinnig en so bruusk van die heilige hoogte afgevlug het, deur my woorde wat julle na Adam, die vader, verwys het, het dit my pyn aangedoen vanweë julle, my kinders en vriende, omdat julle nie na Adam wou gaan nie, na wie my woord julle in alle erns verwys het, om julle vraag aan hom te stel, waarom julle met moeite en vrees die heuwel opgegaan het!

20. Want sien, solank die liewe, die Heilige Vader, deur Adam gelei, julle groep nog nie bereik het nie, solank was ek ook bang, ja, baie bang in my liefhebbende hart oor julle, my vriende en kinders! 

21. Maar toe ek na `n kort tydjie sien hoe die Heilige Vader julle almal so liefdevol aan Sy bors druk, toe val `n swaar klip, so swaar soos die aarde, opeens van die hart wat nog so van leed vervul was, omdat ek julle, my kinders, van my, julle liefhebbende vader, verdrietig moes sien wegvlug!

22. Maar laat ons nou alles vergeet! Die Heilige Vader het dit immers so gewil; gee Hom daarom ook vir ewig julle dank en die suiwerste liefde, waartoe ons harte ooit in staat kan wees!

23. En nou, kinders en vriende, soos ek nou merk, het julle julleself nog nie vandag versterk met spys en drank nie; kom daarom hierheen na die mandjies en eet en drink van alles wat julle daarin aantref, - want alles is deur die Heilige Vader geseën! 

24. O kom, o kom en nuttig die voedsel tot die ewige lewe!"

25. En nou gee Abedam ook vir hulle te kenne om Set te volg en te doen wat Set hulle aangebied het.

26. En hulle volg Set na die mandjie van Adam en eet en drink almal gemoedelik uit sy mandjie.

Garbiël loof die maaltyd. Abedam se woorde oor oordrewe dankbetuiging.

55 Nadat die twaalf, wat by die mandjie sit, hulle ryklik versadig, versterk en opgestaan het, gaan hulle dadelik na Abedam, Adam en Set en bedank hulle baie inniglik vir die groot barmhartigheid, of soos hulle dit stel, dat hulle hulleself selfs uit die etensmandjie van Adam met die mees smaaklike spyse kon versadig het.

2. En Garbiël sê toe hardop vir die res: "Broeders! Ek dink dat almal van ons amper dieselfde verhemeltes het; as julle dieselfde daarmee ervaar het as ek, dan moet julle dit almal sonder uitsondering met my eens wees en sê: 

3 Sover as wat ons die maer grond van die aarde ken, bring dit nie sulke vrugte tevoorskyn nie, waarvan die wonderlike vorm reeds alles wat ons tot dusver gesien het, by verre oortref, soos die lig van die son die spaarsame lig van die maan, wanneer dit begin om lig te gee of dan weer ophou om lig te gee.

4. Wat egter die goeie geur en smaak betref, daarvoor bied myns insien die hele aarde geen vergelykbare treffende beeld meer nie, - behalwe as ek die sin van die woorde van Die Een wat nou in ons midde is (die heilige, mees liefdevolle Vader!), mag vergelyk met die sin van my ledige geklets, welke onderskeid eindeloos en vir elke geskape tong onuitspreeklik is.

5. Daarvolgens te oordeel, liewe broeders en vriende, het hierdie vrugte `n onvoorstelbare hoër oorsprong as dié wat ons almal reeds al te goed as die gewone ken.

6. Aangesien dit nie te ontken is nie, wat volg daar dan andersyds as ewige plig?

7. Kyk na my. Die hart, wat in my bors klop, wil ek vir die allerhoogste Gewer van sulke gawes as `n ewige dankoffer van die grootste moontlike liefde laat brand en soveel as wat maar moontlik is, die Heilige Vader loof en prys, dag na dag, uur na uur en elke oomblik.

8. Want uitsonderlik soet was hierdie vrugte en meer as heerlik hulle goeie smaak! Daarom wil ons die Heilige Vader ons lewe lank loof en prys; want Hy is immers meer as goed en is vervul van die allerhoogste liefde, barmhartigheid en erbarming. En dit alles duur by Hom ewig voort; laat daarom ook Sy heilige Naam vir ewig met groot krag geloof en geprys wees! Amen." 

9. En almal antwoord met: "Ja, vir ewig is die meer as heilige Naam van ons groot Heilige Vader bo alles geloof en geprys! Amen."

10. Eers daarna val hulle voor Abedam neer en loof en prys Hom mateloos uit die diepste grond van hulle hart.

11. Die hoë Abedam laat hulle egter weer opstaan en toe hulle hulleself weer almal geleidelik opgerig het, sê Hy vir hulle: 

12. "Kinders, `n vader beleef wel werklik baie en groot vreugde deur dankbare kinders wat hulle harte, hoe langer hoe meer, vul met die ware kinderlike liefde vir die vader.

13. Maar wat dink julle van die volgende geval: As `n vader `n klein ryp appel vir `n kind sou gee en as die kind dan weens hierdie gawe dadelik so aangedaan sou word en so bly wees, dat hy daarna nooit meer wil ophou om die vader dag en nag te loof; en as die goeie vader hom dan wil kalmeer, maar die kind desondanks tog in één asem aan één stuk deur die vader wil loof solank hy nog in staat is om enige geluid voort te bring en aan die loofery eers `n einde sou kom as hy werklik nie meer kan nie. Wel, wat is julle mening daaroor? 

14. Hoe veel sal die goeie vader dit nie by `n volgende geskenk ter harte neem nie, as hy reeds vroeër gesien het watter kwellende dankbetuiging die kind sy liewe gawe gee!

15. En hoeveel pyn sal dit nie sy hart aandoen nie, wanneer hy daaraan sal dink om sy kind `n groter geskenk te gee, as so `n geringe gawe hom reeds van louter dankbaarheid byna om die lewe gebring het!

16. En as daar mettertyd werklik `n groter geskenk aan die kind gegee word, hoe sal hy dan in staat kan wees om hom na verhouding hiervoor te bedank, as hy hom reeds uitgeput het van dankbaarheid vir die vroeëre nouliks besondere kleinigheid! 

17. As julle My nou vir `n vlerk van `n muggie en vir `n haartjie op julle liggaam met die grootste moontlike liefde dank, ja ewig wil dank, dan sou Ek vervolgens tog ook graag van julle wil hoor, hoe en hoe lank julle My sal dank as Ek julle almal die allerhoogste goed sou skenk, dit wat die mees salige en eindeloos gelukkige ewige lewe is!

18. Of, as julle My vir `n neut reeds die hele aarde, die maan, die son en alle sterre as dankoffer wil bring, wat sal julle My dan daarna wil bied as Ek julle `n hele aarde skenk?!

19. Sien, My bo alles geliefde kinders, daarom moet die dank ook `n korrekte dank wees, wat `n liefdevolle erkenning is van dit wat iemand ontvang! 

20. As iemand egter vir `n strooihalm net so bedank as vir `n seder, dan is hy òf `n dwaas, óf sy hart stel `n leuenagtige erkenning ten toon van iets wat hy nog nooit ontvang het nie.

21. Maak julle ook daarom `n einde aan julle lofuitinge en berei liewer julle hart daarenteen voor om dit uit My hand te ontvang wat eindeloos hoog bo al hierdie vrugte verhewe is!  

22. Gaan egter eers julle hart binne en kyk `n bietjie rond daar; laat julle My almal eenstemmig weet wat dan julle daar sal vind! Amen."  

Henog se aanwysing hoe `n mens in sy eie hart moet kyk. Die verskil tussen die verstandelike lig en die lig van die hart. Wêreldse liefde en ewige Liefde.

56 Na hierdie woorde van Abedam tree die twaalftal, op aanwysing van Henog, enkele treë terug. Hy bly by hulle en begelei hulle ook geestelik in hulle hart, en maak hulle met weinige woorde duidelik wat dit beteken, om in sy eie hart te kyk en dit dan te gewaar wat daar in die hart is of omgaan. - Sy woorde lui aldus:

2. Luister, liewe broeders, die mees heilige, mees liefdevolle Vader Abedam JaHWeH EmmanuEl Abba het tot julle gespreek, nadat Hy julle kinderlike lofuitinge voldoende aangehoor het:

3. 'Kyk rond in julle hart; en gee vertroulik aan My weer wat julle daarin sal vind!' Dit was die sin van die baie heilige woorde.

4. Die mees heilige Vader het ook baie goed gesien dat julle hierdie sin nie sal begryp nie; daarom het Hy my stilletjies in my hart die opdrag gegee om julle in julle hart te begelei en sodoende ook die verborge sin van Sy laaste woorde, wat Hy ten slotte tot julle almal gerig het. 

5. Daaroor is julle weliswaar `n bietjie verbaas, maar julle sal almal baie spoedig insien dat dit nie so maklik is om julle oë sonder meer in julle eie hart te rig en dit dan geheel en al te beskou nie.

6. Want sien, by julle almal was tot nou toe die verstand van julle hoof vernaamlik die lig van julle siel, maar die ewig, lewende gees, wat in die hart van die siel woon en wat die enigste, ware, innerlike, lewende lig van die lewe is, is nog nooit by julle gewek nie! 

7. As hy egter nie gewek is nie, dan is dit ook sinloos om in die hart te kyk; want wat moet dan wel daar gesien word as daar geen lig is nie?! Of is daar iemand wat in `n stikdonker nag ook maar een handbreedte voor sy oë kan sien?! 

8. Dit geld dan ook soveel te meer vir die geestelike beskouing in die eie hart, waar niemand in staat is om iets te onderskei as sy gees nie van vooraf tot lewe gewek word nie.

9. Maar, sal julle julle nou afvra, hoe en waardeur kan die gees dan gewek word?  

10. Sien, juis daarom het ek die aanwysing gekry om julle almal hierheen te begelei. Omdat ons reeds voorspoedig hier aangekom het, sal ons met die hulp van Die Een wat ons almal hierdie heilige opdrag gee, ook daar aankom, waar ons almal moet aankom, volgens die allerbeste en mees volkome, mees Heilige Wil van Die Een wat ons almal hierdie opdrag gee!

11. Die enigste middel om die gees op te wek is dat julle almal julle in julle hart, dit wil sê in die mees volkome liefde, tot die mees heilige Vader wend, vol vertroue en vol geregverdigde, onbaatsugtige trou. 

12. Wanneer julle nou sal gewaarword dat dit steeds warmer en warmer in julle hart word, slaan dan ag op julle hart; want dan word die lig ontsteek. En as julle harte dan almal sal ontbrand vir God, die heilige, liefdevolste Vader, beskou dan in julleself en julle sal die wondere van die ewige lewe daar in julleself aanskou!

13. Maar onthou bowendien baie goed dat julle in geen geval die mees heilige Vader net daaroor gaan liefhê nie; want die mees heilige Vader wil ter wille van Homself bemin word. En dat julle liefde nie `n sodanige vorm aanneem dat dit slegs van vandag tot môre duur nie; want met net `n tydelike aanwesige liefde is die swak vrou immers nie eens tevrede nie, laat staan die ewige God!

14. En dit sal met die lewe gestel wees soos met die liefde. Is die liefde tydelik, dan sal die lewe ook iets vergankliks wees, net soos die liefde, wat die enigste voorwaarde vir die lewe is. In `n dergelike tydelike liefde is egter geen lig nie.

15. Is die liefde egter vir ewig gevorm, dan is die lewe dit ook. En sien, so `n ewige liefde is eers die stralende wakker word van die ewige gees, wat self niks anders as suiwer liefde is nie.

16. Nou weet julle alles. Handel daarvolgens, dan sal julle baie goed en spoedig in staat wees om julle innerlike te beskou! Amen."

17. En Besediël gryp nou Henog se hand en sê vir hom: "My bo alles geliefde broeder! Met welke uitstorting van my hart sal ek jou nou dank vir hierdie besondere wonderlike diens, wat jy ons baie behoeftige harte bewys het?!

18. Sien, op die punt was ek, altans wat myself betref, nog tot op die huidige oomblik blind, wat jy tenminste heel presies by my geraai het; want tot nou toe het ek alleen maar getrag om my verstand te ontwikkel en alles wat ek ook maar teëgekom het, te ontleed, omdat ek by myself gedink het: 

19. God se volkomenheid onderskei hom maar net deur `n geheel volmaakte verstand van ons onvolkomenheid, - sodat ons dan ook, slegs deur ons verstand te ontwikkel, nader aan God kon kom.

20. Dat ek dan ten gevolge van hierdie hoogs onware rede nooit ag geslaan het op my hart nie, hoef ek jou nie eers met sinlose woorde te bevestig nie, omdat jy immers al van tevore baie treffend gesien het hoe dit met ons hart gestel is.  

21. Maar hoe dwaas en volslae tevergeefs hierdie dikwels vreeslike moeite was, sien ek nou eers in; want waarvoor sou die eindelose wetenskap nut hê, as vir die dooies?! 

22. Vir duisend sinlose asemhalinge sou die nag onuitspreeklik baie beter wees; die kennis is oorbodig vir diegene wat die lewe het. 

23. Of waartoe sou die lig eintlik vir die steekblinde dien en waartoe vir die lewende, wie se gees self `n allerhelderste lig is?!

24. Sien, broeder, dit het ek vroeër nie begryp nie; maar omdat jy nou deur die barmhartigheid van die mees heilige Vader aan my bors geklop het, het my hart hom dadelik gemeld en gesê:

25. 'Liefde, liefde, liefde is die groot woord van alle bestaan; dit het jy vir ewig in God, dan het jy ook al die lewe in en vanuit God en alles wat daarmee saamhang. 

26. Het jy die liefde egter nie, dan het jy niks anders as die suiwer dood in jou nie.'

27. O broeder, sien, nou het die dood egter uit my gewyk. Wat se grootse daad het jy nie vir my en seker vir ons almal daardeur gedoen nie, dat jy aan ons die vernaamste bron van ons dood onthul het!

28. Ons is jou dan ook baie dank verskuldig!

29. Maar ek weet nou aan Wie alle dank toekom. Laat my daarom nou na die mees heilige Vader toe gaan!"

30. Henog antwoord hom egter: "Wees nog `n rukkie geduldig; totdat die ander ook so word soos jy en dit by jou volledig sal lig word in jou hart! Amen."

Henog se woorde oor die welsprekenheid van Garbiël. Garbiël se innerlike beskouing

57 Nou gaan Garbiël ook na Henog toe en wil meer uit praatsug as vanuit `n ware, innerlike behoefte nog etlike woorde met Henog wissel. 

2. Maar Henog was hom voor en sê vir hom: "Garbiël, luister, die Heer en ons aller mees liefdevolle Vader laat jou sê, dat jy nou moet swyg as jy ook gewek wil word!

3. Of het ek dalk nou net, by die heilige onderrig van Die Een wat in die midde van ons wandel, ook die lustige beweeglikheid van die tong aanbeveel as `n middel om gewek te word?!

4. Ek sê vir jou: Let op dit wat gesê is, dan sal jy die weg na jou eie hart vind, - maar nooit deur die vaardigheid van jou tong nie, wat eerder in staat is om jou die weg tot die ewige lewe te versper as om hom te open!

5. Sien, tot nou was jy die eerste of veeleer `n uitbeelding van jouself as hoofman in die midde van jou broeders gewees. Maar so iets het in die oë van die Heer van alle gewydheid, liefde, aanwysinge en geduld nie die allerminste waarde nie; slegs `n liefdevolle, berouvolle, boetvaardige hart.

6. Want alles wat in die wêreld op die voorgrond tree, staan by God op die agtergrond; wanneer iemand hier egter `n geheel onopvallende, geringe bewoner van hierdie aarde is, is hy daarenteen die allermees geagte in God se oë. 

7. Laat iedereen nogtans daarteen waak om byvoorbeeld uit eiebelang die geringste te wees, maar laat hy dit slegs wees om so die liefdevolle Vader soveel te meer in stille afsondering te kan bemin en daar in sy hart soveel sterker te verlang om terug te keer na die ewige vaderland, waar die Heilige Vader sy vaste woonplek het as God van alle mag, krag, gesag en sterkte!

8. In geval jy, liewe broeder Garbiël, dit nie weet nie, onthou dit dan nou, sodat ook jy aan die aanstaande opwekking jou deel kan hê!

9. Want jy sal die mees heilige en die mees liefdevolle Vader nie kan benader, voordat jy jouself volledig in jou eie hart beskou het nie.

10. Jy weet net so goed soos ek wat die verskil is tussen `n goeie ryp en `n te vroeg ryp vrug; sorg dan altyd daarvoor dat jy nie as `n noodryp vrug gereken word nie! 

11. Dit is wel gewyd waar, dat die groot, heilige Rypmaker in ons midde woon, ons leer en lei, - maar wie by Hom kom met `n onryp hart, sal Hy los totdat sy hart heeltemal ryp geword het; as dit egter eenmaal geskied het, dan sal die ryping van die gees ook nie ver meer wees nie.

12. Dit is egter nie genoeg dat iemand slegs gewek sou word vir `n jaar, dag of uur nie; maar wie gewek word, word gewek vir die hele ewigheid.

13. Die gees woon egter nie in die tong nie, maar slegs in die hart. Wie `n gewekte tong het, het daarom nog geen gewekte gees in sy hart nie; want die tong is `n deel van die kop en is sy voet en arm.

14. Wanneer die gees egter gewek is, dan moet die tong van die kop eerder rus as om homself onnodig te beweeg; want dan eers sien die verstand van die kop inwendig, dat dit die natuurlike lig van die siel is, welke eindelose verskil daar is tussen die tong van die gees en die van die vlees. 

15. Volg daarom ook jy, liewe broeder Garbiël, die raad op van die mees heilige Vader en swyg met jou tong; maar word daarenteen in jou hart spraaksamer in die liefde, ter opwekking van jou gees om so die sekere verwerwing van die ewige lewe te bereik! - Begryp dit goed en neem goed kennis daarvan! Amen."

16. Maar toe Garbiël hierdie woorde verneem het, slaan daar angs om sy hart en hy weet nie wat hy moes doen nie en begin daarom by homself na te dink. Terwyl hy nou meer en meer nadink, word dit steeds ligter en helderder in sy hart, sodat hy verstom en verwonderd toesien hoe daar die een lig na die ander uit die diepte van sy hart begin opstyg. En hoe sy hart homself begin uitbrei tot die grootte van `n wêreld en hy in die middel van hierdie nou reeds eindelose groot wêreld `n hoë altaar opgerig sien, en op die altaar `n kragtige jongeling, gehul in `n wit gewaad.

17. En hierdie jongeling kyk omhoog na die hemel van waaruit `n eindelose kragtige lig hom oor hom uitgiet; en dit was asof duidelike verstaanbare woorde uit die lig klink:

18. "Garbiël, Garbiël, beskou die tekens van jou hand, wat hulle aan die kant van jou hart bevind en skryf met hierdie tekens die woord op kliptafels en leer ook aan jou broeders om dit te doen!"

19. En die jongeling word `n man en bekyk sy hand en vind vyf-en-twintig tekens (die alfabet) daarop en vind ook hulle naam en hulle oorsprong en hulle innerlike betekenis.

20. En al die ander bemerk gelyksoortige tekens in hulleself.

21. Henog kry egter die opdrag om hulle te wek, nadat hulle almal ongeveer anderhalf uur in hierdie innerlike beskouing deurgebring het.

22. En Henog wek hulle dan ook en begelei hulle uiters vriendelik na Abedam toe.

Vratah se visioen oor die wese van die skrif.

58 Toe hulle nou weer by Abedam aangekom het en Hom hulle lof en innigste dank betuig het, ondervra Abedam een van die twaalf, wat Vratah heet en sê:

2. "Nou dan, My geliefde Vratah, vertel my kortliks dit wat jy in jou hart gesien het en wat jy alles daarvan uitgemaak het!"

3. En Vratah, van suiwer, oormatige deemoed bewend oor sy gehele liggaam en sielewese, sê na `n ruk, dat hy nodig het om tot rus te kom:

4. "O ewige, heilige, eindeloos magtige, sterke, kragtige, geweldige, milde, sagte, geduldigste, mees verhewe, wyse en barmhartige, van alle erbarming en liefde vervulde Vader en God en Skepper van alle dinge. Sal dit dan wel nodig wees om dit met die tong vir U te sê wat vir U seker al sedert ewighede deursigtiger en duideliker was as wat die son vir my was op die helderste en suiwerste dag?!" 

5. En Abedam antwoord hom: "Hoe kan jy My so iets vra?

6. Het Ek dit dan nie van jou verlang nie?! As jy egter weet dat Ek dit wat jy gesien en verneem het, reeds van ewigheid af voorsien het, hoe kan dit jou dan nou ontgaan het; dat Ek dit van ewigheid af moes voorsien het, wat Ek jou nou vra, ofskoon dit vir My in die oneindige maar al te sonklaar is wat jy in jouself aanskou en verneem het?!

7. Vra nie verder nie, omdat jy dit nou tenminste moet insien, maar antwoord op die vraag asof Ek nie weet waaroor ek jou gevra het nie; want waarom Ek dit vir jou vra, weet Ek baie goed, daarvan kan jy volledig verseker van wees, - en waarom jy My die antwoord sal gee, wat My reeds sedert ewighede baie goed bekend was, dit weet Ek ook.

8. Maar nietemin wil Ek dat jy My antwoord as Ek jou vra en wel so, asof Ek gladnie sou weet wat jy as antwoord vir My sal gee nie. 

9. Dit moet julle almal onthou; en wie van julle ooit iets gevra word, laat hy dus antwoord gee!

10. Ek wil egter nie met julle spreek asof met die klippe nie, maar as `n Vader met sy lewende en mondige kinders.

11. En dus antwoord jy, Vratah, tog maar op My eerste vraag! Amen."

12. Nou vermaan Vratah hom en begin, vol gevoel van dank in sy hart, om mee te deel wat hy in sy hart gesien het.

13. So lui die woorde waarmee die visioen van Vratah meegedeel was:

14. "O U, wie se Naam my tong nouliks maar durf uitspreek, - as U dit wil, moet elke wil wyk en wel in die eerste plek dié van my!

15. Ek het in my hart `n sterk lig sien ontstaan, wat meer gestraal het as die glansrykste middel van die son; en toe ek van `n soortgelyke lig in my gewaar word, word dit duister om my heen op aarde, selfs so erg, dat ek niks meer daar kon onderskei nie. 

16. Die lig het homself steeds verder uitgebrei en het ten slotte so geweldig sterk geword, dat dit my so magtig in al my dele begin te deurlig het, dat dit vir my voorgekom het asof die lig van die son my omspoel en was `n groot deel van die aarde deur die lig van my huid verlig. 

17. En toe die lig op die aarde val, sien alle dinge anders daaruit as voorheen met my vleeslike oë.

18. Ek het byvoorbeeld `n blaartjie van `n boom gesien, wat `n sagte, heerlike klinkende sugtende wind juis in my regterhand gelê het en dat dit beskrywe was met die mees seldsame tekens; en die mooi tekens het my aandag getrek, en wel so, dat ek die blaartjie op my linkerhand gelê het om dit des te langer te kon bekyk. 

19. Maar toe ek dit so bekyk het, val dit my opeens ook op dat die blaartjie tot op `n haar, sou ek wil sê, dieselfde tekens vertoon, wat ek tegelykertyd op my hand ontdek het; daar staan in my hand presies vyf-en-twintig soortgelyke tekens geskei van mekaar, terwyl dieselfde tekens op die blaartjie hulle meermale in allerlei kombinasies herhaal.

20. En die blaartjie word toe steeds groter en groter, en dit kom my voor asof sy haarself al byna oor die gehele aarde uitbrei.

21. En terwyl die blaartjie steeds groter word, vermeerder ook die groepe van tekens hulle soseer, dat dit volslae onmoontlik sou gewees het om ook maar die allerkleinste deel van die eindelose reekse en groepe te oorsien.

22. Toe ek my egter steeds meer verdiep in my so uitermate heerlike, wonderbaarlike beeld; sien, toe verdoof die hemelse lig opeens in my, die blaartjie verdwyn met die lig en met die heerlike toon van die lug en Henog se stem nooi hy ons toe uit om hier na U toe te kom, o meer as Heilige Vader! 

23. Dit is alles wat ek gesien het, volgens U Heilige Wil en met U allerbarmhartigste toelating; slegs aan U kom alle lof, alle eer, alle dank, alle roem, alle prysinge, alle liefde en alle aanbidding daarvoor toe vir ewig! Amen." 

24. En daarop prys Abedam sy getrouheid en sê: "Sien, geliefde Vratah, wat jy aanskou het is die Ryk van My Barmhartigheid op aarde!

25. Ek kan steeds nie só, soos julle My nou sien, by julle bly nie; en dit sou ook niemand tot voordeel strek vir die ewige lewe as Ek sou bly en sou kón bly nie.

26. Maar tekens, soos wat jy en al jou broeders gesien het, wil Ek julle nalaat, waardeur julle met die hulp van My gees elke woord wat nou uit My mond aan julle almal gerig word, selfs vir die laaste nakomelinge sal kan opteken; en Ek sal altyd in sulke opgetekende woorde in julle midde wees; gewyd, barmhartig, kragtig en magtig! 

27. Hoe hierdie tekens egter gehanteer moet word, dit sal My gees julle deur Garbiël leer! Amen."

Die visioen van die verleë Sehel en sy ooreenstemming met Noag en die Sondvloed

59 En nadat Vratah aldus die wil van Abedam vervul het en Abedam hom daaroor die besonder troostende opheldering oor die innerlike gesig gee, en Vratah Abedam uit die diepste grond van sy hart daarvoor gedank het, roep Abedam `n ander een uit die twaalftal, wat Sehel heet, by sy naam en vra hom met wederom gelykluidende woorde:

2. "Sehel, vertel jy My ook wat jy in jou hart gesien en verneem het!"

3. Maar Sehel word soos deur die bliksem getref toe hy hoor dat die vraag hom ter beantwoording gegee word, en hy kon oor die rede geen woord oor sy lippe kry nie. Juis soveel te meer omdat hy al van nature nie so `n buigsame tong gehad het nie, - egter nie somaar toevallig, soos dit in die teenwoordige tyd deur vergaande blindheid en dwaasheid gesê en geloof word nie, maar sodat deur sy onbuigsame tong `n groot verheerliking van My Naam sou geskied.

4. Toe die arme Sehel ondanks al sy wil en ondanks al sy inspanning dus niks kon uiter en daardeur in `n geweldige vrees en angskoors verval; tree Abedam tot hom en sê as`t ware vraend vir hom:

5. "Sehel, hoe is dit dan dat jy wel in staat is om sonder vrees en angs met jou broeders te spreek, wat jy tog, vergeleke met My, in die geheel nie liefhet nie? 

6. Sien, My Liefde tot jou en tot julle almal is so groot, dat uit haar vuur die eindelose ruimte van die skepping vol ontelbare sonne en sonnegebiede ontbrand het; en tog is al die sonne slegs die allerkleinste vonkies van My Liefde vir julle, en jy durf My uit suiwer vrees en bomatige angs nie die gewenste antwoord gee nie! Hoe is dit dan?

7. Sê My in jou hart of `n broeder jou ooit op jou mond geslaan het, as jy hom `n antwoord gegee het op `n vraag!

8. Sien, jy ontken dit vir My in jou hart!

9. Omdat jou broeder jou nooit geslaan het nie, wat tog net soos jy `n swak mens is; hoeveel te minder sal Ek jou dan slaan, aangesien Ek tog die Almagtige Ewige God en jou ware, heilige, mees liefdevolle Vader Self is!

10. Beteuel daarom jou onnodige dwase vrees en jou heeltemal sinlose angs en spreek vanuit `n geopende hart in die aanwesigheid van My en alle vaders!

11. Maar besin jou nie te lank op die mees oordrewe woorde waarmee jy My sou wil aanspreek nie want daaraan het Ek in die geheel geen welgevalle nie, - maar gee dit aan My weer soos jou hart jou lei en Ek sal `n werklike welgevalle hê aan die suiwer, ware woorde van jou hart! Amen."

12. Hierdie woorde uit die mees heilige mond van Abedam bemoedig ons Sehel soseer, dat nie net alle angs en vrees hom onmiddellik geheel verlaat nie, maar ook die andersins aanhoudende swaarte van sy tong; en so begin hy uitdrukking te gee aan al die wonderbaarlikhede wat hy in hierdie bepaalde tyd in homself gesien het.

13. Dit was wat hy in sy hart gesien het en hy gee as volg uiting daaraan: "O ewige, liefdevolle, Heilige Vader! Ja waaragtig, waaragtig, ek was `n lewensgroote dwaas; so duidelik en so helder staan dit my nog voor oë en voor al my sintuie!

14. O Vader, U oneindige liefde, goedheid, erbarming en barmhartigheid en my meer as dwase vrees en angs vir U! O vergewe my, liewe, Heilige Vader!

15. Sien, dit was by my nie slegs U heilige, sigbare aanwesigheid, waardeur ek nie in staat was om te spreek nie; maar ook die buitengewone, wonderbaarlike wat ek in my aanskou het, het tog `n sterk invloed op my swaar tong gehad. 

16. Maar nou het U almagtige woord my so geheel en al versterk, dat ek nou sonder enige vrees is, sodat ek dit nou vir die eerste keer vanuit die diepste grond ervaar hoe slegs U geheel alleen ons alle Heilige Vader is; en daarom wil ek nou maar al te graag vertel oor dit wat nog so wonderbaarlik heerlik en vreeswekkend voor my sintuie sweef en klink! Dit is as volg: 

17. Eers het my hart begin te gloei so rooi soos `n mooi voorjaarsroos, wanneer die eerste strale van die môrerooi haar begroet; maar daarby het dit nie gebly nie, maar die rooi kleur het steeds sterker geword net soos op `n mooi voorjaarsmôre voor `n heerlike vol sonsopgang.

18. En hoewel ek dit my onmoontlik ooit kon voorgestel het, gaan daar toe ook `n allerheerlikste son in my eie hart op wat `n buitengewone sterk lig versprei het. 

19. My hart self het nou so groot geword, dat ek as`t ware `n geheel nuwe hemel daarin aanskou het, getooi met tallose nuwe sterre, wat in die heerlikste konstellasies midde op die dag straal, en toe sien ek hoe daar `n nuwe heerlike aarde opduik, asof sy uit groot watervloede oprys en `n vreedsame geslag in `n lang huis, wat op die golwe staan, en hulle saam voer.

20. Ja, dit het ek alles in my eie hart gesien en ek het nog meer gesien en wel die volgende.  

21. En die vreedsame geslag kom uit die lang huis na buite en bring U `n welriekende offer; die rook, wat van die offer ontstaan, versamel egter in die hoogte en vorm weldra `n meer as heerlike groot boog oor die wye, nou heerlik, glinsterende aarde.

22. En uit die boog kom `n stem, geheel gelyk aan die van U; en die stem was gerig tot die vader van die geslag en beloof hom vrede en gee aan hom wat die boog as sigbare teken te kenne gee, dat die aarde nooit meer deur so `n vloed geteister sou word nie.

23. En die stem spreek nog baie met die vader van die geslag; maar die daaropvolgende woorde was heeltemal onbegryplik vir my.

24. Op die huis was seldsame tekens te sien en die ou man gaan daarheen en boots hierdie tekens na op `n rooi kliptafel; toe hy daarmee klaar was, gaan hy na sy kinders toe, toon aan hulle die tafel en sê vervolgens vir hulle:

25. 'Kinders, hier staan opgeteken wat God op die beskermende huis geteken het: Voortaan sal Ek geen oorlog meer met die mense voer nie; hierdie was die laaste.

26. Oor diegene van julle wat egter aan My ontrou word, sal Ek `n oordeel laat kom tot aan die groot tyd van alle tye; laat daar daarom vrede heers op aarde en by haar bewoners wat goed van hart is en sal wees en daarin geheel trou aan My! Amen.'

27. Sien, dit het ek gesien en duidelik verneem; en verder het ek niks gesien en verneem nie.

28. O Heilige Vader, neem dit barmhartig aan; U Heilige Wil geskied! Amen."

29. En Abedam sê daarop: "Sehel, jy het getrou weergegee wat jy ondervind het; maar, die nadere betekenis van die visioen van jou sal die tyd, die slegte, eers onthul!

30. Ek sou graag wil dat hierdie oorlog nie sou plaasvind nie; dog nie, soos Ek sou wil nie, maar soos die mense dit sal wil, so sal dit ook gebeur!

31. Die tekens sal jy ook spoedig van naderby leer ken! Amen."

Die bestaansreg van die behoefte aan kennis. waarheid, die voedsel van die Gees; Liefde, die grond van alle waarhede.

60 En toe Sehel dit, wat die tekens betref, van Abedam verneem het, word hy bly dat ook hy dit spoedig van naderby sou leer ken; maar wat die oorlog betref wat met verloop van die bose tyd sou ontstaan, kon hy nie begryp waarom hy eintlik met die onthulling van die tekens nie ook dié van die visioen van die genoemde oorlog kon kry nie.

2. Hierdie vraag neem hom so in beslag, dat hy homself daardeur geheel vergeet en uit die veld geslaan was, so erg selfs dat hy vergeet het om op passende wyse te bedank.

3. Maar die hoë Abedam vra hom na enkele oomblikke van swygsaamheid: "Sehel, watter nuttelose dinge laat jy alles deur jou hart gaan? Waartoe dien dit?

4. Word jy daar dalk meer lewend as jou onversadigbare weetgierigheid bevredig sou word?

5. As jy jou al so druk maak oor die weinige wat oor die aarde sou kon kom volgens wat jy gesien het, - wat sou jy dan wel doen as jy Kenan se visioene gehad het en jy die tien suile in jou sou aanskou het?

6. Ek sê egter vir jou: Gaan na Kenan en laat hy jou oor die tien suile vertel; let veral op die laaste! Dit sal jou baie lig verskaf; maar die lig sal jou droewig maak. Want daar sal die Vader, wat dit nou vir jou sê, tot `n onverbiddelike regter word en jou oog sal tevergeefs in die groot duisternis rondwarrel; maar My aangesig sal jy heeltemal tevergeefs soek.

7. Want waarheen jy jou oë en jou ore ook maar sal wend, jy sal niks anders vind nie as net My groot toorn.

8. As jy dus iets dergeliks nader te wete wil kom, gaan dan na Kenan toe en laat jou deur hom vertel wat hy gesien het; maar, begryp goed, as jy wil! Amen."

9. Na hierdie vermanende woorde val Sehel dadelik voor Abedam neer en begin te roep en te huil en te smeek of Ek hom tog maar vir altyd sou wil verskoon van soortgelyke onthullings; want hy wil liewer vir alle ewighede van die ewighede geheel ten gronde gaan, as om ook maar gedurende één enkele oomblik My, die mees heilige, mees liefdevolle Vader te moet mis.

10. En Ek, as Abedam sê daarop vir hom: "Nou kyk net, My liewe Sehel, so is dit immers goed! Omdat jy My liewer het as die vreeslike onthulling, bly jy ook by My; en waarlik, Ek sê vir jou, dit sal vir jou nooit nodig wees om My, jou en julle alle mees liefdevolle, Heilige Vader, te soek of My ooit te mis nie! 

11. Wat jou weetgierigheid egter betref, dit wil Ek nie as onredelik en onregverdig beskou nie; want daarmee kondig jy ten eerste by elke mens `n hoër geestelike lewe aan. 

12. Wie sonder begeerte is om te weet, lyk nog soos `n blok hout, waarin geen ander lewe meer is as maar net `n ontbindingslewe, wat verteer en ten slotte alles om hom heen vernietig; net soos `n vormlose poliep, wat hom in die slykerige bodem van die see bevind en daar alles om hom heen verorber met sy baie vormlose arms, wat elkeen sy eie mond het, totdat hy hom dood gevreet het en vervolgens self weer tot slyk word, wat hoogstens tot smadelike voedingsbodem dien vir so `n gelyksoortige nuwe veelvraat.

13. Ja, Ek sê dit nou vir julle almal: `n Mens sonder `n hoëre weetgierigheid is inderwaarheid nog heeltemal geen mens nie, maar slegs `n dier in `n menslike vorm wat geen ander gedagte ken as om maar net kos bymekaar te maak en, wanneer hy hom vol gevreet het en verder gesond is, dan wil slaap of sy paringslus uitoefen. En die wens dat alle natuurlike verrigtinge sonder probleme verloop en hy goed en sag lê en in sy slaap nog droom van nog meer kos of van paar.

14. Nee, by so `n mens is dit nie goed toepaslik nie; want in hom leef maar net nog `n geheel dierlike siel, wat geen afstand wil doen van haar vorige ontwikkelingstoestand nie, omdat die vreet vir haar altyd beter afgaan as die werk aan die opwek van die onsterflike gees in haar.

15. Sien, so `n mens is `n suiwer wêreldse persoon, vir wie niks gewyd is as net sy buik nie.

16. Ofskoon dit alles ten gunste van weetgierigheid spreek, het Ek ewenwel in `n ander opsig ontsettend baie daarteen en wel oor die allerbeste rede van die wêreld en van alle sterre, sonne, maan en alle eindelose hemele.

17. Hierdie goeie rede is die volgende: Kyk, by iemand wat weetgierig is, is die gees al sodanig gewek soos by `n kind wat nog aan die borste van sy moeder gesoog word! Wat wil die wakker geworde kind egter hê? Wat beteken sy gehuil en geskreeu?

18. Sien, hy wil voeding hê; hy wil versadig word!

19. Hy wil ook aan die gees wat uit die lang slaap gewek is, sy honger aankondig deur die behoefte aan kennis.

20. Vertel My egter in jou hart en beantwoord vir My die vraag: Word die kind wel versadig as die moeder in plaas van die met melk gevulde bors `n vinger in sy mond sou stop om aan te suig, of ander dinge waarin geen voedingstof is nie?

21. Ja, Ek sê vir julle, sy kan die kind, in plaas van die bors, duisende en nogmaals duisende van die allersagste vingers in die mond stop, die kind sal egter by al die vergeefse vingersuigery onvermydelik ten gronde gaan, omdat hy onmoontlik ooit so versadig sal word nie, omdat daar geen voeding in is nie en hy sal deur `n dergelike, bedrieglike kos sy lewe verloor! 

22. Begryp jy so `n waarheid! - Jy trek jou skouers op; wel, jy sal dit dadelik goed begryp.

23. Is melk nie `n waaragtige voedingsmiddel vir die kind en dus `n volle waarheid vir die hongerige en begerende en na voedsel verlangende maag van die kind nie?! - Ek meen dat niemand dit sal betwyfel nie!

24. Hou die moeder die kind egter nie aan haar bors waarin haar onbegrensde liefde vir die kind soos `n oplaaiende vuur brand nie, in welke vuur hierdie soetste kos in feite berei word?! 

25. Sien, nou het ons alles; die gees wil dus ook waarheid hê, die getrouste, volste waarheid wil hy tot voedsel hê!

26. As julle egter julle gees wil versadig met leë wetenskappe, waaraan dikwels nog geen doudruppel waarheid hang nie, vertel My dan net hoe ver die gees dan sal kom!

27. Soos wat die liefde by die moeder, die grondstof van die ware voedsel vir die kind is, so is ook die liefde vir die gees die basis van alle eindelose waarhede, wat `n heel ware, goeie, ewige kos vir die gees is.

28. Wie en waar is hierdie liefde egter? - Kyk daarvoor na My, hier, na My bors; sien, daar is melk in `n eindelose groot hoeveelheid! 

29. Bly jy daarom maar hier; want dit is beter om hier gesoog te word, as om die dinge van visioene na te jaag en daarby in die gees te verhonger om ten slotte met die onthulde visioene ten gronde te gaan.

30. Begryp julle nou die verskil tussen ware en valse kos, en wat die behoefte aan kennis is?

31. As julle dit nou begryp het, handel dan daarvolgens, dan sal julle ewig lewe! Amen."

Die misstap van Sehel. Abedam se groot getuienis oor Sehel

61. Met hierdie woorde was Sehel vervul en dié woorde was krag, gees en lewe vanuit God, en God was elke woord uit die mond van die heilige Vader, omdat God die krag is in die liefde en dit heet die Vader, net soos die liefde die eindelose sterkte, mag en die gesag is in alle krag van God.

2. En vervul met hierdie woorde, wat die krag van God se gees was, bly Sehel by Abedam en het geen plek gemaak vir `n ander wat ook geroep geword het nie.

3. Maar by Sehel was die oorsaak wat hom so laat optree het, nie die gevoel om die eerste te wil wees nie, nóg enige eergevoel, maar slegs die kinderlike liefde het hom so onontkombaar vas aan My gebind; en daarom het Ek as Abedam ook alleen maar vanweë die gebrek aan beskikbare plek aan hom gesê:

4. “Sehel, sien, daar moet tog ook nog ander na My toe kom, soos wat jy ook na My toe gekom het toe Ek jou na My geroep het! Daarom mag jy en kán jy wel hier `n bietjie opsy gaan; want jy hoef nou nie meer ongerus te wees om My ooit weer te verloor nie.

5. Dat jy tot hier gekom het, wees baie verheug daaroor, as jy op eie krag of uit eie wil gekom het; dus sover as jy kon gaan, het jy dan ook alleen gegaan.

6. Toe jy egter in My nabyheid gekom het, het Ek jou en julle almal tegemoet gehardloop.

7. Nou is jy egter heeltemal by My en is daar voortaan geen eie stap meer nodig nie, en kan jy nou in alle rus by My verblyf of My daadwerklik volg waarheen Ek gaan.

8. Maar alles wat Ek hieroor gesê het, betref alleen jou hart en die gees daarin en dié se betrekkinge, maar beslis nie jou liggaam nie. Daarom kan jy jou liggaamlik waar dan ook bevind; is jou hart egter in alle liefde van jou gees by My, dan is jy My oral ewe naby.

9. Sou jy, wat jou liggaam betref, op My rug gesit het, maar jou hart sou besig gewees het in `n diepte van die see, of jou gees woel tussen die sterre rond of êrens in `n verre streek op aarde, waarlik, dan sou jy ook presies so ver van My verwyderd gewees het, soos wat jou hart en die liefde van jou gees van My verwyderd sou gewees het.

10. Dus, My liewe Sehel, kan jy nou ook wel, wat jou liggaam aanbetref, iets verder van My weggaan, en wel so dat ook jou broers My vir die eerste keer liggaamlik kan nader oor dieselfde rede as waarom jy My vir die eerste keer liggaamlik benader het! - Begryp jy dit, geliefde Sehel?”

11. En Sehel het die vraag in sy hart beaam en Abedam het daarop geantwoord: “Doen dit dan maar! Amen.”

12. En Sehel het besonder bly in sy hart geword, het die Vader in Abedam geloof en geprys, het God alle eer van sy gees gegee en opsy getree. 

13. By die terugtree het hy sy oë egter geen oomblik van Abedam afgewend nie en het bygevolg agteruit geloop; en omdat hy daarby nie gesien het waar hy loop nie, het dit gebeur dat hy met sy hak op Garbiël se voet getrap het.

14. Garbiël word egter nie enigsins daaroor versteur nie, het aan Sehel `n vermaning gegee, en aan hom gesê: 

15. “Nou moet jy my tog net vertel: Waarom loop jy nie soos jou voete vir jou gegee was om te loop nie?

16. Waarom agteruit, en geen ag geslaan op die voete van jou broers nie, asof dit klippe is, wat op paaie of weë lê terwyl jou knieë tog na voor, en nie na agter buig nie?

17. En bowendien kom jy, waarheen jy jou ook maar wend, geen stap verder nie! Glo jy dat jy voor die Heer ook so lank kan bly staan soos jy, ergerlik genoeg, dikwels voor een van ons bly staan het?! 

18. Sien, Sehel, hoe dom jy nou weer was! Ek het al van ver af aan Abedam gesien, wat gewyd is, gewyd, meer as gewyd en ons aller mees liefdevolle Vader, dat jy Hom met jou domheid gehinder het, - wat Hy jou met Sy laaste woorde tog duidelik genoeg te verstane gegee het! 

19. Maar jy het dit nie gemerk nie, en jy gedra jou nou ook nog asof jy nie heeltemal in orde is nie, - waardeur jy ook so onhandig agteruit geloop het, sonder om ook maar enigsins te bedink Wie daar voor ons staan en waarop jy met jou taamlike lomp voete getrap het!

20. Ek vra jou, broer Sehel, beheers jou tog net en word tenminste voor God `n ander mens, as jy dit voor ons, jou broers al, nie die moeite werd vind om so te wees dat ons tevrede oor jou kan wees nie! Waaragtig, ek skaam my vir jou!”

21. En die arme Sehel het nou van louter verleentheid geen raad meer geweet nie; want hy wis op daardie oomblik nie wie hy die eerste om vergewing sou vra nie.

22. En ook al wou hy gespreek het, sy tong het hom in die steek gelaat; toe hy egter na enkele oomblikke weer tot homself gekom het, so goed en so kwaad as dit gegaan het, het hy homself meteens voor Abedam neergewerp en hom smekend om vergewing gesmeek, omdat hy so weinig ag daarop geslaan het voor Wie hy homself bevind het, en Wie hy deur sy gedraal seker tot las was. En hy het Abedam nog gevra of Hy die voet van sy broer Garbiël wil genees, vir ingeval hy hom deur sy onhandige stap in `n pynlike toestand gebring het.

23. Maar Abedam het Hom vooroor na die grond gebuig en die arme Sehel opgehef en hom toe aan Sy bors gedruk en aan hom, asook aan almal gesê:

24. “Sehel, Ek sê vir jou, jy is geen mens meer nie, maar `n rein en groot engel van die mees verhewe hemel!

25. Ja, Ek sê vir jou: Wat jy nou is, was jy al in die liggaam van jou moeder: `n Onsterflike oerafstammeling uit die allerhoogste hemel, waar niemand woon nie as net die aller onskuldigste liefde van die kleinste gees, wat egter juis daarom die mees magtige is en die mees wyse, omdat hulle in die aller innerlikste, mees heilige midde van My hart woon!

26. O Sehel, My groot liefling, herken jy My nou, soos jy My al ewighede gelede herken het, dat Ek jou liewe, heilige Vader is?!

27. Herinner jy jou hoe jy aan My sy langs die eindelose, nog geheel leë ruimte, gesweef het en Ek aan jou gesê het: “Getroue broer van My liefde! Sien, daar het ons een broer geval in die eindelose diepte, wie eindeloos en ewig vervul is met die vuur van My alleroneindigste en ewige Godheid!

28. Laat ons hier uit hierdie traan in My oog `n eerste son ontstaan!” waarop jy gesê het: “Heilige Vader! U heilige wil geskied!”

29. En toe jy dit aan My gesê het, herinner jy jou nou weer, hoe daar ook uit jou oë `n traan geval het, en Ek die traan geseën en gesê het: “Liewe broer van My ewige, oneindige liefde, sien, deur hierdie traan van jou sal hierdie son, hierdie eerste en grootste, bevrug wees, sodat eens vanuit haar die hele eindelose ruimte gevul sal word met aan haar gelyke kinders selfs tot daar waar die ewige vuur van My Godheid `n ewige aanvang neem”?!

30. Maar, liewe broer Sehel, nou nie verder nie! Wees daarom nou ook sonder sorge; want ons vriendskap en liefde is al `n heel oue! Nou sal dit vir jou seker ook duidelik wees waarom jy so-ewe agteruit geloop en jou oë nie van My kon afwend nie!

31. Sehel, dit was egter jou laaste beproewing tot op één na, wat binnekort sal plaasvind en dan nog één, die allerlaaste, as Ek jou voor My sal uitstuur! Behou vir nou egter jou liggaam, so lank as jy wil; maar My Aangesig sal jy nooit meer mis nie!

32. Nou sal jy ook jou visioen begryp, net soos elke ander visioen; maar hou dit vir jou!

33. Omdat jy egter vir Garbiël op sy voet getrap het, sal hy `n leraar van die tekens word en jy sy meester; dit sal egter `n groot deemoediging vir hom wees, net soos vir almal, dat hy nou verneem het dat die een wat as `n onnosele dwaas beskou het, `n baie oue broer is van My ewige liefde en eerste daar was, voor alle sterre, sonne, maan en aarde! Maar, liewe broer, laat ons nou nog die ander broers vra wat hulle alles in hulle harte gesien het! Amen.”

Sehel se verheerliking en sy baie diep, wyse woorde

62 Na hierdie woorde word Sehel soos met `n boaardse glans omgewe en alle vaders, benewens Adam, hardloop om, naas Abedam, so `n hoë gas te begroet.

2. Ook Set yl daarheen as vader van Sehel, sy jongste en laaste seun, gryp Sehel se hand en sê aan hom:

3. “My seun Sehel, tot op dié uur het jy `n nog ongetroude man gebly en nog nooit by `n vrou gewoon nie. Jy wou nie saai en ons almal `n lewende saad vanuit jou gee nie, waardeur ek toe kwaad vir jou geword en jou daarom verban het na die middag, - hoe sal jy my nou so `n misdryf kan vergewe, wat ek, jou arme, blinde vader, teen jou begaan het?!

4. Wat stel Enos en die hele stamlyn nou voor ten opsigte van jou?

5. O JaHWeH, bo almal heilige Abedam, waarom moes my arme vader se oë eers so laat geopen word?!

6. Ja waarlik, dit is `n ondraaglike gedagte dat ek jou, Sehel, nie vooraf herken het nie!

7. O vergeef, vergeef my en kom weer na my toe terug en laat ek jou, wat jou liggaam betref, tog nog my seun noem; dog nie my wil geskied nie, maar dié van die allerhoogste Abedam, en ook jou wil geskied! Amen.”

8. Toe Sehel sy vader Set so voor hom hoor kerm, keer hy onmiddellik uit sy grootse herinnerings terug, vermaan hom en sê aan sy vader Set: 

9. “O liewe vader Set, maak jou geen sorge daaroor nie! Ek sal sekerlik nooit in alle ewigheid die ordening van die mees heilige Vader omverwerp nie; Sy meer as heilige ordening het dit tog immers toegelaat dat my liggaam, wat my nou al enkele honderde jare ronddra op aarde, deur jou verwek word!

10. Om welke rede sou jy dan nou nie meer my vader mag wees nie?!

11. O, bly jy maar immer wat jy altyd vir my was, my liewe vader in Naam van die Een wat ons almal reeds sedert ewigheid verwek het en Wie se kinders ons al was, nog voordat alle sigbare dinge gemaak was!

12. Want sien, ons almal begin hier `n nuwe lewe, terwille van die een wat uit eie vrye wil geval het, en daarom geld dit wat ons na die gees is, of beter gesê, was, nie vir die verhoudings van die aardse lewe nie; daarom is jy my vader Set, en ek jou seun! 

13. Laat elkeen dus, wat my aanbetref, volkome onbekommerd wees!

14. As die ewige, meer as heilige Vader egter Hom aan ons en aan almal as Mens en Broeder laat sien, saam met ons eet en drink, met ons praat soos die een wyse broer met die ander, en ons almal die groot geheime kuns leer om van Hom die ewige lewe aan te neem, terwyl ons almal en die hele eindelose skepping tog geheel en al niks is teenoor Hom nie, - wat se onderskeid sal ons dan onder mekaar maak, aangesien ons tog almal op dieselfde wyse deur Sy almagtige wil uit Sy liefde voortgekom het?!

15. Of ek nou `n geskape oer aartsengelgees is of een wat later uit dieselfde liefde voortgekom het, wat se onderskeid gee ons dit dan ten opsigte van God?

16. Omdat God egter vanuit Sy ewige orde en Sy nooit eindigende Wysheid dit so gewil het dat nie ek joú, maar jy my vader was, moet ek my daarom nou bo jou verhef, omdat die mees liefdevolle, heilige Vader so sag en allervriendelik my weliswaar verhewe geestelike oertoestand getoon het?!

17. O my liewe vader Set, dit is wel ver van my en van ons almal!

18. Gewyd is slegs Hy alleen; maar ons almal is Sy kinders, wie Hy eindeloos liefhet soos ons is en soos ons moet wees. 

19. Wyk ons egter van Sy heilige weë af, dan kom Hy ons tegemoet met Sy eindelose en onbegrensde erbarming.

20. En die hardnekkiges ondergaan Sy oordeel, of wel ten lewe, of tot wie weet watter dood; dit weet Hy alleen!

21. Laat ons, omdat ons almal Sy kinders is, die drie oomblikke lank, waarin Hy ons op hierdie aarde gesit het dan ook, in Sy mees heilige Naam, die verhoudings getrou bly.

22. Wanneer aan die aardse lewe egter tog al heel spoedig `n einde sal kom, dan sal Hy al lankal vooraf gesorg het vir die nuwe verhoudings waarin ons sal kom.

23. Hoe dit ewenwel met my terugkeer in jou huis gesteld is of gesteld kan wees, laat ons dit, net soos al die ander, ook toevertrou aan Hom, wie nou gewyd, bo alles gewyd in ons midde vertoef!

24. Eén ding staan my vry om nou van julle almal streng te eis, en dit is, dat niemand van julle ooit terwille van sy eie ewige heil en lewe dit sal waag, om my een of ander, geringe verering te bewys nie, omdat die bo alles heilige Vader in my `n broer het!

25. Want julle almal weet tog immers aan wie alleen alle eer, alle lof, alle verheerliking en alle aanbidding toekom.

26. Vir ons almal bestaan egter die grootste verheerliking daarin dat ons die bo alles heilige Vader verheerlik deur Sy mees heilige wil te allergetrou volg! 

27. Dus verlang ek van julle, dat julle my nie vir meer aansien as die ou Sehel nie! Amen.

28. En ook jy, liewe broer Garbiël, sê ek, uit die Naam van die Een wat vlak naas my staan, dat jy dadelik van die grond af moet opstaan, want ek is maar `n mens soos jy. Ons beide het Set as vader. Waarom doen jy dan voor my wat alleen aan God toekom?!

29. Luister, `n mens moet homself nooit voor `n mens in die stof wentel nie, en voortaan sal diegene hulle ten opsigte van God aan die ergste misdaad skuldig maak, wie se ydele hart dit ook maar `n oomblik lank kan verdra, om `n broer voor hom in die stof te sien lê!

30. Sien, liewe broer, my het jy immers nooit beledig nie; daarom het ek jou ook niks te vergewe nie, maar om aan jou maar net my broederhart, wat vir liefde oopstaan, te gee!

31. Het jy egter iets op jou hart wat jou druk, - sien, hier naas ons staan die Een aan wie ons almal skuldig is!

32. Wend jou daarom alleen tot Hom; Hy sal jou van jou las verlos en jou bekommerde hart vrymaak! Amen.”

Die deemoed as grootste verheerliking van die mens. Die eerbetoon deur liefde. Garbiël se sug tot ywersug

63 En Abedam spreek ook die Amen uit na die Amen van Sehel en sê vervolgens:

2. “Ja, My geliefde Sehel het `n baie ware woord gespreek! Van alle sondes is selfsug die grootste; `n mens se grootste en mees verhewe verheerliking is egter sy deemoed en die daaruit voortvloeiende verheerliking van My Naam ten opsigte van die wêreld!

3.Laat diegene wie se hart egter beswaard is na My toe kom; want waarlik, sê Ek nou, soos My geliefde Sehel reeds vroeër gesê het, hy sal nêrens anders verligting vind nie as net by My nie!

4. En daarom het jy, Garbiël, weliswaar nie gefaal deur jou groot broer om vergewing te vra nie, en Set het ook nie gefaal deurdat hy sy ou dwaasheid ingesien het nie, ten gevolge waarvan hy kwaad was vir sy seun Sehel, omdat hy vanuit `n hoër, innerlike drang, nie in die voetstappe van Adam wou tree nie, maar vir sy hele lewe die oorspronklike hemelse reinheid van sy hart wou bewaar uit `n geheime groot liefde tot My;

5. Maar soos Sehel al vroeër gesê het, is dit oordrewe wanneer die een broer homself voor die ander in die stof wentel.

6. Want dit eis selfs Ek nie eers nie; hoeveel te minder moet julle mekaar dan eer asof die een broer `n god sou wees vir die ander!

7. Ek wil egter gladnie daarmee sê dat julle mekaar daarom in die geheel nie moet eer nie, maar Ek sê net dat julle nie soos wurms voor mekaar hoef te kruip nie.

8. As julle mekaar al eer, eer mekaar dan slegs deur die liefde en laat niemand homself verhef bo die ander nie, maar laat elkeen vir die ander `n ware broer in My liefde wees!

9. So `n verering is `n korrekte verering, - dit is julle mekaar wedersyds verskuldig; wat meer is, is teen My orde, daarom moet julle dit nalaat !

10. Die verering deur die liefde is toereikend vir elke verhouding tussen julle, of dit van `n broer tot `n broer is, of van `n seun tot sy vader, of die vrou tot haar man, of die man tot sy vrou, of van die suster tot haar suster, of die broer tot sy suster, of die dogter tot haar moeder, of die moeder tot haar dogter, of die seun tot sy moeder en die dogter tot haar vader, of die moeder tot haar seun en die vader tot sy dogter, - kortom, in alle gevalle is die enigste ware liefde toereikend en wel om die baie belangrike rede, dat Ek Self niks meer van julle almal verlang nie as maar net julle liefde in die gees en in alle waarheid vanuit die liefde.

11. Ja waarlik, Ek sê aan julle almal, julle sou dag en nag kan bid en julle soos varke wentel in die modder en in die vuilste stof, - tog sal Ek julle nie aanhoor, alvorens julle julle slegs in julle hart ernstig en vol ware liefde tot My, die heilige, mees liefdevolle Vader gewend het nie!

12. As Ek julle ware, opregte kinderliefde reeds as die verering aanneem, wat My alleen die welgevalligste, allerbeste en mees ware is, terwyl Ek tog gewyd, meer as gewyd is, - wat se onderskeid moet daar dan tussen julle wees, om vir mekaar in die stof te wil kruip?!

13. Dus nog eens en vir altyd gesê: Die liefde is voldoende en dien vir julle almal voldoende te wees!

14. Jy, My geliefde Sehel, sal dié enige gebod van die liefde op kliptafels opteken, sodat elkeen dan sal sien waarom alles draai en wat die gemeenskaplike middelpunt van alle dinge is!

15. En nou kan jy ook gaan, jaloerse Garbiël, bekommer jou nie meer daaroor dat Ek jou nie eerste geroep het om jou visioen aan My mee te deel nie!

16. Dink jy miskien dat Ek so-iets met opset doen om iemand daarmee te pla en om hom sy nietigheid ten opsigte van My te laat voel, omdat hy ook iets wil wees, wat hy eintlik nie moet wees nie?! O Garbiël, dan vergis jy jou skromelik!

17. Ek sê jou egter, dat My ewige orde, My liefde en My eindelose Wysheid wel sekerlik ander weë sal bewandel as net dit wat vir jou dwaasheid duidelik is!

18. Daarom moet jy `n deemoedige en vry hart, en nie `n eersugtige hart hê nie; want wanneer jy deemoedig is, sal jy nie op rangorde let nie en luister wie daar as eerste, tweede, derde ensovoorts geroep word nie, maar dit sal heeltemal geen probleem vir jou wees wanneer jy geroep word nie.

19. Sien, jy was eersugtig, daarom het dit jou voet laat pyn toe jou broer op jou voet getrap het, anders sou jy dit nouliks opgemerk het!  

20. Reinig jou hart nou geheel en al en kom dan na My toe as jy geroep word; gaan dan nou weer na Henog toe en laat hy vir jou die korrekte weg na My toon! Amen.

21. En nou kom jy, Horidaël, hier na My toe, en vertel My net soos die ander wat jy alles in jouself gesien en vertroulik verneem het! Amen.”

Die visioen van Horidaël. Die innerlike, onderrigtende stem in die mens

64 En na die oproep van Abedam tree Horidaël na vore en begin soos `n moedige leeu te spreek; sy moed was egter geensins aanmatigend nie, maar slegs sy liefde vir My gee hom hierdie moed, net soos die liefde van `n moeder haar bors sodanig met moed vervul, dat sy deur die vuur sou gaan as daar lewensgevaar vir haar kind sou dreig of dit byna onvermydelik sou wees, - slegs met dié verskil, dat `n dergelike moed van die moeder veroorsaak word deur verdriet, pyn, angs of paniek, alhoewel dit by Horidaël nie die geval was nie, omdat sy moed slegs op sy innerlike vreugde berus het, soos dit ook ongeveer die geval is met die moed van `n veldheer, wanneer hy van louter oorwinningsvreugde dol word. 

2. Dus, deur so `n liefdevolle vreugde gestimuleer, spreek Horidaël die volgende:

3. “O heilige, mees liefdevolle Vader! U het ook vir my, arme sondaar, allerbarmhartig geroep om hier bekend te maak wat ek gesien en verneem het.

4. Ek weet baie goed, dat alles wat ek gesien en verneem het, enkel en alleen van U afkomstig is. Moet ek dit vir U vertel, aan U meedeel, wat vir U reeds sedert tallose ewighede onbegryplik veel helderder was, as die son in die middel van die helderste dag?

5. Nee, nee, dit beteken met ander woorde tog immers niks anders nie as om `n druppel water na die see te dra om dit nog groter te maak, of op `n helder dag `n pik- en wasfakkel aan te steek om die lig van die son te ondersteun!

6. Dus, om my visioene alleen terwille van U te vertel, sou tenminste, vir sover ek dit sien, die grootste onsin wees wat `n mens ooit sou kon begaan, as hy sy hart voor U sou wil uitstort, asof U nie sou weet wat daarin verborge is nie. 

7. Want daar is maar één ding nodig in die gees en alle waarheid as mens voor U staan, soos ek nou, en dit is dat `n mens homself op sy bors sal slaan en sê:

8. O my groot God, my heilige, liefdevolle Vader, wees my, arme sondaar, barmhartig en betoon medelye!

9. Want alle sondes, alle vlekke en alle smette van my hart is net so duidelik voor U soos die helderste dag, en my gedagtes ken U goed en al my begeertes het U Self getel!

10. Maar daarnaas weet ek ook dat U wil, dat elkeen sy woord net so sal voer asof U in alle erns niks weet van alles wat daar in iemand se hart omgaan of omgegaan het nie en hy moet nou altyd in U nabyheid spreek soos `n ware kind ten opsigte van die enige ware, heilige, mees liefdevolle Vader. 

11. So wil ek dan ook in alle liefdevolle vreugde van my hart, dit voorsê en sekerlik `n baie wonderbaarlike visioen prysgee en tewens ook dit wat ek in die droomgesig gehoor het; en daarom versoek ek dan nou allerweë om `n welwillende oor! 

12. In die begin het ek so-iets ervaar soos harde slae op my bors; en as ek my nie vergis het nie, was daar wel sewe gewees. Hierdie slae het my weliswaar geen pyn veroorsaak nie, maar tog was ek deur elke slag, tot in die diepste wese van my lewe geskok en was daarom verontrus, heel erg selfs; want ek het nie geweet waarop sulke slae sou uitloop nie.

13. Toe ek met die laaste slag oorval word deur angs en al my sintuie hulle gewone diens geweier het vir die buitewêreld, begin dit in my hart steeds lewendiger te word. 

14. Aanvanklik kom dit my voor asof tallose sterre soos geluidlose bliksemflitse rusteloos deurmekaar spring en dit steeds heftiger en veelvuldiger, selfs sodanig dat my hele hart uiteindelik in die ligtende, flitsende materie oorgegaan het en so in my opgelig het, soos wanneer `n mens `n bliksemflits sou kon dwing om te bly en nie so snel soos binne `n oomblik, weer uit te doof nie. 

15. Daardie lig het my hart so geweldig uitmekaar begin te dryf dat sy haarself byna verby die grense van alle sigbare hemele uitgebrei het.

16. Omdat sy haar grense aan één stuk deur steeds verder en verder verwyder het, begin hierdie nou onmeetlike bolle flitsende sterre van die verlede hulleself in één enkele bliksemflits en uiteindelik in enkele rustige, stilstaande sterre op te los, waarby elke ster veel helderder gestraal het as die môrester, wanneer sy op haar mooiste skyn op `n helder voorjaarsmôre.

17. Omdat alles nou rustig geword het en ek nie meer in staat was om waar te neem of my hart haarself nog meer verwyder, stilstaan of weer inkrimp nie, - vind ek eindelik myself; en toe ek myself vind, vind ek myself as `n volmaakte mens en begin my af te vra: Waar is ek nou eintlik?

18. En sien, meteens skiet drie van die mooiste sterre omlaag uit die hoë hemel van my hart, wat hulleself vooraf so uitgebrei het, en hierdie drie sterre was drie volkome ronde balonne, wat net soos die son, `n uiterste fel lig uitgestraal het!

19. Toe vra ek myself weer af: Wat beteken dit? Waar is ek, - en wat is ek?

20. Toe ek dit nog maar nouliks gedink het, brei elkeen van hierdie drie ballonne hulleself skielik sterk uit en gaan terug in `n onmeetlike diepte, sodat ek ten slotte niks anders voor my gesien het nie, as hierdie drie eindelose groot ballonne nie.

21. Toe open die middelste haarself en neem die twee buitenste in haar op en nader my toe; in haar nabyheid verneem ek `n sterk donder, wat geklink het soos verstaanbare woorde, wat as volg gelui het:

22. “Jy is nou in jou gees; dit wat jy sien is alles in jou en daar is niks wat hom buite jou bevind nie.

23. Dit beteken dat jy voortaan die tekens van die innerlike mens moet ondersoek en jou nie moet bekommer oor die vuil van die dinge van die wêreld nie.

24. Want wat in die buitewêreld as dood voorkom, het jy eindeloos veelvoudig alles lewend in jou; streef daarom na die innerlike lewe, daar sal jy alles onthul vind wat jou ooit uiterlik beroer of meestal ook nie beroer het nie!

25. Sien, dit is die innerlike wêreld van God, van die ewige, heilige Vader; in dié wêreld kan jy, moet jy en sal jy ewig lewe! Amen.`

26. Na hierdie woorde word die ligballon wat nou so groot was, weer so klein as moontlik en verdwyn spoedig met al die ander, en ek bevind myself weer hier op die aarde; en van al die aanskoue bly niks anders oor as `n lewendige herinnering nie.

27. O liewe, heilige Vader, neem hierdie sekerlik buitengewone onvolkome weergawe barmhartiglik op, en soos ek al by die begin opgemerk het, wees barmhartig teenoor my, arme sondaar; want ek is sekerlik geen rein Sehel nie, maar `n baie onrein Horidaël!

28. O Vader, U heilige wil geskied! Amen.”

Die roeping van Horidaël tot skrywer van die vrye tekens wat ooreenstemmings bevat en aandui

65 En Abedam reik Sy hand vir Horidaël en vra hom om haar te gryp en Horidaël gryp haar met beide hande vas en druk haar met alle liefdesgeweld teen sy bors vas.

2. Toe rig Abedam die volgende woorde tot hom en sê: “Horidaël, jy het my getrou gegee wat jy in jouself gevind het; so wil Ek jou dan ook tot `n soeker van die verborge skatte van die innerlike lewe maak.

3. Jy sal die tekens van ooreenstemmings hê om daarmee te getuig van die innerlike en ook die mees innerlike, lewende, geestelike betekenis van elke ding!

4. Jou visioen het laat sien, dat die liefde vir My, die hart hoe langer hoe meer sal vervul, en dit haar ook deur die geestelike warmte sal laat uitdy en wel soos jy dit gesien het toe jy `n baie groot aantal rustelose ronddwalende sterre gesien het, wat hulle geleidelik aan tot één gemeenskaplike lig verenig het, en jou hart eers volkome uitgebrei het toe hulle in jou één geword het.

5. En nadat `n dergelike groot werk in jou volbring was, sien, toe word dit rustig in jou en het jy weer die sterre gesien, en die sterre het jou innerlike wêreld verlig, sodat jy jou in jouself as `n volmaakte mens kon vind; maar toe jy jouself gevind het, het jy nie geweet waar jy was nie, sodat jy dit gevra het.  

6. En drie sterre van jou eie hemel het hulle losgemaak en uitsonderlik helder stralend voor jou aangesig gesweef; maar jy het dié teken nog nie begryp nie en het weer gevra.  

7. Toe wyk die drie sterre ver terug en die middelste open homself en verslind albei die buitenstes; eers toe verneem jy in jou `n kragtige, op donder klinkende stem, wat jou die eerste fundamentele leer gegee het oor jouself en oor dit, wat jy moet word en wat jy moet doen. 

8. Toe vra jy jouself weer af: “Maar die sterre, die sterre, wat is dan die sterre in myself? Waarom het hulle aanvanklik so flitsend heen en weer geskiet? Waarom en hoe het hulle één geword en hoe en waarom het hulle hulleself daarna weer een vir een afgesonder en tot rus gekom?”  

9. Sien, die sterre was aanvanklik niks anders as die uit die buitewêreld in die siel opgeneemde wetenswaardighede, oftewel die verstand in die enger sin van die woord.

10. Die heen en weer skiet van die sterre beteken egter die soeke van die siel in haarself na die weë van die waarheid en die lewe.

11. Die tot één geheel word van die lig van die sterre dui aan dat die siel My uit alle mag vasgegryp het.

12. Dat die sterre daarna dan weer op hulleself gestaan het en rustig geword het, toon dat alleen deur die liefde tot My, die lewe wat homself gesoek het, homself gevind het in sy Oerbeginsel, wat oneindig is, net soos die weergevonde lewe in homself in Hom en deur Hom.

13. Daarom het jy jouself daar herken en vanuit die grond van jou wese vra jy: “Waar is ek?”  

14. En die drie losgemaakte sterre gee jou die antwoord; maar jy het dit nog nie begryp nie. Uitgaande van die middelste ster lui die antwoord van die sterre aan jou, dat jy nou in die midde van jou eie liefde self liefde en lewe is, bereid om al die lig vanuit My in jou op te neem. Wat jy weer van die volgende kon aflei. By jou tweede vraag wyk die sterre eindeloos ver van jou af weg, sodat jy hulle eindelose omvang kon vasstel, waarop die middelste ster, wat die suiwerste liefde uitbeeld, beide die buitenste in haar opneem, wat weer `n beeld was van jou geloof en jou vroeëre Wysheid.

15. Toe hierdie één geword het, verneem jy ook die eerste groot, lewende woord in jou; en eers daardie woord leer jou om die groot visioen van jou eie lewe in jouself te herken.

16. Dié woord was egter My woord in jou of daardie werklike woord waardeur jy, soos alle dinge, eens ontstaan het; en dié woord leer jou, dat jy die groot, innerlike ooreenkomste van die buitewêreld met die innerlike, werklik lewende, ewige wêreld sal begryp. 

17. Bygevolg sal jy ook `n skrywer word, maar nie soos die ander nie, maar `n skrywer van die ooreenstemmende tekens van die lewe in die mens in alle sigbare en onsigbare dinge, wat die hele oneindigheid van die kleinste tot die grootste vervul. 

18. Daarom sal Ek jou ook ander tekens gee; ja heeltemal vrye tekens sal jy hê, waarmee jy kan aangee wat daar in die tekens van die ander tot die gees behoort, en sodoende tot die innerlike, ewige lewe, of: Wat die ander sal opteken vir die vleeslike oog en hier en daar ook vir die oog van die siel, maar nie vir die geestesoog nie, daarin sal die gees van die innerlike waarheid deur jou getoon word.  

19. En so het die vrye tekens van die ooreenstemmings jou ten deel geval! Nou weet jy weliswaar nog nie hoe om hulle te gebruik nie, en ken jy die tekens self nog nie; maar wees nie besorg daaroor nie!

20. Sien, in die skool van jou eie hart, wat jy vandag vir die eerste keer gesien het, sal jy alles vind! Die gees van die liefde in jou sal jou in alle geheime inwy en dit aan jou openbaar, wat tot nou toe vir alle oë verborge was; wees volkome verseker daarvan! Amen.”

Abedam se woorde oor die ware verering van God. Die evangelie van die ware gee

66 Na hierdie woorde en die heilige lering van Abedam val Horidaël, oorval deur buitengewone gevoelens van dankbaarheid, voor Abedam neer en ween van groot liefde en die vreugde wat daaruit voortkom, en daar was niemand op die hoogte wie se hart en oë op daardie oomblik droog gebly het nie.

2. Desondanks laat Abedam Horidaël tog weer opstaan, terwyl Hy die volgende woorde spreek:

3. “Horidaël, staan op! As jou hart vervul is van liefde en jy deemoedig is, dan is dit meer as voldoende dankbaarheid en daardie op die grond lê kan geheel en al agterweë gelaat word.

4. Want wat die gedrag van die liggaam betref, dit is eerder `n gruwel vir My as `n welgevallige deug, in die besonder as iemand sou glo dat die trane in sy oë, opgeroep deur `n enigsins pynlike oomblik, al voldoende vir My sou wees, terwyl sy hart haarself tog voor dit heel weinig met My besig gehou het. En ook het Ek `n afkeer van ander vroom lykende liggaamshoudings, waar die hart, van die siel en die lewende gees daarin, dikwels nie die geringste daarvan weet nie, en dus ook nie die minste kennis daarvan neem nie, laat staan dat dit die waaragtige lewende deemoedige oorsaak van dergelike vroom aandoende liggaamshoudings is.

5. Ek sê egter vir jou en aan julle almal, dat Ek `n volkome gees is.

6. Wie dus nie in die gees van sy liefde tot My kom en My vra en dank met dieselfde gees van die liefde nie, waarlik, die sal ek nie aansien en verhoor, alvorens hy hom volledig oorgegee het en ingegaan het in sy innerlike wêreld en My daar `n nuwe, lewende offer gebring het van die suiwer liefde in die hart van sy siel nie, waarin die lewende gees woon, wat `n ou afstammeling is van My ewige liefde!

7. Maar dit is by jou nie so dat jou gees `n leek sou wees aangaande alle dinge wat gebeur en nou nog gebeur nie, maar juis die teendeel is waar, sodat jy as gees nou volledig meester in jou eie huis (liggaam) is en sodoende ook in al jou dele liefde tot My het. Wat het daardie op die grond lê dan beteken?!

8. Ek sê vir jou, My geliefde Horidaël, laat dergelike ou, niksseggende gewoontes, wat alleen in die laagte tuishoort, agterweë en verhef jou tot `n vry mens. 

9. Wie egter sy knieë buig voor My, laat hy dit dan in sy gees en in alle waarheid buig, sodat dit die immer geregte deemoed van sy hart aandui, - maar nie die knieë van sy liggaam, waaraan weinig geleë is of dit nou reguit of gebuig word nie.

10. Want dat elkeen sy vleeslike knie kan buig wanneer hy maar wil, toon hy immers al by die loop; as Ek dus deur die buig van die vleeslike knieë gedien sou wees, dan sou dit as gebed immers reeds meer as voldoende gewees het, as iemand heen en weer loop, sonder om hom verder nog oor iets anders te bekommer.

11. Maar wat moet daardie knieë buig en daardie op die grond lê van julle, wat My kinders is, aan wie Ek `n lewende gees gegee het, vir My beteken?!

12. Sien, ook diere kan die gewrigte van hulle voete baie goed buig en kan ook op die aarde gaan lê!

13. As jy My daarmee wil eer, waarby daar geen onderskeid is tussen julle en diere nie, watter onderskeid is daar dan wel tussen julle en diere self?!

14. My liewe Horidaël, sien jy, en sien julle almal dan nie in, wat se suiwer dwaasheid `n dergelike uiterlike diens aan My, die lewende, ewige God is nie; `n lewelose verering, liefde en aanbidding vir My, julle heilige, mees liefdevolle Vader, terwyl Ekself aan jou `n lewende siel gegee het en in die siel `n ewige gees van alle liefde en waarheid vanuit die liefde!

15. Laat daarom in die hele verdere toekoms dit agterweë wat tot niks dien nie, en maak na behoefte `n wyse gebruik van jou liggaam en al jou ledemate; maar wat dit My betref, laat dan jou ledemate met rus asof jy geen daarvan gehad het nie!

16. Met julle liggaam kan julle niks doen wat vir My welgevallig is nie, want Ek is `n gees.

17. Maar as jy jou liggaam saam met jou gees tot My wil verhef, gebruik dan jou ledemate vanuit My liefde, wat in jou is, vir `n broederdiens wat al is wat vir My welgevallig is, en Ek sal die werking van julle liggaam aansien as werke van die liefde van julle gees en sal julle die verdiende loon daarvoor gee! 

18. Maar wees volkome verseker hiervan: Met julle ledemate alleen kan julle almal niks doen wat My welgevallig sou wees nie, maar slegs met julle hart en die lewende gees daarin!

19. Waarlik, Ek sê aan julle almal, wie sy broer `n stuk brood gee, of `n appel, `n peer, `n neut, `n druif, of `n skaap, `n koei, `n stier, `n esel, `n kleed of `n huis en hy gee dit nie vanuit sy hart nie, maar vanuit `n sekere dwingende verpligting, die het in My oë niks vir sy broer gegee nie, en Ek sal geen ag op hom slaan nie, nóg op sy gawe, - al sou dit groter wees as `n berg!

20. As iemand egter weinig het, maar gee dit maar al te graag vanuit die volheid van sy liefde aan sy broer, - Ek sê vir julle, al was dit maar `n neut, dan sal Ek dit aansien asof dit `n aardbol was!

21. Nou weet julle almal voldoende wat daar te doen staan met betrekking tot My verering; rig julle daarvolgens, dan sal julle tot in ewigheid nie kan kla dat Ek iemand se versoek nie sal verhoor nie!

22. En laat ons dus nou vir Purhal roep en aanhoor wat hy alles in dié tyd gesien en getrou verneem het! Amen.” 

Purhal se visioen

67 En na hierdie woorde roep Abedam vir Purhal na Hom toe en vra hom, net soos aan die voriges:

2 “Purhal, kyk, nou is die beurt van die groot orde by jou! Deel ook jy ons ook mee wat jy in jou gesien, gevoel en verneem het, - maar sonder vrees of skroom; want ons is immers nie hier byeen om mekaar wedersyds te vrees nie, maar alleen om mekaar lief te hê! 

3. Wees daarom sonder vrees en vertel opgewek en blymoedig oor dit wat jou alles oorgekom het in die kort tyd waarin jy in jouself verkeer het! Amen.”

4. En so word die anders enigsins bevreesde Purhal dusdanig aangemoedig sodat al sy vrees dadelik verdwyn en hy hom in sy innerlike van `n krag bewus word waarmee hy dit met alle leeus, tiers, hiënas en leviatans sou opgeneem het, as mens hom opdrag daartoe sou gegee het.

5. Maar hy het heel goed geweet wat hy met hierdie nuwe krag moes doen en daarom begin hy dan ook getrou alles weer te gee wat hy in homself gevind, gesien, gevoel en baie goed gehoor het. - En sy woorde lui as volg:

6. “O my bo alles, alles verhewe heilige en van die allergrootste, oneindige liefde vervulde Vader! Almagtige, ewige, groot God; gesagvolle Heer en volmaak wyse Heer in alle dinge van die groot oneindigheid!

7. Sien, tot nou toe het nog byna elk van my voorgangers `n deemoedige verontskuldiging na vore gebring, waarom hy nie durf spreek oor dit wat hy in homself gesien het nie, omdat hy heel goed geweet het, net soos ek en seker elkeen van ons, - dat ook ons geheimste gedagtes so duidelik is vir U, as wat die son selfs op die helderste dag nie eens vir my kan wees nie!

8. Sien dus, heilige, mees liefdevolle Vader, ek wil in dié opsig `n uitsondering wees en wil geen blaar voor die mond neem nie, maar spreek soos wat U my tong laat groei het!

9. Want ek weet immers ook, net soos alle ander, dat alles wat ek gesien en gehoor het, van oorsprong geheel en al van U afkomstig is en ek weet daarom immers ook dat U U werk sekerlik deur en deur sal ken.

10. Maar moet `n appelboom dalk geen vrugte voortbring nie, omdat U heel verseker, maar ook ek, al presies weet hoe sy vrugte daar sal uitsien?

11. Ek dink dat om so-iets te verlang of ook maar te glo tog `n dwaasheid sou wees!

12. Daarom wil ek ook aanstons sonder skroom en vrees die vrugte ten beste gee wat U, o heilige, allerliefdevolste Vader, so lewendig in my origens uiters armsalige hart gelê het!

13. Die volgende het ek dus gesien, gevoel en duidelik verneem: 

14. In die begin klim ek van die een gedagte na die ander en my gedagtes gaan aldus heen en weer en op en neer: “Moet ek dus in my hart kyk en goed ag slaan op alles wat hom daarin sal afspeel en vertoon?

15. Dit sou goed wees as dit moontlik was; maar hoe, - dit is nou `n heel ander vraag!” 

16. Maar dan dink ek weer by myself: “Geduld, wees maar geduldig; want die Een wat so-iets van jou verg, sal jou immers ook wel die weg openlik of heimlik in jou gees toon, as dit Sy heilige wil is!

17. As dit egter nie Sy wil is nie, dan sal dit tog seker wel Sy wil wees, dat jy bly wie jy is en al van oudsher was: `n Arme, blinde sukkelaar!”

18. Maar tydens my weinig seggende gedagtes was daar opeens `n oorverdowend luide knal te hoor; en meteens vergaan die aarde onder my voete en het ek gesweef in die middelpunt van `n ewige nag en niks gesien nie, selfs nie eens die vlugtigste gedagte van myself nie, en ek was nouliks in staat om aan myself te sê: “So sien dit daar dus in my hart uit?

19. O heilige Vader, sien barmhartig op my neer en roep my weer terug; want in die nag moet ek ten prooi val aan die dood!”

20. Maar ek het dit nog nie gedink nie, of daar was `n tweede magtige knal te hoor, - en op daardie selfde oomblik sien ek aan alle kante, uit alle oneindige dieptes groot vlamme oplaai; en in die fel lig van die vlamme word ek eers gewaar, dat die vorige nag die nag in my eie hart was, en dat die na die tweede knal gewekte vlamme niks anders was nie as my eie, tot nou toe, vas slapende liefde nie.

21. Maar toe knal dit nog eens en nog vreesliker as die twee vorige kere!

22. Nou doof die lig van die vlamme deur die opkoms van `n son, ag `n son, wat beslis in ewigheid nooit haar gelyke in die hele oneindigheid het nie! 

23. In die lig van hierdie son word alles wesenlik. Die vlamme van my liefde word wesens en sien daar uit soos ekself en aan hulle aantal lyk dit asof daar geen einde aan kom nie. En al die wesens beweeg hulle na my toe en word volledig één met my; in hierdie eenheid ondergaan ek so `n gevoel van geluksaligheid, dat ek dit nou nie met iets anders kan vergelyk nie.

24. Maar dié één - sy duur nie lank nie; want baie gou bly daar van al die wesens slegs ek as `n mens oor. Maar in plaas daarvan hoor ek nou baie stemme, asof in myself, en die stemme klink net so heerlik soos die oggendgesang van vrolike herders; en die stemme klink ook soos `n woord, wat as volg lui:

25. “Sien, Ek is alles in alles en alles is in My en alles is vanuit My! Jy is egter My ewebeeld; weet derhalwe wie jy is en wie jou Vader, God en Skepper is!” 

26. Na hierdie woorde word dit weer nag in my en uit hierdie nag kom ek spoedig weer hier op aarde, van bo of van benede, terug.

27. Dit is alles wat ek gesien, gevoel en verneem het. Heilige Vader, hier bring ek dit vir U ten offer; neem dit barmhartiglik aan, - U heilige wil geskied! Amen.”

Abedam se berisping en vermaning aan die onopregte Purhal. Die verklaring van die visioen van Purhal

68 Nadat Purhal sy verhaal beëindig het, kyk die hoë Abedam vriendelik om Hom heen, maak toe Sy mond oop en rig die volgende woorde daarna tot almal en eweneens tot Purhal: 

2. “Waarlik, sonder skroom of vrees het jy jou vrugte vir ons almal opgedis en jy het ook geen enkele appel agtergehou nie, hangend aan die boom van jou innerlike insig, en jy het daarby ook, jou ou gewoonte volgend, jou wysheid nie agterweë gelaat deur ons almal eers die onryp en minder genietbare vrugte aan te gee, en as laaste die wel gerypte en goed genietbare vrugte van die reeds aangeduide boom van jou innerlike insig!

3. Sien, daarvoor loof Ek jou ook, want soos gesê, jy was hoogs getrou in jou vertelling! Maar op één ding wil Ek jou daarby tog wys, let dus op: Dit was weliswaar vir jou, net so min as vir elke ander dit net soos jy sou gedoen het, nie bepaald `n sonde om woorde te hanteer wat niks as leeg, uiters onbelangrike gepraat is nie, waarin niks goeds nie, maar nou ook weer niks slegs in skuil nie, net soos in `n wurm gesteekte appel, - maar sien, wie sou die aangetaste deel van `n appel eet ofskoon dit nie bepaald iets slegs is nie?!

4. En dit was ook by jou die geval, deurdat jy ons almal met die beskrywing van jou groot moed byna bietjie te lank opgehou het!

5. Begryp jy My, Purhal, en wat Ek jou nou daarmee wou gesê het?

6. Antwoord My alleen maar in jou hart! - Dus, jy begryp dit nie heeltemal nie! Sien, daarom sal Ek jou so daarheen lei dat jy dit sal begryp, let dus goed op!

7. Jy sê, nadat jy die deemoedige verontskuldigings van jou voorgangers vermeld het, dat jy in daardie opsig `n uitsondering maak of liewer gesê, wou gemaak het.

8. Sien, dit is waar, dit moes selfs `n uitsondering wees; want Ek verlang nie meer nie, en het nog nooit meer verlang nie, as dat jy ook volgens My wil moet handel, indien jy die ewige lewe wil vind.

9. Nietemin het sommiges, ten gevolge van te groot liefde en eerbied in hulle hart, geen raad geweet nie en kon daardeur hulle mond ook nie dadelik open om dit wat hulle verlang, weer te gee nie.

10. Die houding van jou voorgangers het jy dus gegryp, dit ietwat onnosel gevind en jy het jouself ook reeds heimlik ten doel gestel om daarvan gewag te maak, wanneer Ek vir jou, net soos die ander, sou oproep om aan My te berig oor dit wat jy in jouself gevind het.

11. Sien, jy word toe spoedig geroep; maar byna die eerste wat jy doen, was om `n uitsondering te maak wat jou broers aanbetref, om hulle in `n sekere sin `n bietjie te beskaam.

12. En begryp dit! Jy stel jou toe in jou relaas moediger op as wat jy werklik in wese was. 

13. Sien nou, aan die een kant sê jy van jouself dat jy net so goed as die ander geweet het, dat alle dinge My aan baie goed bekend is, dat dit daarom dan ook nie nodig sou wees om angs te hê nie, as Ek van iemand sou verlang om slegs dit te uiter wat Ek aan hom gee, omdat Ek reeds lank van tevore weet wat iemand van My ontvang, - en bekragtig dit met `n werklik waardige gelykenis!

14. Hoe kom dit dan vervolgens, nadat jy voorgegee het om dit te weet, dat jy tog andersyds nie geweet het wat My beslis ook nie onbekend sou bly in hoeverre jy iets verkeerds in jou hart verberg het wat My nou nie bepaald welgevallig sou wees nie? 

15. Sien, daar het jy tog wel `n hele groot vergissing gemaak! 

16. Maar, soos Ek al aan die begin vermeld het, sal jou fout, vir hierdie keer, nie as sonde aangereken word nie; maar wees in die toekoms goed op jou hoede dat jou hart nie meer deur `n dergelike dubbelsinnige stemming oorval word nie, anders sal die groot nag van jou hart nog lank nie deur die na binne dringende liefdesvlamme verlig word en die heerlike oggendson, wat jy in jouself sien opgaan het, sal nog langer op hom laat wag!

17. Sien dus, My liewe Purhal, vir My is niks verborge nie; daarom is dit allesins raadsaam om niks vir My weg te steek nie!

18. Maak dit voortaan steeds tot rigsnoer van jou lewe, dan sal jou verdere gang oor hierdie aarde `n ligte gang wees! -

19. Die betekenis van jou visioen is, en dit moet vir jou van die begin tot die einde `n kragtig en altyd vermanende teken wees, dat jou liefde tot My, en ook tot jou broers, in die eerste plek, nog geen suiwer en dus ook geen volledige liefde is nie.

20. Want die op die talryke verskillende plekke in die nag van jou hart opdoemende vlamme beteken dat, en sê jy, terwyl hulle jou deur `n heftige knal ontsteld laat staan: “Kyk, hoe armsalig jou liefde en bygevolg ook jou lewe nog is!”

21. En toe Ek dan die son in jou laat opgaan, dit wil sê, My heilige barmhartigheidson, merk jy dat hierdie vlamme sonder lig niks anders was as jou talloosvoudige verbrokkelde eie ek, wat jy vroeër self in die mate gehawend gemaak het deur die mees uiteenlopende begeertes, sorge en hartstogte!

22. Hoe kan daardie dusdanig verbrokkelde wese egter weer één wese word? 

23. Dit het jy ook gesien, toe jy sien hoe in My lig van liefde en barmhartigheid al hierdie op jou lykende wesens na jou toe dring en spoedig geheel één met jou geword het, en dat jy toe in hierdie hereniging eers in staat was, as `n sodanig voltooide mens, om weer die vaderlike stem van My Gees in jou te hoor, wie jou meegedeel het wie Ek is, waar Ek is en waar en waarvandaan alle dinge is, en wat ten slotte jyself is of moet wees en word.

24. Noudat jy alles aan die lyf ondervind het, moet jy dus ook konsentreer op die ware, suiwer, onbaatsugtige liefde tot My, dan sal jy lewe, en jy sal deur jou dade self ooreenstem met die groot teken wat jy in jou gesien het waardeur jy dan self altyd `n lewende ondersoeker en uitlegger van tekens sal wees in die harte van jou broers, uit liefde vir My! Amen.”

Hoe die aan Purhal gerigte berisping op die aanwesiges werk. Abedam beur die bang geworde gemoedere weer op

69 Toe Purhal en alle ander egter hierdie woorde van Abedam verneem het, word hulle byna stom en wel sodanig dat, uitgesonderd Henog en Adam, daar nagenoeg niemand was wat dit sou gewaag het om Abedam ook maar met één woordjie te antwoord nie, ofskoon Abedam alle kinders, as die enigste ware, goeie en mees liefdevolle Vader, hoogs vriendelik aankyk. 

2. Want byna elkeen dink by homself: “Hy sien daar weliswaar onuitspreeklik goed uit, maar daarom is Hy nog nie te vertrou nie; want voor jy daarop bedag is, en binne `n handomkeer het Hy iemand aangevat in die mees verborge hoekie van sy hart! En dit is alles wel geheel en al waar, - maar wat het ons daaraan? Wie kan Hom ontwyk?

3. Hy meen dit wel uitermate goed met elkeen, - as Hy maar nie so heeltemal van die aller suiwerste uitgegaan het nie, dan sou daar met Hom nog wel te lewe wees; maar die suiwerheid, die suiwerheid, dit is iets ontsettend!

4. En besit mens dit nie, dit wil sê, in die mees volkome sin van die woord nie, dan kan mens Hom nie meer op `n eerlike wyse nader nie; want Hy sien van niemand ook maar die kleinste fout in die hart deur die vingers nie!

5. Maar wat kan daaraan gedoen word?! Hom kan niemand verander nie, - ewig sal Hy aan Homself, so suiwer en gewyd soos wat Hy nou is, gelyk bly; dus moet `n mens hom daarvolgens skik!”

6. Maar Abedam, wat dergelike gedagtes maar al te goed by die kinders opgemerk het, wend Hom tot Purhal en vra vir hom:

7. “Purhal, vertel My net, het Ek dalk jou kop afgebyt, toe Ek jou met die sagste woorde geleer en hoogs sorgvuldig gesuiwer het, sodat jy, net soos alle ander, spoedig in staat sal wees om die ewige, volkome vrye lewe van die liefde van My op te neem!

8. Vertel My, het die vader van jou liggaam ooit so toegeeflik met jou omgegaan soos Ek nou?

9. Wys My die vader in julle midde wie hom nie vol ywer by sy kinders van die dikwels baie skerp tugroede bedien het nie!

10. Sien, jy ken niemand nie; want jy is self al baie lank vader en weet baie goed hoe jy jou kinders opgevoed het.

11. Vertel my dan nou met welke tugroede Ek tans na julle toe gekom het! Wie het reeds beswyk onder My slae?

12. Sien, met niks anders as met My allerhoogste, mees waaragtige vaderliefde voed Ek julle op nie, en leer en bevry julle, en julle sê vir julleself in julle harte: Hy is nie te vertrou nie!

13. O, julle is nog volslae blind! As Ek nie te vertrou is nie, terwyl Ek tog julle allermeeste waaragtige, getrouste, liefdevolste, sagste en geduldigste Vader is, - wie kan en wil julle dan wel vertrou?

14. Wanneer julle julle by My, julle volkome suiwer en heilige Vader, bang en nie op julle gemak voel nie, terwyl Ek tog vervul is van die allerbeste en mees volkome, ware en mees vaderlike opregte bedoelings vanuit My ewige, geheel onbaatsugtige liefde tot julle, hoe moet julle julleself dan nie ten opsigte van mekaar voel nie, waarby julle hart, met My vergeleke, vol lis en boosheid is, as julle al so ontmoedig word wanneer Ek `n klein foutjie in Purhal se hart korrigeer.

15. O julle blindes! Vir My, die vir ewig enigste lewende Vader, bewe julle en word julle vervul van angs, as Ek julle tot My verhef, van die dood na die ewige lewe;

16. Maar die wêreld boesem geen angs vir julle in nie, terwyl sy tog op sigself niks anders is as julle reinste dood nie! 

17. O sien, hoe verkeerd julle voorstellings nog is!

18. Wie het julle dan so opgevoed, dat julle bang is vir die Een wat julle bo alles moet liefhê? En wat julle uit alle mag sou moet vrees en ontvlug, daarmee stop julle julle hart heel onbesorg vol! 

19. Purhal, sê vir My, wat se kwaad het Ek jou dan aangedoen deurdat Ek jou vanuit My groot liefde tot jou gereinig het?!

20. Weet jy dan wat die lewe is en hoe dit moet wees om vir die ewige en oneindige duur geskik te wees?

21. Sien, dit weet geen geskape gees nie, maar alleen Ek, die oneindige, ewige Heer van al die lewe! Indien Ek julle as julle heilige, mees liefdevolle Vader nou Self voltooi vir die ewig ondeurgrondelike lewe van julle in My, en julle laat groei en alles wat van die dood is uit julle wegneem, - Purhal, hoe kan dit dan in die gedagte van jou en van alle ander ook maar in die verste verte opkom dat Ek nie te vertrou is nie?!

22. Vertel My, as Ek julle nie sou wil help nie, wie sal julle dan kan help om vanuit die dood tot die lewe te kom?!

23. Is dit dan reg, omdat Ek julle kan en wil help, dat selfs julle geheimste gedagtes en begeertes baie duidelik sigbaar is vir My, en dit ook onvermydelik en noodsaaklik moet wees, sodat Ek julle altyd te hulp kan kom, wanneer daar ook maar `n dodelike gevaar nader?!

24. Vertel My, Purhal, sou Ek daarom nie te vertrou wees nie?!”

25. Met hierdie vraag begin almal te snik en te ween en Adam self huil luid soos `n kind en sê toe, diep geroer deur My groot vaderliefde:

26. “O heilige, liewe Vader, nou sien ek eers hoe oneindig goed U is!

27. Waar is diegene wie U nie bo alles, alles, alles sou kan bemin nie?!

28. O vergeef ons blindes hierdie groot onregverdigheid wat U nou deur ons almal aangedoen was!”

29. Abedam sê daarop: “O kindertjies, wees rustig en sonder sorge, want van julle, wat nou in My skoot is, sal daar geeneen verlore gaan nie; want Ek, die ewige lewe Self, is immers in julle midde en wend nou al die gevaar van die dood van julle af.

30. As Ek egter wederom iemand soos Purhal sal stig, verloor dan nooit julle vertroue in My nie, maar dink daarenteen in julle hart dat Ek, julle aller goeie, heilige Vader immers Hy is wat so-iets doen!

31. Kindertjies, begryp dit goed vir die verdere toekoms en vir die ewigheid! Amen.”

Juribaël se woorde oor die grootsheid van die mens as kind van God. Die visioen van Juribaël: Die tallose, eindeloos groeiende kringe van die een lewenssiklus

70 Na die woorde roep Abedam vir Juribaël na Hom toe en vra hom, net soos die ander, naamlik:

2. “Juribaël, soos die ander dit gedoen het, moet jy dit nou ook doen en vertel aan ons almal wat jy alles in jou gehoor en gesien en gevoel het!”

3. En Juribaël stap vol eerbied uit die kring van sy broers tot voor Abedam en begin onder die uitstort van sy werklike liefde, as volg tot My te spreek: 

4. “O heilige, mees liefdevolle, onuitspreeklik hoë, goeie Vader! Sien, ek, `n nietige wurm ten opsigte van U, lê hier vol diepe eerbied en met die innigste boetvaardige deemoed van my hart voor U, heilige Vader!

5. U het my nou uit my slaap in die lewe geroep, - ja in die ware, wakker, vrye lewe van U oneindige vaderliefde het U my geroep, en U het van die suf, blinde wurm, bestuif met die stof van hierdie aarde, `n vry mens gemaak, wat met sy oë in die verre ewighede kan sien soos `n eindelose reeks van kringe, maar kringe vol onsterflikheid, en wat hulle in elkeen van die ewige kringe steeds meer verheerlik sien en op U, o heilige Vader, steeds meer lykend en U steeds nader!

6. Maar nie net tot `n onsterflike mens nie, maar tot nog meer, ja tot nog oneindig veel meer as alleen tot `n onsterflike mens het U die stowwerige wurm van die aarde, van die moeder van alle stof, gemaak!

7. Ag, wie kan die eindelose grootte van U vaderliefde bevat?!

8. Want die stowwerige wurm, die swak, sondige mens mag U, ewige, heilige God, “Liewe Vader” noem!

9. O Vader, - tot U kinders het U ons gemaak!

10. Heilige Vader, ek kan U aanbid, U loof en prys; ek kan U my lewe lank roem uit al die kragte deur U aan my verleen; ek kan vir U oral offers brand waarheen my oog hom ook maar mog wend; ek kan U sodanig hoog ag dat, met die allergrootste eerbied wat vir my maar moontlik is, my gees haar onder die allerlaatste, onderste en onbeduidendste skeppings sou kan verberg; ja ek kan U bemin met al die geweld van die liefde in my; ja, dit kan ek alles vir U doen, my almagtige Skepper, vir U, my heilige, groot God!

11. Want solank as wat U maar `n Skepper vir my was, `n ewige, oneindige God, solank bestaan daar tussen my en U geen ander verhouding van my kant nie as alleen die volledige nikswees van my ten opsigte van U en U oneindige totaliteit in alle mag van U goddelike wese teenoor, soos reeds gesê, my volslae nietigheid!

12. Maar wanneer ek U “Vader” noem, o heilige Vader, dan verander al die eerdergenoemde verhoudings; geluksalige vreugde omstraal dan my hart, en my gees beef, ontroer deur `n onuitspreeklik grootse vermoede, en in my bly dan slegs `n magtige gevoel oor, en dit is die liefde, die enige suiwer in U heilige liefde, o Vader, ja, `n heilige liefde, omdat sy alleen maar in staat is om net vir U, heilige Vader, te bemin!

13. Dit is dan ook alles wat ek U kan gee. In hierdie liefde vergeet ek selfs alle aanbidding, alle dank, alle lof, alle offers en verering, wat U as die ewige God tog toekom, en alle roem en lofprysing van U oneindige heerlikhede; en waarlik, dan het ek niks anders voor my nie, as alleen U, o heilige Vader, dan roep ek alleen maar “Vader”, dink aan niks nie as alleen aan U, heilige Vader!

14. Vergeef my nou dan ook, liewe, heilige Vader, dat ek nie in staat is om U te dank, U te loof en te prys nie, want my hart is te veel vervul met magtige liefde vir U; daarom kan ek nou dan ook niks anders doen as om net vir U bo alles lief te hê nie! 

15. O Vader, omdat my tong deur die buitengewoon groot liefde in my hart vir U in die geheel nie by magte is om hom te beweeg om te bid of om U Naam te roem nie, aangesien al my krag homself in my hart in die liefde tot U verenig het, vergeef my daarom reeds by voorbaat; want my verhaal sal seker ontsettend stokkerig uitval!

16. Tot groot geluk van my nou geheel onbeholpe tong het ek in hierdie sawwerige bekentenis, reeds die meeste weergegee, van dit wat ek ondervind en gevoel het en nog voel en waarlik ewig sal voel en voeg nog net die droomgesig hieraan toe, wat as volg daaruit sien:

17. Toe ek daaroor nadink dat U ons aller heilige Vader is, en dat U ons deur U oneindige liefde tot U kinders gemaak het, - sien, toe word dit skielik uitermate lig in my en wel so, dat ek my innerlike net so kon bekyk as wanneer mens die bodem van `n rustige, aller suiwerste drinkplek aanskou.

18. Maar by hierdie beskouing het dit nie lank gebly nie. Want baie spoedig ontdek ek my hart en in die middel van my hart `n buitengewoon sterk ligtende ring en hierdie ring of sirkel draai voortdurend rond. Ek dink: “Wat doen die ring daar?” 

19. Toe ek dit nog maar nouliks gedink het, word die ring plotseling, net soos die kringe in die water, wyer en brei hulle ver buite my wese uit tot `n eindeloos groot kring waar ek my geheel alleen midde-in bevind het. 

20. Maar ook dit het nie lank geduur nie. Want baie vinnig los die kring hom op in eindeloos baie kringe, wat hulle aldeur agtermekaar aaneen sluit en steeds groter en groter word, en steeds helderder straal. En ek sien in die middel van elke kring myself steeds luisterryker, stralender en groter en kragtiger en in `n eindelose diep diepte, waar geen einde kom aan die steeds groter, ja eindeloos groter wordende kringe nie, sien ek `n onmeetlike groot en helder lig; en toe ek intenser en skerper na die lig tuur, sien ek opeens dat U, o heilige Vader, in dié lig daardie lig Self was!

21. En deur al hierdie eindelose baie kringe voel ek toe `n sagte waai en daardie waai het van U uitgegaan. 

22. En ek het die waai verstaan. Dit het hom as `n goed verstaanbare woord in my openbaar; en daarom het ek daardie waai verstaan. 

23. En dit spreek: “Kyk, dit is die weg van die liefde wat die ewige lewe binnegaan en daardeur tot My, jou ewige, heilige God en mees liefdevolle Vader!”

24. En daarop verstom alles skielik en kom daar `n einde aan my visioen. 

25. En so eindig ek ook; want dit is alles wat ek gesien, gevoel en verneem het. 

26. O Vader, liewe, heilige Vader, neem dit barmhartiglik op en verstoot nie my hart wat U seker nog hoogs onvolkome bemin nie, maar gee my die krag om U steeds inniger en meer volkome lief te hê, ewig, ewig, ewig ! Amen.”

Die verklaring deur Abedam die hoë, van Juribaël se aanskoue. Die lewensgeheim van die deemoed en die liefde tot God

71 Na die woorde val Juribaël, deur sy oorweldigende liefde gedryf, voor die voete van Abedam neer en gee op hierdie manier in `n sekere sin lug aan sy magtige liefde.

2. En so lê die vurig beminnende, vervul met die grootste deemoed en diepste dankbaarheid in sy hart, aan die voete van sy God, sy Skepper en sy Vader.

3. Maar die Vader buig Hom oor hom heen en hef hom op en druk hom aan Sy heilige bors, sodat hy daar die ware, ewige lewe kon inasem uit dieselfde oerbron van al die lewe, waaruit alle eindelose ewighede hulle wese en hulle lewe gesuig het en ook ewig sal suig.

4. Die heilige, mees liefdevolle Vader druk nou vir Juribaël sodanig aan hierdie heilige bors, dat selfs sy vlees vervul word met die liefde tot die heilige, liefdevolle Vader.

5. Terwyl die ewige, heilige Vader hom nou so in Sy arms van die ewige en oneindige vaderliefde hou, rig Hy ook die volgende woorde tot hom en sê: 

6. “Juribaël, sien, nou leef jy eers waaragtig en dié lewe sal nooit van jou afgeneem kan word nie; want nou het Ek dit vir jou gegee en jy het dit nou werklik geneem uit My, jou ewige, heilige, liefdevolle Vader.

7. Sien, dit is die ewig stralende ring in jou hart, dat jy nou leef vanuit My liefde in jou! Want My liefde in die hart van My kinders is `n kring, wat hom steeds verveelvoudig en tot in die eindelose vergroot; en die kringe wat ontstaan het deur hierdie ewige verveelvoudiging van die een kring, hang aanmekaar soos die skakels van `n ketting of soos die windings van `n slakkehuis (skulp), waar elke winding groter word en ruimer en vryer, en met elke winding digter en digter, en steeds digter die groot uitmonding in die ewige, oneindige ruimte nader; dit is in die gees die allerhoogste volmaakte genieting van My ewige, oneindige vaderliefde en alle barmhartigheid en Wysheid vanuit die liefde.

8. En hierdie volmaakte genieting is die mees eintlike ewige lewe in alle vryheid van die aanwend van die barmhartigheid volgens die oerewige Wysheid vanuit My, wat elkeen eie sal word wie `n geregverdigde kind van My liefde geword het deur sy liefde, welke in die grond My liefde in hom is, en hom maak tot die kind van My liefde deur hierdie liefde van My in hom.

9. Sien nou, My geliefde Juribaël, dit alles is jou visioen, en dat jy die korrekte weg gewys het na My, julle aller mees heilige Vader! Hierdie weg dien almal te bewandel en die hoë betekenis van My bedoeling met en in julle sal dan spoedig baie helder stralend vir julle onthul word, en julle sal dan nie vra: “Waar, waarheen en vanwaar nie?”, maar elkeen sal dit in homself vind, soos sy liefde, so ook sy gees, wie `n draer van die liefde is en so sal hy ook die hoë sin van My bedoeling vind. En dit alles is die ewige, mees volkome vryheid as gevolg van My ewige en oneindige Wysheid, welke die oerewige orde is van alle dinge en van al wat is.

10. Maar as iemand hierdie weg nie bewandel nie, waarlik, Ek sê vir julle, hy sal eindeloos soek en sal tog nooit die korrekte en kortste weg vind nie, omdat dit `n weg van die liefde is en van al die lewe vanuit die liefde, maar geen weg van duistere eiesinnigheid, waarin ook nie die allergeringste vonkie van My liefde heers nie.

11. En as daarin tog enige liefde heers, dan is dit tog alleen maar `n geroofde liefde, wat die een of ander dief hom toegeëien het en hy leef dan vanuit die geroofde liefde, wat jou reinste eieliefde is.

12. Maar die lewe van so `n liefde duur nie ewig nie, maar slegs gedurende die baie kort tydjie waarin so `n liefde hom spoedig sal verteer, omdat hy van My vaderliefde afgeskei word en sodoende geen toestroming meer het nie.

13. Ja, dit is met so `n eieliefde, net soos met `n olielampie, wanneer iemand wat olie, wat op verskillende plekke van die berge uit klein bronnetjies uit die vet gesteente opstyg as bemesting, ter verbetering van die skrale bodem, in `n houer sit en aansteek! Dit sal weliswaar onmiddellik begin te brand, maar as dit deur die verbrand verbruik is, sal die leeg geworde houer dan ook nog voortbrand as daar geen nuwe olie bygegooi word nie? 

14. O volstrek nie, maar as die olie op is, sal die vlam ook uitgaan en die houer sal donker word en koud en dood wees.

15. Wanneer jy egter die olie by die bron aansteek en jy beskerm die plek waar die oliebronnetjie met helder vlamme brand, teen sterk winde en watertoevoer, dan sal die vlam in ewigheid nooit uitdoof nie, maar alleen maar steeds heerliker verder brand, omdat sulke vlamme langsamerhand die plek in `n wye omtrek hoe langer hoe meer verwarm, en daardeur ook steeds meer olie van die dieper oorspronklike bron onttrek word!

16. Sien nou, My geliefde Juribaël, wie dus die liefde in sy hart tot My wend en My vir ewig in sy liefde omvat, die het die olie van sy lewe aan die bron ontsteek, en hierdie vlam sal nooit uitdoof nie, maar `n ewig lewende lig vir hom wees!

17. Jy het nou die olie van jou lewe van die bron ontsteek; wees verheug daaroor, want in die lig het jy die Vader as die oerewige lig gevind!

18. En laat ons dan nou ook vir Oalim oor sy visioen vra en dit verneem! Amen.” 

Oalim se visioen: Drie harte inmekaar

72 En nou roep Abedam vir Oalim na Hom toe en wel met die volgende woorde: “Oalim, jy is oorweldig deur louter gevoelens van dank teenoor My vir My vaderliefde, kom na My toe en laat ons almal, net soos jou voorgangers, weet wat jy alles in jou gesien, gevoel en gehoor het! Maar spreek sonder angs of skroom, sodat niks agterweë bly nie; want dit is alles van groot betekenis vir jou, net soos vir al jou broers. Open dus jou mond! Amen.”

2. En dadelik kom Oalim nader, dank My vanuit die diepste grond van sy hart vir die groot barmhartigheid, omdat ook hy net soos sy broers geroep word, en begin toe die volgende droomgesig wat vir elke mens sekerlik uiters opmerklik was, duidelik weer te gee; sy verhaal lui aldus:

3. “Heilige, mees liefdevolle, enigste ware en goeie Vader en julle almal, my liewe broers en susters, my liewe natuurlike vader, moeder en kinders! Sien, die Allerhoogste het my allerbarmhartig geroep om vir Hom en julle almal te spreek; maar waaragtig waar, dit is moeilik om iets weer te gee in woorde, gespreek met `n stoflike tong, wat op die hele aarde, ten minste volgens my beperkte kennis, nie sy weerga het nie.  

4. Maar ek is vol vertroue; want die Een wie my so-iets in myself laat sien, voel en hoor, sal sekerlik ook my andersins suf tong die korrekte lenigheid gee om die onuitspreeklike vir julle almal so begryplik moontlik te kan uitspreek.

5. Ja, waaragtig waar, mag daar nooit `n einde wees aan my dank aan U, meer as heilige, mees liefdevolle Vader nie; want nou het my tong deur U toedoen heeltemal los geword!

6. O luister, julle almal, my liewe broers en susters, my natuurlike vader, moeder en kinders en verheug julle saam met my; want die Heer, ons groot God en mees heilige en liefdevolle Vader is onvoorstelbaar goed, sagmoedig en vervul met die grootste geduld; daarom het Hy my tong losgemaak en wil uit my mond nou weer alles verneem wat alleen Hy al tevore in my hart gewek het!

7. Omdat dit dus U heilige wil is dat ek sal spreek, wil ook ek met die grootste vreugde van my hart alles doen wat U, heilige, mees liefdevolle Vader, ook maar welgevallig is!

8. Hoor dan alles wat ek uiters wonderbaarlik in my gesien, gevoel en getrou en duidelik verneem het! 

9. Aanvanklik het dit vir my baie vreemd in die ore geklink dat ek in my hart moes kyk, want dit het vir my immers volslae onmoontlik gelyk om my kop, waarin die oë tog geplaas is, êrens in my liggaam te steek om dan die hart daarin te beskou!  

10. Slegs, toe ek so nagedink het oor die moontlikheid of onmoontlikheid om my oë in my liggaam te bring, verloor ek opeens onverhoeds die lig van my oë; maar byna op dieselfde oomblik word alles skielik lig in myself sodat ek myself innerlik sien soos ek myself andersins uiterlik by die lig van die son sien.  

11. Ek kon toe egter wederom nie begryp hoe so-iets moontlik kon wees nie, aangesien ek voorheen so-iets nog nooit ervaar het nie; en terwyl ek so dink, begin ook my hart dadelik volkome deursigtig te word, en sien ek drie harte net so inmekaar gesit as die drie kerns van die met stekels behaarde vrug van die kastaiing, en wel eers die kern met die bruin skil, in hierdie skil die eintlike vlees of die vleeskern, en daarna in hierdie vleeskern eers die klein kiemkern, waarin die eintlike lewe ingesluit is en daarin die oneindige veelvoud en die eindelose veelheid daarvan.

12. Die buitenste hart spring baie gou uiteen, raak los van die res en val omlaag in `n eindelose diepte waar dit bowendien vernietig word; en dit was die buitenste vleeslike hart van die liggaam.

13. Die meer inwendige, substansiële hart bly egter en brei haar voortdurend uit, waardeur dit die binneste, in hoë mate stralende kiemhart dwing tot aanhoudende groei sodat dit ook steeds groter word, soos die kiem van `n saadjie wat in die aarde gelê is, steeds groter word en wel so lank totdat `n magtige boom daaruit ontstaan. 

14. So was dit ook die geval met die binneste kiemhart van my. In die begin lyk dit asof dit maar net `n hart was; toe dit egter steeds maar groter word, kry dit ook, hoe langer hoe meer, `n menslike vorm en toe herken ek myself in hierdie nuwe mens wat voortgekom het uit my vroeëre, inwendige, stralende kiemhart.

15. By die aanblik van hierdie mens dink ek by myself: “Het hierdie nuwe hartmens in my dalk ook nóg `n hart in hom?”

16. En kyk, onmiddellik sien ek in hierdie nuwe mens, dat hy ook nog `n hart in hom dra! 

17. Die hart lyk soos `n son en haar lig was sterker as die duisendvoudige lig van die son bedags.

18. Toe ek die sonhart steeds meer en meer bekyk, ontdek ek skielik in die middel van die sonhart `n klein op U, o heilige Vader, volkome lykende, lewende afbeelding, - ek het egter nie geweet hoe so-iets moontlik was nie.

19. Toe ek daaroor nagedink het, ervaar ek ineens `n onuitspreeklike geluksaligheid en U lewende beeltenis open onmiddellik sy mond en spreek met my vanuit die sonhart van die nuwe mens die volgende in my:

20. “Rig nou jou oë omhoog en aanstons sal jy gewaarword vanwaar en hoe Ek nou lewend in jou woon!”

21. En ek rig my oë omhoog en onmiddellik sien ek in `n eindelose diepte der dieptes van die oneindigheid eweneens `n onmeetlike groot son en toe in die middel van hierdie son Uself, o heilige Vader!

22. Van U uit gaan eindeloos baie meer as ligte strale en een van die strale val in die sonhart van die nuwe mens in my en vorm so Uself lewend in my.

23. Toe strek die nuwe mens in die kiemhart sy arms uit en wil my, uiterlike mens, gevange neem.

24. Maar ek skrik daarvan en hierdie skrik werp my weer in my ou huis terug.

25. Die vorige ontsnapte vleeslike hart kom weer vanuit die diepte omhoog en omsingel meteens weer die twee binneste harte; toe dit gebeur het, word die buitewêreld weer sigbaar vir my en al die innerlike verdwyn.

26. En so is dit dan ook alles wat ek in my gesien, gevoel en gehoor het.

27. O heilige Vader, neem dié sekerlik onvolkome verhaal van my, barmhartig op en maak dit volgens U heilige wil volkome; U wil geskied! Amen.”

Die eindelose verskeidenheid van die geestelike persoonlikhede. Die lewe in die geestelike wêreld

73 Toe Oalim daarmee die verhaal van sy visioen beëindig het, was alle vaders uitermate verbaas en die een sê vir die ander: “Nee, mens kan dit nouliks meer verdra! Die hoë, geestelik wonderbaarlike gaan al ons denkbare voorstellings te bowe!

2. Jy sou tog dink dat elke mens noodsaaklikerwys een en dieselfde in hom sou moet vind; maar wat `n eindelose verskeidenheid van verskyningsvorms!”

3. Abedam, die ander, gaan egter stilletjies na Henog en sê aan hom, as`t ware vraend:

4. “Luister, my beste broer Henog, ofskoon ek tog gewek en geroep is, begin dit my nou tog wel te duisel!

5. Sê my tog of jy raad hiermee weet! Ek sou wel in die grond wil sink! Tans het ses van hierdie boodskappers, wie almal van Set afstam, hulle innerlike gesigte bekendgemaak; maar elkeen van hulle het iets volkome anders in homself aangetref!

6. Hoe staan dit dan met die geestelike lewe in die geestelike wêreld?

7. Sou daardie geestelike mense dan nie meer so gemeenskaplik met en onder mekaar lewe as ons hier op die aarde nie?

8. Want as elkeen van hulle sy eie, individuele wêreld in hom dra, dan kan jy jouself afvra: “Sal op elkeen se eie wêreld ook byvoorbeeld vir sy broers plek wees of sal hulle met hulle eindelose wêrelde wel bymekaar kan kom?

9. Of sal hy sy eie wêreld, wat slegs vir homself bewoonbaar is, telkens so in homself terugtrek, wanneer hy iemand wil nader, soos byvoorbeeld die slak haar voelhorings intrek wanneer sy deur `n vreemde voorwerp aangeraak word?”

10. Sien, liewe broer Henog, dit is dinge en omstandighede wat ek in nog veel mindere mate met mekaar in verband kan bring as `n vuurspuwende berg in volle vlam, bliksem en gekraak, met `n houer vol suurgeworde koeimelk!  

11. Ek moet aan jou beken, dat hoe meer ek nou daaroor nadink, ek des te verwarder word en soos dit altyd by my was, ook des te dommer!

12. As jy ook maar enigsins lig het in sulke suiwer geestelike sake, laat my dan ook `n vonkie toekom; want na Hom durf ek nou nie gaan nie, omdat Hy Hom so aandagtig met die twaalf manne besighou.

13. Ek voel my weliswaar baie tot Hom aangetrokke; maar weet jy, - dit is tog wel gewaagd! Sonder `n gedugte uitbrander sal ek nie met my nog sterk oorheersende domheid, van afkom nie; en glo my, jy kry tog altyd `n heel merkwaardige gevoel as Hy jou so onder hande neem!

14. Sê my daarom tenminste maar drie woorde, sodat ek nie so dom en blind daarby staan en luister na wat daar alles bespreek word nie; maar soos jy dit wil! Amen!”

15. Maar die bekende Abedam het nog maar net daardie laaste woord uitgespreek of toe staan die hoë Abedam ook reeds tussen Abedam, die bekende en Henog, en vra aan Henog: 

16. “Geliefde Henog, wat wil jy op daardie onkruid van `n vraag van die kant van My naamgenoot antwoord gee?”

17. En Henog antwoord: “Heilige Vader, waar geen boom staan nie, sal die wind, dink ek, ook weinig te ontwortel hê!

18. Abedam se vraag bevat volgens my te veel lug en is sodanig, dat behalwe U, heilige, liewe Vader, waarskynlik niemand ooit `n antwoord daarop sal vind nie!”

19. Die bekende Abedam val egter onmiddellik voor die hoë Abedam neer en sê smekend:

20. “O, ons aller liewe, heilige Vader! Vergewe my arme, dom sukkelaar nie alleen ten opsigte van U nie, maar ten opsigte van alle vaders, moeders, broers en kinders van albei geslagte; want ek het nou sekerlik deur my ekstra ongewoon onrype vraag `n onmeetlike groot domheid begaan!

21. Maar wat kan ek dan anders doen by sulke onbegryplike, ongehoorde wonderbaarlike visioene, ingegee deur U oneindige goedheid, liefde en barmhartigheid?!”

22. Die hoë Abedam sê egter gerusstellend: “Abedam, staan op en wees kalm! Jou vraag is weliswaar suiwer onkruid van die materiële wêreld, maar ook dorings en distels is deur My geskape, sodat hulle julle deur hulle stekels sal wek, wanneer jy sommer in die wilde weg blindelings oor die aardbodem rondtrek en nie weet waarheen jy gaan, waarom jy gaan en wat jy wil nie. 

23. Sien, so is jou vraag ook! Glo maar nie dat dit op jou eie grond en bodem gegroei het nie, maar Ekself het dit in jou laat opkom om jou te wek uit jou ou en steeds wederkerende slaap, sodat jy tenminste `n behoefte in jouself sal bespeur om jou innerlike mens te laat ontwaak en met sy oerlig vir jou, saam met jou nag, eindelik gevange te neem.

24. Sodat jy egter die groot domheid van jou vraag volledig sal insien en wel in een keer, moet jy My eers vanuit jouself sê: Wat is die grondslag van alle geskape dinge eintlik?”

25. Hier kyk die bekende Abedam raar op en sê ten slotte: “Ja, vir sover ek dit van U weet, liewe, heilige Vader, is dit enkel en alleen vasgehoue gedagtes vanuit U en niemand anders nie!”

26. En die hoë Abedam antwoord daarop: “Dit het jy goed geantwoord; maar sê My dan ook nog of Ek die dinge, net soos die slak haar voelhorings, moet intrek as Ek julle kinders, soos nou, wil nader en vir julle sigbaar wil word!” 

27. Hiervan kyk die bekende Abedam nog meer op en bly swyg.

28. Die hoë Abedam vra weer aan hom: “En as jy gedagtes het afkomstig van bo en van benede en allerlei begeertes voortspruitend uit jou gedagtes, vertel My dan, wanneer was dit ooit `n hindernis vir jou om iemand te nader?! En tog is juis die innerlike gedagtes jou innerlike geestelike wêreld self; en wanneer jy aan iemand dink, dan is hy reeds in die gees by jou!”

29. En Abedam, die bekende, antwoord smekend: “O heilige Vader, vergewe, vergewe my, arme sukkelaar; want my domheid is waarlik groot! 

30. Nou word alles vir my baie duidelik!” En die hoë Abedam sê daarop aan hom:

31. “Gaan dan na jou vroeëre plek terug en let op wat daar nog sal kom, dan sal daar voortaan geen onkruid van die mees dwase vrae meer in jou opkom nie!

32. Want juis daarom laat Ek die twaalf tog hulle gesigte meedeel, om julle in die hele verdere toekoms te behoed vir alle twyfel, nou sowel as ewig! Amen.

33. Begryp dit goed! Amen.” 

Hoe belangrik dit is dat die gees in die menslike hart, God se leer bevestig

74 Nadat Abedam, die bekende, hierdie les gekry het, was hy volkome tevrede gestel en val neer voor die voete van die hoë Abedam, dank Hom met heel sy hart, staan toe weer op en gaan terug na sy vroeëre plek. 

2. Die hoë Abedam rig nou weer Sy oë op Oalim en sê aan hom en sodoende ook aan alle vaders:

3. “Luister nou, My geliefde Oalim, en laat elkeen in homself goed kennis neem van wat Ek hier vir julle sal sê!

4. Want dit is uiters belangrik dat julle dit met julle hart begryp!

5. Ofskoon julle, omdat julle My met julle oë sien en met julle ore hoor, nou geen behoefte meer daaraan het nie, sal daar nog baie na julle kom wat dit dan dringend nodig sal hê om My te leer ken en dit werklik in hulle hart gelowig te wil behou. 

6. Diegene wie hierdie leer sal verwaarloos, sal My in hulle innerlike geheel en al verloor, en sal daarvoor in die plek gode uit die growwe materie maak en hulle, in plaas van My, aanbid; sommiges sal egter handel soos wat Lameg in die diepte noual doen! 

7. Slaan dus goed ag op die volgende groot heilige leer en bewaar haar goed!

8. Ek wil julle nou die volgende leer oor die visioen van Oalim:

9. Kyk en sien; hoor en luister! Die mense wie My nie sien en hoor soos julle nou, kan heeltemal niks van My af weet nie, behalwe dit wat hy van sy direkte voorouers gehoor het.

10. Dit was tot nou toe ook by julle die geval, aangesien, behalwe Adam en Eva, niemand My ooit gesien en gehoor het nie, behalwe by monde van Adam en Eva, wie My gesien en gehoor het en enkele weinige tydgenote van Abel, wie My stem deur My engel verneem het.

11. Soos wat julle mettertyd vergaan het, so sal julle nakomelinge weer vergaan, wie My slegs deur julle mond sal leer ken, maar wat My eintlik veral maar net deur julle hart daadwerklik moet leer ken.

12. Maar watter bewys kan jy jou kinders gee van My bestaan, as Ek My nie ook vir hulle laat sien en nie mag laat sien, soos nou aan julle nie? 

13. Julle kan nagenoeg niks anders doen as om maar te sê dat Ek wel oral onsigbaar bestaan, maar tog êrens verby alle sterre op `n eindelose hoogte der hoogtes of in die diepte der dieptes woon en dat julle My werklik gesien het.

14. Sal julle kinders egter ook aan hulle kinders `n dergelike leer oor My kan gee, terwyl hulle geen getuie was van My sigbaarheid nie?

15. Sien, as hulle hulle kinders as getuies sou onderrig, dan sou hulle immers rooi van skaamte moet word en hulle kinders sou immers baie spoedig agterkom dat hulle ouers hulle `n onwaarheid vertel het.

16. Daarom kan hulle tog sekerlik alleen julle as getuies van My bestaan aanvoer, - en so verder van kind tot kind, tot kind, tot kind. 

17. Wanneer die getuies egter, hoe langer hoe verder, in die verlede bestaan en lankal, lankal, lankal nie meer sal lewe nie en wanneer, deur die latere nakomelinge, selfs aan die bestaan van die vroeëre getuies getwyfel sal word, sê My, hoe sal dit dan daar met die leer oor My uitsien?!

18. Sal daar ook nie ten slotte oor die egtheid daarvan en ook oor julle bestaan getwyfel word nie?!

19. En wat sal die mense dan doen, wanneer niemand meer in staat is om vir die egtheid van hierdie huidige leer van My geldige en houbare bewyse te gee nie? 

20. Ek sê vir julle, dan sal elke enigsins magtiger mens baie spoedig `n god vanuit die natuur skep en sal hom vereer met sy grootste hartstog en hy sal uiteindelik sy broers met geweld dwing om aan hierdie god van hom hulde te bewys en aan hom te offer.

21. Wanneer dit gebeur het, sal alles as gevolg van `n dergelike afgoderym ook in die allerdonkerste nag van die verderf en van die ewige dood versink, en Ek sal dan gedwing word om met vurige swaarde en vlammende roede die in die dood versonke wêreld te bereg om haar weer in soverre tot lewe te bring dat sy geskik sal wees vir `n ander oordeel; en daar sal uit duisende nouliks een in vrykom, of wat dieselfde is, duisende sal nouliks die vrye lewe van `n enkeling hê en hulle woonplek sal materie heet. 

22. Ek meen nou dat dit volstaan om in te sien dat elke, van mond tot mond leer, niks werd is en ook die van hart tot hart, wanneer sy nie deur innerlike heilige getuienisse op die mees lewendige wyse bevestig word nie.

23. Ja waarlik, Ek sê vir julle, die leer mag op haarself hoe waar, goed en mooi wees, as sy egter slegs op die geloof aangewese is, wat op niks anders gebaseer is as enkel op `n verskuilde oorlewering en die blindheid van die hart as getuie vir die egtheid van die leer, is die leer ondanks dit alles, niks werd nie!

24. Julle het al baie swak geword, ofskoon al julle oorspronklike lerare nog in die lewe is; hoe sal dit dan hierna met diegene gaan wat oor julle huidige bestaan, selfs in `n blinde stryd sal beland?!

25. Daarom sê Ek nog `n keer aan julle, dat geen enkele leer iets werd is, as haar voorskrifte nie deur My lewende getuienis in die hart van elke mens bevestig kan word nie!

26. In Oalim het julle die lewende getuienis volkome aangetref. Daarom is dit ook aan te neem, dat julle wel al met julle mond My Naam en My oerewige barmhartigheid, gewydheid en mees liefdevolle wese op die manier aan die kinders leer, wat Ek julle nou al voldoende getoon het; maar laat dit nie net by die leer bly nie, maar sorg allerywerig daarvoor dat hierdie leer weldra by hulle sal oorgaan in die volle, lewende daad en wees daarvan verseker dat elkeen wie hierdie leer ernstig en daadwerklik in hom sal opneem, spoedig die groot lewende heilige getuienis van Oalim in homself sal vind, dit wat sterk ligtend sal getuig van die lewende egtheid van My woord wat nou tot julle almal gerig word! (vergelyk Johannes 7:17) 

27. Sien, Oalim het in die derde kiemhart, nadat dit die vorm van `n mens aangeneem het, nog `n sonhart gevind en uiteindelik in daardie hart Myself, soos wat jy die verwarmende beeld van die son in elke doudruppel vind; en dié beeld van My in hom het in hom gespreek net soos Ek, en daardie woord het My aan hom getoon as die ewige, heilige Vader in die grootsheid van My oneindig heilige goddelikheid!  

28. Hierdie innerlike mens van Oalim wil reeds een word met sy uiterlike substansiële mens en vir `n deel ook met sy geheel uitwendige stoflike mens; Oalim was nog net nie ryp daarvoor nie.

29. Julle sal dit alles eers ervaar wanneer julle volledig ryp is, maar dan blywend en vir ewig.

30. Handel nou ook net so en leer dit aan julle nakomelinge; dan sal julle hulle `n blywende getuienis van die egtheid van hierdie leer van My oorlewer, en daardie getuienis sal hulle tot loon wees, omdat hulle hierdie woorde daadwerklik ter harte geneem het, vir alle tye der tye. 

31. Wie egter daardie getuienis in homself sal vind, het ook reeds die ewige lewe vanuit My ontvang, dit wat ewig nooit meer van hom afgeneem sal word nie. 

32. Sien, dit het die ware droomgesig van Oalim alles te kenne gegee; maar wat nog begryp en in ag geneem moet word, sal die visioene van die volgende julle meedeel en laat ons daarom ook na Thuarim luister! Amen.” 

Thuarim se droomgesig: Die vuurproef van sy liefde

75 En nou roep die hoë Abedam Thuarim na Hom en sê aan hom: “Thuarim, jy is geroep, - meer hoef Ek jou nie te sê nie; voer daarom sonder vrees of skroom My wil uit! Amen.”

2. En Thuarim gaan bedeesd na die hoë Abedam toe, dank Hom innig en begin toe dadelik sy droomgesig aan My en alle vaders te vertel.

3. Die inhoud van die visioen was as volg en so het dit geklink uit Thuarim se mond:

4. “O ons allergewyde Vader, vervul van liefde en erbarming, dit was `n harde beproewing vir my, arme, blinde sondaar ten opsigte van U, o JaHWeH!

5. U weet hoe dit met my gegaan het in die weinige oomblikke; maar die vaders weet dit nie en daarom wil ek ook volgens U heilige wil getrou weergee wat my gepynig het gedurende hierdie weinige oomblikke, wat so onverdraaglik lank skyn, as alle ewighede my reeds met hulle oneindige arms omsluit het.  

6. Ek het my in die volgende afskuwelike toestand bevind: Toe ek heimlik `n bietjie vererg daaroor nagedink het, as`t ware aan myself seggend: “Wat moet dit voorstel: In myself kyk? - Lyk dit nie geen klinkklare onsin nie?! As U ons Skepper is, dan moet U tog baie goed weet waartoe U iemand oë gegee het?!

7. Tot nou toe het elkeen nog sy oë na buite gerig; hoe moet ek dit dan nou opeens heeltemal omdraai, wat vir my volslae onmoontlik is, en self na binne kyk en ervaar hoe dit binne in my liggaam daaruit sien?!”

8. Daarna het ek vir `n tyd lank werklik my oë soveel moontlik probeer verdraai, sodat daar komplete vuurvlamme soos vurige kringe uit my oë gekom het, waarvoor ek geweldig geskrik het. Maar dit was alles vergeefse moeite; want wanneer ek my oë weer in hulle gewone stand tot rus gebring het, het ek tog niks anders gesien as dit wat rondom my was nie. 

9. Ek kyk toe van die een na die ander broer, kon egter aan geeneen van hulle iets ontdek, wat my besonder opgeval het nie.

10. Toe ek dus in die geheel niks kon vind nie, word ek dubbel so kwaad en dink weer by myself: “Dit is verseker niks anders as `n suiwer beproewing van my verstand nie!

11. Maar so dom is ek tog nie, soos mense miskien van my dink!

12. Daarom gee ek dit op as die kennelik meer verstandige en laat die ander ongestoord aan hulle dwaasheid oor, as hulle plesier daaraan belewe; ek egter bly by my goeie, ou orde!

13. Laat elkeen wat dit maar wil en kan in homself kyk. Ek gebruik my paar oë liewer vir doeleindes waarvoor hulle vir my deur die Skepper verleen is!”

14. En so kom ek my ergernis weer te bowe en word rustig.

15. Maar my vermeende rus duur nie lank nie, want die aarde onder my voete word baie spoedig so onvas soos los droë sand of soos vars gevalle sneeu, en voordat ek daarop bedag was, was ek reeds begrawe in die diepste afgrond van die aarde!

16. Dit word toe stikdonker om my heen en ek kon nouliks met my hande soveel ruimte voor my mond maak, dat ek nog `n bietjie kon asemhaal. 

17. In hierdie allergrootste nood dink ek ewenwel aan U, heilige Vader en smeek U om hulp en redding.

18. Maar my smeking het, aan die sand, wat alle kante eindeloos omgewe het, verlore gegaan, en in plaas van dat ek gered word, het ek maar net, hoe langer hoe dieper, in die bodemlose sand van die aarde weggesink. En toe ek heeltemal vertwyfeld so sink en sink kom `n heel walglike stank my opeens tegemoet en dit was erger, ja dit was onuitspreeklik veel erger as enige aardse stank wat my neusgate ooit geruik het! 

19. En sien, toe kom daar `n einde aan die sand! Daaroor was ek bly; want ek het by myself gedink: ”Nou het daar seker redding gekom!” 

20. Maar hoe onuitspreeklik ontsettend was ek in my blye verwagting teleurgestel!

21. Want nou het die ellende eers goed begin; ek kon egter geen woorde vind om dit voldoende weer te gee nie. 

22. Net soveel kan ek wel sê, dat ek daar waar die sand opgehou het, onmiddellik in `n hittige modder gesink het, wat steeds warmer en stinkender geword het, namate ek dieper weggesink het.

23. O heilige Vader! Ek sou onmoontlik met my tong die ontsettende nood en angs kan afskilder wat ek daar uitgestaan het toe ek merk, dat die sink nooit ophou nie, en die modder self weer in rooigloeiende as verander, en dit weer in geheel witgloeiende lawa soos dit dikwels uit die brandende berge stroom! 

24. Hierdie gloeiende massa het `n onverdraaglike, brandende pyn by my veroorsaak en het my onuitspreeklike kwelling oneindigvoudig vergroot, omdat hierdie ewige gloed my nie verteer het nie, en geen enkele haar op my hoof wou of kon vernietig nie! 

25. Hier kon ek nie meer bid en smeek nie, - maar my hele wese was `n vloek oor alles wat my so `n hoogs ellendige bestaan besorg het! 

26. Maar hoe boser ek geword het, des te dieper het ek in die steeds warmer en warmer wordende gloeiende meer versink!

27. Toe dit dus, hoe langer hoe afgrysliker word, roep ek in my mees vreeslike, mees verskriklike vertwyfeling uit:

28. “God, verskriklik wreedaardige onding! As U êrens is, vernietig my dan; want vir dié bestaan kan ek U nie eers vervloek nie, laat staan bedank!

29. O ellendige, aller erbarmlikste God! Hoe kan U genoeë daarin skep om my vir so `n kwelling in die lewe te roep?!

30. En sien, toe ek so verskriklik roep en skreeu, hoor ek skielik `n luide gedonder en die donder roep aan my:

31. “Ellendige, onmagtige! Waarom vervloek jy My, jou Vader?! 

32. Sien, Ek het jou nou in die vuur van My oneindige liefde verwek tot `n ewig onsterflike wese wat volledig soos Ek sal lyk en lei jou aan My vaderhand, sodat ook nie `n haartjie op jou onmoontlik ten gronde sal gaan nie, en Ek het hierdie liefdesbeproewing van jou in die vuur slegs drie oomblikke lank laat duur volgens aardse berekening, en daarom het jy al dadelik die verskriklikste van alle vloeke oor My uitgespreek! Wat moet Ek nou met jou doen?” 

33. En ek antwoord daarop: “O meer as heilige Vader! Vernietig my; omdat ek U vervloek het, is ek nou nie meer werd om te bestaan nie!”

34. Toe verander die gloeiende meer plotseling in `n sagte lig en vanuit dié lig verneem ek weer woorde wat as volg lui:

35. “Sien, Ek, jou Vader, vloek nie en Ek wil vergeet wat jy My aangedoen het; want wat jy nou gesien het, was jou gewone gedrag op aarde teenoor My. Maar erken nou tog dat Ek dit is, jou Vader, en Ek trek jou, terwille van jou ewige bestaan deur al jou bedrieglike lewensand, deur jou wysheidsmodder en deur jou boosaardige gloed in die reinigende vuur van My vaderliefde, en ten slotte hierdeur in die suiwerste lig van die ewige liefdeslewe in My!

36. En keer, a, jy hiervan bewus, weer terug na die aarde, waar Ek op jou wag! Amen.”

37. En plotseling was ek weer hier.

38. O heilige Vader, ek is nou wel hier, - maar wat is ek nou teenoor U?

39. O, as dit tog nog moontlik sou wees, dat U my die groot smaad wat ek U aangedoen het, sou vergewe; dan sou ek wel gedurende duisend jaar die grootste kwelling van die vuur daarvoor wil deurstaan! 

40. O vergewe, vergewe my, groot sondaar! - Maar, wat vra ek? - Ek is U immers ewig nie meer werd nie!”

Die verklaring van die verskriklike visioen van Thuarim: Die groot stryd tussen kop en hart

76 Toe Thuarim na die beëindiging van sy verhaal begin te huil, uit groot berou weens die vermeende ernstige onreg wat hy My sou aangedoen het, neem Ek, as die hoë Abedam, sy hand en sê aan hom:

2. “Luister en begryp goed, My Thuarim: Wat jy in jou droomgesig gedoen het, word jou net so min as sonde aangereken as dat dit `n klip aangereken sal word wanneer hy van `n berghoogte na benede val en die een of ander onheil word deur sy magtige val aangerig.

3. Daarom kan jy wel gerus wees; want jou visioen het nie `n dergelike betekenis nie, en die woorde wat jy in jouself gehoor het gaan in feite nie net vir jou aan nie, maar dit het alles `n algemene betekenis en die woorde geld vir elkeen.

4. Jy was egter maar net deur My geroep om dit in jou gees te aanskou, maar nie om jou `n fout, ten opsigte van My, te laat begaan nie.

5. Omdat jy `n dergelike droomgesig aanskou het om tot nut vir die hele nageslag te wees, moet jy luister en begryp, en ook julle almal, wat dié gesig wil sê! Die sin daarvan is as volg:

6. Jou uiterlike poging om met jou liggaamlike oë in jouself te kyk, stel die dwase inspannings van die wêreldse verstand voor, om geestelike dinge te deurgrond, terwyl dit tog van niks anders leef as suiwer materiële voorstellings nie, dit wil sê, dit is niks anders as `n opname-orgaan van die siel waardeur dit in staat is om die uiterlike wêreld te aanskou.

7. As die verstand maar net dit is, hoe sou dit dan geestelike dinge kan sien en die hoedanigheid van die geestelike kan bevat?! 

8. Die vurige kringe, wat nou ontstaan het deur die verdraai van jou oë, staan vir die sogenaamde spitsvondighede van die wêreldse verstand, wat vir die geestelike kyk eweveel nut het as die vuurkringe vir die natuurlike oë, - dit wil sê, die verstand word daardeur net so min skerpsinniger en gesonder as die natuurlike oë dit word deur allerlei inspannings en kwetsings.

9. Sien, dit is die begin van jou droomgesig en dit slaan nie op jou in hierdie na binne gerigte toestand nie, maar op die hele wêreld, daarom gee Ek jou nou as `n profeet aan die wêreld soos jy dit aan en in jou ervaar het.

10. Daarby was jy vererg en wel `n keer dadelik toe Ek jou die opdrag gegee het om alles in jou innerlike te bekyk en daarna toe jy `n paar pogings gedoen het en dit tog nie geslaag het nie. 

11. Sien, ook hierdie ergernis was geen natuurlike ergernis meer nie, maar het jou oorgekom sodat jy daarmee die hoogmoed van die wêreldse verstand kon sien, wat nooit `n gevangene wil wees in die waarheid nie, maar altyd vry wil wees en `n heerser, ondanks alle gebrek aan lig, en hom alleen as gelukkig waan as van alle kante aan sy domheid hulde bewys word, en alleen dan rustig word as dit hom op `n neerbuigende manier, met spot en hoon oor die hoofde van sy broers verhef!

12. Sien, dit gaan jou ook nou nie meer aan nie; want Ek het jou tot `n profeet gemaak, omdat jy geen skuld in jou hart het nie!

13. Dit het jou droomgesig dus alles versimboliseer, tot by die punt waar jy in die sand begin versink het; maar wat het die toestand daarna beteken, toe die nag van die sand jou in hom gegroef het en jy, hoe langer hoe dieper, weggesink het, in asemnood geraak het en om redding gebid het, wat jou egter nie ten deel geval het nie?  

14. Sien, hier het jou innerlike insig reeds begin te werk en op te lig!

15. Die sand staan vir alle spitsvondighede, as dit begin om die hart van die siel gevange te neem, waardeur dit dan in groot angs en verwarring raak, vanweë die druk en die nag, - wat die verstand daardie arme hart alles aandoen. 

16. Dan verweer die hart haar ook uit alle mag en du die sand van haar mond af weg en verskaf haar `n beperkte ruimte om te asem en verlang smekend na redding.

17. Maar die ryk wêreldse verstand, wat nooit aan iets gebrek het nie, laat hom nie meer sy reg ontneem nie, en laat die hart maar net nog, hoe langer hoe meer, versand. 

18. Maar omdat die hart ongeduldig word en begin te vertwyfel en die verstand insien, dat dit vir hom onmoontlik word om oor die hart te seëvier, laat die verstand die hart uiteindelik versink in die modder van die begeertes wat dit self reeds, lank voorheen, in die hart gelê het.

19. Eers op die punt ervaar die hart die volslae ontoereikendheid en die suiwer skandelikheid van alles waarmee die wêreldse verstand dit verryk het.

20. Die hart begin in opstand te kom aan die so bedrieglike verstand en word kwaad. Sien die gloeiende lawapoel!

21. Maar omdat die oomblik van skeiding baie bitter is, van die kant van die hart, sowel as sekerlik ook van die kant van die wêreldse verstand, raak die hart in die grootste raserny daaroor, omdat dit nou die lig geheel kwytraak, net soos die verstand sonder die hart alle warmte en brandstof kwytraak vir sy bedrieglike lig. 

22. Sien, hier het jy teen My begin losbars in jou hart en My vervloek met jou verstand! 

23. Ek het jou egter gesê dat Ek nooit na die werk van die verstand kyk, as die hart daarvan afstand gedoen het nie!  

24. Oor die hart giet Ek dan egter My genesende liefdeslig uit, sodat die verwonde, na My toe terugkerende hart, spoedig sal genees vir die ewige lewe, dit wat jy duidelik deur die innerlike stem gehoor het. 

25. Maar ook dit alles slaan nie op jou nie; want jou maak Ek daardeur tot `n profeet om voortaan te getuig van alles wat van die wêreld is, en aan die wêreldse wysheid. Wees daarom gerus en vrees nie meer nie; want Ek het dit in jou te voorskyn geroep, sodat jy altyd vanuit My sal getuig teen alle dwaashede van die wêreld! Amen.”

Leidraad tot die vind van die lewende woord. Die gelykenis van die meisie en haar minnaar

77 Na hierdie uitleg deur Abedam voel Thuarim groot vreugde in sy hart en het van louter liefde geen raad met homself nie, selfs so, dat hy die hand van Abedam nie meer wou laat los nie.  

2. En Abedam sê aan hom, omdat hy Hom nie deur die liefde van Hom kon losmaak nie: “Thuarim, jy het my waaragtig stewig vasgegryp, met jou hart, sowel as met jou hande en jy is daardeur alweer tot `n nuwe profeet verhewe!

3. Want waarlik, waarlik, sê Ek jou en julle almal wie hier aanwesig is, wie My voortaan nie soos jy sal vasgryp nie, sal die klank van My stem waarskynlik nooit in sy eie hart verneem nie!

4. By diegene wie dit nie minstens een keer in die aardse droomlewe gehoor het nie, het die lewe hom nog nie aangemeld nie, en hy skommel nog sterk tussen lewe en dood.

5. En so beteken hierdie huidige liefde van jou vir My die ware, daadwerklike lewende liefde. Wie My derhalwe nie met sy hart en ook nie met sy hande deur goeie, My welgevallige werk van liefde aan sy broers en susters in sy hart gesluit het nie, die se liefde lyk nog soos `n onryp vrug, wat nog baie maklik deur `n rukwind van die boom van die lewe gewerp kan word voordat hy en ook die kiem van die lewe in die vrug ryp word.

6. Wie egter die daadwerklike liefde het, is ryp en geskik vir die ewige lewe; want hy het waaragtig die lewende sin van My bedoeling in homself gevind, en dit is My ewig lewende woord. Dié woord is immers die kiem van die ewige lewe in hom!

7. As iemand `n meisie uitgekies het, sodat sy sy vrou sal word en hy bemin haar weliswaar heimlik in sy hart en hou daarvan om so nou en dan vir haar te glimlag, maar om haar sy hand te reik, wil hy steeds uitstel, - sê My nou eens: Sal die meisie wel glo dat hy dit werklik ernstig bedoel met sy liefde?

8. O, Ek sê aan julle almal, dit sal sy beslis nie doen nie, want sy sal by haarself sê: “As jy werklik iets vir my omgee, dan sou jy jou hande sekerlik nie agter jou rug hou wanneer jy by my kom nie, maar jy sou met ope arms na my toe hardloop!

9. Maar ek ken jou louheid en verborge skalksheid, en weet hoe jy baie meisies soos ek vlei en jy wil een van ons vir jouself uitsoek, wie jou met jou trae liefde sal behaag; bly daarom ver van my af, - want my hart het jou nog nooit waargeneem nie!”

10. Sien, dié meisie het `n volkome korrekte oordeel oor die lou minnaar gevel! Maar Ek sê vir julle dat Ek later, nadat julle deur die dood van julle liggaam weer van hierdie aarde sal tuiskom in die groot ryk van die gees, geen haarbreedte anders oor julle en julle liefde tot My sal oordeel nie, as wat dié meisie oor haar lou minnaar geoordeel het nie! Wees volkome verseker daarvan! 

11. Waarlik, Ek sê vir julle, as daar dan `n ander minnaar na dié meisie toe sal kom, ook al het sy nog nooit voorheen aan hom gedink nie, - en sy sal sien hoe hy met ope arms op haar toesnel, haar groet en haar omhels en haar aan sy bors druk, en haar vurig op haar voorhoof kus en dan met `n deur liefde geprikkelde hart aan haar sê: 

12. “Vurige beminde! Wat verlang jy van my, wat moet ek doen, sodat jy kan sien hoe buitengewoon groot my liefde vir jou is?!” 

13. Wat dink jy; sal die meisie hierdie vryer ook so afskeep soos die vroeëre lou minnaar?

14. O, beslis nie, sê Ek julle; sy sal hom vashou in alle liefdeswarmte van haar hart!

15. Sien, presies so sal Ek dit waarlik ook doen!

16. Diegene wat My sal vasgryp met hart en hand, die sal Ek ook met alle krag van My liefde vasgryp en Ek sal hom beslis in ewigheid nooit laat ontsnap nie.

17. Wie My egter net so sal behandel soos wat die lou vryer gedoen het, waarlik, dit sal met hom, wat My betref, geen haar beter gaan as wat dit met die lou vryer gegaan het nie!

18. En so is jy, My liewe Thuarim, `n nuwe profeet in die liefde en getuig daardeur vanuit My, hoe dit met die ware, lewende liefde gestel moet wees, as iemand deur haar tot My wil kom.

19. Wanneer iemand in die gees en in alle waarheid sal handel, volgens dié sigbare teken van jou, sal hy ook baie spoedig in die gees en in alle waarheid daar aankom waar jy jou, dit as profeet getuigend, nou bevind.

20. Diegene wie hulle daar sal bevind, het die sin van My bedoeling lewende in homself gevind.

21. Hierdie sin is nou die mees eintlike ewige lewe vanuit My en in My! 

22. Jy is, wat jou betref, nou reeds in die gees waarvan jy nou ook uiterlik getuig en dus het jy jou hoë bestemming bereik en volbring.

23. Maar daar is nog groot dinge verborge; laat ons daarom ook na Rudomin luister en goed in ons opneem wat hy alles in homself gesien en verneem het! Amen.”

Die visioen van die reus Rudomin. Die grootsheid van die mens as kind van God

78 Na hierdie woorde laat Abedam vir Thuarim, volgens die uiterlike, gaan, maar nie innerlik nie; en Thuarim byna geheel versonke in sy liefde en dank, laat dus wel, na die uiterlike, die hand van Abedam los, maar juis daarom klem hy hom in sy hart des te krampagtiger daaraan vas, en gaan toe in die lewendige gemoedstoestand etlike tree agteruit en wel net soos Sehel rugwaarts, sodat hy maar geen oog af hoef te wend van die Een wie sy hart nou herken het, dat Hy gewyd, gewyd, gewyd is en vervul van die allergrootste vaderliefde.

2. Toe hy nou weer sy vroeëre plek te midde van sy broers bereik het, roep Abedam dadelik vir Rudomin, en sê: “Rudomin, kom hier en spreek en getuig vanuit jouself! Amen.”

3. En nou tree die baie groot Rudomin vanuit die kring van sy broers na vore en staan soos `n hemelpilaar, geheel verstyf deur deemoed, liefde en eerbied, voor die hoë Abedam.

4. Ondanks hierdie verleentheid straal sy hele gestalte tog `n eg manlike rus en beskeie verhewenheid uit, wat hom by geeneen van die ander so sterk, dit wil sê so duidelik sigbaar geuiter het as juis by Rudomin nie, omdat hy, wat betref sy liggaamsgrootte, alle kinders, Adam inbegrepe, ver oortref het, aangesien hy `n reus was van sestien span groot en verder, wat al sy spiere en senuwees betref, buitengewoon sterk was.

5. Maar toe hierdie reus lank aarsel met praat en, hoe langer hoe meer, bevreesd nadink en vervul van groot eerbied in homself oorweeg wie die Een wel was, voor wie hy nou staan en moes spreek, kyk Abedam hom vriendelik en liefdevol aan en vra aan hom:

6. “Rudomin, waarom aarsel jy ten opsigte van My, jou Vader en God?

7. Wat hou jou hart nog gevange en jou tong nog gebind?

8. Laat alles wat nou nie geskik is nie agterweë; versterk jou in jou hart en spreek! Amen.”

9. Hierdie bemoedigende woorde dring soos `n eteriese lewensbalsem deur in Rudomin se hele wese, sy hart word bevry van alle benoudheid, en sy tong word so lig soos `n donsveertjie; en daarom begin hy dan ook met sy magtige reusestem te spreek en wel dusdanig hard, dat sy woorde teen die wande van die nabye berge breek en wegsterf.

10. Syne lui as volg: “God, Vader, ewige, allersuiwerste liefde, wie gewyd, gewyd, gewyd is! Wie kan U waardig en passend liefhê, loof en prys?! Want alles wat U, o heilige Vader, ons gee is te wonderbaarlik groots en gewyd!

11. Wat is die mens tog in al sy geringheid en volkome nietigheid, dat U, o groot, ewige, almagtige God, aan hom dink en hom so sterk die uitstroming van U oneindige barmhartigheid, liefde en erbarming laat voel?!

12. Ja, eers nou sien ek helder en duidelik in, dat U, o God, `n waaragtige Vader is en ons U kinders is; want wat moet U en wat moet ons anders wees, aangesien tog alleen U heilige wil deur U eindelose liefde ons verwek het?!

13. Ja, ja, U is waaragtig ons allergewyde Vader en ons waaragtig U kinders en ons is eindeloos groot deur U en verhewe en magtig, maar ons is klein en nietig, ja heeltemal niks vanuit onsself nie, omdat nie ons nie, maar alleen U, ons verwek het vanuit U ewige, oneindige liefde!

14. Aan onsself oorgelaat, is ons werklik niks; maar aan U vaderhart is ons groot, ja onnoemlik groot, sterk en bowenal magtig, selfs so dat wêrelde en sonne en mane met miljarde tegelyk vir ons sagste asemtog vlug soos die ligste stoffie, wat alleen al deur die geringste suggie uit sy rus verjaag word.

15. Waarlik, dit sou ek nie sê as ek dit nie in my droomgesig gesien en ervaar het nie!

16. Maar ek het dit gesien en heel sterk ervaar en daarom spreek ek vanuit hierdie waarheid, wat ek deur die barmhartigheid van ons heilige Vader in my gevind en uiters helder en sterk ervaar en diep gesien het.

17. Want baie gou na die heilige opdrag, dat ons in ons innerlike moes kyk, verdwyn die aarde en die hele sigbare hemel en ek het alleen gesweef in die middel van `n oneindige, ewige ruimte. Lank tuur my oë in die oneindige dieptes van die ewighede; maar hierdie inspanning was tevergeefs, want selfs elke stofdeeltjie was in die een of ander afgrond van die oneindigheid weggesink.

18. Ekself het alleen hier gesweef in die heilige duisternis van die oneindige, ewige ruimte sonder ondersteuning van die een of ander hemelliggaam!

19. Maar skielik kom daar `n grootse gedagte uit die diepte van my innerlike op, en die gedagte was `n heilige woord en daardie woord lui:

20. “Vee met die kleinste vinger van jou hand die kleinste toon van een van jou voete af! Daaraan sal `n stoffie kleef; bekyk dié stoffie!”

21. En ek handel volgens daardie woord. Maar toe ek dit gedoen het, sien, daar begin die stoffie meteens uit te dy oor my kleinste vinger en dit splits hom in tallose stofatome; die atome groei uit tot sonne, wêrelde en mane en flits van my hand in die eindelose dieptes der dieptes en vul die oneindige, voorheen leë ruimtes met lig en wesens!

22. Hier huiwer ek tot in die diepste van my lewe vir my eie grootsheid en dink: “Wat, kleef dit alles teen my aan, terwyl ek dit nie eens gevoel het nie?!”

23. En `n ander woord styg in my op en sê: “Meen jy dan dat van God se kinders muggies is, wat in die stof rondkruip?!

24. Slaan ag op jou groei en vergelyk jouself met al dit wat uit daardie stoffie voor jou ontstaan het, en jy sal sien wat jy is en wat die dinge is wat teenaan jou kleef!”

25. En ek word opgehef. Al die dinge sweef soos glinsterende sand voor my oë; daar kom uit my `n magtige lig te voorskyn en die oneindige ruimte word daarmee gevul.

26. En eers in daardie lig sien ek die grootsheid van God se kinders en die nietigheid van alle ander dinge ten opsigte van hulle, - en ek sien waarom die heilige Vader na ons toe gekom het en ons Self onderrig oor die weë van die oneindigheid.

27. Ek spreek nou so, omdat ek dit so gesien en ervaar het.

28. Verder het ek niks anders gesien as dit nie; daarom, sy U, God, ons Vader alle lof, alle eer, alle liefde en alle dank vir ewig! Amen.”

Die geheime opvoeding van Rudomin tot profeet. Die grootsheid van die geestelike in die mens

79 Na hierdie goed geordende vertelling van Rudomin loop Henog, van binne-uit gedryf, na Abedam en vra heimlik aan Hom:

2. “O Vader Abedam, sien, Rudomin het weliswaar met `n uitermate kragtige stem oor die grootheid van die mens gespreek, wie hy in homself aanskou het maar het hy in dié geval nie `n bietjie oordryf nie?

3. Dit gaan maar net daaroor dat hy alles getrou weergegee het, hierdie eienskap het hy vroeër nooit so gehad nie, en daarom het hy alles oordryf wat hy ook maar vertel het. 

4. Van `n sandkorreltjie het hy dikwels `n hele wêreld gemaak en van `n muggie `n olifant of selfs `n mammoet, dit is die rede waarom sy broers en susters dan ook nie goed met hom oor die weg kom nie, omdat hy hulle altyd deur sy reusagtige geskreeu tot swye dwing, - dit wat my dan ook met verloop van tyd daartoe gebring het om hom as vader te vra om sy erfdeel van my te neem en na die middag te vertrek.  

5. Dit het hy dan ook gedoen, omdat hy ingesien het dat daar veel vir my geleë was aan die vrede en die rustige huislike orde. Hy het wel vir hom `n vrou geneem, maar wat sy nakomelinge aanbetref, het hy in tagtig jaar nie meer as drie kinders verwek nie. 

6. Hy is dan ook beslis `n ietwat merkwaardige mens, hoewel hy deur my verwek is; daarom verwonder sy oordrewe vertelling my dan nou ook en dit noop my om, volgens my gewoonte, soos tevore na U, o liewe Vader, te kom en U om vergewing te vra, as hierdie seun nou ten opsigte van U, miskien `n dergelike onhebbelikheid begaan het.” 

7. Toe Abedam hierdie woorde van Henog gehoor het, wend Hy Hom tot hom en sê: “My liewe Henog, kyk, vir die wêreld het jy geen ander sorg meer as net hierdie nie, en jou besorgdheid was geregverdig, omdat jy besorg was uit liefde tot My; maar hier sê Ek vir jou, dat jou besorgdheid al vir baie lank verniet was, omdat jy besorg is vanweë die moontlike onbetroubaarheid van jou seun.

8. Want sien, toe hy nog in die liggaam van sy moeder was, was Ek immers reeds sy opvoeder en Ek het hom so volkome grootgemaak soos wat ons hom nou ervaar! 

9. Weliswaar het jy hom ook `n opvoeding vir My gegee, maar Ek sê vir jou, My bowenal geliefde Henog: Dit was tog nie so goed soos die van My nie, wat hy geheel in die geheim van My ontvang het, sonder dat jy of hy enige vermoede daarvan gehad het.

10. Kragtens hierdie opvoeding is hy tans dan ook hier en het nou, ten opsigte van julle almal, die baie getroue bewyse gelewer dat hy beslis nie met leë hande uit hierdie skool van My gekom het nie.

11. Wees daarom dan ook volkome onbesorg; want sien, - leuenaars maak Ek nooit, as Ek hulle met My liefdes- en wysheidstem roep tot waarheidpredikers vir die volk, maar alleen diegene wie net so is soos jy, My geliefde Henog, met `n allersuiwerste hart!

12. Omdat Ek jou seun geroep het, kan jy geheel en al onbesorg wees oor sy moontlike slegte eienskap; want dit was immers maar net My werk! Begryp jy My, My geliefde Henog? 

13. Dit moet jy en almal van julle insien! Ek Rudomin selfs, wat sy liggaam aanbetref, groot laat word; vanuit hierdie skool van My het hy julle altyd vertel en geleer dat `n mens meer is as `n wurm in die stof van die aarde. 

14. Sy kragtige stem, uit dieselfde skool aan hom gegee, het julle laat sien dat daar in die bors meer krag en sterkte heers as in die kop; en ten tweede laat hierdie stem jou presies weet hoeveel magtiger die liefde is, of tog ten minste moet wees as die verstand; en ten derde toon hy julle vanuit My skool deur die mag van sy stem, waaraan sy broers en susters swyend moes gehoorsaam, dat die bors met al sy sinne en berekenings moet swig as die hart as `n klaarblyklike beter leraar optree! - Begryp jy dit, My geliefde Henog?

15. Verder het hy as gevolg van My skoling van `n sandkorreltjie `n hele wêreld gemaak, soos hy nou in sy visioen die hele skepping uit die mees nietige stoffie gemaak het. Sien, daardeur laat hy sien watter wesens die mense eintlik is, en dat die gelykenis van die mense met God in hulle hart rus, ten gevolge waarvan die mens in staat is om groter dinge tot stand te bring, as om maar net die dinge aan te gaap en wanneer hy hom genoeg daaraan vergaap het, ten slotte uit te roep: “Maar dit is tog mooi en wonderbaarlik!” en daarmee dan ook `n einde gekom het aan die omvang van sy gemoedsbeweging. 

16. Ja waarlik, Ek sê hier aan julle almal, julle moet van alles in julle hart muggies olifante en mammoete maak, - ja, die harte van julle siele, dikwels nouliks groter as `n muggie, moet julle tot suiwer olifante en mammoete laat word, maar die dikwels, so groot soos berge verstand, moet in suiwer muggies verander, dan sal dit maklik vir julle wees om die dinge uit My skool in Rudomin getrou te begryp!  

17. Maar omdat die omgekeerde nog die geval by baie van julle is, is dit ook nog merendeels duister vir julle, waarom en met welke doel Ek vir Rudomin geroep het. 

18. Julle vra nou: ”Wat is dit nou weer met hierdie innerlike skool? Hoe moet ons dit opneem?”

19. Ek sê egter vir julle: As julle verskynsels sien aan die hemel, dan bring julle julle koppe bymekaar en broei jare lank daaroor en sê ten slotte: “Dit is die gevolge van daardie verskynsel, dus moet dit dat aangedui het!”

20. Julle het die vonkeling van die sterre gadegeslaan, waargeneem uit welke hoek die wind waai, die geroep van die voëls en ander diere, en die mor en suis van die see beluister en dit oral op groot skaal te verwagte dinge daaruit opgemaak.

21. Sê My net, waarom het julle dan nie ook die onsterflike tekens aan die mens self in julle astrologie betrek nie, - waarom nie die gesterntes van hierdie lewende hemel nader ondersoek nie?!

22. Die getjirp van `n kriek kom vir julle wonderbaarliker voor as die spreek van jou onsterflike broer, van die mens, van die verhewe ewebeeld van My ewige vaderliefde!

23. O julle nog erg blindes, wat is meer: Die gedrag en die gebare van `n kind, of dat `n berg neerstort deur `n miljoen bliksems?

24. Sien, dit is die skool van die ewige lewe; dit is meer as die wêrelde bevattende stoffie aan Rudomin se toon, - eindeloos meer as alle ruimtelike grootheid van die oneindige sigbaarheid van die skeppings!

25. Leer in die mens die mens ken en ook aan sy tekens; dui dit in die gees van die liefde en alle waarheid vanuit haar, dan sal julle eers in Wysheid ervaar wat die grootste is en wat daar in My skool geleer word en hoe dit aan die mens te herken is deur sy lewende tekens!

26. Waarlik, Ek sê vir julle, reeds die traan van `n kind, wat maar pas gebore is, berg iets in hom wat groter is as `n sentraalson!

27. Hierin lê ook die hele betekenis van die droomgesig van Rudomin. - Begryp dit en handel daarvolgens, dan sal julle die ewige lewe almal maklik vind! Amen.”

Die mense as kinders van God, as gode (elohim)

80 Na hierdie woorde dank Henog vir Abedam in alle liefde en groot deemoed van sy hart vir die belangrike, groot, heilige leer en alle ander vaders en kinders volg sy voorbeeld.

2. Na daardie innerlike dankgebed gaan Henog weer na sy vorige plek, na Garbiël toe.

3. Abedam wend Hom daarop tot Rudomin en rig die volgende woorde tot hom:

4. "Let ook jy op, My geliefde Rudomin, en hoor en begryp goed wat jou besonderse visioen oor julle almal getuig en te kenne gee!

5. Julle weet nou almal al, soos julle julleself hier, My omringend, op die hoogte bevind, dat Ek immers God is, die Enige, die Enkele en die Ewige, terwyl Ek as Vader sigbaar voor julle oë met julle spreek en julle onderrig.

6. As die vader egter `n God is, dan sal sy kinders tog geen honde, katte, osse, koeie, kalwers, esels of iets dergeliks wees nie, maar dit wat hulle vader is, en hulle sal ook daar wees en werk waar Hy Hom bevind en werksaam is!

7. Sien, My ewige orde is sodanig, dat oral en by elke saak, by elke ding, by elke skepsel, dat die kinders net so volkome moet wees as hulle vader!

8. Op grond daarvan is in elke vrug immers al `n kern aanwesig waaraan alle volkomenheid van die vader reeds die grondslag lê.

9. En daarom moet `n saadjie, as dit in die aarde gelê word, weer tot dieselfde gras, tot dieselfde plant, tot dieselfde struik of tot dieselfde boom word as waaruit en waarop dit tot `n saadkorrel ontwikkel het.

10. Of is dit dan by die diere anders? - Ek bedoel, dat ook die vader van die leeu of sy verwekker te alle tye self `n leeu was, soos die van die voël ook maar net `n voël was, en so verder tot by die mens, waar die seun van die vader ook net soos die vader `n mens word vol groot bekwaamhede en talente en die dogter net soos die moeder en sy vir die vader `n heilige akker is vir die insaai van die vrugte van die ewige lewe, ja vir vrugte ter uitsaaiing vanuit My.

11. Wanneer dit reeds volledig so blyk te wees in die natuurlike en die liggaamlike wêreld, dan sal dit tog immers in die gees nog oneindig maal meer die geval moet wees.

12. Wanneer Ek dus aan julle sê en julle onderrig en daarvan getuig, dat julle My kinders is, - vertel My dan, liewe kinders: Wat gee dit te kenne?

13. Waartoe en waarom dan noem julle My julle “Vader” en waartoe en waarom noem Ek julle My “kinders”?

14. Waartoe en waarom wil Ek tereg en uit goeie beweegredes, dat julle niemand anders as slegs vir My as die enigste ware Vader erken en bemin, My alleen navolg, My alleen eer, loof en prys en My alleen in alles volkome sal gehoorsaam? - Begryp julle nog niks nie?

15. Maar wat en wie is Ek as julle enige ware Vader dan nog meer?

16. Nou dan, Ek is ook die enige, ewige, oneindige, bo alles magtige, ware God!

17. En as Ek, as julle enige ware Vader van ewigheid tot ewigheid `n God is met alle eienskappe daarvan, wat is julle dan vervolgens as My kinders?

18. Ja waarlik, sê Ek vir julle, julle is ook gode (elohim) soos wat Ek, julle Vader, `n God is, - slegs met daardie onderskeid (dat ook reeds op die aarde, tenminste liggaamlik gesien, iets onveranderliks bly), dat die vader, gesien die volgorde van verskyning, ewig steeds `n vader vir die seun sal bly en die seun daarom nooit `n voorvader van die vader kan wees, of dat hy aan sy vader sou kan sê: “Ek het jou verwek!”

19. Netso min as wat jy kan aanneem dat `n saadkorrel weer uit dieselfde boom te voorskyn sal kom, wat voorheen die saad self voortgebring het! 

20. Daarom bly die vader steeds vader en die seun steeds die seun: Dit is `n onveranderlike verhouding.

21. Die groot afstand en die onderskeid tussen My en julle is dan ook, dat alleen Ek die Vader is, julle is egter onmoontlik iets anders as My liewe kinders, wie `n groot erfenis te wagte staan in die groot huis van die Vader!

22. En sien nou, My liewe Rudomin, dit gee jou verhewe droomgesig alles te kenne, deurdat dit jou, en deur jou ook alle ander, die duidelikste getuienis laat sien oor die eintlike wese van My kinders en dit sê tot hulle:

23. Mens, bedink goed en oorweeg diep in jou hart tot Wie jy “Heilige Vader” roep, en waarom!

24. Maak jouself ook waardig in Sy oë deur juis dit te doen wat hierdie heilige Vader van jou hier op aarde van jou verlang, sodat jy `n egte en geheel waaragtige liewe kind vir Hom word, - volkome gelyk aan Homself! 

25. Ja waarlik, julle moet volmaak wees, soos Ek dit Self is, indien julle vir ewig die kindskap wil verwerf!

26. Want dit is immers die allerhoogste, dat julle My kinders is en Ek julle Vader!

27. Sodat julle hierdie grootste en mees heilige van alle waarhede nog dieper kan deurgrond, sal ons nou vir Horedon ondervra en goed hoor en sien, wat hy in hom gesien en verneem het! Amen.”

Die oproep aan Horedon om sy visioen bekend te maak

81 Toe Rudomin dit nou alles gehoor het en elke woord diep in sy hart gegriffel het, dank hy die hoë Abedam uit die diepste van sy hart, buig toe sy groot liggaam vooroor en daarna gaan hy, na `n liefdevolle wenk van Abedam, na sy vorige plek terug, maar ook rugwaarts om die heilige Vader maar nie uit die oog te verloor nie; want dit het gedurende die beskrywing van sy droomgesig reeds buitengewoon donker geword, ten eerste, deur die tydstip van die aand, maar ten tweede nog meer deur die skielike toetrek van die hemel, - iets wat in so `n gebergte baie algemeen was, waarom niemand dan ook veel aandag daaraan bestee het nie.

2. Want as die berge rondom vlytig vuur gespu het, was daar selde sprake van `n helder nag.

3. En so was daar nou geen ander natuurlike lig meer aanwesig nie as net die sagte weerskyn van enkele verafgeleë brandende berge.

4. Maar desondanks roep Abedam vir Horedon na Hom toe, en wel met die volgende woorde: “Horedon, as jou oë jou nou nie meer goed van diens is nie, volg dan slegs My stem en vertoon jou aan ons; want in die toekoms sal jy altyd net die stem moet volg, omdat jy My nog baie dikwels in jouself sal hoor, maar My op die aarde nie meer verder sal sien, wanneer die tyd van My huidige aanwesigheid hier afgeloop is nie!” Horedon verlaat weliswaar onmiddellik sy plek en begewe hom na Abedam, maar omdat Sy stem hom nie voortdurend laat hoor nie, dwaal hy `n tydjie tussen die vaders rond en kon hy nie op die plek kom waar Abedam hom bevind het nie.

5. Maar baie spoedig laat Abedam Homself weer hoor deur na Horedon te roep, en Horedon, wie `n heeltemal ander rigting gevolg het, draai toe dadelik weer om en skrik ten seerste omdat hy die weg kwytgeraak het.

6. Hy gaan vinnig na die plek waar hy die stem gehoor het; maar omdat hy, dan hier, dan daar, teen iemand stamp wie hy kennelik moes ontwyk om voorwaarts te kan gaan, gebeur dit in `n dergelike stikdonker nag maar al te maklik dat hy weer die regte rigting verloor en sodoende weer op `n heel ander plek beland as waar die hoë Abedam Homself bevind. En dus roep Abedam hom weldra weer.

7. Maar Horedon meld hom oombliklik vanaf `n heeltemal teengestelde punt en sê wenend:

8. “O heilige, liewe Vader! As U nie na my toe kom in so `n donker nag nie, dan is ek so goed as geheel verlore; want deur uit te wyk verloor ek steeds die rigting en kan daardeur nie by U uitkom nie!”

9. En weer roep Abedam: “Horedon, hierheen, hierheen, agter My in verste verte sien jy immers `n vurige berg!”

10. En Horedon gaan dadelik weer op die Stem af; maar omdat hy weereens nie regdeur kon gaan nie, maar opnuut nou eers vir hierdie, dan vir `n ander groep moes uitwyk, help die kyk na die brandende berg ook nie, sodat hy weereens nie die doel bereik nie.

11. Toe Abedam Hom nou egter weer meld en sê: “Horedon! Hoe lank sal Ek nog op jou moet wag?” word Horedon bedroef, verwens die nag en sê:

12. “Vervloek is hierdie duisternis, omdat sy my hinder op my weg na die heilige doel en die Een wie ek soek en wie my hart bo alles bemin, wat Hom vir my verskuil, sodat ek maar nie by Hom kan uitkom nie!

13. O Vader, laat dit lig word en wees so barmhartig om hierdie nag te laat wyk, sodat ek U kan sien en na U toe kan yl, o heilige, liewe Vader!

14. Of kom na my toe, waar ek vol verlange en bedroef oor so `n bose nag nou rustig op U wag; laat dit geskied volgens U heilige wil!”

15. Abedam sê daarop aan Horedon: “Omdat jy My werklik nie kon vind nie, kan jy in jou hart in My Naam sê: “Jy, berg daar aan die grens waar die kinders van die môre woon, ontbrand en verlig hierdie plek!”

16. En as jy vertrou en in jou woord vanuit My glo, dan sal ook weldra gebeur wat jy hardop in My Naam uitgespreek het! Amen.”

17. Van liefdesvuur vervul, dank Horedon nou vir Abedam in sy hart en spreek toe die woorde wat hom voorgesê is uit met die grootste geloofskrag.

18. Toe beef die aarde geweldig en met `n ongehoorde hewige knal breek die vurigste vlamme uit die hoë top van die berg en ver in die omtrek word die streek met helder daglig oorgiet.

19. Horedon sien vir Abedam direk langs hom staan, dank Hom in alle liefde van sy hart en sê toe:

20. “O heilige, liewe Vader, hoe eindeloos magtig is U tog, en hoe goed! Want nou eers sien ek in, dat U my deur die ronddwaal die moeite van praat wou bespaar het!

21. Want soos dit met my, vanaf U eerste oproep tot nou toe gegaan het, het dit immers ook voorheen met my gegaan!

22. En so is alles wat ek in my gesien, gehoor, gevoel en gedoen het op die heerlikste manier bekend gemaak!

23. Aan U, o heilige Vader, alle lof, alle liefde, alle dank en prys daarvoor vir ewig! Amen.”

Die waardigheid en grootsheid, om `n kind van God te wees

82 Na hierdie weergawe van Horedon se visioen deur die daad en na sy weinige woorde daaroor vra Abedam aan Horedon:

2. “Horedon, noudat jou innerlike gesig inderdaad volkome bekend gemaak is, vra Ek aan jou, net soos aan al die ander, wat dié droomgesig nou beteken; wat is die sin daarvan?

3. `n Groot deel is reeds deur die onthulling van Rudomin duidelik gemaak; dit moet dus vir julle nie meer so moeilik wees om vanuit die innerlike lig wat julle ontvang het, verdere toeligting te gee nie. Laat diegene wat dus die moed en wysheid besit na vore kom om te spreek!”  

4. Toe hulle hierdie uitnodiging van Abedam gehoor het, versoek almal die hoë Abedam, uit erbarming met hulle almal, of Hy tog maar nie dit wou doen wat Hy van hulle verlang het nie; want ofskoon hulle wel geweet het dat niemand, wat in Sy Naam sy mond oopmaak, in staat is om `n onwaarheid te spreek nie, was so `n woord tog uit `n tweede, onwaardige mond nie meer so kragtig en lewendig, as wanneer daardie selfde woord, so bowenal liefdevol, vanuit die heilige vadermond sou ontspruit nie.

5. Na daardie versoek neem Abedam weer die woord en begin as volg te spreek: “O kinders, hoeveel dwaasheid is daar nog in julle harte verborge! Wat het Horedon dan so-ewe gedoen deur die woord wat deur My in hom gelê was, toe hy My nie deur die nag in die intense duisternis kon vind nie? 

6. Sien, die woord wat Ek tot hom gespreek het, het hy, volledig op My vertrouend, uitgespreek en die hoë toppe van die wit berg was afgebreek en die in die binneste van hierdie berg reeds lank heersende gloed ontbrand toe oombliklik deur die breed gemaakte splete en skeure in oplaaiende vlamme. 

7. Noudat julle immers so die duidelikste bewyse van die krag en die mag van My woord voor oë gehad het, ook al word dit deur die mond van `n kind uitgespreek, sê My, wat is die rede dat julle beweer dat My woord minder magtig sou wees, sodra dit deur julle uitgespreek word?!

8. Wanneer is `n vader meer vader, as hy van homself beweer om dit te wees, of wanneer hy as sodanig deur sy kinders geroep word?

9. Of wanneer iemand van homself sê: “Ek is `n vader!” maar hy het geen kinders wie hom as sodanig wil erken en roep nie, of iemand wie na sy huis kom terwyl die kindertjies hom tegemoet loop en sê: “Ag vader, vader, vader, o liewe vader!”

10. Vertel My net: Wie van beide hierdie vaders is die meeste `n vader?

11. Julle sê dit in julle hart: “Die een wie deur sy kinders so genoem word!”

12. Sien dus, julle wat nog baie dwaas is, wanneer die genoemde vader, wat nou so deur sy kinders vader genoem word, meer vader is as die een wie homself vader noem, dan is die woord tog “vader” uit die mond van die kinders ook seker meer werd, kragtiger en magtiger as uit die mond van die vader self! 

13. Of wanneer raak en verheug daardie woord julle meer: As jy jouself ten opsigte van jou kinders vader noem, of wanneer julle kinders julle vrolik en vervul van die teerste liefde en vol vertroue so noem?

14. As julle al daarin `n buitengewone groot verskil sien, - wat dink julle dan. Is Ek dalk minder Vader as wat julle dit self is?! 

15. O, julle nog besonder groot dwase, sien julle dan nog nie in dat Ek altyd maar net die mees kragtige en die volmaakte goeie wil en wens, op grond van die vryheid wat Ek vir alle ewighede van die ewighede aan julle gegee het?!

16. As julle dit nou onmoontlik ooit in julle hart kan verloën nie, waarom is dit dan nodig dat julle julleself verontskuldig?!

17. Gee daarom, Horedon, tenminste in kort weer, waarvoor Ek alles so pas gevra het; laat die ander nou die volgende woorde diep in hulle hart griffel! Amen.” 

18. En Horedon begin in My Naam die volgende woorde van groot gewig tot almal te rig:

19. “Liewe vaders, broers en kinders, ek gaan julle nou vertel hoe eindeloos groots dit is om `n kind van die groot, almagtige, ewige God te wees, en wel vanuit die visioen van Rudomin en dit van myself en daarnaas dien ons ook duidelik die eie, uit onsself voortkomende nietigheid te sien; dit is in kort die vraagstuk wat opgelos moet word.

20. Ek is egter van mening dat dit reeds vir ons almal opgelos is en derhalwe het ek alweer niks anders te doen nie as alleen maar my en julle aandag te vestig op dit wat die meer as heilige Vader Self so pas uitgespreek het, naamlik, dat `n “vader” meer “vader” is wanneer die kindermond die woord uitspreek, as wanneer die “vader” uit sy eie mond kom!

21. Sien, die eindeloos hoë waardigheid en grootsheid van ons kindskap lê daarin, dat die oneindige, ewige God Homself eers in ons `n vader noem en eers dan ons waaragtige Vader in die allerhoogste liefde word, wanneer ons Hom as sodanig in ons hart herken en Hom in alle liefde ook so noem!

22. Maar wanneer die oneindige God Homself eers volkome as Vader in ons wil manifesteer, sê my, wat hoër is daar dan nog denkbaar?!  

23. Wat is daar aan ons geleë dat ons ook met die minste suggie die hele skepping sou kan wegblaas of met `n enkele gedagte alle berge kan laat ontbrand?! Waarlik niks vergeleke met die feit dat ons in alle liefde en waarheid aan Hom kan sê: “Liewe, heilige Vader!”

24. Want Hy, wie in Hom God is, die Oneindige sedert ewigheid, is kragtens Sy oneindige liefde Vader in ons, soos ons kinders in Hom is.

25. Hy is weliswaar wat Hy is deur Homself, - ons is egter ewig niks vanuit onsself nie, maar alles vanuit en deur Hom. 

26. Dit is dus ons oneindige grootsheid, dat ons Sy kinders is en Hy ons aller Vader is!

27. En dit is ook geheel en al die betekenis van my visioen in Sy Naam! Amen.”

Om `n Kind van God te wees is hoër as om van God `n broer of van God `n kneg te wees

83 Na hierdie hoogs beagtenswaardige woorde van Horedon, wat hy vanuit My gespreek het, prys Ek, as die hoë Abedam, die wakker Horedon en sê aan hom:

2. “Horedon, waarlik, Ek sê vir jou, jy het `n goeie werktuig vir My geword! Sien, dit wat baie reeds gesoek het, maar dit nie kan vind nie, het jy nou vanuit My duidelik ten opsigte van alles so getrou en volkome waar verkondig, soos Ek, die oerbron van alle trou en alle waarheid, getrou en waar vir jou gegee het!

3. Daarom loof Ek jou en sê jou dat jy daardie ware kindskap, wat jy vanuit My teruggeskenk het aan almal wat dit reeds geruime tyd nie meer in sy oorsprong ken nie, en dit vanuit hulleself ook nie meer kon herken en vind nie, nou vir jouself vir alle ewighede van die ewighede verwerf het, en geen aardse mag sal dit meer van jou af kan gryp nie; want die mag wat by die ware kinders aanwesig is, is groter as alle magte van die wêreld en van die wêrelde, en van al hulle liggame en wesens. 

4. Soos Horedon nou die kindskap ten deel geval het, so gee Ek dit ook aan julle almal; want waarlik daar is in die hemel, nóg op aarde iets wat groter, magtiger en verhewender is as My kinders nie. Wie derhalwe die kindskap van God het, het meer as wat alle hemele omvat; ja waarlik, hy het oneindig veel meer!

5. Want hy het My, God, die ewige, oneindige, ja die bo alles verhewe God, vervul van mag, krag en gewydheid, as die mees liefdevolle, enigste ware Vader in hom en is dus volledig in My, dit wil sê in al My volkomenheid, wat My oneindige liefde, barmhartigheid, Wysheid en krag is.

6. Sien, dit behels dus die kind wees van God en dié kindskap gee Ek nou aan julle!

7. O kinders, sou julle iets nog groters van My kan neem?

8. O waarlik, Ek sê vir julle, dit sal julle nooit nie; want My kinders is meer as die engele van die hemel!

9. O kinders, as julle My broers was, dan was julle veel minder as wat julle is as My liewe kinders; want welke vader het sy broer liewer om hom heen as sy seun?!

10. Of erf die broer dalk van die broer `n erfdeel, as hy vir hom `n vrou neem?!

11. As julle julle kinders hoër skat as julle broers, sal Ek ook tog, as die mees ware en mees volkome Vader, weet hoeveel My kinders werd is!

12. Julle gee julle kinders maar net die inspanning van julle hande as bruidsskat; Ek daarenteen gee julle alles van My, en dit is My liefde oftewel My aller eintlike, oerewige lewe self. 

13. Nou weet julle, wat My kinders is, al lewendig in julleself, - maar daarby ontgaan `n ding julle nog, en dit is, dat julle nog sal ervaar wie diegene is wie die kindskap van My en vanuit My ten deel val.

14. Sien, ook dit is van groot belang om te hoor; want waarlik, nog nie almal is My kinders wie tot My roep en sê: “Liewe, heilige Vader, verhoor ons, U kinders!” terwyl hulle hart daarby koud bly asof hulle `n totaal onverskillige ding toespreek en met hulle vertroue is dit ook al net soos met hulle hart gestel.

15. Dié soort kinders, wie wel My kinders sou moet wees, maar dit nie wil en dit ook nie werklik is nie, sou liefs net My mag en My krag wou gehad het om met allerlei magspeletjies hulle tyd te verdryf, ongeag of hulle dwase handeling nou skade of nut sou teweegbring.

16. Maar Ek sê vir julle: Sulke kinders is nog netso ver van die ware kindskap verwyder as die een einde van die hemel van die ander, ja, tussen hulle en My ware kinders bestaan nog `n oneindige kloof!

17. Ander weer neem die groot begrip van die kindskap van God so ruim, dat hy homself en alle skepsels as My kinders beskou.

18. Dit is oorbodig om vir julle van naderby uiteen te sit, dat hierdie kinders `n nog groter dwaasheid begaan as die voorheen genoemdes, omdat julle nou al goed weet wie My kinders is in die gees van die liefde en alle waarheid daaruit.

19. Julle moet egter as ware kinders net dit insien, dat daar `n groot verskil bestaan tussen diegene wie `n God en Skepper erken, en diegene wie se hart God vurig liefhet en opneem, en Hom nooit meer laat gaan nie, en hulle ook oor niks anders meer bekommer nie, as alleen hoe hulle God met steeds meer liefde kan omvat nie.

20. Die eerstes sal by die erken van God sê: “God, almagtige, groot, heilige, verhewe Skepper, hoe groot en heerlik is U werk, daarom wil ons U altyd loof, roem en bo alles prys!”

21. Die ander sê egter: “O God, hoe liefdevol moet U wees, dat ons ondanks U oneindige verhewenheid en gewydheid nie anders kan as om U bo alles lief te hê nie!

22. O hoe goed moet U wees, dat die liefde ons so sterk na U toe trek!”

23. Sien hier hoe die eerstes hulle verbaas oor die God wat deur hulle herken word, maar die oë van die laasgenoemdes vul hulle met trane van liefde by alles wat hulle ook maar enigsins aan My herinner, deurdat hulle agter hulle goeie God reeds `n liefdevolle Vader vermoed!

24. Sien julle die groot verskil hier?! 

25. Sien, die eerste groep is slegs knegte wat vir `n loon werk, die tweede groep is egter kinders wat niks anders wil as om net hulle Vader lief te hê nie!

26. Sien, dit is die groot verskil en dit toon julle waarin die ware kinders hulle moet onderskei en waaruit die ware kindskap bestaan en aan wie dit ten deel val!

27. Sodat julle dit nog grondiger sal begryp, sal ons ook nog van Jorias verneem wat hy in dié opsig alles in homself aanskou het, en dan eers in hierdie hoogs belangrike saak `n helder lig aansteek in julle hart.

28. Kom dus na My toe, Jorias, en vervul die wil van jou heilige en liefdevolle Vader! Amen.”

Die visioen van Jorias, die tiende siener. Die hoogste leer van die ware Wysheid: die liefde is die enigste brood wat die gees versadig

84 En nou kom Jorias daarby, dit wil sê, by die hoë Abedam en vra aan Hom:

2. “Liewe, heilige Vader, sien, as ek in staat sou wees om my binneste na buite te keer en elkeen saam sou kan kyk as ek my droomgesig vertel, dan sou dit miskien nog by `n gelowige hart aankom, wat sulke ondeurgrondelike geheime wil opneem!

3. Maar sal al hierdie toehoorders dit wel aanneem en sal hulle dit wel glo, as hulle dit wat ek vertel nie tegelykertyd kan sien nie?

4. En as hulle dan nie in staat is om dit aan te neem en te begryp nie, sal my vertelling dan nie soos `n leuen lyk nie, wat ook deur niemand wie enige wysheid besit, geglo sal word nie, omdat dit `n leuen is en geen waarheid daarin lê nie?!

5. Omdat daar aan my visioen iets ongelooflik ten grondslag lê, en die vaders hulle miskien daaroor kan vererg wanneer ek dit vertel, - sien, liewe, heilige Vader, dan sou dit immers kan gebeur dat dit tenminste met my net so sal gaan as met my voorganger Horedon, wie deur U goedheid tog sekerlik alles wat daar te vertel was, ten beste gegee het!

6. Want ek praat nie so goed nie en as mens dan ook nog sulke ongelooflike dinge moet vertel, klink dit heeltemal verkeerd!

7. Hier val Abedam hom in die rede en sê baie ernstig: “Ja, juis, en daarom sal jy nou dadelik met jou vertelling begin, of sterf in jou gees vir ewig! - Begryp jy hierdie woorde?

8. Sien, die woorde van die Vader wil jy nie eerbiedig nie; daarom sal jy egter wel die van jou Heer eerbiedig, as die woorde van jou Vader miskien nie genoeg is vir jou nie! Mag die Heer egter vir jou ook nog te weinig wees, dan sal God Sy arm oor jou nek uitstrek! 

9. Maar Ek sê vir jou, op die oomblik het jy nog die woord van die Vader; as die woord van die Heer egter kom oor die lui knegte, dan is dit `n verskriklike woord!

10. Maar God se woorde is die donder van die oordeel! Gehoorsaam daarom die woord van die Vader, sodat jy nie aan knegskap en die oordeel ten prooi val nie.

11. Vertel en deel aan almal alles mee wat jy in jou gesien het! Dit is My wil; begryp dit goed! Amen.”

12. Eers hier ontwaak Jorias weer soos uit `n droom, bid Abedam wenend om vergewing vir die dwaasheid dat hy homself ooit in so `n hoë mate kon vergeet en in sy eie hart, waar hy deur die Vader geroep word, nie dadelik oorweeg het wie die Een is wie so barmhartig was om hom daartoe te roep nie.

13. En omdat hy daarop van Abedam die hoogs troosryke versekering kry dat die Vader eintlik niks te vergewe het nie, omdat Hy Sy kind niks aanreken nie, maar dat Hy die gevallene altyd ophelp, en so lank na die verlorene soek, tot Hy hom vind en hom dan vol liefde op Sy heilige skouers lê en vervul van vreugde na die huis dra, begin hy dan ook dadelik as volg te spreek: 

14. “Ek het op `n ligte wolk gestaan; ek het my in die toestand bevind toe die lig van my liggaamlike, vir die aarde bestemde oë, verdwyn en `n ander helderder oog hom in my ontsluit het. 

15. Dit was dan ook al wat ek om my heen gesien het in die wye oneindigheid; bo my was niks, onder my en onder die wolk waarop ek gestaan het was ook niks nie en oral om my heen was ook niks.

16. Of die wolk my moeiteloos deur die eindelose vertes gedra het, of dat sy in rus was, dit kon ek ook nie sien nie, want daar was immers nêrens iets waaraan ek my beweging of rus kon afmeet nie.

17. Dit het my voorgekom asof ek al lank daar gestaan het, selfs so lank asof ek al byna `n ewigheid in hierdie toestand deurgebring het!

18. Deur die onverdraaglike eentonigheid kom ek uiteindelik op die gedagte om met myself te begin praat, en ek sê aan myself:

19. “Wat moet dit wees? Waarom staan ek hier op hierdie newelagtige onderlaag? Ek het intussen `n geweldige honger en dors ontwikkel!

20. Wat kan ek dan wel van hierdie skrale onderlaag afbyt?! - Om nou volledig dood te gaan van die honger, daarvoor is ek ook nie geskik nie; want dit word immers reeds bewys deur die eindelose lang duur van hierdie rare en beklaenswaardige toestand van my!

21. Wat moet ek hier maak? Wat moet ek nou doen?”

22. En ek spreek as volg verder met myself: “Hoe sou dit wees as ek net `n poging sou aanwend om van hierdie vervelende en honger en dors verwekkende wolk af te spring?

23. Ja, na benede in die oneindige diepte! - Dit sal tog om`t ewe wees of ek hier op die lange duur van die ewighede op hierdie wolk ten gronde gaan, of dat ek gedurende my val in die dieptes van die dieptes van die oneindigheid sal ophou om te bestaan!”

24. Na hierdie woorde versamel ek al my kragte, sleep myself na die rand van die wolk, sluit my oë en spring van die wolk af.

25. Na `n taamlik lang tyd van my vermeende val open ek weer langsaam, eers die een oog en toe die ander, - en waar was ek? - Honger en dors soos tevore, op my wolk!

26. Want die kon ek net so min verlaat as dat iemand hom vanaf die aarde in die oneindige wêreld en sonneruimte sou kan verplaas.

27. Toe ek dus ingesien het dat ek gevange was, kom daar `n grootse gedagte in my op en hierdie gedagte was God; en God was in die gedagte, - ja, God, U is dit Self!

28. En toe sê ek: “Wie kan U in gedagte hê, Oneindige, as U nie aanwesig was nie? Maar ek het U nou in gedagte, daarom is U daar ook vir my, hier waar ek U in gedagte het, en U is nêrens anders vir my nie as alleen daar waar ek U in gedagte het! Want hierdie gedagte is immers U woord in my; maar waar U woord is, daar is Uself tog ook! 

29. Voorheen het ek nie aan U gedink nie. Waar was U toe? - Ja, U was ook hier; maar wou Uself maar net nie uitspreek nie! Maar omdat U Uself nou uitgespreek het deur die gedagte aan U in my, is U nou ook wesenlik hier by my en in my.”

30. Toe ek my in sulke verhewe gedagtes verloor het, val ek opeens aan die slaap; in my slaap droom ek dat ek die aarde, wat haar aan my voete vertoon, soos `n aarbei van honger verslind en ook die maan en die son en ten slotte die hele met sterre besaaide hemel met al sy vrye waters. Maar tog word ek nie versadig nie.

31. Hier vra ek my weer af: “Hoe kan ek nou nog honger hê? Het ek God nie in my en nou ook die hele skepping van God in my maag nie?!”

32. En toe hoor ek vanuit die ligte wolk wat my dra opeens die volgende woorde:

33. “Ook al verslind jy die oneindigheid en die ewigheid naas dit wat jy reeds verslind het, maar jy het nie die liefde nie, dan sal jy tog ewig honger en dors ly; want slegs die liefde is die ware, versadigende brood en die verkwikkende lewende water vir die hele ewigheid en die hele oneindigheid.

34. Wat is God vir jou van nut sonder die liefde en wat die hele uitspansel?

35. Sien, daarom is `n kind in die wieg groter as wat jy is, ofskoon jy die uitspansel verslind; want die kind het die liefde!

36. Wend daarom jou hart tot die liefde, en jy sal reeds in `n atoom liefde eindeloos meer vind, as wat jou ou wysheid jou kan gee!”

37. Na hierdie woorde ontwaak ek weer en bevind my weer hier te midde van die vaders, broers en kinders, en ook by U, heilige, mees liefdevolle Vader! Dit is dan ook al wat ek gesien, gevoel en gehoor het! Tot nou toe begryp ek nog heel weinig daarvan; maar ek dink by myself: Die Een wie my daardie droomgesig gegee het, sal vir ons almal ook die lig daaraan toevoeg!

38. Daarvoor my ewige dank en alle liefde; U wil geskied! Amen.”

Die nuwe verbond tussen die heilige Vader en die kinders. Die weg van die Wysheid en die weg van die Liefde

85 Nadat Jorias sy visioen getrou weergegee het, neem die hoë Abedam weer die woord en rig `n baie verhelderende toespraak tot almal oor daardie visioen.

2. Sy woorde lui as volg: “Sien en luister, My geliefde kinders: Julle is werklik My kinders, soos Ek werklik julle Vader is, omdat Ek julle nou Self tot My ware kinders in die gees van die liefde verwek het! 

3. Voorheen, naamlik vóór My neerdaling, het julle weliswaar julleself ook My kinders genoem, en vir My julle Vader, en daaraan het julle goed gedoen; want dat dit My na julle toe getrek het om julle almal nou opnuut in die Gees van die Liefde tot My ware kinders te verwek is `n meer as seldsame voorbeeld in die oneindigheid! Maar hoewel julle julleself in `n sekere sin eiemagtig van hierdie Naam bedien het en My Self eweneens “Vader” noem, was julle tot nou toe nog nooit My ware kinders nie; julle was enkel en alleen in naam My kinders, soos Ek ook maar net julle Vader was in soverre julle My so genoem het. 

5. Ondanks dat julle, deur My so aan te roep, gesondig het, het Ek tog na julle toe gekom en verwek Ek julle nou tot My ware kinders in die gees en in julle harte; en daarom moet julle My van nou af aan nie meer net met die mond “Vader” noem nie, maar met die heilige lewende reg in julle hart vol liefde aan My sê: “Liewe Vader, ons enigste ware Vader!”

6. Vroeër het julle julleself tot My kinders en sodoende ook tot gode gemaak, terwyl julle dit nie was nie; want toe was dit van julle, as bewoners van die berge, maar net `n vorm van hoogmoed, om My so te noem, sodat julle julleself kon onderskei ten opsigte van die nakomelinge van Kain.

7. Omdat sommiges van julle egter die weg van die deemoed gevind het, en die enigste ware liefde tot My, het Ek as `n nakomeling van Kain na julle toe gekom.

8. Omdat die liefde nie daarvoor teruggedeins het om Hom, wat tot die stam van Kain behoort het, op te neem en Hom te midde van die hoofstam te laat bly nie, het Hy dan ook by julle gebly, is nog by julle en as julle wil, sal Hy ook vir ewig nooit meer van julle plek wyk nie, wat `n lewende plek in julle hart is. 

9. En hierdie, uit die stam van Kain, is Ek, nou lewend en sigbaar in julle midde! Ek is die Een wie julle voorheen onregmatig Vader genoem het en Ek, wat tot Kain se stam behoort, gee julle nou die lewende reg, om My ware kinders te wees en Ek is julle enigste ware Vader.

10. Nou eers kan julle My met reg in die deemoed en liefde van julle harte Vader noem, soos Ek aan julle sê “My geliefde kinders”; want nou is Ek werklik julle Vader en is julle werklik My kinders.

11. Dit is dus `n verbond wat Ek nou vir ewig met julle sluit.

12. Vir diegene wie in die verbond sal bly, sal Ek `n Vader wees en hy sal vir My `n kind wees; en wie ook maar tot dié verbond sal toetree, aan hom sal ook die ware kindskap ten deel val.

13. Maar wie hulle van die verbond sal losmaak, sal hulle ook van My afsonder en gedurende die tyd dat hy afgeskei sal bly van dié heilige verbond, sal hy die kindskap verloor.

14. Maar waarlik, sê Ek, wie opnuut tot dié verbond wil toetree, sal hom tot die uiterste moet inspan!

15. Tog sal dit vir hom veel makliker wees om tot die verbond toe te tree, as om hom weer daarvan los te maak, wanneer hy al daarin opgeneem is; want wie in dié verbond deur My gegryp word, sal nie meer so maklik losgelaat word nie!  

16. Die droomgesig van Jorias het dit vir julle laat sien, toe hy die wolk, wat immers die deemoed van sy liefde was, wou verlaat, deur met geslote oë daarvan af te spring. Waar was hy, toe hy weer sy oë oopgemaak het?  

17. Sien, so hou die liefde julle stewiger vas as wat julle wel dink; en die liefde is die band van dié tans gemaakte verbond tussen My en julle! Dink julle dalk dat hierdie band so maklik verbreek kan word? 

18. O, beslis nie, sê Ek vir julle; hy laat hom wel uitrek, sover as julle wil, maar nie weer so maklik verbreek wanneer hy eenmaal iemand deur die liefde vasgebind het nie, en die liefde is die ware kindskap.

19. Wie die liefde verwerf het, het ook die kindskap verwerf, omdat die liefde en die kindskap een en dieselfde is.

20. Sien, voorheen het julle julleself geheel en al op die Wysheid toegelê; maar die Liefde het julle met die voete vertrap! In die Wysheid was julle hongerig en dorstig. Julle sug na kennis het reeds die hele sigbare skepping verslind; en volgens julle wysheid was God vir julle `n God en mog en kon Hy niks anders wees as maar net dít nie; Hy kon ook alleen maar so wees as dit gestrook het met julle wysheid. En ook offer julle aan Hom soos dit julle die beste uitkom; want die God van julle wysheid moes Hom daarmee tevrede stel dat Hy moes wees wat julle van Hom gemaak het, en hoe Hy vir julle die aangenaamste was en die meeste voordeel oplewer.

21. Onder hierdie God, wie vir julle geen Vader was nie, was julle baie hongerig en julle kinders het versmag onder die enorme druk van julle wysheidsgod.

22. Wat het julle gedoen op `n dergelike hoogte waarin julle wysheidsgod julle geplaas het, en waar Hy julle oormatig honger en dors laat ly het?

23. Sien, toe eers neig julle julleself oor tot Henog se mond wat vol liefde was, en daarna ook julle harte! En hy was die stem van die liefde vanuit My, wie julle vanaf die ou wolk van Jorias toegeroep het dat julle God sonder liefde vir niks dien nie; alleen die liefde is die lewe self.

24. Merk julle nou wat die visioen van Jorias wil sê?

25. Sien, eers nou ken julle My deur julle liefde, My, die enigste ware God, wie julle ware Vader is, omdat Hy julle almal nou tot Sy kinders verwek het!

26. Eers nou het die ware lig julle ten deel geval, waarmee julle kan insien dat daar tussen My en julle vroeëre wysheidsgod `n oneindige verskil bestaan, omdat alleen Ek dit is, maar hy ewig niks is sonder My nie!

27. En daarin skuil dan ook die eindelose grootsheid van die feit dat julle nou die ware kindskap ontvang het; en behou dus ook dit wat julle nou kry en bly in My as kinders, soos Ek ewig julle Vader is in julle! Amen.”

Jorias straal lig uit deur sy liefdesvuur. Die Wysheid, dié uit die liefde gebore lig. Die heelal in die mens

86 Na hierdie sterk verhelderende woorde val Jorias voor Abedam neer en loof Hom in die groot vuur van sy liefde en dank Hom met `n brandende hart en sy liefde word hoe langer hoe magtiger, en wel sodanig, dat selfs sy liggaam soos witgloeiende erts gelyk het.

2. Toe die vaders dit gesien het, was hulle baie verbaas en wis nie wat hulle daarvan moes dink en hoe hulle dié verskynsel moes opvat nie.

3. Maar omdat die hoë Abedam die algemene verleentheid by die vaders sien, open Hy Sy mond en sê aan hulle: “Waarom is julle so verbaas oor die groot liefde van Jorias?

4. Wie so bemin soos hy, sal ook ervaar wat hy nou ondervind! Wanneer die liefde by iemand, hoe langer, hoe magtiger word, deurgloei sy sy hele wese, omdat die liefde die eintlike, mees waaragtige vuur is. En wie so deurgloei word, is in dieselfde mate as sy liefdesgloed heeltemal met lig deurtrek; want `n ander lig as alleen dit wat van die vuur afkomstig is, bestaan nêrens nie. Daarom is die ware liefde `n egte lig, omdat sy `n egte, lewende vuur is.

5. Maar Ek sê aan julle almal: Soos iemand se liefde tot My sal wees, so sal ook sy lig en bygevolg ook sy wysheid wees! Julle het almal goed toegerus van My uitgegaan; elkeen dra in hom dieselfde wat daar in My is, daarom is Ek vir hom `n volkome Vader, soos hy `n volkome op My lykende kind sal wees.

6. Aangesien dit so is, moet iemand tog `n groot dwaas wees, as hy dit uit My mond hoor en tog nie in homself inkeer en daar in sy hart onmiddellik `n groot liefdesvuur ontsteek, sodat dit dan ylings sy hele wese deurgloei en geheel en al sal verlig, sodat hy dan in homself sal kan ontdek welke oneindige skatte Ek in hom gelê het.

7. Sien hier: Jorias is deurgloei tot by sy opperhuid! Nou reeds sien hy en beskik hy oor die onmeetlike skatte vanuit My, - skatte wat ewig onverganklik en onuitputlik is, omdat hulle hulle tot in die oneindige vermeerder, soos die koringkorrel hom op aarde vermeerder, slegs met daardie verskil, dat die verbruikte skatte van die liefde hom steeds heerliker en tot in die oneindige vermeerder en vernuwe, terwyl die koringkorrel van die aarde, as hy in die grond gesaai is, homself hoogstens verhonderdvoudig.

8. Waarlik, waarlik, sê Ek vir julle, hierdie aarde en alles wat op haar, in haar en bo haar is, en die son en alles wat in haar, op haar en bo haar is, en al die groot sterre met hulle tallose wêrelde en met hulle lig en met alles wat in hulle, op hulle en bo hulle is, en dit wat was en sal bestaan na ondenkbaar lang periodes, en die hele hemel in al sy oneindigheid, alle tallose miljarde engeleskares met al hulle heerlikheid, ja, Myself het julle in julle! 

9. Dus wat se dwaas is diegene dan tog wat hier oor `n stukkie aarde stry, soos al dikwels onder julle die geval was, terwyl hy tog `n hele, waarlik lewende aarde in homself dra, wat vir hom in ewigheid nie sal vergaan en ook ewig nooit kan vergaan nie, maar haar maar net tot sy genoeë en volgens sy vrye wil steeds meer sal vergroot, steeds meer sal verheerlik en haar steeds meer sal verveelvoudig, sodat sy ook alles wat voorheen genoem was, in haarself sal dra!

10. Want as dit nie so sou gewees het nie, dan sou niemand tot `n gedagte in staat gewees het nie; maar alles wat iemand kon dink en wil, en hoe dikwels hy dit gedoen het en wat die inhoud ookal sou wees, dit moet dan sodanig tog werklik bestaan wat in hom voorhande is, net soos ook in die saadkorrel al `n eindelose veelheid van homself aanwesig is, naas alle plante bestanddele wat die saadkorrel vorm, anders sou daar geen voortplanting tot in die oneindige, denkbaar gewees het nie.

11. Omdat dit so is en julle gedagtes julle al leer wat julle oneindigvoudig alles werklik bestaan in julleself bevat en saamdra en Ek, as Skepper van dit alles en as julle ware Vader, julle dit nou ook nog onthul, en julle niks anders as die ware liefde nodig het om in die volledige besit van al hierdie oneindige skatte te kom nie, - sê My, wat se groot dwaas is diegene dan wel wie besorg is oor `n hand vol stof van die nietige aarde, wat slegs `n beproewende drogbeeld is, of wel `n suiwer skynwêreld, terwyl hulle tog tallose sonne in hulleself berg wat eg is en onverganklik is! 

12. Kyk daarom na Jorias; hy toon julle nou waartoe die Liefde in staat is en waarmee alleen sy julle almal kan voorsien.

13. Wees daarom in die vervolg geen dwase meer nie, en ontvlug die wêreld en soek jouself en My in jouself!

14. As jy met jou liefdeslig alles daar gevind het, dan sal jy wel insien hoeveel die hele aarde werd is ten opsigte van die kleinste innerlike skat van die lewe vanuit My.

15. Wie soos Jorias van liefde sal gloei, sal ook vind wat hy nou gevind het!

16. My geliefde Jorias, staan nou op en toon die ander `n klein deeltjie van dit wat jy nou vanuit My in jouself gevind het deur jou liefdesgloed! Amen.”

Jorias spreek oor die liefde

87 En die stralende Jorias staan nou op en spreek trou volgens Abedam se wil die volgende woorde tot alle aanwesige vaders oor `n uiters klein deel van die nou in homself gevonde skat, wat oneindig is; die woorde wat hy tot hulle spreek lui as volg:

2. “Vaders, broers, kinders, moeders, vrouens en dogters, luister! Waarlik, waarlik, waarlik, geen uiterlike sintuig van ons siel kan ooit bevat wat God, ons heilige, mees liefdevolle Vader, vir diegene berei het, wie Hom alleen bo alles bemin en hulle harte nooit van Hom afwend nie, en ook die tong van `n mens sal so-iets nooit kan weergee nie! 

3. O, hoe sou dit ook moontlik wees, omdat woorde tekortskiet en niemand sekerlik meer in homself `n woord sal kan vind waarmee hy in staat sou wees om nooit vermoede dinge tot uitdrukking te bring, laat staan dinge wat hy nooit gesien het nie! En ook as hy nuwe woorde sou vorm, wie sal dit dan begryp en wie sal die eindelose baie woorde ook nog onthou?!

4. Daarom kan hier slegs die kleinste van die kleinste deeltjie meegedeel word om enigsins `n voorstelling daarvan te kry. Ek sê, liewe vaders, broers en kinders, nie vir niks “om daar enigsins `n voorstelling van te kry”, want `n aardse woord is immers nouliks meer as die buitenste kors van `n baie honderde jare ou boom.

5. En wie kan daarmee die innerlike, wonderbaarlike lewe van die boom leer ken, en wie in die boom self die magtig geworde kiem en daarin die eindelose veelheid van dit wat nog daarin verborge lê, en eers mettertyd sigbaar voor ons oë tevoorskyn kom?!

6. En wie sou ten slotte aan die buitenste kors al die geestelike wondere herken, wat die allerkleinste vesel van die hout in hom berg.

7. En hoe daar die blaar, die blom, die vrug met al hulle omgewende en hulle deurdringende dele voorberei word deur baie duisende geesteshande, wie hulle dan op die korrekte tyd deur al die tallose kanaaltjies na die uitmondings aan die takkies lei en hulle daar dan nog eindeloos baie wonderbaarliker ontwikkel volgens hulle bepaalde vorm en volgens alle voelbare en waarneembare eienskappe wat maar vir ons moontlik is?! 

8. En so weinig as wat ons van dit alles en van nog oneindig baie meer kan sien aan die buitenste kors van die boom, - nog veel minder kan iemand deur gespreekte woorde die allerkleinste deeltjie weergee van dit alles wat ons mees heilige, mees liefdevolle Vader voorberei het in die hart van diegene wie Hom bo alles liefhet !

9. O liefde, liefde, liefde, groot, heilige liefde, wat `n oorvloed, wat `n diepte van lewe en lig berg jy in jou!

10. God, God self is die suiwerste liefde en hierdie liefde bevind haar hier onder ons almal; Sy is ons aller heilige, liefdevolle Vader, hier in ons midde, daar in ons harte!

11. Vir die oë van die liggaam en ook van die siel lê sy verborge, maar nie vir die van die gees waarin die liefde woon nie, ja, wie self liefde is vanuit die eindelose liefde van ons heilige Vader.

12. Vir die gees is `n sandkorreltjie meer as die hele aarde en die hele sterrehemel vir die vleeslike oog, ook al sou hy in al sy uiterlike prag van so naby gesien kan word as dié plek op aarde waarop ons wandel!

13. O sandkorreltjie, groot wonderwerk, wat is jy, - hoe groot en heerlik! Wie vermoed die onuitspreeklike majesteit van dit wat so onopgemerk aan sy voetsool bly kleef?! Dit is immers maar `n nietige stoffie!

14. O vaders! Glo dit nie! Dit is geen stoffie nie! `n Wêreld, `n onmeetlike groot wêreld is dit! In sy wydste ruimte heers lig en lewe!

15. Groot strome deursny die breë dale van sy kristalle; op sy baie hoë berge brand duisende en duisende sonne, vervul van die heerlikste lig in alle kleure en tallose wesens in nooit vermoede, wonderbaarlike vorm verlewendig hierdie groot wêreld! Lig en warmte is hulle voeding; hulle beweging lyk soos die van `n reisiger wie `n verhewe reisdoel voor oë het.

16. O korreltjie, jy korreltjie, jy alleen sou al vir my genoeg wees vir die hele ewigheid! 

17. O vaders, broers en kinders, ek is nou nie meer in staat om te spreek nie; want steeds maar grootser en heerliker word die stoffie!

18. Wat moet dan wel `n hele aarde wees en haar steeds heerliker verveelvoudiging as geheel, net soos in al haar ontelbare dele.

19. En wat moet dan wel `n son wees, wat die hele sigbare sterrehemel, wat die gees en engelehemel, wat hulle, wat ons, en wat dan wel God se liefde in ons?!

20. Bemin, bemin, bemin Hom daarom; eers in die liefde sal julle gewaarword wat die liefde is en hoe onuitspreeklik goed ons heilige Vader is!

21. O liefde, heilige liefde! Jy alleen is alles in alles! O Vader, heilige Vader, U is immers hierdie heilige, groot liefde Self!

22. Bemin, bemin daarom, vaders, broers en kinders, bemin die liefde; bemin bo alles die heilige Vader!

23. Want Hy alleen is die Liefde, die ewige, die oneindige! Daarom ook vir Hom alleen al ons liefde vir ewig! Amen.”

Jorias met Besela, die dogter van Pariholi, deur die Heer in die huwelik verbind

88 Toe Jorias hierdie gloedvolle woorde beëindig het, omarm Abedam hom en trek hom stewig aan Sy heilige bors, seën hom en spreek toe:

2. “My geliefde Jorias, jy het waar en goed, ja volgens My wil volkome goed weergegee, wat Ek van jou verlang, waarom jy voorheen en ook nou nog geheel en al gloeiend is van liefde tot My, en eers vanuit My tot al jou vaders, broers, kinders, moeders, vrouens en dogters!

3. Maar jy is geestelik nog nie ryp genoeg om reeds vir goed in hierdie gloed te kan bly nie; want sien, omdat Ek nou in julle midde wandel, is julle in die gees slegs noodryp vrugte aan die boom van die lewe, en daarom sal julle dan ook almal nog `n flinke tyd van na-ryping moet deurmaak, - anders sou elkeen spoedig deur liefde verteer word en dan vir altyd sterf!

4. Sodat hierdie gloed van jou ietwat getemper kan word, sal Ek jou `n vrou gee, want jy is nog ongehuud en nouliks meer as honderd jaar oud. Eers deur die vrou sal jy jouself op die proef kan stel en geleidelik aan ryp genoeg word vir so `n blywende gloed van die magtigste liefde tot My; want nou het die tyd nog nie gekom dat die mense ook sonder `n vrou die volkome huwelik met My kan aangaan nie; en daarom is dit om dié rede nou nog vir elkeen nodig om vir hom `n vrou te neem, sodat hy deur die vrou, deur wie hy van homself en dus ook van My afgeskei word, weer volledig een word voor My.

5. Want soos Eva uit Adam voortgekom het, moet sy in die vrou van elke man weer volledig een met hom word en hy moet een word in homself deur die hereniging met die vrou.

6. As hy dan weer as `n mens voor My staan kan hy eers weer volledig een word met My; maar solank hy nog afgeskei is, is hy ook nie blywend in staat tot die hoogste liefde vanuit My en wederom tot My nie.

7. Julle wysheid het julle reeds geleer, dat geen ding moontlik is sonder sy teenpool nie; sien, dit is waar!

8. Die vrou is nou aan die man as teenpool gegee; wanneer die man dus nie eers een kan word met sy teenpool nie, kan hy in homself ook geen teenpool teenoor My word nie.

9. En solank hy dit nie word nie, is hy ook volkome gelykgerig ten opsigte van My; as hy dit egter word, dan is hy nie in meer staat om iets op te neem nie, maar gee hy, nes Ek, aanhoudend mededelend.

10. Maar die groot onderskeid tussen Vader en kind skuil immers daarin, dat die Vader uitdeel, die kinders ontvang egter en juis daardeur een is met die Vader, deurdat hulle `n teenpool is vir Hom. 

11. Wanneer die kinders egter niks wil aanneem nie, maar hulle slegs op `n lyn stel met die Vader, om soos Hy alleen maar uit te deel, vertel My dan: Wie sal dan die opnemende teenpool vorm?

12. En wanneer dit ontbreek, wat sal daar dan met verloop van tyd met die kinders gebeur? Ek sê vir julle, hulle sal hulleself weggee tot op die laaste druppel van hulle bestaan, en die Vader sou Sy skenkings vir altyd moet ophef, en daardeur in Homself die teenpool vorm, sodat Hy bly, wat Hy in Homself sedert ewigheid was; `n in Homself volkome genoegsame, ewige, magtige God!

13. Maar jy staan nou met My op een en dieselfde lyn, en is vir My nog geen teenstelling nie, maar gelykpolig; daarom het jy `n vrou nodig, sodat jy, ten opsigte van My, `n volkome teenpool kan word en Ek daardeur vir jou heeltemal `n Vader kan word.

14. Jy vra nou in jou hart: “Waar is dan wel die vrou wie ek sal neem?”

15. Kyk, hier is sy al! Haar naam is Besela en die arme Pariholi is haar vader; sien, haar het Ek vir jou tot vrou bestem!

16. En jy, Besela, kom bietjie nader na My toe en koester geen vrees vir die man wat Ek jou nou sal gee nie; want hy sal jou op sy hande dra en sy hart sal `n ewige blywende woning vir jou wees, en soos jy een kan word met hom sal jy ook een wees met My in hom en deur hom! Amen.”

17. Met hierdie woorde buig Abedam Hom na Besela en neem haar in Sy linkerarm, druk haar aan Sy bors, seën haar en sê toe aan haar:

18. “Nou, My sowel na gees as na liggaam wondermooie Besela, onthul jou vir die een aan wie jy van nou af aan behoort, sodat hy kan sien wat se vrou Ek hom vir sy magtige liefde tot My geskenk het!”

19. En nou skuif die nouliks meer as dertigjarige Besela haar enigsins donkerblonde hare opsy en Jorias se oë sien hier so-iets moois, dat hy uitroep:

20. “O aarde, o alle hemele, hoe armsalig kom julle nou vir my voor; want iets heerliker, behalwe God, omvat julle nie `n tweede keer nie!

21. O arme son, hoe sal dit môre met jou gaan, of dan, wanneer hierdie son haar vir jou sal onthul?!

22. Nee, nee, liewe heilige Vader, so `n gawe is ek tog immers nie werd nie!”

23. Maar die hoë Abedam antwoord hom: “Wanneer ek jou daarvoor waardig ag, dan is jy dit ook; ontvang daarom hierdie gawe uit My hand en gaan met haar na Adam en Eva en laat jou ook deur hulle seën, en dan ook deur jou vader Jared, net soos deur Besela se vader en kom dan weer na My toe, sodat Ek jou in die gees kan wy tot `n profeet van die sterre van alle hemele! Amen.”

Die Heer gee gedragsreëls aan die pasgetroudes. Hoe mens die heilige goddelike wil op die korrekte wyse vry vervul

89 Nadat dit alles gebeur het en die vaders en die moeders die nuwe egpaar geseën het, kom Jorias met sy jong en beeldskone vrou weer by Abedam terug, soos Hy hom vroeër opgedra het.

2. Toe hy nou weer voor die hoë Abedam staan, lê die Heilige Sy hande eers op Jorias en daarna ook op Besela, beroer die hoof en die hart, dit wil sê die linkerkant van die bors, en spreek die volgende woorde daarby:

3. “Ontvang My seën vir die ewige lewe! Bring ware, lewende vrugte van die suiwer liefde voort! Hou die vrugtelose bevrediging ver van julle liggaam, want daaraan hang die vlees en daardeur ook die sonde, - sodoende sal julle altyd waaragtig en getrou ten opsigte van My wandel; wie egter sy vlees te goed doen, dit oormatig voed en dit dan deur alle wellus soek om te vermaak, die gee voedsel aan sy eie sonde en gee deur die wellus van die vlees aan die ewige dood alle mag oor homself.

4. Beteuel daarom altyd julle begeertes wanneer dit nie die tyd is om `n lewende vrug vir My te verwek nie; maar wanneer dit tyd is, roep My dan aan, sodat Ek julle vashou wanneer julle `n offer bring aan die sonde en julle nie daardeur val nie, maar in My barmhartigheid bly. 

5. Want wie val, staan moeilik op en by elke val word die gees met `n nuwe dodelike gevangenis omgewe.

6. Wanneer hy dan wil opstaan uit die gevangenskap van die vlees, dit wat die ou sonde en die ou geestelike dood is, hoe sal dit dan met hom gaan as hy, in plaas van `n kors, daar honderde meer te deurbreek sal hê, terwyl elke volgende kors steeds hardnekkiger word?!

7. Sorg daarom alleen maar vir dit alles wat van die gees is; maar dra die vlees oor aan My en doen daarin My wil, sodat dit kragteloos word, dan sal julle in die gees altyd in dieselfde mate groei en toeneem as waarin julle dood afneem, wat die sonde is of dan wel die vlees.

8. Daarom sê Ek dit nog `n keer vir julle: Voed, sterk en vermaak nie jou vlees nie, want daardeur voed, sterk en vermaak jy jou eie dood, wat nou jou gees omgewe as `n laaste kerker vir sy wederbevryding, of dan wel wederopstanding tot die volledige ewige lewe vanuit My en in My!

9. Jy, My geliefde Jorias, het die grootte en die verhewenheid gesien van wat `n kind is van My liefde! Jy het die volheid van die gloed van My vaderliefde ondervind! Bly daarom getrou aan My wil; bly getrou aan My, jou God; ja bly getrou aan My, jou heilige, mees liefdevolle Vader!

10. Kyk telkens op na die sterre van die hemel wanneer die vlees `n onbetaamlike eis aan jou hart sal stel, en Ek sal vanuit die sterre tot jou spreek en jou sê wat jou te doen staan!

11. Wanneer jy egter mag afwyk van My weg, wat Ek nou vir jou uiteengesit het, sal die hemel homself ook vir jou oë in digte wolke hul, en jy sal die sprekende sterre nie te siene kry nie, totdat jy, vervul van berou, sal terugkeer op My weg!  

12. Maar as jy vrywillig aan My wil sal getrou bly, sal jy die groot mag daarvan spoedig in jouself gewaarword; want juis deurdat jy My wil in ag sal neem, neem jy hom in jou op en maak jy hom tot jou eie. 

13. As My almagtige wil nou tot jou orde word, soos dit ewig Myne is, vertel My dan, welke mag van die dood sal jou dan nog kan oorweldig?! 

14. Ek gee aan jou, soos aan almal, `n soortgelyke gebod, sodat elkeen deur die opvolg daarvan, vir hom die mag van My wil, waardeur alle dinge gemaak is en waarvoor alle dinge begin te bewe, sy eie sal kan maak. 

15. Solank as wat iemand My wil nie sy eie gemaak het nie, solank bly hy ook `n gevangene van die dood en `n kneg van die sonde, wat die ou dood is.

16. Maar wie My wil sy eie gemaak het, het volmaak geword net soos Ek, Sy Vader, hy is en hy sal die werk van die lewe verrig wat Ek verrig.

17. Wie in die besit van My wil gekom het, aan hom het ook die ware kindskap ten deel geval.

18. Maar wie is diegene vir wie My wil volkome sy eie geword het? - Ek sê aan jou en aan julle almal: dit is hy, wat My liefhet!

19. Maar wie het My lief? - een wat My wil doen; wie volgens My wil handel, het My wil hulle eie gemaak.

20. En dit is immers die ware kindskap, dat elkeen in My wil is en My wil in hom; en dit is die ware, lewende vrug van die suiwer liefde en die ewige lewe.

21. Dié vrug moet jy met jou vrou vir My in die eerste plek verwek; as jy dit verwek het, dan sal jy ook kinders verwek wie uit My wil sal voortkom en hulle sal volkome gelyk wees aan die een wie hulle verwek het. 

22. My seën is nou hierdie, dat My wil jou eie sal word en dat jy ewig daaruit en daarin sal lewe! Amen.

23. Gaan nou na My goeie Jared, en Garbiël en Besediël moet hom nou hierheen begewe! Amen.”

Die deemoediging van die eersugtige Garbiël. Die nagrus met die Heer in die ope lug

90 Sodra hulle die boodskap, dat die hoë Abedam hulle geroep het, van Jorias ontvang het, begeef Garbiël en Besediël, vervul met moed en standvastigheid, hulle na die hoë Abedam.

2. Toe hulle by Hom aankom, (natuurlik al na enkele treë), stap Garbiël met baie vertoon na vore en sê (maar wel heel ver vooroor gebuig asof `n ton sware las van deemoed om sy nek hang) aan die hoë Abedam:

3. “Liewe, heilige Vader! Moet ek eerste, of moet Besediël sy droomgesig eerste meedeel? 

4. Ek, van my kant af, sou daarvoor wees dat Besediël eerste vertel en ek dan eers as laaste met my visioen kom!”

5. Hy het dit egter gesê, omdat hy nie eerste geroep was nie en by die ontbieding `n geleidelik stygende lyn opgemerk het; en so hoop hy, dat wanneer hy sy droomgesig as allerlaaste sou meedeel, hy tog nog boaan sou staan en verhewe sou wees bo al die ander. 

6. Maar die hoë Abedam sê na dié voorbarige voorstel aan Garbiël: “Garbiël, sien, Ek, van My kant af, is gladnie daarvoor nie, maar Ek is eerder daarvoor, dat nóg jy, nóg Besediël julle visioene meedeel, omdat hulle geen algemene waarde het nie, maar slegs iets is wat op julle betrekking het, en eers môre sal Ek jou die volledige toeligting oor die daadwerklike toepassing daarvan gee!

7. Dit is dus `n ding waarin Ek, van My kant af, onherroeplik is; maar van `n ander kant, wat terdeë ook My kant is, is Ek veel meer daarvoor, dat wanneer Ek iemand roep, hy wel moet wag op wat Ek van hom verlang, en eers sal spreek as Ek dit van hom vra, maar nie so eiegeregtig aan My hoef voor te stel wat My te doen staan nie. 

8. Sien, van sulke rangsugtigheid is Ek gladnie, van My kant af gediend nie, maar van die ander kant af is Ek weer des te meer daarvoor, dat iemand hom in die sin verdeemoedig, dat hy liewer die laaste sal wees as die eerste, liewer die dienaar as die meester, liewer die kleinste as die grootste, liewer misken as oorskat word en liewer die minste kneg as `n eerste gebieder. Sien, Ek is van My kant af, weer erg daarvoor!

9. En van nog `n ander kant is Ek weer daarvoor dat elkeen in alle ware liefde `n ware broer sal wees vir die ander. Want solank hy dit nie is nie, kan Ek immers, van My kant af, ook geen Vader vir hom wees nie; maar Ek is die enigste ware Vader, en dan sien Ek, as die allerhoogste Wysheid, van My kant af, waaragtig weer nie in, watter onderlinge onderskeid daar tussen My kinders sou moet wees nie!

10. Of maak die suiwer liefde dalk onderskeid as Sy volkome vanuit My is?!

11. Ja, daar bestaan wel `n onderskeid tussen liefde en liefde, namate die een magtiger is as die ander; maar op grond van dié onderskeid het die broers juis agting vir mekaar en hoe meer liefde iemand het, des te deemoediger is hy ook en des te meer wil hy ook `n dienaar vir almal wees.

12. Sien, daarom is Ek, van My kant af, wat jou betref, ook die mening toegedaan dat jy jou moet verdeemoedig, jou dwaling insien, haar in jouself berou en jou hart van vooraf vul met ware liefde tot My, jou Vader, en sodoende ook tot alle broers, vaders, kinders en vrouens; want anders sal jy, wat jou kant betref, nie veel ewige lewe ten deel val nie.

13. Ook jy, Besediël, kan dieselfde doen! - Jy, My liewe Sehel, toon hulle die ware weg! Amen.

14. Môre sal Ek elkeen sy aanwysing gee; hierdie twee sal dit dus ook van My kan verwag! Amen.” 

15. Na hierdie woorde wend die hoë Abedam Hom tot Adam en sê aan hom:

16. “Adam, sien, so het ons die Sabbat passend afgesluit; want die middernagtelike uur het gekom. Sê dus nou aan almal dat hulle rus nodig het en dat hulle hulle daarom ter ruste moet begewe om weer môre versterk te kan ontwaak!”

17. En Adam het gedoen wat die Heer hom gesê het en laat almal deur die kinders van Set aansê dat dit tyd was om te rus.

18. Toe dit gebeur, klink daar baie spoedig `n algemene lofsang uit duisende kele; nadat dit verklank het, seën Abedam almal vir die nagrus en sê toe aan Adam:

19. “Noudat almal hulle ter ruste begewe het, sal ook ons geen uitsondering maak nie, maar doen wat alle ander doen!”

20. Maar Adam vra aan die Heer: “Heilige Vader, waar wil U dan hê dat ons met U gaan slaap, - hier, - of sal ons onsself in my hut begewe?”

21. Maar Abedam sê daarop aan Adam: “Adam, sien, Ek het reeds baie ewighede onder My vrye hemele deurgebring, laat ons dan ook nou die tyd hier onder die vrye hemel deurbring; want die uitspansel is opgeklaar sodat ons geen storm meer hoef te verwag nie. Daarom bly ons waar ons is en soos ons is; en begewe julle nou almal ter ruste! Amen.”

22. En so word die seënryke Sabbat afgesluit en `n plegtige, heilige rus kom oor alle heilige hoogtes van die kinders van God.

Die skynson in die môre. Adam se ergernis en vloek. Die goddelike geduld en die goddelike rus

91 Ruim `n uur voor sonsopkoms was, behalwe die ou vader Adam, nog niemand op die been nie.

2.Ja, Adam sou selfs hier en daar graag iemand wou berispe het as hy gedurf het en as hy iemand gevind het wat al wakker was,- omdat mens juis by hierdie allerbelangrikste geleentheid hulle so kon verslaap, dat mens nie eens meer `n ster te siene kry as mens ontwaak nie.

3. Maar toe hy selfs die hoë Abedam tussen Abedam, die ander en Henog nog op die grond sien rus, waag hy dit nie om iets te sê nie, en gee hom oor met alle geduld en toegewendheid.

4. Van alle kante klink daar al môreliedere op en van alle kante was daar `n luide geloof en geprys te hoor; maar op die eintlike hoogtes was nog niks te verneem nie. 

5. Dit was alweer `n nuwe klip des aanstoot vir Adam. Hy het dikwels vreeslik kwaad geword oor die louheid van die uitverkorenes, en as hy maar net van die kant van die hoë Abedam ook maar die geringste wenk daartoe sou gegee word.

6. Maar Abedam rus nog steeds tussen die genoemde lieflinge en Hy sien nog nie daarna uit dat Hy weldra sal opstaan nie.

7. Adam krap hom weliswaar flink agter sy ore,- maar desondanks swyg hy.

8. Wel sê hy by homself: “Dit is `n growwe skande vir ons uitverkorenes, dat al ons omringende kinders ons in alles voor is en ons `n goeie voorbeeld gee, terwyl dit tog deur ons moet gebeur! Maar wat kan ek daaraan doen? Hy Self rus nog!

9. As die liewe son nou maar nie vroeër te voorskyn sal kom, voordat ons die môresang begin nie?!

10. Anders het ons die oggendmaal al lank voor sonsopkoms genuttig, maar vandag dreig die son om ons nog lêend of tenminste op die grond rustend aan te tref.

11. Maar wat kan ek doen? Hom kan ek tog nie wek nie!

12. Want ons môreverheerliking geld immers altyd net vir Hom.

13. Maar Hy rus nog en dit sou tog beslis baie ongepas wees om nou iets te doen en Hom in Sy rus te steur.

14. Maar dit is tog ergerlik, dat behalwe my en my Eva nog niemand hulle van die grond wil verhef nie!

15. As die son nog bietjie sou wegbly, sou dit nog te verdra wees; maar wanneer sy ons so sal aantref, wat moet al die ander kinders dan van ons dink?!

16. Nee, so `n aanblik sou iets vreeslik vir my wees; verberg jou daarom, verberg jou, vlytige son!”

17. Maar terwyl Adam nog `n tyd lank sulke voorstellings vir hom gemaak het, sien, daar kyk die son opeens van agter die horison af! 

18. Toe was dit met Adam se geduld afgeloop, sodat hy die naas hom lêende Set `n por gee en hy ietwat verskrik opspring en ook dadelik saggies aan Adam vra:

19. “Liewe vader, is daar iets? As dit die geval is, sê dit dan, sodat ek dan onmiddellik gehoor kan gee aan jou wil en jou behoefte!”

20. Maar Adam wys dadelik met sy vinger na die son en sê aan Set: “Kyk net hoe hoog die son al staan en luister net hoe die môreliedere van alle kante en die sonbegroeting reeds gehoor kan word! 

21. Daarenteen slaap meer as die helfte van ons nog; wat `n ongehoorde skande vir ons is, terwyl ons tog wel uitverkore is!

22. Nee, nee, ek het heeltemal geen raad meer nie!”

23. Op dié oomblik kyk Set na die reeds taamlik hoogstaande son, en merk dadelik dat sy ten eerste maar baie sag straal en ten tweede maar `n vormlose klomp in plaas van `n mooi ronde skyf vorm.

24. As gevolg van hierdie hoogs verdagte verskyning, sê Set aan Adam:

25. “Luister, liewe vader, as ek my nie vergis nie, dan sal dit nou miskien nie meer so lank duur voordat die egte son sal opgaan nie! 

26. Maar wat hierdie spookson betref, kyk net ietwat noukeuriger daarna, dan sal jy baie gou sien wat daar met hierdie son aan die gang is en met die enigsins onaangenaam klinkende môregesang!”

27. Toe eers begin Adam die son ietwat noukeuriger te bekyk en sien sy vergissing baie gou in. 

28. En toe hy aandagtiger na die nog voortgalmende môregesang luister, hoor hy die volgende kort strofe wat gesing word:

29. “Geprys is u, groot god, daar onder in die diepte; ons loof u, groot Lameg, u en u wyse liste!

30. U het die egte son vir ons gewek deur u krag, van u en haar is derhalwe al hierdie groot werk.

31. O Lameg, groot god, u vul nou alle hemele, want u het nou die ou swak God tot `n val gebring!

32. Nou slaap Hy moeg en swak op die aarde, net soos al Syne, en laat Hy Hom, net soos hulle, rustig deur u son beskyn!”

33. Met hierdie woorde skrik Adam so geweldig dat hy uitroep: “O almagtige God, wat se vervloekte dag is dit, wat `n vervloekte son en wat `n vervloekte gesang?!”

34. Met hierdie woorde van Adam verhef die hoë Abedam Hom effens van die grond af en vra aan hom: “Adam, wat makeer jou dat jy so vloek?”

35. En bewend antwoord Adam: “O Abedam! Kyk net na hierdie valse dag; hoe dit `n werk van die Satan is!”

36. Maar Abedam sê daarop: “Adam, waarom het jy hom nou veroordeel? Sien, daarom sal dit nie die laaste dag op aarde wees nie; hierdie dag sal hom op aarde soos onkruid vermeerder en dié onkruid sal nie uit te roei wees tot aan die einde van alle tye nie!”

37. Nou roep Adam uit: “O heilige Vader, vernietig hom dan vir ewig!”

38. Maar Abedam antwoord hom: “Sien, ook die aanstigter van hierdie dag is vry, net soos jy, en leef vanuit My! Ons sal hom daarom sy tyd laat; hy moet haar maar verleng so lank as wat hy wil!

39. Maar wanneer My ewigheid dan oor hom sal kom, sal sy groot dwaasheid in die lig van die ware dag tree! 

40. Wees daarom rustig tot die tyd dat Ek julle sal wek op die môre van die egte Sabbat! 

41. Gaan daarom maar weer lê! Maar wanneer Ek sal opstaan, laat elkeen dan opstaan; Want Ek sal opstaan op die egte Sabbat en sal julle wek deur My gees.

42. Laat ons die Satan so lank maar laat speel vanuit die ware modderpoel van Lameg! Amen.”

43. Hierdie woorde kalmeer vir Adam; Abedam gaan weer op die grond lê en Adam, Set en Eva volg Sy voorbeeld en let nie meer op die son van Lameg uit die diepte nie.

Die oggendstorm op die hoogtes. Die oggendseën van die Heer

92 Die vaders rus nog ongeveer `n halfuur en Adam sluit sy oë so dig as wat hy maar kon, om tog veral geen straaltjie meer van die valse daglig in hom op te neem nie.

2. Toe dié halfuur nou verby was, kom daar opeens `n buitengewone heftige storm. Windvlae ontwortel die dikste en kragtigste bome. Duisende bliksemstrale flits deur die lug en op die naburige berge maak die magtige vuursuile groot rotsblokke los van hulle fondamente en slinger dit soos ligte kaf in die wind.

3. Die voortdurende geknetter van die bliksems boesem vir Adam `n oormatige angs in en totaal bevrees dink hy in stilte by homself: “My God en my Heer, my geliefde heilige Vader! As die groot vyand van U, die Leviatan, hierdie magtige slang van die verderf, nou stellig tog nog die geluk het om te slim te wees vir U, en terwyl U hier seënend te midde van ons vertoef, homself op die troon van U ewige gewydheid gewerp het, wat moet ons dan doen?

4. Wat sal dan met U heilige beloftes gebeur?

5. As U, o heilige, liewe Vader, deur die Satan uit U mag ontset is, wat sal daar dan met ons gebeur?

6. Die woede van die elemente teen ons is verseker `n teken dat die uitermate groot boosheid van die Satan sukses gehad het!

7. O Vader, Vader! Wat sal daar dan van ons word?!”

8. Sien, in sulke gedagtes was Adam begrawe en aangesien Ek My nog nie beweeg het nie, lyk dit vir hom nou ook baie waarskynlik, dat Ek saam met hom en alle kinders `n gevangene van die Satan geword het, waarop hy ten slotte sy oë weer oopmaak en ontsettend angstig na My kyk, of Ek nog daar was en of die kinders niks oorgekom het nie. 

9. Maar toe hy nou sy oë oopmaak, skrik hy nog veel erger van die verwoestende aanblik van vuur en storm; want dit kom vir hom voor asof hy verwoeste, brandende berge deur die lug sien vlieg en hier en daar met baie lawaai `n nog brandende stuk op aarde sien neerstort.

10. As gevolg van dié verskynsel skreeu hy (Adam) weldra, My roepend, uit: “Abedam, Abedam, heilige Vader, as U nog oor enige mag beskik, verhef U dan oor U en ons ergste vyand en dwing hom tot kalmte en besef van sy swakte ten opsigte van U, anders gaan ons immers almal ten gronde!”

11. Met dié geroep van Adam kom ook alle kinders orent en word deur die gruwelike aanblik, en deur Adam se onheilspellende woorde, met vrees en angs vervul, met uitsondering van Henog, Jared, Lameg en sy vrou Ghemela, Hored en Naëhme, Uranion, Gabiël en sy vrou Aora en hulle dogter Purista, Lamel, Pariholi en sy gesin, Sehel en Jorias en sy vrou Besela. En almal was, in `n sekere sin deur Adam aangesteek, ook deur sy gedagtes bevange en uiter hulle in hulle angs ook net soos Adam, met dieselfde woorde. 

12. Toe Hored dieselfde uitings van alle kante gehoor het, wend hy hom op, spring van die grond af op en sê luid aan almal wie deur Adam se vrees bevange was:

13. “Vaders, broers, moeders en susters! Wat se uiters dwase vrees hou julle hart gevange en welke nog dwaser, ja werklik lasterlike woorde ontspruit uit julle tong!

14. Nog nooit was een van julle ooit soseer in gevaar om deur die Satan verslind te word as ek nie!

15. Wie het my toe so rasend vinnig aan die bek van die ondier ontruk?

16. Was dit nie Hy wie nou nog so hoogs liefdevol en seënend in ons midde vertoef nie? Was dit nie Hy, die almagtige, groot God, wie nou in Sy oneindige liefde aan ons almal die ware kindskap gegee het, dit wat elkeen tog sekerlik volledig uit die wonderbaarlike droomgesigte van die bodes kan opmaak?! 

17. Hy, die almagtige, ewige, oneindige, heilige God sou Hom deur `n ellendige skepsel laat oorwin en ten slotte heeltemal ten gronde laat rig en vernietig?!

18. O aarde, bestaan daar wel `n hoekie waar nog onsinniger gedagtes as hierdie kan opkom?!

19. Luister, ek is maar `n swak mens soos julle; maar omdat ek, net soos julle, die magtige seën van Homself ontvang het, moet ek sê:

20. Waarlik, waarlik, Hy is my getuie. Met die krag van Sy seën in my, wat in vergelyking met Sy geringste asemtog, heeltemal niks voorstel nie, neem ek, luister, ek geheel alleen! - dit met honderdmaal honderdduisende van sulke onweermakende satans op, ook al sou elkeen van hulle nog hoeveel kere magtiger wees as die aantal wat deur my genoem is! 

21. Maar as ek, die enigste sondaar onder julle, myself al so-iets toevertrou en ook daartoe in staat is, vra julleself dan af: Wat is dit dan wel wat julle harte met so `n onsinnige angs vervul? - O julle kleinhartiges!

22. Sodat julle egter insien hoe ontsettend onbeduidend en dwaas julle vrees is, gebied ek hierdie vreeslike vyand om te verdwyn na een of ander modderpoel in die diepte!

23. Sien, reeds heers oral seënryke rus! Waar is nou die bliksems, waar die vlieënde berge, waar die werwelende wind en die vuur, waar die swart wolke?

24. Maar kyk net daar, hoe heerlik die egte son reeds haar stralende opgang nader!”

25. Met hierdie woorde staan Abedam ook op; en Hored val uit oorgroot liefde aan Sy voete neer en bedank Hom vir so `n magtige seën.

26. Alle vaders staar asof versteend, nou eens na Hored, en dan weer na Abedam, en hulle weet geen raad nie.

27. Maar Abedam prys Hored en sê daarna aan almal: “Vrede sy met julle en mag My liefde My seën wees in julle en oor julle! 

28. Staan almal op in die liefde tot My, en jy, Set, gaan sorg vir `n ryklike oggendmaal; maar laat almal ondertussen bedink, Wie Ek in julle midde is, en ontdoen julle van al julle dwase vrees! Na die maaltyd sal Ek julle laat sien hoe ydel julle vrees was. Amen.” 

Set se sorg vir die spysiging van alle aanwesiges. Abedam se woorde oor die daadwerklike naasteliefde. Die belofte van die menswording van die Heer in die stam van Set

93 Set roep nou syne byeen, daal met hulle af na sy woning en laai vyf mandjies vol met vrugte van die beste soort en voeg die regte hoeveelheid brood, heuning en melk daarby.

2. Toe hy en sy draers nou so ruim met spys en drank belaai was, dank hy My vir die barmhartigheid dat hy waardig bevind was om almal op die hoogtes van diens te mag wees daarmee en gebied ook `n deel van sy personeel, dat hulle sorgvuldig by al die aanwesige volke moes nagaan of hulle iets te ete en te drinke gehad het; en elkeen wat ook maar daar sou aankom, moes onmiddellik van spys en drank voorsien word. 

3. Na hierdie vriendelike opdrag laat hy hulle dadelik die met spyse gevulde mandjies optel en na die hoogtes dra; ook hyself dra `n groot vat gevul met die suiwerste heuning.

4. Hy het nouliks enige treë geloop of die hoë Abedam kom hom al tegemoet en sê aan die van liefde en die allerhoogste agting en bewoëendheid byna neervallende Set:

5. “Set, jy, groot liefling van My vaderhart, ontvang saam met jou hele huis My seën, omdat jy so goed gesorg het vir so baie hongeriges en dorstiges uit alle volkstamme!

6. Waarlik, Ek sê vir jou, die grootste wat iemand kan doen is dat hy vir die arm broer en die arm suster sorg en die oues ondersteun en hom liefdevol oor die kleintjies ontferm!

7. Wie so-iets doen vanuit sy suiwer liefde tot My en, soos jy, vanuit die liefde vir sy broers en susters, - Ek sê vir jou, My geliefde broer Set, ook al het hy soveel sondes gehad as wat daar sand in die see en gras op die aarde is, waarlik, dit sal hom alles kwytgeskeld word! 

8. Op dié oomblik wanneer iemand sy hart so sal open vir sy broers en susters, sal Ek by hom wees en sal hom die ewige lewe gee en alles wat van My is, sal ook hom ten dienste staan soos dit My ten dienste staan!

9. Set, My broer, nou gee Ek jou die ewige lewe; want nou het jy die grootste daad verrig, omdat jy meer gedoen het as wat Ek jou opgedra het; ja, Ek sê vir jou, dit is die grootste en mees volkome daad wat ooit op hierdie hoogtes verrig was!

10. Wie dit alles doen wat Ek hom oplê, is `n troue kneg; wie met sy hart steeds na My toegekeer is, is `n ware kind van My, `n ware seun en `n ware dogter; wie vanuit die gees handel en `n afsku het van die wêreld en steeds al sy sinne op My gerig het, die is `n engel en is vir My `n broer in die gees van alle waarheid soos Sehel.

11. Maar wie handel soos jy nou gedoen het, waarlik, waarlik, die is meer as al die ander; want hy is vir My `n broer in die liefde, - en dit is die allerhoogste!

12. Daarom is jy, My liefste broer Set, met jou hele stam, nou ook deur My bo alles geseën!

13. En hierdie plek sal tot die einde van die tye behoue bly en sal nimmer ontwy word deur die voete van `n onwaardige volk nie.

14. En die plek waarop jy jou voete sal neersit sal oorvloei van seën; jou asem sal tot die manna van die hemel word en elke woord van jou tot die soetste heuning van die ewige lewe!

15. Eens sal Lameg se vrou op hierdie plek geseën word met `n redder, wie jou stam sal behou tot aan die einde van die tye! 

16. Ja, Ek sê vir jou, geliefde broer, My welbehae aan jou is so groot, dat Ek My groot belofte sekerlik sal hou en Ek sal uit jou en jou stam vlees en bloed aanneem en sal daardeur, net soos jy, `n mens word, ofskoon `n almagtige Mens! Ook al kan jy die goddelik volle almag nog nie dra nie, die mag van die liefde sal jou steeds met My, steeds in My en steeds vanuit My as `n ware broer in volkome gelyke deel hê!

17. O My liewe broer, kom hier aan My bors en laat jou omarm met alle mag en krag van My lewe!

18. O hoe lank al het Ek na `n broer verlang; maar niemand wil vir My `n broer word in My liefde uit eie vrye wil nie.

19. Maar nou het jy dit vir My geword, waarna My hart so baie ewighede tevergeefs verlang het.

20. Laat Ek Myself daarom verbly aan jou hart; want nou is Ek nie meer alleen in die wye oneindigheid nie! Ek het terwille van `n broer nie verniet die oneindige ruimte gevul met tallose wesens van allerlei soort nie, Ek het nie verniet tallose geesteskares uit My in die lewe geroep nie!

21. Want in jou, My geliefde Set, het Ek nou immers `n broer gevind; ja, jy het My nou die broer teruggegee wie, My veragtend, as gees van alle geeste eens vir My verlore gegaan het!

22. O aarde, hoe ryk is jy nou, dat jy My `n broer gegee het! Daarom sal ook jy van My ervaar wat die hele oneindigheid nooit in der ewigheid sal ervaar nie! 

23. Jou kinders sal Ek opneem as My kinders en jou vaders sal My tot broers word!

24. Nou, geliefde broer, laat ons na die hoogtes gaan en daar met ons kinders die oggendmaaltyd hou en Ek sal aan almal hardop verkondig dat Ek `n ware broer gevind het; en hemel en aarde sal in `n luide gejubel uitbreek, omdat Ek `n egte broer gevind het! Amen.

25. O jy, My geliefde broer!”

Set se deemoedige dank. Set as “broer” van die Heer

2. “O bo alles goeie, heilige, mees liefdevolle Vader! Ek, `n swak mens, is dit immers nie werd dat U my hut betree nie, en ek is nie waardig dat U my ook maar aankyk nie!

3. En U maak my, `n arme sondaar ten opsigte van U, tot `n broer, ja tot `n broer van U liefde!

4. O goeie, heilige, mees liefdevolle Vader, neem hierdie gedagte weer uit my armsalige gemoed; want sy is te verhewe, te gewyd, te oneindig groot! Ek kan selfs nie daaraan dink sonder om te huiwer nie.

5. Ek vir U `n broer! O groot, heilige God, Vader en Skepper deur alle ewighede heen en enigste Vervuller van die oneindigheid!

6. Ek, `n myt, kruipend in die sand van die aarde, vir U `n broer in die liefde?! Nee, nee, dit is onmoontlik om so-iets te bedink!

7. Vader, liewe heilige Vader, neem die broer weer terug en laat my een van die allerminste wees onder diegene wie hulle U kinders mag noem!

8. O liewe heilige Vader, sien, ek bewe nog oor my hele liggaam!

9. Hierdie swakte oorkom my deur die uitsonderlike grootheid van die gedagte, dat U my `n broer van U liefde genoem het.

10. Wees daarom so barmhartig om hierdie meer as groot en heilige las weer van My af te neem, omdat ek dit in ewigheid sekerlik nie waardig sal wees nie; dan sal ek weer vry kan wandel voor U, voor Adam en Eva, voor my broers en susters en voor al my kinders, wat U nou so barmhartig deur U oneindige erbarming en liefde as U kinders opgeneem het!

11. O liewe heilige Vader, verhoor, verhoor barmhartig my bang bede; maar nou, soos altyd, geskied slegs U heilige wil! Amen.”

12. Maar die hoë Abedam buig Hom vooroor en tel Set uiters vinnig van die grond af op, druk hom aan Sy heilige bors, kus hom op sy voorhoof en sê toe vol liefde aan hom:

13. “Set, My geliefde broer, sien, nou eers is jy geheel volkome My broer, omdat jy hom weer aan My teruggee! 

14. Sien, daarstraks het Ek in jou wel weer die liewe broer gevind, as gevolg van die groot, geheel en al onbaatsugtige liefde van jou hart, wat jy jou broers en susters en jou en hulle kinders vanuit My betuig, deur al die voorraadkamers vir hulle te open, waarin jy deur jou vlyt, brood en houbare vrugte in die passende hoeveelhede bewaar het, en jy het die ingang tot jou melk en heuningkamer nie gesluit nie, maar jy nooi alle behoeftiges uit om hulle daar te versadig.

15. Maar nou, noudat jou liefde haar ook met die grootste moontlike deemoed verenig het, is jy in alle waarheid en werklikheid `n volkome egte geliefde broer van My liefde!

16. Sodat jy sal insien hoe so-iets goed moontlik is, luister, - Ek sal jou `n lig gee:

17. Sien, die liefde is My mees eie, mees innerlike oergrond van My wese! Vanuit dié wese kom eers die eintlike Godheid of die deur alle oneindigheid ewig werkende krag voort, wat My oneindige gees van alle gewydheid is.

18. Dié fundamentele oerwese is egter Ek Self, soos Ek nou voor jou staan en hier, vanuit hierdie bors word die hele oneindigheid vervul met My Gees, wat My lang almagtige arm is en tot in die alleroneindigste altyd so werk soos wat Ek dit in My bors wil. 

19. Sien, deur My gees is Ek daarom ook oral volledig teenwoordig en kan vorm, skep en orden.

20. Want My gedagtes vul steeds die oneindige ruimte, wat ewig is vanuit My; maar hulle kom eers te voorskyn waar en wanneer Ek hulle met My wil omvat en hulle dan vashou. 

21. Sien nou, vanuit hierdie oergrond het Ek jou ook gevorm, `n tweede, homself bewuste, vry handelende liefde vanuit My, - nie maar net `n gedagte nie, maar `n vrye liefde vanuit My!

22. Aangesien jy nou met My een en dieselfde liefde is, waarom sou jy dan nie My broer wees nie, as jou liefde gelyk is aan die Myne?!

23. Wees daarom dan sonder vrees en wees vir My steeds `n egte broer, en Ek sê jou, ook jy sal in die gees vry werksaam wees, soos Ek vry werksaam is, die oneindigheid vervullend.

24. Wanneer jy `n klip werp, dan sien jy immers al dat die arm van jou liggaamskrag langer is as jou liggaamlike arm self; hoeveel langer sal die arm van jou gees dan nie wees nie?! 

25. Dus: Is jy My ware broer in die liefde, dan is jy dit ook in die geestelike krag! Die toekoms, liewe liefdesbroeder Set, sal jou eers toon dat My liefde in jou baie waardig is om vir My `n broer te wees; want Ekself is immers hierdie vrye liefde in jou.

26. Volg My daarom as broer maar dapper na die hoogtes; want Ek het immers aan jou gesê dat jy nou My ware broer is en ewig sal bly! Amen.” 

Die sonsopkoms op die hoogtes. Adam se dwase verlange na die sonbegroeting. Die berisping van die Heer

95 Na hierdie baie troosryke en leersame woorde van Abedam was Set buitengewoon versterk en dank Abedam vanuit elke vesel van sy lewe vir hierdie onuitspreeklike barmhartigheid.

2. Met hierdie lowende gevoelens van dank bestyg hy, aan die sy van Abedam, ook die top van die hoogtes.

3. Toe hulle die top bereik, het die opgaande son ook reeds haar eerste strale aan die bergtoppe geskenk en dus ook aan ons heilige hoogtes.

4. Adam staan al gereed om onmiddellik aan die hoë Abedam te vra: “Heilige Vader, kyk, sal ons nie die anders gebruiklike sonbegroeting sing wat my solank reeds op elke helder môre so heerlik gestig en verkwik het nie?”

5. Maar Abedam vra daarop aan Adam: “Adam, ken jy My dan nog nie?! Sê My net, wie wil jy dan eer met jou sonbegroeting?!

6. Sekerlik nie vir My nie; want sou jy dit beoog, waarvoor dien dan die dwase sonbegroeting, terwyl Ek nog sigbaar in julle midde wandel en van niemand verlang dat hy vir My `n sonbegroeting moet opdreun nie?! Maar wat Ek van julle vra, weet julle almal alreeds! 

7. Maar as jy nou, tydens My sigbare aanwesigheid, afgodery wil bedryf met die son, dan kan jy dit tog doen, as jy haar hoër skat as My; maar Ek vra jou weer hier:

8. As jy dit al tydens My sigbare aanwesigheid wil doen, wat se gees sal daar dan vanuit jou oorgedra word op alle latere nakomelinge?!   

9. Is dit nie al genoeg dat hulle almal die dood van hulle liggaam blywend deur jou geërf het nie?! Wil jy ook nog die blywende dood van hulle gees hieraan toevoeg?!

10. Sien, ou dwaas, is Ek dan nie meer as die son, wat Ek met die geringste asemtog kan vernietig as Ek dit wil en dan in `n oomblik in haar plek duisend ander skep nie?! 

11. Wat wil jy dan met jou ou malligheid bereik?!

12. Sodat jy, ondanks jou verstokte domheid, tog net mag insien hoever jou sotheid voer, kyk dan nou omhoog, ou dwaas, en soek vir My uit die baie duisende sonne wat nou aan die hemel staan, die een uit, vir wie jy van plan was om iets voor uit te blêr!

13. Dit verbyster Adam en alle kinders; want op daardie oomblik word die hemel besaai met duisendmaal duisend sonne, wat volkome na mekaar lyk.

14. Oombliklik val alle kinders ten gevolge van die uitsonderlike fel lig geheel sag op die grond neer en smeek Abedam of Hy nie so barmhartig sal wees om die baie sonne weer weg te neem nie, omdat niemand in staat was om onder so `n massa lig te lewe nie.

15. Ook Adam sien nou sy groot dwaasheid in en val eweneens geheel sag en halfblind op die grond neer en bid My vol berou om vergewing vir sy groot dwaasheid.

16. Maar Abedam laat hulle almal weer opstaan en sê vervolgens aan Adam: “Staan op en boet vir jou dwaasheid met `n blywende swak gesigsvermoë, wat jy jou hele lewe sal behou!

17. Maar jy, My liewe liefdesbroeder Set, laat die sonne vergaan tot op een na, wie daar in haar ou ordening sal bly! Amen.”

18. En, My lowend, strek Set sy arms omhoog en spreek ten opsigte van almal: “In die Naam van die Een wie in ons midde wandel en Heer is oor alle dinge en oor alle skepsels, sê ek aan julle: Hy, die Heer God Sebaot, wil dat julle weggaan tot op een na en dit is die oue wie die aarde altyd verlig het!” 

19. Toe Set dit uitgespreek het, verdwyn die lig van al die baie sonne, op die oue na, en almal prys die Heer vir so `n barmhartigheid en erbarming.

20. Toe Adam egter merk dat hy niks meer in die verte duidelik kon onderskei nie, maar net van naby, word hy baie verdrietig en begin te ween, omdat hy nie meer al sy kinders kon sien nie. 

21. Maar Abedam sê aan hom: “Heg jou nie te veel aan die lig van die vlees en aan die lig van die wêreld nie; want te veel lig van die vlees en die wêreld maak die gees blind.

22. Dit is beter om `n blinde liggaam te hê as `n blinde gees.

23. Sien maar toe in jou hart, dat jou gees siende word deur die ware liefde en deemoed, dan sal jy die lig van die vlees maklik mis!

24. Want Ek doen dit nou uit groot liefde vir jou, sodat jy jou sal oefen in geduld om geen buit te word van die een wie jou vandag eerste gewek het deur middel van sy bose son. 

25. Dit is ook beter om die kinders van naby te sien as vanuit die verte; daarvoor is die lig van jou vleeslike oog nog toereikend, daarmee kan jy tevrede wees! Amen.”

26. En nou, kinders versterk julle almal met spys en drank; dit is reeds deur My geseën.

27. En jy, My geliefde broer Set, versorg jou ou verwekker!

28. In dieselfde orde waarin ons gister die aandmaal tot ons geneem het, sal ons ook die oggendmaal gebruik! Amen.”

Die skrikwekkende verskynsels tydens die oggendmaal. Adam se opwinding en vrees

2. Dié so plotseling optredende verskynsel laat byna alle kinders van die hoogtes verstom staan en niemand wis ook maar, selfs Set en Henog nie, - wat dit beteken het nie.

3. Maar Adam, vervul met ontsetting, hardloop na Abedam toe en vra aan Hom: “Liefdevolle, heilige Vader, wat is dit nou weer?!

4. Nouliks is my gemoed ietwat gekalmeer na dit wat my al vandag oorgekom het, of daar kom alweer iets anders te voorskyn, wat nog dreigender is as die voorgaande!

5. O heilige, liewe Vader, stel my gerus, ja stel ons almal gerus en wees so barmhartig om ons te vertel wat dit is en waar dit vandaan kom! Wie veroorsaak die gehuil? Waarnatoe sal dit lei? Welke gevolge sal dit hê?

6. O liewe, heilige Vader, stel ons gerus, stel ons gemoedere gerus, as dit U heilige wil is!”

7. Maar Abedam sê, terwyl Hy nog naas die etensmandjie sit: “Luister en vertel My: Wat wil jy dan doen, as Ek jou alles tot op `n haar noukeurig vertel wat daardie gehuil is, waar dit vandaan kom en waarom dit daarvandaan kom en wat die gevolge sal wees en ook waarom Ek so-iets toelaat? Sê My: Wat wil jy dan gaan doen?

8. Ek sê dit vir jou: Niks anders as wat jy nou doen nie!

9. Indien jy ook maar enige insig gehad het, dan sou jy sonder enige angs, dit alles gedoen het wat Ekself in dié geval doen, jy sou naamlik rustig gewees het en geëet en gedrink het en My in jou hart liefgehad het.

10. Maar wie hulle aan My sy besorg maak, kry sy verdiende loon wanneer afskuwelike storms in hom begin te woed en die een berg van vertroue op My oneindige mag en liefde na die ander, in sy hart begin te verbrokkel! 

11. So het jy dit dan ook verdien dat jou gemoed verontrus word, omdat jy nog nie volkome daarop vertrou dat alle dinge slegs aan My ondergeskik is nie.

12. Wat het jou, of een van die ander dan oorgekom by al die groot verskynsels, wat hulle hier op die hoogtes voorgedoen het sedert die voorsabbat, gedurende die tyd toe Ek sigbaar in julle midde was?!

13. Aan My sy het julle nog altyd heelhuids daarvan afgekom, waarom is jy dan nou bang?! 

14. Gaan daarom onbesorg na jou vroeëre plek terug en eet en drink; en wanneer jy sien dat Ek opstaan, dan kan jy dieselfde doen! Amen.”

15. Daarop gaan Adam weer na sy vroeëre plek terug, eet en drink weliswaar, maar wel soos iemand vir wie dit nie goed smaak nie; maar in sy hart voer hy die volgende gesprek met homself:

16. “My God en my Heer, U het in alles volkome gelyk! Dit lê inderdaad geheel aan myself dat ek bekommerd is en ek weet ook sekerlik dat wat daar ookal gebeur, - Hy ons altyd gered het en ons ook hierdie keer stellig nie ten gronde sal laat gaan nie, dit is gewis en seker;

17. Maar nietemin deurstaan ek en baie ander tog altyd `n uitsonderlike groot angs! Waarvoor is dit dan goed?

18. Waarom moet ek dan bang wees vir niks en nogeens niks?

19. Is so `n ongegronde angs dan goed vir iets? 

20. Waarvoor dan eintlik, as niks daarop volg wat die angs en die vrees sou regverdig nie?!

21. Maar tog moet ek angstig wees en is ek nou ook bang, ofskoon ek sekerlik weet dat daar beslis geen haar by ons almal gekrenk sal word nie!

22. Of is ek bang omdat ek in my hart angs vir die angs het? Maar hoe kan mens uit angs vir die angs bang word?

23. Want, as ek bang is, dan is die angs al daar en is dan `n enkelvoudig, en geen tweevoudige kwaad nie! 

24. Maar as die Heer ons tog altyd red by alles wat ons vrees, waarom laat Hy ons dan in so `n angs raak, wat tog ook `n groot boosheid is?

25. Of sou die werklike kwaad, wat sou volg sonder die voorafgaande vrees, nie op sigself beter wees as die bose vrees daarvoor nie?

26. Kortom, ek sien ondanks al my gepieker, nie in waarvoor die voorafgaande angs goed sou wees nie.

27. Daarom sou die groot Redder van alle kwaad ons tog immers ook van hierdie ongegronde angs kan bevry of ons minstens duidelik maak wat die angs is en waarvoor sy goed is!”

28. Nouliks het Adam dit alles uitgedink, of Abedam staan op, roep vir Set en Henog na Hom toe en sê enkele woorde saggies aan hulle.

29. Dit prikkel Adam nog meer; maar toe Set en Henog hulle daarna in die rigting van die môre begeef, was dit heeltemal gedaan met Adam.

30. Hy durf weliswaar nie sy stem verhef nie, maar sy hart word des te onrustiger deur angs en nuuskierigheid.

31. Maar Abedam maak asof Hy niks daarvan merk nie, en roep dadelik vir Garbiël en Besediël na Hom toe.

Garbiël en Besediël tot geskiedskrywers benoem. Die twee boeke: “JaHWeH se stryd, toorn en oorlog” en “Die liefde en Wysheid van JaHWeH, die groot God”

2. Ofskoon ook hulle bang was deur die toenemende gehuil van die mense uit die streek van die môre, het, aan die sy van Abedam, nou tog alle angs en vrees uit hulle hart verdwyn; daarom was hulle ook volkome in staat om op versoek van Abedam te spreek of alleen maar te luister.

3. Toe Abedam sien dat hulle harte goed voorberei was en die ore van hulle gees in die korrekte mate oopstaan, begin Hy ook die volgende woorde tot hulle te rig, wat `n hoë betekenis gehad het en vervul was van innerlike lewe:

4. “Luister dan, beide van julle: Dié met die baie tekens beskrewe blad en die eweneens van tekens voorsiene, op die water drywende groot bak, beduie dat julle al twee, saam met nog enkele mense wie daartoe voorbestem is om gelyksoortige tekens, wat met woorde en dinge en handelings ooreenkom, op kliptafels of op die groot blare van die papirus moet aanbring met `n spits werktuig, wat Lameg se broers uit metaal sal maak. Verder moet julle die tekens ook aan alle kinders, broers en vaders verklaar en dan dit wat opgeteken is aan die kinders, broers en vaders voorlees en wanneer almal die tekens vinnig en maklik begryp, moet julle ook die opgetekende aan almal laat lees en daarby die grootste geduld betoon met diegene wat dit nie so vinnig begryp nie.

5. Julle gees sal julle leer hoe julle met die tekens `n woord moet vorm; want vir elke woord het jy meer tekens nodig, wat van die regter- na die linkerkant geplaas moet word volgens die ordening van die woord self.

6. En wanneer `n woord eenmaal gevorm is, moet dit ook nooit meer verander word nie, sodat die latere nakomelinge dit net so sal kan lees, uitspreek en verstaan soos julle.

7. Daarmee gee Ek julle `n gebod dat die tekens van `n woord as gewyd beskou moet word.

8. Wie aan die tekens self iets wil verander en aan die wyse waarop julle daarmee woorde gevorm het, sal Ek met toornige oë aankyk!

9. Maar nou kom dié, in dié opsig, mees belangrike vraag en dit lui as volg:

10. “Wat moet ons nou eintlik opteken vir ons, en in die besonder vir die latere nakomelinge?”

11. Sien, dit is eintlik die allerbelangrikste en dit moet ook des te gewetensvoller en nougeset uitgevoer en getrou opgevolg word!

12. Daarnaas is dit ook die vraag, wanneer julle iets moet opteken! Ook dié punt is van werklike groot belang!

13. Wat dus die eerste belangrikste vraag aanbetref, moet jy, Garbiël, die hele geskiedenis van die oerskepping van die gees opteken, dan die skepping van die sigbare dinge en al My liefderike beskikkings en My groot erbarming daarby, tot by die laaste tydstip van My huidige verblyf in julle midde.

14. En dit moet julle altyd opskryf en opteken wanneer Ek julle in julle gees daartoe sal roep.

15. Daarby moet julle geen enigsins angstige sorge vir julle maak en sê: “Waar moet ek dit dan alles vandaan kry nie?”

16. Want sien, Ek, wat julle nou hierdie opdrag gee, sal dit vir julle vanaf die begin sê en Ek sal julle hand lei, sodat julle ook nie `n reël, nie `n hakie en nie `n punt teveel of te min sal maak nie!

17. Altyd wanneer Ek julle, duidelik hoorbaar vir julle, sal roep, moet julle bereid wees om volgens My wil en My aanwysing te skryf; en julle moet niks anders opteken as net dit wat Ek julle sal aangee nie!

18. Maar wanneer julle nie deur My vanuit julle hart geroep word nie, dan moet julle ook nie skryf nie, maar in die vrye tyd moet julle die kinders en broers en vaders en ook die vroulike geslag onderrig, egter meer in lees as skryf; en verder moet julle daarop toesien dat diegene, wat die werk wat julle deur My ontvang en neergeskryf het, waar, getrou, goed en korrek oorskryf!

19. Want dit wat Ek julle eenmalig sal meedeel, moet deur julle medeskrywers verduisendvoudig word, sodat daar in elke huis van `n stamvader een en dieselfde volledige skrif aanwesig sal wees wat elke stamvader vir homself, vir sy kinders en vir al sy latere nakomelinge moet besit!

20. Dit alles wat Ek nou aan Garbiël onthul het, moet ook jy, Besediël, by wat jy moet skryf in ag neem tot op die laaste punt!

21. En soos Garbiël die groot verlede sal beskryf, moet jy, onder leiding van Henog, die groot toekoms beskryf!

22. Garbiël sal dit regstreeks vanuit My ontvang; want die verlede moet vir elkeen toeganklik wees.

23. Jy sal dit egter indirek via Henog ontvang, as teken dat die toekoms steeds meer versluier sal bly as die verlede!

24. En so sal daar `n boek gemaak word oor die verlede met die titel “JaHWeH se stryd, toorn en oorlog” en `n boek oor die toekoms met die titel “Die Liefde en Wysheid van JaHWeH, die groot God”!

25. Ontvang nou My seën en wees in staat tot dit alles waartoe Ek julle nou geroep het! Amen.”

26. Na die woorde val beide voor Abedam neer en dank Hom vir so `n groot barmhartigheid.

27. Maar Abedam gebied hulle dadelik weer om op te staan.

28. Toe hulle, oorvloeiend van liefde, nog maar nouliks opgestaan het, kom ook Set en Henog ylings nader om die hoogs nuuskierige Adam te vertel wat daar op dié oomblik in die môrestreek gebeur en wat vanuit die diepte kom.

29. Want Abedam het hulle daarheen gestuur, sodat Adam `n nuwe impuls tot lewe sou kry en sodoende ook sy kinders.

Die relaas van die twee bodes oor die gruwelike voorvalle in die môregebied deur die kinders van die laagte

98 Dit duur nie lank nie of die twee afgesante kom weer op die hoogtes terug en ooreenkomstig die vroeëre geheime opdrag van Abedam verskyn hulle met taamlik versteurde gesigte voor die reeds buitensporige bekommerde en nuuskierige Adam.

2. Hy vra hulle dan ook onmiddellik wat hulle ontdek het.

3. Maar in plaas van om vir Adam antwoord te gee, kom die van liefde vervulde Henog dadelik met `n teenvraag en sê:

4. “Seer beminde vader Adam, sien, deurdat ek en Set presies dieselfde gehoor en gesien het, kan elkeen van ons u slegs dieselfde vertel!

5. Maar omdat ons beide nie tegelykertyd kan spreek nie, moet hier tog die vraag gestel word wie van ons u moet vertel wat se gruwelikhede ons gesien het en welke afskuwelike lastering ons oor u en oor God gehoor het?” 

6. Met hierdie teenvraag deins Adam terug en kon gedurende `n geruime tyd van ontsetting geen woord oor sy lippe kry nie, totdat Henog hom nogeens vra of hy mag spreek of nie.

7. Toe sê Adam met groot heftigheid: “Ja! Nee! Ja, ja! Jy, Henog, Set, nee, nie Set nie, maar jy Henog, vertel!”

8. En Henog begin die volgende te vertel:

9. “Verneem dan, baie geliefde vader Adam, wat die laagte vol slyk teen u, teen ons en ook teen God onderneem het!

10. U weet dat Lameg gister al tydens die Sabbat `n vurige aanval gewaag het om ons hoogtes stormenderhand te beklim.

11. Maar u weet ook hoe hy deur die hoë, mees heilige Vader teruggeslaan is.

12. Maar omdat die laaghartige slang nóg rus nóg duur ken, het hy die nag wat deur die vlamme van die brandende berg helder en wyd en syd verlig was, benut en het oral in die bosse vure laat aansteek. Daardeur was alle wilde diere, ons troue wagters van die hoogtes, verjaag en `n ontelbare skare van goed bewapende klein mense met swart hare en byna geheel naak het die môrehoogtes beklim en is nou daar geleër en neem alles in beslag wat hulle maar daar kan vind soos vrugte, diere en allerlei huisraad en gaan die wonings van die môrekinders in en uit, asof hulle die regmatige eienaars is. 

13. Hulle het ook baie vrouens en kinders by hulle.

14. So pas, toe ons twee vanaf die tussenliggende hoogtes in die môregebied omlaag gekyk het, stuur hulle aanvoerder verkenners uit nadat hy hulle die volgende bevel hardop gegee het:

15. “Gaan en deursoek uiters noukeurig waar die snode gebroedsel hom bevind van die monster wat Adam sou heet, en kyk of hy, die monster self, hom nog lewend te midde van sy tier- en hiënagebroedsel ophou! 

16. Luister, wie julle ook maar aantref, vermoor hom onmiddellik, sny dan sy ore van sy hoof af en bring dit hierheen na my toe as getuienis van julle getroue daad.

17. Maar mog julle die ou monster van `n Adam, wat nog in lewe skyn te wees, vind, dood hom dan nie, maar sleep hom hierheen na my toe, sodat ek my wraak eiehandig op sy ingewande kan afkoel vanweë die vloek wat hy oor Kain, ons stamvader, uitgespreek het! 

18. So skyn ook die vroeëre God JaHWeH, wie deur die gees van Lameg volkome oorwin is, nou te midde van sy monsterlike gebroedsel te vertoef.

19. Wie van julle Hom as gevangene na my toe sal bring, sal onderkoning van Farak word en daarbenewens nog duisend van die allermooiste vrouens as toegif kry!

20. Want hierdie JaHWeH wil ek self vasbind en Hom dan aan die groot Lameg oordra, sodat hy volgens sy geregtigheid met Hom kan doen wat hy reeds met sy Naam gedoen het.

21. Mog julle êrens vir Naëhme, die dogter van ons groot god Lameg, en sy twee vrouens vind, bring hulle dan almal ongedeerd hierheen; maar wurg hulle manne op die gruwelikste manier, sny dan hulle koppe af en bring dit saam as getuienis!

22. Mog julle êrens die dertig ontvoerde byvroue van die groot god Lameg aantref, wie eers enkele dae gelede geroof was, bring hulle dan eweneens as `n goeie buit hierheen; julle loon sal breed uitgemeet word!  

23. Maar, wee julle, as julle met leë hande terugkom!

24. Julle het gesien hoe Lameg in `n oomblik die hele hemel met sonne gevul het en dit toe weer beveel het om te vergaan.

25. Bedink daarom goed wie se dienare julle is! In sy naam moet berge immers voor julle wyk!

26. Gaan dus en voer dié bevel uit! Amen.” 

27. Sien, alomgeliefde vader Adam, dit het ons gesien en gehoor en so staan dit daarvoor met die dinge daar benede!

28. Maar in die persoon van Abedam het ons tog die heilige, mees liefdevolle Vader in ons midde; laat daarom alle vrees en alle angs ver van ons hart wees! Amen.”

29. Deur hierdie verbysterende vertelling kry die ou Adam so `n koors dat hy daarna nóg kon sit of staan.

30. Ten slotte word hy in sy hart so verskriklik boos vir die laagte, dat hy opspring om reeds die afgryslikste vloek daaroor uit te spreek; maar Abedam gaan voor hom staan en sê baie saggies, maar ernstig aan hom:

31. “Adam, Adam, waarom wil jy alweer vervloek?! 

32. Sien, Ek is immers die Heer! As Ek nie so-iets doen nie, waarom wil jy dit dan doen?!

33. Maar as die vloed tot hier gestyg het, laat ons dan vissers wees en sien of ons hierdie armes nie in ons nette van die lewe kan vang nie!

34. Dit sal Lameg slegter bekom as duisend vervloekings van jou, waarvoor selfs geen mossie van die dak sal opvlieg nie.

35. Waarlik, Ek sê vir jou: Vandag sal jy almal nog seën wie jy nou wil vervloek! 

36. Gaan daarom nou weer na jou plek toe.

37. Kisehel en Sethlahem, gaan julle, uitgerus met alle mag, na die bevelhebber van Lameg toe en rig die woorde van My wil tot hom! Amen.”

Kisehel, Sethlahem en die leër van die kinders van die laagte

99 Beide die boodskappers dank Abedam vol liefde in hulle hart vir so `n belangrike opdrag en begeef hulle onmiddellik na die plek van hulle bestemming. 

2. Hulle neem die weg deur die Adamsgrot om des te vinniger daar uit te kom waarheen hulle gestuur was. 

3. Toe hulle reeds halfpad verby die grot was, sien hulle die verspieders wat deur Lameg se bevelhebber opgestel was en hulle roep dadelik na die mees nabygeleë voorposte:

4. “Gee vinnig die berig deur aan die draer van die wil van ons groot god Lameg dat twee ongewone groot manne so pas langs die hoogtes ons kamp nader. 

5. Ons weet nie wat ons in dié geval moet doen nie. Sal ons dit waag om dit met hulle op te neem, of moet ons hulle ongehinderd laat deurgaan?

6. Hulle lyk asof hulle enorm kragtig kan wees; want by elke tree tril die aarde tot op die plek waar ons onsself bevind en hoe meer hulle nader, des te erger voel ons elke stap van hulle!”

7. Toe dié berig nou by die bevelhebber aankom, skrik hy geweldig en wis nie dadelik wat hy moes doen nie. 

8. Toe hy weer ietwat gekalmeer was, laat hy die verspieders en die voorposte weet dat hulle die twee ongehinderd deur moes laat gaan om hulle dan vinnig te omsingel en hulle as gevangenes na hom toe te bring.

9. Vinnig word die noodbevel onder die verspieders versprei en nog voor die twee afgesante die grens van die môregebied betree het, was hulle reeds omring deur duisend manne wat met lang spiese gewapen was uit die laagte. Toe hulle sien dat hierdie twee groot mense, hoewel die aarde onder elke stap geweldig tril, hulle gladnie verset om tussen hulle gewapende manne as gevangenes verder te gaan nie, begin hulle juis daarom beide gevangenes te treiter en wel met allerlei neerhalende opmerkings en in die laagste gangbare ontmoedigende trooswoorde wat ongeveer as volg lui:

10. “Luister, julle groot gemene vleissakke! Hoe gaan dit eintlik met julle monster van `n Adam en met julle wurmagtige JaHWeH?

11. Hoeveel van sulke vleissakke is daar eintlik op hierdie ligte hoogtes?

12. Waarom is julle so intens bang vir ons veel kleiner, maar daarenteen ware mense, sodat julle rillende hompe vleis sy angs selfs aan die aarde oorbring?

13. Wees maar nie bang nie, groot vleissakke wat julle is! Want julle sal immers niks erger oorkom as maar net dat julle vingers een vir een van julle liggaam afgeslaan word, daarna julle hande en dan julle voete; dan eers sal julle tong daar uitgeruk word, daarna julle neus en dan julle ore, julle oë en ten slotte sal julle hoof langsaam van julle vleissakke afgesaag word.

14. Sien, dit is alles wat julle volkome seker sal oorkom en daarvoor hoef julle tog nie so bang te wees nie!

15. Want dit alles sal immers uit suiwer barmhartigheid slegs baie langsaam aan julle voltrek word, sodat julle telkens ewe op asem kan kom tussen die een en die ander pyn, en julle kan voorberei op die volgende kwelling, wat dan nog erger sal wees.

16. Sien hoe goed ons dit met julle meen en tog lyk dit of julle `n geweldige angs vir ons het!

17. Besef tog dat julle kwelling nouliks iets langer as drie dae sal duur nie, dan sal julle vrees meteens verdwyn!”

18. Met hierdie woorde gee een van hulle, wat die grootste mond gehad het, vir Kisehel, by wyse van voorproef, `n flink steek in sy arm met sy spies; deur die pyn wou hy hom des te meer angs vir sy woorde van troos inboesem.

19. Maar toe hierdie trooster nog maar nouliks Kisehel se arm met sy spies beroer het, kom daar plotseling vuur uit Kisehel se arm, wat oombliklik die hele spies verteer en ten slotte ook die trooster self bereik en hom in as verander.

20. Dié verskynsel maak so `n indruk op die gewapende manne dat almal wat ons twee afgesante as gevangenes na die bevelhebber moes bring, ylings daarna na alle kante op die vlug slaan en sou dadelik selfs na die diepte gevlug het, as `n paar welwillende reuse tiers nie die terugweg vir hulle versper het nie. 

21. Maar drie van die eerste groepsleiers loop vinnig na die bevelhebber toe en vertel hom sidderend wat daar gebeur het en raai hom aan om geen geweld jeens hulle te gebruik nie en hulle met niks aan te raak nie, want hulle sit vol verwoestende vuur, wat nie te blus was nie; alles waarmee dit in aanraking kom word dadelik totaal vernietig.

22. Die verslag boesem ook die bevelhebber so `n ontsag in vir die reeds taamlik naby naderende afgesante, dat hy dadelik vooroor val en hulle al van ver met die volgende woorde begin te begroet en te verwelkom:

23. “O groot, vurige, heilige bodes van `n ander, beslis nog groter god as ons armsalige god Lameg in die laagte, wees net so veelvuldig welkom as wat daar gras op die aarde is en sand in alle groot en klein waters op die oppervlak van die aarde!

24. Sou julle so vriendelik wil wees om my mee te deel, op enige afstand wel te verstaan, as dit my wurmagtige nietigheid vergun is om julle vurige majesteit daarom te smeek, welke hoë, heilige wil julle opgedra het om julle op julle heilige voete na my, afskuwelike, te laat dra?”

25. Maar in plaas van `n antwoord te gee op die dom vraag, roep Kisehel die bevelhebber dadelik op sy naam en sê: “Horadal! Die Heer wil dat jy opstaan, ons begelei en ons, tesame met jou hele leër, volg na die heilige hoogtes, om jou misdryf daar te beken voor die lewende, ewige, sigbare God, die enigste Skepper en Instandhouer van alle dinge en voor Adam, wat op aarde die eerste mens was, voortgekom uit die hand van die almagtige God!” 

26. Hierdie uitnodiging bring Horadal byna tot vertwyfeling; hy staan wesenloos daarby en kry geen woord oor sy lippe nie. 

27. Maar Sethlahem gaan na hom toe, neem sy hand en sê op `n ietwat sagter toon aan hom: “Horadal, waarom is jy bang om lewendig te word, terwyl jy al so lank sonder vrees te midde van die dood gewandel het?!

28. Ek sê jou egter in Naam van die Een wie ons hierheen gestuur het, dat Sy liefde groter is as Lameg se toorn; doen daarom wat my broer van jou verlang!”

29. Eers na hierdie woorde kom Horadal weer tot homself en doen dit wat Kisehel van hom verlang het en hy volg Kisehel en Sethlahem met sak, pak en wapens.

Die mag van God se liefde en barmhartigheid ten opsigte van Horadal, die leëraanvoerder van die laagte

100 Toe die twee afgesante, met Horadal tussen hulle, op die hoogtes aangekom het, roep die hoë Abedam ook vir Adam, Set en Henog na Hom toe en sê toe aan hulle:

2. “Luister, Kisehel en Sethlahem het reeds hulle uitgewerpte nette gevul met allerlei eetbare visse en het selfs ook diegene saamgeneem aan wie die bevelhebber sy bose opdrag uitgevaardig het, soos julle reeds verneem het.

3. Want toe hulle met hulle afskuwelike tog begin het en na die middaggeweste wou trek, het Ek hulle dadelik enkele van die wagters, wat reeds aan julle van die hoogtes bekend is, tegemoet gestuur, wat die manne, wie hierdie vreeslike opdrag moes uitvoer, tot die terugweg gedwing het, en hulle het hulle weer onopgemerk en vol angs by die groep van die môre aangesluit, toe die twee afgesante die bevelhebber reeds tussen hulle ingeneem het.

4. Sodoende is hierdie vangs volledig; laat ons hulle tegemoet gaan en hulle met vreugde opneem! Amen.”

5. En Adam, Set en Henog staan op en loop aan Abedam se sy die oprukkende leër uit die diepte tegemoet.

6. Toe Horadal sien dat vier groot manne hom vinnig nader, vra hy angstig vir Sethlahem:

7. “Hoë, magtige afgesant van `n groot god of van `n oppermagtige koning! Wie is die mense wat ons so ylings tegemoetkom?

8. Hulle moet sekerlik belangrik wees; want hulle lyk heeltemal so!

9. Ek kry `n merkwaardige gevoel by hulle nadering!”

10. Sethlahem antwoord daarop: “Wees maar geduldig tot ons hulle en hulle ons bereik het, dan sal `n nuwe opgaande son julle spoedig onthul wie hierdie vier, in elke opsig allergrootste mense, wel is!

11. Wees dus maar geduldig; want sien, nog ongeveer honderd treë en dan is ons bymekaar!”

12. En so was dit ook; in `n ommesientjie staan die vier al voor die bevelhebber en Abedam gee met Sy almagtige hand `n teken aan die hele leër dat hulle moes bly staan en nie meer verder moes optrek nie.

13. Meteens kom alles tot stilstand. Kisehel en Sethlahem val voor die hoë Abedam neer en dank Hom vir die groot barmhartigheid wat Hy hulle verleen het, waardeur hulle die hoë en heilige opdrag so voorspoedig volgens Sy wil kon uitgevoer het.

14. Maar die hoë Abedam gebied hulle om van die grond af op te staan en sê aan hulle: 

15. “So sal julle altyd in My Naam seëvier; want daaraan is hemel en aarde en alle dinge in die hemel en op aarde ewig onderworpe.

16. Wie in My Naam wandel, wandel in alle mag en krag; en soos wat daar buite My niemand is wat aan My gelyk is nie, is daar ook buite die krag en die mag van My Naam geen krag wat daaraan gelyk is nie.

17. Bly daarom in My Naam, dan sal julle ewig bly lewe in hierdie krag en mag! Amen.”

18. Na hierdie woorde val ook die bevelhebber Horadal, gegryp deur die grootste eerbied, voor die viertal neer; want die weinige woorde van Abedam maak so `n oorweldigende indruk op hom, dat hy by homself dink:

19. “Die mag van die twee afgesante het ek ondervind, wat die aarde laat beef het onder hulle voetstappe en uit die hand van die een het `n verterende vuur homself versprei; maar voor Hom val hulle neer en dank Hom vir so `n mag!  

20. Hoe sterk en magtig moet Hy dan nie wees nie, as hemel en aarde slegs aan Sy Naam ondergeskik is!

21. As sulke magtige manne voor Hom neerval, waarlik, dan sal dit vir `n sieklike en swak iemand soos ek, nie raadsaam wees om voor Hom te bly staan nie; en daarom sal ek my ook verdeemoedig tot by die uiterste puntjie van my kleintoon!” 

22. Maar Abedam gaan dadelik na hom toe en sê aan hom: “Horadal! Staan op en kyk eers na die ou monster van `n Adam, wat die enigste eerste mens op aarde is en regstreeks uit My hand voortgekom het en dus die vader is van Kain en van die broer wat deur hom doodgemaak is, wat Abel heet!  

23. En kyk My dan ook aan; Ek is Self jou ou, swak, moedelose, nou geheel verslae en wurmagtigige god!”

24. Hierdie woorde sny vir Horadal deur murg en been en hy roep, terwyl hy nog op die grond lê, na sy troepe:

25. “Val almal vooroor op die grond; want ons staan almal voor die enigste ware God, wat deur die wyse Farak aan ons almal, behalwe aan die heersugtige Lameg, bekend gemaak was en Wie ons nog as kinders kon aanroep en mag aanroep. 

26. O, val almal daarom voor Hom neer; want slegs aan Hom kom alle aansien, alle lof, alle lofprysing en alle roem toe, nou sowel as ewig! - O, ellendige Lameg!

27. En ekself, sy ellendige handlanger, sy raadgewer, sy eerste maghebber, ek, sy eerste leëraanvoerder, ek, wat hom uit louter snoodheid so vergoddelik het, wie hom al sy skande en gruweldade aangeraai het en daadwerklike hulp verleen het en nou op die punt gestaan het om hom van die troon te stoot, en alle heerskappy na myself te trek, - ek, ek monster van alle monsters, staan nou voor die ware God!

28. O God, Almagtige, verdelg dié monster geheel en al van die aarde af; want hierdie aarde, wat Uself nou dra, is te gewyd om `n soortgelyke monster soos ek nog langer te dra. Vernietig my daarom vir ewig! Amen.”

Henog spreek tot Horadal en sy leër

101 Maar nou roep die hoë Abedam vir Henog na Hom toe en sê aan hom: “Henog, kyk, hierdie verblindes is nie in staat om woorde uit My mond aan te hoor en in hulle lewe op te neem nie, omdat hulle hele gees reeds `n gees van die slang is!  

2. Die woorde wat uit My mond kom is dodelik vir diegene, wie nou meer vanuit die gees van die slang lewe. 

3. Open jy nou daarom jou mond in My Naam en deel hulle My wil mee soos wat jy dit in jouself sal vind!

4. Eers daarna sal Ek drie woorde sê aan die mense van dié geslag (saadlyn), hetsy tot lewe of tot die dood! Amen.”

5. Toe Henog hierdie opdrag van My verneem het, dank hy My in die volheid van sy liefde vir My, loof en prys My hardop ten opsigte van almal uit die diepte en rig toe die volgende woorde tot Horadal:

6. “Horadal, luister, wat jy nou uit my mond sal verneem, begryp dit goed en oorweeg dit diep in jou hart; want wat ek jou nou gaan sê, is nie my woord nie, maar enkel en alleen die heilige woord van die Een wie in ons midde is en my geroep het om Sy heilige wil aan jou ore bekend te maak, omdat jy die stem van Sy mond nie sou kan verdra sonder om die lewe te laat nie. 

7. Want jou huidige lewe is `n lewe van leuens en alle boosheid wat uit die leuen voortkom, en dit is die ou, hoogmoedige, weerbarstige, afvallige gees, wat nooit meer wou omkeer tot Hom, wat hom laat ontstaan het nie, maar homself in plaas daarvan liewer voorlieg dat hy die almagtige gees van alle geeste is, terwyl hy tog swakker is as `n vlieg en geen ander krag het nie as slegs in die leuen, waarin hy `n groot meester is.

8. `n Soortgelyke lewe is geen lewe nie, maar `n absolute dood; dit kan hy egter nie staande hou as die lewende stem van God oor hom kom nie, maar gaan volkome ten gronde, net soos die leuen in die lig van die waarheid.

9. Maar solank die leuen nie aan die lig gebring word nie, volhard sy in haar bedrieglike skynbestaan, asof sy werklik bestaan; maar in die lig van die waarheid hou sy plotseling op om te bestaan asof sy nooit daar was nie.

10. Die woord uit God se mond is immers die allerhoogste lig! As dit in volle omvang oor jou sou kom, terwyl jy niks anders as suiwer leuen is nie, wat se gevolge sou dit nie vir jou hê nie?!

11. Sodat jy nietemin kan sien hoe groot die liefde van JaHWeH is, het Hy my opgedra om in Sy Naam met jou te spreek.

12. En Sy liefde is so groot dat Hy selfs die leuen ontsien deur Sy almagtige lig terug te trek, en maar net baie weinig daarvan te laat terugkeer; so kan selfs die leuen, as sy vrywillig die vonkies van Sy lig wil opneem, in `n werklike lewe oorgaan, wat geleidelik aan in staat sal wees om ten slotte selfs die volle omvang van die goddelike lig te deurstaan en dan ook in en vanuit dié lig oor te gaan in Sy oneindige liefde om daarin `n nuwe skepsel te word, ja `n skepsel van die liefde, om so die kindskap van die hemele te beërwe en daarna ten slotte selfs die kindskap van God.

13. Sien, hierdie woorde uit my mond is nou die terugkerende vonkies; as jy dit in jou wil opneem, kan daar met jou gebeur wat ek so pas uitgespreek het!

14. Volhard jy egter in jou leuen, dan sê ek vir jou, in die Naam van die Een wie nou as `n ware, uiters liefdevolle Vader in ons midde is:

15. Sien, die Heer van hemel en aarde, die almagtige God van die ewigheid tot ewigheid, kom en sal kom met baie van Sy gewydes (heiliges) om met Sy lig `n oordeel te hou oor al wat leuen is, en om alle goddeloses te straf wat in die leuen lewe vanweë hulle goddelose werk en goddelose lewenswandel, waardeur hulle goddeloos was; ook vanweë die hardheid en die baie laster wat sulke goddelose sondaars teen Hom geuiter het! (Judas 14-15: Uitgewer)
16. Wie is egter goddeloos? Sien, wie net soos jy, `n lewe in die leuen lei, waarin geen waarheid meer bestaan nie! 

17. Die waarheid is egter die goddelike lig, wat nie in die leuen aanwesig is nie; maar wat een en al leuen is, waarvoor elke waarheid `n dodelike oordeel is, dit is tog sekerlik net so goddeloos soos jy en al jou handlangers! 

18. Teen hulle is die onvermydelike oordeel nou deur God aangesê; want Hy sal nie Sy oneindige lig altyd temper om die sondaars te ontsien nie. 

19. Maar wanneer Hy sal kom met Sy lig, vertel my dan net hoe `n sondaar, wie se wese een en al leuen is, homself dan sal kan handhaaf?!

20. Staan nou op, en versamel jou leuenagtige volk om jou heen, maar versamel ook hierdie vonkies in jouself en sorg daarvoor dat die volk dit ook doen!

21. Werp julle wapens van die leuen weg en trek die kleed van berou aan en van die ware deemoed, sodat julle mag ervaar wat die liefde van die groot God alles doen voordat Hy die oneindige lig van Hom laat uitgaan, waarin alle gedagtes openbaar word!

22. Trek derhalwe in die rigting van die middernag en laat niemand meer wens om Hanoch weer te sien nie! Want die Heer het vir julle almal reeds `n land berei; daarin sal julle voortaan `n lewe lei van ware ommekeer tot God. 

23. Gaan nou en vervul vir die eerste keer die wil van die ware God, dan sal Adam julle seën, sodat julle dan in vryheid na julle toegewese land mag trek!

24. Die wil van die Heer sy met julle! Amen.” 

Die kinders van die laagte as vrye gevangenes van die goddelike barmhartigheid en erbarming. Adam se vaderlike seën

102 Na hierdie woorde van Henog staan Horadal dan eerste op, buig met die grootste eerbied tot byna op die grond en gaan toe na sy skare en vertel hulle met luide stem wie die Een was vir wie hy en ook die meeste van hulle, hulleself op die grond gewerp het en wat Sy wil was.

2. En toe al die volk, oftewel die gewapende manne saam met hulle vrouens en kinders dit alles uit die mond van hulle bevelhebber verneem het, wie anders so tiranniek en onverbiddelik was, begin hulle van opperste vreugde te juig en te huil en loof en prys Hom uit alle mag, wie Horadal soveel sagter gestem het en hom so `n goeie, sagmoedige en welwillende gebod gegee het. 

3. Maar sommiges wie hulle vrouens en kinders in die diepte agtergelaat het, het nie geweet wat hulle nou moes doen nie.

4. Hulle wend hulle daarom tot Horadal en vra vir hom wat hulle nou te doen staan.

5. Horadal antwoord hulle in volle erns: “Ons bevind ons nou in die hand van die almagtige God, vir wie dit geen enkele probleem sal wees om ons almal met die geringste suggie uit Sy mond soos ligte kaf te laat verwaai nie; daarom hoef ons nou vir niks anders te sorg as dat ons Sy almagtige, alleen ware, goddelik heilige wil sal vervul nie! Oor al die ander hoef ons onsself nie in die minste meer besorg te maak nie; want Hy, die enigste ware, ewige, oneindig magtige God staan ook oneindig veel hoër as al ons vrouens en kinders. 

6. Omdat Lameg se wil reeds in staat was om julle te dwing om alles te verlaat om die onsekere en hoogs gevaarlike stryd met die magtige bewoners van die hoogtes aan te gaan, sal julle julleself ook hopelik des te meer volgens die almagtige wil voeg, ja ek sê vir julle, die wil waardeur ons en alle dinge geskape is!

7. Begryp dit, lê alle wapens, wat ons nooit meer nodig sal hê nie, neer en volg my voorbeeld!

8. Maar wie beslis wil teruggaan na die diepte, die staan dit ook vry; maar dan mag hy wel uitkyk of hy heelhuids daarvan sal afkom!

9. Al sou die wagters van die berge hom al ongedeerd laat deurgaan, van die in woede ontsteekte Lameg, mag hy met groot sekerheid verwag dat hy hom beslis duisend maal erger sal aanpak as die allerwoedenste tier!

10. Wie dus wil omkeer, laat hy dit dadelik doen; maar die andersgesindes moet my volg na die vier groot manne, agter wie die tweetal nou staan, wat ons met groot gesag hierheen gehaal en gelei het. 

11. Laat dit so geskied volgens die heilige wil van die Een wie ons almal dié gebod gegee het! Amen.”

12. Toe hierdie oproep van mond tot mond gaan, en deur almal verneem was, was daar niemand meer onder die hele volk wat nog iets anders wou as net dit wat Horadal luid voor hulle almal uitgespreek het.

13. Terwyl Horadal My wil aan die volk meegedeel het, sê Ek, as die hoë Abedam, aan Henog: “Henog, sien, die volk van die nag het die woord uit jou mond aangeneem en `n wrede kneg van die slang predik nou My wil vir haar broedsel!

14. Sien, dié wonder is groter as alle ander wat ons op die hoogtes en daaromheen verrig het! Daarom wil Ek nou ook `n wonder daaraan toevoeg en dié wonder sal drievoudig wees, en wel, dat Ek ten eerste die kinders van die slang ook sal aanneem asof dit My kinders is, ja volkome My kinders; dan sal diegene wie hulle vrouens en kinders nog in die diepte agtergelaat het, hulle in die land waarheen hulle trek, sien tegemoetkom. Lamel weet dit al en het reeds aan die werk gegaan. 

15. En jou woord, vanaf die toekomstige oordeel tot daar waar jy jou afgevra het wie daar goddeloos was, sal tot aan die einde van alle tye van die tye woord vir woord oorgelewer word deur alle volkere en jou naam sal nog deur die laaste kinders op aarde genoem word, soos dit nou genoem word deur jou vaders, broers en kinders.

16. Want sien, nou het jy vir My `n groot vreugde berei; waarlik, hierdie vreugde sal Ek jou tallose male deur alle tye en ewighede beloon! Amen.”

17. Hierop rig Abedam Hom tot Adam en sê aan hom: “Adam, sien, die kinders van Kain het hulle reeds heeltemal voorberei om jou seën te ontvang, laat ons daarom na hulle toe gaan en hulle gee wat hulle verwag! Amen.”

18. En soos Abedam dit gewil het, tree Adam na vore en gaan voor die drietal uit na die plek waar Horadal in die diepste eerbied op hom wag.

19. Toe hy daar aangekom het, gee hy sy vaderlike seën aan almal en dank daarop vir Abedam vurig vir die krag wat aan hom verleen is.

20. En Abedam sê daarop: “Adam, nou het jy reg gehandel; want Ek sê aan jou en aan julle almal: Seën altyd waar jy sou wil vervloek, dan sal jy altyd seëvier oor diegene wie jou wil vervolg of vernietig!

21. Vergeld nooit kwaad met kwaad nie, dan sal julle waaragtig My kinders wees; want Ek laat My son skyn oor regverdiges en onregverdiges!

22. Horadal, jy moet hier bly tot na die middag en dan eers na die bestemde land vertrek as almal hulle versterk het, waarby Ek jou vooraf drie woorde oor die dood en oor die lewe sal saamgee vir jou en jou volk! Amen.”

Die spysiging van die armes. Set en sy dubbelganger. Die Heer spreek Sy seën uit oor die maaltyd. Die dank van Horadal

103 Na hierdie woorde wend Abedam Hom tot Set en sê aan hom: “Broer, laat jou kinders spys en drank haal vir hierdie drievoudige armes, wie ook drievoudig honger en dors ly, sodat hulle in die korrekte mate versterk kan word om verder te trek na hulle bestemde land!

2. Want sien, op die handlangers van die bevelhebber met hulle vrouens en kinders na, het al die ander, enkele duisende in getal, sedert drie dae niks anders geëet as `n bietjie suur gras en enkele bitter, wilde wortels uit die bos nie!

3. Ek het medelye met dié volk; laat ons hulle versadig.

4. Jy sorg vir die spys en die drank en vul tien mandjies daarvan; en vir die gepaste seën sal Ek dan sorg dra. Laat dit so geskied!”

5. Met `n diep ontroerde hart dank Set vir Abedam vir hierdie opdrag en gaan toe heen om die wil van Abedam te voltrek.

6. Maar hoe verbaas was hy nie, toe hy, nadat hy nouliks enkele treë van die hoogtes afgedaal het, reeds sy kinders sien wat hom met tien volgelaaide mandjies tegemoet snel!

7. Hier bly hy staan en lê sy hande, wenend van opperste vreugde, kruiselings oor sy bors en in hierdie houding wag hy op sy kinders.

8. Toe hulle by hom kom, vra hy hulle vol liefde en vreugde in sy hart:

9. “My liewe kinders! Waarlik, my vreugde ken van louter hemelse volheid geen grense meer nie, noudat julle al hier is met dit alles waarvoor ek deur die heilige Vader hierheen gestuur is.

10. Maar sê my, welke engel uit die hemel het julle die opdrag gegee, nog voordat ek die wil van die Mees heilige aan julle kon meedeel?!”

11. En die draers antwoord: “Luister vader, hoe kan jy ons nou so `n vraag stel, terwyl jy ons tog self die opdrag gegee het om dit te doen?

12. En nadat jy ons versoek het, het jy immers voor ons uitgegaan hierheen, waar jy ons nou sou inwag, presies soos wat jy gesê het!”

13. Na daardie antwoord vou die vrome Set vol groot vreugde sy hande bo sy bors saam en sê met `n diep ontroerde, luide stem:

14. “O heilige Vader Abedam JaHWeH, die Allerhoogste! Watter dinge en verskynsels is daar tog nie met die grootste gemak vir U moontlik nie!

15. U kan die mens selfs op so `n wyse in twee deel dat beide dele volledig is, sonder om iets van mekaar te weet en sodat elke deel tog in een en dieselfde gees kan handel!

16. Kinders, sien, dit is alweer `n nuwe wonderbaarlike daad van die allerhoogste, mees heilige en mees liefdevolle Vader!

17. Loof, bemin en prys Hom daarom uit alle mag; want Sy goedheid ken geen grense nie, en Sy erbarming is eindeloos!

18. Hemel en aarde is vervul van Sy seën en Sy barmhartigheid; Sy heilige Naam sy daarom ten hoogste geprese!

19. O Vader, Vader, hoe oneindig goed is U nie!”

20. Toe Set dit uitroep, was Abedam ook al by hom en sê met `n ontroerende sagte stem:

21. “Geliefde broer Set, sien, die armes verlang al na ons gawes; laat ons daarom vinnig na hulle toe gaan!

22. Wees daarvan verseker, dat jy My nou volkome liefhet; want Ek gee jou immers die getuienis!

23. En so is jy volkome `n man na My hart; laat ons dus nou vir eers ons liefdesdade uitvoer!

24. Eers as dit alles gedoen is, sal ons aan mekaar `n geheel en al ware liefdesverklaring aflê! Amen.”

25. En dadelik begeef hulle hulle met die draers na die kinders uit die diepte.

26. Daar aangekom, laat Abedam die mandjies voor Horadal neersit en seën dit.

27. Na hierdie handeling oorhandig Hy hom die mandjies en sê aan hom, Horadal:

28. “Neem hierdie spys en hierdie drank aan en laat almal hiervan eet en drink. Wat daar oorbly kan julle saamneem, sodat julle vir vandag voorsien is!

29. Maar môre en in die verdere toekoms sal die aarde vir julle sorg vanuit My groot voorraad wat sy bevat, solank julle julle aan My gebod sal hou, wat Ek julle in die nuwe land sal saamgee; eet en drink dus nou!”

30. Toe Horadal hierdie groot vriendelikheid by JaHWeH bespeur, val hy voor die voete van JaHWeH neer en roep:

31. “O God, groot God, hoe anders is U nie as wat ek U moes leer ken deur soveel harde en gruwelike onderrig!

32. Ek het U as `n onverbiddelike tiran van alle tiranne beskou, sodat die gevoel van elke afsonderlike vesel daarteen in opstand gekom het en ek so `n God self vervloek het, in plaas van om Hom te bemin; daarom het ek ook self `n tiran geword!

33. Maar U is so heel anders! In plaas van om my, omdat ek U so dikwels belaster het, saam met my leërskare te vernietig, reik U ons geseënde spys en drank aan!

34. O, U is so totaal anders, noudat ek U moes leer ken!

35. O God, ewige liefde! Wat `n sagte oordeel hou U oor ons algehele verdorwenheid!”

36. Maar Abedam sê daarop aan hom: “Horadal, eet en drink nou; eers na die maaltyd sal ons begin praat! Amen.”

Die wonderbaarlike spysiging van die volk. Horadal se woorde van dank en liefde. Liefhê beteken lewe in die gees

104 Hierna staan Horadal op, dank die Heer nogeens vir Sy groot barmhartigheid en erbarming en rig hom ten slotte tot sy volk en sê:

2. “Broers, neem met `n dankbare hart vol vreugde die spys en die drank en eet en drink, nadat julle alles na behore en regverdig onder mekaar verdeel het!

3. Wanneer julle almal voldoende versadig is, sal ek eers self toetree en neem van wat daar oorgebly het. 

4. Gee dus met groot dankbaarheid in julle harte gehoor aan die heilige wil van die groot enigste ware God, wie nou sigbaar voor ons aller oë hierdie spyse vir ons geseën het! Amen.”

5. Na hierdie opdrag en nadat die volk in rye op die grond gaan sit het en wel in presies tien rye, neem die tien hoër aanvoerders die mandjies op en deel die spyse so uit, dat elkeen met sy mandjie `n ry kon voorsien. Tegelyk oorhandig hulle ook aan die eerste in die ry die vat met die drank en `n vat gevul met die allersuiwerste heuning; wanneer die eerste na behoefte daarvan geneem het, moes hy dit gee aan hom wie naas hom gesit het en so voort tot aan die einde van die ry. 

6. Eers nadat almal na behore van spys en drank voorsien was, bekyk die tien verdelers hulle mandjies; en was hulle verbaas toe hulle sien dat die mandjies nie eens halfpad leeg was nie!  

7. Daarom wou hulle nogeens langs die rye gaan, maar nou van agter na voor; maar toe hulle merk dat elkeen nog volop van alles voorsien was, dank hulle die Heer met ontroerde hart en dra die nog goed gevulde mandjies weer terug na Horadal, wie intussen elke verdeler met sy oë gevolg het om te sien of elkeen sy taak goed uitgevoer het.

8. Toe die mandjies weer hier staan en Horadal sien dat hulle nog vir meer as halfpad gevul was, vra hy taamlik streng aan die verdelers:

9. “Hoe het julle eintlik uitgedeel?! Die mandjies is weliswaar baie groot, maar die volk tel meer as tienduisend koppe.

10. Hoeveel het julle aan elkeen gegee? Kan hy wel volgens die wil van die allerhoogste Heer versadig word daarmee?” 

11. Maar een van die tien antwoord eerbiedig: “As jy die wonder van alle wondere wil sien, kyk dan hoe elke ry volop van alles voorsien is, dan sal jy sekerlik saam met ons uitroep: “Sulke dinge is slegs by God moontlik; alleen aan Hom daarom vir ewig alle eer, alle lof, alle lofprysing, alle aanbidding, alle dank en alle liefde! Amen”

12. Daarop laat Horadal sy oë langs alle rye gaan en omdat hy sien dat niemand werklik iets tekort gekom het nie, wend hy hom tot die Heer en sê: “O, U, Wie se Naam my tong nimmer waardig is om uit te spreek nie, hoe moet ek U dank, hoe U prys, hoe U loof sodat dit U sal behaag?!

13. O Heer, eindeloos Heilige, sien, die dierbaarste wat ek het is my lewe, ofskoon dit in U oë sonder enige waarde is! Ek het ewenwel niks anders waarmee ek bewustelik iets is en kan doen nie; mog dit U egter welgevallig wees, dan wil ek dit U ten offer bring as dank vir die arme volk!”

14. Na hierdie woorde val hy weer vol dankbaarheid wenend voor Abedam neer.

15. Met hierdie woorde van Horadal hou Abedam `n hand voor Sy oë en verberg Hy trane van groot erbarming. Eers na `n tydjie buig Hy Hom vooroor, raak die nog wenende Horadal aan en sê aan hom: “Horadal, staan op; want nou het Ek jou van alle skuld bevry!”

16. En Horadal staan op en was van pure ontroering vir `n lang tyd nie by magte om ook maar `n woord oor sy lippe te bring nie.

17. Maar na `n tydjie kom hy weer by homself; hy haal diep asem en vra ten slotte aan die Heer:

18. “Heer, sien my, arme sondaar, barmhartig aan en word nie kwaad vir my as ek my oorvolle hart `n weinig lug verskaf deur `n vraag, waarvoor ek weliswaar nie in die minste waardig is nie!”

19. En Abedam sê aan hom: “Open jou hart maar vir My!”

20. Toe lê Horadal sy hande op sy bors en sê: “O Heer, mees heilige! Mag ook ek, arme sondaar, en my arme volk U liefhê met alle kragte van ons lewe?!

21. Vergewe my hierdie vir my te heilige vraag! My verstand sê my ewenwel: Alleen suiwer harte kan en mag God liefhê; maar my hart verset hom nou geweldig teen hierdie verstandelike teenwerping.

22. O, sê my of ek kan en mag doen waarna my hart nou so magtig verlang!”

23. En Abedam gee hom daarop ten antwoord: “Horadal, jy doen tog immers al waarna jy vra; jy ontvang daarom My seën! 

24. Ek gee jou die drie beloofde woorde daartoe en dit lui:

25. Liefde, liefde, liefde, aldus sal jy ewig lewe in die gees, maar vir die wêreld sterf! Nou het jy reeds vir die wêreld gesterf; bemin, bemin, bemin daarom vir My, jou heilige Vader vir ewig! Amen.”

Die woorde van Adam oor die wese van die Satan en die liefde vir vrouens

105 Na die woorde van Abedam gaan ook Adam, om gevolg te gee aan Sy geheime wil na Horadal toe en sê aan hom: “Horadal, staan op volgens die wil van JaHWeH en luister na my!”

2. Horadal staan op en Adam spreek verder:

3. “Sien, daar bruis in al jou are en in die are van die aan jou ondergeskikte volk, asook in die are van al my kinders op die hoogtes geen ander as slegs my bloed nie, omdat ek as eerste mens deur God op aarde geplaas was, - soos my vrou, wie uit my voortgekom het, as die eerste moeder van die hele mensdom wat nou lewe.

4. Slegs `n vader en slegs `n moeder sal die mense in liggaamlike opsig hê, soos daar slegs `n God, `n Skepper en `n oneindige, ewige, heilige Vader vir die gees is.

5. Omdat ek dus die eerste mens geword het en derhalwe in liggaamlike opsig ook die vader van die hele mensdom, kan jy jou goed voorstel hoe groot jou sonde was toe jy my `n monster genoem het.

6. En God, ons aller heilige en mees liefdevolle Vader, die almagtige Skepper van alle dinge, `n ou, swak, wurmagtige god!

7. Maar hoe het dit dan gebeur dat die nakomelinge van Kain so blind en ten slotte so boosaardig geword het? 

8. Kyk, luister en begryp! Toe Kain, my eersgebore seun, sy broer Abel uit bitter afguns gedood het, waartoe die bose slang, die Satan of gevallene, wie in die vlees van elke mens, asook in alle materie woon, hom verlei het, - was hy deur God bereg en het hy dag en nag geen rus meer gehad nie. Die aarde het vir hom te klein geword en die uitgestrekte gewelf van die uitspansel te laag, soseer selfs, dat hy nouliks vry kon asemhaal. 

9. Hy het geweldig gesug en geween en het so kwaad vir die slang geword dat hy ewige vyandskap vir haar gesweer het.  

10. Maar die slang het hom daarna opgesoek en het ywerig haar bes gedoen om hom weer vir haar te wen.  

11. Maar Kain het gesien dat hy meester oor die slang geword het, omdat sy selfs in die gedaante van sy broer nie teen hom opgewasse was nie.

12. Maar omdat die slang al lank waargeneem het dat Kain `n groot swakkeling was wat die vlees betref, neem sy onmiddellik die gestalte aan van `n baie bekoorlike vrou en benader die swakke met so `n kuise skroomvalligheid, dat hy nie in staat was om sy oë te verbied, om hulle aan die verlokkende vorm van haar bedrieglike wese te verlustig nie.

13. Eers toe dit te laat was, sien hy in welke val die slang hom gelok het; daarop gee hy met sy eie mond die getuienis oor haar, dat sy mettertyd oor al sy kinders, net soos oor God se kinders, sal seëvier. En daardie getuienis leef nou nog by al sy nakomelinge voort.

14. Begryp jy nou waar jy jou in jou gees bevind?

15. Sien, dit is die vreeslike klip waarop julle almal skipbreuk gely het!

16. Volgens daardie getuienis het julle almal dienare van die vlees geword en soos die vlees vir Kain, wat uit myself voortgespruit het, verlei het, so het dit julle almal ook verlei. 

17. Die slang het julle dogters getooi met die mooiste vleeslike vorm en niemand kon dit weerstaan nie; daarom het julle, in stryd met elke goddelike orde, die veelwywery ingevoer, terwyl ek tog volgens die goddelike orde as `n man, en Eva as `n vrou, ontstaan het deur die oneindige liefdeskrag van die Een wie nog in ons midde vertoef, en jou so-ewe driemaal die liefde aanbeveel het, omdat alle vleeslike liefde moet oorgaan in die lewe van die siel, vervolgens al die lewe van die siel in die gees en as die verenigde liefdeslewe uit die vlees sowel as uit die siel in die gees vanuit die gees in God moet oorgaan!

18. Maar hoe kan julle dit met julle veelwywery doen?! 

19. As julle in die mag van die vlees bly, sal julle dan ook nie daadwerklik bly laster nie, soos julle woordeliks al lasterend hier op hierdie heilige, suiwer hoogtes aangekom het?!

20. Want as die goddelike orde slegs een vrou aan die man gegee het, sodat sy stryd eenvoudig sal wees en hy des te makliker die vyand kan oorwin wat deur die wellus van Kain veroorsaak is, - hoe dink julle dan ooit om volledig te kan seëvier oor hierdie ergste vyand, as julle julleself so geheel en al in haar vet arms werp?!

21. Ontdoen jou daarom van veelwywery en tree terug in God se ou orde, dan eers sal julle die dood heeltemal kan oorwin, wat as `n allergiftigste slang in julle vlees woon as die ou Satan, wat nie na my wou terugkeer nie, maar hom in die vlees van my afgeskei het en leef nou self in alle vlees as `n ou vors van alle leuens!

22. Horadal, neem dit ter harte, as jy as oorwinnaar tot die ware lewe wil kom!

23. Neem daarom ook hierdie onthulling tesame met my seën met jou saam in die land wat die Heer vir jou ingeruim het; dan sal die drie mees heilige woorde jou tot lewe strek, maar anders tot jou ewige dood! Begryp dit goed! Amen.”

Een uitsondering op die toelating van veelwywery 

106 Na hierdie woorde kry Henog die opdrag in sy hart om na Horadal te gaan en hy sê aan hom:

2. “Horadal, die Heer wil dat jy en jou tien helpers nou ook voedsel tot julle neem; doen dit dus volgens die wil van die Een wie my daarvoor na jou toe gestuur het!

3. As julle julleself versterk het, staan dan op en gaan met almal op die weg!

4. Volg die twee groot gidse wie julle sal lei; en bly daar, waar hulle julle sal aanwys!

5. Julle sal julle verblyfplek die maklikste herken wanneer julle, julle vrouens en kinders wat in Hanoch agtergelaat is, sien, wie reeds daar op julle sal wag. As blyk van trou het julle, die aanvoerders, hulle naamlik merendeels as gyselaars by Lameg agtergelaat.

6. Dit is die wil van die Heer, dat ek julle dit nou meedeel, sodat julle julleself opgewek kan versterk om daarna vrolik en sorgeloos na die plek te trek waar die Heer `n land vir julle bestem het waar julle kan bly.

7. Aangesien jy dit nou weet, eet en drink dan nou in die Naam van die Heer, soos altyd! Amen.”

8. En Horadal, net soos die tien ander, dank hom vir die belofte en vir daardie bemoedigende berig en neem toe saam met hulle spys en drank.

9. Terwyl hulle hulle maaltyd gebruik, rig die hoë Abedam Hom tot Adam en sê aan hom:

10. “Jou vaderlike onderrig aan hierdie armes was op sigself wel goed, maar `n ding moet tog nog daarby gekorrigeer word, naamlik wat die veelwywery betref. 

11. Sien, jy het heeltemal gelyk dat jy die veelwywery as volkome in stryd met my orde voorgestel het en ewe korrek het jy hulle uitgelê waar die slang en die dood altyd huishou.

12. Maar wat dink jy wat die beste vir hulle sal wees, hulle het nou reeds, veral die aanvoerders, - elkeen vir hulle ten minste sekerlik tien vrouens in besit: Moet hulle van mekaar skei en slegs een vrou hou of alles laat soos dit is?

13. As iemand afstand doen van nege van sy tien vrouens en net een oorhou, wat moet die nege ander dan met hulle kinders doen en hoe sal dit daar in hulle harte uitsien?  

14. Of, as hy almal hou en vir die harte van alle kinders van sy tien vrouens sorg en as die vrouens dan sodoende deur hulle man sal hoor, hoe ons hulle, ondanks die enigste ware orde, tog in die toestand gelaat het waarin hulle deur die ysterbande van hulle wet beland het, dan sal hulle ons in hulle harte loof en prys.

15. En ook hulle kinders sal ons groot erbarming en liefde daarin herken, wie ons in die teenoorgestelde geval in hulle harte sou verwens het.

16. Wat dink jy dan wat die beste sal wees, tenminste vir hierdie, wie hulle nou eenmaal in die beklaenswaardige en onordelike toestand bevind?

17. Maar Ek sê vir jou: Vir die kinders van die wêreld, wie te sterk deur hulle vlees gedryf word, is veelwywery beter as niks ontsiende hoerery en verkragting of selfs die skending van jong seuns. 

18. Ja, Ek sê vir jou: Veelwywery is ook selfs beter as om in stryd met die orde, om met een vrou te slaap, sonder die oogmerk om kinders te verwek, maar net vir stomme bevrediging van die geslagsdrif en dit in die besonder as die vrou haar reeds in `n sigbare toestand van swangerskap bevind.

19. Want wie tien of meer vrouens het, verwek byna altyd kinders, so dikwels as wat hy een van hulle beslaap; maar as iemand net met `n vrou, in stryd met My orde, herhaaldelik gemeenskap het, verwek hy ten eerste nie net geen vrug by elke gemeenskap nie, maar hy bederf dikwels nog die reeds verwekte vrug en maak bowendien ten slotte sy vrou heeltemal onvrugbaar.

20. Wanneer dit, soos wat jy sekerlik goed weet, selfs reeds by die kinders van die hoogtes plaasgevind het, wie tog uit My barmhartigheid en My seën voortgekom het, hoeveel te meer sal dit dan nie die geval wees by diegene wat uit My oordeel voortgekom het nie!

21. Beoordeel dus nou self wat vir die oomblik, veral vir die kinders van die laagte, die beste sal wees!

22. Ofskoon Ek daarmee in die geheel nie die veelwywery wil invoer nie, en glad nie by julle nie, gaan desondanks daarheen en herroep wat jy gesê het aan hierdie kinders uit die laagte; jy kan slegs daaraan toevoeg, dat hulle hulle kinders daarom nie tot veelwywery moet opvoed nie, maar soos My ware orde dit volgens jou woorde vereis! Amen.”

Horadal se geheim en die verhaal uit sy verlede aan die hof van Lameg in Hanoch

107 Sodra Horadal en sy tien metgeselle hulle aan die buitengewoon goedsmakende kos versadig en ook sy dors geles het met die sap van soet bessies, bring hy na hierdie versadiging die vereiste dank aan die Heer as die enigste Gewer van alle goeie gawes. Toe kom Adam ook na Horadal toe en maak hom bekend met die wil van die Heer, soos die Heer hom dit vooraf met betrekking tot die veelwywery meegedeel het.

2. Nadat Horadal dit uit Adam se mond verneem het, word sy hart hoogs vreugdevol, hy dank die Heer wederom uit alle mag vir hierdie versoepeling, staan ten slotte op en versoek die hoë Abedam vir toestemming om `n bekentenis, ten opsigte van Adam, te mag aflê.

3. En die hoë Abedam staan dit vir hom toe met die volgende woorde: “Horadal, Ek sê vir jou, hier is die plek waar elkeen op sy eie wyse kan en mag spreek.

4. Daarom, as jy wil spreek, spreek openlik en vry! Amen.”

5. Horadal dank Hom innig vir die toestemming van die hoë Abedam en begin toe die volgende woorde tot Adam te rig:

6. “Hoogs eerwaarde ou vader, agtenswaardige eerste mens van die aarde en eerbiedwaardige verwekker van die hele, nou lewende mensegeslag! Skenk `n seun uit die geslag van jou seun Kain `n gewillige oor en verneem wat ek jou nou sal meedeel!

7. Want so waar as God, die oneindige, ewige, heilige en almagtige Skepper nou onder ons vertoef, ewe waar is ook dit wat ek jou nou sal bekendmaak, `n allerdiepste geheim in my hart; en as dit nie so was nie, vader Adam, jy kan my glo: Ek sou God en jou nie so spoedig herken het nie. Hy, die ewige, oneindige liefde en erbarming Self, sou dit ook sekerlik nooit toegelaat het dat my voete ooit hierdie heilige grond in die berge sou betree, as dit nie so was, soos wat ek jou nou kortliks sal laat weet nie.

8. Verneem dan nou uit my mond, wat so diep in my verborge lê, dat selfs die welbekende listige slang nooit in staat was om dié diepste geheim in my ook maar te vermoed nie, laat staan dit te deursien!

9. Maar nou het die tyd gekom en wil ek dit ook openlik meedeel. Dit bestaan hieruit en dit lui aldus:

10. Sien, vroeër, nog in die tyd van Hanoch, het dit die oneindige liefde van die almagtige God behaag om `n man, ja `n broer van Hanoch, in die gees te wek, sodat hy die enigste ware God aan die volk sou bekendmaak!

11. Sy verhewe leer het ongeskonde bewaar gebly tot by Lameg.

12. Ek was deeglik deur sy verhewe broers in hierdie leer onderrig, net soos nog `n paar ander. 

13. Maar toe Lameg met die slang `n verbond gesluit het en daarom deur die sterk hand van Tatahar sy twee broers, wat deur God verlig was, gedood het, moes die verhewe leer van die deur God gewekte Farak ook spoedig wyk! 

14. Omdat ek egter, vanaf sy vroeë jeug, steeds `n vriend van Lameg was, gebeur dit dan ook dat hy, toe hy sy meer as gruwelike regering begin het, my tot sy raadgewer maak; maar so dat niemand iets van my mag weet nie. Ek was dus slegs sy mees geheime raadsman.

15. In die begin het ek probeer om Farak se leer in hom te wek; maar dit was heeltemal tevergeefs om iets met hom op daardie punt te bereik. 

16. Want hy het hom soseer deur die slang laat gevange neem, dat selfs die groot woorde van God, wat hy verneem het, nadat hy sy broers verslaan het, geen indruk op hom gemaak het nie. 

17. Maar toe hy my dit tog in die geheim laat weet het, het ek die geleentheid nie onbenut gelaat nie en hom ernstig vermaan om hom wederom so vinnig moontlik tot God te bekeer, omdat Hy tog nog so barmhartig vir hom was. 

18. Maar in plaas van om my aan te hoor, gee hy my baie verbitterd en ernstig te kenne: “Horadal! Tot nou toe was jy nog my vriend; maar ek vermaan jou, as koning en god, nou vir die laaste maal baie ernstig, dat jy in die toekoms nooit meer iets oor jou God sal sê nie. 

19. As jy die gebod sal verbreek, dan sal dieselfde met jou gebeur as met my broers, wat ook jou God gepredik het en nie wou erken dat ek self die almagtige god is nie!

20. Gaan na buite en verloën, terwille van my en jou regverdiging ten opsigte van die hele volk, die ou belaglike God van Farak en leer die volk om my te ken as die enigste ware, regte, bowenal streng, onverbiddelike en almagtige sterk god!

21. Ek sweer vir jou by die godheid wie ek is: As jy dit nie doen nie, dan sal jy ten aanskoue van die hele volk in die kleinste stukkies geskeur word!

22. Begryp dit; gaan en voltrek my wil!”

23. Ek gaan, verberg die leer van Farak in my binneste en neem die droggestalte van Lameg se afskuwelike wreedheid aan en leer die volk om die wil van Lameg te ken.

24. Maar toe Lameg sien dat hy in my `n getroue dienaar het, dra hy ook weldra al die koninklike gesag aan my oor; maar hy bly `n god vir my en die volk.

25. Omdat ook die slang gesien het watter troue dienaar ek vir Lameg was, en nie kon merk wat ek in my hart verborge gehou het nie, sluit ook sy `n verbond met my in die gedaante van `n baie bekoorlike vrou, en ek sweer haar vanuit die oppervlakte van my hart by die god Lameg om alles te doen wat haar en hom sou behaag. 

26. Die slang was volkome tevrede daarmee en maak daarom groot beloftes aan my. 

27. Maar toe sy my verlaat, sweer ek diep in my hart: “O slang, buitengewone listige Satan, hoe slu jy ookal te werk gaan, jy sal tog baie spoedig ondervind, waartoe die Een in staat is, wie ek nou verborge moet hou!

28. Dit sweer ek jou by my enigste ware God!”

29. Daarna bid ek na my verborge God om so barmhartig te wees om my geheimste voorneme selfs nie aan die mees verhewe engel prys te gee nie; en God verhoor my versoek en gee my steeds in die diepste geheim in wat ek in elke situasie van my koninklike amp moes doen.

30. En so word ek dan `n wreed regterlike werktuig in God se hand en het toe alle denkbare wreedhede in skyn uitgevoer deur die vermeende mag van Lameg, maar nie in waarheid nie!

31. Toe Meduhed, wie `n ware broer vir my was, `n groot volk ontvoer het, was dit ek wat Lameg die verbitterde raad gegee het om die ou God `n reëlregte oorlog aan te kondig en onder aanvoering van die slegte Tatahar alle woude deur vuur te vernietig, omdat die ou God stellig tog die volk van Meduhed sou ontvoer het. Maar waarom het ek dit gedoen? 

32. Ek het immers uit my verborge diepte geweet welke lot die slegte Tatahar daar te wagte staan!

33. Weer was dit ek wat daarop, die weinige teruggekeerdes, nogmaals uit die mond van Lameg self meegedeel het om nogmaals wraak te neem op die ware ou God. Want ek het immers geweet wat die Heer se plan was met hulle!  

34. Ek het vir Lameg die raad gegee om die gewone volk die spraak te verbied op straf van die dood; ook sou niemand dit sy lewe lank ooit moet waag om die meer as heilige naam van die god Lameg uit te spreek nie, mens mog selfs nie eers daaraan dink nie! 

35. Maar waarom het ek dit gedoen? Om te voorkom dat die nog suiwer harte van die onskuldiges nie deur die groot misdade van Lameg ontheilig sou word nie; want aan hulle wie nie mag en kan spreek nie, kan nie gepredik word nie! 

36. Baie het ek laat teregstel. Maar waarom? Omdat my verborge Raadgewer my dit laat weet het, altyd sêend: “Sien, die slang het haar bek oor hulle geopen! Ek het hulle ongevoelig gemaak; dood daarom hulle liggame, sodat die slang geen argwaan teen jou koester nie!” 

37. Ek het God tienmaal erger as Lameg self gelaster en het hom die raad gegee om JaHWeH se Naam onder die ontlasting van die laagste volk te begrawe! 

38. Maar waarom het ek dit gedoen? Om hierdie Naam te red; want dit was immers beter om die mees heilige Naam heeltemal te begrawe onder die vuil van die armoede, die enigste wat nog suiwer is in die laagte, as om Hom nog langer aan die skandelikste lastering blootgestel te sien!

39. En so het ek al hierdie dinge gedoen, slegs om die rede.

40. En toe die tyd aangebreek het, neem ek die mag in my hande soos jy dit nou hier sien, om al die armes hierheen te bring as onverbiddelike maghebber van Lameg, en tot op dié oomblik wis, buiten God, niemand welke oogmerk my oral heen en dus ook hierheen gelei het nie. 

41. Nou het dit die Heer egter behaag dat ek my harde masker moet aflê en so staan ek nou dan ook trou vanuit die diepste van my hart onthul voor julle, soos wat ek altyd diep in my verborge was.

42. So het ek ook voor my volk, wat nog blind was, vir jou en God gelaster; maar noudat jy weet hoe en waarom ek dit gedoen het, sal jy my ook wel kan vergewe, dat ek niks anders gedoen het as om die geheime wil te vervul van die Een wie hier is!

43. Wees daarom ook sonder sorge wat die veelwywery aanbetref; want God se wil sal altyd volkome deur ons in ag geneem word! Amen.” 

Die Heer spreek oor die skade wat vloek en toorn teweegbring

108 Nadat Adam dit van Horadal gehoor het, was hy so ontroerd en ween soseer van buitengewone vreugde, dat hy oor sy hele liggaam gebewe het en nie in staat was om te doen wat hy nou juis so graag wou nie, naamlik om `n baie kort en eenvoudige woord oor sy lippe te bring nie.

2. Maar Abedam sien hoe dit met Adam se hart gestel was; daarom loop Hy dan ook na hom toe en sê: “Adam, wil jy hierdie lasteraars nou nog steeds vervloek?!

3. Sien, daarom moet die mens met niks so suinig wees as met die uitspreek van die regterlike en in die besonder, die vaderlike vloek nie!

4. Want wie kan My weë deurgrond en wie my raadsbesluite deurvors?!

5. En as iemand sy vloek uitspreek oor verskynsels waarvan hy die oorsaak nie ken nie, is dit nie baie wel moontlik dat hy die vloek uitspreek oor My groot liefde, erbarming, geduld, lankmoedigheid, goedheid, barmhartigheid, sagmoedigheid en daardeur ook oor My hele goddelike orde daarin nie?

6. En as iemand hierdie orde vervloek het, watter seën sal later vir sy gees daaruit voortkom? 

7. As iemand My liefde, erbarming, geduld, lankmoedigheid, goedheid, barmhartigheid en sagmoedigheid deur `n vloek veroordeel het, het hy hom dan nie sy eie veroordeling op die hals gehaal nie, omdat hy vooraf juis dit alles veroordeel het, waardeur hy die ewige lewe uit My kon geneem het?! 

8. Wat het die mens eintlik wat hy nie eers van My liefde en erbarming ontvang het nie, en waar wil hy iets vandaan kry anders as uit My liefde, erbarming en barmhartigheid?!

9. Maar as hy eers My liefde veroordeel en haar vir altyd verban het deur `n vloek daaroor uit te spreek, hoe, vertel My dit, Adam! hoe moet hy dan verder water uit die bron put wat hy voorheen heeltemal toegegooi het met grond, klippe, sand en allerlei puin?!

10. Daarom moet die een broer nooit die ander oordeel nie, tensy Ekself die uitdruklike bevel daartoe gegee het! 

11. Wie egter op eie gesag oordeel, het dan oor homself die doodsoordeel gevel, omdat hy die lewe van al die lewe uit hom verban het! 

12. Veronderstel dat iemand so geweldig kwaad geword het vir sy broer, dat hy sy huis in die nag aan brand wil steek, en hy met sy slegte werk begin, maar dat daar, van die fakkel van die vertoornde man, `n vonk op sy eie huis sal val, sodat hy dit aan brand steek voordat hy die huis van sy arme broer met sy fakkel kon bereik, aan wie sal die boosdoener dan later die skuld kan gee dat hy nou deur daardie vreeslike vuur van al sy eie hawe en goed, al sy lewensmiddele en sy woning beroof is?! 

13. Wat Ek jou hier met dié beeld getoon het, gebeur met elke toornige, geestelik in sy eie huis; want voordat hy die verderflike brand van die vloek van die veroordeling wil aanrig by sy broer, het hy al lank vooraf in sy eie huis die alles verwoestende brand veroorsaak wat daar alles verteer en vernietig, waarmee Ek hom baie goed toegerus het vir die ewige lewe! 

14. Laat niemand daarom `n vloek uitspreek oor `n broer wie stellig `n sonde teen hom begaan het. 

15. Maar, laat hy, in plaas van `n vloek, altyd `n seën oor hom uitspreek dan sal hy sy broer en homself ook altyd waaragtig oordeel, nie tot verderf nie, maar tot die ewige lewe!

16. As Ek alle dinge sou geskape het tot verderf en om dit ten gronde te laat gaan, sou Ek dan as die ewig heilige en eindeloos wyse God wel wys gehandel het, deur ooit iets te skep?!

17. Ek is van mening, dat selfs die ergste en mees boosaardige dwaasheid nouliks tot so `n daad in staat sou wees, Ek wie `n heilige, ewige, oneindig wyse en allerliefdevolste God en Vader van al My kinders is!

18. Omdat Ek dus alles geskape het vir die ewigheid, selfs so, dat selfs nie eens die minste gedagte wat die allergeringste mens allervlugtig gedink het, verlore sal gaan nie; - om welke rede sou julle julleself dan oor en weer wil veroordeel tot julle verderf?!

19. Onthou daarom dit, Adam, dat Ek alleen die ware regter is; maar wees jy `n ware seun van My, wat altyd oordeel soos Ek alle dinge beoordeel, naamlik:

20. Nie deur te vervloek nie, maar deur My liefde, erbarming, geduld, lankmoedigheid, goedheid, barmhartigheid en sagmoedigheid.

21. Doen jy en al die ander nou net so, dan sal julle altyd die ewige lewe hê vanuit My! Amen.”

Horadal word tot ware leier van sy volk aangestel. Die drie tekens van barmhartigheid vir Horadal

109 Na hierdie woorde rig die hoë Abedam Hom tot Horadal en sê: “Maar jy, Horadal, wat die heilige vonkie van Farak so getrou in jou hart bewaar het deur alle storms van versoekings heen wat deur die slang en vanuit haar deur die wêreld veroorsaak was, sien, hier voor jou staan nou meer as die vonkie van Farak, `n oneindige son, Ekself, van wie Farak getuig het, - Ek, die ewige, oneindige, almagtige God, die groot Skepper van alle dinge, wat die hemel en alle eindelose wêreldruimtes van die uiters klein tot die allergrootste vervul, - Ek, die mees heilige, allergrootste, die aller suiwerste, ewige liefde, - Ek, die enigste ware Vader van jou en van al Adam se kinders, Ek, wie alleen die lewe het en dit vanuit My gee, - Ek, - Ek staan nou voor jou!

2. Jy het die vonkie van Farak so trou in jou hart bewaar en het aan Hom geglo, wie jy nooit gesien het nie, asook aan die heimlike roep in jou; en jy het nie daaraan getwyfel dat Ek met hierdie heimlik stille roep, My wil aan jou te kenne gegee het nie. En toe jy die roep in jou verneem het en herken, het jy ook dadelik streng daarvolgens gehandel. Aan jou sê ek kort en goed: Omdat jy My in die kleine waaragtig trou gebly het, sal jy My ook sekerlik van nou af aan des te trouer bly, aangesien jy nou die Een Self sien en hoor oor wie Farak aan die volk in Hanoch gepredik en geprofeteer het, - en daarom sal jy ook by jou volk meer verteenwoordig as die plek van Farak in Hanoch!

3. Horadal, met hierdie woorde gee Ek jou nou verantwoordelikheid oor die grote, omdat jy My in die kleine trou gebly het, en Ek maak jou sodoende tot `n ware leraar en leier van jou volk!

4. Sien, daar is nog baie blindes onder hulle; maar met My lewende woord sal jy hulle almal siende en lewend maak!

5. Van nou af sal jy My wil egter nie saggies meer in jou hoor, soos in die laagte nie, maar soos jy My nou hoor, sal jy hom, dit wil sê My wil, altyd in jou, buite jou en bo jou hoor! Ook al sal jy My nie sien soos nou nie, tog sal jy My altyd hoor soos nou!

6. Horadal, Ek sê vir jou, jou geloof is groot; want sonder `n teken, behalwe dit van My twee bodes wie Ek jou gestuur het, het jy geglo dat dit waaragtig Ek is, wat dit vir jou gesê het!

7. Waarlik, vir jou was die tweede klein teken, die seëning van die voedsel en die drank vir jou volk, nie nodig gewees nie, omdat jy reeds lank in jou hart so vas aan My geheg was, nog voordat jou oë My wese gesien en jou ore die stem van die Vader uit My mond gehoor het!

8. Omdat jy nou vir My, jou God en Vader, gesien en gehoor het en jy vas glo dat Ek die Een is wie dit aan jou sê en jy My gevra het of jy My mag liefhê, waarop Ek jou reeds tevore die drie groot woorde gegee het, wil Ek jou as loon nou ook drie groot tekens gee, omdat jy so vas geglo het dat dit waaragtig Ek is, die enigste ware, ewige, oneindige, almagtige God en Skepper en Beskermer en Bestuurder van alle dinge en die enigste ware, mees liefdevolle Vader van alle mense en engele.

9. Hierdie drie groot tekens sal wees, dat jy ten eerste op wonderbaarlike wyse spoedig in die land wat nuut toebedeel is vir jou en jou volk, alles wat Ek jou vooraf beloof het, behoue en goed sal aantref. 

10. Ten tweede sal jy in die toekomstige krag van jou wil, volgens My woord, altyd ervaar waartoe Hy alles in staat is wat dit nou aan jou openbaar, beloof en waaragtig gee.

11. En as derde teken sal jy altyd My lewende woord en die ewige lewe daaruit behou. 

12. In hierdie drie groot tekens sal jy al My eindelose liefde vir jouself, sowel as vir jou volk, eers heeltemal besef en ook hoe bowenal goed Ek, jou heilige Vader, altyd is!

13. Ontvang nou My volle seën, - en gaan dan op die weg!

14. Die twee bodes sal jou begelei in die land wat nie ver van hier geleë is nie, tussen môre en middernag.

15. Maar laat jou wapens hier agter by Adam as teken dat My vaderliefde sterker is as alle mag van die slang!

16. En gaan, deur My geseën, in My Naam op die weg! Amen!”

Die afskeid van Horadal en syne. Die afskeidswoorde van die Heer en Sy aansporing tot liefde

110 Na hierdie woorde van Abedam kom die hele volk ten slotte orent in opdrag van Horadal; Horadal self beloof die Heer onverbreeklike trou en met sy tien aanvoerders dank hy Hom uit die diepste van sy hart.

2. Nadat hy die Heer vir soveel barmhartigheid, liefde en erbarming gedank het, vra hy eweneens aan die Gewer van alle goeie gawes of hy vir die volk ook `n sigbare teken moes oprig ter herinnering aan hierdie so groot dag van barmhartigheid en erbarming, sodat dit hulle by die aanblik daarvan altyd dankbaar sou herinner wat se grootse dinge Hy aan hom en die volk wat onder sy leiding gestaan het, aan heerlikheid en vaderlikheid gedoen het.

3. En Abedam onderrig hom daarop as volg: “Horadal, luister! Ek loof jou omdat jy `n regte verlange het om My Naam blywend te verheerlik voor jou volk; maar tog sê Ek vir jou: As die volk korrek onderrig is, dan het dit in My groot skepping die heerlikste en vanself blywende herinneringstekens in oorvloed.

4. Maar as die volk dom is, sodat hulle nooit sal let op die tekens wat Ek dag in en dag uit op wonderbaarlike wyse voor hulle oë verrig nie, waarlik, jy kan dit glo, want Ek sê dit vir jou, dan sal hulle ook nie let op die een of ander dooie teken wat deur mensehande bewerkstellig is nie.

5. Let hulle egter op die lewende tekens, sê My, waarvoor is die dooie tekens dan nodig?!

6. Ek gee immers al `n groot herinneringsteken vir jou en vir jou hele volk deurdat jy in My Naam alle mag en krag van My lewende woord in jou het en jy kan dit ook aan elkeen deelagtig laat word, wie volkome erns maak met die opwekking van sy gees en die ewige, onverganklike lewe vanuit die gees.

7. Kon Ek jou dan nog iets groters gee as wat Ek jou gegee het in die drie woorde, - en sou jy as allerbeste herinneringsteken iets hoër, heerliker en beter vir My kan oprig as die heilige, lewende teken van die ware liefde in die hart van elke mens?!

8. Bly dus ook altyd by dié teken; en solank as wat jy sal bly by dié teken, in dié teken en dié teken in jou, solank sal Ek ook steeds magtig en kragtig in julle midde wees as die mees volkome herinneringsteken aan Myself en derhalwe ook aan al My liefdedade, wat Ek aan jou en jou volk verrig het. 

9. Maar as jy die groot, vir My as enigste geldige teken van die ware en lewende liefde tot My, in julle harte ten gronde sou laat gaan, dan sal ook die groot herinneringsteken verdwyn uit julle midde.

10. Wanneer dit egter gebeur, dan sou ook alle ander niksseggende tekens vir julle net so weinig nut hê as die winde wat op die ander hemelliggame weldadig waai, vir die aarde het, maar waarvan die aarde niks merk nie!

11. Bly daarom by die enigste teken, die van die liefde! Want sy is die beste en altyd sekerste herinnering aan die voorwerp wat mens waaragtig bemin; maar as sy afgekoel is, dan kan die voorwerp wat weliswaar vroeër geliefd was, maar nou nie meer nie, deur die alles vergetende koue van die hart, wel sonne stuur as herinneringsteken aan die koudgewordene, maar dit sal vergeefse moeite wees, - want die ys gaan verlore as dit eers warm geword het! 

12. Soos die vuur egter die dood gee aan alle materie, so gee ook die vuur van die liefde die dood aan hulle wie haar ontrou geword het, wanneer sy na hulle toe terugkom; omdat hulle verkil en verstar het tot ys!

13. Maar wie die heilige groot teken van die liefde in sy hart goed behoed het vir alle tye van die tye, sal ook in die lewensvuur bly net so ewig onverganklik as die vuur self in die vuur, omdat die vuur die lewe is vir die vuur!

14. Wees jy goed bewus daarvan en wek dit op in jou hele volk; dan sal jy lewe en jou hele volk in en met jou, en daardeur ook geheel in My en Ek in die volk!  

15. Dink maar nie dat die een dag beter geskik is daarvoor as die ander nie, of dat daar vir My vooraf op `n bepaalde dag een of ander offer gebring moet word nie, voordat iemand My in sy hart mag nader!

16. O Horadal, dink dit maar nie! Want soos by julle, die liefhebbende mens by sy bruid of sy liewe vrou nie dag en uur bepaal waarop hulle mekaar bemin nie, so is dit ook by My; wanneer iemand sy hart tot My verhef, is dit altyd goed!

17. Daarom moet die Sabbat alleen maar `n dag van algemene onderwysing wees, maar nie byvoorbeeld `n dag uitsluitlik vir My liefde nie; daarvoor is elke dag dus ewe goed. 

18. Bemin My altyd; maar behou die Sabbat as `n dag vir die onderrig in My liefde, dan sal julle ewig lewe!

19. En nou kan julle julleself op die weg begewe in My Naam! Amen.”

Die reddingsdaad van die ylbode Lamel. Die relaas van die geredde meisie oor die gruwelikhede in Hanoch

111 Na hierdie woorde dank Horadal die hoë Abedam nogmaals en daarna wend hy hom tot die tien aanvoerders en sê aan hulle:

2. Gaan nou heen in die Naam van JaHWeH en sê aan die volk dat hulle die Heer moet dank en sorg dat hulle daarna reisvaardig is, sodat ons nog voor sonsondergang kan opbreek in die Naam van ons Heer en groot God, wie `n ware, heilige, liefdevolle Vader is! Amen.”

3. En dadelik gaan die tien aanvoerders na die volk en doen dit wat Horadal hulle opgedra het volgens die wil van die Heer.

4. Binne `n minuut was almal reisvaardig; maar toe Abedam Kisehel en Sethlahem opdra om nou die volk na die vooraf genoemde land te lei, sien, toe kom Lamel terselfdertyd soos `n ylings vlieënde voël verbygesnel, met `n meisie in sy sterk arms!

5. Toe hy by Abedam aankom, val hy op sy knieë voor Hom neer, sit die meisie op die grond en begin in alle liefde en deemoed te spreek, nadat hy eers vir Abedam met `n nederige hart vir die suksesvolle uitvoering van die buitengewoon swaar werk gedank het.

6. "Ek het die werk wat U my in my hart opgedra het, tot `n suksesvolle einde gebring.

7. Van al diegene wat U my in my hart aangewys het om hulle in U mees heilige Naam te red, het daar nie een agtergebly nie.

8. Maar, o heilige, liefdevolle Vader, sien, die meisie het ek weliswaar nie in my hart gevind nie, maar ek het haar eensaam wenend by `n breë riviertjie aangetref!  

9. Ek het haar in die treurige toestand gevra: “Arme kind, wat skeel daar, dat jy so bitter huil en dan vertwyfeld jou hare uitruk?”

10. Die arme wese het diep gesug; en toe sy na `n wyle tot haarself gekom het, vertel sy die volgende: 

11. “Groot man, terwille van die groot God wat die hoë verslae broers van die uiters wrede Lameg nog aan my ouers verkondig het, vra ek jou om na my, die allerarmste kind van die aarde, te luister!

12. En as jy my ontsettende nood eenmaal in kort en volledig verneem het, betoon dan erbarming met my nog jong lewe en maak my dood!

13. Luister nou; dit is my treurige lewensverhaal: My ouers was, ondanks die vreeslike verbod van die allergrootste tiranne, tog heimlik troue aanhangers van die groot Farak en het aan die groot, almagtige God wat deur hom verkondig was, geglo.

14. `n Bose gees moes dit egter aan Lameg verraai het! Hy het my liewe ouers onmiddellik deur wrede beulsknegte laat haal; net vir my as die enigste kind het hy in die huis gelaat.   

15. Dit het nie lank geduur nie, of hierdie beulsknegte het my arme ouers weer tuisgebring. Hier moes hulle hulle dadelik ontklee. Toe hulle nou beide geheel naak daar gestaan het, bleek en sidderend oor hulle hele liggaam, gryp die beulsknegte eers my arme moeder en lê haar op die grond neer; toe gryp hulle haar sagte hande, strek dit strak gespanne op die grond uit en slaan dik, skerp spykers deur haar handpalms.

16. Dieselfde het hulle ook met haar voete gedoen. Die luide geskreeu van die pyn het die ore van die onmense verbygegaan!

17. Toe hulle met my moeder klaar was, doen hulle ook by my vader wat hulle my arme moeder aangedoen het.

18. Na hierdie ysingwekkende handeling skuif hulle `n ruwe klip onder die rug van my moeder in, sodat sy daar gelê het soos `n strakgespanne snaar op `n klankbord, om vervolgens hulle waarlik sataniese sinlike lus te bevredig!

19. Na die pleeg van hierdie gruwelikhede sny hulle eers albei se buike oop, neem my toe in hulle midde en dwing my om die oë van my ouers uit te steek, en om die god Lameg voortdurend daarby te loof. 

20. Op daardie oomblik het ek bewusteloos inmekaar gesak en was hierheen gebring, en soos jy sien, aan hierdie paal vasgebind om van die honger om te kom.

21. Wat daar nog verder met my arme, hoogs ongelukkige ouers gebeur het, weet ek nie meer nie; maar soveel is seker, dat hulle nog meer gemartel was en ten slotte met huis en al verbrand is!

22. Nou weet jy alles, en kan jy met my doen wat jy wil; maar laat my net nie in lewe nie!”

23. Sien, heilige Vader, deur dié verhaal het dit gebeur dat ek `n kind, meer as wat daar in my hart getel was, hierheen gebring het!

24. Want nog nooit het ek so `n groot medelye vir iemand gevoel, as vir hierdié arme kind nie!

25. Daarom sal U dit my wel vergewe dat ek meer gedoen het as wat U my opgedra het; want wat ek daardeur aan `n gewisse ondergang ontruk het, het ek U hier immers getrou ten offer gebring.

26. O Vader, neem dit barmhartiglik aan!” Abedam buig Hom onmiddellik vooroor na Lamel, hef hom van die grond op en sê aan hom:

27. “Lamel, Ek sê vir jou, sien, met dit wat jy gedoen het, het jy meer gedoen as wat jy ooit in jou hele lewe gedoen het!

28. Maar laat ons eers die hele volk vertrek na hulle bestemde land, eers dan sal Ek My tot dié arme kind wend! Sy moet eers ietwat tot haarself kom; en dan sal Ek die beste doen vir haar en vir jou! Amen.”

Die opdrag van die Heer aan Kisehel en Sethlahem om Horadal se volk na hulle land te lei. Die gevolge van vloek en seën

112 Nadat die hoë Abedam vir Lamel aangesê het om `n rukkie te wag, rig Hy Hom tot Kisehel en Sethlahem en sê aan hulle:

2. “Luister! Net soos wat julle Horadal se volk hierheen gelei het, gaan julle hulle nou lei na die land wat Ek reeds sedert alle tye van die aarde vir dié volk bestem het; want Ek het immers reeds lank, ja sedert ewighede geweet en het altyd geweet wat Ek wil doen en wat Ek sal doen en niemand buite My weet wat Ek sedert ewighede van plan was om te doen nie.

3. Gaan daarom heen en lei dié volk na die plek wat Ek bepaal het!

4. My gees in julle sal die plek baie presies vir julle aandui tot waar julle die volk moet begelei.

5. Wanneer julle hierdie plek bereik het, seën dan die volk in My Naam en seën ook die land en hulle nuwe wonings vir hulle, wat lyk soos die wonings hier op die hoogtes!

6. As julle dit alles gedoen het, keer dan weer vinnig terug, sodat julle die aandmaal nie sal verpas nie: gaan nou! Amen.”

7. Na hierdie opdrag dank beide vir Abedam vir hierdie barmhartigheid en gaan onmiddellik aan die werk.

8. Horadal, oorvloeiend van dankbaarheid, staan al gereed om met sy volk op weg te gaan.

9. Toe die twee van hulle, hulle reeds met enkele treë op natuurlike wyse bereik het, was daar nie meer gerus nie, maar almal het in beweging gekom en die gidse opgewek gevolg.   

10. Met die vertrek van die volk ween Adam en stuur hulle die een seën na die ander agterna, by byna elke tree wat hulle geneem het.

11. Abedam merk dit egter en prys hom en sê: “Adam, as jy in plaas van so menige vloeke wat jy uitgespreek het oor die laagte steeds so sou gehandel het soos wat jy nou handel in die gees van My liefde en erbarming, waarlik, die vlaktes en die diep dale van die aarde sou nie tot `n hel geword het nie!

12. Maar omdat jy aldeur meer regverdiging gevind het in die vervloeking as in die liefde, het dit so ver gekom dat die mense in die laagte gehandel het soos wat jy so pas weer `n nuwe getuienis uit die mond van Lamel gehoor het. Die onweerlegbare bevestiging daarvan bevind haar hier lewendig aan My voete.

13. O Adam, wat kon jy My en die hele skepping nie alles bespaar het nie!

14. Omdat jy egter in die vervloek altyd meer behae geskep het as in die seën, is dit nou die gevolge vir jou en My en sy sal aan die aarde bly kleef tot aan die einde van haar bestaan!

15. Waarlik, Ek sê vir jou, groot en swaar was jou eerste belangrike fout, dat jy My gebod vergeet het en jy jou laat bedwelm het, en goed laat bedrieg het deur jou eie slang, waardeur hemel en aarde uit hulle voeë gelig was. Maar tog kan dit alles eerder en makliker goedgemaak word as die vele vervloekings wat jy, weens Kain se misdaad, oor die armsalige laagte uitgespreek het!

16. Ek sê egter vir jou: Kain se daad was weliswaar baie erg, tog was dit nouliks `n doudruppel ten opsigte van die hele see, vergeleke met dit wat jy al vroeër in die begin teen My onderneem het, toe jy jou as `n meester bo My wou verhef het!

17. Maar kan jy My ooit die verwyt maak dat Ek jou daarom vervloek het?!

18. Wel het My onaantasbare gewydheid, wat jy so ernstig aangetas het, die bodem van die aarde vervloek, sodat sy distels en dorings vir jou sou dra; 

19. Maar My groot liefde vir jou het weer spoedig die vloek oor die bodem van die aarde weggeneem, waarop sy, soos jy nou al lank gemerk het, weer opgebloei het en tot `n nuwe tuin geword het!

20. Terwyl Ek die vloek oor die aarde weggeneem het, sien, het jy egter alle vlaktes en dale vervloek en ook al hulle bewoners en jy het dit sover gebring, dat daar nou al, tydens jou lewe, dergelike vrugte ontspruit het op die bodem wat deur jou vervloek is. Hier aan My voete sien jy `n nuwe getuienis daarvan! 

21. Ek het vir Farak, `n engel wat deur My geseën is, as leier na die diepte gestuur; kon jy nie, in plaas van om te vloek, dieselfde in My Naam gedoen het nie?!

22. Dan sou die diepte nou heerliker gebloei het as al hierdie hoogtes!

23. O Adam, Adam! Kyk net goed na die meisie wat nou aan My voete lê en wie se hart suiwerder is as die son in die middel van die dag!

24. Wat haar ouers nou oorgekom het, as gevolg van jou vloek, sien, dit sal eendag as gevolg daarvan gedoen word aan die Seun van `n maagd, wie Ek tot lewe sal wek met die gees van die meisie wat hier aan My voete lê!

25. O bedink tog wat jy met jou vloek aangerig het! Maar dit is nou eenmaal so; laat ons daarom vir die toekoms sorg en waar moontlik die gruwels van die verlede vergeet!

26. Adam, roep al jou vloeke terug en gee in ruil daarvoor seën! Gee My seën in ruil daarvoor; want elke slegte werk is immers van meet af aan jou eie werk gewees! Vervloek daarom voortaan nie meer nie, maar seën alles! Amen.”

Die Heer spreek vermanende woorde tot Adam, wat wanhopig is weens sy dwaasheid

113 Toe Adam hierdie woorde van Abedam hoor, het hy treurig geword en wis hy nie meer wat om te sê of te doen nie. 

2. Sy gedagtes gaan tekere en hy soek die groot beslissende “waarom”, wat dit uiteindelik sou regverdig. Maar al sy moeite was tevergeefs, en hy vind nie die groot “waarom” nie; en so staan hy weer op die punt om homself geheel en al te verwens en te vervloek, omdat hy homself nou as die enigste oorsaak van al die bose, slegte en verkeerde beskou.

3. Maar Abedam neem sy hand, kyk hom reguit in die oë en sê na `n rukkie aan hom:

4. “Adam! Wat se mens is jy tog! Wil jy soos `n klip word?! Is die lewe dan werklik so iets veragtelik dat jy dit in jouself wil vervloek en jy jouself heeltemal na gees en liggaam wil dood, net soos die lewe in alle kinders wie Ek uit jou laat voortkom het?! 

5. Adam, jy leef reeds baie jare op hierdie aarde en jy het jou lewe byna tot nou toe deurgebring met vervloeking, volgens jou skerp geregtigheid. Jy was tevrede daarmee, omdat jy steeds gemeen het dat Ek welbehae gevind het in jou regterlike, onverbiddelike strengheid en in jou vaderlike vloek teen elke kind wat swak en onversigtig genoeg was om teen jou wil te handel.

6. Maar nou, noudat Ek jou wil reinig, wat dan ook die enigste rede is dat Ek jou op al jou onvolkomendhede wys en dit alles sigbaar vir jou en al jou kinders doen om jou heeltemal in staat te stel om die lewe volledig uit My op te neem, - nou dus, noudat jy gehoor het dat Ek glad geen welbehae vind in die vervloeking en ook nie in die veroordeling nie, maar alleen in die liefde, wat die enigste is wat leef, is jy baie kwaad in jou hart en het jy genoeg van die lewe gehad! 

7. Nadat jy eers uit louter geregtigheid byna elke aardse stoffie veroordeel het, wil jy nou, jouself vervloekend, teen jouself tekere gaan om jou daardeur in `n sekere sin op My te wreek, omdat Ek teen jou ou regsorde is, vanweë My groot liefde, erbarming en geduld!

8. O Adam, Adam, Ek sê vir jou: Jy stel My liefde en geduld baie erg op die proef! 

9. Bedink hoe lank Ek reeds alle geduld met jou het; bedink: Toe daar in die hele oneindigheid nog geen son gebrand het nie, en daar nog nouliks deur My aan die aarde gedink was, het Ek jou gees geskep, vir die allersuiwerste liefde en Ek wou hom vrymaak tot `n selfstandige wese teenoor My en tot My groot welgevalle; toe het jou gees reeds ernstige sorge vir My gebaar, deur sy onbuigsaamheid en het daardeur My geduld steeds langer en langer op die proef gestel.  

10. Welke ewige lang tydreekse het daar sedertdien vervlieg, sedert Ek jou in die lewe geroep het!

11. En hoe baie is My geduld deur die rye van ewighede, terwille van jou, tot in die oneindigheid uitgerek!  

12. Kyk na al die tallose sterre; tel hulle, die eindelose baie, groot en harde wêreldmassas, wat nagenoeg die hele sigbare uiterlike oneindigheid beslaan! Wat is hulle?

13. Adam, weet jy wat hulle is?! - O Adam, Adam, kyk en luister:

14. Iedere sandkorreltjie waaruit die een of ander hemelliggaam bestaan, is van jou kant af gesien, op sigself reeds `n intense beproewing van meer as duisend jaar vir My geduld, gemeet volgens die vlug van die tye. 

15. Tel nou die eindeloos baie wêrelde in al die eindelose ruimtegebiede; tel dan die eindelose veelheid sandkorreltjies waaruit hulle bestaan, as dig aaneengerygde atome; stel jy dan vir elke enkele atoom `n duisend jaar van goddelike geduld voor van My liefde teenoor jou!

16. As jy dit ryplik oorweeg het, sê My dan hoe lank Ek nog geduld met jou moet hê voordat jy `n wese word, volledig in die sin van My ewige liefde tot jou en Ek sal elke tydperk wat jy noem, van jou aanneem!

17. Maar o wee, as jy `n selfmoordenaar sou word; Ek sê vir jou: Daar bestaan geen oomblik so vinnig soos dit waarmee Ek jou en die hele skepping sou prysgee aan My toornvuur nie, met uitsondering van die weinige getroues!

18. Waarlik, Ek sal eerder vir ewig geduld hê met elke sondaar, as net een oomblik met `n selfmoordenaar!

19. Draai derhalwe tog net heeltemal om en sien wat ek aan jou gedoen het, wat Ek nou doen, en wat Ek nog sal doen aan al jou kinders, dan sal Ek My tot jou wend en jou uit die moeras van jou langdurige blindheid tot My verhef en jou die lewe gee!

20. Maar vervloek voortaan nie meer nie; want die aarde is nou reeds vir honderdduisend jaar heel ryklik voorsien van jou veroordelings!

21. Begryp dit nou eens en wend jou heeltemal tot My! Amen.”

Adam se visioen: Die vrou op die son vertrap die kop van die slang

114 Toe Adam hierdie tweede toespraak van Abedam gehoor het, word sy hart onmiddellik weer vervul met berou. Nou eers sien hy hoe sake met hom en met sy orde staan en hoe anders JaHWeH se orde eintlik was, noudat JaHWeH, as sigbaar in Abedam, Sy ewige orde bekend maak. 

2. Noudat hy dit ingesien het, val hy ook dadelik voor Abedam neer en begin smekend die volgende uit die diepste van sy innerlike te spreek:

3. “O JaHWeH, mees heilige Vader, in Abedam hier sigbaar voor my, sien, twee Adams lê hier voor U in die stof van hulle totale nietigheid; die een is `n algemene, maar die ander is `n individuele, op homself staande Adam. 

4. O JaHWeH, mees heilige Vader! Neem barmhartig die algemene van my weg en laat ek die tyd wat my nog gegun word vir myself lewe, sodanig dat dit U mag behaag!

5. Want nou eers sien ek duidelik in dat dit volkome onmoontlik vir my is om die algemene Adam weer terug te bring op die weg van U ewige, heilige orde, ofskoon ek hom maar net afgekeer het van die weg van die verderf en van die ondergang.

6. Sien my daarom allerbarmhartig aan in die eenvoudige persoon wie hier voor U lê in die stof van alle nietigheid en verhef hom tot die lig en sodoende tot eenheid met U!

7. Maar wat my voormalige algemeenheid betref, neem hierdie eindelose las barmhartiglik van my af en doen met my algemeenheid soos dit vir U welgevallig mag wees.

8. O JaHWeH, neem haar op U skouers!

9. U heilige wil geskied altyd en ewig! Amen.” 

10. Met hierdie woorde van Adam gaan die natuurlike son weliswaar onder, maar Abedam laat Adam in sy hart die opgang van `n ander son sien, en toon aan hom `n stralende vrou, wie op die son staan en die kop van `n slang vertrap wat onder haar voete is en heeltemal om die son gedraai het.

11. Abedam buig Hom vooroor na Adam, raak hom aan en sê vir hom om op te staan; en toe Adam hom eindelik opgerig het, neem Abedam hom weer by die hand en sê:

12. “Adam, wat sien jy nou?” En Adam antwoord:

13. “O JaHWeH, `n nuwe son sien ek in my opgaan, - maar ondanks haar hemelse skoonheid, was sy tog byna van alle kante deur `n kragtige slang vasgedraai!

14. Maar weldra sien ek `n groot stralende vrou op hierdie son kom; hierdie vrou het geen vrees vir die slang nie en trap met geweld op sy kop.

15. Maar toe die slang moeite doen om die sterk vrou te oorweldig en in haar hak te byt, sien, toe werp die vrou `n appel na die kop van die slang; die slang hap na die appel en byt hom daarin vas.”

16. Hier swyg Adam en slaan hom drie maal hard op sy eie bors en sê daarna nog:

17. “O JaHWeH, dit was my groot skuld voor U!”

18. Maar Abedam antwoord hom: “Adam, waaroor jy so pas gevra het, het Ek reeds gedoen, en wel soos jy dit in jouself gesien het!

19. Sien, nou is die algemene Adam heeltemal van jou afgeneem en is jy gelyk aan elke kind uit jou!

20. Sorg daarom nou vir die oorblywende tyd van jou lewe, en leef `n klein lewe in My orde en vaderliefde!

21. Maar wat die algemene Adam betref, sien, dit het Ek, as die son van alle hemele en wêreldsonne en wêrelde op My geneem, soos jy gesien het toe die slang hom om My son gedraai het!

22. Die meisie hier uit die laagte is die vrou wat jy op die son sien staan het en die kop van die slang sien vertrap het!

23. Nie haar liggaam nie, maar haar siel en haar gees moet jy beskou!  

24. Die meisie het meer in die laagte gely, as wat `n mens ooit gely het; maar eendag sal sy `n vergoeding kry wat so groots is, dat die hele oneindigheid met die grootste eerbied daarvoor sal terugdeins!

25. Begryp dit goed, Adam, jy, die enkelvoudige nou; want dit sal gebeur, waarlik, waarlik, waarlik! Begryp dit! Amen.”

Adam se hardop lofprysing oor God se erbarming en Sy menswording in Abedam

115 Na hierdie woorde van Abedam word Adam, en almal wat aanwesig was, so geroer, dat hulle vervul van vurige liefde en diepe ware dankbaarheid begin te huil en Adam ten slotte uitroep:

2. “O mens, o mens! Wat sou jy deur die liefde van die ewige, heilige Vader kon gewees het as jou eie vrye wil jou nie onheilig gemaak het ten opsigte van Hom nie!

3. Hoe oneindig goed is U, o heilige Vader, - en hoe diep moes ons nie geval het voor U nie, dat U ewige liefde ons slegs deur oneindige groot erbarming kan red!

4. Ja, - nou eers, nou, nou eers sien ek in, wat U, o mees heilige Vader, vir ons gedoen het, nou doen, en ewig sal doen!

5. Laat my dit nou uitskreeu dat alle wêreldpole my stem kan hoor: - Laat my verkondig soos alle donderslae van die wêreld, laat my so luid verkondig aan alle skepsels, alle wêrelde en alle hemele, watter oneindig grootse ding die Heer, die eindeloos heilige God, vir ons, die eindeloos diep gevalle sondaars teenoor Hom, gedoen het!

6. Hoor dit, alle hemele, jy son, jy maan en aarde, verneem dit uit my mond:

7. God, die ewige, die oneindige, die heilige, die almagtige God! O hart, my hart, breek nou nie die stem van my tong nie; laat nou toe dat ek dit uit alle mag uitskreeu! Hy, Hy, vir wie duisendmaal duisend jaar is soos die allervlugtigste oomblik, Hy, vir wie se ademtog alle eindelose ruimte bewe en die ewighede uit die allergrootste eerbied in die niet terugsink, Hy, wie met `n blik duisendmaal duisend sonne kan laat ontstaan en weer laat vergaan, Hy, Hyself in eie persoon wat ons, die mees onwaardigste skepsels, Sy eindelose gewydheid vergetend, vanuit Sy mees heilige diepte aangesien het, omdat ons deur ons allergrootste vrywillige boosheid so onmeetlik diep van Hom en voor Hom geval het, om ons Sy groot erbarming ten deel te laat val, die hele oneindigheid gevul met tallose trappe, sodat ons weer na Hom toe kan opklim!

8. Sy eindelose liefde en erbarming het gesien dat hierdie weg vir die gevallenes te eindeloos swaar was; Hy het daarom Sy eindelose gewydheid nog meer vergeet, op die wye vleuels van Sy almag Self langs al die eindelose trappe na ons afgedaal en wel soos wat Hy hier voor ons staan, `n Mens volgens kleur en gestalte, gelyk aan ons; so wil Hy ons ten eerste die weg bespaar wat ons ewiglik nooit heeltemal sou kon beklim nie, en om vervolgens as die Allerhoogste, die Ondenkbaarste te word vir ons, die allergeringstes en allerdiepste gevallenes van al Sy skepsels, wie hulle vrywillig op die mees boosaardige manier van Hom weggedraai het.  

9. Hoor, hoor dit, alle eons van lewe wat uit Hom gestroom het! Om vir ons, o God, o God, o God! Grote, heilige God, my moeë, sterflike tong waag nouliks om dit uit te spreek! Om vir ons sondaars van die sondaars `n enigste ware, liefdevolle, erbarmingsvolle, heilige Vader te word!

10. Asof dit nog nie genoeg was soos Hy nou voor ons staan nie: `n Vader, maar soos my gees dit gesien het, om eens uit oorgroot liefde vir ons, allerlaagstes, self die as ewig blywende sondige vorm van ons vlees aan te neem, waarin ons geval het voor Hom, die ewig Heilige, om ons nog nader na Hom toe te trek, - om ons Redder, Leidsman, en allerwysste Broer te word!

11. Nee, nee, nee, dit is te veel! Abedam! Abedam! Abedam! Eindeloos heilige, mees liefdevolle Vader! Wie en wat is ons dan, dat U ons so onbegryplik barmhartig is, terwyl ons tog die mees waardeloosste is vir U deur en in U hele oneindigheid?” 

12. Hier onderbreek die hoë Abedam vir Adam en sê aan hom: “Luister, Adam, eindelik sien jy in wie Ek is en wat Ek doen!

13. Maar Ek sê vir jou: Bly voortaan soos wat jy nou is, dan het jy al die ewige lewe in jou! 

14. In jou grootheid was jy eens geroep om vir My hart `n lieflike broer, `n speelgenoot en innige deelgenoot van My ewige, oneindige volkomendhede te word.

15. Maar toe jy dit nie wou word as die geestelike Adam in die heelheid van jou wese nie, wat van My ontspruit het, sal jy egter in al jou kinders tog dit word waarvoor My hart jou eens so verlangend, allerheerliks uit haar laat ontstaan het!

16. Begryp dit! Sien, dit is waarom Ek dit alles doen en Ek het nou vir ewig, soos eens op `n tyd na die grootste, My hart nou gewend na die kleinste om die bo almal te verhef! Nou, niks meer verder nie!

17. Omdat die aand gekom het, moet ons na die huis gaan, na hulle wie al verlangend op ons wag!

18. En jy Lamel, neem die meisie en dra haar voor My uit as `n groot oorwinningsteken! Amen.”

Die vraag van Pura, die meisie uit die laagte, na die persoon van Abedam

116 Maar toe Adam en alle aanwesiges gehoor het wat die hoë Abedam oor die meisie gespreek het, loof en prys hulle Hom bo alles.

2. Lamel tel haar dadelik op sy arm en gaan voor Abedam staan, soos Abedam gevra het.

3. Die meisie het alle woorde van Abedam goed begryp, en ook uit die woorde van Adam en die luide lofuitings uit die mond van alle aanwesiges het sy stilletjies afgelei dat daar iets heel besonders agter Abedam moes skuil. Haar aangebore nuuskierigheid laat haar nou nie meer met rus nie. 

4. Om presies te wete te kom wat se besondere man Hy eintlik was, bring sy haar mond ietwat bevrees na Lamel se oor toe en sê met `n lig bewende stem aan hom:

5. “Liewe, groot en baie sterk vriend! Kan jy my miskien vertel wie hierdie man eintlik is, wat soos ek verstaan, “Abedam” genoem word?

6. Want sien, ek vra dit vir jou, omdat dit vir my baie vreemd voorkom dat hy nie anders daaruit sien as elkeen van julle nie; maar Sy woorde skyn, ja is werklik hemelsbreed verskillend van alle nog so verhewe klinkende woorde wat uit `n ander mond kom; dit lyk asof hulle die hele hemel en die hele aarde deurdring!

7. Maar wat my die allermeeste vreemd voorkom is dat al my angs en droefheid my heeltemal verlaat, so gou as wat ek Hom in die oog kry. Dit sou vir my nou volkome onmoontlik wees om te treur en te ween oor my so erbarmlik tereggestelde ouers!

8. Daarom, liewe, groot en baie sterk vriend, vra ek jou om my iets van naderby te vertel oor hierdie buitengewoon merkwaardige Man, in wie se blik reeds `n veel groter mag skuil as in die arms van die kragtigste mense!”

9. Maar Lamel wis nie wat hy nou moes doen nie en sit daarom `n gesig asof hy baie diep hieroor moes nadink.

10. Maar omdat hy dit ietwat te lank laat duur vir die geduld van die meisie, vra sy daarom ietwat bevreemd:

11. “Luister, liewe, groot en baie sterk vriend, wie my nou op jou sterk arm dra, volgens die wil van die Een na wie ek jou gevra het, waarom maak jy asof jy my wel `n antwoord wil gee, maar bly jy desondanks so stom asof jou tong in jou mond versteen is?

12. Of het ek miskien `n fout gemaak deur iets vir jou te vra wat nie betaamlik sou wees vir `n skepsel uit die laagte nie?!

13. O ek vra jou, sê my nou tog iets!”

14. Hierop sê Abedam aan Lamel: “Lamel, het jy `n gebod van My om te swyg?

15. Ek weet nie dat Ek of iemand dit vir jou in My Naam gegee het nie; daarom kan jy wel spreek wat regmatig is!

16. Maar Ek sien al dat jy nie uit jouself die moed daartoe het nie; gee die kindjie daarom hier, sodat sy onderweg op My arm te wete kan kom waarna sy verlang, - loop jy nou agter My! Amen.” 

17. Nou neem die hoë Abedam die meisie op Sy arm, wat buitengewoon bly word daaroor en haar weldra met dieselfde vraag tot Homself wend en nog lewendig daaraan toevoeg:

18. “O jy, liewe, gewyd skynende Man, jy sal tog seker nie so verleë wees as die man agter ons, wie hom nie verwerdig het om vir my, `n arme meisie, antwoord te gee, sodat hy stom gebly het oor dit wat ek hom gevra het, - en sal Jy my `n antwoord gee op my vraag?!”

19. Hier druk Abedam die meisie aan Sy heilige bors en sê aan haar: “My liewe Pura, jy sal alles te wete kom wat jy maar wil!”

20. Nou verbaas die meisie haar aangenaam, omdat die man, wat nog vir haar onbekend was, haar met haar eie naam aangespreek het.

21. Maar Abedam spreek verder met haar oor Homself: “Jy lyk verbaas dat jou naam aan My bekend is; maar as jy My beter sal leer ken, sal jy jou volstrek nie meer daaroor verwonder nie, maar dan sal jy jou oor heel ander dinge verbaas!  

22. Maar as jy nou bereid is, luister dan: Sien, jy het dit self gesê, My woorde is veel verhewender as die uit die mond van elke ander, en skyn die hemel en die hele aarde te deurdring, en in My blik skuil vir jou meer krag as in alle, nog so sterk mensearms! Ook het alle angs en droefheid jou verlaat toe jy My in die oog gekry het!

23. Nou sien, My liewe Pura, as jy dit alles reeds in My ontdek het, wat ontbreek daar dan nog om My inniger te ken?!

24. Ek sou dit wel oombliklik vir jou kan sê en jou deur woord en daad toon wie Ek eintlik is, - maar jy sou dit nie kan verdra nie; dit sou jou doodmaak en geheel en al ten gronde rig!

25. Daarom gee Ek jou nou, in plaas van die volledige antwoord, raad en sê vir jou: Wees lief vir My bo alles in jou hart, dan sal jy daarin spoedig volkome ervaar wie Ek eintlik is! 

26. Vra egter nie of jy so iets mag nie; want Ek sê dit immers vir jou! Het My daarom alleen maar openlik bo alles lief! Amen.”

Pura, sittende op Abedam se arm, soek die Allerhoogste

117 Toe Pura dit van Abedam verneem het, word sy met `n byna kinderlike uitgelatenheid bly en vrolik, slaan haar sagte hande om die hals van haar verhewe Draer en lê haar hoof dronk van liefde teen sy heilige hoof.

2. In hierdie liefdevolle houding bly sy so lank totdat almal saam die hoogtes bereik het; toe hulle by die kinders aangekom het, wie hier vol verlange gewag het, ontwaak ons Pura eers uit haar liefdesroes, gewek deur die kinders, wie almal luidrugtig hulle vreugde uiter.

3. Toe sy (Pura) nou hier in die skemering die baie mense gewaarword, by die aanskoue van die hoë Abedam, Sy Naam diepgaande loof en prys, voor Hom ter aarde val, vra sy saggies aan Abedam:

4. “Onbeskryflik liewe Man, aan wie my hele lewe nou hang, kan Jy my nie sê wat hierdie allerhoogste eerbied beteken wat hierdie mense nou betoon nie? Dit lyk my baie goeie mense te wees en tot wie is hierdie eerbied eintlik gerig? Is dit slegs vir Jou bedoel of is hier miskien nog iemand wat hoër is as Jy? O sê dit vir my!” 

5. En Abedam sê aan haar: “Kyk net bietjie om jou heen; die Een wat nou regop staan is die Allerhoogste, nie alleen onder die mense nie, maar ook in alle hemele!

6. Kyk dus maar goed om jou heen, dan sal jy die enigste regopstaande heel spoedig en maklik vind!”

7. Hier begin die arme, maar nou meer as ryk Pura met haar groot, donker oë om haar heen te kyk en soek oral deur die hele menigte; maar aangesien selfs Adam, Set, Lamel, Henog en die tien draers van Set, hulle vol eerbied en dankbaarheid vooroor op die aarde uitgestrek het, sedert sy die hoogtes bereik het, was al haar moeite tevergeefs, want sy vind niemand wat regop staan nie.

8. Dit maak haar `n bietjie bang en na `n rukkie vra sy verwonderd aan haar Draer:

9. “Luister, my bo alles liewe en ook baie sterk man, ek soek tevergeefs! Daar staan immers nêrens ook maar `n mensesiel regop nie! Hoe moet ek dit wat Jy so pas aan my gesê het, dan opvat?”

10. En die hoë Abedam druk haar teen Sy heilige hoof, sit haar toe saggies op die grond neer en sê wederom aan haar: “My buitengewoon dierbare Pura, kyk nou tog `n bietjie om jou heen, dan sal jy sekerlik heel spoedig êrens `n regopstaande man ontdek!”

11. En weer begin Pura die groot menigte te ondersoek; maar ook dié keer kon sy niemand ontdek wat regop staan nie.

12. Maar omdat die hoë Abedam haar groot verleentheid sien, buig Hy Hom weer na haar toe, neem haar, Pura, op Sy meer as heilige arm, druk haar teen Hy hoof en sê toe aan haar:

13. “Sien, My allerliefste Pura, wie met sy oë in die verte ronddwaal en nie kyk na dit wat die mees nabye is nie, sal moeilik ooit iets vind en wel die allerminste wat hy graag sou wil vind en ook sou moet vind.

14. Dat jy tot nou toe nog niks gevind het van dit wat jy tog so vreeslik graag wil vind, gebeur slegs deurdat jy jou naaste omgewing buite beskouing gelaat het, en wel die allergrootste nabyheid, Wie jou nou dra.

15. Pura, kyk net vir My en sê My dan of Ek lê of regop staan!

16. As jy dit ontdek het, dan sal jy ook weldra uitvind wie die Allerhoogste is en tot wie hierdie verheerliking gerig is!”

17. Hier slaan die gulhartige Pura nou haar sneeuwit, volle, teer arms bo haar hoof teen mekaar en roep luid uit: “Terwille van die enigste ware God, wat het ek, blinde, gedoen?

18. O Jy, wie beslis die koning van dié volk is, buitengewoon magtig in woord en elke daad, kan Jy my, arme, blinde dwaas hierdie onbegryplik allergrootste vergissing wel vergewe?!

19. Nee, nee, - ek sou nou self wel my afskuwelike oë kan uitkrap, omdat ek Jou, die enigste regopstaande, nie bemerk het nie!”

20. Maar Abedam troos haar en sê: “Wees maar kalm, My geliefde Pura, want nou het jy My al immers halfpad gevind; jou hart vermoed egter ook reeds die ander helfte en so sal dit nie meer lank duur tot jy My heeltemal sal leer ken nie! 

21. Maar omdat die volk al weer van die grond af opstaan, sal ons nou daaroor swyg tot die regte tydstip waarop jy alles sal leer ken. Sou jy dit egter in die vlakte opgemerk het wat Ek vir die volkere uit die laagte gedoen het, dan sou jy al geweet het wie Ek eintlik is; maar omdat jy so swak was, was dit nog geen tyd daarvoor nie, daarom het jy nagenoeg doof aan My voete gelê.

22. Nou het jy egter ryk geword; daarom sal jy My ook gou van naderby leer ken! 

23. Kyk, hier kom Set al na My toe; laat ons daarom swyg en hoor wat hy wil! Amen.”

Set se vraag om vir die spysiging van almal te kan sorg. Die leë voorraadkamers. Die seën van die dank

118 Toe Set by Abedam aankom, val hy voor Hom neer en vra Hom: “O Abba EmmanuEl JaHWeH, mag die mens Set, U vra dat U hom, net soos gister, toestaan om die hoogtes wederom van spys en drank te voorsien?!

2. Ek weet weliswaar dat dit van my kant `n suiwer dwase vraag is, want wie sou daar in U teenwoordigheid kan honger hê?!

3. Maar omdat U gister ongeveer teen hierdie tyd allerbarmhartig Self om spys en drank gevra het, het ek myself afgevra of dit voortaan `n reël moet bly, of sal ons by die oue bly of alleen by die reël van die maag?

4. O Abedam JaHWeH, wees nie kwaad vir my oor hierdie, dalk totaal dwase vraag nie! U altyd heilige wil geskied, nou sowel as ewig! Amen.”

5. Toe Set sy vraag beëindig het, buig Abedam Hom vinnig na die grond en hef Set op, neem hom by die hand en sê toe aan hom:

6. “Luister, liewe broer Set, jou vraag, wat aan jou edel voorneme ontspruit, wat My altyd welgevallig is, was volkome korrek en tereg, en dit is altyd beter om op `n ordelike tyd spys en drank tot julle te neem, as onordelik volgens die verlange van die maag. 

7. Maar luister nou en sien: Omdat jy vandag jou bediendes die liefdevolle opdrag gegee het, dat hulle alle hongeriges moes uitnooi na jou voorraadkamers, het hulle dit ook volkome getrou gedoen.

8. Maar omdat daar na die uitnodiging, onmiddellik baie, baie hongeriges en dorstiges daar opgedaag het, het dit dan ook gebeur dat jou hele voorraad binne enkele oomblikke verteer was. 

9. En nou is die vraag dus: Waar wil jy, My liewe broer Set, spys en drank vandaan haal noudat jou voorraadkamers volkome leeg is en selfs die vrugte in jou tuin nie gespaar was nie?!”

10. Aanvanklik laat dié berig Set ietwat versteend staan; maar nie uit nyd ten opsigte van diegene wie sy provisiekamers leeggemaak het of uit enige ergernis dat die uitgenooide gaste by hierdie geleentheid so weinig daarop gelet het wie Set was, en hoe elkeen wat binnegelaat was, hulle in sy woning moes gedra het nie, maar hy staan slegs ietwat versteend, omdat hy nie oombliklik geweet het waar hy nou spys en drank vandaan moes kry nie.

11. Dit duur egter nie lank nie en Set oordink by homself, word baie vrolik en sê daarop: “O JaHWeH, bo alles heilige en liefdevolle Vader, wie se liefde is so groot as U s`n?!

12. Sien, my kamers was vol van dit wat U my gegee het vir my en vir elke broer! U, en nie my liefde nie, het die gevulde kamers vir die behoeftiges geopen; hulle het dit geledig volgens U altyd heilige wil.

13. Soos U egter die son steeds vul met nuwe onverganklike lig en die hele aarde alom vul met die steeds opnuut verwekkende krag van U barmhartige liefde, en U dit selfs nie `n druppel minder laat word nie, dit alles is vir U eindeloos veel makliker as wat dit vir my is om `n muggie op te tel, en daarom is ek ook uitermate vas daarvan oortuig, dat U, o liewe Vader, my geledigde kamers al lank weer ryklik gevul het met alles waaraan ons, volgens die liefde, billikerwyse behoefte aan het!

14. Gaan daarom, my draers, met julle tien, nou vinnig na my kamers benede, vul die mandjies en bring dit dadelik weer hierheen; en wie daar maar kom en wat te eet en te drink verlang, hom sal onmiddellik aangereik word waarna hy honger en dors het!

15. Maar daarby sal elkeen herinner word aan Hom, wie hier is en die enigste Gewer is van alle goeie gawes. Dit geskied!”

16. Hier omarm Abedam vir Set en sê aan hom: “Set, nou eers het jy alles volkome gedoen! Sien, voorheen het jy weliswaar ook die voorraadkamers vir die volk geopen, maar toe het jy vergeet om hulle te herinner om dankbaar te wees ten opsigte van die enigste Gewer; daarom kon die kamers ook leegraak. Nou het jy die volk ook die Gewer in herinnering gebring; daarom geskied dit volgens elkeen van jou woorde! 

17. Voortaan sal jy jou kamers nooit meer leeg aantref nie. Amen.”

Die volle voorraadkamers as vrug van Set se vertroue. Die gesprek tussen die huisbewaarder en die spysdraers oor die Heer. Die Heer maak Hom bekend.

119 Daarop neem die tiental hulle mandjies en gaan vinnig na benede na die huis van Set om daar die mandjies te vul met die heerlikste vrugte, waarvan die voorraadkamers byna oorloop.

2. Dit verwonder die draers en hulle loof JaHWeH.

3. Toe die huisbewaarders by hulle kom, vra die draers of daar reeds baie was wat gebruik gemaak het van die opdrag van Set, wie hier die huisvader was. 

4. En die huisbewaarders antwoord hulle: “Waarlik, julle kan dit glo, vandag het daar reeds ontelbaar baie hulle versadig met Set se voorrade; maar tog word dit nie leeg nie! Wel was die hele voorraad voorheen deur `n groot mensemenigte opgeëet, soos dit al tweemaal voorheen gebeur het, waarna die hongeriges hulle toe op die vrugtetuine self gestort het, - maar dit het nie lank geduur nadat die bakke leeg was nie; of op wonderbaarlike wyse was alle bakke in die voorraadkamers weldra weer gevul soos julle hulle nou sien! 

5. Kan julle ons nie opheldering gee hoe Hy te werk gaan nie?”

6. Maar een van die tien draers, wat die hoë Abedam gadegeslaan het in al Sy doen en late, vertel daarop in kort aan die wagters:

7. “Broers, glo dit vas, julle het die onbekende Man gesien wie reeds eergister uit die middernag aangekom het met Adam en die ander wie by hom was en wat die kinders wat uit al vier rigtings uitgenooi het. Gister was Hy die hele Sabbat te midde van hulle en het die grootste wonderdade verrig. Vandag is Hy nog in hulle midde en doen dit nog steeds! 

8. Sien, dan is dit nie moeilik om te raai hoe die voorraadkamers steeds weer aangevul word nie!”

9. “Weet julle wie hierdie onbekende Man eintlik is?” vra die wagters aan die draer wat gespreek het.

10. En hy antwoord hulle kortliks: “Dat Hy nie op aarde gebore is nie, dit is meer as seker en dit sien ons ook aan die feit dat die andersins so moeilik toeganklike vaders so buitengewoon diep voor hom buig!

11. Maar waarvandaan, wie en wat Hy nou eintlik is, dit weet ons nie; want julle weet immers maar al te goed: As daar onder die verhewe vaders sprake is van geheime dinge, dan moet ons, ons nuuskierige ore mooitjies op `n afstand hou.

12. En daarom is dit vir nou en altyd `n bietjie moeilik om oor dergelike verskynsels duidelikheid te verkry.

13. Ek sou die onbekende wel oneindig graag van naderby wil leer ken, - maar julle weet immers hoe dit gaan!

14. Laat ons daarom maar bly soos ons is, so aardig dom in JaHWeH se Naam; dit sal wel nie vir ewig duur nie!

15. En laat ons nou soos altyd ons opdrag vervul!

16. Maar ons grootvader Set het ons opgedra om aan julle te sê dat elkeen wie hier versadig word, homself altyd daaraan moet herinner om God dankbaar te wees volgens Sy wil. Amen.”

17. Hierna verlaat die draers die hutte en verlaat vinnig die voorraadruimte.

18. Toe hulle nog maar nouliks die deur bereik het, kom Abedam hulle reeds tegemoet, nog met die meisie op Sy arm, en Hy vra die enigsins verskrikte draers: “Waar bly julle die keer so lank met die vrugte?”

19. Maar die draers wis geen antwoord op hierdie vraag nie.

20. En Abedam vra hulle nogmaals: “Het julle dan nie genoeg vrugte aangetref nie?”

21. En weer wis hulle geen antwoord nie.

22. Maar toe Abedam hulle vir die derde maal vra: “Sê My tog waarom julle julleself hierdie keer nie by die tyd gehou het nie!”

23. Eers toe besin diegene hom, wie reeds vroeër met die wagters die woord gevoer het en sê:

24. “Luister, liewe, goeie, onbekende Man! Ons het geen ongeregtigheid begaan nie, behalwe dat ons `n weinig van die vasgestelde tyd afgewyk het, omdat die huisbewaarders ons gevra het wie steeds weer Set se leë voorraadkamers vol gemaak het.

25. En ons hou Jou verantwoordelik, omdat daar aan ons getuig was van so menige groot wonderdaad van Jou wil, waarin Jy byna ewe magtig as God skyn te wees.

26. Sien, dit is dan ook al waarom ons ietwat langer weggebly het; dit kan Jy en ons hoë vader ons tog wel vergewe?!”

27. Daarop antwoord Abedam hom: “Luister, nie alleen sal Ek julle vergewe nie, maar Ek sal julle nou vir die hele ewigheid tot draers van hoër en meer lewende vrugte maak as hierdie hier!

28. Sodat julle weet dat Ek die mag en die reg het om dit te doen, weet dan, dat Ek JaHWeH, God die Allerhoogste, Self is, soos julle My nou sien; wees daarom rustig en volg My! Amen.”

Die vrees van die draers en Pura se verleentheid vir die gewydheid van Abedam. Abedam se gerusstellende woorde. Die Heer as God en Vader

120 Toe die draers daardie getuienis uit die mond van Abedam Self hoor en ook Pura dit heel duidelik verneem het, val die draers opslag op die grond neer; hulle skrik so, asof die ewige dood en `n allesvernietigende oordeel hulle reeds aan die kraag beetgepak het.   

2. Want hulle was so van hulle menige klein vergryp bewus en hulle het ook uit menige streng leer van Adam, Set en Enos geweet dat die almagtige, heilige JaHWeH sekerlik eendag sou kom en dan `n uiters streng oordeel sou hou; alle ongehoorsames sou Hy ten gronde rig en tot niet laat gaan in die allerheftigste en alles verbrandende vuur van Sy oneindige toorn. Nou was dit dan ook heeltemal met hulle gedaan.

3. Want hierdie onverwagse openbaring van Myself laat in hulle geen plek vir `n ander gedagte nie, as dat Ek nou gekom het om dié verskriklike oordeel te hou.

4. En omdat hulle, soos gesê, van enkele klein foute bewus was, dink hulle, bewend oor hulle hele liggaam, ook aan niks anders as hoe hulle verseker baie spoedig deur die ontsettende hittige toornvuur van die oordeel gegryp sou word wat hulle weldra uiters pynlik sou verteer.

5. Dit duur nie lank nie of hulle begin ook letterlik te huil en hewig te weeklaag en slegs die vroeëre spreker was nog in staat om hewig stotterend uit te bring:

6. “O hoe goed en hoeveel beter sou ons nou nie daaraan toe gewees het, as ons nooit gebore was nie!”

7. Daarop word ook hy stil en verwag die regterlike donderwoord saam met die res.

8. Maar die gedrag van hierdie tien draers bring die anders standvastige Pura wat byna versmag van liefde vir My in `n groot verleentheid; daarom wend sy haar skugter tot My en as`t ware vraend vir My: 

9. “O, dus U is die Een, soos wat Set U reeds op die hoogtes met die allergrootste eerbied begroet het, en soos U Uself nou ten opsigte van die tien draers Self luid en baie duidelik geopenbaar het, sodat ek nou in my ook geen bedenkings meer koester om U volledig te erken as die Een waarvoor U Uself nou ten opsigte van my, arme skepsel, en hierdie tien draers geopenbaar het, - daarom versoek ek U terwille van U oneindige gewydheid, dat U My laat gaan; want ek is immers te onheilig om op U meer as heilige hande te rus!

10. Want nou glo ek immers vas in myself, dat U die Een is wie se Naam geen mensetong werd is om uit te spreek nie, ofskoon my vroeëre voorstelling van U, volgens die leer van Farak, heel anders was, waardeur ek U vir my as `n onsigbare, eindelose vuur voorgestel het.

11. Wees my daarom nou barmhartig en betoon erbarming, en laat tog nie langer toe dat ek U hande nog verder ontheilig nie!

12. Maar laat U bo alles heilige wil geskied, nou sowel as ewig!”

13. Na hierdie woorde sê Abedam aan Pura: “Nou, My uitverkorene, wil jy My juis nou, noudat jy My herken het, minder liefhê as voorheen, toe jy My nog nie herken het nie?!

14. Het Ek nou dalk anders geword vir jou, omdat Ek My aan jou bekend gemaak het?! 

15. Het jy nog nooit tydens `n onweer gemerk, dat so menige onweerswolk daar in die verte ontsettend dreigend uitsien nie?! Maar wanneer sy naderby kom, bring sy met haar vanuit die verte so dreigende aanblik niks anders as reën vol seën nie, wat die aardryk, wat deur die wysheidstrale van die son uitgedroog is, die nagenoeg heeltemal verbrande gras bevrug en verkwik nie!

16. Sien, dieselfde is ook hier die geval: Tot nou toe vermoed jy om My steeds net van heel ver te sien en wel in die vuur van die verderflike oordeel, - maar van My as die mees liefdevolle Vader, het jy jou nog nooit `n voorstelling gemaak nie en nog veel minder so oor My gedink; daarom is jy nou ook saam met die tien draers so vervul van vrees en angs!

17. Maar as Ek so sou wees soos wat jy My tot nou toe geken het uit die reeds ernstig verontreinigde leer van Farak uit die laagte, in hierdie tyd, sou Ek jou dan ook, vanuit al My vaderliefde, op My hande gedra het?!

18. Weet dan nou ook in jou hart, dat Ek nie alleen JaHWeH, die almagtige God en Skepper van alle dinge is nie, maar in My verhouding tot julle, verder die enigste ware, heilige, mees liefdevolle Vader, wie niemand ooit sal veroordeel tot die ewige verderf nie, maar as die enigste ware Vader elkeen maar net tot die ewige lewe wil oprig! 

19. Sien, as Ek sou wil veroordeel, sou dit vir My nie nodig wees om die aardbodem sigbaar met My voete te beroer nie, want die geringste gedagte van My sou immers toereikend wees om in `n oomblik alle werk in die hele oneindigheid te vernietig!

20. Maar Ek het tog maar net sigbaar na julle toe gekom om die verlorenes te soek en die dooies lewend te maak!

21. Wees daarom nou nog meer lief vir My, in plaas van minder, noudat jy My herken het en noudat jy weet dat Ek alleen die mees liefdevolle Vader is!

22. Laat daarom geen onderskeid wees tussen ons nie, maar laat ons ewig in die liefde een wees!

23. Staan julle dus nou ook op uit julle ou dwaasheid en volg My! Amen.”

24. Daarop staan die tien dadelik weer op, neem hulle mandjies, volg Hom op die hoogtes en skaam hulle oor hulle groot dwaasheid en vra Abedam om vergewing vir so `n groot dwaasheid.

25. Maar Pura vly haar des te liefdevoller teen die heilige hoof van die bo alles goeie Vader, wie nou deur haar herken is. 

Die skikking van die mandjies en die maaltyd. Die Woorde van die Heer oor die belemmerings en die beperkings as voorwaarde vir die lewe

121 Toe hulle so die hoogte nader, seën die Hoë Abedam die gevulde mandjies daar. Sewe mandjies laat Hy dadelik onder die hele volk verdeel; drie behou Hy daar vir die hoogte en wel die eerste vir Homself en Sy naaste reeds bekende vriende, soos nou ook vir Pura en Hy trek ook viir Set na Sy mandjie toe, - die tweede gee Hy aan Adam en sy kinders en gelas ook die tien reeds bekende bodes om daaraan deel te hê en die derde oorhandig Hy aan al die reeds bekende kinders van die môre.

2. Nadat alles so ordelik verdeel is, dank almal die Hoë Gewer vir so `n heerlike gawe, vly hulle by die mandjie neer en eet en drink; en toe almal heeltemal versadig was en almal ook die Heer in hulle hart gedank het, sê die Hoë Abedam aan alle aanwesiges:

3. "Kinders, wie van julle moeg is, kan gaan rus; maar wie met My wakker kan bly en dit ook wil, kan by My bly! As iemand nog iets wil weet, hetsy `n man of `n vrou, laat hom dan vra en hy sal beantwoord word!"

4. Na hierdie woorde dring almal saam om Abedam en daar was slegs één stem te hore en dit sê:

5. "O Vader, wie sou nou kan slaap solank U wakker is en uit U heilige Mond Woorde van die Ewige lewe stroom?! Staan ons almal dus toe om wakker te bly en lei ons nie in die versoeking van die slaap nie! U heilige Wil geskied! Amen."

6. En Abedam antwoord daarop: "Waak dan in My Naam! Amen."

7. Pura, wat nog naby Abedam sit en rus, vra Hom met lieflike eerbied: "O JaHWeH, mag ek U ook vir iets vra en versoek, dat U My en dus ook almal allerbarmhartig sal beantwoord oor dit wat ek U wil vra?

8. En Abedam sê daarop aan haar: "Sien, My uitverkore Pura, daar bestaan al een ou reël, wat selfs in die laagte tot vandag toe gangbaar is, wat lui: 'Die koning en die vreemdeling het voorrang!'

9. Jy is nou ook nog `n vreemdeling hier; daarom kom dit jou toe om as eerste `n vraag te stel waaroor jy graag `n ophelderende antwoord wil hê. Trek dus maar op los en Ek sal jou alles in kort onthul waaroor jy graag opheldering wil hê! Amen." 

10. En onmiddellik stel Pura die volgende vraag: "JaHWeH, Almagtige Skepper van alle sigbare en onsigbare dinge, U weet hoe erg dit daar in die laagte teen U Mees heilige Wil gaan! 

11. U is nou ook nog netso almagtig as eertyds toe U hemel en aarde laat ontstaan het; sou dit dan nie vir U moontlik wees om die laagte onmiddellik te verbeter en volkome volgens U wense te omvorm nie?! Want in die laagte weet mense so goed as niks van U nie en mense wil andersyds ook niks meer van U weet nie, soos wat dit sekerlik baie goed bekend sal wees vir U! - O JaHWeH, kan dit nie moontlik wees nie?"

12. En Abedam sê daarop aan Pura: "Luister, My uitverkore Pura, die vraag het jy nie uitgedink nie, maar dit is eie aan die totale op sigself bewustelike oneindigheid!

13. Maar Ek sê ook vir jou, slegs aan jou en die aanwesige kinders, vriende en broer wil Ek iets van naderby daaroor meedeel, maar verder nie aan die totale oneindigheid nie, selfs as sy My telkens weer vir ewig daarna sou vra!

14. Luister maar en luister julle almal: Hindernisse is die grondslag van al die bestaan en voortbestaan! As `n ding bestaan, dan bestaan dit slegs deur sy kenmerkende beperktheid, wat vir die ding self `n duidelike belemmering is.

15. Kyk na die son! As sy nie deur My wil begrens sou gewees het nie en hierdie begrensing nie `n blywende, ewige belemmering vir haar sou wees nie, waarlik, dan sou daar nie één son aan die hemel wees en in die groot heelal dus ook geen aarde wees nie!

16. Kyk hoe beperk `n klip van alle kante is en hoe baie belemmerings hy in homself het; ja, hoe meer beperkinge en belemmerings hy het, des te bestendiger, hegter, gedienstiger en edeler is hy ook!

17. So groei al die gras, en groei ook alle gewasse en bome volgens die wette van die beperking en ten gevolge van die veelvoudige, innerlike belemmerings, wat `n voortdurende onderlinge stryd is van al sy dele.

18. So is die belemmerings en die beperkings die oorspronklike wese van die dinge self, waarsonder dit dadelik sou ophou om te bestaan, en die gehele oneindige skepping bestaan derhalwe uit suiwer belemmerings en beperkings.

19. Slegs Ek is en moet dit wees! - volkome vry en onbeperk, sodat alles deur My sy korrekte belemmering en beperking verkry vir sy bestaan.

20. En net soos dit met die dinge is, so moet dit ook wees met alles wat van die gees is.

21. Sou die lewende gees niks vind waaraan hy homself kan stamp nie, dan sou Hy ook geen bewussyn hê nie en met gevolg ook geen lewe nie.

22. Maar omdat Ek toelaat dat daar vir die gees self oral en altyd baie teenstellinge is, goed en sleg, - die slegte vir die goeie en die goeie vir die slegte, - stamp die geeste self wedersyds aan mekaar en wek mekaar wedersyds op tot lewe.

23. Die goeie word daardeur steeds lewendiger en die slegte word ten slotte ook deur die goeie gewek en gaan dan in `n ander rigting en gaan oor in die ware lewe. Sy word dan steeds vryer van `n belemmering, waardeur sy oorgaan in die ander van die ware lewe. 

24. Sien, My uitverkore Pura, so begin my orde en het nooit `n einde nie; maak jou dus geen sorg meer oor die laagte nie, maar glo My, Ek het dit al sedert ewighede voorsien en alles wat daar is en geskied, gebeur volgens My Ewige raadsbesluit!

25. Die laagte sal omvorm word na gelang die hoogte homself sal omvorm; ten slotte sal dit tog gebeur, dat daar één herder en één kudde sal wees!

26. Hierdie hele orde is in die liefde; wees daarom rustig, want Ek weet die beste wat daar is en waarom dit so gebeur!

27. Maar die reine sal dit alles in reinheid sien! Amen."

Pura se groot, voorbeeldige liefde vir die Heer. `n Belofte van die Heer aan Pura.

122. Toe Pura nou hierdie woorde gehoor het, hef sy haar teer hande bo haar kop en vou hulle, deur haar vingers ineen te strengel en sê ten slotte in vervoering:

2. "O, Ewige, oneindige Liefde en Wysheid, watter eindelose diepe sin lê tog nie in elk van hierdie woorde nie!

3. O, Heilige lewe van al die lewe, eindelose heilige Oorsprong van al wat is, wie kan die diepte van U Wysheid begryp en wie die raad van U Liefde deurgrond?!

4. O my God, my God, - hoe groot en verhewe is U tog!

5. JaHWeH! U wat Uself deur die swak mens selfs 'Vader' laat noem, ja, nie alleen laat noem nie, maar ook wil dat Hy in die hart van elke mens in die volste kinderlike liefde en erns as sodanig getrou en waaragtig bekend word, - hoe sal ek, `n aller suiwer niks vergeleke met U, U nou loof en prys, hoe U dank vir U enorme groot erbarming en barmhartigheid?!

6. Want U het nou so `n troos, as `n buitengewone groot ligstroom, in my hart laat vloei, dat ek met myself nou van louter hemelse vervoering geen raad weet nie.

7. O, julle groot vriende van hierdie heilige goeie Vader, help tog, help my, swakkeling, om hierdie buitengewone groot salige las te dra en loof Hom met één stem, Wie hier in ons midde vertoef, so gewyd, so goed en so liefdevol barmhartig en erbarming! 

8. O my JaHWeH, watter saligheid is by U te vind; watter lewende voedsel vir die swak na liefde hunkerende hart, as dit deur U oneindige Vaderlike mildheid versadig word!

9. O, laat U deur my bemin, laat my sterf van liefde vir U!

10. O, hoe soet moet die dood wees wat mens vir U uit liefde sterf !

11. JaHWeH, God, Vader! Tot nou toe het ek my hart ingehou uit te groot heilige vrees vir U; maar nou kan ek dit nie meer hou nie!

12. Laat U Self deur My omarm en so hewig liefhê dat die vuur van my liefde vir U sal verteer soos `n droë strooihalm! Want sien, nou het alle vrees van My gewyk, - ook het ek geen angs en vrees meer vir U nie; ek wil immers sterf uit liefde vir U! O, my onuitspreeklike geliefde JaHWeH!"

13. Hierby slaan sy haar arms ylings om Abedam heen, druk Hom uit alle mag teen haar hele wese en dit lyk wel of sy met haar hand haar hart uit haar liggaam wil ruk om dit dan teenaan die bors van die Allerhoogste te hou.

14. In hierdie toestand van liefde straal ook weldra haar totale wese so lieflik lig soos die lig van die son wanneer dit getemper deur `n pragtige roosblaartjie skyn.

15. Toe die vaders en al die ander dit sien, slaan hulle hulle op die bors en Henog sê sugtend: “O heilige Vader! Ons is kinders van die hoogte – die meisie is egter `n suigeling van die slyk van die laagte, maar watter verskil is daar nie tussen haar en ons nie!? 

16. Sy alleen bemin U meer as die hele hoogte saam en sy begryp U in haar hart ook al beter as ons almal, terwyl ons tog van kinds af aan geleef en gehandel het in U liefde en barmhartigheid!

17. O sien, sien, julle almal, vaders, watter meer as hemelse skoonheid, watter glorie straal daar uit die kind van die laagte!

18. O Adam, o Set, o julle almal, vaders, broer en kinders, waar is die oog, wat ooit iets mooier, iets meer verhewe, iets onnoembaar verrukliker gesien het, as die nouliks twintig somers tellende meisie uit die laagte in die krag van haar liefde, wat vir ons almal so onbegryplik magtig is!

19. Watter meer as hemelse lieftalligheid en verhewe skoonheid straal daar nie uit haar hele liggaam nie, watter mildheid, watter sagtheid in al haar ledemate! Hoe eindeloos teer is haar hele gestalte en nogtans: Watter mag van liefde in haar meer as besonder tere bors!

20. Ja, ja waarlik, sy is aan ons gegee as `n groot leraar; want nou eers is aan ons almal `n maatstaf van die liefde gegee, waar ons die gebrekkige swakte van ons hart baie goed aan kan meet!

21. O JaHWeH Abedam, U alleen is ewig, ewig, ewig hemelhoog geprese, geloof en bemind, omdat U ons almal `n kind uit die laagte tot heilige maatstaf van U liefde gegee het!

22. O Vader, heilige Vader, hoe oneindig goed en vervul van Liefde en Erbarming is U!"

23. Hier verstom Henog ook. En Abedam sê daarop aan hom: "Henog, glo dat dit so is en ewig so sal wees: `n Kind van die wêreld en van die sonde sal `n groter gewig in die skaal lê, as hy My net so kragtig sal aanneem as hierdie meisie hier, as nege-en-negentig regverdiges, wat dit altyd vanaf hulle geboorte was.

24. Maar jy, My liewe kind, sal voortaan nooit meer wyk van My bors nie; jy alleen sal My altyd gedurende jou hele aardse lewe sien en hê net soos nou!

25. Jy sal nie die vrou van `n man word nie, tot by die tyd der tye wanneer jy vervul sal word met die volheid van die mag van liefde van My oneindige Gees! Amen."

Die wonder van die menswording van die oneindige God. Maria as Pura, wat die gees betref

123. Na hierdie woorde wend die hoë Abedam Homself tot Set en sê aan hom: "Broer van liefde, jy weet hoe lief en dierbaar jy vir My is; daarom moet jy ook nie aarsel om jou tot My te wend met die vraag wat jy in jou hart dra nie!

2. Want wanneer Ek die kinders van die wêreld opneem as My kinders en vir hulle doen wat hulle van My vra, hoeveel te meer sal Ek dit dan wel vir jou doen, omdat jy `n ware broer van My liefde is; gee daarom maar te kenne wat jou hart nie met rus laat nie!"

3. Na hierdie barmhartige aansporing kom Set nader en sê: "O meer as goeie, bo alles heilige Vader, ek dank U uit al my krag, omdat U my hart nou lug verskaf het; want waarlik, ek was in groot verwarring en wis nie hoe ek `n uitweg moes vind nie!

4. Maar nou is alles duidelik en as `n allerheerlikste uitweg straal U vir My!

5. En so open ek dan ook verheug my hart en gee dit op hierdie oomblik deur my mond weer, wat ek sedert U eerste bespreking met die wonderlike Pura as `n drukkende las in my gedra het!

6. Dit is nou die donker las van my hart: U het aan die kind `n belofte gedoen, waarby ek my, hoe ek dit ook wend of keer, niks anders kan voorstel nie as die volgende:

7. Dat U Uself nooit in `n sekere sin sal onttrek van U oneindige gewydheid nie en Uself deur die Almag van U liefde, as `n kind in die liggaam van die meisie wil verwek, dus as `n mens beklee met vlees en bloed!

8. Dit bring my in verwarring, omdat ek enersyds geen ander betekenis in U mees heilige Woorde kan ontdek nie, - andersyds huiwer ek weer oor die gedagte, omdat ek my geen groter onmoontlikheid kan voorstel, as juis hierdie gedagte nie!

9. Want dit is natuurlik gedink tog immers klinkklare dwaasheid om te dink dat dit moontlik sal wees om `n seder in `n strooihalm te steek, of `n berg in die eier van `n grasmuggie te steek, of selfs die hele see in `n hol haselneut te stop en so gaan dit maar aan!

10. Volgens U Woorde sal die meisie U, die oneindige God, eens in haarself opneem, sodat U Uself dan in haar met vlees en bloed sal beklee!

11. Met U oneindige Gees dra en lei U tog die hele oneindigheid. Hoe kan die liggaam van so `n kind dan plek bied aan U en U Gees?!

12. Nee, nee, - waarlik, dit is slegs gebeusel; ek kan eerder verstaan dat iemand vir my sê: 'Een atoom kan die hele aarde bevat!', as dat die liggaam van `n soortgelyke meisie U sou omvat in die volheid van U oneindige Gees!

13. Ek versoek U vuriglik, om vir my en die ander te vertel hoe ons dit moet verstaan; U heilige Wil geskied altyd en ewig! Amen."

14. Daarop neem die Hoë Abedam Set se hand en gee hom die antwoord:

15. "Set, hoe ontsettend kleingeestig dink jy tog oor My! Sien, as dit so sou wees soos jy dink, hoe sou dit dan vir My oneindige gees ooit moontlik gewees het, om iets eindigs te skep en tog die hele oneindigheid in die eindige te verberg?!

16. Herinner jou die visioene van die twaalf bodes en bedink wat hulle elkeen in homself gevind en gesien het!

17. Bedink, hoe daar in `n klein saadjie van `n seder, nie alleen die boom verborge lê, wat jy in volle wasdom voor jou sien nie, maar `n oneindige aantal sulke bome, - in één haselneut is soveel haselneute, dat as hulle nie weer sou vergaan nie, hulle in tweeduisend jaar reeds meer ruimte sou inneem as die hele aarde self!

18. Sien, as so iets vir My moontlik is en nog onnoemlik veel meer, wat jou, as jy dit sou weet, nog veel onbegrypliker sou voorkom as dit, dan sal dit wat nou so volkome onmoontlik vir jou voorkom, vir My ook moontlik wees!

19. Maar sowel jy as al die ander moet weet, dat onder hierdie belofte nie verstaan moet word dat hierdie meisie ooit weer vanuit die hemele op aarde sal kom om My daar in vlees en bloed te ontvang nie, daarvoor sal daar sekerlik wel `n ander maagd aanwesig wees; maar sy sal dan dieselfde gees van liefde en geloof hê, net soos wat die meisie dit nou het!

20. En so sal dit vir die meisie nie nodig wees om weer na die wêreld te kom nie, maar `n ander maagd sal daarom met `n geheel gelyke gees tot lewe gebring word.

21. So moet jy en al die ander dit begryp!

22. Want sien, by My is baie dinge moontlik wat julle mense julle nie eens kan voorstel nie!

23. Glo daarom vas aan My Woorde; want net soos Ek dit aan jou sê, so sal dit ook onvermydelik gebeur! Amen."

Die loof met die hart en die loof met die mond. Die raaisel van die voortdurende vernietiging in die ryk van die natuur. Die troosryke oplossing van die Ewige Liefde.

124. Toe Set dit verneem het, was hy buitengewoon bly en dank, loof en prys die Hoë Abedam uit alle mag.

2. Maar Abedam sê aan hom: "Set, liewe broer van die liefde van My hart, Ek kyk alleen na jou hart, - en dit is meer as voldoende vir My; daarvan kan jy verseker wees; wees maar daarmee bly!

3. Maar die luide lofuitinge kan jy wel agterweë laat; want jy kan My glo wanneer Ek jou sê: Die lof van die hart sê vir My meer as die van die mond. 

4. As die hart bid, moet die mond self nie daar inmeng nie; want wat uit die hart as `n suiwer bron kom, moet nie deur die mond vertroebel word nie! 

5. Die loof van die mond eggo vir die wêreld; maar die lof van die hart dring deur tot die ore van My hart.

6. Daarom kan jy die nuttelose arbeid nou goed bespaar vir jou mond; want Ek hoor immers elke woord van jou hart.

7. Wie sy mond nodig het, het dit vir die wêreld en vir sy broer nodig; vir My het niemand egter iets anders nodig nie as enkel en alleen die hart! Amen."

8. Hierna wend Hy Homself tot Henog en sê al vraend aan hom: "Henog, weet jy al alles en vind jy in jouself dan niks meer waaroor jy `n verklaring van My benodig nie?

9. Maar in jou hart sien Ek jou nog aan iets onverteerbaar kou; wat is dit dan? Waarom durf jy dit nie, ter wille van jou broers, openlik aan My sê nie? 

10. Ek sê egter vir jou: Hou niks in jouself agter nie, maar kom vorendag daarmee, gee terug wat nog nie ryp is as spys vir jou gees nie en Ek sal dit op die groot vuurherd van My vaderliefde volkome gaar kook, sodat dit goed versterkende voedsel sal word vir jou, asook vir elke ander hongerige gees. Amen."

11. Hierop kom Henog ook nader en sê ontroerd: "O, uitermate Goeie, Hoogs Heilige, Liefdevolle Vader! Dit is waar, my gees soek in homself opheldering oor die belemmerings wat deur U genoem is, daarby die voortdurende herkouende monster van die natuur beskouend; maar dit word vir my nêrens duidelik nie.

12. Ek sien nou goed in dat alles sy bestaan enkel en alleen kan lei deur hindernisse en beperkings. Maar ek sien nie in waarom alles ter wille van die bestaan mekaar nagenoeg dodelik moet bejeën nie.

13. Waarom die voortdurende wrywinge, vernietiging en die ten gronde rig? 

14. Al word ook iets anders daardeur voortgebring, dan moet dit tog weer vernietig word vir sy navolgers.

15. Sien, dit is die blinde vlek in my hart en dit is nog totaal sonder lig!

16. O Vader, verlig dit met U barmhartigheid, Liefde en Erbarming; U heilige Wil geskied! Amen."

17. En die hoë Abedam open Sy Mond en sê aan Henog: "Ja, dit is net soos jy sê, alles gaan verby, alles waai met die snelheid van die stormwind verby, slegs selde bly iets in die volle krag van sy bestaan tot die einde behoue; maar al te dikwels word dit in die verderfbringende stroom meegesleur, gaan dit onder, word teen die rotse verbrysel en ten slotte deur die groot maalstroom in die bodemlose afgrond van vernietiging verslind!

18. Verder sê jy in jouself: 'Daar is geen oomblik dat jyself nie onophoudelik verteer word en al joune om jou heen, - geen oomblik waarin jy self geen vernietiger is, ja, dit kennelik moet wees!

19. Die mees argelose, onskuldige voetstap tydens `n wandeling kos miskien al meer as duisend arme wurmpies hulle lewe!

20. Hoe dikwels reeds het my hak `n moeisame opgeboude woning van die miere laat instort en daarmee so `n klein wêreld in een smadelike graf gestamp!

21. Hoe dikwels reeds is die mooiste vrugte, wat soos `n ligboog aan die hemel pryk, hangend in die lig van die son aan `n majestueuse boom, deur my tande vergruis! Hoeveel heerlike blomme is reeds deur my voete plat getrap, - hulle kom terug! Ook ander miere bou weer moeisaam `n ander huis, - maar nooit, nooit dieselfde as wat my voetstap in `n ewige graf besorg het nie! Waar, waarheen is dit dan?

22. `n Sagte wind gaan deur die blare van die boom. Dit beweeg as`t ware opgewek en vrolik; maar midde in hierdie vreugde val daar honderde van die takkies!

23. Waarheen, waarheen?, vra ek. Geen antwoord verkry ek meer van die gevallenes nie; want `n vernietigende orkaan het hulle reeds verslind!'

24. Jy sê dan verder: 'Nie hierdie groot nood van die dinge nie, nie die vloed wat die rotse ondergrawe nie, ook nie die groot aardbewinge waardeur berge tot stof word, ontroer my nie, maar my eie hart ondergraaf my met `n allesverterende mag, wat oral verborge is in al die dinge en wat niks in die bestaan roep wat nie ook op sy beurt weer sy omgewing of homself wil vernietig nie!'

25. En met sulke gedagtes duisel jy dan, vreesbevange, en wankel hemel en aarde rondom jou en jy roep dan vanuit hierdie angs:

26. 'Ek kan kyk waar ek wil, nêrens gewaar ek nou iets anders as iets wat homself en alles verslind nie en wel een en dieselfde ewig herkouende monster in die natuur van dinge!'

27. Dit is waar, daarom kan Ek nie sê: 'Henog, jy doen My onreg aan met jou gedagtes nie!' want so is dit vir die oë en so is dit vir die verstand; maar kyk, vir die hart is dit anders!

28. Wat is die dinge? – Dit is ruspunte van My groot gedagtes! My eie lewende wil is dit, wat dit belemmerend in die weg tree; deur hierdie hindernis tree dit eers in die sigbare bestaan.

29. Maar as My liefde Self dan verenig met My Wil, dan lui dit: 'O, stel geen paal en perk aan die groot vlug van jou totaal vrye gedagtes nie, maar laat sy weer vry sweef in die groot kringe van jou Ewige lewe in die volkome bewussyn van hulle lewende krag vanuit jou!'

30. Sien, dan laat Ek My gedagtes weer vry sweef, nadat ek die belemmering van My wil temper en jy sien dan die dinge vergaan, egter nie uit die bestaan tree nie, maar terugkeer na die oorspronklike bestaan, as`t ware, in die vrye, onverwoesbare bestaan.

31. Ek laat dan uit baie klein gedagtes weer één groot gedagte ontstaan, `n lewende, `n vrye, wat dan na Myself moet lyk, sodat hy weer word net soos hy oorspronklik in en vanuit My was.

32. Bekommer jou daarom nie verder oor die uiterlike verganklikheid nie, maar oordink dit: Alles wat uit die bestaan tree, keer altyd weer in `n meer volkome bestaan terug, opwaarts tot by die mens en van daar af uit weer na Myself terug. 

33. En so sal ewig niks verlore gaan nie, ook nie jou geringste gedagtes nie!

34. Begryp dit alles goed en wees altyd blymoedig in My! Amen."

Henog se woorde van dank en prys. Lewensvreugde as beste dankbetuiging ten aansien van die Skepper.

125. Na hierdie woorde van Abedam rig Henog homself op en roep met luide stem: "Luister, luister, julle dooies, luister almal, al diegene wat julleself nog ophou in die splete, afgronde en dieptes van die aarde, - ja, dooies uit die hele skepping, kom hierheen!

2. En al diegene in wie se are nog slegs `n swak, lou lewe stroom, - ook julle, wat swaarbelaai is en gebuk gaan onder die druk van so menige sware laste van julle saai lewe, - hierheen, hierheen met julle, almal! Hier sal julle in oneindige oorvloed die Allerhoogste lewe aantref!

3. O woorde, woorde! Wat is dit, wat was dit vir woorde?!

4. O Abedam, meer as heilige God en Vader! Nou het U ook die middelpunt van die aarde en die berge, die see en alles wat daar ook maar enigsins leweloos was, `n ewig onverganklike lewe gegee!

5. Wat kan, wat sou nog in die dood kan bly, waar die oerewige, mees heilige lewe van alle lewe sulke woorde oor die lewe uitspreek?!

6. Vader, meer as heilige Vader, alleen U kom toe ewig alle dank, alle eer, alle aanbidding, alle lof, alle liefde, alle prys, alle roem en van die totale oneindigheid `n totale gehoorsaamheid in alle trou van die liefde; want alleen U is immers as Enigste Ewig waardig om dit alles van ons te ontvang, ook van die totale oneindigheid!

7. O hoe intens lig het dit tog nou geword in alle dele van my hart in hoë hemelse lig en aangenaam in al my ingewande!

8. O lewe van die lewe, hoe lieflik is U; watter saligheid is dit om U te voel in die volheid van al U mag en krag!

9. O broer, o vaders, o kinders! Die saligheid van die lewe is groot as die Heilige in ons `n vry lewe lei; maar wie `n eie lewe wil lei, wat duister is in al sy vesels, vir hom is dit `n groot, ondraaglike las. 

10. Laat elkeen daarom `n volkome deur liefde geregverdigde lewe lei, sodat hy die eindelose volheid van die ware lewe vanuit God ervaar.

11. Want daar is niks groters as die lewe nie en niks wat wonderbaarliker is en goddelik meer verhewe is as slegs die lewe nie.

12. Laat ons onsself daarom almal dankbaar verheug oor die lewe, ons, wat dit nie was en nou tog is in die aangesig van Hom, wat Ewig was, nou hier is en ewig sal wees, en die lewe laat ontstaan het en ons nou die ware lewe gegee het, ja die lewe wat Hyself van ewigheid tot ewigheid geleef het in en uit Homself in Sy goddelike gewydheid en eindelose volheid en volkomenheid!

13. Verheug julle daarom oor die lewe wat Hy nou vir ons almal gegee het!

14. Waarvoor sou die son dien, as daar buite Hom geen lewe meer sou wees wat haar sou kan sien nie, sou kan voel en van die heerlike uitstroming van haar strale sou kan geniet nie?!

15. Waarvoor sou die aarde dien met alles wat daar op haar en in haar is; waartoe die hemelruim met sy verligtende sterrewêrelde; ja waartoe die oneindigheid self, as daar buite Hom geen lewe meer sou wees wat Hom sou kan herken, wat dit vanuit Homself vrygemaak het en wat van alles sou geniet wat Hy vir daardie lewe geskape het nie?!

16. Verheug julle daarom, totale oneindigheid oor die lewe, net soos ek my nou daaroor verheug; want van Hom, van Hom het ons dit immers almal ontvang, nie as `n las nie, maar as `n wonderbaarlike saligheid van alle salighede! Want wat sou alle salighede wees sonder hierdie; wie sou homself sonder hierdie saligheid aan al die salighede kan versadig?!

17. Hierdie Allerhoogste Saligheid het Hy ons gegee; laat ons daarom ons groot lewensvreugde aan Hom, die Gewer, as die allerbeste dank opdra, sowel nou, as ewig! Amen."

Abedam se roep tot opwekking van die onverskillige Enos. Oor die doel van die menslike bestaan.

126. Na Henog se woorde van dank en prys roep die hoë Abedam vir Enos na Hom toe en sê aan hom: "Enos, as jy die prysende woorde van My geliefde Henog gehoor het, wat van die eerste tot die laatste lettergreep goed en waar is, sê My dan: Het hierdie woorde geen hoër lewensbehoefte in jou gewek nie as net, dat jy steeds maar swyg soos `n klip op die top van `n berg in die rustige lig van die maan nie?! 

2. Sien, daar is byna niemand wat in sy lewensfeer so onbekommerd voortleef as jy nie en wat in My sigbare aanwesigheid niks vind waarvoor Hy `n hoër lig nodig het nie!

3. Maar Ek sê jou nou: Sien, nou lê Ek die grondslag vir `n woning van My op aarde: Uit stene en pleister sal sy op die hoogte opgerig word vir alle tye van tye.

4. Wie nou `n taak ontvang, sal dit voortaan behou hier en anderkant; maar wie nou so heel onbekommerd daaraan verbyloop, terwyl die lewe verby waai, aan hom sal ook die lewe verby waai en dan sal sy lewensgeeste maar baie swak wees!

5. Verhef jou daarom nou uit hierdie lou toestand, en stel vrae, sodat ook jy die antwoorde kan kry wat jy nodig het op hierdie aarde! Maar vat die woord nie so op asof dit jou tot lewe wil dwing nie; jy moet dit in jou hart vind en dit dan vrylik vir My sê. Wil jy egter liewer stom bly en die tyd met slaap deurbring, doen dit dan as dit jou geval; jy hoef My dan vir niks te vra nie."

6. Oor hierdie enigsins merkwaardige aansporing was Enos baie verbaas en wis nie so gou wat hy hierop moes sê nie.

7. Weliswaar kom hy bietjie nader aan Abedam, maar hoe meer moeite hy doen, hoe meer verward word hy en kon daardeur geen onderwerp vind, waaroor hy een waardige vraag kon stel nie.

8. Maar omdat hy so `n ruk lank swygend daar gestaan het en niks oor sy lippe kon kry nie, staan die hoë Abedam weer op, gaan na Enos toe en vra vir hom:

9. "Enos, sien jy dan werklik nie meer die bos deur die bome nie?! Moet Ek jou dan `n vraag in jou hart en ten slotte selfs in jou mond lê?!

10. Luister, Ek sal dit doen en Ek sê vir jou: Vra aan My waarom jy nou hier is, - en Ek sal jou `n goeie antwoord gee! Amen."

11. Eers nou herstel Enos homself en vra in alle erns: "O Allerhoogste, kon ek, armsalige mens, ooit `n beter vraag gevind het as juis hierdie, wat U My so ewe meegedeel het; en daarom vra ek U dan ook ooreenkomstig U wil: Waarom is ek eintlik hier?

12. O Allerhoogste, heilige Vader, as dit U heilige wil is, dan kan U dit gewis vir my sê!"

13. En Abedam sê daarop aan hom: "Ja, werklikwaar, `n belangriker vraag sou jy nooit kon bedink het nie! Want wat jy nou gevra het, sal miljoene blinde mense eendag vra; maar met die antwoord sal mense groot probleme hê, wat jou probleem by die vind van `n passende vraag hemelhoog sal oortref! 

14. Want hulle almal sal alle moontlike vrae stel: 'Waarom bestaan ons? Hoe sal dit verder met ons gaan? Waar sal ons heengaan, wat sal ons doen, en waarom? Wie en wat is ons eintlik?' - en dergelike vrae meer.

15. Maar hulle sal dan geen antwoord kry nie, net soos jy nou! Die antwoord wat jy nou van My sal kry sal vir `n baie lang tyd verlore gaan.

16. Eers teen die einde van die bose heerskappy van die wêreld sal Ek dit weer verkondig aan die armoedige en die behoeftige, die eenvoudige en die onmondige en die onskuldige kinders!

17. Heel kort lui die antwoord aldus so: Die mens is daar ter wille van die lewe, die lewe egter nie ter wille van die mens nie.

18. Daarom is die mens ook deur My geskape om die lewe op te neem, - maar nie sodat die lewe hom sal opneem nie!

19. Hy is nie geskape in die volheid van die lewe nie, maar is slegs in staat om die volheid geleidelik in homself op te neem.

20. Daarom kan geen mens volkome ook weet wat die lewe is voordat hy dit totaal en al in homself opgeneem het nie. 

21. Niemand kan dan ook die ander deur welsprekendheid die lewe bewys nie; maar by diegene wat die lewe het, sal dit vanself blyk in alle volheid, sodat hy dan ook ewig geen ander bewys nodig het nie, omdat hy in homself die volheid van die lewe self dra, wat die enigste vatbare en geldige bewys vir die lewe is.

22. Maar as iemand die lewe nie het nie, hoe sal hy dan die lewe verstaan?!

23. So kan die lewe alleen maar die lewe verstaan, maar die dooies nie! Hulle kan wel deur hulle min of meer skynbaar lewende siel geleidelik in die lewe oorgaan, as hy dit met sy siel wil; maar die lewe begryp, kan Hy tog nie beter as wat hy dit in alle volheid in homself opgeneem het nie.

24. Sien nou, daarom is jy ook hier! Neem die lewe, waarvoor jy hier is, in jou op, dan sal jy die lewe begryp soos Henog dit nou begryp, waardeur sy totale wese vervul is met groot vreugde!

25. Gaan nou heen, open jou hart, sodat jy ontvanklik word vir die lewe; kom dan weer na My toe om die volheid van die lewe te ontvang vanuit My! Amen."

Die trae Enos staan afwysend teenoor die lewe en prys die non-bestaan.

127. Hierdie woorde dring by Enos en ook menige ander as gloeiende pyle in die hart in en hy en iedereen begin baie ernstig daaroor na te dink.

2. Hy gaan weliswaar na sy vroeëre plek terug, maar in sy hart begin dit baie onrustig te word. Duisend gedagtes en idees duik soos vurige meteore uit die diepte van sy siel op en skiet daar soos bliksemstrale na alle kante toe. Dit het by hom dieselfde effek soos wanneer dit snags groot gebiede van die aarde één oomblik lank verlig, wat dan ook deur die kort duur van die bliksem baie duidelik te sien is, - maar as die bliksem uitgedoof is, word die nag ook dadelik tienmaal donkerder as voor die bliksem.

3. Maar ondanks sulke verligtende meteore ontstaan daar in hom tog geen blywende lig nie, waardeur ons Enos dan ook teen blote teenstrydighede stamp. Want deurdat die lig nou eers hier en dan weer daar vir `n kort rukkie verlig, word daar steeds `n ander streek van sy hart verlig, waardeur hy telkens weer van ander idees in homself gewaarword.

4. Maar toe hy na `n goeie uur, tesame met baie ander, aansienlik deur al die duisende gedagtes en idees aangespoor was, roep hy uiteindelik uit:

5. "O rus, heerlike rus, hoe gelukkig was ek steeds in jou arms! Hoe gelukkig moes ek gewees het toe ek nie bestaan het nie en hoeveel gelukkiger sou ek nou eers word, as dit moontlik sou wees om weer oor te gaan in die volkome non-bestaan!

6. Is die mens nie gelukkiger tussen die mure van sy huis, as dit buite so erg storm, woed, huil en raas nie, as wanneer hy buite is in die midde van die storm en stryd van die elemente, - en nog gelukkiger, wanneer hy vas slaap terwyl die elemente buite dreig om die aarde te vernietig nie?!

7. Watter eindelose onderskeid is daar nie tussen my en `n klip nie?!

8. Ek moet dink of ten minste droom; my gevoel is `n onuitwisbare eienskap en daarom voel ek honger, dors, hitte, koue, nag, dag, pyn en leed; - tree ek slegs `n bietjie buite die voorgeskrewe orde, dan word ek onmiddellik tereggewys en dit altyd met min of meer dreigend klinkende woorde, waardeur my hart dan altyd weer tot berou gedwing word. 

9. Dwaal ek meermale, dan word ek altyd getugtig daarvoor, en wel omdat ek die ongeluksalige lewe het en daardeur gewaarwordinge moet ondergaan; o, julle ellendige eienskappe van die lewe, wat die dood nie het nie!

10. Jy gelukkige klip, jy is vas en sterk, jy is sonder lewe en gevoelens en het tog `n baie goeie bestaan sonder spys en drank!

11. Jy word nie verskeur deur gedagtes en idees nie; jy ken geen ander wet as domweg alleen die van die allergeluksaligste ongestoorde rus nie; honger, dors, hitte en koue is vir jou ewig vreemd; jou bestaan sonder gevoelens ondervind geen sukses en geen pyn nie;

12. Leed en verdriet ken jy nie; jy verouder nie; die liefde verskeur nie jou hart nie, omdat jy, gelukkige, geen hart het nie!

13. O, bo alles benydenswaardige klip, kon ek maar wees soos jy, waarlik al het ek duisend van die mees volkome lewens in my gehad, dan sou ek dit alles weggegee het vir één atoom van jou allergelukkigste wese, vooropgestel dat jy werklik so leweloos en ongevoelig is soos wat jy blyk te wees!

14. O groot, verhewe Skepper van alle dinge, nou het ek `n totaal ander vraag; die antwoord op die vraag sal U seker meer kos as die vorige!

15. U wil die volheid van die lewe aan my skenk om my gelukkig te maak?! O ongelukkigste geluk!

16. Gee my liewer `n volkome non-bestaan, dan sal U my werklik gelukkig maak!

17. Hoe blind en watter groot dwaas moet diegene wees wat steeds die aangejaagde lewe gelukkig wil prys, wat, hoe volmaakter dit is, ook steeds gejaag en dus ongelukkiger moet wees!

18. Ek sal U, lewe van alle lewe, daarom nie vir die lewe nie, maar steeds vir die mees volkome dood vra!

19. Want toe ek nie bestaan het nie, was ek gelukkig; en as ek wederom nie meer sal bestaan nie, dan sal ek ook weer gelukkig wees!

20. O Heer, behou, behou U lewensvolheid, die grootste ongeluk vir elke wese; gee my maar die volheid van die dood, gee my die volheid van die non-bestaan, dan sal U my waarlik gelukkig, ja ewig gelukkig maak!

21. Maak my tot `n klip sonder lewe en gevoel, dan sal ek U deur my stomme bestaan vir ewig daarvoor loof en prys! Amen."

Die verwondering van die ander Abedam, oor die lewe afwysende visie van Enos. Die gerusstellende woorde van die Heer tot die ander Abedam.

128. Nou het sommige die onsinnige jammerklagte van Enos gehoor en hulle weet nie wat hulle daarvan moes maak nie.

2. Selfs Adam was heel verbaas oor hierdie gedagtes van sy kleinseun.

3. Abedam, die ander een, wat homself nog steeds in die nabyheid van die Heer opgehou het, skrik en gaan onmiddellik na Hom toe en vra:

4. "O Mees heilige en mees liefdevolle Vader! Wat is dit nou? Nee voorwaar, - sulke gedagtes is wel die laaste wat ek in `n mens sou gesoek het:

5. Dat `n mens voor U aangesig die lewe in homself en in alle broers kan verwerp en vervolgens die volkome ewige dood van U kan vra!

6. Nee, dit sou selfs te veel vir `n droom wees, - en hy kan dit sommerso uitspreek?! 

7. In plaas van om U eindeloos ewig dankbaar te wees vir die lewe, vir die oneindige wonderbaarlike goedheid van U barmhartigheid en erbarming, verag hy dit op `n manier wat tot nou toe nie vertoon was nie!

8. Hy is nie blind nie; want as hy was, sou hy in die toestand nie die gejaagdheid van die lewe so aanskoulik en duidelik kon verwoord nie?!

9. Hy is ook geen dwaas nie; want `n dwaas sal wel nooit in staat wees om die voordele van die non-bestaan so aanskoulik teenoor die nadele van die hele lewe te stel nie!

10. Ook is hy in die geheel nie sleg nie; want hy vervloek niemand nie, ook nie sy grootste vyand, naamlik die lewe nie, - maar hy wil net daarvan af wees, as dit moontlik was!

11. Is sy hart miskien deur iets geïrriteerd?

12. Ook dit bleik sekerlik nie die geval te wees nie; want hy wens immers vir almal net dit wat hy vir homself as die beste en gelukkigste sien en noem slegs diegene blind en dwaas wat vir homself die lewe wens, waarin hy vir homself die grootste ongeluk sien!

13. Hoe is dit moontlik! Ek sou eerder begryp dat iemand aan my sou sê: 'Die hele wêreld bestaan uit niks meer as slakke nie en die son uit gloeiwurmpies en verrotte hout nie!', as dit wat Enos so presies ten beste gegee het!

14. Werklikwaar, meer as heilige Heer en Vader! As ek in U plek sou wees, vergeef my, die domheid wat van oudsher aan my kleef!, - sou ek, eerlik gesê, gladnie weet waar om met so `n mens te begin nie! Want sou ek sy verlange aanvaar en tot sy wens inwillig, dan is my hele liefde, barmhartigheid en erbarming tog heeltemal verniet; want vir diegene wat nie bestaan nie, is tog immers ook alle liefde, barmhartigheid en erbarming soveel as niks! 

15. Behou ek hom egter, dan kan dit tog onmoontlik anders gebeur as slegs via die oordeel; maar wat is so `n geoordeelde gees dan, - wat is sy lewe?!

16. `n Gedwonge in die lewe gestelde, fyn stoflike masjien sonder enige vryheid, voortdurend met homself in teëspraak, - `n bestaan sonder bestaan, `n lewe sonder lewe! 

17. Waarlik, as goeie raad nie hier te versmaai is nie, dan sal dit in alle ewigheid nooit wees nie!

18. Maar hoe is dit tog moontlik dat `n mens tot so `n gedagte in staat kan wees?!

19. Nee, om die lewe te beskou as die grootste ongeluk, die dood daarteen as die grootste geluk, dit is te veel op één slag vir my arme siel!

20. Heer, Vader, Abedam, gee my, al is dit maar net twee woordjies ter gerusstelling!

21. Want nog nooit het iets my so verontrus en terneergedruk as hierdie onsinnige bekentenis van Enos nie; help my tog volgens U heilige Wil uit hierdie verwarring!"

22. En Abedam, die hoë, sê daarop aan die ander Abedam,: "Ek sê vir jou, laat die saak voorlopig maar vir wat dit is; dit doen almal wel goed en jy sal, net soos die ander, ook die ware lig op die regte oomblik ontvang!

23. Net dit moet Ek nou onmiddellik vir jou sê: As jy in My plek sou gewees het, as dit moontlik was, dan sou dit vir die mense met so `n doodsverlange met jou voortreflike profetiese wysheid wel erg bedenklik en boonop gevaarlik daaruit gesien het!

24. My Wysheid is baie gelatener en neem die saak nie so swaar en letterlik op soos die van jou nie.

25. Daarom sal Ek ook baie makliker as jy `n geskikte middel vind wat Enos weer op die goeie weg sal bring.

26. Wees dus maar gerus en bekommer jou nie; want so rampsalig is dit immers nie as die slaperige liewer wil slaap as wakker bly nie.

27. Maar as hy heeltemal uitgeslaap en ontwaak is, vra hom dan wat vir hom die welgevalligste is, die slaap of die helder wakker wees!

28. Wees daarom maar rustig; maar indien My Wysheid nie toereikend sou wees hier nie, dan sal Ek wel na jou kom om raad aan My te verskaf! 

29. Maar wees tot dan, soos reeds gesê, maar gerus! Amen."

Die lied oor die lewe van Kenan, die sanger.

129. Hierdie kort vertroosting was heeltemal toereikend, nie net vir die ander Abedam nie, maar ook om alle ander opgewonde gemoedere weer tot rus en orde te bring.

2. Nadat alles dus weer in orde was, roep die Hoë Abedam vir Kenan na Hom toe en sê aan hom: 

3. "Kenan, opregte sanger van My dag, Ek sien reeds vir `n lang tyd `n goeie lied in jou siel, en ook hoe jy skaars kan wag om dit te laat hoor om My te prys; sien, nou is dit die tyd daarvoor, laat dit dus hoor! Amen." 

4. Die versoek het vir Kenan meer beteken, as wanneer hy deur My tot die posisie van eerste ligengel van alle hemele verhef sou geword het en so gee hy dan ook onmiddellik die volgende, reeds lank in hom aanwesige, loflied ten gehore, wat as volg lui:

5. "Heilige Vader, Ewige Liefde, eindelose God, 

U, `n Heer van alle sterkte, mag en krag, 

watter eindelose volheid van lewe in die suiwerste Liefde, is U! 

6. O heilige lewe, suiwerste saligheid van wesens, 

van mense en engele, U is te verhewe, te heerlik, te salig, 

om deur `n menslike tong geprys te word 

en te waardig om met ons skelklinkende woorde geloof te kan word!

7. Neem daarom ook my loflied aan, 

soos wat U hom aanneem wat dit vir U hier, 

nietig van aansien van U, tot lof en prys aanbied!

8. Die lewe, die lewe, hoe soet is die lewe, 

hoe wonderlik heerlik vir hom, wat dit waardig en dankbaar geniet, 

net soos U eindelose liefde, o heilige Vader, 

dit hom getrou gegee het!

9. Watter eindelose vryheid en van elke dwang en druk, 

bevryde volheid in elke gedagte

 en elke gewaarwording en wending van die gees!

10. Waar is die oord, ja waar êrens `n punt in die oneindige ruimte, 

wat onbekend sal bly vir my gees, 

wat nie waar te neem sou wees nie en nie te begryp

en te verstaan in al sy dele nie?!

11. Waar skitter die son, 

waar skyn vanuit eindelose vertes 

`n swak straal van haar verligte bestaan, 

wat my gees eers na lang ruimtes van tyd kan bereik?!

12. O mense, o broer, en vaders en kinders! 

Probeer dit net, kyk, daar agter heel diep aan die einde van die uitspansel, 

daar skitter heel sag `n allerkleinste sterretjie!

13. Probeer om dit met julle gees te bereik 

en ondersoek dan die tyd vir julle geestelike inspanning, 

ek sê vir julle: Skielik sal julle dit bereik en innerlik 

die heerlikste wonders van die lieflike lig aanskou!

14. Slegs `n puntjie vir die vleeslike oog, en hoe groot is dit vir die gees, 

die lewe vanuit God! Een magtige son, 

vervul van die wonders van die lewe van liefde van die heilige Vader!

15. O sien, hoe vry en hoe lig het die Ewige gees van ons hart, 

die wonderbaarlike lewe in ons, 

al die eindelose ruimtes oorwin; daar staan Hy,

`n magtige held in die ontsettende diepte en kyk met heilige skroom 

en sien die skitterende puntjie uitgroei tot `n onnoemlike verhewe son 

vol wonders van die lewe van Liefde van die heilige Vader!

16. O wat is die lewe?! 

U goddelike lewe, U sien en oordink en voel die wonders, 

van die goddelike mildheid en is hier in alle eindelose volheid van wonders self 

die allergrootste wonder en sien en voel en bemin die Vader, 

die Ewige oneindig Almagtige Skepper voor jou en in jou!

17. O heerlike lewe, watter heilige geskenk is jy vir die wat nie bestaan nie 

en nou is en self in die saligste vreugde verheug oor die bestaan, 

ja oor die Ewige Bestaan in die aangesig van Hom, 

wat dit vir ewig onnoemlik liefhebbend uit Homself in die lewe geroep het!

18. O vaders en broer en kinders, hier is Hy, die Vader, 

die heilige Gewer van die lewe; hier val ons neer voor Hom, 

voor die Skepper, die heilige Vader, en ons dank en prys Hom in die suiwerste liefde van ons harte, 

omdat Hy ons die heerlike, heilige lewe van die liefde uit Hom so liefdevol gegee het!

19. Spreek die amein uit met my, al julle vaders en broers en kinders!

20. En U, o my heilige Vader, 

neem die armsalige liedjie vol barmhartigheid aan, asof dit iets vir U beteken, 

en laat my die heerlike lewe van die liefde uit U altyd loof en prys!

21. O heilige Vader, U kom toe ewig alle eer en lof! Amen!"

Kenan se loon vir sy lied: Die onsterflikheid. Die essensie van die lewe en die dood.

130. Net nadat Kenan sy lied gesing het, bied Abedam hom Sy hand en sê aan hom:

2. "Kenan, sien hier die pand van My trou, hierdie Hand hier; Sy is `n ewige oneindige loot, ja `n sterk tak van die liefde in My of die groot daadwerklike Liefde Self!

3. Ek reik haar na jou uit en daarmee die lewe van alle lewe; neem haar en leef vir ewig!

4. Eers nou het jy meester van jou liggaam geword en jy kan nou in hierdie aardse huis (liggaam) uit en ingaan volgens eie begeerte.

5. Wil jy uit liefde vir My en vir jou mense nog langer daarin bly, Ek sê vir jou, dit staan jou vry.

6. Wil jy egter liewer uit jou liggaam tree permanent of slegs tydelik, - sien, ook dit staan jou volkome vry!

7. Want waarlik, Ek sê vir jou, van nou af aan sal jy die dood nie meer sien nie, nóg voel, nóg ervaar, want die lewe is meester van die dood, egter nie omgekeerd nie.

8. Hoe sou die dood ooit meester van die lewe wees, waar dit hom aan alle vryheid ontbreek en dus self slegs deur `n vry lewe, gevange lewe is, vasgekluister in alle dele van sy wese?!

9. Selfs die lewe van die liggaam is die dood of die gekluisterde of van alle ware vryheid beroofde lewe!

10. En wie, soos jy nou, in sy liggaam oor die vlees geseëvier het en dit in al sy dele skatpligtig gemaak het, het hy nie volledig meester oor alle dood geword nie?!

11. En wanneer hy so `n meester geword het oor die dood, en wel volkome van kop tot toon, hoe sou hy dan ooit nog die dood kan smaak, voel, en sien?!

12. Ek sê vir jou en julle almal: Wie se oë so versterk is dat dit alle dinge wat eindeloos ver af staan van die dood, onthul kan sien, wie se swak oog geen vermoede het van wat en hoe die dinge in en met homself is nie, die sien dit alles reeds volkome vanuit sy lewe en sien dit eintlik in sy lewe self.

13. En wie dit in en uit homself kan sien, kan dit tog seker nie vanuit sy dood nie, maar alleen vanuit sy lewe sien.

14. Hoe seker en stellig is hy dan ook van die lewe, wanneer hy daarmee tot deel van die lewe self geword het!

15. Wees jy nou ook, My geliefde Kenan, volkome seker van die lewe, dat jy nou deur jou liefde vir My en daardeur tot die enigste ware lewe self deelagtig geword het!

16. Want van nou af aan sal geen ewigheid meer in staat wees om dit van jou af te neem nie, omdat jy self, soos gesê is, nou `n lewe vanuit My in jouself geword het.

17. En net soos Ek `n Heer is oor alle lewe en dus nog des te meer oor alle dood, is elkeen, ook jy en elkeen wat soos jy is vanuit My, in homself `n volkome meester van sy lewe en derhalwe ook des te meer oor die dood self.

18. Wie van julle het ooit gesien dat die stof, wat in die pad en in die veld lê, ooit wind veroorsaak het?!

19. Sou dit kan, dan sou julle dit ook reeds dikwels in julle goed geslote vertrekke waargeneem het, want daar lê ook dikwels heelwat stof!

20. Wanneer die vrye wind egter kom, dan lig hy die stof op van die pad en die velde en dra dit al draaiend met homself saam waarheen hy gaan en waarheen hy wil, omdat hy `n vrye krag is en die stof kan hom nie die weg versper of hom selfs tot stilstand bring nie.

21. Die wind kan egter wel die stof laat val, waar en wanneer hy wil!

22. Sien, presies so is dit ook met die lewe; dit gaan vry voort en waar dit heengaan, het dit alom en in al sy dele die volkome heerskappy oor die dood!

23. Dit kan die dood tot meelewe opwek; maar as die (wind) hom wil laat val, dan kan hy dit net so vry doen as om hom op te wek tot meelewe.

24. En so is jy ook op hierdie manier `n meester oor jou vlees.

25. Solank jy dit wil opwek om mee te lewe, sal dit ook met jou lewe.

26. Maar wil jy dit tydelik of vir altyd laat val, dan staan dit jou ook vry, omdat jy nou geheel en al lewe geword het en dit ook ewig steeds sal bly! Amen."

Enos se berou. Die angs vir die dood van diegene wat die lewe afwys. Oor die volledige ryp vrug van die gees en die onryp vrug van die vlees.

131. Na hierdie leersame woorde oor die ware lewe, wat ook lewe skenk, word Kenan buitengewoon bly en baie ander saam met hom en almal betuig dank vanuit die diepte van hulle harte vir hierdie groot onthulling. Daardeur begryp hulle nou goed wat die ware lewe is en hoe dit self ontwikkel en dat dit duidelik iets anders is as die skynlewe van die vlees of veel eerder van die dood.

2. Noudat almal die hoë Abedam so dank en loof en prys, word ook Enos tot trane ontroer, hy draai homself om en gaan vol wroeging na die Vader toe.

3. Maar toe hy daar langsaam en aarselend aankom, bied Abedam hom dadelik Sy hand en sê aan hom:

4. "Wel, Enos, sê My, wat kies jy, - die lewe of die totale vernietiging?

5. Glo My: Daar is niks, wat vir My onmoontlik is nie; want sien, Ek sê ter wille van jou nou aan die berg wat in die môre nog geweldig rook, brand en vuur spu: Gaan tot niet!

6. Kyk nou! Sien jy nog `n spoor van die berg wat reeds soveel duisende jare getriomfeer het?!

7. Môre sal jy in die plek wat die groot hoë berg eers ingeneem het, en wat nou `n vlakte is met `n lengte van tienduisend en `n breedte van seweduisend manslengtes, reeds die weelderigste gras en `n groot aantal edel vrugteboompies uit die nuwe bodem sien uitspruit!

8. Reeds daaruit kan jy aflei dat niks vir My onmoontlik is nie; jy kan My dus antwoord op wat Ek jou so pas gevra het!" 

9. Maar Enos en al die ander was byna buite hulleself van skrik en asemrowende verbasing oor die so skielike, totaal onverwagte verskynsel. As gevolg van die wonderbaarlike helder nag het almal dit baie goed kon sien, en Enos was nouliks in staat om ook maar een woord oor sy lippe te kry, maar hy val terstond voor die Heer van alle mag neer en bid in sy hart tot Hom, dat Hy hom mag behoed en sy groot verskriklike dwaasheid sal vergewe!

10. Maar Abedam versterk hom, hef hom van die grond af op en sê toe aan hom:

11. "Enos, sien, dit gaan met elke dooie soos met jou! Ook wanneer hy nie so spreek soos wat jy daarstraks gespreek het nie, handel hy wel asof die dood hom blykbaar welgevalliger is as die mees volkome lewe.

12. Maar wanneer diegene wat so handel en die liggaamlike dood sien naby kom, dan skrik hy en begin te vrees en te wanhoop.

13. Ek vra My nou egter af: Waarom bly so `n dwaas dan nie standvastig nie?

14. Waarom vrees hy dan die vernietiging, waarvoor hy tog gedurende sy totale lewe so vasberade gewerk het?

15. Maar Ek antwoord hier in jou plek en sê:

16. Solank die dooie nog die krag van die lewe in homself voel, was hy soos `n meester oor die dood en het nie so `n groot vrees daarvoor nie, omdat hy as lewende mens in die vrye aanskouing van die dinge om homself heen, nie kan weet dat hy in die dood en die vernietiging vir hierdie dinge, geen sintuie meer sal hê nie.

17. Wanneer hy egter merk dat die krag van sy skynlewe afneem, sy sintuie swakker word en daarmee ook die dinge om hom heen begin te verdwyn, en hy met gevolg ook begin om die mag van die dood en die verskriklikheid van die non-bestaan te ervaar en die druk van die vernietiging, eers dan gewaar hy die groot verskil tussen dood en lewe!

18. Dan sal hy alles probeer en aanwend wat hom die lewe sou kan terugbring!

19. Maar hier sê Ek ook: Dit sal uiteindelik vir baie te laat wees!

20. Want die ware, onverganklike, heersende, vrye lewe lyk soos `n totale ryp vrug, maar die natuurlike of vleeslike lewe na `n onryp groen vrug.

21. By die ryp vrug het die kern vry en vas geword en sodoende kan die buitenste omhulsel van vlees, wat daarvoor die kern gevoed het, sonder die geringste nadeel vir die geheel en al lewende kern, daarvan geskei word; want dan het die kern reeds al die lewe in homself opgeneem en ervaar geen dood meer nie, maar slegs `n op homself staande lewe in homself, wat nêrens meer met die uiterlike vleesmassa in die een of ander noodsaaklike verbinding staan nie, - daarom kan dit ook afval, soos gesê, sonder die minste nadeel vir die vrug van die kern.

22. Maar hoe totaal anders is dit by `n onryp vrug, waar die uiterlike massa nog `n suwwe lewe met die kern lei, waarby die kern sterf wanneer die uiterlike massa te seer verwond word! 

23. Laat elkeen daarom sorg dat sy gees totaal ryp word, dit wat sal gebeur wanneer die gees homself van alle begeertedrade en vesels van die vlees sal losmaak. 

24. Wanneer iemand dit bereik het, dan het hy ook meester van die lewe geword.

25. Maar net soos alle vrugte slegs deur die son se warmte ryp word, word ook julle lewensryp aan, in en deur die warmte van My liefde in julle vir My.

26. En so word dan ook jy, Enos, eens totaal lewensryp hier aan My bors, wat so eindeloos vol is van die enigste ware, aller ewigste en mees vrye, magtigste en allersaligste lewe!

27. Begryp dit goed en leef dus waaragtig vir altyd en ewig! Amen."

Die verganklikheid van die dinge...`n misverstand.

132. Hierdie heilige woorde van Abedam bring Enos weliswaar volkome tot homself; maar toe hy in die rigting van die môre kyk en niks meer sien van die vanouds vertroude berg nie, was hy nog baie huiwerig. Noudat die omgewing totaal verander was, kon hy homself nie oriënteer nie en hy weet nie so goed wat daar met hom aan die gang was nie.

2. Hierdie ongewone aanblik van die omgewing was egter nie die enigste wat hom heimlik laat huiwer het nie. Deur die verskynsel word die ou gedagte aan die verganklikheid van alle dinge steeds lewendiger.

3. Dit was dus vir ons Enos nog `n aansienlike klip in die see van sy stormagtige lewe.

4. Maar omdat dit natuurlik vir die Hoë Abedam nie verborge kon wees nie, sê Hy dadelik aan hom:

5. "Enos, wat knaag daar aan jou siel? Sien, Ek is nog hier en het nie My mond gesluit nie! Weet jy dan nog nie dat slegs Ek in staat is om op iedere vraag `n lewensgetroue antwoord te gee nie en dit ook sal gee aan diegene wat My daarvoor vra nie?! 

6. Maar Ek ken jou gemoed. Daarom wil Ek jou die vraag spaar en jou `n goeie antwoord gee op dit wat jou gereeld in jou hart besighou. En wat jy nou voor jou sien laat die gedagte in jou nog veel sterker en oortuigender opleef.

7. Sien, die verganklikheid van die geskape dinge bedruk jou, waardeur jy jouself voortdurend peinsend afvra: 'Wat sal daar eintlik met die liggaam gebeur as ek, gees en siel, dit eendag sal moet verlaat?

8. Waarom mag en kan die liggaam nie met die gees mooier gemaak en verheerlik word en deur en deur lewend vir altyd en ewig verenig bly nie?'

9. En noudat die berg plotseling tot niet gegaan het en jou die sekere verganklikheid nog meer voor oë gestel is, word die vraag waar jy altyd oor pieker, weer versterk. Daarom huiwer jy nou ook des te meer, namate jy meer en meer na die plek kyk waar Adam so pas eergistermôre die profetiese mening uitgespreek het, dat juis voor hierdie berg, waaroor hy as eerste mens van die aarde nou diepsugtend getreur en geween het, ook eens die laaste mens van die aarde sal treur en vergaan.

10. Ek is egter in die grootste volheid van My oneindige wysheid `n beter profeet as Adam, wat toe heeltemal verniet getreur het, wat baie dwaas was; en Ek sê jou dat, ten eerste, die toenmalige voorspelling van Adam so goed as heeltemal niksseggend was, en die vernaamste rede was waarom Ek by hierdie geleentheid ook `n einde gemaak het aan hierdie noodlottige berg en hiermee ook aan die nog meer fatale voorspelling van Adam!

11. Maar wat die vraag in jou gemoed betref, sê Ek jou ten tweede dat dit nog vele male nodeloser is as die voorspelling van Adam.

12. Hoe kan jy ook maar in die verste verte aan die gedagte kom dat die dinge verganklik is!

13. Glo jy dan dat `n ding vergaan omdat dit uit die bedrieglike sigbaarheid van jou fisiese oë verdwyn?!

14. O hoe sleg kan jy tog dink en sien! Alle dinge is immers niks anders as slegs My gedagtes, wat deur My liefde vasgehou word nie.

15. En die geeste is immers in vryheid gestelde idees van My liefde, waarom hulle dan ook almal `n vrye wil het en `n vry op homself staande lewe!

16. Wanneer ek nou een vasgehoue gedagte van My weer vrylaat, sê My: het dit daardeur dan werklik vergaan, as Ek hom van die vashoudende liefdesbande bevry het en hy nou weer opstyg in die groot kring van My geeste, wat in die vorm van vurige vlamme die hele oneindigheid vul?!

17. O, Ek sê vir jou: ook die eerste mosplantjie wat aan die eerste klip in die see op hierdie aarde ontspruit het, bestaan en leef selfs in hierdie groot kring van My, nog baie goed voort, - en die laaste mosplantjie van die aarde sal eens sy oer- oorgrootvadertjie broederlik lewend ontmoet!

18. So is ook hierdie berg slegs opgelos, maar nie vernietig nie, -

19. En nog minder sal dit eens gebeur met jou liggaam van die gees!

20. Maar soos wat dit nou is, kan dit op die lange duur nie bly bestaan nie; wel sal dit geleidelik aan die voleindigde gees gereinig teruggegee word, ewenwel nie meer in hierdie vorm nie, maar tog as `n ewig onvernietigbare geestelike kleed. 

21. Daarom moet niemand ook misdaad en sonde bedryf met sy liggaam nie; want wie so iets doen, sal later in die gees ook met geskeurde klere gekleed gaan!

22. En so bestaan daar geen verganklikheid van dinge nie, maar dit kan wel opgelos word.

23. Begryp dit alles goed en wees volkome rustig! Amen."

Oor die wese van die drievoudige verwekking. Die regte vleeslike verwekking.

133. Na hierdie onthulling was alle vaders, selfs Adam nie uitgesonderd nie, volledig tevrede gestel en keer, gehoor gewend aan die innerlike opdrag van Abedam, vol dankbaarheid terug na hulle vorige plek. Nou roep Abedam vir Mahalaleël na Hom toe en sê aan hom:

2. "Mahalaleël, weet jy nou alles wat vir jou en jou totale nageslag van nut sou wees?

3. Is daar vir jou niks meer onbekend nie, laat dan `n nuwe vraag maar liewer agterweë; maar as daar êrens nog iets duister is vir jou, kom dan nou vorendag daarmee, - want daar moet geen duistere kloof in julle harte agterbly nie!  

4. As jy dus iets weet en vind wat jou druk, spreek dit dan uit, soos reeds gesê! Amen."

5. Mahalaleël dink `n wyle na; want hy het wel `n goeie vraag, maar hy durf nie daarmee vorendag kom nie.

6. Abedam sien die opregtheid waarmee hy, Mahalaleël, niemand wil aantas nie, en veral nie die lieflike, jong Pura, wat haarself nog steeds naby Abedam bevind nie, en daarom sê Hy aan hom: 

7. "Mahalaleël, Ek ken jou opregte hart; daarom sal Ek jou ook onthef van die stel van jou vraag en jou dadelik `n goeie antwoord gee op die stille vraag van jou gemoed. Luister dus net soos julle almal:

8. Wat die natuurlike verwekking betref, wat die mens die meeste met die diere in gemeen het, sê Ek julle dat dit in die algemeen nie verander kan word nie, maar wel in baie besondere, geestelik self onderskeidende gevalle. Want deur die liggaamlike verwekking as sodanig, word nóg die gees, nóg die siel verwek, maar slegs `n vleeslike liggaam, wat eers in totaal die moederliggaam gevorm moet word voordat dit tot die opname van die siel en hierdie dan weer tot opname van die gees in staat is; en so het alles sy goeie rede en bestaan in Sy goeie orde.

9. Die vlees verwek die vlees, die siel die siel, en die gees die gees!

10. Maar luister daarom hoe en waarom dit so is, ten einde dit te begryp:

11. Julle weet dat alles op die gebied van die geestelike, wat die enigste kragtige en eintlik substansieël wesenlike is, self slegs via die ooreenkomstige teenstelling kan manifesteer. Hierdie teenstelling is `n strewe van die eintlike hoofkrag, om homself teen te hou en sy innerlike drang te volg sodat hy daardeur self waarneembaar word vir homself.

12. Dink nou jou gees eens in! Waardeur manifesteer hy homself?

13. Sien, deur homself te verstaan, wat die liefde in die reinste sin van die woord is, oftewel die liefde tot My! As die gees homself nie vasgryp nie, sal hy homself nooit as iets selfstandig kan sien nie, maar sal hy steeds net `n deel van My oneindige algemene Gees bly, wat self nie van homself bewus is nie.

14. Dieselfde is ook die geval met die siel, wat in die algemene sin van die woord die totale vegetatiewe lewe van die totale natuurlike wêreld is. In haar algemeenheid vat sy haarself of kan haarself in tallose punte beetgryp, waar die dinge dan ook sigbaar begin te word, volgens die orde wat Ek in die algemene siel gelê het.

15. Maar tog is dit slegs `n stille, onbewustelike aandrang of verwekking van die siel deur die in haar bestaande orde, wat van My afkomstig is. 

16. Die verwekking word slegs dan `n bewustelike proses, as alle deeltjies van die siel mekaar in haar geheel vasgryp en hulle innerlike drang volg, mekaar nader, om ten slotte so dig op mekaar gedruk te word dat sy ontbrand.

17. Omdat dit dan lig word in hulle midde, herken hulle mekaar en gryp mekaar vas, waardeur hulle een volledig op homself staande geheel vorm.

18. Hierdie verwekkingsdaad van die siel gebeur deur dit wat verstaan word onder die naasteliefde. So herken die mens die ander dan voortdurend deur die naasteliefde; wie die naasteliefde nie ken nie, ken ook nie sy broer nie.

19. Wel, na hierdie twee voorafgaande innerlike verwekkings kan dan ook die vlees homself verenig met sy teendeel, en kan dan sy innerlike drang volg, sodat die wetmatige proses homself voltrek.

20. Deur hierdie innerlike drang gaan die teenoorgesteldes na mekaar oor, verenig hulleself, en so word tussen twee uiterlik verskillende individue, `n na homself lykende bestaande medium gevorm. Na gelang dit by die geslagsdaad nader aan die een of die ander teendeel was, sal sy hoedanigheid ook met die een of met die ander teendeel ooreenkom volgens My orde, wat ook in die vlees geleë is, waarmee die korrekte selfliefde of liefde van die vlees bedoel word.

21. Sien, daarom is die vleeslike liefde en die doeltreffende verwekking ewe geregtig as die van die gees en van die siel, indien dit geskied volgens My vasgestelde ewig bestaande orde.

22. Maar gaan dit daarteen in, dan is dit geen verwekking van lewe nie, maar van die dood en daarom `n groot sonde, omdat die lewe van die siel en die gees selfs deur so `n verwekking ondergrawe en vernietig word.

23. Laat julle almal dit goed begryp en handel daarvolgens, dan sal al julle verwekkings regmatig en vir My welgevallig wees! Amen."

`n Evangelie vir die kletsers en mooipraters.

134. Eers hierna kon Mahalaleël sy mond open en die volgende sê:

2. "O heilige, groot Waarheid, ewige Lig van alle lig, watter diepte, watter volheid van die heilige ordening is in U, aller liefdevolste Vader!

3. O, kon ek al hierdie dinge tog maar goed begryp het!

4. Maar, o liefdevolle, heilige Vader, my siel weet nie so goed raad daarmee nie!

5. Die gees verwek die gees, die siel verwek die siel en die vlees wederom die vlees!

6. En alles sodanig, dat die een bestaan in die ander en ook deur mekaar, en wel so, dat ook die een uit die ander voortkom en die een `n voorwaarde is vir die ander; die een is daar vir die ander.

7. Uit al die dinge bestaan die mens in sy voleinding en dit is die einddoel van al die geskapenes!

8. O Vader, hoe oneindig groot is U Wysheid! U spreek nooit een oorbodige woord nie, en elke woord uit U mond is in die hoogste volheid werklik waar.

9. Van dit alles is ek heel goed bewus en ek begryp die een en ander ook wel; maar ondanks dit alles moet ek helaas tog weer die droewige getuienis oor myself gee, dat ek van U vroeëre barmhartigheid so menige woord, - ek wil nie sê geheel en al nie, maar tog naastenby, - vir die grootste deel, nie bepaald onbegryplik was nie, maar tog in `n sekere sin duister was! Dit wil sê, wat die woord self betref, het ek wel elke woord presies begryp; maar agter die woord, - ek wil eintlik hier sê, dit wat U eintlik daarmee wou aandui, of beter gesê, met betrekking tot die innerlike sin daarvan, - sien, o liefdevolle, heilige Vader, dit is dit waaruit ek nie heeltemal wys kan word nie! 

10. Ek weet maar al te goed dat dit enkel en alleen in myself lê; maar hierdie ietwat treurige wetenskap help my nie, omdat ek die binnekamers van die woord nog nie daarmee kan beskou nie!

11. Daarom wil ek U, o mees liefdevolle Vader vra, indien dit U mag behaag, dat U vir my ook in die agtergrond van U meer as heilige woorde, al is dit maar `n piepklein liggie sou wou aansteek; anders sien ek alles soos in die nagtelike duister!

12. Maar alleen as dit U behaag, - soos reeds gesê! Amen."

13. Abedam antwoord hom onmiddellik en sê: "Mahalaleël, waarom gebruik jy tog soveel woorde vir dit wat jy heel maklik met één woord kon sê en wel:

14. “Ek is blind, Vader; maak dat ek kan sien!”

15. Sien, dit was immers genoeg gewees; waaroor dan soveel leë gepraat, wat die eie blindheid meer verontskuldig as aankla?!

16. Maar Ek sê jou dat dit juis in jou fyn praatlus lê, dat jy geen lig agter My woorde kan sien nie.

17. Werp dit van jou af en word `n opregte, eerlike mens, sonder onnodige onderdanigheid, dan sal jy weldra legio sonne agter My woorde sien, wat alle binnekamers van My woorde geheel en al vir jou sal belig!

18. Want alle fynpraatjies is geurige offerrook vir die eie hart; maar wanneer die hart so in newels gehul is, wie se skuld is dit dan, wanneer selfs die helderste strale van die lig slegs dof deurskemerend tot die hart deurdring en nouliks die buitekant van die hart verlig, terwyl dit die binneste totaal onverlig laat?

19. Dus, soos gesê, weg met die fynpraatjies, dan sal die hart spoedig genoeg lig verkry!

20. Gaan maar na enige een en jy sal niemand vind wat daaroor kla dat My woorde duister is nie; ja, jy kan dit selfs aan die arme meisie uit die laagte vra en sy sal jou met weinig woorde laat weet of sy geen lig agter My woorde aangetref het nie!

21. Maar Ek dink dat My getuienis voldoende is en dit nie nodig sal wees om spesiaal te verduidelik of hulle waarvan Ek self getuig dat hulle My woord begryp het, dit inderdaad begryp het nie!

22. As jy egter afstand wil doen van jou fynpraatjies, dan sal jy in jou gees ook gewaarword van almal wat baie lig agter My woorde aangetref het! 

23. Maar as jy, soos wat jy sê, begryp het dat die een verwekking `n voorwaarde is vir die ander en dat alles in mekaar en deur mekaar ontstaan en bestaan en ten slotte dat die volkome mens die lewende einddoel van alle dinge is wat heeltemal korrek is, - voeg dan nog `n regte hoeveelheid suiwer liefde daaraan toe, dan sal jy spoedig en maklik sien wat daar nog alles in die binnekamers van My woord verborge is. 

24. Want die liefde is die sleutel waarmee iedereen die geslote kamers van My woord kan open.

25. Doen dit so, dan sal dit dadelik nie meer nodig wees om jou oor die nagtelike duisternis in die kamers van My woord in sulke mooi formuleringe te bekla nie!

26. Begryp dit, - en handel daarvolgens! Amen."

Oor verwekkings wat wel of nie volgens die orde geskied nie.

135. Toe Mahalaleël hierdie les van die Hoë Abedam verneem het, was hy heeltemal tevrede gestel, dank met ontroerde hart en wou weggaan, maar Abedam sê aan hom:

2. "Mahalaleël, Ek sê vir jou, bly nog, want jou hart is nog nie totaal verlig oor dit wat jy in jou vraag gestel het nie! En soos jy nou is, kan jy nog in menige dwaling raak. Daarom moet jy nog meer lig kry!

3. Sien, jy is dit weliswaar met alles eens wat Ek jou op jou vraag meegedeel het, maar in jouself sien jy nog nie die ware rede waarom Ek die blinde of ongeordende verwekking sondig genoem het nie, en daarom wil Ek dan ook die rede aan jou verklaar.

4. Dit lui as volg: Alles wat siel heet en in die vrye toestand die totale oneindige ruimte vul en in die ryk van die geeste `n ondergrond is wat die tallose leërmagte van alle soorte engele en geeste bewoon, dit is My vrye, nog nie gevestigde gedagtes; hierdie steeds lewende gedagtes van My vervul egter nie net dit wat Ek so pas genoem het nie, maar hulle is ook die lewende vate of draers van die lewe van alle wesens wat van My stam.

5. Let nou goed op: As Ek een van My gedagtes wil vang en dan vashou, omvat Ek dit met liefde! As dit gebeur het, kan die gedagte wat deur My liefde gegryp is, haarself nie meer verhef in die oneindige kring van My ware goddelike bestaan en werksaamheid nie, net soos die tallose ander, wat nie gegryp is nie. Maar sy bevind haarself dan al as `n bestendige vorm lewend as`t ware vóór My; dan egter kan hierdie vorm self van My bewus word, dan word hierdie vorm nie alleen deur My liefde omvat nie, maar ook totaal daarvan deurdring.

6. Daardeur ontstaan daar dan `n druk en wrywing tussen die vorm en die liefde. En wat is die mees natuurlike gevolg daarvan?

7. Niks anders as dat dit deur die liefde aan alle kante en in alle dele in die noute gebringde vorm weerstand begin te bied nie, as dit te erg deur die liefde in beslag geneem word.

8. En verder omdat immers by iedere uitgeoefende druk die sentrum die meeste in die noute gebringde plek van iedere volkome vorm is, ontstaan daar ook die grootste moontlike weerstand.

9. En waar die grootste weerstand is, daar is ook die werksaamheid die grootste.

10. Nou weet julle reeds heel goed uit eie ervaring, dat by `n oormatige sterk samepersing ontsteking veroorsaak word, soos byvoorbeeld die geval is as iemand twee stukke hout baie stewig teen mekaar vryf, sodat dit gou ontvlam, of by twee klippe.

11. Of wanneer iemand van julle ernstig getref word, hetsy deur die weerbarstigheid van iemand anders of deur `n blik wat uiters aangenaam is, of ook deur die hoor van iets ergs of van `n baie goeie berig; iedereen voel immers as so-iets hom oorkom dat sy hart in `n sekere sin begin brand. 

12. Sien, nou is ons al daar! Omdat die brand altyd met `n liggewende vlam verbind is, wat dieselfde is as die lewe van My Ewige liefde Self, word hierdie vorm, wat deur die liefde gevange en saamgedruk is, noodsaaklikerwys deurlig. Uiteindelik gaan die hele vorm self in al haar dele oor in die beweging van die vlam, wat vanuit die sentrum opvlam. Daardeur word die vorm lewend en in die eie lig vry en bewus van haarself.

13. Wanneer Ek wil dat `n soortgelyke op dieselfde manier vasgehoue gedagte bly bestaan, dan word sy meteens solied en bly dan vir altyd as`t ware vóór My aangesig.

14. Wil Ek dit egter nie, dan trek Ek My liefde weer terug uit en van die vorm; sy word dan weer vry en ongebonde en styg weer omhoog in die oneindige ruimte van My goddelikheid. Hierdie gedagte is dan weliswaar alleen vir My sigbaar bewus, soos jou eie gedagte vir jou!

15. Sien, dit is My orde waaruit alle dinge voortgekom het! Wanneer jy nou jou gelyke verwek het vanuit hierdie orde, waarin jy deur Myself geskape en in sekere sin verwek is, dan is jou verwekking geregverdig, omdat dit in die orde plaasvind waarin Ekself is.

16. Maar verwek jy slegs blind en doof, dan verwek jy nie, maar vernietig jy net wat Ek Self vir `n ewige vrye bestaan geskape en verwek het en dit is dan natuurlik teen My wil, wat soos Ek hiervoor aantoon, immers alleen die ware vasbestemde bestaan van elkeen deur My verwek en geskape wese is.

17. Wanneer die wese handel in stryd met My wil, is dit immers die sonde of die dood van die wese wat deur My verwek is!

18. Daarom moet die verwekking heeltemal volgens die orde geskied! -

19. Nou eers het jy lig en kan jy jou na jou plek begeef! Amen."

Mahalaleël se dank vir die ontvangde lig. Liefde tot God is van `n hoër orde as vrees vir God, en trane van vreugde is vir die Heer aangenamer as trane van berou.

136. Dit het Mahalaleël se oë geopen en hy word daardeur vervul met dank in sy gees en verheug homself soseer, dat hy sommer `n paar spronge maak, omdat hy nou die barmhartigheid van die goddelike woord begryp het.

2. Sommiges verbaas hulleself en vra aan mekaar: "Wat is dit dan, waaroor vader Mahalaleël homself so verheug?

3. Die woorde van Abedam is wel verhewe en gewyd soos altyd en ewig; maar of dit iemand nou so byna uitgelate vrolik moet stem, laat ons maar in die midde!

4. Ons is al tevrede as ons die hoogs geheime betekenis van hierdie verhewe woorde uit die mond van die Allerhoogste ook maar enigsins begryp het.

5. Maar hoe iemand in plaas van uit allerdiepste eerbied in die stof van sy nietigheid neersink, so buitengewoon vrolik en bly kan jubel, dit mag sommiges begryp; maar ons bly rustig by ons verhewe eerbied!

6. Maar Mahalaleël was altyd maar bietjie sonderling; waarom sou hy dit dan nou nie wees nie?! - Nee maar, kyk nou tog eers hoe die ou vader nog soos `n bok kan spring!"

7. Nou laat Abedam toe dat die aangesig van die buitengewoon vrolike Mahalaleël weldra verlig soos die helder, rooi oggend wolkies, soos dit deur die eerste strale van die opgaande son verlig word.

8. Toe diegene wat so vol kritiek en verbasing was, dit opmerk, skrik hulle geweldig en raak in groot verwarring; want hulle dink nou dat hulle deur hulle opmerkings gesondig het!

9. Maar spoedig rig die hoë Abedam Homself op en wend Homself met die volgende woorde tot hulle:

10. "Kinders van die middag! Waarom bewe julle nou met die aanskoue van `n vrolike mens wie se hart vol vreugde is, omdat hy My barmhartigheid begryp en aangeneem het?!

11. Het julle skalkse woorde dan geen goeie invloed gehad op julle gemoed nie, dit wat nou so wankel en beef asof dit in die nag onder die slyk van alle sondes begrawe is?

12. Watter groot dwase is julle tog nog! Wat is dan beter: Angs of vreugde ten aanskoue van My?

13. Waarlik, waarlik, wie nog vol angs en eerbied voor My staan, die is ook nog nie rein nie; want net `n wankelende, onsuiwer en daardeur swak hart wat nog nie één geword het met My wil nie, vrees My, die Almagtige Sterke, Ewige God.

14. Maar wanneer `n hart in die Almagtige Sterke Ewige God, met al die liefdeswarmte sy liefdevolle Vader en sy groot barmhartigheid getrou herken het, vergeet sy die angs en die groot vrees vir Hom; sy hoef Hom maar net bo alles lief te hê, en doen dan wat Mahalaleël nou net gedoen het.

15. Sê nou self wat verkiesliker is vir My: `n Angstige of `n in My Naam bomatige vrolike hart?!

16. Ek sê egter vir julle: Ook al is trane van berou geregverdig en My welgevallig, die trane van vreugde in My, as Vader, staan nog veel hoër as die son op `n helder middag bo die aarde.

17. Want trane van berou sê dat iemand die groot afstand van sy liefde en trou ten opsigte van My besef het en sy siel weer vol verlange is om tot My, die Vader, terug te keer.

18. Die vreugdetrane daarenteen, is tog `n sekerlik teken van die volledige terugvinding, waarby die seun homself verheug omdat hy die Vader gevind het, die Vader egter, omdat Hy Sy seun teruggevind het!

19. Open daarom nou ook julle harte en verheug julle omdat die Vader na julle toe gekom het en julle Hom gevind het. En verwonder julle in die toekoms nie te veel daaroor wanneer julle weer iemand teëkom wat vrolik is in My Naam nie; want julle weet nou uit My mond dat diegene wat vrolik is oor `n goeie rede, veel aangenamer vir My is as iemand wat angstig en verdrietig is, ook al is dit om `n goeie rede.

20. Daarom moet julle iemand wat bedroef is, ook altyd troos; maar met iemand wat vrolik is, moet julle ook van ganser harte vrolik wees. Amen."

Die Heer maan tot liefde en vrolikheid. Die belofte van die dag van die groot verlossing en die groot tyd der tye. Die liefde as bevryder van die juk van die vlees en die dood.

137. Deur hierdie woorde hoogs ontroer, val enkele beterweters en muggiesifters voor Abedam neer en vra Hom om vergewing.

2. Maar Abedam gebied hulle om onmiddellik op te staan en hulleself geheel in die gees te verhef.

3. En almal staan toe op van die grond af en loof en prys Hom vanweë Sy groot goedheid en barmhartigheid, wat Hy nou nogmaals betoon het.

4. Maar Abedam wend Homself tot hulle en sê: "My liefde is met julle en in julle! Bemin mekaar in My liefde en wees vrolik en blymoedig onder mekaar, en wees voorkomend en gedienstig vir mekaar, dan sal julle daardeur altyd laat blyk dat julle waaragtig My geliefde kinders is, aan wie die heilige Vader vreugde ervaar en altyd sal hê; want die dag van die groot Verlossing het naby gekom!

5. As Adam nog sewemaal so lank op die aarde sou lewe, as wat hy al geleef het en nog sal lewe, dan sou dit voor sy liggaamlike oë plaasgevind het.

6. Handel daarom volgens My wil, sodat die dag julle nie verkeerd sal aantref nie, wanneer Hy sal kom!

7. Maar eers nog sal die groot tyd der tye kom. Wie daarin opgeneem word, sal ook deel hê aan die groot dag van verlossing in Sy tyd; maar wie nie opgeneem sal word nie, vir hom sal die groot dag van verlossing `n dag van oordeel wees, en wel `n oordeel wat dan met vuur en in die vuur van My toorn gehou sal word!

8. Dit egter, sal diegene in die diepte van hulle lewe, begryp wat volkome uit en in die gees van My liefde is en met gevolg ook in alle Wysheid van die Liefde.

9. Wees daarom ook vrolik, want nou weet julle immers dat alle harde bande eens losgemaak sal word!

10. Maar wat sou dit die mens baat om `n meester van sy lewe te word?!

11. Ek het julle almal nou getoon hoe julle dit kan word en dit dan volledig kan wees. Daarom moet julle ook vrolik wees, want daarom toon Ek julle nou immers die weg van die suiwer liefde, wat elkeen in hierdie heerlikheid van die lewe lei!

12. Kan iemand egter nog sê: 'Hoe kan ek dan `n meester van my lewe wees, as ek maar steeds moet lewe as `n gehoorsame kneg?'

13. Maar Ek sê vir julle: Solank julle dienaars is van die wêreld en van julle vlees, solank dra julle ook die juk van die slaafse gehoorsaamheid! Wanneer julle egter dienare van My liefde sal wees, dan sal julle van elke juk bevry wees en sal julle juis daardeur volkome meester van julle lewe wees, want slegs die Liefde sal en kan julle volledig vrymaak.

14. Waarom sou die liefde dit ook nie kan doen nie, aangesien sy `n lewende en die kosbaarste spesery is van die eie wil?!

15. Waarvoor sou iemand nog aan `n gebod moet gehoorsaam, as hy die liefde het wat alle gebooie in haarself bevat en `n meester is van alle wette?!

16. Of is dit nodig, om iemand tot `n daad te dwing wat hy vanuit homself van ganser harte maar al te graag wil doen?!

17. Daarom is immers die Liefde, omdat Sy verhewe is bo alle gebooie en wette, net soos die lewe self, ook `n volkome Heer van die eie lewe! - Sê my of dit nie so is nie!

18. Wees dus bomate vrolik omdat dit so is; want Ek, julle heilige Vader, het julle nou immers die Liefde, ja My Liefde self en daarmee alle heerlikheid van die lewe, geheel en al gegee.

19. Daarom moet julle nie die wêreld en die vlees aanhang nie en met gevolg die diensbaarheid en die knegskap as middel tot die doel verkies nie!

20. Want dit alles het nie uit My liefde voortgekom nie, maar is verwek uit My Wysheid, wat is en bestaan in die oneindige ligkringe van My goddelikheid, wat nou so gevorm is dat dit kan dien as basis waarop julle liefde tot My beproef kan word.

21. Sê daarom nie onder mekaar: “Die stukkie van die aarde is van my, en die boom is my eiendom, en met my liggaam kan ek doen soos wat dit my geval nie!”, want dit sal julle steeds meer van My liefde verwyder, en julle sal daardeur knegte van die wêreld word en derhalwe ook van die dood, en julle sal julle moeilik en na `n lang tyd eers weer van die wêreld kan losruk, en eers sal daar baie vuur oor julle moet kom om julle los te smelt van die ysterbande van die dood.

22. Wees ook daarom bomate vrolik, omdat julle erken het dat daar slegs één God, één Heer, één eienaar van alle dinge en één heilige Vader van julle almal is en julle almal is kinders en onder mekaar niks anders as broers en susters is, aan wie Ek dit almal in gelyke dele gegee het nie; want daardeur weet julle nou dat julle nie aan die wêreld nie, maar aan My behoort in alle volheid van My liefde en groot barmhartigheid.

23. Skenk dus veral aandag daaraan en wees net soos teenoor My ook onder mekaar vol liefde; dan sal ook die heerlikheid van die lewe julle aandeel wees, en julle kan dan hoogs vrolik wees en dit ewig bly!

24. En laat nou My Jared na My toe kom, want Ek het iets belangrik om met hom te bespreek! - Jared, Ek sê jou, kom na My! Amen."

Die Heer kom die mens ewig naderby. Die teenstelling tussen die oneindigheid van God en die eindige, begrensde gedaante van die Heer in Abedam.

138. Toe Jared die lewende roep van Abedam hoor, kom hy haastig nader, - dit wil sê veel eerder geestelik as liggaamlik! Want wat sy liggaam betref, staan hy nie regtig so ver van Abedam af nie; maar wat die gees betref, is daar werklik ewigdurend `n steeds groter toenadering tot My moontlik, en wel so dat selfs die mees volkome gees nog voldoende ver van My afstaan, sodat hy My voortdurend en steeds meer sal kan nader, sonder om daardeur ook maar `n haarbreedte werklik nader aan My te kom.

2. Liggaamlik beskou sou `n dergelike bewering weliswaar nie aanneemlik wees nie, maar geestelik kan dit baie goed die geval wees, en wel so, as iemand langs natuurlike weg `n nêrens bestaande grens van die oneindigheid sou wil nader. Ook al sou hy al met die hoogste snelheid van die gedagte in één oomblik deur wye, eindelose ruimtes kan vlieg en dit baie ewighede lank doen, - hoeveel nader sou hy dan eintlik die nêrens bestaande grens van die eindeloosheid genader het?!

3. So is dit ook met die geestelike toenadering tot My. Elke gees kan weliswaar steeds meer volkome word en steeds meer na My lyk, maar My volkomenheid, wat in alles oneindig is, kan hy nooit totaal bereik nie; wie sal dit dan ooit kan benader in die waarheid en volste werklikheid?!

4. Maar wel kan Ek iedereen benader en ook daarvoor sorg dat elkeen My kan benader.

5. Daarom kom Jared dan ook haastig nader, toe hy My geroep in sy gees verneem het; Ek lê julle dit hier uit, sodat julle insig in die soort dinge kan begin kry.

6. Waarom was Jared geroep, en waarom was sy beproewing van so `n groot waarde?

7. Let nou goed op, want sonder hierdie beroeping kan julle nie in die tempel van die lig kom nie!

8. Toe Jared nou vlak by Abedam staan, neem Hy sy hand en sê aan hom: "Luister, My geliefde Jared, Ek ken jou leer oor My en sê jou, dat jy al jou kinders korrek onderrig het; ja jy het hulle heeltemal volgens My wil onderrig! 

9. Maar as jy sê: 'God is volstrek oneindig in Sy wese, in Sy liefde, in Sy gewydheid, in Sy barmhartigheid, in Sy erbarming, in Sy mag, krag en sterkte, in die duur van Sy bestaan asook in Sy goedheid, geregtigheid en Wysheid', dan sou Ek nou tog graag vanuit jou hart wil verneem, hoe My wesenlike sigbaarheid, wat aan jou gelyk is, nou ooreenkom met jou voorstelling van My oneindige wese!  

10. Want Ek is van mening: Soos wat die eindige, ruimtelik begrensde nooit die oneindige ruimte totaal sal vul nie, ook al sou dit homself ewigdurend na alle kante toe uitbrei, - is tog ook die omgekeerde die geval.

11. Want waar en hoe moet die eindelose ruimte dit self begin saamtrek tot `n eindige wese?! Waar moet dit begin as dit geen grense het nie, en hoe sonder grense?!

12. Maar waar dit so is volgens jou leer, vertel My dan: Hoe het Ek, die oneindige God, dan nou vir jou, asook vir al die ander, `n sigbare, in Sy liggaamlike vorm begrensde God geword?

13. En sê My ook heel gewetensvol en getrou, of Ek dit wel is, of nie!

14. Volgens jou leer kan Ek dit onmoontlik wees; maar volgens jou liefde en jou geloof is Ek dit tog wel weer!

15. Sê dit aan ons almal; want duidelikheid ten aansien van die punt is van die allergrootste belang en wel omdat `n oneindige Godwese vir alle eindige wesens so goed as volledig ondenkbaar is, dus so goed as geen wese en derhalwe ook so goed as geen God is nie.

16. `n Eindige God sluit immers al met die begrip 'eindig' alle goddelikheid uit!

17. Open jou hart en verklaar ons hierdie teëspraak en vinnig ook, of Ek wel God is of nie!"

18. Toe Jared en ook al die ander hierdie vraag gehoor het, slaan hulle hulleself almal op hulle bors en die een twyfel na die ander begin hulle hart gevange te neem. En Jared sê na kort nadenke: "Heer en Vader in al U liefde en gewydheid! Hierdie vraag sal weliswaar die grootste en diepsinnigste gerub netso min in staat wees om te beantwoord as ek, maar dit kan ek nou al wel sê, omdat U die vraag gestel het: as U nie God, die Waaragtige sou gewees het nie, dan sou U hierdie vraag ook onmoontlik kon stel, waar dit immers, soos U ook, oneindig is in al haar afsonderlike dele, asook in haar totaliteit! 

19. Maar my maatstaf vir U Godwees is my eie hart, net soos die hart van al die ander, omdat sy niemand anders soseer kan liefhê as U nie! 

20. Al die ander is van geen belang vir my nie! Hoe U Uself as `n oneindige God ook aan ons, ten aanskoue van U, eindige wurms in die stof van alle nietigheid, as `n eindige God, in die gedaante van `n mens kan toon, dit mag begryp wie dit wil; alleen ek en alle hemele en sonne en wêrelde en mense begryp dit nie en sal dit ook verseker ewiglik volstrek nie begryp nie!

21. Maar hier beken ek ook heel openlik, dat ek U alleen in hierdie gedaante waaragtig kan liefhê; want waar sou `n begrensde hart die liefde vandaan kry, waarmee hy God in Sy onbegrensdheid kan liefhê?!

22. Daarom is ek ook so oneindig veel meer liewer vir U as in U onvoorstelbare goddelike oneindigheid. 

23. Wanneer ek God vrees en bemin, dan vrees en bemin ek Hom alleen in hierdie vorm; want vir `n oneindige God bestaan ek immers so goed as glad nie, en Hy is dan immers ook vir die wat ten opsigte van Hom volslae nietig is, onmoontlik `n God!

24. Sien, dit is al wat ek daaroor kan sê; mag dit vir U welgevallig wees!"

25. Daarop druk Abedam Jared teen Sy bors en sê: "Jared, jy het My `n volkome antwoord gegee, en dit is presies soos wat jy dit nou uitgespreek het!

26. Slegs die liefde is `n maatstaf vir My goddelikheid, en met geen enkele ander maatstaf is Ek te meet nie; want Ek is waaragtig `n oneindige God. Maar My ruimtelike oneindigheid is slegs `n deur die tyd bepaalde verskynsel, - in die gees is dit egter slegs die volkomenheid van die mag van My wil en van My liefde en Wysheid; maar die gestalte van My wese is presies dieselfde waarvolgens julle almal gemaak is tot My wesenlike ewebeeld!

27. Bly dus, My liewe Jared, soos wat jy was, en glo My: Niemand sal My ooit in `n ander vorm sien as waarin julle almal My nou in die gees sien nie! Amen."

Die twyfel van die piekeraars oor die oneindige en eindige wese van God en Abedam se duidelike antwoord.

139. Met hierdie opheldering het baie saam met Jared, baie bly geword; maar sommiges het dit nog nie so goed verstaan nie, vandaar dat hulle gedagtes nog besig was met die twee hoedanighede van God se wese, naamlik, enersyds die oneindige en andersyds met die God wat voor hulle gestalte aangeneem het. 

2. Die een argumenteer teenoor die ander: "Ja, ja, die oneindige kan ewemin êrens binne die grense van die eindigheid tree as wat die eindige die oneindigheid ooit totaal kan vul!"

3. "Derhalwe", sê `n ander, "moet ons daarom miskien selfs twee Gode aanneem, een eindige, dit wil soveel sê as `n goddelike wese wat gestalte aangeneem het en daarnaas `n oneindige, of wel `n goddelike wese wat geen gestalte het nie?!"

4. `n Derde merk weer op: "Maar ek dink soos volg: Omdat ons God tog noodsaaklikerwys in elke opsig as oneindig volmaak moet voorstel vir ons, kan Hy slegs Eén wees, naamlik in elke opsig `n oneindige God: Want `n wese wat `n begrensde vorm het, moet immers logies ook ander beperkings hê! Maar hoe rym dit met die oneindige volmaaktheid?"

5. `n Vierde merk op: "Ek kan my gedagtes draai en wend soos wat ek maar wil, maar dit is vir my net onmoontlik, om die oneindige van die ruimte weg te dink, - en dus ook die Ewige!

6. Want ook al laat ek êrens in die eindelose verte die ruimte deur `n eindelose ver uitgestrekte ringmuur begrens, dan dring my gees tog al weer vinnig deur die skeidings of grensmuur heen en sien niks anders vir homself as die ruimte wat homself altyd maar verder uitstrek na alle kante in oneindige dieptes nie.

7. Ek volg hierdie dieptes dan weer eindeloos ver en rig my in die eindelose verre dieptes opnuut nog `n eindeloser ringmuur op; hou die ruimte dan die een of ander tyd hier op? O, beslis nie!

8. My gees dring ook deur hierdie muur ook al het hy hom byna eindeloos dik gemaak, - en wat sien hy dan agter hierdie muur?

9. Niks anders as dat die oneindige ruimte homself net nog verder uitstrek en nog oneindiger verdiep!

10. Maar met die beskouing verrys die volgende vraag tog: Is hierdie oneindige en ewige ruimte die wese van God, of is die ruimte van God se wese vervul?

11. As dit noodwendig die geval is, laat elkeen homself dan afvra, soos wat Jared aangeraai het, wat hy in sy beeldvorm is? `n Suiwer niks!

12. Want tussen die eindige en die oneindige kan ewiglik nooit `n ander verhouding bestaan as die van die volkome oorgang van die eindige in die oneindige nie.

13. En dan het ons in die geval werklik geen God nie, deurdat ons waarlik absoluut niks ten opsigte van Hom is nie!

14. Maar het God `n gedaante soos ons en is Hy daarby tog van `n Ewige duur en is die buitengewoon sterke mag van Sy wil werksaam in die eindelose ruimte, dan verrys tog ook weer die vraag: Het Hy met Sy wil, hoewel dit reeds sedert ewighede van Hom af uitgaan, tot op hede reeds die volle oneindigheid van die Ewige ruimte deurdring?

15. Dit kom my ondenkbaar voor, omdat die oneindige tog ewig nooit geheel en al te vul is nie!

16. Maar as God se wese tog wel `n gestalte het, dan kan ons onsself weer opnuut afvra of in die een of ander verre diepte van die ewig oneindige ruimte nie `n tweede, ewe magtige Godheid homself bevind nie, wie se wese `n gestalte het, en miskien ook nog `n derde en so verder tot in die oneindige, welke Godhede ons dan tog seker niks meer aangaan nie?"

17. Na hierdie oorweginge slaan sommiges hulleself weer op die bors om dan jammerlik uit te roep: "Tribihal, Tribihal, wat het jy gesê?!

18. As dit so is, - watter stryd staan dergelike gode te wagte, as hulle mekaar ontmoet met die groot mag van hulle wil in die weliswaar eindelose dieptes van die oneindige ruimte!"

19. Hierop staan Abedam weer op, roep alle piekeraars na Hom toe en sê aan hulle: "O julle groot narre, watter onsin het julle uitgebroei?! Waarlik, Ek wil dit nie herhaal nie en wil dit ook van niemand meer hoor nie!

20. Om `n einde te maak aan julle eindelose dom gedromery, het Ek erbarming met julle dwaasheid en wil Ek julle `n ware lig gee vir julle duister harte, luister dus: Wat julle die oneindigheid van die ruimte noem, is die Gees van My wil, wat sedert ewighede hierdie eindelose ruimte geskape het en haar oral gevul het met wesens van allerlei soorte. Hierdie Gees het egter `n sentrum wat `n wesenlike gedaantevorm het, waarin alle mag van hierdie oneindige Gees verenig is om werksaam te wees en die magsentrum van die oneindige goddelike geesteswese, is die liefde, wat die lewe is van hierdie gees; en hierdie liefde is Ek sedert ewigheid. 

21. Hoewel God se Gees Homself oral in Sy werke kan openbaar, kan Hy Homself egter nie in `n uiterlike vorm manifesteer sonder die liefde nie; maar waar God dan in `n gedaante sigbaar word, maak Hy dit vir eindige wesens soos julle moontlik deur Sy liefde, wat God se oorspronklike grondwese is, waar alle mag, krag en gewydheid van die oneindige Gees saamkom. 

22. Sien, dit is die wese van God in alle waarheid, en dit kan slegs met die hart, maar nooit met die verstand begryp word nie!

23. Neem dit in julle hart op, dan sal die oneindige ruimte julle nooit meer in die war bring nie, en die ophande synde oorlog tussen die gode waaroor julle spreek, sal uit julle koppe verdwyn! Amen."

Die liefde as die ware aanbidding van die Heer. Die beproewing van Pura se liefde en haar goue woorde oor die ware Vader.

140. Eers nou begin almal se oë waarlik te open, en hulle begryp hoe God oneindig en tog ook `n sigbare Vader vir hulle kan wees!

2. Jared wil nou uit pure dankbaarheid vanuit sy diepste lewenskern voor Abedam neerval en Hom aanbid met alle mag van sy gees; maar Abedam sê aan hom:

3. "Jared, Ek sê vir jou, wat jy nou wil doen is glad nie tussen ons twee nodig nie! Want jy weet immers dat by My die mond en gebare gebed nie tel nie, maar slegs die gebed van die liefde in jou hart; laat los dit daarom, want dit geval My absoluut nie! 

4. Want wie My in sy hart bo alles liefhet, en ook sy broer en susters vanuit hierdie liefde meer bemin as homself, die is dit immers ook, wat My altyd, voortdurend en sonder ophou, waaragtig in die gees en in alle waarheid aanbid. Sien, dit is by jou immers al lank die geval; hoe wil jy My dan nou ook nog met jou mond en met gebare aanbid?!

5. Sou dit nie dieselfde wees, as wanneer jy iemand duisend mandjies met die mooiste en edelste vrugte sou gee en jy volgens seremoniële gebruik ook nog `n verdorde boomblaar daarby sou voeg, sodat, volgens jou mening, die gawe daarmee volkome sou wees nie?!

6. Vertel My egter waarom die verdorde blaar nog nodig is?! Waarlik, die ontvanger word nie ryker daardeur nie en hy sal hierdie toevoeging slegs as armoedig beskou en sal dit sekerlik nie by die nuttiging van die vrugte saam opeet nie, maar as totaal oorbodig weggooi; want wat vir homself geen waarde het nie, het natuurlik ook geen waarde vir die werklike gawe nie?! 

7. Jy kan daarom ook volkome seker wees, dat Ek egter nie verwag dat jy saam die voortdurende gebed in jou gees en in alle waarheid ook nog `n verdorde blaar vir My moet toevoeg nie. Maar Ek sê vir jou, net soos aan die ander: Bly altyd by die gebed, en Ek sal My ore en My hart steeds hiervoor oophou! -

8. Maar verneem nou, My liewe Jared, iets totaal anders!

9. Sien, die meisie hier is, soos wat jy al verneem het, volgens aardse maatstawwe, sonder vader of moeder en het nou op die hele aarde, behalwe My en Adam, geen nadere bloedverwante, geen broers, susters, vaders en moeders nie; maar nou het Ek haar volledig as dogter aangeneem en wil haar dus ook in My huis opneem!

10. Maar, sien, nou is jou huis ook Myne; daarom sal ons haar ook in die huis opneem en haar hart so tooi, dat dit `n volkome ewebeeld sal wees van die hoogste en suiwerste van alle hemele, waar Ek met My volmaaktste en suiwerste engele woon!

11. En daarom gee Ek haar aan jou; neem jy haar ook aan soos `n dogter van jou hart, en soos wat Ek jou waaragtig en getrou beloof het, sal Ek ook intrek neem in jou woning en derhalwe ook te alle tye in My huis. Amen." 

12. Na hierdie woorde neem Hy die hand van Pura en sê aan haar: "My dogtertjie! Sien hierdie man aan, - sien, hy is geheel en al `n man na My hart! Sy totale wese is My liefde in hom. Hierdie man is jou ware vader op aarde, soos wat Ek jou liewe en enigste ware Vader is; volg hom daarom, en hy sal jou hele lewe op aarde vir jou sorg, soos wat Ek sorg vir jou Ewige lewe! Amen." 

13. Met hierdie woorde seën Hy die meisie en gee haar oor aan Jared wat van vreugde ween.

14. Jared ontvang die kind met groot teerheid, dankbaarheid en liefde en sê aan haar: "Kom, kom, jou suiwer dogtertjie van die allerliefdevolste en bo alles heilige Vader; by My sal jy immers alles terugvind wat jy ooit vol droefheid op aarde verloor het!

15. Sien, soos jy self gehoor het, is my huis eintlik slegs `n huis van die heilige Vader, wat nou sigbaar hier voor ons staan!

16. Maar waar Sy huis is, daar is Hy ook `n altyd liefdevolle Huisvader en alles wat Hy geskape het, is op wonderbaarlike wyse met Hom; wees daarom bly en dankbaar met `n opgewekte gemoed en kom na my toe! Waarlik, jy kan dit glo; jy sal versorg word soos geen mens nog ooit op hierdie aarde nie!"

17. Maar nadat Pura dit gehoor het, wend sy haarself vinnig tot Abedam en vra aan Hom: "O heilige, liefdevolle Vader! Het ek, arme, miskien gesondig in U oë, dat ek U nou moet verlaat?

18. Nee, nee, Jared kan dan `n man wees na U hart en is waarlik ook `n goeie vader, soos ek presies uit sy mond verneem het, want sulke woorde sou niemand immers kan uiter voor U aangesig, as dit nie waaragtig en getrou was nie!, - maar hy is tog nie U nie, en sal dit ook ewig nie wees nie! Daarom wyk Ek ook nie van U nie; want my hart sê vir my, dat alleen U die enigste ware Vader is, en behalwe U bestaan daar geen ware vader meer nie, en wie homself U mees heilige Naam toe-eien en homself ook 'vader' noem, moet wel `n sondaar wees! 

19. Nee, nee, niks skei My meer, ewig nie meer van U nie, my liewe, heilige Vader!" 

20. Hierop word Jared verleë en hy weet nie meer wat hy nou moes sê en doen nie.

21. Abedam sê egter aan hom: "My Jared, sien, so moet dit met alle ware liefde gesteld wees! Nou moet sy eers, My waaragtige dogtertjie, tussen My en jou bly en môre ook in My en jou huis trek!

22. Want Ek doen dit nou om haar en julle almal te beproef! Wees daarom, My liewe Jared, maar volkome rustig; want daar gaan niks buite My voorbestemde orde nie.

23. Die woorde van Pura oor die ware Vader moet vir iedereen `n goeie les wees, sodat elkeen volledig weet, wie alleen hierdie Naam volledig werd is; en so bly jy dan ook hier tot môreoggend by My en dan ook vir ewig! Amen."

Pura en Jared. Pura se toegeneentheid en deemoed. Die oproep van die Heer tot die nagrus.

141. Daarop wend die hoë Abedam Homself tot Pura en vra aan haar: "Nou, My liewe dogtertjie, is jy nou tevrede met My reëling?"

2. En Pura antwoord, vervul met die allergrootste vreugde: "O meer as heilige Vader, hoe sou ek nou nie tevrede kan wees nie?!

3. Ek mag immers by U bly, by U, die enigste ware en allerbeste Vader! Hoe sou ek dan wel ontevrede kan wees?! 

4. Dat die liewe Jared ook hier bly, verheug my ook buitengewoon; want hy moet immers ook `n ware goeie man wees, omdat U, liewe, heilige Vader, hom so liefhet en van hom getuig dat hy `n man geheel en al na U hart is!

5. O Jared, o Jared, hoe ongemeen, ja hoe onuitspreeklik gelukkig moet jy nou wees, dat jy uit die mees heilige mond van die almagtige groot God, ons liefdevolle Vader, mag verneem dat jy `n man geheel en al na Sy hart is!

6. O getuienis, o jy mees lewende getuienis! Uit die mond van God kom jy via `n mens, die volheid van die Ewige, allersaligste lewe in die skoot van die mees heilige Vader!

7. O ja, my Jared, ek het jou nou ook baie lief, omdat die heilige Vader jou so liefhet; kom hier, kom, en kom sit langs my, en verheug jou saam met my!

8. Nog nooit was `n geskape wese gelukkiger en saliger as wat ons nou is nie, omdat ons die mees heilige Vader in ons midde het en Hom na hartelus kan en mag liefhê!

9. Kom tog, kom tog, liewe, goeie man na die hart van die mees heilige Vader; want ek het jou immers ook lief!"

10. Maar Jared kon homself nie beweeg nie, ja selfs nie sy lippe nie, want sy vreugde was te groot! Daarom wend Pura haarself tot Abedam en sê aan Hom: "Maar sien tog, o liewe, heilige Vader, die vrome Jared wil my versoek nie opvolg nie!

11. Is hy dalk hardvogtig, omdat hy nie aan `n versoek wil gehoor gee nie?"

12. En Abedam antwoord haar: "O nee, My geliefde dogter, vir hierdie oomblik is sy geluk maar net al te groot en kan hy homself nouliks deur hierdie groot saligheid beweeg; gaan daarom na hom toe, en lei hom daarheen, waar jy hom graag wil hê!"

13. En Pura, effens in verleentheid, antwoord vir Abedam: "O liefdevolle, heilige Vader, U wil My nou weer `n bietjie op die proef stel!

14. O sien, ek weet baie goed dat dit absoluut nie gepas sal wees as ek, slegs `n swak meisie, `n man, en nog wel Jared, `n man na U hart, sou wil lei nie; want dan sou dit lyk asof ek my bo hom sou wil verhef!

15. O, laat dit ver van my wees! Want `n vrou moet hom immers altyd uit die grond van haar hart as meester erken, wat U haar tog duidelik en uitdruklik tot meester gegee het; en so kan hy my wel, as hy dit wil, stuur en lei, maar nie ek vir hom nie!

16. Is dit nie waar nie?! As U hom `n klein wenk sou wil gee, dan sal hy sekerlik hier na my sy toe kom!"

17. En Abedam sê daarop aan Pura: "Nou eers is jy `n volkome meisie, noudat jy met jou groot liefde ook die ware vroulike oorgawe en deemoed verenig het; maar roep nog eens vir Jared, dan sal hy onmiddellik aan jou versoek gehoor gee!"

18. En Pura volg die woorde van Abedam onmiddellik op en sê aan Jared: "Jared, wil jy dan nog nie gehoor gee aan my versoek nie?

19. Kyk, ek het reeds die mooiste plek vir jou berei hier; kom tog hier, sodat ek tussen jou en die mees heilige Vader is en wel soos Hy dit vroeër aan my beloof het! Want ek het jou tog ook baie lief; dit kan jy sekerlik van my aanneem!" 

20. Eers nou volg Jared, hoogs gelukkig, die oproep van Pura, gaan langs haar sit en prys My in Sy hart vir so `n groot barmhartigheid.

21. Ook Pura was nou heeltemal tevrede en dank My hardop, waar Ek die wens van haar hart verhoor het.

22. Abedam sê egter aan almal: "Kindertjies, julle ledemate het moeg geword! Gaan dus rus, en slaap; maar bly steeds in die gees wakker! 

23. En jy, My dogtertjie, gaan nou ook op die grond lê en slaap met `n wakker gees!

24. Ek sal oor julle almal waak en julle môre op die regte tyd wek.

25. En laat dit nou so gebeur, soos altyd! Amen. My seën is met julle almal! Amen." 

Die oggendmaal op Maandag. Die Heer leer aan die twaalf bodes skryf en lees en die broer van Lameg om metaal te bewerk. Henog se roeping tot hoëpriester. Die vermanings van die Heer, die seën en die afskeid van die kinders van die hoogte.

142. Net soos op die Sondag (Eerste dag) en op die Sabbat word ook op Maandag (Tweede dag) deur Abedam `n geseënde oggendmaal gebruik, wat Set ook nou weer versorg het.

2. Na die oggendmaal roep Abedam die bekende twaalf bodes na Hom toe, leer hulle om die woorde deur ooreenkomstige skriftekens met skerp griffels op kliptafels te skryf en dit dan ook dadelik te lees. Hy gebied hulle om dit ook aan al die ander broers te leer, miskien nie die skryf nie, maar ten minste tog wel die lees.

3. Daarna gebied Hy hulle ook om volgens die ingewing van hulle gees elke woord op te skryf wat deur Sy mond gespreek was, saam met dit alles wat die ander in Sy teenwoordigheid te sê gehad het, en dan moes dit alles bewaar word by die hoofstamvader vir latere tye.

4. Hierdie versameling moes dan die naam “Die Heilige Boek, of Die Oorloë van JaHWeH” kry; en die oorloë moes die laaste deel vorm.

5. So word die twaalf in `n kort tydjie toegerus; vervolgens gee Hy Jared die opdrag om saam met Hom op te staan en die meisie saam met Hom na Sy huis te begelei en gee tewens al die ander vaders die opdrag om Hom te volg na die huis van Jared en deels van Hom. 

6. En elkeen staan op en volg Hom.

7. In Jared se huis sê Hy (Abedam) aan Pura: "Sien, My dogtertjie, hier is die goeie verblyf; want dit is My huis, omdat dit `n huis is van die suiwerste liefde wat daarin woon in Jared, Henog, Metusalag en My Lameg, wat waarlik so pas uit My hand een van My liewe dogters as vrou uit My hand verkry het, net soos sy broers, wat die mans is van haar susters, en wat geheel en al kuis is.

8. Jy sal dan ook hier bly tot jou gees volledig ryp is, omdat Ek jou dan sal wegroep van die aarde en jy die ryk van die ware, Ewige lewe sal binnegaan!"

9. Daarop wend Hy Homself tot Jared en sê aan hom: "Jy is `n wyse vader van Henog, Metusalag en Lameg, wees dit ook vir die kind, wat jy heeltemal regstreeks uit My hand ontvang! Wat jy derhalwe in My Naam vir hierdie dogter van My sal doen, dit sal ook volkome wees; maar sy sal geen man nader voordat Ek dit uitdruklik vir jou sal gee nie! Amen."

10. Daarop roep Hy die broer van Lameg na Hom toe, lei hulle vervolgens na hulle werkplek, wat daar op wonderbaarlike wyse gebou was deur Sy Almagtige Wil, en Hy toon hulle die ware erts in die berge, leer hulle vervolgens in kort bewoordings om dit te reinig in kolevuur en dit dan tot allerlei noodsaaklike gereedskap te smee en Hy seën die berg en die werk van hulle hande.

11. Hierna begeef Hy Homself weer na die huis van Jared en ontvang daar die twee teruggekeerde bodes, wat Sethlahem en Kisehel heet en Horadal op die Eerste Dag (Sondag) begelei het na die bestemde land vir hom en sy volk, wat tussen die môre en middernag geleë was. Hy ontbied ook hulle broer, rus hulle uit met Sy liefdeskrag en gee hulle die opdrag om na Hanoch in die laagte af te gaan.

12. Vervolgens ontbied Hy alle hoofpatriarge uit die vier streke na Hom toe en bind elkeen van hulle, vanuit Sy allergrootste Vaderliefde, met klem op die hart, dat hulle almal wat nou die leer verneem het, dit ten eerste getrou in hulle eie hart moes bewaar en dat hulle ook al hulle kinders daadwerklik in hierdie leer moes onderrig.

13. Toe ontbied Hy ook vir Henog en maak hom tot `n ware hoëpriester van Sy liefde, barmhartigheid en erbarming, en deel ook almal mee, dat hulle hulleself in alles tot Henog moes wend as hulle gees en die krag wat aan hulle verleen was, nie toereikend sou wees nie.

14. Ten slotte waarsku Hy almal teen die laagte en teen verdere betrekkinge met haar dogters; maar Hy gee hulle met hierdie waarskuwinge geen gebod nie, maar laat alles oor aan hulle vrye wil.

15. Teen die aand lei Hy hulle almal weer na die bekende hoogte en skryf daar die wet van die liefde nogmaals in hulle harte, seën hulle en laat almal ten slotte gaan, sodat hulle weer na hulle eie streek kon trek. Hy beveel Purista aan om trou te wees in haar taak en laat haar toe ook gaan.  

16. Aan die einde roep Hy die hoofstamvaders en Abedam, die ander een, nog na Hom toe en sê aan die vaders: "Kinders en broer van My liefde! My liefde bly in julle midde; dit is die blywende seën van die Vader en Hy by julle!

17. Jy, Abedam, gaan nou saam met My, waar Ek jou die aand ten tye van die voorsabbat aangetref het; maar julle ander begeef julle na julle wonings! Amen."

18. En almal begin te ween; maar die Hoë Abedam verlaat hulle skielik en word op die plek ook onsigbaar vir die bekende Abedam.

19. Hy keer egter vinnig terug en berig aan die vaders, hoe die Allerhoogste voor sy oë verdwyn het.

20. En Adam nooi hierdie Abedam in sy woning, en hy bly nog drie dae in die huis van Adam, Set en Jared, en trek toe nadenkend na sy eie streek.

Op die dag van die geskil of Dinsdag (Derde Dag). Die woorde van Abedam, die ander een, oor die erns van die leraarsamp.

143. Al baie vroeg begewe die vaders hulleself na die hoogte en loof en prys die meer as heilige Vader, wat hulle in hierdie kort tyd so eindeloos verryk het; selfs Adam ontbreek nie, maar was veel eerder as een van die eerstes in die geselskap van Abedam, die bekende, en Eva op die hoogte en seën al sy nakomelinge na alle kante toe.

2. Na die beëindiging van die loof en prys vra Adam aan al sy kinders: "Wat dink julle? Dit is vandag die dag van die geskil, - sal daar vandag geen twissieke wysgere uit die middag, geen piekeraars uit die aand en geen skeptikus uit middernag hulleself hier aansluit nie?

3. Tot nou toe sien ek tenminste uit geen enkele rigting iemand ons woninge nader nie! 

4. Waarlik, as daar niemand vandag kom nie, dan sal dit as een van die grootste wonders deur my beskou word, wat ons blywend geskenk is deur die mees heilige sigbare teenwoordigheid van JaHWeH!"

5. Maar Abedam, die bekende, antwoord op die vraag van Adam soos volg: "Luister, eerbiedwaardige vader, die dag het nog nouliks begin; verheug jou daarom nie te vroeg nie!

6. Sien, ons gedagtes en ons woorde, net soos ons werke, is nie onopgemerk nie; want my groot Naamgenoot kan Homself ewe goed onsigbaar in ons midde bevind, soos wat Hy gister nog sigbaar te midde van ons gewandel het.

7. As julle julleself vanweë `n tydelike voordeel verheug, sien, dan is Hy byderhand om vir julle weldra al die wêreldse, waaroor julle julleself so graag verheug, te vernietig!

8. Daarom is ek van mening dat julle nie te vroeg moet juig nie; want anders skuif Hy julle juis vandag soveel twissoekers op julle dak, dat julle vandag glad nie met hulle sal klaar kry nie, en bowendien nog twissoekers van die mees spitsvondige soort, wat niks begryp nie, niks insien nie, en daarom in al hulle uitsprake die grootste gelyk wil hê!

9. Maar hoe aangenaam dit ookal is om met sulke nefies te praat, wat `n kop van klip en `n bors van yster het, - vaders, dit het ek helaas maar al te dikwels ondervind!

10. Daarom dink ek dat julle nie te vroeg moet juig nie, maar Hom, die Heer van alle twis, vra of Hy nie, vir die verdere toekoms, al die sinnelose getwis ver van ons wil hou nie en daarenteen `n ware lig vir almal sal laat skyn, sodat al die getwis tot `n end kan kom!

11. Sien, liewe vaders, dit is my mening, wat ek weliswaar op niemand wil afdwing nie en wel die allerminste aan julle vaders van die hoë midde!

12. Maar tog sê ek, noudat ek tog aan die praat is: Laat niemand homself in sy leraarsamp beroem nie en in Sy hart jubel dat die Heer hom tot leraar en tot `n profeet gemaak het nie; want die leraar en die profeet is nie geliefd nie, maar hoog geag en gevrees.

13. Ek sê egter: Abedam weier `n dergelike onderskeiding as Hy die liefde daardeur moet ontbeer! Daarom wil ek wel graag as leraar van die liefde deur dade werksaam wees, maar hou my sover moontlik uit die omgewing van `n stryd oor die wysheid! En sou ek ook deur die Gees weet wat die Heer môre met die hele aarde sou doen, wat Hy eergister met die berg in die môreland gedoen het, waarlik, ek sou Hom vra dat ek dit nie aan die mense hoef mee te deel nie, want daardeur sou ek wel hulle vrees, maar verseker nie hulle liefde opwek nie! - Ek bedoel maar, dit is ook `n wysheid!

14. Broer Henog, ek sê vir jou, jy het wel die swaarste amp gekry!

15. Waarlik, as ek jy was, dan sou ek dit eerder drie, ja sewemaal voor die voete van die Heer neergelê het, alvorens ek dit moes aanneem!

16. Glo my, liewe broer Henog, die amp sal nie eenvoudig wees nie! Jy is geheel en al liefde en sal ook louter liefde predik, - maar daardeur tydens jou lewe allermins ontvang!

17. Want dit maak geen verskil, of jy `n leraar van die wysheid of van die liefde is nie, omdat die allerhoogste wysheid juis in die liefde skuil.

18. Jy sal dus wel die grootste agting geniet, - maar slegs baie weinig broers en susters sal jou omarm!

19. Vir my is egter die omarming van een broer, en ook die van een suster, meer werd as die hoogste agting van die hele wêreld!"

20. Hier swyg Abedam. Almal verwonder hulleself oor sy wysheid en Henog haas homself na hom toe en sê:

21. "Broer, jy het heeltemal korrek gespreek! Alles wat jy gesê het, voel ek duidelik in my, maar hoe is dit nou nog te verhelp?"

22. En Abedam sê aan hom: "Broer, glo my, Hy is in ons midde, en dan is alles immers maklik te verhelp! Sien, ons het immers `n lewende, ope oog vir Hom; dit is ons hart!

23. Laat ons daarom alles wat ons bedruk, aan Hom voorlê in ons hart, en Hy sal daar wees en versag wat ons bedruk!

24. So dink ek daaroor en ek glo dat dit reg is!

25. Of dink jy dat dit anders is?"

Henog regverdig die moeilike leer en profete amp.

144. Hierop besin Henog homself vir `n kort tyd en sê toe aan Abedam: "Broer, jy het beslis nie ongelyk nie; maar wat my betref dink ek, dat dit op hierdie wêreld eintlik nie oor behaaglikheid gaan nie, waarmee die een of die ander amp verbonde sou moet of kan wees nie, maar alleen oor die wil van die Heer en die ware deemoed van ons hart!

2. Want ofskoon dit waar is dat `n leraar en `n profeet in feite meer geag word as wat hulle geliefd is, is dit andersyds ook weer waar dat hulle juis daardeur meer as ander dan ook binne die perke van die deemoed gehou word.

3. Want dit is nou eenmaal `n feit dat in die grond van die saak die liefde `n allerhoogste graad van hoogagting is van hoeverre mense liefhet, waarvan die sogenaamde agting vir die amp dan slegs `n vonk is.

4. Want vir dit wat mens waaragtig liefhet, gaan mens ook deur die vuur; maar wat jy net ag terwille van die amp, dit gebruik jy net as beskerming as daar byvoorbeeld, `n gevaar sou opduik.

5. Daarom meen ek van my kant: As die heilige, liefdevolle Vader ons alleen vir die behaaglikheid wou aanstel, dan hoef Hy ons almal, van Sy kant af, maar net deur Sy almag in diere te verander het, dan het Hy Sy doel, naamlik volkome behaaglikheid vir ons, met één slag bereik; alleen Hy, die allerhoogste en mees volkome Liefde en Wysheid, het met ons, soos wat Hy dit Self aan ons almal getoon het, `n hoër plan voor oë, as net stomme behaaglikheid.

6. Daarom het Hy ook Sy wil aan ons bekendgemaak en aan elkeen van ons die amp van die liefde gegee, maar aan die minderheid daarby ook nog die minder belangrike amp van die wysheid.

7. Wanneer ons met gevolg as sodanig juis ook nie soveel liefde van ons broer en susters te verwagte het as dit onder mekaar nie, dan beteken dit nou nie bepaald dat ons ongelukkig is nie; want in die geval het ons dan tog die mooiste geleentheid om hulle meer lief te hê en dus te ag, as hulle vir ons, - en dit is tog immers ook die wil van die Heer.

8. Wat is nou beter: Om gelukkig te maak of om gelukkig gemaak te word, - te gee of te neem?!

9. Daarom dink ek wederom dat dit slegs van onsself afhang hoe ons dit in ons hart ontvang, óf uit ware liefde tot ons broer voor God, óf gedwonge deur die regtersamp wat voorheen ons enigste deel was, - en ons almal kan dan heeltemal verseker wees daarvan dat Hy, die meer as goeie Vader, geen ysterjuk op die skouers van ons kindertjies gelê het nie!

10. Laat ons dus maar hoogs dankbaar bly en deemoedig van hart, waartoe Hy ons geroep het! Want ons kan almal daarvan verseker wees dat Hy, die allersuiwerste Liefde en die allerhoogste Wysheid, `n dergelike amp nie tot ons verderf gegee het nie, maar slegs vir die ewige welsyn van ons en van al ons vaders, moeders, broers en susters; daarom kom Hom alleen, alle liefde en alle lofprysing van ons almal toe!

11. Sien, broer, dit is my mening! Maar omdat dit vandag die dag van geskille is en tot nou toe nog nie één twissoeker verskyn het nie, kan jy wel met my twis; want ek wil geen onfeilbare opperpriester wees nie, maar ek wil dat ek ook elke woord van `n broer teenoor die van myne sal stel, - behalwe wanneer God se Gees uit my spreek, omdat ons woorde ten opsigte daarvan natuurlik hol klanke is! Daarom mag jy nou wel iets teen my inbring, as jy iets het; want dit was alleen maar my eie woorde!" 

12. Abedam was totaal oorbluf deur hierdie woorde van Henog, val hom om die hals en sê ten slotte: "Ja, ja, liewe broer, jy het net volkome gelyk! Die Heer is heeltemal met jou; maar ek is altyd dom, deur en deur! O, ek kan nou wel uit my vel spring van ergernis oor my hardnekkige domheid!

13. Sal dit dan nooit heeltemal dag in my hart word nie? - Sê dit maar net vir my, liewe broer!

14. Nee, maar dit is onbegryplik met welke rustigheid ek my domheid vantevore blootgelê het en ek wou jou in `n sekere sin in my dwaasheid na benede trek en jou onderrig! 

15. O, o, ek groot domkop! Ek sou Henog `n les gee! - Broer, vergeef my arme, domme dwaas! 

16. Bedink wel daarby, dat ek presies so gepraat het, soos wat ek dit verstaan het!"

17. En Henog antwoord hom: "O broer, wees gerus! Ook jou woord het goeie grond, - en myne het daaruit voortgevloei; daarom sal dit ook bly bestaan, en net soos myne tot aan die einde van tye bewaar sal word. Wees daarom gerus; want daar sal ook leraars en profete geliefd wees, wanneer hulle lewe volgens die wil van God, die Vader! - Begryp jy dit?"

Die aankoms van twee bodes. Adam en Abedam, die ander een, word in verleentheid gebring.

145. En Abedam antwoord daarop: "O ja, liewe broer Henog, ek begryp dit nou!

2. Slegs wat betref die bewaar van my vroeëre gesproke woorde tot aan die einde van tye, mag jy miskien wel gelyk hê in soverre, dat in God, selfs al ons gedagtes bewaar word en dus sekerlik ook my vroeëre woorde, ook al sou hulle dubbel so leeg wees, as dit tog al was; maar dat dit selfs op kliptafels opgeteken sal word, - dit sou tog `n bietjie te veel verlang wees!

3. Ek weet nog nie so presies wat jy daarmee wil sê nie; daarom kan dit nie in die minste skaad, as jy my `n paar woorde daaroor sou wil gee nie!"

4. En Henog antwoord hom en sê: "Ek sê vir jou in die Naam van die Heer: Nie net jou vroeëre woorde nie, maar ook elke woord wat jy nou gespreek het, sal op kliptafels opgeteken word! - Begryp jy dit nou?"

5. En Abedam antwoord weer: "Ja, nou is dit vir my duidelik; maar nou wil ek ook dadelik nie meer spreek nie, sodat nie nog meer van die leë gepraat uit my mond op die kliptafels te staan kom nie! -

6. Maar kyk, uit die rigting van die aand sien ek juis twee manne wat ons met `n vinnige pas nader; daardeur sal my tong sekerlik rus kry, maar dan kom daar des te meer werk vir my ore!

7. Dit gee my heimlik `n bietjie vreugde dat my voorspelling tog enigsins raak was, naamlik dat mens in die vroeë môre nie te vinnig moet jubel oor die wegbly van twisters nie! Want dit is sekerlik `n paar ware heethoofdiges, omdat hulle hulle voete so vinnig verplaas!

8. Maar nou geen woord verder meer nie; want hulle is byna hier!"

9. En die twee mans nader die vaders op die hoogte met vinnige pas en groet hulle hoogs eerbiedig!

10. Adam tree onmiddellik in sy amp as regter na vore met sy aangewende streng patriargale gesigsuitdrukking en vra hulle ook soos gewoonlik: "Watter geskil het julle hierheen gedryf?"

11. En een van die twee mans antwoord: "Vader Adam, hierdie keer sal jy van ons, waarskynlik wel geen antwoord op hierdie vraag uit ons hart ontvang nie! Daarom sal jy hierdie keer `n ander vraag moet stel; want vandag dryf geen strydvraag ons volstrek hierheen nie!"

12. By hierdie geleentheid merk Abedam by homself op: "Ek dink, ook ek het my voorspelling ietwat te vroeg geprys! O Heer, vergeef my my altyd groot dwaasheid!"

13. Na hierdie woorde van die onbekende voel Adam meteens uit sy rol en wis nie meer wat hy beide moes vra of wat hy anders met hulle moes bespreek of doen nie, en daarom roep hy Henog na hom toeen vra hom wat hy in die geval moes doen.

14. En Henog sê: "Niks...as net wag nie! Want het beide die een of ander rede waarom hulle na ons toe gekom het, dan sal hulle dit sondermeer nog vroeg genoeg aan ons te kenne gee; en het hulle geen ander rede as om ons te sien nie, dan sal hulle wel weer terugkeer, sodra hulle genoeg na ons gekyk het.

15. Daarom moet ons altyd onbekommerd wees oor die waarom van allerlei dinge, maar laat al ons sorg op Hom gerig wees, wat gister nog meer as gewyd in ons midde gewandel het!

16. Sien, alleen daaraan het ons almal behoefte; vir al die ander sal die mees liefdevolle, heilige Vader wel sorg!

17. Daarom, vader Adam, kan jy nou ook heel rustig wees en dus die ou, niksseggende amptelike vorm agterwëe laat! Want Hy het ons almal immers `n nuwe vorm gegee, naamlik die allerheerlikste vorm van die liefde; by haar en in haar sal en wil ons ook nou sowel as ewig bly! Amen."

Die onbekende spreek woorde vol diep wysheid oor die doel van sy koms. Henog se vermoede.

146. Hierdie woorde van Henog bring Adam weer heeltemal tot rus; maar die onbekende wat reeds vroeër gespreek het, tree nou na Henog toe en sê aan hom:

2. "Henog, jou woorde geval My! Jy is `n waaragtige leraar en profeet; want jy predik die liefde.

3. Die liefde is ook die rede wat My en soos jy sien, nog `n broer hierheen gebring het.

4. Want ons wil nie redetwis in die teenwoordigheid van julle, wat met die Gees van die Liefde vervul is nie, maar juis die Gees van die Liefde wil ons in julle ondersoek en wel so asof dit vreemd vir ons was; en as ons haar deurgrond het, dan sal ons haar nie van julle afneem nie, maar in alle volheid behou, soos wat sy in julle is!

5. Sien, dit is die rede waarom ons hierheen gekom het! - Die son gaan immers ook op en onder, waardeur dag en nag op aarde ontstaan; maar in die son self, wat `n baie uitgestrekter wêreld is as die aarde, is geen nag nie, omdat die son geheel en al lig is.  

6. Dit blyk ook die geval te wees by die mens, as hy nie geheel en al deurvors is in sy liefde nie, dan lyk hy soos `n planeet, waarop dit nou eers dag en dan weer nag word.

7. Maar as hy in sy hart deurvors word, dan word sy hart soos `n son, en sal daar verder geen nag meer wees in sy siel nie!

8. So deurvors `n bruidegom immers ook sy bruid en sy dan weer die bruidegom; daardeur word hulle liefde steeds ligter, omdat hulle mekaar steeds beter ken en dan ook des te inniger liefhet.

9. En as hulle liefde dan voluit gloei, word hulle verenig, vir ewig geheel en al verlig, omdat hulle mekaar heeltemal ken en dan eers in die ken `n volledige welgevalle in mekaar vind.

10. Laat ons mekaar dus wedersyds ook so deurvors, sodat ons liefde `n volkome liefde sal word!"

11. Hier moedig Abedam vir Henog aan en sê: "Broer, watter leraar sal ek eintlik wees in my geboortestreek as daar sulke buitengewone wyse mans is?!

12. Want, staan my toe, in vergelyking met hulle, byt ons beide immers alweer in die stof! Nee, dit is onbegryplik vir my, waar hulle sulke wysheid vandaan kry!"

13. Maar Henog sê: "Abedam, wees rustig; want daar sal nog iets onbegrypliker tevoorskyn kom! Want hierdie twee mans geval my uitermate goed! - Begryp jy dit?"

Die strydvraag oor die bestaan van die geoordeelde en van die vrye mens. Henog se verleentheid.

147. Na hierdie wedersydse opmerkings tussen Abedam en Henog, wend die onbekende spreker Homself weer tot Henog en vra vir hom:

2. "Luister, liewe Henog, jy, wat tot opperdienaar van die Heer aangestel is: Ek en hierdie broer naas My is dit in één saak oneens, dit wil sê, in ons hart is ons dit nie oneens nie, maar slegs `n bietjie in die verklaring; jy is as opperdienaar van die Heer die allermeeste met die lig begaaf, as gevolg van jou liefde vir Hom en daaruit tot al jou broers, gee ons daarom `n verligtende antwoord oor dit wat ons oneens is.

3. Dit is die punt wat ons in die lig skei: Ek sê in Myself, dat ook die geoordeelde mens leef; maar dit is `n gedwonge lewe, terwyl die vrye, ongeoordeelde mens `n absoluut, ongedwonge lewe lei.

4. En so is `n geoordeelde lewe `n lewe van die sonde, `n ongeoordeelde lewe egter `n lewe van die liefde; en sodoende bestaan daar dan immers geen dood nie, maar slegs `n verskil van lewe!

5. Sien, dit sê Ek in Myself; maar die broer sê:

6. '`n Geoordeelde lewe is in geheel geen lewe nie, maar slegs suiwer die dood! Want `n geoordeelde lewe lyk heeltemal soos `n opgewerpte klip, wat weliswaar ook soos `n voël deur die lug vlieg, maar slegs solank die krag van die gooi hom dra; hou dit egter op, dan val hy onmiddellik weer volkome dood na die aarde terug, terwyl die voël homself vry na alle rigtings kan beweeg!'

7. Ja, hy voeg nog daaraan toe: 'Laat ons aanneem, dat die klip so geweldig hard omhoog gegooi word, dat hy homself ewig voort sou moet beweeg in die oneindige ruimte; dan kan ons onsself afvra of die klip as gevolg van die ewig voortvlieëndheid leef of in homself tog volkome dood is!'

8. Sien, liewe Henog, dit is dus waarin ons lig verskil en wat jy vir ons mag ophelder, maar wel so, dat dit vir elkeen van ons volstrek duidelik word, wat jy daaroor vir ons sal sê!"

9. Nou dink Henog na in sy hart en vind na `n lang soeke geen antwoord nie. Want ondersoek hy die een stelling, dan vind hy dit volkome reg, - en doen hy dit met die tweede stelling, dan was ook hierdie wederom onweerlegbaar reg; en so kon hy, ondanks al sy gepeins en vergelyking, geen antwoord vind nie.

10. En wend hy homself, soos altyd by sulke geleenthede, in die liefde van sy hart tot JaHWeH, dan klink dit daar so, dat die een stelling ewe korrek was soos die ander.

11. Hierdeur kom Henog in groot verleentheid en wis nie watter antwoord hy moes gee nie.

12. Die vreemdeling wag rustig op die antwoord, wat maar nie wil kom nie. Maar Abedam trek vir Henog na homself toe en sê tersluiks aan hom: "Broer Henog, as die Hoë Abedam dit vir ons gedurende die tyd dat Hy in ons midde verkeer het, nie met opset `n bietjie moeilik gemaak het met die toebedeelde ampte nie, dan weet ek nie!

13. Neem nou eers hierdie twee, nota bene; nogal uit die aand! - en my, as `n sogenaamde waarlik skrander leier in hulle midde!

14. `n Halwe vraag van die aard is vir my immers reeds by al my sogenaamde skranderheid meer as toereikend, om my totale vertwyfelde wysheid vir alle ewige tye die mond te snoer!

15. Gestel dat hulle hulleself met hierdie twee beslissende vrae tot my gewend het, - o Heer, wat sou daar met één klap van my geword het?! Waarlik, ek sou immers vergaan het soos `n vuil waterdruppel wat in die vuur van die son val!

16. En my het hy, soos jy self gehoor het, as hoofleier oor die broedervolk uit die aand gestel!

17. Broer, - ek weet by my arme siel nie hoe mens iemand nog meer in moeilikhede kan laat beland as wat ons nou te beurt geval het nie!

18. Hy het ons almal immers so dikwels gesê: Dit kom alles op die liefde neer; uit die liefde kan ons alles put!

19. Broer, ek is en het God altyd lief uit alle mag, en ek sou alle mense van liefde wel aan my hart wil druk, - en tog is ek daarby so dom, soos iemand maar dom kan wees!

20. Wat sê jy daarvan? - Ek glo heimlik by myself, dat JaHWeH ons almal in Abedam `n nuwe toetssteen gegee het, waaraan ons ons standvastigheid moet meet; want anders sou my blywende domheid in my geroep immers nog minder te verklaar wees as `n ster wat nog nooit opgegaan het nie! - Wat dink jy dan, liewe broer, in die opsig?"

21. Hierdeur raak Henog nog meer in die klem en wis ten slotte niks ander om te sê as hierdie weinige woorde nie:

22. "Broer, glo my, jy is in jou eenvoud gelukkiger as ek met al my veronderstelde wysheid!

23. Daarom wil ek ook maar net die liefde verkondig, en dergelike knippies van die wysheid altyd onopgemerk laat verbygaan!

24. Want hier in hierdie twee stellings sou elkeen basies gelyk hê, - en tog is daar tussen beide `n belangrike verskil; hoe om dit egter insigtelik te maak, is `n ander vraag!

25. Wat is `n gedwonge lewe en wat daarteen die dood?

26. Die beslissing sal ons na beter tye verskuif! Daarom sal ons die twee ook daarmee afskeep; want oor dit wat ek nie begryp nie, kan ek ook nie spreek nie! - Jy verstaan my tog?"

Die hardnekkige vreemdeling. Henog se goeie ontwykende antwoord. Die teenvraag van die vreemdeling en Henog se nuwe verleentheid.

148. Toe die Vreemdeling reeds geruime tyd gewag het en nog steeds geen antwoord gekry het nie, wend Hy Homself weer tot Henog en vra hom: "Henog, swyg jy, omdat jy My geen antwoord waardig ag nie? Wil jy My geen ja of nee gee nie? Of het jy miskien in jouself nog steeds geen oplossing gevind nie?

2. Ek versoek jou daarom om My `n antwoord te gee of my op een of ander wyse uitsluitsel te gee; want ek staan daarop dat dit tussen my en hierdie broer totaal lig word!" 

3. Nou dink Henog nie lank meer na nie, maar sê aan die vreemdeling: "Luister, liewe broer, jou en jou broer se vraag is van `n dusdanige aard, dat daar nie eintlik veel daarop te sê is nie! Want eintlik is jou stelling net so waar en korrek as die van jou broer, en eintlik sê die een dieselfde as die ander; slegs die woorde is anders. So sien ek dit; maar omdat daar vir jou sprake is van `n belangrike verskil, is dit vir my onmoontlik om die verskil tot `n verligtende middel te maak, omdat daar vir my heeltemal geen sprake is van `n verskil nie! Want `n gedwonge lewe is immers slegs `n skynlewe; en wat is `n skynlewe? Tog onmoontlik iets anders as `n skynbare beweging, wat eintlik heeltemal geen beweging is nie!

4. Wanneer byvoorbeeld tydens die nag `n gebroke wolk langs die maan trek, dan lyk dit vir ons oë dat die maan langs die wolke verbytrek; is hierdie skynbare beweging ook nou `n werklike?

5. Sekerlik nie! In die opsig is die maan dood; want nie sy nie, maar slegs die wolke beweeg hulleself.

6. Net soos `n dergelike beweging geen beweging is nie, maar suiwer stilstand, is ook `n gedwonge of geoordeelde lewe geen lewe nie, maar, ten opsigte van die ware lewe, `n totale dood.

7. Want wanneer iets wat nie leef nie, maar net saamgetrek word deur iets anders wat wel leef, soos ek byvoorbeeld my kleding met my lewende liggaam saam sleep, dan leef dit daarom nog nie, maar is dit sondermeer dood vergeleke met my lewe. Hoewel dit ook `n eie krag moet besit, sodat dit nie uiteenval of selfs geheel vergaan nie en my nie tot kleding kan dien nie! 

8. Sien, dit is egter al wat ek jou as antwoord op jou vraag kan gee!

9. Maar wil jy beslis `n duidelike lig met die verskil kry, dan bly daar niks anders vir julle oor as om julle tot mekaar te wend of `n beter tyd af te wag nie; miskien kan ek dan meer lig werp op hierdie saak as nou!

10. Origens moet ek opmerk dat dit veel beter is om God uit alle mag lief te hê en jou broer meer as jouself, as om jou met dergelike wyshede besig te hou.

11. Doen dit, dan sal die verskil tussen, wat `n gedwonge sondige lewe is, of wat die dood is, julle nie so besighou nie; want alleen daardeur sal julle waaragtig lewend word!

12. Want wie die lewe het, is wel baie onverstandig, as hy homself besighou met wat van die dood is!

13. Handel julle nou soos julle wil; maar let goed hierop!"

14. En die Vreemdeling antwoord Henog daarop: "My liewe Henog, jy het weliswaar in één opsig glad nie ongelyk nie; maar as jy sê dat die lewende homself nie oor die dood moet bekommer nie, dan wil ek tog wel van jou weet wat jy daarmee bedoel?!

15. Sien, God is immers volledig lewend; maar ten opsigte van Hom is alle mense dood! Indien Hy Homself nou as die enige Lewende in Sy groot liefde, erbarming en wysheid nie sou bekommer oor die dooie mense, dus oor die algemene dood nie, hoe sou dit dan met die lewend word van die mense daaruit sien?

16. As ons egter `n ewebeeld van God is, dan weet ek in die geval, op grond van jou ware goeie leer, in alle erns nie hoe ek my as so `n goddelike ewebeeld moet beskou nie; want die lewendes het geen verlosser nodig nie, maar die dooies wel!

17. Sien, nou sit ons al weer met `n probleem!

18. Maak dit vir my duidelik en ek sal my met alles tevrede stel!"

19. Nou kyk Henog tog wel heel vreemd op; en Abedam sê:

20. "Dit word steeds duideliker: ons het daar ingeloop en niks anders nie! Ek wou al begin juig oor jou wyse leerstelling; maar hoe lyk ons nou weer?!

21. Nee, dit is `n sterk argument! Soos `n berg bo-op `n miershoop, wat alles vernietig!

22. Nee, oor so `n argument sou selfs `n aartsengel geen raad daarmee geweet het nie!

23. Broer, weet jy wat? Laat ons voor God en die wêreld maar mooi ons amp neerlê, dan sal dit sekerlik beter gaan met ons; want nog so `n saak sal ons almal ons bietjie lewe kos! Ja, ja, laat ons dit doen!" 

Die amp as `n verdeemoediging voor God en voor die wêreld. Henog spreek oor die verskil tussen die lewe in God en die lewe in die mens. Die vraag van die vreemdeling oor die verskil tussen skepsel en kind van God.

149. En Henog sê daarop aan Abedam: "Liewe broer, ek merk nou, hoe langer hoe meer, dat jy in die eerste woorde wat jy vandag tot vader Adam en tot my gerig het, tog niks ongelyk gehad het nie!

2. Maar ons ampte kan ons tog nie so maklik neerlê as wat jy dink nie! Want as ons vaders ons sou roep, dan sou ons dit wel sonder verdere omslag kan doen.

3. Maar sien, omdat die Almagtige, heilige Wil Self ons werklik geroep het, deur middel van Hom, wat dit behaag om jou naam te dra, kan ons ons ampte nie so maklik neerlê as wat jy dink nie! Want solank ons moet erken dat die Hoë Abedam die Heer God Sebaot Self was, moet ons ook onder alle omstandighede die las wat Hy op ons gelê het, gewillig en met liefde dra.

4. Want Hy het sekerlik nie die amp vir ons wêreldlike verheerliking gegee nie, maar vir ons altyddurende verdeemoediging teenoor Hom en ook teenoor die wêreld!

5. Maar erken ons of sou ons veeleer kan erken, dat die Hoë Abedam nie Die Een was waarvoor Hy Homself deur woord en daad uitgegee het nie, dan sal ek ook die eerste wees wat jou raad sal opvolg!

6. Maar ek glo dat dit nie so maklik te doen is nie. Want wie kan so praat soos Hy gepraat het en wie kan sulke dade verrig soos wat Hy voor ons oë verrig het?! Wie het ooit so `n liefde in `n mens ontdek, en wie het ooit in die nabyheid van `n mens so `n verrukking ondervind as wat ons almal in Sy teenwoordigheid ondergaan het?!

7. Sien, om sulke maar al te oorweldigende redes, kan ons dan ook onmoontlik anders as om te glo, dat Hy dit was, soos Hy Self getrou aan ons almal te kenne gegee het.

8. Maar omdat ons dit dus moet glo, moet ons tog ook in alle liefde, dankbaarheid, geduld en sagmoedigheid en groot deemoed die las dra, wat Hy ons Self opgelê het!

9. Maar beide van ons kan daarvan verseker wees, dat Hy dit sekerlik nie gedoen het om ons tot `n val te bring nie!

10. Daarom moet jy ook nie glo dat Hy ons in die steek gelaat het nie, maar Hy wil dit so hê en daarom sal dit ook goed wees, omdat Hy dit so wil hê! Dit sal nie tot ons nadeel strek nie, maar ons sekerlik net tot voordeel strek; en daarom bly ons ook in Sy mees heilige Naam waartoe Hy ons geroep het! Amen." 

11. En Abedam stem heeltemal in met hierdie woorde van Henog en sê: "Ja, ja, liewe broer, ek kan sien, dink en spreek wat ek maar wil, daar bly ten slotte vir my niks anders oor as om my so te gedra soos jy tereg gesê het nie; want iets verstandiger sou ek my hele lewe nie oor my lippe gebring het nie

12. Ek glo nou ook vas, dat Hy aan diegene, aan wie Hy `n amp gegee het, ook sekerlik nie die verstand sal weier of weerhou nie!

13. Maar sien, die vreemdelinge wag op `n antwoord van jou; skeep hulle tog net af, en sê wat jou ook maar te binne skiet! Praat hulle gewoon omver, sodat hulle dan vir die woorde so sat word dat hulle ons so spoedig moontlik weer sal verlaat; want dit lyk vir my na `n paar uitgelese vasbyters!

14. Sien daarom dat ons so vinnig as moontlik van hulle ontslae raak!"

15. En Henog wend homself daarop tot die vreemdeling en sê aan Hom: "Luister, liewe broer, jou opmerking is so reg en goed en waar, dat niks daarteen in te bring is nie, - slegs skyn dit hier nie so heeltemal toepaslik te wees nie; want daar is tog wel `n oneindige groot verskil tussen ons lewe en die lewe in God!

16. Ons lewe sal selfs in die mees volkome toestand `n afhanklike lewe bly, terwyl die mees heilige, mees volkome lewe in God ewig vry en totaal onafhanklik is. Soos wat ons dit sien, bestaan daar vir God geen dood nie, maar voor Hom is alles deur Sy wil bepaal, net soos die lewe, so ook die oordeel of die dood.

17. Voor God leef alles; voor God kan geen oordeel bestaan nie, maar alleen Sy Ewige orde, wat Hy Self is, vry vanuit Homself.

18. Maar alle skepsels bestaan as gevolg van hierdie vrye orde in Hom, bepaal deur die omstandighede van hierdie vrye orde.

19. Dus kan ons, as Sy skepsels, ons gekondisioneerde omstandighede immers nie op Hom oorbring nie en onsself nie met Hom op dieselfde hoogte stel daardeur nie! 

20. En so kan die Skepper wel vir alle omstandighede van Sy skepsels sorg, maar ons doen voldoende as ons maar net Sy heilige wil vervul.

21. Die son gaan op en onder en bring ons die dag; kan ons dit verander?! Of die son dit doen deur die oordeel of deur `n vrye, lewende wil, waarom moet dit vir ons `n las wees; want ons weet immers tog dat sy slegs die weg kan gaan wat Sy orde vir haar vasgestel het!

22. En so is dit ook min of meer met ons mense. Ons kan weliswaar vry op die aardbodem rondloop, maar niemand kan die aardbodem verlaat en homself vry verhef na die wolke aan die hemel nie!

23. Daarom dink ek dat julle dit by my vorige uitspraak moet laat en nie weer met `n nuwe redenasie moet kom nie! Dit moet julle goed in ag neem!"

24. En die Vreemdeling antwoord: "Liewe Henog, jy het baie goed gespreek, en Ek sal dit aanvaar; maar nou sou Ek nog graag die verskil tussen skepsels en die kinders van God wil leer ken!

25. As daar geen verskil is nie, dan het jy volkome gelyk; as daar egter wel één is, dan sal jy bereid moet wees om jou woorde weer terug te trek of dit vinnig reg te stel!

26. Laat My dit weet, anders gee Ek jou geen rus nie!"

27. Hier staan Henog nog meer verstom. Abedam sê egter: "O geduld, verlaat my nou nie!

28. Wanneer hy met nog so `n opmerking kom, dan kry hy met my te doen! Waarlik, ek sal hom oor alle berge heen praat! Hy sal nog lank oor dergelike woorde uit my mond nadink!

29. Broer Henog; nou moet jy tog antwoord! Maar laat dan die geveg aan my oor, as hy miskien met nog so `n opmerking mag kom!

30. My betoog sal hom sekerlik oor alle berge dryf! - Broer, jy begryp my tog goed?!"

Die deemoediging van die eiewyse Abedam deur die vreemdeling.

150. Nou wend die Vreemdeling Homself egter tot Abedam en sê: "Broer en vriend Abedam, as My beslis belangrike redenasie jou so erg in die war bring en jy My met `n volgende selfs oor alle berge heen wil wegpraat, sien, dit kan jy immers noual doen; en as jou vermeende oorwinning dan slaag, dan het jy Henog en jouself immers vir alle verdere kommentare van die lewe en die Liefde behoed!

2. Ek meen egter, as die lewe geen kinderspel is nie, maar `n saak van groot erns, dan kan soortgelyke vrae tog wel van groter belang wees as jou behaaglikheid.

3. Origsins het Ek jou nog met geen enkele vraag lastig geval nie; waarom wil jy dan blaas, terwyl jy jou tog glad nie gebrand het nie?!

4. Maar soos wat gesê is, as jy sin het daarin om My in `n hoek te dryf, begin dan maar onmiddellik, en aan die end sal blyk wie hier as oorwinnaar uit die stryd kom!

5. Ek is egter daarvan oortuig dat jy in hierdie stryd verreweg aan die kortste end sal trek!

6. Let dus op jouself, as jy wel nog sin mag hê om jou met My in `n woordestryd te begeef!

7. My wysheid bring jou van stryk, omdat dit die van jou oortref, en in die besonder nou, omdat jy van mening is om deur die aanwesigheid van JaHWeH, aan Wie se Sy jy voortdurend was, en die Wysheid gewoonweg met die paplepel na jou toe gekom het, en al jou broers in die aand daarom dommer moet wees as jy, sodat jy hulle jou groot oormaat aan wysheid eers goed kan laat voel.

8. Maar weet jy nie en het jy nie gehoor nie, dat alleen die liefde, die geduld, die deemoed en die sagmoedigheid die enigste basis is van alle Wysheid nie?!

9. Kan jy nou wel sê dat dit in jou is, as jy jou vir My vererg, en dit om geen enkele ander rede as dat jy My as diepsinniger en wyser aansien as jouself nie?!

10. Ja, oor die rede wil jy selfs vir God, die Ewige Trou en Waarheid, van `n afwysing beskuldig!

11. Abedam, sien, kyk eers in jou hart! Hoe moet dit daarmee gesteld wees, dat jy Hom vandag reeds kan verloën, van wie jy gister nog die grootste, wonderbaarlikste weldade ontvang het?!

12. Het die Hoë Abedam nie meer van jou verdien, as dat jy Hom nou wil verloën en jy My liefdeloos oor alle berge wil wegpraat uit pure naywer oor My wysheid nie?!

13. O, hoe sleg het jy die woorde van Abedam begryp!

14. Wanneer het Hy dan wel iemand aanbeveel om afgunstig te wees op Wysheid?

15. Hoe kan jy egter ooit aanspraak maak op die ware Wysheid, as jou hart vol ergernis is?!

16. Reinig daarom eers jou hart en dan sal blyk vir hoeveel Wysheid daarin plek sal wees!

17. Begryp jy dit? - Ek sê egter vir jou: Begryp dit of stry met My! Want Ek is volkome opgewasse teen jou krag; want Ek ken jou en die Hoë Abedam beter as jy!" 

18. Hierdie woorde neem Abedam so ernstig ter harte, dat Hy van groot berou begin huil, en Hy bid die vreemde broer om vergewing en vra hom ten slotte:

19. "Broer, omdat jy My in alle wysheid duisendvoudig oortref, dit wat ek nou duidelik uit jou waaragtig ware suiwer hemelse vermaning verneem het en omdat jy ook uit die aand afkomstig is, word my helper en plaasvervanger! Want wat moet ek doen vanuit my groot dwaasheid?! 

20. Die hoë Abedam het my `n dergelike amp beslis net as beproewing van my deemoed opgelê, wat ek nou des te duideliker insien; daarom sal dit wel goed wees dat jy my plaasvervanger word!"

21. Maar die vreemdeling antwoord hom: "Dink jy dan dat die hoë Abedam `n sogenaamde grap met jou wou gemaak het? - O, dan het jy Hom sleg geken en begryp!

22. Sien, van hom wat Hy geroep het, het Hy ook sekerlik voorsien waarom Hy hom geroep het! Maar Hy werp daarom nie die Wysheid in `n geroepene se skoot nie, maar dit moet elke geroepene self gaandeweg sy eie maak, en daarom het Hy hom die weg deur baie duisende woorde getoon en derhalwe getrou uitgestippel.

23. Bly jy daarom waartoe jy geroep was, en bewandel die uitgestippelde weg; dan sal jy jou verleende amp ook totaal magtig word! - Dit moet jy goed begryp en daarvolgens handel!"

24. Hierdie woorde rol soos hewige donderslae deur Abedam se siel en Henog en al die vaders verbaas hulleself oor die groot wysheid van die vreemdeling.

25. Adam sê daarop aan Set en ook aan die ander: "Waarlik, ek moet beken, die wysheid van hierdie vreemdeling is groot!

26. As hy uit die môre gekom het, sou ek gedink het dat die vlam van Purista reeds agter hom is; maar uit die aand verwag jy nie so-iets nie!" 

27. En die Vreemdeling antwoord Adam daarop: "Wat sê jy nou? Het Asmahaël dan nie op die voorsabbat uit die diepte na julle toe gekom nie?! Waarom sou daar dan nie ook `n wyse broer in die aand kan wees nie?!

28. Sien, dit is `n foutiewe beoordeling van jou!" En Adam weet nie wat om daarop te sê nie.

29. Die vreemdeling wend Homself daarop tot Henog en versoek hom vir die oplossing van Sy vraag; maar Henog versoek die vreemdeling om hom eers Sy eie mening daaroor mee te deel, en dan eers sou Hy met 'ja' en sekerlik nie met 'nee' antwoord.

Die Hoë Wysheid van die vreemdeling. Die bestemming van die mens tot geestelike selfstandigheid. Die blinde geloof en glo op gesag maak nie vry nie.

151. Toe die vreemdeling hierdie vraag van Henog gehoor het, kry Hy `n verwonderde gesig en sê daarop aan hom:

2. "Liewe Henog, dit is ook wys van jou; want as jy eenmaal My oordeel het, dan sal jy soveel makliker tot `n eie oordeel kom, veral as dit ten slotte maar net op `n ja of nee sou neerkom! 

3. Maar mens kan jouself afvra of iemand daarby sal baat!

4. Want `n mens kan van niks makliker oortuig word as juis van dit wat hyself nie begryp nie.

5. Want dan aanvaar hy die oordeel of wel uit onkunde of hy glo dit op die gesag van die spreker, baseer homself dan daarop en kan dan nooit tot `n eie oordeel kom nie.

6. Maar dit beteken tog niks anders as om die selfstandigheid van sy gees uit te skakel en `n masjinale gees van iemand anders te word of wel sy eie lewe op te gee vir `n skynlewe wat deur `n ander bepaal word nie!

7. Ek sê dit vir jou vanuit My ervaring, sodat jy jou nie deur My laat oorreed nie, maar daarvan alleen dit aanneem wat vir jou duidelik is; daarom moet jy geen enkele lettergreep aanneem wat jy slegs sou glo sonder om dit eers in jou gees duidelik te begryp nie!

8. Daar bestaan geen vreesliker toestand vir `n vry mens as om blindelings te glo nie; want `n dergelike geloof dra die waaragtige dood van die gees in homself.

9. Wie blindelings glo, is ook tegelykertyd `n gees wat van sy vryheid beroof is deur `n roemsugtige broer.

10. As `n oordeel van die lewende God al dodelik is, hoeveel te meer moet dit dan wel so wees as dit gaan om `n oordeel van `n dooie mens of van iemand, wat self net `n skynlewe het!

11. Sien, om die rede is dan immers `n eie oordeel veel beter, al is dit hoe armsalig, as `n oordeel wat alleen op grond van geloof aangeneem is. Vir die korrektheid van so `n oordeel het die gees, wat vry sou moet wees, geen ander waarborg as alleen die gesag van die prediker en die lou genoegsaamheid van sy eie dwaasheid.

12. Dit alles is vir God beslis `n gruwel, want God het die mens geskape vir `n vry lewe, maar nie om met `n lui gees alles maar aan te neem van `n prediker wat uit is op roem en uit eiebelang die harte van mense onvry maak terwyl hulle vry sou moet wees.

13. Om jou plesier te gee, doen Ek waarvoor jy My gevra het. Neem daarvan dan alleen dit aan waarvan jy na `n grondige oorweging bevind het dat dit heeltemal ooreenkom met jou eie oordeel! 

14. Want wanneer iemand vir jou sou sê: 'Doen dit of dat!' en jy doen dit, sonder om jou ook maar enigsins af te vra waarom en tot watter doel, dan het jy al `n masjien vir die uitvoering van die wil van iemand anders geword, omdat dit nie uit eie vrye wil gebeur nie; maar as jy eers ondersoek wat jou broer van jou vra en jy in volle vryheid in jouself gevind het wat die eintlike doel daarvan is en jy vind dat dit `n waardige doel het, omdat die liefde daarin ten grondslag lê, en jy doen dan wat jou broer van jou verlang, dan het jy as `n vry mens gehandel en as `n waaragtige kind van God, en nie as `n onvry skepsel nie. 

15. Want volgens My beoordeling is die magtige verskil tussen die ware kinders van God en die skepsels immers, dat die kinders soveel vanuit hulle vrye wil werksaam moet wees soos God, hulle Vader, dit Self is, en hulle moet juis daarin volkome wees, soos wat Hyself volkome is, omdat hulle Sy volkome ewebeeld is!

16. Kan die diere dit dalk ook doen? - O nee, hulle moet altyd die wil van die Skepper voltrek, want hulle natuur self is immers al `n draagster van die wil van die Skepper! Maar so is dit nie met die mense nie, wat bestem is om waaragtige kinders van God te word. 

17. Aan hulle word God se Wil eers geopenbaar, sodat hulle dit allereers met hulle eie vrye gees herken, as die enigste geregtelike en ware beoordeling en erkenning, om hulle dit dan eers as`t ware tot hulle eiendom te maak en daarvolgens te handel!

18. Wie die openbaring aanneem en daarvolgens handel omdat hy dink dat hy daarvolgens móet handel, is al `n onvry mens; want hy doen dit nie omdat sy eie wil met die goddelike wil ooreenstem nie. Maar hy handel soos `n masjien en is en bly dan nog dood, omdat hy nie probeer om die goddelike wil volledig te leer ken, asook die goddelike orde wat daarmee saamhang nie. Maar as hy so-iets as die goddelike wil via sy ore leer ken, meestal uit die mond van iemand wat op eie glorie uit is, - dan doen hy dit sonder om te beoordeel waartoe en waarom.

19. Sien, dit is niks anders as jou reinste afgodery nie; want die mens maak homself daarmee onvry of laat homself veeleer onvry maak en dus ook dood!

20. En sien, dit is met gevolg dan ook die verskil tussen die vrye en onvry lewe! Tog is so `n lewe nog nie `n dood deur sonde nie; want van sonde is sprake as mens die weg van die goddelike orde, in soverre sy geopenbaar is, ken en dan vrywillig in stryd met die goeie oordeel in homself handel.

21. Sien, dit is dan ook die werklike dood! Waarom? Omdat die sonde sonder meer `n versteuring van die goddelike orde is, terwyl dwang dit nie versteur nie, maar alleen die vryheid van die gees belemmer!

22. Sien, liewe Henog, dit is My opvatting; maar laat My nou ook joune weet, om so tot `n gesamentlike oordeel te kom, want alleen daardeur kan ons tot die regte daad aangemoedig word en so tot lewe kom! Maar slegs as jy dit wil! Amen."

Vol verbasing herken Henog die wyse woorde van die vreemdeling. Die gelykenis van die twee versadigdes en die baie hongeriges.

152. Toe Henog dit van die vreemdeling hoor, was hy so verskriklik verwonderd dat hy Hom vra:

2. "Luister, liewe vriend, as jou groot Wysheid die van `n mens is, dan staan ek voor `n onoplosbare raaisel; want waarlik, jou woorde laat my gees verstom!

3. Jy wil dat ek iets daarteenoor moet stel, om so tot `n gemeenskaplike oordeel te kom; maar hoe sou ek dit kan doen?

4. Want jou woorde het my totale wese so oortuigend helder deurdring, dat dit vir My gewoonweg eenvoudiger sou wees om aan iemand te bewys dat ek nie Henog is nie, as ook maar die minste in te bring teen jou uitermate wyse en tot in die diepste kern ware woorde. 

5. En daarom sê ek jou dan ook niks anders nie en kan jou ook niks anders sê as alleen: Dat jou oordeel ook reeds geheel en al die van myne is!

6. Mag daar egter omtrent my opvatting die een of ander teenwerping denkbaar wees of miskien die een of ander vraag, dan moet jy, liewe broer en vriend, dit maar self doen!

7. Want soos reeds gesê, kan ek in jou hele betoog niks ontdek waarteen ek ook maar iets kan inbring of waarvoor ek selfs ook maar `n vraag sou kan stel nie!

8. As ek dit voorheen al gesê het, sou ek wil vra: Broer, spreek liewer oor iets anders; want hierdie woorde is so verhewe vol en waar, dat dit ewig jammer sou wees om dit deur watter opmerkinge dan ook in `n sekere sin aan te tas en te beskadig! - Deel jy nie ook hierdie mening nie?"

9. En die vreemdeling antwoord: "Henog, jy sien goed in dat dit so is dat jou oordeel met die van Myne in die gees en alle waarheid ooreenstem, maar tot `n geheel en al vrugbare sekerheid word dit eers dan verhewe, as dit tot `n algemene oordeel word!

10. Daarom is dit volgens My mening nie voldoende as `n waarheid net tot `n eenstemmige oordeel tussen twee mense lei nie, maar dit moet deur `n veelsydige eenstemmige oordeel dit word, wat dit eintlik sou moet wees.

11. Want gestel dat daar êrens `n menigte hongeriges sou wees wat nie weet wat om te doen nie, maar dat daar twee in hulle midde was wat genoeg brood gehad het vir hulle eie behoefte en ook voldoende versadig was!

12. Wanneer die hongeriges hulle nou sou gaan vra: 'Broer, hoe is dit dat julle daar so vergenoegd en versadig uitsien, terwyl ons vergaan van die honger?'

13. En die twee antwoord hulle dan: 'Luister, ons eet brood en daarom is ons versadig!'

14. Sê My, liewe Henog, sal `n dergelike antwoord, ook al is dit op sigself die grootste waarheid, wel die hongeriges versadig?! 

15. O nee, iedereen kan tog insien dat deur die versadiging van slegs die twee, niemand anders versadig geword het nie!

16. En dan sal die hongeriges dadelik aan die versadigdes sê: 'Wat het ons daaraan, as julle julle brood nie vir almal beskikbaar stel nie?!

17. Laat ons ook van julle brood proe, eers dan sal ons weet of en hoe dit ons sal versadig!'

18. Sien dus, liewe Henog, is dit nie `n baie waar opmerking nie?! Maar waar lê die oplossing?

19. Sien, hier is al `n paar hongeriges; wat ook van ons brood moet proe en hulle oordeel ten beste gee, of dit hulle versadig of nie! As dit voldoende vir almal is, dan is daar geen meer aanvulling nodig nie; maar as dit nie voldoende is nie, dan bly daar vir ons niks anders oor as om meer brood aan te voer of hulle die groot algemene broodkamer te toon en te onthul nie! Wat dink jy nou: Is dit nie waar nie?"  

20. En Henog, totaal verbaas oor die Hoë Wysheid van die aandbewoner, bevestig alles uit die diepste grond van sy hart en vra daarop aan die onbekende wyse:

21. "Maar liewe broer, ek vra jou om hemels ontwil, sê my tog net, voordat ons die ander van ons brood sal laat proe, vanwaar jy hierdie wysheid ontvang het. Jy is vir my immers werklik totaal onbekend en na my wete was jy ook nooit daarby gewees toe die Allerhoogste in ons midde gewandel het nie; en wanneer het jy hierdie wysheid ontvang?"

22. En die vreemdeling antwoord Henog en sê: "Liewe Henog, sien, hier is maar één ding werklik nodig. Laat ons daarom die hoe en die wanneer laat vaar en liewer die broers onmiddellik van die brood laat proe!

23. Daar sal egter sekerlik nog baie van die sonsopgang en -ondergang kom en hulle sal baie kinders van die lig van die ergste duisternis beskuldig, sodat hulle dan ‘ag’ en ‘wee’ sal roep! 

24. Maar ons laat dit nou vir wat dit is; want julle wysheid sal julleself eers by julle kinders regverdig! Laat ons daarom nou na die vaders kyk, sodat die kinders nie ten gronde sal gaan nie!

25. Henog, begryp jy dit ? - Gee die brood daarom aan die vaders en broers!"

Henog het `n gesprek met homself oor die wysheid van die vreemdeling. Abedam se dromery en groot vermoede.

153. Toe Henog die antwoord van die vreemdeling gehoor het, kry hy `n merkwaardige gevoel en hy wis nie wat hy daarvan moes dink nie.

2. En hy dink by homself na en sê in stilte aan homself: "Hoe meer ek Sy woorde oorweeg, des te meer sien ek die onweerlegbare korrektheid daarvan in; en tog kan ek my nie herinner dat die Hoë Abedam ons ooit iets daarvan vertel het nie! 

3. Dit is tog werklik vreemd: Mens kan jouself niks voorstel wat nog suiwerder sou wees as juis hierdie woorde nie, - en, soos wat gesê is, Abedam het nie iets dergeliks verkondig nie! Sy leer was hoofsaaklik gerig op die liefde en die deemoed, en vir my het Hy maar net opgedra om die liefde te verkondig en die deemoed wat daaruit voortvloei!

4. Maar wanneer ek die woorde van hierdie vreemdeling nou eers goed oordink, lyk dit, ondanks die korrektheid daarvan, tog wel weer ietwat vreemd dat wanneer `n geroepe leraar `n leer verkondig, dit aan die oordeel van elke individuele mens onderworpe moet wees en eers as volledig geldig aangeneem kan word, wanneer dit volledig ooreenkom met elke oordeel!   

5. Maar andersyds is dit tog weer waar dat `n leer net vir die wind deug wanneer elkeen tot wie die leer gerig was, dit nie geheel en al met sy eie hart aangeneem het nie! - Wat staan My dus te doen?

6. Kort en goed, `n reël moet daar tog wees en hierdie reël moet aldus lui: Dit wat jy as volkome reg, goed en waar erken, uit watter mond dit ookal kom, - moet jy nie van jou broer weerhou nie, want ook hy het net so goed `n onsterflike gees as ek!

7. Teen hierdie reël kan ook JaHWeH Self beslis niks inbring nie!

8. Daarom sal ek ook handel volgens die woorde van die onbekende man!

9. Neem nou byvoorbeeld my liewe broer Abedam; laat ek eers sien en hoor wat hy daarop te sê het!"

10. Hier wend Henog homself tot Abedam en sê aan hom: "Broer Abedam, jy het net so goed soos ek en al die ander die buitengewoon waardevolle woorde van ons onbekende broer gehoor! Kyk, daar was jy `n groot stuk brood uitgereik; byt daaraan, en gee ons jou oordeel daarop, of en hoe dit die begrip van jou hart versadig het!" 

11. Abedam skrik behoorlik hiervan en wis nie wat hy daarop moes sê nie, want hy was gedurende die belangrike woorde van die vreemdeling voortdurend met homself besig gewees en wis daarom nie waaroor dit nou presies gegaan het nie. En so vra hy, nadat hy gekalmeer het, baie saggies en vertroulik aan Henog, waaroor hy dan eintlik `n oordeel moes gee.

12. Maar Henog sê daarop aan hom: "Ja, my liewe broer, wanneer dit jou aan die ware opmerksaamheid van gees ontbreek, dan is jy nog lank nie wakker nie, maar slaap jy nog; en iemand wat slaap, kan immers geen oordeel gee nie! 

13. Het dit jou dan heeltemal ontgaan, hoe buitengewoon wys die vreemdeling aan my die verskil tussen skepsels en die kinders van God uitgelê het en vir my verklaar het wat die verskil is tussen `n lewe in onvryheid en die dood van die sonde?!

14. O, jou afgeslote en dowe gees! Hoe kon die mees belangrike onthulling van die lewe jou nou ontgaan het?!"

15. Deur die vermaning ontwaak Abedam eers en vind in homself die totale betoog van die vreemdeling verligtend soos `n opgaande son en sê:

16. Wees nie kwaad vir my oor my vrywillige slaperigheid nie, liewe broer Henog; want nou het ek dit al in sy geheel in my gevind en ek sê vir jou, dat alles wat die vreemdeling gesê het, ook volgens my oordeel so suiwer en korrek is soos die son op die helderste môre!

17. Daarvan kan jy volkome seker wees; meer hoef ek jou nie te sê nie!

18. Ek (Abedam) maak net hier `n opmerking aan jou, wat hierdie vreemdeling aanbetref, en dit lui as volg:

19. "Broer Henog, wees steeds indagtig aan die groot liefde van JaHWeH, ons mees heilige Vader; want Hy bewandel steeds weë, wat die mees skerpsinnige en diepsinnige engel nooit sal deurgrond nie!

20. Sien, ek is weliswaar `n slaper, maar ek het die indruk dat ek eintlik in my slaap meer gesien het as jy terwyl jy wakker was!

21. Maar wat ek sien, sê ek nie vir jou nie, en vir so lank, totdat jy dit self netso goed sien as ek!"

22. Hierop begeef die vreemdeling homself na Abedam en sê aan hom: "Waarlik, jy kan dit glo, die oë van jou gees bedrieg jou nie! Maar dit is vir menige gees op bepaalde tye beter, dat hy nie onmiddellik die kern sien van dit wat hy voor hom bevind nie; dit weet ek ook al `n baie lang tyd uit ondervinding. Daarom het jy gelyk om nie te sê wat jy sien nie, maar dit dan eers te sê, wanneer die ander dit ook sal sien!" 

23. Nou vra Henog aan die vreemdeling: "Broer, wat word daarmee bedoel? Waarlik, dit is die eerste keer dat Abedam onbegryplik word vir my! 

24. Sê my tog wat dit is wat ek nie sien nie; want jy, as baie wyse mens, weet immers ook dat die ergste kwaal vir die gees die onwetendheid is en dat dit erger is as die dood self! Sê dit vir my, ek vra jou daarvoor!"

25. Maar die vreemdeling sê aan hom: "Henog, Ek sê vir jou, vra dit aan jou hart! Sê dit niks vir jou nie, dan sal dit jou weinig baat as Ek jou sou sê; dit kom ook hier op die eie oordeel neer! Jy herken tog die bome aan hulle vrugte; as `n boom lewende vrugte dra, hoe is dit dan met die boom self gesteld?

26. Of het jy ooit gesien, dat lewende vrugte ook van `n dorre stok kan ontspruit?!

27. Vernietigende mos wel, maar geen lewende vrug nie!

28. As jy by `n broer lewende woordvrugte ontdek, dan is dit onbegryplik dat jy hierdie broer nie beter kan herken nie."

29. Hier verbaas Henog homself nog meer en hy begin vir Abedam grondig op te neem.

30. Maar hy sê: "Broer, dit het geen sin om so na my te kyk nie, bekyk liewer iemand anders en jy sal aan hom beslis meer ontdek as aan my! Sien, Hy is nie ver van ons nie, dit sal jy tog begryp, liewe broer?!"

Henog se tweegesprek met die ander vreemdeling. Henog en Adam in `n kritiese situasie.

154. Hierdie woorde delf diep in Henog se hart in en hy oordink elke woord van Abedam in sy hart, maar meer nog dit van die vreemdeling. 

2. Maar al die oorweging was hierdie keer tevergeefs; want hy, wat Ek as hoëpriester aangestel het, moes ook `n swaarder proef ondergaan as die ander. 

3. Terwyl die vreemdeling iets heeltemal onopvallend met Abedam bespreek, benut Henog die geleentheid om na die ander vreemdeling te gaan om raad by hom te verkry. Wie was die onbekende spreker tog en waar het hy sulke suiwer goddelike wysheid verkry, en wat was sy naam? 

4. Maar die ander vreemdeling antwoord Henog: "Hoe kan jy my daarna vra?

5. Ek is immers net `n teëparty vir hom, en ook jy weet dat volgens ou gebruik die teëparty so lank moet swyg as wat die ander die woord voer; en as die ander hom oortuigend aangetoon het dat sy woorde, dit wil sê die van die teëparty, onwaar is, dan het hy hom daarmee ook sy tong gebind en verder elke reg tot spraak ontneem!   

6. Sien, dit het my teëstander met my gedoen; vandaar dat ek volgens die ou gewoonte sonder sy toestemming ook in die geheel geen meer reg het, oor wat dan ook, wat hom betref, hier `n uitspraak te maak nie en wel die allerminste teenoor jou, die huidige hoëpriester van die Heer!

7. Dit was ook nooit die gewoonte gewees dat die strydendes verplig was om hulle name te vermeld nie, om partydigheid te voorkom.

8. Ja, nog altyd moes die strydendes daarom selfs hulle gelaat verskuil en moes selfs met gebroke eentonige stem hulle saak voorlê!

9. Ja, in die laaste tyd mag albei nie eens meer gepraat het nie, maar slegs een van twee moes ook die saak van sy teëstander voordra, sodat die strydendes so onbekend moontlik gebly het en daar des te beter `n oordeel oor hulle gevel kon word, sonder vooroordele! 

10. Maar hoe is dit dan nou met hierdie orde gesteld, noudat jy my, die teëstander wat moet swyg, self uitnooi om te spreek, terwyl jy as opperregter my sou moet straf, as ek jou maar net gevra het om ook maar één woord te mag spreek?!

11. Sien, om hierdie ou rede kan en mag ek jou immers nie antwoord nie!

12. Want ofskoon my teëstander veel wyser is as ek, is ek tog ook so skrander dat ek my nie in hierdie val sal laat lok nie!

13. Maar wat ek nou gesê het, moes ek wel sê, want dit is ook `n ou gebruik dat die verskoningsreg elkeen toekom! 

14. Betoon daarom medelye met my! En as jy wel `n nuwe orde invoer, deel dit dan vooraf aan die hele volk mee, sodat hulle dan daarmee rekening kan hou vir die geskilledag!"

15. Na hierdie woorde van verontskuldiging wis Henog gladnie meer wat hy moes doen nie en gaan daarom na Adam en vra hom om raad.

16. Maar hy antwoord hom: "Waarom is jy so eiewys? Dit pas tog nie by `n ware regter nie!

17. Besleg jy maar die stryd, - en as dit beëindig is, dan is dit tog voldoende?

18. Die groot wysheid van die een is wel verbasingwekkend, en die streng onderhouding van die ander aan die wette, nie minder nie, daardeur is hy, altans vir my, `n man van die ou stempel. -

19. Maar waarom raak jy onseker? Die Heer Self het jou tog tot vernaamste leraar en priester van die hele volk gemaak! Bly daarby en laat staan die ander dinge wat jou vandag niks aangaan nie!

20. Die stryd is besleg; wat wil jy nog meer?

21. As die aandbewoner Abedam sy landgenoot vroeër herken het as jy, moet jy jou daaroor bekommer? Rus nou, en gee God die eer; dit is al wat ek jou kan aanraai."

22. Hierdie woorde van Adam kalmeer Henog wel ten dele, maar desondanks gaan die woorde van die vreemdeling tog nie uit sy hart nie, en die van Abedam ook nie. En daarom spreek hy Adam weer aan en sê:

23. "Vader, jy het weliswaar in één opsig gelyk; maar die vreemdeling het my uitdruklik gesê dat ek Sy spys aan alle hongeriges moet voorsit! Wat moet ek dan doen? Want as die vreemdeling maar net `n gewone stryder was, hoe kon hy dit dan van my verlang?!  

24. Daarom is waarlik goeie raad `n bietjie skaars hier! Want vir ootmoed is hy te wys; vanuit watter mag doen hy dan so iets?!"

25. Hier begin Adam homself weer te verbaas en sê ten slotte aan Henog: "Ja, daarin het jy wel weer gelyk!

26. Tog dink ek dat rus dit alles weer in orde sal bring! Wil hy deur jou en ons almal herken word, dan sal hy homself ook laat herken, as iets vir hom daaraan geleë is; so nie, dan gee ons God die eer, - en al die res sal volgens God se orde verloop!

27. Wel, laat ons daarby bly; die wil van die Heer geskied! Amen."

Adam dreig die vreemdeling met skerp woorde en verbanning. Die onthulling van die vreemdeling as die Heer Self.

155. Na die gesprek verlaat die vreemdeling vir Abedam en gaan tussen Henog en Adam staan en vra in `n sekere sin aan beide:

2. "Julle bespreek iets in die geheim! Is dit dan ook `n reël op die geskilledag?

3. Vroeër moes die regter baie lank swyg en hy mag niemand eers benader het nie en niemand aangesien het nie, sodat sy oordeel onberispelik sou wees.

4. Maar nou het Henog, wat deur God Self Sy verkose liefdesregter is, reeds op die eerste geregsdag gepraat! Hoe moet ons so iets interpreteer?

5. Henog, jy was tog steeds hier aanwesig gewees, dan ken jy tog ook die voorskrifte vir die regter op die geskildag goed!

6. As jy dit nie kan ontken nie, watter rede het jy dan om jou nie daarby te hou nie?

7. Of het die hoë Abedam jou dalk daarvan onthef en ander voorskrifte ingevoer?! Maar dit sal Ek tog ook moet weet!

8. Vir sover My bekend, weet Ek niks daarvan nie, behalwe dat Hy van die vroeëre droë regtersamp `n leer- en liefdesamp gemaak het.

9. Maar van die res van die reëls op hierdie dag, of dit wel moet of nie moet bestaan nie, kan Ek My volstrek nie herinner of Hy iets daaroor voorgeskryf het nie! 

10. Daarom sou Ek ook graag wil weet om welke rede jy jou nie by die ou wet van Adam hou nie?"

11. Nou word Henog baie verleë en weet volstrek nie wat hy die vreemdeling moet antwoord op so `n kwaai opmerking nie.

12. Maar Adam was baie vinnig by hierdie geleentheid. Hy staan onmiddellik op, neem sy ou ampshouding aan, wend homself tot die vreemdeling en sê aan Hom:

13. "Luister, my kind! Jou Wysheid skyn te vergeet het op watter punt jy jou nou bevind!

14. Jy ken die ou reëls van die geskildag kennelik so goed, dat jy by elke afwykende handeling van die nuwe regter in staat is om grondige aanmerkings daarop te maak. Vertel my dan eers of jy niks van die ou wet van Adam gehoor het nie, waarvolgens diegene wat hulleself op die geskilledag met wat dan ook aan die regter wil vergryp, hetsy met sy tong, sy vinger of met `n skewe blik, - dadelik vir dertig jaar verban moet word! 

15. Wat sê jy nou van hierdie wet? Hierdie wet het nog altyd gegeld, en die Hoë Abedam het dit na my wete ewemin opgehef as enige ander waaroor jy spreek! - Het jy dit begryp?

16. Maar ek is die ou wetgewer van hierdie aarde en ek kan `n wet ophef, hoe en wanneer ek dit wil! - Begryp jy dit?

17. En met gevolg hef ek dan ook alle wette op, waardeur die regter tot nou toe, op watter gebied dan ook, gebonde was; maar die wette vir die strydendes bly! - Het jy dit begryp, wyse aandbewoner?

18. Bring daarom `n geldige verontskuldiging na vore, en as jy nie in staat is daartoe nie, dan wag vir jou `n onherroeplike dertigjarige eensame verbanning! - Verstaan? 

19. Spreek dus, en verontskuldig jou, - anders sal jy my oordeel baie gou verneem! Begryp jy dit, wysneus van `n twissoeker!"

20. Die Vreemdeling kyk die baie vertoornde, grimmige Adam aan asof Hy buitengewoon verbaas was, swyg `n kort tydjie, open eindelik Sy mond en sê:

21. "Adam! Wat sou jy daarvan sê as ek jou laat sien dat ek voldoende mag en reg het om ook die tweede deel van jou wette geheel en al op te hef?"

22. En Adam antwoord die vreemdeling baie heftig: "Nog so `n vraag en jy het selfs die verskoningsreg verspeel! - Begryp dit, oordink dit en spreek!"

23. Die vreemdeling gee Adam as antwoord:

24. "Adam! Drie dae het die Hoë Abedam, JaHWeH, God, die Ewige Self, niks anders as die liefde gepredik nie! Is dit die vrugte van Sy goedertierenheid?!

25. Het ek my dalk aan Henog vergryp, toe ek hom maar net gevra het om watter rede hy homself nie in alle punte aan jou ou wet hou nie?

26. Adam, jy het Abedam se leer sleg verstaan!

27. Het Abedam dan nie die hele oordeel verban en daarvoor in die plek alleen die liefde ingestel nie?! Het Hy daarom nie die algemene Adam van jou afgeneem en jou daardeur van elke rekenskap ten opsigte van jou nakomelinge onthef nie?!

28. Waarom wil jy dan nou weer die ou las op jou nek neem?!

29. O, ondankbare mens! Wat moes Abedam dan nog meer gedoen het?! - Vol grimmigheid is jou wese, en jy sou My graag wil vernietig, as jy daartoe in staat sou gewees het! O, hoe sleg het jy die duisend en nog eens duisend woorde van Abedam begryp!

30. Die oordeel wat jy nou uitspreek, sal My weliswaar tref. Ek sal die dertig jaar verbanning goed verdra, - maar nou is dit nog nie die tyd daarvoor nie!

31. Daarom hef Ek nou ook hierdie wet op, sodat niemand meer verban sal word nie; op hierdie hoogte, niemand meer nie!

32. Want broers moet mekaar nie oordeel nie, behalwe met liefde, geduld, sagmoedigheid en erbarming!

33. Maar wanneer broers begin om mekaar te veroordeel, dan sal ook ek as regter opstaan en sal hulle tot die Ewige dood veroordeel!

34. Adam, begryp jy dit nou?" Hier val die skille van almal se oë en hulle herken die Vreemdeling.

Abba se woorde oor die vaderskap en die kindskap. Slegs één God en één Vader.

156. Noudat hulle die vreemdeling herken het, val almal voor Hom neer en loof en prys in Hom die heilige Vader, omdat Hy hulle soveel barmhartigheid en erbarming bewys, dat Hy ook hierdie keer, soos wat Hy beloof het, ook op die dag van geskille nog in hulle midde sou bly.

2. Maar die vreemdeling laat hulle almal weer opstaan en sê: "Kinders, Abba is My Naam; so moet julle My altyd in julle hart roep! 

3. As julle My so in die gees en alle waarheid sal aanroep, dan sal Ek julle roep altyd verhoor, maar as julle My met watter ander naam dan ook sal roep, dan sal Ek julle roep nie hoor nie, maar My oor van julle mond afwend, en met My oë sal Ek julle werke nie aansien nie!

4. Die slaaf het `n meester, die natuur het `n onverbiddelike God tot Skepper en tot regter; voor JaHWeH moet alles vergaan, want die Ewige en Oneindige duld niks in en buite Homself nie, want Sy gewydheid is onaantasbaar, - slegs die Vader ken Sy kinders, en net hulle sal Hom herken en roep: 'Abba, liewe Vader!', dan sal Hy hulle altyd hoor en sal hulle alles gee wat Hyself het, naamlik die volkome, Ewige lewe en alle eindelose skatte daarvan.

5. Julle vra weliswaar in julle hart: 'Hoe sal ons dit dan kan doen? Want die Vader is immers ook die enige Ewige God en is oneindig en meer as gewyd! As ons die Vader aanroep, dan roep ons tog ook vir Hom in die verborgene aan wat ons nie moet aanroep nie!

6. Hoe kan ons 'Vader' roep sonder om ook altyd daarvan bewus te wees wie die Vader in werklikheid is?!'

7. Maar Ek sê vir julle almal en gebied julle selfs, dat julle altyd goed moet dink, wie julle Vader is; want Hy het ook julle net soos die totale oneindigheid geskape. Maar alle skepsels het Hy so gelaat soos wat hulle geskape was; maar julle het Hy vanuit Sy Ewige liefde verander in Sy kinders!

8. Daarom moet julle Hom dan ook altyd met 'Vader' roep, maar daarby ook altyd goed oordink wie die Vader is, dan sal Hy julle altyd hoor!

9. As God is Ek `n Ewige Regter volgens My oneindige wysheid en gewydheid, want niks kan God nader en bly lewe nie; maar in My eweneens oneindige liefde is Ek `n Vader en wil Ek al My kinders om My heen versamel!

10. Vra nie wie magtiger is, God of die Vader nie; want daar is slegs één God en één Vader, en dit alles is Ek, nou sigbaar vir julle.

11. Hou julle julle almal aan die Vader, dan sal julle nooit ten gronde gaan nie; want die Vader oordeel niemand nie en wel die allerminste Sy kinders, wat Hom altyd waaragtig en getrou as die enig ware, goeie Vader in hulle hart beken en Hom ook bewustelik so aanroep! 

12. Soos wat julle julle kinders nie veroordeel nie, maar hulle opvoed, onderrig en lei, doen Ek dieselfde.

13. Dat Ek so te werk gaan, daarvan kan julle julleself nou oortuig, noudat Ek tot julle gekom het, sal Ek julle Self leer hoe om die weë van die lewe te bewandel!

14. Sou Ek so-iets wel gedoen het, as julle nie My kinders was en Ek julle goeie Vader nie?!

15. O, beslis nie! Want dit sou immers vir My veel makliker wees om julle in `n veroordelende orde te hou soos wat alle andere skepsels is; maar, omdat Ek dit nie doen nie, is dit tog immers duidelik dat julle My kinders en Ek julle aller goeie Vader is! 

16. Vandag het Ek weer as `n vreemdeling na julle toe gekom, en julle het My nie herken nie, - omdat julle 'JaHWeH', en nie waaragtig 'Vader' geroep het nie.

17. Bly daarom geheel en al by die Vader, dan sal Ek voortaan geen vreemdeling meer vir julle wees nie!

18. Verheug julle, omdat Ek nou by julle is, en kom almal na My toe! Amen."

Die heilige Vader omring deur Sy kinders. Adam herken Abel in die tweede vreemdeling. Satan, die ou leuenaar, probeer tevergeefs om met die Heer te redetwis.

157. Na hierdie oproep hardloop almal na Abba toe en vly hulle op alle moontlike maniere om Hom heen, en Abba loof die ywer van hulle hart.

2. Maar aangesien Adam nie so goed ter been was soos die ander nie, gebeur dit, dat die ander vir Abba heeltemal omring het, voordat Adam in staat was om naby te kom.

3. Dit grief die ou man ietwat, dat hulle hierdie keer so weinig rekening gehou het met hom en hy neem hulle dit dan ook werklik kwalik. 

4. Maar Abba sê vir Hom: "Adam, waarom mompel jy nou so?! Het ons dan nie as twee persone gekom nie?! As jy te min plek het hier, kyk, daar staan immers nog iemand! Vly jou teen hom! Maar herken hom eers, en vra dan aan jou hart wie van ons twee meer in jou hart begrawe is! Maar Ek sê vir jou dat jou eie hart jou duidelik sal sê waarom jy hierdie keer te laat aan My sy uitgekom het!

5. Maar Ek sê vir jou ook dat die vreemdeling, wat jy weldra sal herken, beter daaraan toe is as jy nou. Want Hy is al onsterflik; terwyl jy eers nog volledig moet sterf voordat jy onsterflikheid sal bereik.

6. Bekyk My begeleier daarom ietwat beter; en as jy hom herken het, vertel ons almal dan wie jy in hom herken het!"

7. Hieroor verwonder Adam hom en wend hom langsaam na die vreemdeling, bekyk hom van kop tot toon; en omdat hy tog nie in staat lyk om hom te herken nie, wend hy hom weer tot Abba en vra aan Hom:

8. "Abba, ek kan U begeleier nie herken nie! Wie is hy dan, en welke naam dra hy? Abba, sê dit vir my, sodat my verwagting nie te lank op die proef gestel word nie!

9. Dat ek en my nakomelinge eers in ons vlees op aarde sal moet sterf, voordat ons gees weer in sy vaderland sal aankom, is vir my al sedert die tye van Abel bekend, want hy het immers vir ons almal as treurige voorbeeld geword! 

10. Maar desondanks bewe ek immers nie, want ek weet tog ook dat ek in U arms sal sterf, net soos wat ek uit U arms ter aarde gekom het!

11. Maar ondanks dit alles bly die vreemde vir My `n onbekende en ek kan hom nie herken nie. Laat My, o Abba, daarom deur U heilige mond weet wie hierdie vreemdeling tog is!" 

12. En Abba sê daarop vir Adam: "Gaan staan maar naby aan hom, dan sal dit wel blyk of jy hom sal herken of nie!"

13. En Adam gaan staan toe naby die vreemdeling. Maar toe hy nog nouliks `n paar tree gestap het, sien, toe skree hy plotseling hardop, want hy herken in die vreemdeling Sy seun Abel en wou ook dadelik op hom afstorm.

14. Maar hy sê vir Adam: "Hou jou in en luister! Jou kinders het die ware Vader omarm; waarom wil jy jou dan ver van Hom af hou, en in plaas van Hom, dan vir my omarm? Ek is tog niks ten opsigte van Hom nie? 

15. Draai daarom vinnig om, sodat jy by Hom kan kom, wat alleen die Ewige oergrond is van alle wesens, want anders sterf jy vandag nog! 

16. Sien, juis vandag is vrye speelruimte aan die groot slang gegun; vandag mag hy selfs hierdie hoogte bekruip! Haas jou, sodat hy jou nie inhaal, voordat jy in die kring van die lewe sal tree nie.

17. Kyk na jou grot: Daar staan hy al, die groot vyand van die lewe!

18. Haas jou daarom, vader Adam, haas jou, want Hy is so vinnig soos `n bliksemstraal en grimmig soos `n geprikkelde leeu!"

19. Toe loop Adam ylings na Abba toe, en Hy neem hom op.

20. Maar ineens staan, vonke spattend van woede, ook die vors van die wêreld in menslike gedaante tussen Abel en die groep wat hulle aan Abba vasgeklamp het en skreeu:

21. "Almagtige, waarom vervolg Jy my hier in my eiendom?! Wat het Jy met my skepsels te make?! Waarom wil Jy diegene van My wegruk wat nie uit Jou, maar uit My voortgekom het, en wil Jy van My `n kinderlose vader maak?! Het Jy dan nie tallose legioene rein geeste agter Jou nie?!

22. Verdwyn daarom van die aarde af, en trek Jou heeltemal terug uit my groot wêreldryk, want dit is my eiendom, omdat dit uit My, en nie uit Jou voortgekom het nie! Jy vertrap my eiendom met Jou voete en is `n dief in my ryk; wyk daarom van hier!"  

23. En Abba sê vir hom: "Boosdoener, met jou mond vol leuens! As dit jou eiendom is, wie se eiendom is jy dan eintlik self? Wie het jou in die lewe geroep, net soos tallose ander legioene?!

24. Hoe kan jy dan oor jou eiendom spreek?! Toon My die plant wat jy op die aardbodem geskape het, en Ek sal jou die hele aarde en die hele sigbare hemel tot eiendom gee!

25. Ellendige leuenaar, nou bewe jy voor My, omdat Ek jou skande blootgelê het; waarom bewe jy nie vir jouself nie, omdat jy jou iedere sekonde `n ewigheid dieper verdoem, deur jou groot boosaardigheid?!

26. Weet dan, Ek is die Heer van hemel en aarde! Wyk daarom; want hierdie plek is te gewyd vir jou voete!"

27. Brullend en vloekend verdwyn die vyand van die hoogte.

Abba se waarskuwing teen die boosheid en sluheid van die Satan. Satan se onmag. Behoed julleself teen hom!

158. Nadat die groot vyand van die lewe verdwyn het, sê Abba vir die kinders wat Hom omarm:

2. "Kinders, het julle gehoor wat die aartsleuenaar vir My in My gesig durf sê?!

3. Neem julle daarom goed in ag vir hom, sodat hy julle nie ompraat en tot `n val bring nie; want groot is sy boosaardigheid!

4. En so groot as wat sy boosheid is, so groot is ook sy sluheid en lis; wees daarom driemaal ernstig op julle hoede vir hom!

5. Hy is `n verworpe gees wat hom nooit wil bekeer nie. Hy wil My nie erken as die enige God van alle gewydheid, mag en krag nie. Maar dit gaan vir hom om die alleenheerskappy na te streef, en daardeur is hy steeds daarop uit om My te verswak en ten slotte heeltemal te vernietig, om so alle gesag oor die hemel en alle wêrelde na hom toe te trek.

6. As hy sou slaag, dan sou hy alles wat nou bestaan verniel uit bomatige haat jeens My.

7. En sou dit geslaag het, dan sou hy daarna ook, volgens eie goeddunke, `n nuwe skepping tot stand wil bring.

8. En in die nuwe skepping sou niks mag voorkom wat vir ewig sal kan bestaan nie, maar alles sou slegs, afhangend van Sy eie vrye willekeur, `n bestaan mag hê en slegs solank bestaan, soos wat dit aan hom `n sinlike genoegdoening sou verskaf.

9. En as hy hom heeltemal daaraan sou versadig het, sou daar onmiddellik weer `n hele skepping in die niks versink en sou daar weer `n ander, maar net vir sy eie genoegdoening, ontstaan!

10. Wesens wat volledig soos hy sou lyk, sou hy nooit kon skep, soos byvoorbeeld die man nie, maar wel die vrou, vir Sy eie sinlike behoeftes; en sy sou besonder gevoelig moet wees, sodat sy baie ontvanklik sou wees vir allerlei verlustigende martelinge! 

11. Kort en goed, sy idees is so afskuwelik, dat selfs `n hoogste engel nie in staat is om dit ten volle te begryp nie; pasop vir hom!

12. Weliswaar vra julle julleself nou in julle hart af: 'Waarom word `n dergelike wese, wat so vervul is van die dodelikste boosheid, dan nie vernietig nie?!'

13. Maar Ek vra aan elkeen van julle: 'Wie van julle sou dan wel in die diepte afdaal en vir Lameg dood, wat geen haar beter is as hierdie vyand van die lewe nie?'

14. En as Ek julle nog eens teenoor die vyand van die lewe sou stel en julle so sou voorberei, dat julle hom in erns sou kan dood, - sou julle dit wel doen, al staan hy hoe grimmig voor julle?

15. Waarlik, julle sou almal geweldig aarsel!

16. Sien, as julle al sou aarsel en julle moonlikerwys terugtrek, terwyl julle liefde tog nog uiters klein is, ten opsigte van die van My, hoeveel minder sal Ek dit dan doen, omdat Ek die oneindige Ewige liefde Self is en Ek bowendien ewe goed Sy Skepper is as die van julle. Ook is Ek sy God, net soos Ek julle God is en Sy Heer, net soos die van julle, en is nog steeds vaderlike regter, soos wat Ek julle goeie Vader Self is! 

17. Vir sover dit maar moontlik was, word hom die mag van sy wil wel ontneem. Daarom hoef julle ook nie meer in die minste vir hom te vrees nie, maar julle moet julle slegs in ag neem vir sy sluheid; sy sluheid het egter geen mag nie, en is op sigself so magteloos, dat julle dit altyd makliker as `n vlieg met julle asem kan verjaag, as julle dit maar wil!

18. Daarom kan hy ook maar bestaan en vir ewig vergeefse pogings onderneem om ons te vernietig; hy sal net so min slaag, as wat `n muggie sal slaag om `n oorwinning oor `n mammoet (oer-olifant) te behaal!

19. Maar in julle harte vra julle alweer: 'Waaruit bestaan die lis van die vyand van die lewe dan, sodat ons dit kan herken en ons daarvoor in ag kan neem? 

20. Want wie kan vir iets op sy hoede wees as hy dit nie ken nie?'

21. Kinders, julle het gelyk, dat julle dit vir julleself in julle hart afvra; maar in die grond van die saak is hierdie vraag oorbodig! Want die vyand van die lewe kan en mag immers niemand benader nie; dus kan hy ook met sy arglistigheid niemand in die val lok nie!

22. Maar wanneer `n mens hom deur sy eie hart om die bos laat lei en Hy word hoogmoedig, heerssugtig, wellustig en vol liefde vir die wêreld en vir homself, dan nader hierdie mens immers die vyand van die lewe vrywillig self, word self `n vyand van die lewe en dikwels nog slegter as die eintlike vyand in eie persoon, vir wie se sluheid julle op julle hoede moet wees. 

23. As die eintlike vyand van die lewe dan merk, dat iemand wat soseer soos hy lyk, hom in sy omgewing bevind, dan spaar hy natuurlik geen enkele moeite meer om hom aan hom te bind nie, omdat hy oorwegend aan hom gelyk is en hom vrywillig opgesoek het!

24. Sien, dan begin die sluheid van die vyand eers te werk om so `n vriend vir ewig vir hom te wen!

25. Wie dus die sluheid van die vyand wil misloop, moet `n getroue en bedagsame herder van sy eie hart wees, en sy hart sorgvuldig tot My wend! Wanneer julle dit altyd in ag sal neem, sal dit vir julle makliker wees om die son van die uitspansel na benede te trek, as wat dit vir die vyand van die lewe sal wees om julle met sy sluheid te benader! Waarlik, dit kan julle van My aanneem. 

26. Daarom moet julle ook nie bang wees nie, - want sonder My toelating kan daar niks gebeur nie; maar as ek iets toelaat, het Ek altyd My beste redes daarvoor!

27. Neem julle egter veral in ag vir julleself; want waarlik, daar is nêrens buite My iets wat vryer is as julle eie harte nie!

28. Sorg dus vir julle hart, ooreenkomstig My wil, dan sal julle ewig veilig wees teen die sluheid van die vyand!

29. Begryp dit goed; want die beskerming teen sy sluheid is, dat julle julle hart tot My wend, en nie uit eie wil tot hom nie! - Het julle dit begryp?"

Abel se sending na die boetepredikers van die laagte in Hanoch, die gevallenes se lus vir die vlees. Die gevaar van die vlees van die vrou

159. Na hierdie woorde sê Abba dat hulle almal weer `n bietjie agteruit moes gaan, ongeveer sewe tree. So vorm hulle `n kring om die Vader en dank, loof en prys Hom vir Sy oneindige liefde, barmhartigheid en erbarming. Toe roep Hy vir Abel na Hom toe en sê vir hom:

2. "My troue bode, Ek stuur jou nou na Hanoch! Daar sal jy sewe van hierdie uitgestuurde boetepredikers aantref. Drie van hulle is standvastig, maar vier van hulle wankel, want hulle het na die vlees van die vrouens in die laagte gekyk en is daardeur verlei. Sien, jy moet hulle weer op My regte pad plaas!

3. Hulle hoef niks van hulle mag te verloor nie; maar omdat hulle nog nooit liggaamlike pyn ondervind het nie, kan jy as eerste `n gladde roede neem en hulle met sewe slae op hulle skouers tugtig, - maar slegs op die oomblik wanneer jy in hulle harte `n onsuiwere vlam sien opstyg en die vlam uiteindelik die vorm van `n vroueliggaam aanneem!

4. As jy dit merk, hef dan dadelik jou arm op, en gee `n kragtige slag! As die vlam na hierdie slag onmiddellik uitdoof, voer dan die volgende slae minder kragtig uit, maar hulle aantal moet onder alle omstandighede bly soos wat Ek gesê het!

5. Word die vlam by die eerste slag egter nie terstond verstik en verdwyn die voorstelling van die vlees nie onmiddellik nie, dan moet jy die volgende slag met meer krag uitvoer as die eerste; en as daar ook hierna nog geen verandering intree nie, gee dan die volgende slag met nog meer krag! 

6. Vind die verandering hierop plaas, verminder dan dadelik die krag; maar is daar ook nou nog geen resultaat nie, verdubbel dan jou krag en gaan steeds daarmee deur tot by die bereik van die opgegewe aantal slae!  

7. Vind die verandering by `n bepaalde slag plaas, voer dan die orige slae met dieselfde krag uit, sodat die hardnekkigheid van die hart na behore getugtig en getemper kan word.

8. Doen na die tugtiging `n kragtige oproep in sy hart en gee die bekeerde My wil en My volle erns te kenne!

9. Slaan dan sy hart in alle stilte gade; en as jy sewe dae lank geen terugkeer van die slegte vlam kan ontdek nie, dan kan jy hom weer sewe dae vry laat. Besoek hom dan weer; as jy hom suiwer bevind het, laat hom dan vir sewe maande vry!

10. Maar as jy ontdek het dat sy hart in die tyd genees het, versterk haar dan met die olie van My barmhartigheid! As jy bemerk het dat Hy met welgevalle weer die ou, slegte vlam in Sy hart laat opvlam het, tugtig hom dan nogmaals!

11. Maar as die eerste sewe slae, met alle krag gegee, die vlam nog nie volledig verstik het nie, neem dan `n dikker, nie meer gladde, maar doringagtige ruwe roede en gee hiermee die slae met volle krag oor die hele rug!

12. Hierdie slae moet jy nie laat verswak nie, selfs wanneer die vlam na één of meer houe sou verstik; want hier het jy al met die hardnekkigheid van `n taamlike verdorwe hart te doen. 

13. As hierdie slae ook nog geen verbetering tot gevolg het nie, neem dan `n vurige roede en gee hom met `n ferm hand sewe-en-sewentig harde slae op sy hele liggaam, sodat dit oordek word met swere en etter!

14. Word hy dan beter en verander sy hart, genees dan sy wonde en versterk hom met My erbarming; verbeter hy hom egter nie, strooi dan wurms oor sy lyf, sodat hulle hom kan verteer terwyl sy siel nog leef, - want dit is beter om deur die wurms, as om deur die toorn van God verteer te word!

15. Versterk die drie eerstes met My liefde en vertoon jou aan hulle wanneer jy hulle sal versterk in My Naam!

16. Ek sal altyd met jou wees, net soos met al My kinders! Amen!"

17. Hierop buig die engel Abel hom voor Abba tot op die grond en verdwyn toe soos `n vurige bliksemstraal wat vanuit `n wolk ylings na die aarde flits.

18. Alle vaders verbaas hulle daaroor hoe dit tog moontlik kon wees dat vier van die bodes reeds in so `n kort tydjie Die Een kon vergeet het, wat hulle nog pas die vorige dag so meer as ryklik uitgerus het met Sy liefde, barmhartigheid en erbarming.

19. Maar daarop sê Abba vir hulle: "O kindertjies, verbaas julle nie daaroor nie! Ek het immers reeds vroeër vir julle almal gesê dat daar in die gehele oneindigheid, buite Myself, niks vryer is as die menslike hart nie! As die hart My maar één oomblik uit die oog verloor, kan sy dadelik verlei word! 

20. O, die mag van die vlees is groot, en nog geeneen van julle het daaroor geseëvier nie; verbaas julle daarom nie dat die vier so vinnig betower kon geword het deur die meer as weelderige vlees van die vrouens uit die laagte nie!

21. Toe Kain gevlug het, het hy oor die slang, toe sy in die vlees voor hom verskyn, voorspel, hoe gevaarlik sy vir al sy broers sou word!

22. Verbaas julle daarom nie daaroor dat die vier so vinnig in verleiding geraak het nie, want met julle en julle kinders sal dit geen haar beter gaan, as julle julle ook maar één oomblik van My sou afwend nie!

23. Bly daarom in My, soos wat Ek in julle bly, dan sal julle geen knegte van die vlees word nie! Amen. - Begryp dit! Amen, Amen, Amen."

Die vier twyfelaars uit die streek van die middag. Henog se woorde as skynbare godverloëning en hulle uitwerking

160. Na hierdie woorde roep Abba vir Henog na Hom toe en beduie aan al die ander om ook goed te luister na wat Hy Henog nou in kort sou toevertrou.

2. En Henog spoed hom na Abba toe en al die ander spits hulle ore en open hulle harte sover moontlik.

3. Abba begin die volgende saaklike woorde tot Henog te rig en sê: "Henog, luister, en laat almal dit verneem, maar laat niemand van julle hom daarteen stamp nie!

4. Daar sal dadelik `n viertal vanuit die middag hier aankom; hulle is oneens oor Abedam. Twee beskou Hom maar swakkies as JaHWeH; maar twee beweer juis die teendeel en beskou Hom as die gees van Abel.

5. Hulle wil daarom raad inwin by jou.

6. Maar jy moet aan die kant van die loënaars gaan staan en sowel vir Abedam as JaHWeH uit hulle kop praat, sodat hulle volledig goddeloos sal word en ons dan `n nuwe gebou in hulle kan oprig; want op so `n sanderige grond kan julle nie eens `n dodehut, laat staan `n woning vir My oprig nie!

7. Sien, daar kom hulle al; versamel moed en spreek soos wat Ek het jou aangeraai het!

8. Wees ernstig, maar nie droog nie, en bedink daarby dat dit arme broers is wat ons daarom wil help!

9. Want waarlik, Ek sê vir julle almal, wie My verloën het in sy blindheid, is My duisendmaal beter as die een wat My in die louheid van sy hart enigsins bely het, maar dit nouliks die moeite werd ag om byvoorbeeld met sy broer oor My te praat! 

10. Maar, hulle nader reeds ons kring; berei julle dus voor, en laat niemand My voorlopig bekendmaak nie! Amen."

11. En Henog dank die heilige Abba met `n in liefde ontbrande hart en gaan toe die viertal `n weinig tegemoet en ontvang hulle daar met vriendelike erns.

12. Toe hulle bo op die hoogte aankom, begin die stryders voor die vaders en Henog vra aan hulle die volgende:

13. "Broers, welke probleme het julle hierheen gevoer? Vertel ons kortliks die onplesierige rede daarvoor!" En onmiddellik begin een van hulle te praat en sê:

14. "Ons rede is Abedam; dit wil vir ons maar nie duidelik word of Hy JaHWeH is of nie, of is Hy maar net die gees van Abel nie?

15. Want ook Abel moes tydens sy lewe `n groot wondermag besit het en het, soos wat dit van mond tot mond oorgelewer is, voor die oë van Kain `n berg verwoes, vir sy broer Kain, om hom van sy slegte voorneme af te hou!

16. Sien, dit is ons stryd! Gee ons `n korrekte lig in hierdie saak, want ons almal beskou dit as die allerbelangrikste en allergrootste hoofsaak!"

17. En Henog open daarop in My Naam sy mond en spreek: "Broer, wat twis julle oor `n plukkie wol van `n lam?!

18. Wat is Abedam, wat is JaHWeH, as ons Hom nie in ons gemoed en gevoel kan uitspreek nie?! Hoe kan julle stry oor iets wat nie is nie, die een nog die ander?!

19. As julle op enige afstand `n hopie op die weg sien lê en julle dink dit is `n klip, terwyl jou broer beweer dat die hopie slegs `n molshoop is, sien, dit is iets waaroor julle net so lank kan stry totdat julle die hopie self tot skeidsregter maak. Maar wie wil julle dan tot `n skeidsregter maak, waar niks as leë gevoelens en gedagtes by die sus of so tot uitdrukking kom en geen ander grond het as sy eie leegheid nie, hoe julle dit ookal draai of wend?!

20. Julle twis oor die vraag of Abedam, wat ons drie dae lank met Sy wysheid vergenoeg het, JaHWeH was of nie.

21. Maar ek sê vir julle: Vra julle eers af of daar wel êrens `n JaHWeH is!

22. Wat wil julle egter doen wanneer ek vir julle sê: Daar is nêrens `n JaHWeH nie, daar is slegs `n oneindige ruimte en `n Ewige tydsduur!?

23. Dat met verloop van tye die verskillende, stom kragte in hierdie ruimte mekaar moes aangryp en daardeur ten eerste vormlose klompe voortgebring het, wat dan vir die blind werkende kragte tot noodsaaklike ondergrond geword het en ten slotte geleidelik aan, deur hulle wedersydse dwang verskillende ander produkte gevorm het, dit leer die gehele natuur ons: maar waar het dit ooit in JaHWeH tot uitdrukking gekom?!

24. Is dit daarom dan nie veel verstandiger, om die grond, wat daar duidelik voor ons almal lê, dieper te ondersoek en te wete te kom of hulle maar net deur die in ons heersende natuurkragte net so met verloop van tyd ontwikkel het as byvoorbeeld `n ydele leë droom?! 

25. Wanneer daar trouens êrens in homself `n omvattende en homself bewustelike krag onder die begrip God kan bestaan, dan kan dit immers maar net uit ons voortkom, omdat ons die eerste wesens in die langdurige werking van die natuurkragte was, waarin daar ongetwyfeld, vir die eerste keer, juis hierdie kragte mag en bewussyn oor homself begin te kry het.

26. Of het julle ooit gesien dat `n klip hom in `n waterdruppel verander?! Die omgekeerde is wel die geval en `n klein klippie bestaan ook uit `n baie groot aantal waterdruppels, wat, as sy ontbind sou word, `n halwe see sou kan vorm! 

27. So kan `n God ook eers uit ons voortkom as `n sentrale krag van die selfbewussyn, soos wat `n klip uit baie waterdruppels voortkom, maar nie omgekeerd nie!

28. Sien dus die ontsettende leegheid van julle getwis en besin julle oor iets ietwat beter; maar word eers `n leerling van die diep wysheid, en ondersoek eers dan waaroor julle nou stry! Begryp my woorde goed! Amen."

29. Hierop begin die viertal te bewe en hulle word wit en slegs die een sê vir Henog: "Broer, waarom het jy ons nou gedood? Wat is ons nou, en wat kan ons verwag? Niks anders as die Ewige vernietiging nie!

30. O het ons onsself tog maar in ons waan gelaat! Hoe gelukkig was ons nie daarin nie!

31. Want ons harte het ten minste nog `n grondslag gehad; maar nou het jy ons geplaas voor die afgrond van die Ewige verderf! Wat moet ons nou doen?

32. O JaHWeH, o Abedam, was U nog maar hier! Hoe ernstig was ons deur U bedrieg om nou so vreeslik onderrig te word deur Henog!

33. Henog, - bedrieg ons weer, sodat ons rustig kan wees terwyl ons lewe! Amen."

Henog se aanmaning om ywerig na die waarheid te soek en God te leer ken

161. Maar Henog sien die groot verleentheid van die vier en vra hulle: "Dus, aan die waarheid is julle weinig geleë, maar slegs die feit, dat julle in alle rus en volstrekte behaaglikheid kan voortlewe, sonder om julle werklik ernstig in julle harte af te vra en te ondersoek hoe dit met al hierdie dinge gesteld is!

2. O julle slapende dwase! Wat het julle dan tot nou toe met al julle louheid gewen?! 

3. Vir elkeen kom die tyd van onthulling beslis een keer, met al haar verskrikkinge van die dood; en wie hom al lankal voorberei het, sal sekerlik nie verras word en in die duistere benoudheid van alle vertwyfeling gedryf word nie!

4. Maar wanneer iemand homself, hoe dan ook, wil bedrieg om in so `n nag van bedrog tenminste behaaglik te kan slaap, hoe verskriklik sal die roep dan in die ore klink van hom, wanneer sy afnemende kragte hom sal toefluister, en goed hoorbaar sal sê: 'Trae slaper, - ontwaak tot die dood!' 

5. Sien, as JaHWeH van oudsher iets vir julle beteken het, dan sou julle julleself lankal ernstig daarmee besig gehou het en julle sou gevra het: 'Wie, wat en waar is JaHWeH?'

6. Maar om julle so `n moeite te bespaar, glo julle liewer blindelings wat julle van mond tot mond gehoor het. Maar om ooit self enigsins daaroor na te dink, - nee, dit sou vir julle te veel moeite gewees het! Dus moes `n Abedam julle uit julle diep slaap wakker skud, anders sou julle tot op hede nog in `n soete sluimering versink gewees het, en dit sou sekerlik nie by julle opgekom het, om meer te wete te kom oor JaHWeH nie!

7. O julle loues, hou julle nou besig met die lewe! Wat het julle dan vir `n honderd en nog eens honderd jaar gedoen, dat julle net so weinig van JaHWeH weet as nou, ja nog veel minder!? Want nou weet julle tog hoe dit met JaHWeH gesteld is; maar destyds het julle heeltemal niks geweet nie en het julle altyd daarteen opgesien om iets van naderby oor Hom te wete te kom, omdat skyn vir julle beter was as die waarheid! Waarom het julle eers vandag, en nog nooit vroeër, hierheen gekom nie? 

8. Omdat Abedam julle `n bietjie uit julle slaap wakker geskud het, deurdat Hy `n paar vraagtekens by julle droomgod gesit het!

9. Nou sou julle graag die ou droomgod weer in ere herstel sien, om dan julle ou slaap weer rustig te kan voortsit; maar daaraan het nou `n einde gekom.

10. Want julle wil tog maar net lig gehad het in hierdie saak. Ek het julle die lig daarvoor in die uitgesproke waarheid gegee; waarom wil julle dan nou weer, in plaas van die lig, die ou bedrog van julle sintuie hê? 

11. Omdat julle nie terwille van die waarheid nie, maar slegs terwille van die skyn hierheen gekom het, wat deur die wyse môreland bewoner aan die wankel gebring is. En nou wil julle, terwille van julle soet behaaglikheid, die ou JaHWeH weer in ere herstel hê, onder wie se lewensbeskerming julle so heerlik rustig kon geslaap het, terwyl ons wag gehou het en in `n voortdurende stryd met die dood verwikkeld was!

12. O waak nou maar met ons, en help ons almal om die uiters sware las van die dood te dra; julle skouers is immers breed en sterk genoeg daarvoor!

13. Waarlik, die ou JaHWeH sal julle ewig van geen enkele nut meer wees, as `n nuwe JaHWeH nie in julle begin gestalte aanneem nie! 

14. Daarom het ek immers in my eerste toespraak vir julle gesê: Uit ons moet JaHWeH voortkom, as Hy vir ons moet bestaan; as dit nie die geval is nie, dan het niemand van ons ook maar iets aan alle JaHWeH's wat daar maar sou bestaan nie.

15. Wat beteken my eie selfbewuste bestaan vir `n klip? 

16. Maar as dit vir die klip moontlik was om in homself tot die bewussyn te kom en `n wese te word wat hom vry kan beweeg, dan sou ek vir hom ook iets kan wees soos wat ek dit vir julle is! Maar wat beteken ek vir die dooie klip? - Niks, `n pure en suiwer niks!

17. In die verhouding waarin ek en die klip tot mekaar staan, in dieselfde verhouding staan julle ook ten opsigte van julle ou JaHWeH!  

18. Hierdie JaHWeH moet eers in julle tot die hoogste algehele selfbewussyn kom, en wel deurdat julle dit werklik wil, voordat Hy vir julle `n werklik lewende JaHWeH word! En dit sal deur julle werke moet gebeur; maar gebeur dit nie, dan is daar vir julle lewe gedurende alle tye der tye nêrens `n JaHWeH, soos wat daar vir die klip ook geen mense bestaan nie!

19. Vra daarom nie vir nog meer bedrog en leuens nie, maar kies vir die waarheid; leer dit uit die groot boek en uit die tekens van die natuur, dan sal dit immers goed blyk of julle harte ontvanklik sal wees vir die saad van JaHWeH!

20. Gaan nou vir enige tyd heen; dink na oor dit wat gesê is en kom dan weer hierheen; dan sal ons julle harte beproef, om te sien deur welke liefde sy beheers word! Gaan dus! Amen."

Die oorleg van die vier twyfelaars

162. En die viertal buig voor die vaders en daal toe van ons môrehoogte af na `n klein verhoogde gedeelte; hulle neem daar plaas en begin met mekaar oorleg te pleeg:

2. "Broers", begin die eerste, "wat dink julle nou: Moet ons Henog se woorde vertrou of nie?

3. Ek, van my kant, is van mening dat Henog hom hierdie keer geweldig vergis het!

4. Hy is immers `n mens net soos ons, - en dit is genoeg om heeltemal in staat te wees tot allerlei vergissinge; meer het ons nie nodig nie.

5. Alhoewel die Almagtige hom ook groot volmaakthede verleen het en hom as hoëpriester aangestel het, het Hy hom ewenwel al die menslike laat behou, sodat hy nog steeds dieselfde Henog is wat Hy daarvoor was, en hom dus ook kan vergis.

6. Maar dat Hy hom hierdie keer allergeweldigs vergis het, dit sou ek nou duidelik vir hom kan aantoon!

7. Ek begryp nou net nie hoe ek in so dom sy teenwoordigheid kon gewees het nie!

8. Byvoorbeeld: Wat sou hy my kon teenwerp as ek vir hom by sy godslverloëning sou gesê het: 'Broer, as dit so sou gewees het soos wat jy nou so wyslik beweer, dan hoef ons in die vervolg immers geen huise meer vir onsself te bou nie!

9. Want as ons sonder `n skepper van die hoogste wysheid kon ontstaan het, terwyl ons tog duidelik in alles meer volkome is as ons huise, omdat ons kan dink, spreek en wys handel, waarom sou ons ook dan onuitspreeklik baie dommer huise nie eweneens uit die niks en vanself sonder ons toedoen ontstaan het nie?!' 

10. Ek sou die goeie Henog egter `n hele ewigheid wou laat wag en sal hom daartoe nog my lewe as onderpand gee, dat hy beslis nooit die geluk sal hê om `n goeie geordende huis uit die stom bodem van die aarde te sien opgroei nie! 

11. Ons sou werke van blinde kragte wees, wat hulle nie eens van hulleself bewus is nie!?

12. Nee, broer, nog voordat Henog my dit kan laat glo, glo en bewys ek hom dat hy as hoëpriester, met al sy wysheid, `n volkome dwaas is! - Wat sê julle daarvan? Het ek gelyk of nie?"

13. En `n tweede neem die woord en sê: "En of jy gelyk het?! Ek moet jou sê, broer, ek het `n sonderlinge knaende gevoel in my binnenste! As ek die hoë vaders nie ontsien het nie, waarlik, dan sou dit my slegs één woord gekos het en Henog se tong sou verlam gewees het, soos `n doudruppel in die strengste winter! 

14. Ek sou graag die antwoord verneem het, as ek hom so langs my neus weg, weet julle, sou gevra het: 'Henog, as dit so is soos jy ons nou so wys meegedeel het, sou ek tog graag van jou wil weet, hoe die liefde tot God dan te verklaar is!' 

15. Broer, as Henog my op hierdie vraag, sonder om homself teen te spreek, slegs één woord sou kon gegee het, dan sluk ek, in julle en sy aanwesigheid, elke berg in wat julle maar wil!

16. Want as JaHWeH `n drogbeeld en in `n sekere sin `n salfie vir die traagheid van ons gees is, dan is ook al ons liefde klinkklare skyn; en as dit nie eg is nie, dan is ons vir onsself slegs skyn en Henog nie in die minste uitgesonder nie! 

17. Maar ons dus vir onsself bedrog is, dan vra ek: 'Broer, watter voorreg het jou wysheid dan bo ons dwaasheid?! 

18. Daarom kan jy net so goed swyg soos ons!' Sê julle my nou vryuit: Wat kon die Henog my nog daarop geantwoord het?

19. Niks; want dan sou hy immers in `n onontwarbare valstrik geraak het en sou nie eens stom met sy tong oor sy tande kon stryk nie!"

20. "Hy het waarskynlik geglo", sê `n derde, "dat ons `n spannetjie gemoedelike huisnarre is, wat hulle maar dadelik allerlei onsin laat aansmeer!

21. Maar met ons volgende byeenkoms sal die vier dwase hom op so `n manier belig, dat sy hoëpriesterskap vir hom sal voorkom asof hy in die donker rondtas; want ek is soos `n onweerswolk gelaai!  

22. Slegs `n bietjie wind en die goeie Henog sal nog tien keer erger vir sy godsverloëning bedien word, as wat ons almal op die voorsabbat bedien was! Hy moet eers goed voel en betaal word vir die openbare grap wat hy hom met ons veroorloof het!

23. Dat Henog nie aan `n God sou glo nie, glo ek net so min as wanneer iemand met my sou twis en beweer dat ek nie bestaan nie!

24. Maar hy het ons goed aangevat en ons het almal daar ingetuimel; so is dit en nie anders nie! 

25. Maar ek sal hom ook daarvoor sodanig op sy plek plaas dat hy sal bly vassit soos `n klip wat in die diepste plek van die see geval het!

26. Wat se antwoord sal Hy My wel kan gee as ek ronduit in sy gesig sou sê: 'Henog, jou snode hoëpriester, jy het nou dubbel verloën vanuit jou groot blindheid! Want as daar sedert die ewigheid al by voorbaat geen JaHWeH was nie, dan het jy immers slegs in die wind gespreek.

27. Want die blinde toeval het jou beslis nie wyser gemaak as ons nie; en waarom sou juis jy nou meer wees as ons, aangesien ons tog vir onsself nie minder klinkklare dwaasheid is `n as wat jy vir jouself is nie en noodsaaklikerwys daardeur ook vir ons! 

28. Maar as daar `n ou JaHWeH bestaan, dan is jy sondermeer duidelik `n leuenaar in al ons oë!'

29. Broer, wat kan hy my hierop antwoord?!"

30. En `n vierde sê saam met die eerste twee: "Niks of hoogstens: 'Dus staan ek soos `n esel voor julle en is my hoëpriesterskap `n hol wind!'

31. Maar wat Abedam betref, dink ek, dat ons ons op die punt moet verenig en vir die wyse hoëpriester duidelik bewys dat Hy onfeilbaar JaHWeH Self was, wat dit immers duidelik uit Sy woorde en dade laat blyk het, as ons dit maar enigsins in ag neem!

32. En ontken hy dit daarna, dan sal ek hom eenvoudigweg vra: 'Broer, wie het jou dan tot hoëpriester gemaak?

33. Is Hy niks, dan is jy dit ook, - daarom kan jy netsowel jou hoëpriesterskap neerlê; want so `n amp pas nie `n godloënaar nie!'

34. Wat kan hy of iemand anders ons daarop antwoord?"

35. Met die voorstel was al vier dit eens en die eerste staan op en sê: "Broer, as ons dit ook op die punt eens is, laat ons dan gaan en ons saak besleg!

36. Waarlik, ek brand van nuuskierigheid wat uiteindelik daar sal uitkom! Met Henog is ons so goed as heeltemal klaar! Laat ons dus gaan! Amen."

Die uiteensetting tussen die viertal twyfelaars en Henog

163. En al vier staan op en gaan weer, so toegerus, na die hoogte. Daar aangekom, begin hulle dadelik te beraadslaag wie hom dan wel die eerste tot Henog sou wend.

2. Na `n lang heen en weer gepraat, sê die eerste vir die ander drie: "Weet julle wat, ek het `n goeie idee: Laat ons nie self kies nie, maar dit so doen, dat ons afwag totdat Henog, of iemand anders, ons sal nader en een van ons self sal aanspreek!

3. Wie dan aangespreek word, die gee ook dadelik `n korrekte antwoord en wel so dat iedereen vanaf die eerste oomblik sal merk, hoe dit eintlik met hom en met ons daarvoor staan! En as daar niemand in ons nabyheid wil kom nie, dan weet ons immers ook hoe sake met ons staan; en as ons dit weet, dan hoef ons immers niks anders te doen nie as om om te draai en die ergerlike hoëpriester vir altyd die rug toe te keer! 

4. Waarom, dit sal julle sekerlik nog beter insien as ek! Sê my of julle hiermee saamstem!" En almal stem met die voorstel in.

5. Maar toe Henog hulle in die oog kry, gaan hy dadelik na hulle toe, dit wil sê, in opdrag van die heilige Abba en vra terstond aan die eerste van hulle: "Nou, broer, welke oplossing het julle in julleself gevind? Laat My dit uit die grond van julle hart weet!" 

6. En die eerste versamel sy moed, vir sover Sy groot verleentheid dit vir hom toestaan, en gee Henog die volgende antwoord, met `n taamlike onvaste stem: "Liewe broer Henog! Ek en ook my broers kan jou op jou vraag op die oomblik geen ander antwoord gee as net dat ons dit van harte betreur dat ons jou nie kan help nie, as jy nog verder jou vroeëre standpunte in erns staande hou, as gevolg van `n blindheid, wat nie jou eie skuld is nie! 

7. Is jy egter `n ander mening toegedaan as wat jy ons vroeër meegedeel het, dan skuil daar, of boosheid en hoogmoed in jou, of jy het `n dwase grap met ons armsaligheid gemaak, sonder om te dink hoe diep dit jou arme broers sou bedroef! 

8. In die geval is jy met jou hele hoëpriesterskap selfs nie die slegste antwoord van ons werd nie! 

9. Maar dat die een of die ander by jou die geval moet wees, het ons dadelik ontdek deur jou waardelose bewyse vir die onsinnigheid van jou stellings, - vandaar dat jy ons ook dwase genoem het, terwyl ons, net soos jy, geen dwase is nie en net so goed weet om JaHWeH nie te verloën soos jy nie!

10. Dit is die hele oplossing wat ons voorlopig vir jou gevind het!

11. Na gelang die rede van jou dwaasheid kan jy dus, oftewel ons medelye, oftewel ons totale misnoeë as oplossing aanneem!

12. Maar ons hoop dat jy ons hierdie keer beter as voorheen sal begryp!"

13. En Henog antwoord die viertal en sê: "O broer, julle het die oplossing presies gevind waarvan ek gehoop het dat julle dit sou vind!

14. Slegs die rede waarom ek, volgens julle, die stellings na vore gebring het, was in die geheel nie korrek nie. Want as dit so was soos wat julle gedink het, dan sou ek stellig nooit `n woord tot julle gerig het nie; maar ek het om `n heel ander rede so met julle gepraat, sodat julle reeds lang slapende gees gewek sou word! Nou is julle gees gewek en sodoende het julle My ook die gewenste oplossing gebring en my siel verheug haarself daaroor!

15. Dat ek egter in die geheel geen leuenaar, maar `n ware broer, volgens die goddelike orde, wil wees, sal julle kan insien uit wat volg:

16. God is tog sekerlik geen leuenaar as Hy weliswaar oral volledig aanwesig is nie, maar tog nêrens deur iemand gesien kan word nie, tensy Hy hulle volgens Sy Ewige orde as Vader aan Sy kinders wil toon om hulle dan te onderrig en op te voed tot die Ewige lewe!

17. Die rede waarom ek JaHWeH vir julle verberg het, was dat julle in julle hart so goed as niks met JaHWeH te doen wou gehad het nie, maar slegs Sy Naam in julle mond geneem het, en nie ook in julle harte nie!

18. Wat se baat het iemand, maar net by die dooie Naam, as dit nie met die lewende in sy hart ooreenkom nie?! Ja, ek sê vir julle, dit is `n klinkklare godverloëning!

19. En omdat ek dit in julle gesien het, het ek dit op my geneem om dit vir julle so voor te stel asof dit vanuit myself gekom het en daardeur het ek julle gewek.  

20. Sien, so staan die sake! Julle het JaHWeH nou selfs in Abedam gevind en het daaroor eens geword; so is die sege van julle hart immers beslis! 

21. Volg My daarom nou vir `n hoëre wyding, sodat julle helder kan insien of ek `n waardige hoëpriester is of nie!

22. Want daar is nog Eén in ons midde wat julle almal die korrekte inwyding oor God en My sal gee! Amen."

Die volkome godsbegrip van die vier twyfelaars. Die wysheid as vrug van `n lewende hart

164 Daarop lei Henog die viertal self na die heilige Abba en sê daar vir hulle: "Broer, sien, hierdie vir julle nog volkome onbekende, is Hy oor wie ek julle so flussies vertel het dat Hy julle eers die hoëre wysheid oor JaHWeH en dan ook oor my sal meedeel! - Luister na Hom en volg Hom! Amen."

2. En dadelik tree Abba na hulle toe en vra hulle: "As die verlies van JaHWeH deur die woorde van Henog julle so in die war gebring het, dat julle hart selfs vyandig gestem was jeens die hoëpriester, sê My dan welke voorstelling julle van JaHWeH het!"

3. En die eerste van die vier neem onmiddellik die woord en sê taamlik moedig:

4. "Goeie man, vriend en broer, dit is wel buitengewoon moeilik om `n korrekte antwoord te vind op dit wat jy vra, - maar dit is nie so moeilik om jou oor algemene idees oor JaHWeH mee te deel nie, dit wil sê, soos wat dit by ons en onder ons algemeen gangbaar is; verneem dit dan!

5. Onder God verstaan ons die Oerkrag wat die gehele oneindigheid vul en ewig bo alles volkome is, en Hy van Homself allerweë uitermate bewus is.

6. Hierdie Krag kan Haar oral uiter, daar Sy in feite die geheel volmaakte, absoluut vrye wil is, wat volgens die idees werk wat in Homself ten grondslag lê. Die idees ontwikkel hulle in hierdie wil en in Sy eie, uit voortdurende werksaamheid ontspringende lig, in eindelose volheid en grootste helderheid.

7. Sien, dit is ons algemene voorstelling van God. Wat origsins die substansiële wese van hierdie eindelose, Ewige oerwilskrag betref, dit gaan ons begrip dermate te bowe, dat ons onmoontlik `n geldige uitspraak daaroor kan maak.

8. Vermoedens kan en mag nooit as leerstellinge opgegee word nie!

9. Aan die ander kant kom dit altans vir my en sommige ander voor, dat hierdie eindelose wilskrag hom nagenoeg dieselfde as ons liefde moet uiter, omdat alles wat ons ook maar beskou, die onmiskenbare getuienis in hulleself dra.

10. Selfs die klip, die lewelose, swyg nie op die punt nie, maar spreek in `n sekere sin as volg deur Sy wese: 'Omdat my dele vir my kosbaar is, hou ek hulle vas aan my magtige sentrum!'

11. En as `n klip dit al onmiskenbaar laat sien, dan is alle ander dinge tog nog sprekende getuies daarvan en ons, mense met `n selfbewussyn, het die allermeeste, aangesien ons almal in wedersydse liefde verwek was! 

12. Volgens die grootse vermoede durf ons dan ook te beweer, dat God in Homself die suiwerste en mees heilige liefde is en Hom vanuit hierdie liefde kan uiter as JaHWeH of as die goeie, wyse en almagtige Skepper van alle dinge in die mens en ook daarbuite eweneens as `n mens weliswaar altyd slegs in die mees volkome sin, en wel in die mens as die suiwerste liefde tot Sy goddelikheid en buite die mens as `n magtige werkende krag oftewel in `n sigbare, menslike gedaante, waaraan Hy egter, soos wat aan te neem is, natuurlik nie gebonde is nie.

13. Sien, liewe, goeie man, vriend en broer, dit is in Sy algemeenheid dan ook alles wat ons oor die wese van God weet! Nou is dit aan jou om ons mening goed te keur of te laak!"

14. En Abba sê daarop vir die viertal: "Jou antwoord was volmaak; want dit is werklik soos wat jy dit hier meegedeel het!

15. Maar tog het al die wysheid geen enkele nut vir julle as sy `n werk is van eie nadenke of van dit wat aan julle onderrig is nie!

16. As so `n wysheid werklik vir julle tot nut sal wees, dan moet sy tot `n lewende, duidelik gevoel in die hart word, of wat natuurlik die allerbeste is, sy moet uit die bewussyn van die hart voortkom.

17. Is die een of die ander die geval, dan sal die daardeur gewekte eie lewenskrag as `n voortdurende getuie optree en sal aan iedereen duidelik verkondig dat God die suiwerste en mees heilige Liefde Self is, waarin geen enkele wese, en wel die allerminste die ware kinders van hierdie liefde, ooit ten gronde sal gaan nie!

18. Vir diegene wat God nie op hierdie wyse gevind het nie, is God so goed as geen God vir hom nie, omdat Hy geen God van die lewe is nie, maar slegs `n God van `n spekulasie van die menslike vernuf; die spekulasie bly vir so lank orent, totdat sy deur `n ander een verdring word.

19. Maar wie God in en vanuit Sy lewensgrond gevind het, die het Hom wesenlik gevind en geen enkele mag sal ooit nog in staat wees om Hom te verdring nie!

20. Sien, so is dit in werklikheid! Gee My nou julle mening oor Abedam en oor die hoëpriester Henog te kenne, sodat Ek julle ook in die opsig kan korrigeer! Amen."

Die drievoudige wese van Abedam, die hoë, en die wese van Henog as werktuig van die Heer

165 En die eerste van die vier sê vir die ander drie: "As julle dit goedvind, dan sal ek die woord voer; maar as iemand van julle wil spreek, dan vind ek dit ook goed!"

2. En die ander drie sê: "Broer, spreek jy, jy is al aan die woord; ons is immers één van sin en één van opvatting!"

3. En so begin die eerste dadelik en nou nog vryer as netnou net die woord te voer en sê:

4. "Goeie man, vriend en broer, daar ek uit jou woorde opgemaak het, dat ook jy oor `n hoë graad van wysheid beskik, wil ek nou dan ook ooreenkomstig die hoë wysheid teenoor jou, die woord neem om my volle hoogagting en erkenning van jou hoë wysheid aan die dag te lê; en wil ek dan ook toegewend oor die volgende verneem:

5. Wat Abedam betref, wat Hom drie volle dae in ons midde opgehou het, onder die verrigting van sulke buitengewone wonders, het ons die volgende mening, wat ek jou nou baie presies te kenne wil gee.

6. Abedam is `n tweevoudige wese, ek sou selfs wil sê `n drievoudige wese!

7. `n Tweevoudige wese is Hy omdat Hy in Hom duidelik `n menslike en `n goddelike natuur uitgespreek het: `n Menslike in Sy verskyningsvorm, wat by ons was en daarmee in alles volkome ooreenkom; voorts in Sy woorde en dade `n goddelike natuur, omdat `n woord by Hom eintlik as `n volbringde daad was om te aanskou. 

8. Die eenvoudige mens kan weliswaar ook verskillende dinge bedink en wil, maar Sy gedagtes en Sy wil is slegs heel subtiele skeppings in homself, wat ewenwel in hulle allereerste stadium nooit sigbaar kan verskyn nie, maar eers na moeisame ondersteuning van meganiese en organiese kragte, waardeur ons innerlike skepping pas, weliswaar hoogs onvolkome, nagebou word. 

9. So kan ons byvoorbeeld `n volmaakte grasplant vir onsself voorstel en dit dan ook uitspreek. Daardeur is dit as`t ware ook in ons geskape; maar so volkome as wat ons dit vir ons kan voorstel, kan ons dit onmoontlik buite ons plaas. Ons wese is immers afhanklik en noodsaaklikerwys beperk, en ons kan daarom nie iets skep in die oneindige wese van God, maar alleen maar in die ruimte van ons eie wese en dit op die kleinste skaal, soos wat die Godheid dit doen in die ruimte van Sy oneindige wese.

10. Maar heel anders was dit met Abedam, wat niks anders was as JaHWeH is nie, wat in staat is om Hom in iedere vorm te uiter! Want deur die menslike vorm in Abedam werk die Godheid vanuit Sy oneindigheid, en wat die mond van Abedam derhalwe gespreek het, moes immers `n volbringde werk wees, omdat alle dinge wat ons sien, niks anders kan wees as gedagtes en woorde wat in die oneindige Godheid ook self oneindig voorhande moet wees nie. En as dit deur die Godheid Self uitgespreek word, moet dit ook wel sigbaar wees, net soos wat in onsself elke gedagte en elke woord wat ons vir ons en in ons, min of meer duidelik uitgespreek het.

11. Sien nou, liewe, goeie man, vriend en broer, so is dit! Iemand kan weliswaar iets daarteen inbring en sê:

12. 'Wanneer dit dan so is, hoe sit dit dan met die dikwels voorkomende wonderkrag in die gewone mens, as God se gedagtes hom gehoorsaam?'

13. Maar dan sê ek: Dan het die mens self tot uiting van die Godheid geword, wat deur hom op `n kleiner skaal werk, soos wat Hy op, vir ons, grootste moontlike skaal deur Abedam gewerk het. 

14. En so lê dan die goddelike werksaamheid, nie in die wese van die mens nie, maar alleen in die wese van God, wat Hom deur `n mens op die een of ander wyse wil uiter!

15. En so is dit ook met Henog, wat op homself niks meer of minder is as ons almal is nie, naamlik `n heel gewone mens; maar as God hom deur Abedam beroep en bestem het tot hoëpriester, of tot `n orgaan waardeur Hy Hom voortdurend in menslike vorm tot die mense wil uiter, dan is Henog, as God Hom deur hom deur woord of daad uiter, byna wat Abedam Self was, naamlik `n heilige of bevoegde middel waardeur die oneindige wese van God Hom plaaslik en tydelik wil uitdruk.

16. Maar Henog as mens, kan vanuit homself net so weinig doen as ek; maar as hy tot iets in staat is, dan is alleen God daartoe in staat deur Henog, - dit sal Henog beslis nog beter insien as ek, omdat Hy `n wyse is wat alles deursien!

17. Ek het egter reeds vroeër gesê, dat Abedam ook as`t ware `n drievoudige wese is; dit lê daarin beslote, dat juis hierdie Abedam, soos wat ek tenminste glo, die volheid van die goddelike krag in Hom bevat het, deurdat Hy volkome as die suiwerste liefde in God as`t ware selfstandig opgetree en gespreek het en vanuit hierdie selfstandigheid gehandel het, asof, nie Hy aan die Godheid nie, maar die Godheid in al Sy volheid aan Hom onderworpe was.

18. En wanneer dit onmiskenbaar so is, is Abedam immers drievoudig, naamlik: Die Godheid Self, vanweë die Liefde; verder die werkende Almag van God Self, weens die suiwer liefde van die Woord; en ten slotte die Liefde Self, omdat Hy die Godheid met al Sy eindelose magsvolheid Self is!

19. Sien, dit is nou ons idee oor Abedam en Henog! Ek het dit aan jou weergegee soos wat ons dit gevind het. Dit is nou weer aan jou om dit goed of af te keur; want slegs die wysheid kan die wysheid keur en belig! God sy egter alle eer vir ewig! Amen."

Die verskil tussen die skranderheid van die verstand en die wysheid van die hart

166 En Abba sê daarop vir die spreker en ook vir sy broers: "Ek sê vir julle, julle het My `n heeltemal korrekte antwoord gegee, en dit is soos wat jy dit nou belig het!

2. Maar dit alles het uit jou denke, deur die verstand en jou wêreldse skranderheid voortgespruit, op grond waarvan jy ook `n volkome opregte man is.

3. Maar aangesien jy dit alles langs die weg van die ryp denke en oorwegings gevind het, het jy daardeur wel die sintuie van jou siel `n tydlank laat oplewe; maar jou gees is daarmee nog in die geheel nie gewek nie, hy het selfs nog nagenoeg dood gebly! Dat dit so is, sal jy alles duidelik deur middel van enkele klein gelykenisse insien! 

4. Die siel en haar sintuie is die blomme van die gees. Wanneer jy `n lelie, wat nog nie heeltemal oopgegaan het nie, van haar stingel afbreek en jy plaas haar vervolgens in die water, dan sal sy ook wel daar oopgaan en haar uiterlike vorm en haar geur sal dan heeltemal lyk soos die ander, wat hulle aan die stingel ontplooi het. Maar wanneer dit dan later om die rypword van die lewende saad gaan, sien, dit sal ten gronde gaan saam met die verdorde en ten dele vergane blom; want die lewe van die saad stam nie van die blom af nie, maar alleen van die wortel, wat in die van lewe versadigde aarde skuil. Die blom is alleen bestem om die vorm van die saad te ontwikkel, oftewel die liggaam van die saad.

5. Nou sien, presies so is dit met die mens, wanneer hy slegs na die suiwer wysheid gryp; want die wysheid op haarself is dan niks anders as `n leë ontplooiing van die blom van een of ander plant, wat van die wortelstok geneem of daarvan geskei is en geen lewe tot stand kan bring nie, omdat sy geen wortel en geen aarde het nie, maar slegs suiwer water, wat op sigself geen lewe het nie, maar alleen die vermoë om die lewe vry te maak uit die aarde en die wortel in staat te stel om daardeur die lewe uit die aarde op te neem.

6. Die liefde is egter die wortel van die boom van die lewe. Die hart of die gemoed, wat hom in die gevoel uitspreek, is die aarde. Wie dus vrugte van die lewe wil oes, moet die aarde bemes en voedsel aan die wortel gee; dan sal aan die stingel, wat op die gesonde wortel leef, nie alleen die blom nie, maar ook tegelykertyd die lewende saad baie goed gedy.

7. Jy het Abedam en Henog volkome waarheidsgetrou begryp, netsoos die lelieblom wat van die stingel geskei is en waar die blom vervolgens in water oopgegaan het, teenoor die blom wat haar aan die stingel ontplooi het. Maar as jy die saad begin te soek, waarlik, dan sal jy geen saad vind nie, omdat daar geen wortel en geen aarde aanwesig is nie! - Begryp jy dit?

8. Luister na nog `n gelykenis! Sien, in die somer pryk baie plante op die bodem van die aarde; maar wanneer die winter as die sterk beproewer van die lewe kom, rig hy alle skeppings van die lig ten gronde, - slegs die wortel en die geheel ryp geworde saad is hy nie in staat om te dood nie!

9. Sien, so is dit ook met jou insig oor Abedam en Henog! Die verstand sal Abedam en Henog so lank vashou as wat hulle tasbaar vir jou verstand aanwesig is en dit sal ook oor hulle nadink solank as wat dit nie tot `n bevredigende eindresultaat gekom het nie; maar as hy dit gevind het, dan het die son vir die verstand ondergegaan en het die winter sy intrede gemaak.  

10. Die insigte sal begin om af te sterf en oor te gaan in die dood, wat suiwer valsheid en verdorwenheid is en soos skimmels en swamme lyk, wat geen wortel en geen saad het nie. 

11. Maar as Abedam en Henog deur die liefde in die hart opgeneem is, dan sal dit tot `n boom word onder wie se takke selfs die geeste van die hemel sal skuil.

12. Want dan sal Abedam die wortel wees, en Sy woord die aardryk waaruit dan allerweë `n Henog as `n ryp saad vol lewe sal voortkom; en die blom van die stam sal opreg wees en sal die saad self die korrekte vorm en `n korrekte, vaste bekleding gee waarin die lewe ewig sal kan bly! - Begryp julle dit?

13. Ja, julle begryp dit nou soos wat die waterblom soos `n volkome blom lyk; maar as julle alleen maar in die water van julle verstand sal bly, dan sal daar vir julle geen lewende saad uit die begrip groei, soos wat ook uit die waterblom geen saad opgroei nie! 

14. Maar Ek sê vir jou: Omgewe jou blomstingel wat van die wortel geskei is, met die goeie lewende aarde van jou hart, en begiet haar dan onafgebroke met die lewende water wat nou uit My mond gevloei het, dan kan jy tenminste nog die saad tot rypheid bring, wat dan opnuut in jou aardryk sal uitsaai, sodat daar vir jou dan ook `n nuwe wortel van die lewe sal ontstaan, wat deur geen winter meer beskadig sal word nie; want sonder wortel is daar geen lewe moontlik nie!

15. Jy verbaas jou nou wel oor My wysheid; maar Ek sê vir jou: Soek, sodat jy jou in die eerste plek oor My liefde sal verwonder, dan sal My wysheid jou nie meer so erg verbaas nie, maar wel die Ewige lewe, wat die liefde is en die oorsprong van alle wysheid!

16. As iemand jou `n mooi blom skenk wat jy nog nooit gesien het nie, dan verskaf dit jou groot vreugde; maar Ek gee jou die hele plant! Sit dit in die aardryk en jy sal dan die wortel, die blomme en ten slotte selfs die saad van die lewe oes!

17. Begryp dit! Is daar nog iets vreemd vir jou, - sien, hier is Ek en daar staan Henog; vra, en ons sal vir jou en iedereen vanuit die wortel antwoord! Amen."

Die woord van God as die lewende water. Die gelykenis van die reënwater, wat beter is om plante te begiet as bronwater

167 En hoogs verwonderd oor die groot wysheid van die vreemdeling, sê die eerste van die vier daarop: "Luister, goeie man, vriend en broer, niks in jou woorde is onbegryplik vir my nie; want jy het jou duidelik uitgedruk, en die beeld van die afgeplukte lelie, waarvan die blom sonder saad in `n beker met water oopgaan, was uitermate treffend, en ons het presies begryp wat jy daarmee vir ons wou sê.

2. En ek sien ook volkome in, dat dit alles volmaak in die hele natuur en des te meer in die van die mens, onfeilbaar gegrondves is; maar teen die einde van jou toespraak het jy jou iets laat uitglip, omdat jy enigsins in `n gemoedsbeweging geraak het, - en daaroor moet ek wel opmerk, liewe, goeie man, vriend en broer, dat ek dit nie so goed kan plaas nie!

3. Want jy spreek oor jou woorde asof dit lewende water sou wees, waarmee ek die afgebreekte blomstingel vlytig moes begiet, waardeur ek dan tenminste `n saadjie – hoewel nie dadelik nie, die wortel kry, wat ek dan om te begin in my aarde sou kan strooi om opnuut `n wortel, stingel met blom en daaruit dan ook die nuwe saad vir die Ewige lewe te kan verwerf!

4. Dit is alles korrek, ontstellend wys en helder; alleen hoe jy jou woord tot lewende water kan maak, of liewer hoe ek dit moet doen, - sien, goeie man, vriend en broer, dit is wel `n bietjie gewaagd, altans dit is my voorlopige mening, omdat ek dit nog nie begryp nie!

5. Maar wil jy die broederlike voorkomendheid hê om jou nog iets duideliker daaroor uit te spreek, dan kan jy ook volledig daarvan verseker wees, dat ek en ons almal, inderdaad elke woord van jou sal eer en sal probeer om dit in ons harte tot `n lewende wortel en tot lewende saad te verhef! 

6. Ons versoek jou daarom om dit te doen, as jy wil!"

7. En die mees heilige Abba open daarop Sy mond en sê: "Jy het waarlik die beste vraag gestel; want Ek sê vir julle: Alles hang daarvan af of julle dit korrek opvat!

8. Wie nie begryp waarom My woord lewende water is, die begryp ook geensins wat God is, wat Abedam en wat Henog is nie; want alleen die lewende water kan dit volledig vir hom onthul!

9. Aangesien die ware, innerlike kennismaking met die mees lewende water dus die voorwaarde daarvoor is, kan `n mens hom afvra: Waarom is die woord uit My mond lewende water?

10. Dit sal julle ook deur `n getroue beeld insien; luister dus:

11. Jy het tuis `n tuin. Daar het jy verskillende goeie plante ingeplaas. En as dit in die somer af en toe baie droog is, dan begiet jy die plante met goeie water, sodat hulle nie verdroog en afsterwe in die droë aarde van jou tuin nie. Maar ondanks jou vlytige gietery word die plante maar trietserig en jou oes is dan ewe skraal en die bodem het die behoefte aan lewende voedsel wat alleen maar bestaan uit `n geseënde reënbui uit die wolke aan die hemel.

12. Vanuit jou wysheid sê jy self: '`n Droë jaar is `n gesel sowel vir die plante, as vir ons maag en ons huid!' 

13. Waarom beskou jy die reënwater eintlik as beter en voedsamer as wat jy uit jou kruik oor die plante giet? - Antwoord My daarop vanuit jou wysheid!"

14. En die spreker antwoord: "Dit is baie natuurlik; omdat die bronwater uit die aarde reeds sy lewende krag aan die aarde afgegee het, voordat dit kragteloos na die oppervlak van die aarde kom; die reënwater val met die nog onverswakte oorvloed aan lewende krag op die aarde, waar dan `n enkele reëndruppel vir die plantewêreld kosbaarder is as `n hele kruik gevul met die suiwerste bronwater! - Ek dink dat die antwoord korrek is!"

15. En die heilige Abba antwoord hom: "Geheel korrek; beskou nou ook My woord as reën uit die hemel van alle lewe, dan sal die lewe van My lewende woordewater heeltemal geen raaisel meer vir julle wees nie en Abedam sal saam met Henog baie duidelik voor julle staan in die volheid van Sy goddelikheid! Begryp dit! Amen!"

Die vier wêreldse wyses herken die Heer in die vreemdeling. Die wysheid en die liefde as die lang en kort weg vir diegene wat na God soek

168 Na hierdie woorde van Abba begin die viertal hulle buitengewoon te verwonder en die een sowel as die ander dink by homself: "Daar is tog waarlik iets besonders met hierdie man aan die gang!

2. Wie en wat is Hy dan en waar moes Hy vandaan gekom het? Waarlik, die man spreek net asof Hy JaHWeH Self is!"

3. Hier tree al vier `n bietjie terug, nadat die eerste aan die voor hom nog vreemde Abba gevra het om hulle te verskoon en hulle beraadslaag oor die baie wyse vreemdeling. 

4. Die eerste vra aan die ander drie: "Broer! Net so goed soos ek, het julle ook die woorde van hierdie onbekende man verneem en dit sekerlik ook begryp soos wat ek dit begryp het! Wat dink julle van hom? Wie is Hy? Wie kan Hy wees?"

5. En die tweede sê daarop: "Broer, jy weet, dat ek in bepaalde gevalle die plank nog nooit ver misgeslaan het nie en daarom is ek ook nou van mening dat my hamer nie so ver langs die spyker sal neerkom nie!

6. Die beeld van die tuin, die water, die vergelyking van die bronwater met die reënwater en ten slotte die vergelyking van ons woorde met die reeds kragtelose bronwater, Sy eie woorde met die lewende reën uit die wolke van die hemel en dan heeltemal aan die einde, nog die duidelike aanwysing oor die aanwesigheid van Abedam, laat by My altans geen twyfel meer bestaan dat JaHWeH agter Abedam skuil nie!

7. Sien broer, dit is die oordeel wat hom onherroeplik aan My opdring, en tegelykertyd ook my hele wese met so `n salige vreugde vervul wat ek nog nooit voorheen gevoel het nie!

8. Daarmee wil ek my mening egter aan niemand opdring nie, - en ek sou ook baie graag julle mening wil hoor!" 

9. En die derde antwoord dadelik daarop: "Broer, soos wat dit altans vir My voorkom, blyk hierdie broer bepaald nie ongelyk te hê nie! Ek wil ewenwel nog nie my volle ja daaraan toevoeg nie; maar as julle almal dieselfde mening op hierdie punt het, dan sal ek sekerlik nie die nee uitspreek nie! 

10. Dat hierdie man meer moet wees as maar net `n gewone mens, laat elke woord van hom oorduidelik sien; maar of Hy nou direk Abedam JaHWeH Self is, of dat slegs Sy gees deur hom, die vreemdeling, spreek, dit moet nog gesien word.

11. As dit slegs van My afhang, dan sou ek eerder vir Sy regstreekse, as vir Sy indirekte aanwesigheid stem, sonder om daardeur ook maar die minste afbreuk te doen aan die sienswyse van die ander!"

12. En die vierde open sy mond en sê: "Broer, ek dink dat as ek volledig met jou opvatting instem, ook ek nie ver daarnaas sal sit nie! Nou moet ons voorman nog net spreek en dan sal dit spoedig blyk na welke kant die meerderheid van die stemme deurslaan!"

13. En die hoofspreker sê daarop: "Broer, ons is dit volkome eens! Want dit was dadelik, na Sy eerste woorde, al my heimlike mening, en dit verskaf my nou groot vreugde dat ons so geheel en al één van hart en één van sin is! Maar nou rys die vraag: Hoe sal ons dit aanpak, - hoe gaan ons Hom weer benader? Watter offer sal ons Hom bring? Hoe sal ons onsself ten opsigte van Hom gedra? Wat sal ons nou vir Hom sê, Hom, aan wie ons geheimste gedagtes reeds baie ewighede bekend was, nog voor ons deur Sy almagtige woord denkende en voelende mense geword het?

14. Hy, wat eens deur één woord hemel en aarde en alle tallose skepsels geskape het, het nou soveel woorde tot ons gespreek! - Sê my, bedink net, wat kan, wat sal daar gebeur?!"

15. Hier tree Abba plotseling in hulle midde en sê: "Kinders, vriende en broers! My hart beleef `n groot vreugde aan julle; want julle het My waaragtig, soos wat dit vrye mense betaam, gevind. 

16. Maar julle weg tot My, julle Ewige, heilige Vader, was `n moeisame weg; want die wysheid maak klein en moeisame treë, terwyl die liefde met die deur in huis val. Maar verheug julle van harte, noudat julle My so gevind het; want Ek, God die Almagtige, is immers sigbaar in julle midde as julle mees liefdevolle Vader!

17. Kom almal aan My hart, en voel dat Ek waaragtig julle Ewige, heilige, liefdevolste Vader is! Kom, kom! Amen."

Die liefde as die ware godsdiens en as die ware offer. Die Heer word weer onsigbaar

169 En onmiddellik kom almal nader gehardloop, nie slegs die viertal nie, maar almal wat hulle op daardie tydstip op die hoogte bevind het en omarm vir Abba, met trane van vreugde en liefde; almal prys en loof Hom in hulle hart - en gee Hom sy eer.

2. Hy seën hulle almal en sê ten slotte vir hulle: "Kindertjies, julle almal het nou in My die ware Vader en God aanskou; julle het My met liefde omring, omdat Ek uit liefde na julle toe gekom het. Glo nou vas in julle hart, dat Ek alleen die ware, goeie, heilige Vader is en die enige Heer van hemel en aarde, God van alle mag, krag en gesag, Skepper, Bestuurder en Instandhouer van alle dinge en die enige, volkome lewe Self, omdat Ek die Ewige en eindelose Liefde en Wysheid Self is!

3. Glo dit dus vas in julle harte en voel werklik dat, deur My liefde, die Ewige lewe volkome in julle is, dan sal julle altyd gelukkig wees hier én aan ander kant in die Ewige huis van My liefde en My wysheid! Hier sal julle gelukkig wees, omdat julle die dood nooit sal sien en ondergaan nie, en aan die ander kant deur die steeds groter innerlike gewaarwording van die eindelose oorvloed van die wonders van My lewe in julle gees!

4. As ware Vader het Ek julle nou geseën; maar seën julle ook My in julle hart deur trou, bestendige liefde, dan sal julle deur julle lewende werke toon, dat julle glo dat Ek die enige, goeie Vader is, wat julle ewighede lank reeds bemin het, nog voor daar ook maar één son aan die uitspansel gebrand het!

5. Wie My eer, sal met sy hand geseënd wees vir elke werk; wie My eer, sal met sy voete op die weë wat hy gaan, geen klip vind nie; wie My eer, sal ook `n geseënde liggaam hê, en geen pyn sal ooit `n vesel van Sy vlees beroer nie; wie My eer, sy mond sal geseënd wees, sodat alle volkere hom sal loof; wie My eer, sal die dood nooit met sy oë sien nie; wie My eer, sal nooit met sy ore `n bose stem hoor nie, maar harmoniese klanke sal hom bekoor; wie My eer, sy hele hoof sal Ek seën met groot wysheid en die krag daarvan; maar wie My in Sy hart eer as die enige goeie Vader, dit is hy wat My eer met Sy hele lewe, omdat hy My eer met Sy liefde, wat sy hele lewe uitmaak; en wie My eer met Sy hele lewe, die sal ook geheel geseënd wees met die Ewige lewe vanuit My, die heilige, liefdevolle, goeie Vader! 

6. Eer julle almal My daarom altyd met julle hart, dan sal die Ewige lewe in julle wees, omdat julle hart vervul sal wees met wat die Ewige lewe is, naamlik met My heilige, almagtige Liefde!

7. Niemand kan My seën met sy hande nóg met Sy voete, met sy liggaam nóg met sy mond, met sy oë nóg met sy ore, maar slegs met `n suiwer, van My heilige liefde vervulde hart.

8. En wie My seën met so `n hart, die seën My ook met Sy hande, voete, met sy mond, met sy oë, ore en met sy hele hoof en met Sy hele liggaam, ja met al sy kragte, en Ek sal daarom ook die hele mens volkome seën tot die Ewige lewe.

9. Maar wie My gedeeltelik wil seën, sal Ek ook, soos wat gesê is, slegs gedeeltelik seën!

10. Bly daarom slegs by die liefde, dan sal julle steeds die volheid van My seëninge ontvang; maar as julle julleself nie net by die liefde hou nie, dan sal My seëninge ook gelyk wees aan julle liefde!

11. Waarlik, Ek sê vir julle, My kinders: Ek, julle Vader, het geen offers nodig en ook geen sogenaamde godsdiens wat My ekstra sou moet eer nie; want Ek is almagtig genoeg om vir ewig elke diens te verrig soos wat Ek dit reeds sedert ewighede gedoen het, sonder julle offers en sonder julle godsdiens.

12. As julle My egter wil dien, dien dan mekaar wedersyds in My vaderliefde, dan sal julle waaragtige dienare van God wees!

13. Wie wil offer, laat hy in sy hart offer! Laat hy My vaderliefde in sy hart ten offer bring; so `n offer sal Ek altyd met welgevalle aansien!

14. Nou weet julle alles lewend in julle; neem dit altyd werklik in ag en handel daarvolgens, dan sal die volheid van die Ewige lewe uit julle lendene stroom en sal daar die woning van die dood vernietig vir ewig, ewig, ewig! Amen.

15. Henog is My mond by julle; luister na hom, en Sy woord sal julle seën of rig volgens die hoedanigheid van julle hart! Amen. Amen, Amen."

16. Hier word Abba weer onsigbaar en verdwyn vir die laaste keer voor die oë van die wenende kinders, dit wil sê gedurende die tyd dat Adam nog geleef het, en was daarna nie meer in die openbaar in die vlees gesien nie, tot aan die groot tyd der tye as Seun van die mens.

Adam se dwase verlange na enkele woorde oor die onsigbaar geworde Heer. Henog se treffende antwoord

170 Na `n taamlike lang tyd begin die vaders hulle eers te herstel en om hulle heen te kyk of JaHWeH nie êrens te sien was nie.

2. Maar `n dergelike moeite was tevergeefs; want JaHWeH het Hom weer in Sy heiligdom verberg en was met geen ander oë meer te ontdek as met die oë van die suiwere liefde in die hart nie. 

3. Nou gaan Adam na `n tydjie na Henog toe en sê vir hom: "Henog, sê iets oor Hom, wie ons oë nie werd was om te aanskou nie, sodat ons nie so verlate voel nie!

4. Want niks is smartliker vir die hart as om dit te verloor wat mens eenmaal met liefde omvat het nie; des te smartliker is dit om Hom nou te verloor wat die enige lewe van ons hart is en daarom die enige voorwerp van ons aller magtigste liefde! 

5. Spreek daarom, Henog, spreek! Spreek van Hom, ja spreek oor niks anders as slegs oor Hom nie; want Hy alleen het nou die grootste behoefte van ons hart geword!

6. Spreek ook nie oor iets wat betrekking op Hom het nie, maar spreek suiwer net oor Hom; ook nie hoe Hy so vol liefde, erbarming en deemoed in ons midde gewees het nie en ons almal gelei en onderrig het en met die grootste sagmoedigheid die van liefde vervulde, mees heilige weg tot Hom getoon het, tot Hom, die beste, mees heilige, mees liefdevolle Vader!

7. Spreek dus slegs oor Hom alleen, liewe Henog! Amen."

8. En Henog open Sy mond en sê: "Waarde vader, jou wens is suiwer soos die water wat daar speel by die wit sand, onder die wit klip wat aan `n suiwer fontein ontspruit; maar dink eens na wat dit beteken: om oor Hom te spreek, om slegs oor Hom alleen te spreek!

9. Kyk na Sy groot woorde om ons heen; onsself is niks anders nie, en wat ons ook maar wil bekyk, is niks anders as God se woord nie!

10. Maar nou wens jy dat ek oor Hom sou spreek, sonder om iets aan te roer wat op een of ander manier met Hom te maak het!

11. Sê My, waardige vader, hoe so-iets moontlik sou kon wees?! Want om suiwer oor Hom te spreek, sonder om die ander op Hom betrekking hebbende beelde en sake en dinge te beroer, is `n volmaakte onmoontlikheid!

12. Mens sou onafgebroke slegs Sy Naam een stuk deur moet uitspreek; maar hoe sou dit al na `n kort tydsduur op julle oorkom?

13. So `n totaal eenvormige woordereeks van een en dieselfde naam, ook al word daarmee ook die allerhoogste en mees waardige voorwerp van ons liefde aangedui, is tog geen toespraak nie?!

14. Daarom moet jy, waardige vader, die wens van jou hart, wat weliswaar op sigself die allersuiwerste is, maar tog nie uitvoerbaar, `n weinig verander, dan sal ek dit stellig dadelik inwillig!"

15. En Adam sien die dwaasheid van sy verlange in en sê ten slotte vir Henog: "Ja, ja, my seun, jy het gelyk, my wens is werklik heeltemal onuitvoerbaar; handel daarom vanuit jou hart, wat baie verwant is met die liefde van die mees heilige Vader, en alles wat jy ook maar oor Hom na vore bring, sal vir my eindeloos welkom wees! Amen."

16. Toe rig Henog die volgende kort woorde tot alle aanwesiges: "Vaders en broer! Het julle nog nooit waargeneem hoe die maan haar oordag van die son onderskei, watter verskil daar is tussen haar lig en die van die son nie?

17. Julle kyk My stomverbaas aan en weet nie wat ek daarmee wil sê nie!

18. Luister maar; ons wil die beeld ietwat duideliker uiteensit!

19. Sien, wanneer die magtige lig van die son vanuit die hoë uitspansel op ons skyn, dan staan die maan beskaamd naas die groot lig van die dag, en `n wolkie glinster in die strale van die son baie kere meer as die maan met al haar nagtelike pronkende skynsel! Eers wanneer die groot lig van die dag volledig ondergegaan het, begin die koue lig van die maan tevoorskyn kom waarnaas ook die kleiner sterre in staat is om op te lig!

20. Sien, presies so is dit nou ook met my! Elke woord oor ons Vader uit my mond sou nou presies so wees soos die lig van die maan naas die van die son; maar wanneer dit aand en nag word, dan sal ook my maan lig gee, asof sy `n eie lig het, en sy sal ook ander sterre om haar heen laat oplig. 

21. Maar solank die groot liggewende woord van God nog in ons skyn, so lank is my maanlig `n ydele dwaasheid; onthef my daarom van die verlangde toespraak, en verkwik julle almal julle nog aan die strale van die groot lig in ons!

22. Want nou sou my woorde soos `n klinkklare verduistering van die son in ons wees; laat ons in die daglig bly solank dit nog daar is! 

23. Maar as hierdie dag eens verby mag gaan, kyk dan eers, vaders en broers, na die maan! - Laat ons nou egter na die huis gaan; want die son gaan al byna onder! Laat ons dit doen! Amen."

Die wonderbaarlike aanvulling van die spyskamers van Set

171 En alle vaders saam met die viertal uit die middag staan na hierdie woorde van Henog op en daal af na hulle wonings. Toe hulle daar aankom, nooi Adam vir Henog en die bekende Abedam en ook die viertal uit die middag uit om die nag by hom deur te bring en die maal in sy hut te gebruik.

2. Daarop begroet die gaste vir Adam met kinderlike liefde en willig sy wens graag in en betree Adam se hut.

3. Adam vra vir Set om die maal gereed te maak en Set sorg ook daarvoor.

4. Hy gaan daarom met vinnige treë na sy woning en dra sy kinders op om drie middelgrote mandjies, gevul met die beste vrugte, melk, bessiesap, water, brood en heuning, te bring.

5. Vinnig hardloop die kinders van Set na sy groot voorraadkamers om die wil van hulle vader te vervul; maar hoe verbaas en droewig kom hulle nie baie gou van die voorraadkamers terug nie, toe hulle dit heeltemal leeg aantref!

6. Toe hulle dit aan Set meedeel, gaan hy self saam die kamers in en sien tot sy groot spyt die woorde van sy kinders bevestig.

7. "Wat moet ek nou doen?" vra Hy aan sy eie hart; maar dit bly nou stom, sodat hy daar geen goeie raad kon vind nie.

8. Hy verlaat daarom sy woning en begewe hom weer na die van Adam.

9. Daar aangekom, vertel hy met `n spytige gesig die buitengewone jammerlike toestand van sy voorraadkamers.

10. Toe die reeds taamlik hongerige Adam dit hoor, word hy bedroef en wend hom ten slotte tot Henog en vra hom of sy voorraadkamers miskien beter voorsien was as die van Set.

11. En Henog antwoord daarop: "Luister, as dit met die kamers van vader Set werklik is soos wat hy ons almal hier verkondig het, is ek by voorbaat daarvan oortuig dat my voorraadkamers nie so armsalig uitsien soos syne nie!

12. Maar ek dink dat vader Set hierdie keer in sy groot ywer nie goed genoeg rondgekyk het in Sy huis nie; staan my nog eenmaal toe om te sê: Set se voorraadkamers is propvol; en vader Set sal nog `n keer daarheen moet gaan, sodat hy dit volledig gevul sal aantref!

13. Want Abba JaHWeH is nie net vervul van liefde en erbarming wanneer Hy sigbaar in ons midde wandel nie, maar Hy is, ook as Hy vir ons oë verborge is, geheel en al dieselfde; daarom sy vir ewig aan Hom al ons liefde, alle lof en alle eer! Amen."

14. En Set sê: "Henog, jy het reg gespreek; die goeie, mees liefdevolle Vader sy al ons liefde en aanbidding! Want Hy het Hom nou groot betoon aan my en buitengewoon barmhartig, want waarlik: My voorraadkamers was tot op die laaste druppel leeg, en nou sien ek dit weer volop aangevul in my hart!"

15. Dadelik gaan Set weer sy woning binne en al sy kinders en sy vrou yl hom tegemoet en roep: "Vader, vader! Ons voorraadkamers is propvol allerlei heerlike en welriekende spyse!"

16. En Set val neer op sy aangesig en wil dank en bid; maar `n stem roep as`t ware uit die hemele: "My liewe broer Set, Ek ken jou tog en jy ken My ook; staan daarom op en sorg vir Adam en sy gaste wat deur My bemin word! Amen."

17. Toe spring Set op en kyk om hom heen, ten einde iets van die heilige Abba te sien. 

18. Maar die stem spreek weer: "Set, waarom soek jy, deur met jou oë rond te kyk? Is jou hart dan nie My huis in jou nie? Gaan daarom maar en bedien die gaste! Amen."

19. Toe gaan Set en voorsien die bekende gaste oorvloedig en vertel wat hom oorgekom het.

20. En Henog antwoord daarop: "So is dit en so sal dit bly, dat dit oor die lewe nader staan as die oog; maar slegs die hart is die Ewige woonplek van die lewe! Daarom aan Hom, die Vader van die lewe, vir ewig die volledige toewyding van ons harte! Amen."

21. Daarop seën Adam die gaste, prys God saam met hulle, en begewe hulle toe ter ruste.

Die eerste kerk/gemeente op aarde. Die sewe bodes van die hoogte in Lameg se paleis te Hanoch

172 Ons het nou al sewe dae lank op die hoogte by die kinders van God gebly en het die stigting van die eerste kerk/gemeente op aarde deur JaHWeH se sigbare aanwesigheid uitvoerig van dag tot dag en woord vir woord saam aangesien en gehoor. Dit is die volledige verklaring van die ses skeppingsdae wat in die Bybel deur Moses genoem word, waaronder niks anders verstaan moet word nie as die grondvesting van die eerste kerk/gemeente op hierdie aarde. Nou kan ons die hoogte weer vir `n kort tydjie verlaat en ons na Hanoch begewe om te sien en te hoor hoe dit daar gaan, en welke veranderinge daar in één week plaasgevind het. 

2. Laat ons dus afdaal! - Wat gebeur hier? Wat is hier aan die gang?

3. Sien, so gaan Kisehel, Sethlahem en nog `n broer, genaamd Joram, na die paleis van Lameg!

4. Wat is hulle wel van plan om te doen, wat gaan hulle daar doen, en watter ysingwekkende gruwelvertonings sal nie alles voor hulle oë afspeel nie? - Luister en kyk! 

5. Die sewe bodes het hulle sedert hulle spoedige aankoms in Hanoch reeds enige male na Lameg begewe. Alles was aan hulle getoon, en dit ontbreek nie aan sierlike dienaresse wat met allerlei verlokkende houdings en aantreklike woorde en gebare om hulle heen draai en ook reeds vier van hulle werklik die kop volledig op hol gejaag het. Daarom het Ek ook op die geskilledag die engel Abel na hulle toe gestuur en daarom is die viertal ook die keer nie aanwesig nie; maar daar het vir hulle nog geen deur oopgegaan na Lameg self nie!

6. Maar hierdie keer was die ander drie vasbeslote en wou ten alle koste na die verblyfplek van Lameg deurdring! - Daarom betree hulle nou juis die paleis.

7. Wat wou hulle dan by Lameg doen, wat hulle nie wou binnelaat nie, maar hulle slegs deur sy nuwe verworwe dienaresse en minnaresse die kop op hol wou bring en wou versmelt?

8. Julle weet wat hy met die Naam van JaHWeH gedoen het; sien, dit kom dus daarop neer dat hy die gat eiehandig moes uitgrawe en die plaat op die voorgeskrewe manier skoonmaak!

9. Wat hulle by hierdie geleentheid alles sal sien, sal julle aan hulle sy baie duidelik saam kan aanskou.

10. Toe hulle by die eerste trap aankom, was dit aan beide kante vol van die mooiste en mees weelderige en bekoorlike vrouens in geheel naakte toestand, en die vrouens kerm met klaaglike stemme en smeek die drie bodes om hulle te red; want anders moes hulle die volgende uur die mees gruwelike dood sterf, omdat hulle die vorige dag nie geslaag het om die ergste vyande van Lameg te vang en daarna oor te lewer aan sy gloeiende wraak nie.

11. Maar dit was slegs `n lis van Lameg. Die drietal deursien terstond hierdie lis en Kisehel sê vir die naakte vrouens: "Luister, julle verdorwe addergebroedsel! Lameg sal julle nie op gruwelike wyse verdelg nie, maar die skerp gesel van JaHWeH!

12. Etter en swere sal julle in lewende lywe verteer in die plasse, moerasse en rioolputte buite die stad! JaHWeH se almagtige wil geskied vir ewig! Amen."

13. Op dieselfde oomblik word die ongeveer sestig vrouens, wat naak daar gestaan het, deur `n vreeslike brandende melaatsheid oorval en hulle loop rasend, tierend en gillend deur die strate, die stad uit na die voorgenoemde plasse, moerasse en rioolputte en stort hulle halsoorkop daarin.

14. Hulle liggame word onmiddellik geheel met etter en swere bedek en hulle vlees begin, terwyl hulle nog leef, te veretter en vreeslik stinkend van hulle beendere los te raak.

15. Hierdeur word die eerste trap gesuiwer. Maar toe hulle by die tweede aankom, ontstaan daar `n nog vreesliker kermgehuil; want ook hierdie trap staan vol naakte vrouens wat deur die lyfwagte van Lameg met die skerpste roede gewoonweg verskeur word.

16. Toe die bloeiende vrouens die drie magtige mans sien, begin hulle nog harder te skree, in die hoop dat die drietal hulle uit die hande van Lameg se lyfwagte sou red.

17. En Kisehel gebied die beulsknegte: "Staak die swaai van julle gesels en bring Lameg se heldinne weg na die plasse, moerasse en rioolputte; daar sal hulle hulle verdorwe metgeselle aantref en saam met hulle, hulle loon deel!

18. Maar julle hand mag voortaan nooit meer `n gesel aanraak nie, anders sterf julle net soos wat hierdie heldinne van die verdorwenheid sal sterf! – JaHWeH se wil geskied nou en vir ewig! Amen."

19. En onmiddellik werp die beulsknegte hulle roedes weg, bind die gemartelde vrouens hulle hande op die rug en sleep hulle toe die stad uit na die plasse, moerasse en rioolputte; hier begin die vrouens eers werklik vreeslik te gil toe hulle die lot van hulle metgeselle sien.

20. Die knegte maak hulle hande los en verlaat hulle; die vrouens werp hulle egter uit vertwyfeling in die moerasse en gaan daar net soos die ander ten gronde.

21. Toe die knegte weer by die paleis aankom, word hulle deur die drietal te kenne gegee, dat hulle hulle tot JaHWeH moes wend en nooit meer die paleis moes betree nie, maar dat hulle, met hulle vrouens, na Farak moes gaan, waar `n ander bestemming op hulle gewag het.

22. Die honderd beuls verlaat nou die paleis en die drie begewe hulle na die derde trap.

Die derde trap in die paleis van Lameg met die hindernisse vir die drie bodes

173 Toe die drie bodes by die derde trap aangekom het, verbaas hulle hulleself oor die groot lis van Lameg; want op so-iets was hulle nie voorbereid nie. 

2. En Ek sê ook self niks daarvan in hulle gemoedere nie, omdat hulle deur so `n buitengewone geleentheid, die krag van die wysheid, wat deur My aan hulle verleen was, des te meer sou versterk. Dus, hoe het Lameg hierdie derde trap versper? 

3. Elke tree lê vol klein kindertjies, en tussen die kinders was naakte moeders met oopgekrapte borste en wanhopig verwarde hare geplaas; die kinders was met toue aan die trappe gebind en die moeders met ysterbande om hulle lendene met stewige kettings wat aan die trappe hang.

4. Toe die moeders die drie magtige mans sien, begin hulle hulleself en die drietal as volg te verwens en te vervloek:

5. "Aan welke hel van die ergste aller satans het julle ontstaan, waardeur ons hier ter wille van julle op die mees angswekkende wyse gekwel moet word om julle toegang tot die snode Lameg, deur ons vreeslike nood te belet?! 

6. Julle noem julleself bodes van JaHWeH! Julle is ontsettende misdadigers! As JaHWeH net so is soos julle, dan is ons monster van `n Lameg, in al sy onmenslike boosheid, soos `n sagte aandbriesie vergeleke daarmee?!

7. Wat het die arme meisies, wat deur Lameg se eindelose wreedheid verlei en verlok was vir sy laagste doeleindes, julle dan ooit iets ergs aangedoen, dat julle hulle sonder barmhartigheid en erbarming na die skandelikste rioolputte en moeraspoele verdryf het, sodat hulle daar met hulle liggaam en siel ten gronde kon gaan?!

8. O, ellendige bodes van die onderste hel waaroor die groot Farak eens onderrig het, - julle durf, na sulke dade, waartoe alle duiwels bymekaar nie in staat is nie, julle nog bodes van JaHWeH te noem?!

9. Lameg het beide sy broers doodgeslaan en derhalwe die tweevoudige dood verdien.

10. Maar JaHWeH het vir Lameg gesê: 'Wie Lameg wil dood, die sal sewe-en-sewentig maal gewreek word!' 

11. Hierdie arme meisies het, net soos ons, nog nooit `n vlieg doodgeslaan nie en julle as sogenaamde bodes van die Ewige liefde van JaHWeH het hulle daarom op die gruwelikste, ellendigste en skandelikste wyse ten gronde gerig en gedood, omdat die, tog al drievoudig ongelukkiges, op gesag van Lameg vir sy gemene oogmerk aan hulle hare in die huis van die gruwels binnegesleep was, deur die beulsknegte, wat julle bowendien vir hulle wreedheid, vry en gelukkig gemaak het! 

12. O ellendige, meer as gruwelike bodes van JaHWeH, as julle van plan is om die monster van `n Lameg te bekeer en weer tot JaHWeH te wend, waarom het julle dan nie eers geprobeer om die ongelukkige meisies te bekeer, voordat julle hulle op so `n gruwelike wyse laat dood het nie?!

13. O sien, dit gaan nie by julle om JaHWeH ter wille te wees nie, wie se bodes julle wil wees, maar slegs om die heerskappy oor die arme volkere in die diepte van alle slyk te verkry!

14. Sien ons aan, hoe ellendig en allerskandelik ons mishandel word en ons, terwille van julle, moet smag onder die afgryslikste druk van Lameg! Sou julle ons ook nie as leuenaars wil uitskel en ons vervolgens ten gronde rig en dood daar buite in die poele en rioolputte nie?!

15. Wanneer julle ellendiges dit wil, verbreek dan ons boeie, want vir `n liefhebbende moeder kan geen enkele dood pynliker en geen enkele hel smartliker wees as hierdie toestand waarin ons onsself nou voor julle moet bevind nie!

16. Wil julle dit egter nie, laat ons dan hier ten gronde gaan en stap oor ons en ons onskuldigste, arme kinders heen na die skandelike gruwelwoning van Lameg en maak van hom `n nog boosaardiger duiwel as wat hy nou al is!

17. Vervloek is die dag wat ons die ellendige lewe gegee het! Vloek oor ons verwekkers, en vloek oor die Skepper, wat ons vir `n dergelike ellende geskape het en `n ewige vloek oor julle, wat gekom het om ons ellende te vergroot!

18. Vernietig ons, as julle dit kan, vir ewig; maar kwel ons nie meer as wat ons tog al gekwel is nie!"

19. Hier was al drie hoogs verbysterd en het nie geweet wat hulle moes doen nie; want die woorde van die vasgeklinkte vrouens en die geween en gehuil van die kinders het hulle geweldig aan die hart begin te gryp.  

Sethlahem maan die slegte vrouens op die derde trap tot boete. Die verslag oor die wonderbaarlike redding van die meisies van die eerste en tweede trap

174 In die begin verbaas die drie hulle oor die lis van Lameg waarmee hy hulle die weg oor die derde trap so doeltreffend versper het.

2. Maar hierdie verwondering was maar net die gevolg van die aanblik van hierdie gruwelik geslaagde versperring. Toe hulle egter die jammerklag van die vrouens gehoor het, het dit vir hulle steeds moeiliker geword en hulle gewete roep steeds luider, omdat hulle die meisies van die eerste twee trappe so afgryslik veroordeel het. 

3. En in hulle gees begewe hulle hulleself daarop, met die volle krag wat in hulle woon, na die poele toe, en haal alle meisies gereinig en weer lewend uit die moerasse en rioolputte. Hulle laat hulle weer na die kermende vrouens toe kom en begin toe eers die volgende woorde tot die klaende vrouens te rig, nadat Ek hulle hart weer volledig daarvoor geopen het; hierdie keer spreek Sethlahem en sy woorde lui aldus: 

4. "O julle slegte vrouens, kyk hier, hier is al julle handlangsters in die ondeug; hulle staan sidderend welbehoue voor julle! In die poele was hulle dood; wie het hulle dan nou uit die ontoeganklike moerasse, plasse en rioolputte gereinig, geheel en weer lewend opgehef en so welbehoue hierheen gebring?

5. Julle geredde meisies! Spreek teen hierdie allerslegste vrouens en sê wie julle gereinig het en wie julle uit die afgrond van die dood getrek het en julle weer opnuut tot lewe gebring het!" 

6. En die meer as honderd-en-sestig meisies sê eenstemmig: "O luister na ons, ongelukkige byvrouens van Lameg en sy knegte, waarvan hy nog vele besit, ofskoon drie dae gelede, sy eerste kneg wat Horadal heet, met die mees uitgelese mag, net soos die eerste kneg, op die hoogte deur die kinders van JaHWeH vernietig was of aan Lameg ontrou geword het!

7. Ons almal was reeds heeltemal dood in die rioolputte; slegs ons arme siele het vreeslik ellendig geswerf bo die moerasse, plasse en modderpoele. Maar opeens het drie groot verligte gedaantes ons jammerlike verblyfplek genader, en ons het weldra in die drie groot verligte gedaantes, die drie bodes van JaHWeH herken. 

8. En hierdie bodes het met `n magtige stem geroep: “Ontwaak om te getuig van die goddelikheid van ons sending!” Toe styg ons gereinigde liggame uit die afgrond en ons het weer daarmee verenig, en word toe deur `n onsigbare mag hierheen gebring en getuig nou voor julle en sal dit altyd bevestig, dat hierdie drie groot manne waaragtige bodes van JaHWeH moet wees!" 

9. En Sethlahem het voorts gesê: “Nou dan, verdorwe vrouens en waaragtige kinders van die draak, - spreek soos julle goeddunk! Hoe is dit nou met julle vorige gekerm?! Sê ons, wie het Lameg die raad gegee om hierdie trap so te versper?! Het julle dit nie gedoen nie?!

10. Het julle die kinders nie gehuur en baie met geweld van die arme moeders weggeruk vir die allerskandelikste doel nie?! Het julle die kinders nie met julle eie hande hier so vasgebind, julleself vir die skyn met kettings aan die trap geketting en julleself, sonder dat Lameg julle ook maar in die minste daartoe aangesit het, julle borste wellustig oopgekrap en vol rooi sap gesmeer het nie?! 

11. JaHWeH het `n tydjie verhinder dat ons julle gruwelike gedaante sien; maar nou het Hy getoon hoe dit is en ons deursien julle nou geheel en al in julle volle arglistigheid! Welke jammerklag wil julle nou opvoer?!

12. Julle het voorheen gevra aan welke hel ons ontspring het; maar nou vra ek aan julle: Uit welke hel het julle dan wel geklim, aangesien julle vir God en Lameg voor ons oë belaster het?

13. Wat se soort mense is julle, dat julle JaHWeH en die Satan tegelykertyd vervloek?!

14. Wat moet daar dan met julle gebeur, omdat die huis van die draak nog veels te goed is vir julle?! - Sê dit, vel die oordeel oor julleself!” 

15. En die vrouens begin te roep: “Vriende van Hom, wie se Naam nooit deur ons gruwelike tong ontheilig mag word nie! Vernietig ons, vernietig ons geheel en al, want vir ons is alle nog so ellendige bestaan `n nog veels te groot barmhartigheid!”

16. Maar Sethlahem sê daarop: “Staan op, neem die kinders en bring hulle terug; gaan dan na die rioolputte, was julle met die ontlasting en doen dan boete tot ons na julle toe sal kom en julle die regverdige loon vir die werke van julle boosheid sal gee!

17. Want so is julle vir elke straf en vir elke hel te sleg! Staan dus op en gaan! - Julle, geredde meisies, gaan na julle blyplek en trek julle aan; kom dan terug en bring ons na Lameg toe! Amen.” 

Sethlahem se woorde en opdrag aan die geredde meisies. Die drie bodes dring deur tot Lameg. Oor die magtelose woede van Lameg

175 Die vrouens ontruim dadelik die trap en huilend spoed hulle hulle met die kinders na buite. Maar die meisies gaan na hulle blyplek toe om hulle aan te trek, kom weldra feestelik en netjies gekleed na die drietal toe terug, val voor hulle neer, vra hulle om vergewing vir hulle vroeëre kwaadaardigheid, waartoe hulle weliswaar meer gedwing was, as dat hulle dit uit vrye wil gedoen het, bedank hulle vir die barmhartigheid van die redding en vra hulle toe om `n vir altyd versterkende seën; en die drietal troos, seën en versterk hulle in My Naam. Na hierdie handeling sê Sethlahem aan die meisies:

2. “Luister nou meisies, julle het Lameg nou vyf dae lank gedien, - dit wil sê nie Lameg persoonlik nie, maar veeleer sy dienare, aangesien Lameg, sedert die drievoudige verlies van al sy dienaresse en byvrouens, niks meer te make gehad het met `n vroulike wese nie, omdat hulle vir hom `n vloek in sy mond geword het!

3. Julle is nou gereinig en vrygemaak en julle het die seën van JaHWeH ontvang deur ons, Sy dienare en bodes; daardeur is die kindskap van die hel julle ontneem en die van die hemel aan julle gegee.

4. En noudat julle kinders van die hemel geword het, moet julle julle altyd daarvolgens gedra, sodat hierdie seën steeds julle deel sal bly!

5. Gehoorsaamheid is die eerste tree in die huis van die ewige lewe. As julle dus ook die ewige lewe wil bereik, wees dan gehoorsaam aan iedere woord wat julle uit ons mond sal hoor en doen vanuit `n steeds groeiende liefde tot JaHWeH alles wat ons julle sal oplê! As julle dit almal met `n troue hart uit liefde tot JaHWeH sal doen, dan sal julle krag ook begin groei, en julle sal daardeur ware heldinne word, nie meer van die sonde nie, maar van die goddelike ewige lewe en daardeur ook van God se ewige welgevalle!

6. Die eerste ding wat ons van julle verlang, is dat julle ons na Lameg se blyplek sal bring!

7. Gaan daarna na buite om droë hout te versamel, en dra dit na die poele toe en plaas dit op `n droë plek; gaan daarmee aan totdat ons na julle toe sal kom!

8. Wanneer die vrouens hulle daar met ontlasting besmeer en gewas het, en iemand anders julle sal vra waarom julle dit doen, sê dan maar net:

9. Dat ons, bodes van JaHWeH, dit aan julle opgedra het; en wee diegene wie dit sal waag om sy hand aan julle te slaan of die hout wat deur julle versamel is, aan te raak!

10. Nou weet julle eerstehands alles wat julle te doen staan, lei ons dus na die blyplek van Lameg! Amen.”

11. En onmiddellik gaan `n deel van die meisies vooruit en `n deel volg die drietal. Baie spoedig kom hulle by die deur van Lameg se persoonlike blyplek. Hulle wys die deur na die persoonlike blyplek van Lameg aan en sê: “Dit is die vertrek; of hy binne is of nie, dit kan ons nie met `n geslote deur weet nie! - Mag JaHWeH met julle en met ons wees!” 

12. En Sethlahem loof hulle getrouheid en laat hulle toe na buite gaan om hout te versamel.

13. Kisehel raak die deur aan, wat stewig gegrendel en versper was, en dit spring dadelik oop; en heeltemal agter in die vertrek sit Lameg grimmig en gloeiend van toorn op `n groot troon, omgewe deur duisend knegte wat met lang spiese bewapen was, ook lyfwagte en dienare.

14. Sy eerste begroeting was: “Knegte, gryp die drie misdadige diere uit die berge! Bind hulle vas, sodat ek hulle eiehandig kan verskeur; hulle bloed sal die bloed van my vrouens Ada en Zilla en die bloed van my mooiste dogter Naëhme versoen! Gaan en voltrek my almagtige wil!”

15. Maar Kisehel tel sy hand op en spreek met donderende stem: “Halt! - Tot hier en geen haarbreedte verder nie!

16. Elke kneg wie ook maar `n hand of `n voet sal beweeg, sal oombliklik aan die dood toebehoort!”

17. Aangesien niemand hom verroer nie, spring Lameg self van die troon af, ruk `n lans uit `n kneg se hand uit en wou die drietal daarmee deurboor. Maar die lans word onmiddellik gloeiend warm, en Lameg slinger hom vloekend van hom af, gryp dadelik `n ander en verbrand sy hand daarmee. 

18. Omdat hy nou kon insien dat hy so goed as verlore was, vra hy bewend van raserny en woede aan die drie:

19. “Wat wil julle diere uit die berge eintlik hier hê? Spreek, sodat Lameg julle die vereiste tol kan betaal! - Spreek, - spreek, - spreek!”  

Kisehel se kragtige woorde tot die woesteling Lameg. Die weerbarstige Lameg word deur Kisehel tot gehoorsaamheid opgevoed

176 En Kisehel tel nogmaals sy hand op en rig die volgende woorde met `n magtige stem tot die in raserny en woede ontbrande Lameg: 

2. “Lameg, jy, nietige koning van alle sondes, alle gruwels en die blindste en swartste kwaad, in die Naam van die groot, almagtige God: Nie op `n enkele een van die smerigste vertrapte klippe na, op die grond in die straat van jou stad hoef jy ons skatting te betaal nie! Wanneer ons weer hierdie laagte sal verlaat, sal al die stof selfs van ons voete afgevee word! 

3. So het ons ook gedurende die tyd van ons verblyf hier, behalwe die vry lug en die suiwer water, niks in ons ingewande opgeneem wat die laagte ook maar aan vrugte en eetware voortbring nie; want vanuit die hoogte is ons ryklik van alles voorsien. Hieruit kan jy goed aflei dat ons nie hier vanweë die een of ander belasting is nie!  

4. Maar tog vra ons `n hoë skatting van jou; geen materiële skatting nie, maar `n daadwerklike skatting verlang ons van jou en wel die skatting van jou gehoorsaamheid!

5. Sien, jy is `n koning, het van iedereen die stipste gehoorsaamheid geëis op lewe en die mees gruwelike dood na, en tog was jy nog nooit self gehoorsaam nie! 

6. Daarom sal jy nou vir die eerste keer in jou hele lewe eweneens jou goed deurvoede nek onder die swaar juk van die gehoorsaamheid moet buig. Jy sal moet doen wat ons aan jou opdra, en wat jy deur ons opgedra word, in die Naam van JaHWeH dra! 

7. Dit sal goed vir jou afloop, as jy by alles sal inwillig; as jy jou egter sal verset, sal jy God se skerp tugroede solank op die hewigste wyse voel, totdat jou stywe koningsnek hom gewilliglik onder die juk van ons wil, in die Naam van JaHWeH sal voeg en soepel sal buig! Ken jy nou die belasting?”

8. Hier spring Lameg van grimmige woede op en storm soos `n rasende op Kisehel af, asof hy hom in stukke wou skeur. Maar Kisehel gryp vir Lameg wat op hom afstorm behendig aan sy lang hare, tel hom al skuddend op en vra ernstig aan hom: “Lameg, jou ellendige wurm van die stof en van alle onmag en totale kragteloosheid, sê my nou hoe lank jy dink dat jy jou nog so teen ons sal kan verset!

9. Jy, vir wie ons, deur God se krag in ons, met die sagste suggie uit ons monde kan wegblaas, jy wil jou verset teen die almagtige wil van God?!

10. Sê my, wat wil jy doen wanneer ek jou weer sal loslaat? Want jy sal die grond nie met jou voete aanraak, alvorens jy jou, hier in die lug hangend, allerduidelik uitgespreek het oor wat jy dink om te doen wanneer ek jou weer sal vrylaat nie!

11. Watter nut jy van jou knegte in ons aanwesigheid het, kan jy nou goed sien; spreek daarom!”  

12. En Lameg knars met sy tande en sê ten slotte: “Gee my tenminste drie dae dinktyd, sodat ek tot myself kan kom! Want ek sien nou in dat ek teen vyande soos wat julle is, geen wapens het nie; daarom wil ek daaroor nadink, hoe ek julle sal kan gehoorsaam!

13. Sit my weer op die grond, en sê my dan wat ek moet doen!” En Kisehel sit vir Lameg weer op die grond neer en laat hom los.

14. Maar toe Lameg vry was, loop hy dadelik na sy troon, neem daar in sy koninklike houding plaas en vra toe baie streng: “Wat moet die groot koning en heerser van die hemel en die aarde dan doen?!”

15. En Kisehel sê op hierdie allerdomste vraag: “Ten eerste moet hierdie groot koning en heerser van die hemel en die aarde onmiddellik van sy troon afkom, as hy nie op die ystertroon tot as wil verbrand nie!”

16. Hierop begin die troon steeds warmer en warmer te word en Lameg spring dadelik daarvan af en vervloek die troon vir die eerste keer.

17. En Kisehel sê verder: “En dan sal die onttroonde groot koning hom onmiddellik met ons na buite begewe na die plasse, moerasse en rioolputte; en sy lyfwagte sal hom volg! As hy daar saam met ons buite op die bestemde plek aangekom het, dan sal hy weer `n volgende opdrag kry, vir dit wat hom alles te doen staan!

18. Volg ons dus in die Naam van JaHWeH, die groot, Almagtige God! Amen.” 

Kisehel se kragtige woorde tot Lameg. Lameg en sy lyfwag gaan na die plek van die teregstelling onder leiding van die drie bodes

177 Maar Lameg sê aan Kisehel: “Waarom beveel julle my om julle onmiddellik te volg, saam met my knegte en dienare? Het ek nie vantevore `n dinktyd van drie dae beding nie? Waar is dit?

2. Waarom wil julle dit nie aan my verleen nie? - Gee my antwoord!”

3. En Kisehel antwoord daarop: “Omdat die wil van God so lui! Ons doen niks uit onsself nie, maar wat ons doen, doen ons volgens die wil van God, wie se Naam jy op die gruwelikste manier ontheilig en onteer het!

4. Daarom kan aan jou ook absoluut geen dinktyd gegee word nie! Want God het jou al `n baie lang bedink- en bekeringstyd verleen; maar jy het dit gebruik vir die grofste skand- en gruweldade. Dus sal daar nou geen dinktyd meer aan jou toegeken word nie, waarin jy nog meer gruwels sou kan bedink, as wat jy reeds tot nou toe versin het! 

5. Wees dus bereid om ons nou te volg, en versoek God se lankmoedigheid nie meer langer nie, - soos jy tot nou toe nog altyd deur jou halsstarrigheid gedoen het, anders sal dit kan gebeur dat ons geweld op jou moet toepas!

6. Wat het jy met jou halsstarrigheid, ten opsigte van JaHWeH, bereik?!

7. Hoe lank gelede is dit dat Meduhed jou met baie duisende verlaat en Tatahar met sy hele leër vernietig was, toe hy hom agtervolg het?! 

8. Hoe lank is dit gelede dat selfs die moedige Sihin met sy klein, maar buitengewoon moedige en slim aanhang jou vir altyd in die steek gelaat het?!

9. Hoe lank gelede is dit dat jy jou vrouevolk verloor het?!

10. Wat het jy teenoor Hored bereik, wie jy huigelagtig jou dogter gegee het?!

11. Enkele dae gelede wou jy die hele aarde aan die brand steek; vra jouself af hoe hierdie onderneming geluk het!

12. Wat het daar met Horadal gebeur, wie jy ter vernietiging van God se kinders met baie wapens uitgestuur het? Wat het jy daarmee gewen?

13. Watter profyt het jy van al jou onmenslikhede? Het jy daardeur ryker en magtiger geword?!

14. Bedink wat jy alles al teen God onderneem het, en welke vrugte jy daarvan gepluk het!

15. Ek sê vir jou: Geen ander as slegs dit waardeur jy steeds dieper en dieper in die hardnekkigste slawerny van die Satan geval het, waaruit jy jou slegs met eindelose veel moeite weer kan bevry!

16. Jy het jou laat verlei om te glo dat jy God, die Almagtige is. O dwaas, waarom het jy dan nooit probeer om `n mens te skep of ten minste diegene weer lewend te maak wie jy gedood het, sodat jy jou daarvan kon oortuig wat se `n dwase ellendige god dit eintlik was wie jy gedink het om te wees?!

17. Verset jou nou nie om ons te volg nie; want ons is die laaste genadestraal van JaHWeH vir jou!

18. As jy dit gewillig in jou sal opneem, dan kan jy die oordeel van God ontsnap; anders sal hierdie laaste genadestraal jou tot die onverbiddelike regter van jou ewige dood word! - Volg ons dus!”

19. En Lameg vra, byna wurgend van woede: “En wat moet ek dan buite by die rioolputte doen?”

20. En Kisehel sê: “God se mag moet jy erken en ook insien dat God met wesens van jou geslagslyn geen geskerts bedryf nie; want God is `n ernstige God, - maar geen God wie die mensdom soos `n speelbal van Sy mag wil beskou nie!”

21. Hierdie baie nadruklik uitgespreekte woorde bring Lameg eindelik daartoe om te gaan en hy volg die drietal met die wapenknegte.

22. Maar toe die mense in die strate sien het hoe die drie voor Lameg uit loop, was hulle van mening dat Lameg hulle oorwin het en hulle nou weglei na hulle dood.

23. Daarom roep hulle: “Wee ons, wee ons; want Lameg het die magtiges van die berge bedwing! Vandag val hulle en môre sal sy byl ons doodslaan!”

24. Maar Kisehel sê met luide stem aan die klaers: “Volg ons en kyk wat daar gaan gebeur; kla dan eers oor ons en daarna oor julleself!

25. Wie ons ten val sou gebring het, die sou ook vir God ten val gebring het; as God egter gevange sou wees, dan was daar geen aarde meer onder ons voete nie! Want die aarde is immers van God, net soos die hemel; maar die aarde is nog daar, dus is God ook nog daar en ons vanuit Hom!  

26. Volg ons almal sodat julle die groot dwaasheid van julle onnodige angs kan insien!”

27. En `n groot massa volk volg hulle na buite na die rioolputte. 

Die oordeel deur die vuur oor die byvrouens van Lameg

178 Toe hulle nou by die plasse, moerasse en rioolputte aangekom het en Lameg sy kamermeisies in die oog kry en sien hoe `n deel van hulle naak was en hulle met slyk besmeer, invryf en was, en een deel nog besig was om hout aan te sleep, gaan hy onmiddellik na Kisehel toe en vra hom op `n verbitterde toon:

2. “Sê my, die groot koning van die vlakte van Hanoch, jou langbenige dier uit die berge, welke misdaad wil jy hier teen my en my hele huis begaan?!”

3. En Kisehel antwoord hom met `n vaste stem: “Luister, lewende verblyfplek van die Satan, afskuwelike beliggaming van die hele hel, lewende gat van die duiwel, wie se wese aan ons van daad tot daad bekend is, - die gebeurtenis self sal jou die antwoord gee! Swyg dus en vra ons niks meer nie; maar wanneer ek jou iets sal vra, spreek dan met die mond van `n mens, maar nie met die bek van `n draak nie! Laat dit geskied!” 

4. Na dié antwoord was Lameg stil en het nie meer gepraat nie; want dit het hom raadsamer voorgekom om te swyg as om te spreek, omdat die drie in die geheel nie beïndruk was met sy stem nie, en met sy wapens kon hy ook niks begin nie!

5. Omdat Kisehel baie goed gemerk het hoe dit met Lameg se moed gesteld was, wend hy hom tot die meisies wat die hout aangedra het en sê aan hulle:

6. “Luister, gereinigde meisies, julle het ons woord vervul deurdat julle binne `n kort tydjie `n korrekte hoeveelheid droë hout byeengebring het, maar as julle volledig vry wil word, bring dan nou ook met die grootste moontlike snelheid vuur hierheen!”

7. En die meisies hardloop weg en kom weldra weer terug met brandende fakkels, gemaak van pik en aardhars.

8. Toe die meisies daar met brandende fakkels uitgerus was, wend Kisehel hom tot die vrouens wat hulle nog vlytig met ontlasting besmeer en sê aan hulle:

9. “Luister julle nou! Julle liggame deug nou, net soos julle siele, vir die hel, deurdat dit met behulp van hierdie stinkende ontlasting lyk soos julle siele; kom dus uit die rioolputte en beklim die hoop hout, sodat die woedende vlamme `n einde kan maak aan julle ellendige bestaan en julle op die vlammende brandstapels julle, sedert lank reeds verdiende loon, kan vind! Laat dit geskied!”

10. Nou begin die vrouens te huil en te smeek en hulle roep: “Magtige afgesante van die enig ware, groot God, skryf ons `n boetedoening voor, welke julle ook maar wil, en ons sal dit ons hele lewe lank netso getrou uitvoer soos ons julle wil in hierdie rioolputte uitgevoer het; maar laat ons daardie bietjie tog al beklaenswaardige lewe behou, sodat ons nie vir ewig verlore sal gaan nie!

11. Wil of moet julle ons egter tog doodmaak, dood ons dan tog nie op hierdie mees smartlike wyse nie!

12. Daarom vra ons julle om erbarming terwille van julle lewende, almagtige, groot God!”

13. En Kisehel sê aan hulle: “Luister, hier hang dit nie van ons af nie; want ons kan julle nóg oordeel nóg verlos, omdat ons maar net die voltrekkers van die goddelike wil is!

14. Werp julle liewers neer voor God en maak julle nood aan Hom kenbaar en vra Hom alleen vir die verlossing, en wees verseker dat ons dan sal doen wat Hy ons deur ons hart te kenne sal gee!” 

15. En die vrouens begin tot God te roep, of Hy hulle nie sal verlos van die ophande synde, verskriklike marteling nie.

16. Maar `n soos van toorn gloeiende stem klink in alle ore en donder: “Eers na die vuur sal julle die verlossing ontvang!”

17. En Kisehel sê daarop aan die vrouens, wat van angs reeds halfdood was: “Nou het julle met julle eie ore gehoor wat daar met julle gaan gebeur, - talm dus nie langer nie, maar bestyg die hout in die Naam van die almagtige God, wie nou alleen julle regter is!”

18. En die vrouens staan langsaam van die grond af op en begin huilend die houtstapel te bestyg.

19. Toe hulle hulleself almal op die houtstapel bevind het, beveel Kisehel die meisies om dit met hulle fakkels aan te steek.

20. En die meisies doen dit met bewende hande en afgewende gelaat.

21. Vinnig gryp die vuur die stapels; te midde van die fel vlamme en half verbrand skreeu die vrouens nog en verset hulle, woedend van die pyn totdat die dood ten slotte `n einde aan dit alles maak. 

22. Nou word Lameg rasend en vra vir Kisehel, van woede vervul: “Wat het julle en wat het julle God nou daarmee gewen dat die vrouens op so `n ellendige wyse tereggestel word?”

23. En Kisehel antwoord hom: “Daar is aan jou gesê dat jy nie sou praat voordat jy gevra sou word nie!

24. Maar jy gehoorsaam nie ons wil nie; dus sal jy ook geen antwoord kry as slegs deur die daad nie!”

25. En Kisehel roep met luide stem: “Julle, deur die vuur gereinigde vrouens! Staan op uit die as van julle voormalige sondige liggame, en getuig voor Lameg oor ons boodskap!”

26. En toe staan die vrouens soos verheerlik uit die as op, loof en prys God, en getuig dat dié drie waaragtige bodes van die ewige God was, maar hulle getuig ook en vertel hoe gering die kwelling was ten opsigte van dit wat hulle nou in die heeltemal nuwe lewe gewaar word.

27. Hier begin Lameg in homself te keer en na te dink oor so `n ongehoorde wonder. 

Lameg in sy vermeende goddelikheid en almag deur Kisehel beproef en verdeemoedig

179 Eers na dié wonderbaarlike gebeure wend Kisehel hom tot Lameg en vra hom: “Lameg, jy beeld jouself nie net as `n groot koning nie, maar jy verkeer selfs in die waan om `n god te wees; jy het reeds baie duisende laat teregstel, en dit altyd op hoogs onmenslike wyse; sê ons of jy kragtens jou goddelikheid ook maar één persoon weer in die lewe teruggeroep het?!

2. Want ons weet baie goed dat jy menige daad berou het.

3. Graag wou jy jou broers, wie jy gedood het, weer in die lewe teruggeroep het, net soos baie ander, as dit vir jou moontlik was gedurende die tyd toe jy nog geen god van jouself gemaak het nie.

4. Sê ons daarom waarom jy dit nou nie gedoen het nie, noudat jy baie vas glo om `n almagtige god te wees!

5. Wil jy nie, of kon jy dit nie gedoen het nie, of vind jy dit benede jou goddelike waardigheid?”

6. En Lameg antwoord gewigtig en trots: “Ek het dit altyd benede my waardigheid gevind; daarom sal  ek ook nooit so-iets doen nie!”

7. En Kisehel vra hom weer: “Beken dan aan my welke dade jy as waardig vir `n godheid beskou!”

8. Toe vra Lameg aan Kisehel: “Is ek verplig om julle op elke vraag `n antwoord te gee?”

9. En Kisehel antwoord hom: “Ja, dit moet jy wel doen, anders sal `n kragtige slag van `n roede jou van bo kan tref; antwoord dus maar vinnig op dit wat jou gevra word!”

10. En Lameg sien aan die hoogs ernstige gesig van Kisehel, dat daar met hom nie te spot is nie en beantwoord daarom ook dadelik die laaste vraag as volg:

11. “Omdat ek nou wel moet antwoord, sê ek vir jou, dat ek eintlik slegs die skepping, en dan weer die vernietiging van wêrelde as enigsins waardig ag vir `n god!

12. Al die ander is niks anders as muggievangery nie en kan soos die werk van klein, diensbare geeste beskou word!

13. So is ook wraak en die oordeel `n god waardig; erbarming, liefde, geduld, omsigtigheid en dergelike kan alleen as eienskappe van gewone skepsele beskou word!”

14. En Kisehel vra weer aan hom: “Goed, ek sal dit voorlopig laat geld; jy moet my ook nog net bewys dat jy werklik `n almagtige god is! 

15. Want dit is nie duidelik of, as jy iets nie wil nie, jy daarom ook nie daartoe in staat sou wees nie. Vir die almag is tog sekerlik niks onmoontlik nie!

16. Daarom jy sou weer tog dooies kan opwek tot lewe, as jy dit maar wil?! 

17. Daarom sê ek vir jou dat jy dit juis nou moet doen om jou goddelikheid aan ons te bewys; want aan vernietig en dood kan ons jou goddelikheid nog nie sien nie, want daartoe is ook die wilde, verskeurende diere in die bos in staat.

18. Sien, daar staan maagde, vrouens en jou knegte! Dood één daarvan en maak hom dan onmiddellik weer volledig lewend, en jy kan daarvan verseker wees, dat ons ook daarom vir jou as die enige ware god van hemel en aarde sal erken en allerdeemoedig sal aanbid!  

19. Dink egter nie te lank nie, maar toon ons dadelik waartoe jy as god alles in staat is!”

20. Toe was Lameg verbyster en wis nie wat hy moes doen of tenminste wat hy moes sê nie.

21. En daarop sê Kisehel baie ernstig aan hom: “Luister, Lameg, aangesien jy ons nie onmiddellik `n bewys van jou goddelikheid gegee het, soos wat ek dit van jou gevra het nie, dan sal ek jou met brandende fakkels bo jou rug dwing, dat jy, met jou eie koninklike hande, die welbekende kliptafel weer uitgrawe, waarop jy die Naam van JaHWeH geskryf het, en dit toe vol ontlasting gesmeer, die Naam vervloek en hom toe in `n kuil vol riool gewerp en dit weer met riool laat opvul het. Jy sal hom weer moet skoonmaak en dan as `n streng boetedoening dieselfde tafeltjie jou lewe lank hoog moet vereer en die Naam aanbid!” 

22. Hier spring Lameg byna uitmekaar van woede; want hy het baie goed geweet hoe dit daar met sy almag gestaan het, en waartoe hy in staat was.

23. Vandaar dat hy ook al voorsien het wat hy sou moet doen, en hy beken uiteindelik vol grimmigheid dat sy goddelikheid alleen maar `n koninklike eretitel was, maar geen werklikheid nie.

24. En Kisehel antwoord: “As dit so is, waarom het jy dan die Naam van die enig ware God so ontheilig? Spreek of jy gaan dadelik uitvoer waaroor ek nou net gespreek het!”

25. Toe word Lameg byna geheel en al deur raserny verteer, en hy sê geen woord nie. 

Lameg se hardnekkigheid en trots. Kisehel se skerp woorde en Lameg se hoogmoedige antwoord

180 Gedurende `n kort tydjie wag Kisehel wat Lameg sou doen, dit wil sê, wat hy daarop sou sê. Die wag was hier egter pure tevergeefs. Weliswaar het al drie dit al by voorbaat geweet; maar tog moes daar aan hom, ter wille van homself, `n dinktyd gegee word, sodat hy, as hy opnuut sou en ook moes aangepak word, nie sou kan sê: “Waarom het julle my nie laat bedaar sodat ek my behoorlik kon voorberei nie?!”

2. Die drietal wag weliswaar, maar Lameg wil glad geen aanstaltes maak om hom te regverdig nie. Hy verloor hom egter steeds meer in suiwer gruwelike wraakgedagtes en begin heel konkreet na te dink hoe hy die drie bodes ten gronde sou kan rig saam met die vier ander, van wie hy deur die vrouens baie goed op die hoogte van was. Kisehel wend hom weer na hom toe en sê:

3. “Lameg, jou bose kneg van die Satan, jy het stom geword, omdat my woord jou in `n drievoudige net gevang het, en jy vul nou jou hart so met wraakgedagtes, dat jou hele wese daardeur `n gruwelike vloek is teen ons en dus ook teen God!

4. Sê my: Watse wese is jy eintlik? - Jy word gewys op jou onmag ten opsigte van ons; ons toon jou God se onoorwinlike krag in ons; jy sien in dat jy nooit in hierdie gedaante, in der ewigheid, iets teen ons sal bereik nie, - en tog weerstaan jy aller hardnekkig die Gees van God se ewige liefde in ons!

5. Sê, sê, wat se wese is jy tog! - Kyk na die meisies wie jy op die eerste en die tweede trap gesit het om te verhinder dat ons na jou toe sou kom! Sien, hulle was dood; want ons wilskrag vanuit God het hulle almal onmiddellik na buite gedryf, hierdie poele in, waarin hulle jammerlik omgekom het, en hulle almal lewe weer.

6. En jou vrouens het jy met eie oë tot as sien verbrand, en jy sien hulle daarna met boaardse glans omgewe liggame weer uit die as herrys.

7. Is dit nie `n meer as voldoende kragtige bewys vir ons goddelike sending nie?!

8. Sê, sê nou, wat jy met jou koppigheid en jou wraakgedagtes teen ons wil en kan bereik!

9. Jy ellendige, onmagtige wurm in die stof van die grootste nietigheid! Jy wil jou teen God verset, terwyl ons jou al deur die geringste suggie uit ons mond kan wegblaas, as ons dit maar wou doen?!

10. O jou gruwel uit die hel! Met God wil jy stry, terwyl jou lewe iedere oomblik enkel en alleen van Sy groot erbarming afhang?!

11. Hoe wil jy God dan aanval, - Hom, wie jou in die oomblik van jou aanval kan vernietig en jou kan verdoem in die hel van Sy ewige toornvuur?!

12. Probeer `n stryd met ons te begin, ellendige wurm van die slyk en die mees stinkendste stof, en jy sal vinnig merk wat jy teen ons kan uitrig!

13. Ontbrand in die afskuwelikste, mees dodelike toornvuurspuwende wraak teenoor my, jou ellendige gat van die duiwel, en vernietig my, jou groot wraak afkoelend, soos jy wil en kan, en oortuig jou nog meer van jou groot onmag en blindheid!

14. Jy sien hoe volkome nietig jou hele mag is, net ten opsigte van die asem uit my mond; sê my, waarom wil jy ons dan die hardste koppigheid in plaas van die gedweë gehoorsaamheid toon, terwyl jy alleen daardeur weer tot God se barmhartigheid kan kom en vir ons `n weliswaar berouvolle, maar andersyds `n bo alles geliefde broer kan word?

15. Spreek, spreek, ek gebied dit vir jou in Naam van Hom, wat ons uit oorgroot erbarming van die heilige hoogte na jou toe in hierdie, met jou vloek belaste slykdiepte, gestuur het, om jou vir Hom te wen!”

16. En Lameg, geweldig snuiwend, antwoord ten slotte: “Wat julle daar gesê het, begryp ek nie en ek wil dit ook nie begryp nie, want so praat mens nie met `n koning, wat netso goed soos jy met God gespreek het en eweneens van Hom Sy woord het dat diegene wie hulle een keer teen hom sou vergryp sewe-en-sewentig maal gewreek sal word!

17. Ek sal my op jou en nog minder ooit op God wreek nie, want ek ken my onmag maar al te goed!

18. Maar jy het jou al teen my, koning Lameg, vergryp, sien nou maar hoe jy met jou God in die reine gaan kom!

19. God se ordening en wysheid reik verder as jou oë; maar soos ek is, is ek en ek doen wat ek doen sekerlik nie buite God nie, maar soos jy in God, waarom maak jy dan van my `n gruwel wat sy weerga nie ken nie?

20. As ek koning van die laagte is en jy na my gestuur is, dan moet jy ook na behore met die koning spreek soos `n afgesant, en nie asof jy my wil teregstel nie!

21. My mag kan jy wel so breek, maar op dié manier in der ewigheid nooit my wil nie! - Begryp jy dit, magswellustige sondaar teen my, koning van dié ongelukkige, vervloekte land!” 

Die gesprek tussen Kisehel en die snuiwende Lameg. Lameg se onvrywillige driedaagse eensaamheid op die plek van die teregstelling voor die stad

181 En Kisehel antwoord Lameg op sy koninklike toespraak: “Luister, Lameg, jy het gelyk dat jy dit soos `n koning van my en ons almal verlang; maar sê my, wat ons dan soos waaragtige bodes van die allerhoogste en mees heilige God van jou moet verlang. Ons het jou immers deur dade en woorde afdoende bewys, dat ons in waarheid is, wie ons sê ons is!

2. Hoe voel jou eerste aanhef waarmee jy ons soos `n koning aangespreek het, naamlik “gebergtedier”, te rym met ons goddelike sending? Hoe die eerste versperring van die trappe voor ons, hoe in alle opsigte iedere bejeëning van jou kant ten opsigte van ons, nadat jy al lankal gesien het, hoe dit met ons gesteld was? - Gee ons `n koninklike opheldering daaroor!

3. As jy dit kan regverdig, dan sal ek elke woord terugneem en al jou toegevoegde leed weer ryklik goedmaak; wees volkome verseker daarvan!  

4. Maar o wee, as jy dit nie kan nie! Want jy het jou op God beroep, - op God, sê ek jou, Wie jy met woord en daad vervloek het, en jy het jou soos die grootste wetsoortreder in die orde van Sy ewige, onaantasbare gewydheid geplaas om ons, wie werklik in die orde van Sy gewydheid geplaas is, in jou bose hart om die een of ander skynrede te kan verdoem!

5. Weet daarom goed wat jy ter regverdiging sê, - anders, soos gesê, sal dit sleg gaan met jou! 

6. Ek sê vir jou, daarvoor sal die eerste slag van die goddelike tugroede oor jou kom! Dus, praat! Amen.”

7. En Lameg gaan brutaal vlak voor Kisehel staan en rig die volgende woorde tot hom: “Dink jy dalk dat Lameg hom voor jou dreiging sal buig? Nooit as te nimmer nie!

8. Daarom sal koning Lameg jou ook heeltemal geen regverdiging bied vir sy woorde nie, want Lameg vrees geen dood en sodoende ook geen God nie en jou gladnie, ook al was jy met `n nog duisend maal groter mag toegerus as wat jy nou al is, as afgesant van JaHWeH! 

9. Wil jy my met vurige roedes slaan, doen dit dan tot die dood daarop volg! My lewe kan jy van my afneem, maar my gedagtes en my wil nooit as te nimmer nie, solank ek leef; dit sweer ek jou by my eer as koning!

10. Wil jy my tydelik of vir ewig met die grootste pyne pla, dan sal jy daardeur alleen maar my boosheid voed, maar sekerlik nie laat afneem nie. En my wil sal bly soos dit nou is, vas en onbuigsaam, selfs deur die laste van die wêreld. Jy sal sien dat die wil van `n god hom wel laat buig, maar die van Lameg nie! 

11. Trek gloeiende slange deur my liggaam, en gooi my in witwarm erts, dan sal ek jou en julle God maar net meer vervloek! Maar as jy my wil buig, vernietig my dan; want as ek heeltemal nie meer daar is nie, sal dit met die onbuigsaamheid van my wil ook wel gedaan wees!

12. Ten slotte moet ek jou nog sê dat ook vir Lameg, nog ander kragte ten dienste staan, waarvan hy dit tot nou toe nog nie nodig gevind het om hulle toe te pas nie, soos jy dit met die van julle gedoen het; maar as jy hom te na kom, sal hy jou graag laat sien hoe dit met sy goddelikheid gesteld is!

13. Ek raai jou daarom aan om my koningsstad binne drie dae uiterlik te verlaat, - anders sal dit baie sleg met julle gaan!

14. Jy het weliswaar reeds “Wee jou” oor my uitgeroep; ek as koning het dit uit suiwer oorweging nog nie gedoen nie, omdat ek ten eerste by myself gedink het: “In my wette is jy nie ingewy en derhalwe ook nie strafbaar nie, behalwe dat jy wel afgeskrik kan word!”, - en ten tweede het ek ook gedink: “Dit is immers dan ook ek en my volk, kinders van Adam en vir die eerste keer in my stad, nog ru en onbeskaafd; daarom wil ek hulle ook solank moontlik spaar!”

15. Maar noudat ek sien dat jy hardnekkig daarop staan, om my, die koning, tot slaaf van jou grille te maak, roep ook ek nou `n kragtige “Wee” oor jou uit, indien jy, soos gesê, my koningsstad nie binne drie dae vir goed verlaat nie! 

16. Verdwyn dus van hier; want van nou af aan sal Lameg geen vrae meer stel en geen antwoord meer gee nie. En vir ingeval julle ongehoorsaam is, sal hy weet om die korrekte middel te vind om boosdoeners soos julle op uiters gevoelige wyse te tugtig.

17. Begryp dit goed, en verdwyn!” 

18. En Kisehel sê daarop: “Goed, dit sal gebeur soos jy gesê het! - Luister, vrouens en meisies, en ook julle wapenknegte en al die volk! Verlaat hierdie plek saam met ons; Lameg sal alleen hier agterbly en die goddelike tugroede gedurende drie dae ondergaan!  

19. Miskien is ons na die tyd meer welkom by hom as vandag! Laat dit geskied!”

20. En almal verlaat hierdie plek en gaan vrolik saam met die drietal na die stad terug; slegs Lameg was pynlik geboei en kon nie van sy plek af kom nie, en niemand in die hele stad word deur die drietal toegestaan om gedurende die drie dae in die nabyheid van die plek te kom nie. 

Kisehel, Sethlahem en Joram op besoek by die vier siek geworde broers. Die gees van Abel onderrig Kisehel oor die belangrikheid van geduld. Die genesing van die vier siekes

182 In hierdie drie dae besoek die drietal die vier ander broers, wat nog siek in `n herberg gelê het, deurdat die gees van Abel hulle `n bietjie getugtig het, omdat hulle hulleself deur Lameg se dienaresse laat bekoor het.

2. Die drietal het wel geweet dat Ek die vier `n bietjie laat tugtig het; maar deur wie, - dit wis hulle nog nie.

3. Omdat Kisehel hom in hierdie aangeleentheid dadelik tot My gewend het, het Ek sy innerlike gesig geopen, en hy sien die gees van Abel, buig voor hom en vra hom: “Broer uit die hemele, hoe lank moet jy hierdie vier arme broers nog in hierdie toestand hou?”

4. En Abel antwoord Kisehel: “Totdat die skouspel van die vlees uit hulle hart sal verdwyn!

5. Kyk maar net, noudat hulle harte geopen is! Sien julle hoe daar nog `n hele klomp vet, naakte beelde die kamers bewoon wat slegs aan die liefde tot God gewy sou moes gewees het, en hoe die gees van die broers hulle verlustig by dié aanblik en in hulle vlees rondwoel?!

6. Sien, dit moet daar uit; voor dit sal my roede geen rus kry nie!

7. Daarom kan julle hulle ook wel ernstig vermaan en hulle ook toon hoe dit daar met hulle staan, maar my naam moet julle verswyg!”

8. En Kisehel vra daarop aan die gees van Abel: “Luister, my broer uit die hemele! Welke hoop koester jy nog vir Lameg? Want ek glo dat hy hom nooit heeltemal sal bekeer nie; en as hy hom sal bekeer, sal dit dan nie eerder `n skynbekering wees in plaas van ook maar in die minste die korrekte en die geheel volledig innerlike ware bekering nie?!”

9. Maar Abel sê aan Kisehel: “My broer! Wees nie besorg oor hoe dit sal afloop nie, maar handel geduldig volgens die aan jou baie welbekende wil van God, dan sal alles hom uiteindelik na die korrekte doel wend en dit ook beslis onfeilbaar bereik! 

10. Jy moet egter veral geduld hê; as jy dit in die regte mate het, dan sal jy alles maklik doen en afwag! 

11. Kyk daarom nie hoe Lameg hom wend of afkeer nie, maar slaan altyd sorgvuldig ag op die neiging van die goddelike wil in jou, en handel streng daarna, soos tot nou toe; dan bewandel jy sonder meer die regte en dus ook kortste en goeie weg van die liefde!

12. Of die verstokte Lameg hom vandag, môre of eers oor enkele jare bekeer, speel geen rol nie, - want dit behou die Heer altyd alleen vir Homself; want Sy weë is ondeurgrondelik en Sy besluite onnaspeurlik! 

13. Ons sal egter alles goed doen, as ons maar net Sy wil vervul en Hom, die mees liefdevolle, mees heilige Vader bo alles lief het! 

14. Wees daarom nie besorg oor die uiteindelike afloop van julle sending na Lameg nie. Doen God se wil, en lê al die ander in die almagtige hande van Hom, wie jou vir dié amp steeds Sy heilige wil te kenne gee. Dan sal alles goed eindig! 

15. Kyk maar na my! Dink julle dat ek my bedruk maak oor wanneer hierdie broers van jou sal genees? Nee, heeltemal nie! Want my liefde vir hulle is immers maar al te veel daarvan oortuig dat die allerhoogste en eindeloos wyse, heilige Vader geen onwerksame geneesmiddel uitgekies het nie! 

16. Dus is my taak daarby, om dit alleen maar allergetrou oor te bring en dit dan stip aan die behoeftiges toe te dien; al die ander lê in die hand van ons Vader! 

17. En dan is geduld ons vernaamste taak; wie dit in sy hart het, sal sy werke bekroon sien, terwyl die ongeduldige dikwels in één oomblik meer verniel, as wat hy in tien jaar opgebou het!

18. As `n moeder sien dat haar kinders `n voorliefde het vir nuttige, verhewe en mooi dinge, maar haar hart ongeduldig is en haar vererg omdat die kinders al dit waaraan hulle plesier belewe en waarna hulle in hulle hart `n edel verlange het, nie oombliklik kan begryp nie, - sê my, hoe sal dit dan mettertyd gaan met die innerlike vorming van die kinders? En hoe met hulle gees?

19. Die kinders sal in hulle hart kwaad word en hulle ongeduldige moeder heimlik begin verag en haar altyd as `n klip des aanstoot sien, wie hulle in hulle hart soveel moontlik sal ontwyk!

20. Sien, omdat geduld veral vir `n moeder, by die vorming van die hart van haar kinders nodig is, omdat sy andersins slawe en knegte van hulle sal maak, in plaas van liefdevolle en edele mense, hoeveel te meer heilige geduld moet ons dan wel vanuit die Vader hê, as ons deur Hom as wegwysers aangestel word, en diegene wie ons moet lei, nie die weg wil versper nie, maar hulle na die ewig lewende doel wil voer!

21. Wees ook jy, my liewe broer, daarom baie geduldig by die uitoefening van jou belangrike amp, en lyk nie soos `n dwase moeder wat haar kinders liewers klippe sien kap, as om hulle besig te sien met alles wat goed is vir hulle hart, - dan sal jy jou werk bekroon sien!

22. Neem die seën van my hart aan in die Naam van ons heilige Vader! Amen.”

23. Hier word Abel weer onsigbaar vir Kisehel, en hy griffel hierdie woorde diep in sy hart en deel dit ook aan die ander broers mee, maar vertel nie waar dit eintlik vandaan gekom het nie.

24. En almal beleef `n groot vreugde daaraan en gee, vanuit die grond van hulle hart, aan My die eer, en spoedig daarop gaan dit ook veel beter met die viertal; want toe hulle uit die mond van Kisehel so baie en ook hierdie woorde gehoor het, reinig hulle baie spoedig hulle hart van die vlees en genees sodoende weer in My barmhartigheid en erbarming, staan op en verlaat die slegte herberg saam met die ander. 

Oor die mag van die voorspraak van die hart. Die goeie uitwerking van die onvrywillige hongerkuur van Lameg. Lameg se berou en die erbarming van die Heer

183 Toe die voorbestemde derde dag aangebreek het, roep Kisehel die meisies en vrouens wat reeds aan ons bekend was, na hom toe en sê aan hulle: “Luister, weer opgestane meisies en vrouens! Die voorbestemde derde dag het aangebreek; daarom wil ons na die plek gaan waar Lameg hom bevind!

2. Gaan daarom na die kasteel van Lameg, sê dit aan al sy knegte, en sê hulle ook dat hulle in plaas van wapens, grawe en harke moet saamneem; maar julle trek julle feestelik aan en elkeen van julle neem eetware saam, soveel as was julle gemaklik kan dra! Gaan dus en doen presies wat aan julle opgedra is!”

3. En die vrouens gaan jubelend en God prysend aan die werk, maar vra Hom ook, om die halsstarrige Lameg barmhartig te wees en sy hart te buig voor Sy heilige wil.

4. Na `n klein tydjie kom alle meisies en vrouens weer terug en deel die sewe manne mee dat alles in orde was, soos wat hulle dit gewens het.

5. En Kisehel sê daarop: “Ja, so is dit goed, meisies en vrouens! As julle wis welke vreugde julle ons berei het deur vir die arme Lameg tot God te bid, waarlik, die vreugdevuur van ons harte sou op julle oorslaan en julle vir die tweede maal oplos, en dit nog hewiger en feller as `n vuur van al die hout op aarde!

6. Daarom aan ons heilige Vader in die hemel ook al ons liefde, eer en aanbidding! Bly vir hom bid; dan sal ons vandag nog wonderbaarlike dinge met Lameg belewe! Laat ons nou na hom toe gaan! Amen.”

7. En hulle staan op in hulle opelug herberg, naamlik `n breë, skaduryke vyeboom, en gaan na die poele, waar Lameg van honger en dors soos `n wurm lê en kronkel.

8. Toe almal nou, ook die meisies, vrouens en knegte by Lameg aangekom het, tel Lameg sy hande op en sê met bewende stem aan Kisehel:

9. “Magtige afgesant van die Een wie se Naam my tong vir ewig nooit werd sal wees om uit te spreek nie! Vrees nie meer vir my wil nie, want dit het jy al vir ewig gebreek. Gee my egter iets ter versterking; want sien, ek het `n geweldige honger en `n geweldige dors!”

10. En Kisehel sê aan die meisies en die vrouens: “Bring die voedsel en die drank hier en gee Lameg soveel as wat hy maar wil hê!”

11. En die vrouens doen dit; maar Lameg slaan hom op sy bors en sê:

12. “O goddelike Erbarming! Is die groot sondaar Lameg dit nog wel werd, om spys en drank aan te neem uit die hande van hulle wie U gered en gereinig het?!”

13. En Kisehel sê: “Ja, broer Lameg! Want die goedheid van die Vader is groter en reik verder as alle hemele; eet en drink daarom na behoefte!”

14. Nou begin Lameg te huil, want hy oorsien sy baie gruweldade en sê daarop: “O magtige afgesante van die ewige Erbarming! Dit kan my nooit meer vergewe word nie; want te verskriklik is die hoeveelheid van my gruweldade!

15. Ek sien nou in my hart, sy is heeltemal gevul met suiwer slange en allerlei soorte van die giftigste ongediertes, en om my heen staan onafsienbare skares wie van vertwyfeling die hande wring, my vervloek en met bloeiende mond om ewige wraak roep tot God!

16. Ja, ek het `n geweldige honger en dors, - maar nou kan ek niks meer tot my neem nie; want hierdie aanblik maak my so afskuwelik in julle oë en nog oneindig veel meer in die oë van Hom, wie se magtige bodes julle is!

17. Laat my daarom van honger sterf, omdat ek immers ook so baie deur honger ten gronde gerig het!

18. Laat my van honger sterf, laat my versmag van dors en laat my wanhopig word van die pyn; want iets beter het ek immers nie verdien nie!

19. Ek het God en julle gelaster en wou julle doodmaak, as dit maar vir my moontlik sou gewees het om julle te vernietig!

20. O, laat my in my eindeloos pynlike berou vertwyfeld ten gronde gaan, want iets beter is ek immers nie werd nie!”

21. Na `n kort pouse roep hy luid aan die onsigbare skares: “O, deur my skuld ongelukkiges! Roep tog, roep tog uit alle mag na die ewige Regter om wraak te neem op my, tot wie die verskriklikste, die vreeslikste sal kom! 

22. Want geen enkele wraak sal te groot vir my wees nie; ek het immers die grootste, ja, die eindeloos grootste verdien!”

23. Hier sak hy ineen en ween geweldig. Ook alle omstanders was geroer deur Lameg se groot berou en ween saam met hom.

24. Toe gaan Kisehel na Lameg toe, raak hom aan en sê: “Broer Lameg, staan op, en kyk net hierheen, in ons midde, sodat dit vir jou duidelik word hoe die ewige Liefde Homself op die sondaars wreek, wie in hulle hart die grootte van hulle skuld voor God en die mense netso berouvol ingesien het soos jy, en hulle daardeur in deemoed onder alle skepsels geplaas het!”

25. Toe staan die wenende Lameg op en sien, net soos alle ander, te midde van die sewe bodes, `n verligte wolk.

26. Byna verstyf deur dié aanblik, kom hy na `n rukkie tot homself en vra aan Kisehel, wat hom vriendelik vol broederliefde aankyk: “O magtige bode van die Almagtige! Wat is dit? Wat beteken dit?”

27. En uit die verligte wolk spreek `n stem: “Lameg, lank het jy My orde met jou voete getrap; maar omdat jy jou voor My en jou broers berouvol verdeemoedig het, het Ek al jou misdade van jou weggeneem en al jou skuld vergewe! 

28. Gaan staan nou maar regop; maak van nou af, deur jou liefde tot My en jou broers, dit alles goed wat jy tydens jou afvalligheid aan kwaad gedoen het!

29. Eet en drink nou, want Ek, jou God, Skepper en Heer het die spys en drank vir jou geseën!

30. My bodes sal jou vertel hoe en wat jy in die vervolg alles sal moet doen!

31. Ek, wie dit vir jou sê, is die Een wat tot jou gespreek het, toe jy jou broers gedood het!”

32. Hier verdwyn die wolk en Lameg was bevry van sy boeie.

33. Noudat sy voete vry was, begeef hy hom dadelik na Kisehel en sê aan hom: “Magtige bode van God, wie nou so gemoedelik gespreek het uit die wolk en my groot skuld vergewe het, vergeef ook jy my skuld teenoor jou en julle broers, en glo my dat ek van nou af aan geen koning nie, maar slegs julle geringste dienaar wil wees; wees jy egter koning in die Naam van die Mees Heilige!”

34. En Kisehel antwoord hom: “Broer Lameg, sien, jy is swak! Versterk jou nou met spys en drank; eers daarna sal ons verder praat en doen wat die goddelike wil verlang!”

35. Toe neem Lameg spys en drank tot hom. 

Dank met die mond en dank met die hart. Lameg het bekeer en wil die kliptafel weer reinig

184 Toe Lameg heeltemal versadig was, staan hy op en sê aan Kisehel: “Magtige bode van die almagtige, groot God! Sien, ek het my versadig aan die geseënde voedsel; my hele wese is nou opgewek tot `n groot dankbaarheid jeens die Een wie my ete geseën het en my eindelose groot skuld jeens Hom, jeens julle, en die hele volk en jeens die hele aarde kwytgeskeld het.

2. Maar ek het geen woorde waarmee ek hierdie, vir my weliswaar groot, maar vir God en Sy erbarming, sekerlik allernietigste dank sou kan uitdruk nie!

3. Leer my daarom waardige woorde, om dit wat ek nou in myself voel, te kan uitdruk en ook wat ek in die toekoms sterker in my sal voel!

4. O liewe vriend van die Allerhoogste, kyk na my in die slyk van my wandade en willig my wens in!”

5. Daarop sê Kisehel aan Lameg: “O broer Lameg, jy maak jou besorg oor iets wat in God se oë maar `n baie geringe waarde het! Glo my, die Heer, die heilige, mees liefdevolle Vader, kyk nie na woorde nie, maar slegs na die hart! 

6. Die dank wat jy in jou voel soos `n groot vlam wat jou hart wil verteer, hierdie dank is vir die Vader die meeste welgevallige; laat dit altyd en ewig daar wees, dan sal Hy jou dankoffer ook sekerlik altyd en ewig aanneem, omdat dit vir Hom welgevallig is!

7. Sien, as iemand `n groot barmhartigheid van die Vader ontvang, dank hy in sy hart soos `n groot skuldenaar ten gevolge van die steeds heftiger wordende liefdesbrand in sy hart, en hy volhard net so lank in hierdie suiwerste en volledig ware dankbaarheid totdat hy hom daarvan deur sy mond ontdaan het. Maar op sigself is dit steeds `n skynbare genoegdoening vir die ontvange weldaad.

8. Na so `n verplig lykende uiting van sy dank word dit wel veel ligter en rustiger om die hart, maar `n mens kan homself afvra of die hart nie na die uiting, met minder liefdesvuur vervul is, koeler is en derhalwe ook vir die toekoms minder dankbaar vir die ontvange barmhartigheid nie. Want die het hom deur die woorde uit sy mond van die dankbaarheid ontdaan, terwyl die dankbaarheid tog eintlik moet bly?!

9. Dit is so, liewe nuwe broer Lameg! Sien, sowel jy as ek, het kinders verwek en het dus hulle vader geword, soos hulle ons kinders geword het!

10. Ek het nog altyd by my kinders ervaar, dat juis die kinders wie my vir byna elke woord met hulle mond bedank het, in hulle hart die minste dankbaar gebly het; maar met die kinders wie haas by elke gawe geswyg het, was dit so gesteld dat hulle altyd vir my deur die vuur sou gegaan het as ek dit van hulle sou verlang het! 

11. Ek het weliswaar nooit, of maar hoogs selde woorde van dank uit hulle mond gehoor, maar het des te meer lof- dank- en vreugdetrane in hulle oë gesien, - en, broer Lameg, vir my tel so `n stille traan in die oog van een van my kinders meer as alle wondermooie woorde van `n ander meegaande kind; ja, so `n traan geld vir my meer as die hele wêreld!

12. Want daardie inskiklike kind het hom van sy dank jeens my bevry; maar daardie ander, my sonder woorde dankende kind, behou dit vir ewig in die hart!

13. So het ook by God, wie slegs na die hart kyk, die blywende dank in die hart eindeloos meer waarde as dank wat uitgespreek word, en wat daardeur verganklik is, omdat die hart, deur die druk van die dank daarvan haar deur woorde bevry het.

14. Dank die Heer daarom maar altyd soos nou, dan sal jou dank aan God die korrekte een wees, en sal Hy `n voortdurende welgevalle hê aan jou hart wat altyddeur van magtige dank vervul is!

15. Onthou dit dus maar altyd tot jou groot troos; dan sal jy die heilige Vader ook steeds behaag, en Hy sal vir so `n dank eerder duisendvoudig meer barmhartigheid verleen, as vir dank met die mond!

16. Noudat jy dit weet en jy jou volledig tot die Heer gewend het, mag jy ook bepaal wat daar nou moet gebeur; want sien, ons is hier om jou met al ons kragte in al die goeie behulpsaam te wees! Gee daarom een van jou wense aan ons te kenne! Amen.”

17. En Lameg spring op van vreugde en sê diep geroer aan Kisehel: “O, vriend van God, van die almagtige Skepper van hemel en aarde! O heilige broer uit die hoogtes, wat soos `n blywende woning van die Almagtige is, neem ten eerste my trane as teken van my innigste, ewig blywende dank vir jou wonderlike, wyse leer wat jy my so-ewe gegee het; want dit is nie alleen deur en deur waar nie, maar dit is gewyd! Ja, in die volle waarheid is daar maar één dank en maar één lof, en dit is ewig! Van nou af aan wil ek ook vir ewig daarin bly!

18. Maar wat my wens betref, ek het slegs één; één ding wat my nog bedruk, en dit is die kliptafel wat so gruwelik deur my ontheilig is! Laat my dit eiehandig weer in die daglig bring en reinig en dan uiters hoog vereer, as ek tenminste hierdie daad nog wel waardig is!”

19. En Kisehel sê daarop aan Lameg: “Sien, ten behoewe daarvan is jou knegte al van graafwerktuie voorsien!

20. Dit is voldoende dat jy dit werklik in jou hart gedoen het; die ander sal hulle wel doen, laat ons daarom met daardie belangrike werk begin! Amen.” 

Lameg erken en prys God se vaderlike liefde en goedheid. Hoe die berou en die liefde van die bekeerde die vuil van die sonde in suiwer goud verander

185 Toe Lameg dit van Kisehel hoor, kniel hy en spreek met opgehefde hande: “O God, o God, hoe groot moet U liefde wel wees, dat U vir `n sondaar so barmhartig en vol medelye kan wees!

2. Die op hande synde werk waarvoor ek my nou in my hele wese te onwaardig voel om eiehandig te verrig, het U van my laat afneem en ander hande opgedra om dit in my plek te doen; U het my, die alleronwaardigste, daardeur veel te waardig bejeën!

3. O God, o God, hoe goed moet U wees, dat U die mees verworpe sondaar in die nietigheid van sy grofste gruweldade aansien, asof hy so goed soos nooit teenoor U gesondig het nie!

4. O allergelukkigste vriende van my hele wese en van my waaragtig arme volk, welke armoede, alleen deur my veroorsaak, wat vir my helaas nou eers in haar diepste wese duidelik begin te word, wat se gevoel moet daar in julle harte gloei, soos julle bedink en in julleself sonklaar insien, dat God die almagtige God! - die allerhoogste liefde, julle Vader is!

5. O groot en magtige kinders van die almagtige God, sê dit vir my, soos julle dit kan, sê dit, wat voel julle dan telkens as julle hart julle sê: “God is my Vader!”

6. Wat `n oneindige kloof tussen my en julle! Julle, gebore uit God se ewige lig en vir ewig tot lewe gewek deur Sy oneindige vaderliefde, - ek, `n kind van die gebroedsel uit die slyk van die aarde, `n seun van die slang, soos vader Kain dit was!

7. O vriende, nou sien ek eers heeltemal in waarom slange hulle so graag in die son baai! Die warm lig van die son doen hulle verseker net so goed, soos dit my nou goed doen om in die teenwoordigheid van julle te wees, kinders van die ewige lig in God, julle meer as heilige Vader!

8. Ja, ja, ook die kinders van die aarde verheug hulle in die heerlike strale van die son; netso verheug die groot sondaar Lameg hom nou ook in julle heilige, ewige lig, wat julle vol lewe omstraal uit die hart van Hom, wie se Naam gewyd, gewyd, gewyd is! - hier, waar ek nou kniel en ween, wat allerskandeliks deur my ontheilig is! 

9. O kinders van die ewige God, hier, hier, waar ek kniel, hier het ek al my gruweldade met die grootste daarvan bekroon; hier is die mees heilige Naam deur my op die kliptafel begrawe!”

10. Toe begin Lameg geweldig te huil, en Kisehel gaan dadelik na hom toe, gryp hom onder die arms, tel hom op en sê toe aan hom: “Geliefde broer, broer Lameg! Sien, ek en ons almal noem jou nou `n broer; hoe kan jy dan van die groot kloof tussen ons en jou spreek?!

11. Sê my, geliefde broer Lameg: voel jy `n groot en oorweldigende liefde tot God in jou hart?”

12. En Lameg antwoord ontroerd: “O vriend uit die verligte hoogte! Was my hart en my hele wese nie so deurdring van `n soortgelyke liefde, wat my hart ewenwel hoogs onwaardig is, hoe sou ek dan kon vermoed wat julle soos waaragtige kinders moet voel wanneer julle bedink dat God julle Vader is?!”

13. En Kisehel neem gloeiend van vreugde Lameg by die hand en sê met luide stem: “O broer, ons heilige Vader vir ewig alle dank, alle lof, alle eer, al my liefde en alle prysinge, omdat hy my die groot geluk toebedeel het om weer `n geliefde broer, wat verlore was, te vind!

14. Broer Lameg verheug jou grootliks met my; want glo my, ons is nou kinders van een en dieselfde Vader in die hemel en daar is nou geen kloof meer tussen ons en jou, soos wat jy gedink het nie, maar, soos gesê, ons is kinders van een en dieselfde Vader!

15. Want as dit nie die geval sou gewees het nie, dan sou ons nie na jou toe gekom het en God sou nooit met jou gespreek het nie!

16. Maar omdat ons na jou toe gekom het om jou en jou hele volk van ondergang te red, is dit tog volkome duidelik, dat jy, net soos jou volk, in ewigheid en sedert alle tye ons broers is!

17. Verheug julle daarom; want julle was verlore en julle is nou weer gevind!

18. Daar is immers altyd groter vreugde gewees oor dit wat mens verloor en weer teruggevind het, as oor alles wat mens altyd besit het.

19. Daarom verheug ons onsself nou ook honderd keer meer oor jou, as oor al diegene op die hoogte wat altyd daar voor ons oë gewandel het!

20. Die tafel het jy al uitgegrawe en met jou trane van liefde en berou gereinig. Sodoende het jy die vuil waarin jy die tafel bewaar het, in louter goud en kosbare edelstene verander!

21. Laat die arbeiders daarom hierdie plek hier open, dan kan jy sien waarin jou berouvolle, liefhebbende hart die vuil verander het!” 

22. En Lameg sê daarop aan sy knegte: “Aangesien dit die heilige wil van die groot God is, kom hier en maak hierdie plek oop!” En die knegte kom nader en begin in die aarde te grawe.

23. Hoe verbaas was alle omstanders nou saam met Lameg, toe hulle na die oopmaak van die aarde op suiwer goud en edelstene afkom, wat van `n onskatbare waarde was! 

24. En toe hulle eers na `n uur se grawe by die tafel self kom en dit aantref soos `n helder verligte karbonkel met die stralende teken van JaHWeH, val hulle almal ter aarde neer en aanbid die mees heilige Naam.

25. En Lameg slaan hom op sy bors en roep: “O God, wees my barmhartig en betoon medelye aan my!” 

Lameg kry van Kisehel die opdrag om `n tempel te bou as bewaarplek vir die kosbare, heilige tafel

186 Nadat die tafel uitgegrawe was, bewys alle aanwesiges die diepste verering en verheerliking aan die mees heilige Naam wat daarop geskryf was. Kisehel neem die plaat in sy hande, druk hom aan sy bors en sê toe, asof hy met die tafel spreek:

2. “O Naam, jy heilige Naam, eerste woord uit die mond van God, wat daar reeds was, nog voor daar buite God `n homself bewuste, denkende wese was, - ja, Jy ewige woord, oergrond van alle wesens en dinge wat die hele oneindigheid vul, hoe teer en sag straal jou lig my aan!

3. Eenvoudig is die lyne van die tekeninge, maar hulle het geen begin en geen einde nie.

4. Ja, so is die tekening reg; want God het ook geen begin en geen einde nie.

5. Hy is en sal ewig `n oneindige God wees; daarom is hierdie tekening vir ons ook `n korrekte beeld van die mees heilige Naam en moet daarom met die oog op die Een wat deur hom aangedui word, steeds in die grootste verering en verheerliking gehou word!”

6. Hier wend Kisehel hom tot Lameg en sê ontroerd aan hom: “Lameg, kyk na dié heilige kleinood; van nou af aan moet jy alles doen om dit as `n heilige banier van jou hart, jou land en jou hele volk te beskou!

7. Op hierdie plek moet julle `n huis bou; dit moet van vyf, dan sewe en vervolgens tien vensters en drie toegangspoorte voorsien wees; vanuit die aand, één vanuit die middag en één vanuit middernag.

8. Die deel wat na die môre geleë is moet in drie rye die aangegewe aantal vensters hê; boaan die vyf, in die middel van die sewe en onderaan die tien. Die huis moet `n heeltemal ronde vorm hê en twaalf manslengtes hoog wees en sy deursnee moet so groot wees soos die hoogte.

9. Aan die binnekant moet julle die wande bedek met goud en allerlei edelstene. Die dak moet die vorm hê van `n halwe bol en moet van binne en van buite beklee wees met `n laag gepolyste goud; bo-op die dak moet hom nog drie bolle bevind, elkeen drie manslengtes hoog bo mekaar, eweneens van goud vervaardig.

10. In die middel van dié huis, wat geen verdiepings mag hê nie, moet julle `n altaar oprig van suiwer robyne en diamante en op daardie altaar moet hierdie tafel dan regop staande aangebring word.

11. Wanneer julle dit alles volgens my voorskrif vervaardig het, moet julle die plek rondom die huis wyd en syd reinig, en daar mag geen ander huis meer in die omgewing van dié heilige huis gebou word nie; want dié huis moet as gewyd beskou word. 

12. Die goue poorte van dié huis moet op die Sabbat die hele dag oopstaan; op alle werksdae moet hulle gesluit wees.

13. Niemand mag dié huis met `n bedekte hoof binnegaan nie, en geen vrou met `n onbedekte gelaat nie.

14. Wie so met `n rein hart dié huis sal binnegaan, en God die eer sal gee, sal in dié huis baie versterk word.

15. Maar diegene wie hulle vergryp aan dié suiwer huis, sal daarin ook ter plaatse altyd sy onvermydelike, skielike oordeel ondergaan; daarom moet die plek daaromheen dan ook deur `n drie manslengtes hoë muur omgewe wees, waar mens slegs deur `n ysterpoort kan binnekom.

16. Op die buitewand van dié huis moet op gelyke hoogtes van vier manslengtes `n laag kalk aangebring word, en wel onderaan met rooi, in die middel groen en boaan wit.

17. Deur die aanblik van hierdie drie kleure sal iedereen wat by dié huis sal kom, daaraan herinner word, dat hy God alleen maar eers deur die liefde van sy hart kan nader. As hy God so benader het, dan sal die vertroue en die trou van sy hart, wat die lewende loon is van die suiwer liefde, sy deel wees; en aan wie dit ten deel val, val ook die derde, boonste kleur ten deel, wat die werklik lewende geloof aandui, wat `n lig van die gees is wat ontstaan deur die lewende vlam van die liefde tot God in die hart! 18. Nou weet jy, liewe broer Lameg, alles wat jy moet doen; jy moet nou net nog by die bou daarop let dat niemand daartoe gedwing mag word nie, maar wie dit met liefde wil doen, moet ook tot die bou toegelaat word! Want slegs wie met liefde bou, sal seën oor sy werk ontvang, maar wie onder dwang bou, die dood! Daarom moet julle goed daarop let!

19. Nog vandag moet daar na alle kante bodes gestuur word, sodat daar reeds môre met dié werk begin kan word.

20. Gedurende die nag sal al hierdie modderplasse, poele en moerasse volkome droë land word; want dit is God se wil.

21. En daarom, liewe broer Lameg, laat ons die bodes ontbied en hulle dan na alle kante uitstuur! Amen.” 

Die goeie boodskap van Lameg aan sy volk. Die ongehoorsame knegte van Lameg. Die knegte kry `n wonderbaarlike versterkende maal

187 Toe Lameg die voorstel van Kisehel verneem het, was hy baie bly daaroor en loof en prys My Naam en dank My vir die groot barmhartigheid, waardeur hy sien dat hy waardig bevind was om so `n huis ter ere van My Naam te bou. 

2. Nadat hy My hierdie eerbied betoon het vanuit sy berou- en liefdevolle hart, wend hy hom tot die knegte en dienare van sy hof en sê aan hulle:

3. “Julle het hier almal soos ek die groot wonder gesien en met betrekking tot die bou van die heilige huis die woorde gehoor uit die mond van die groot bodes van die almagtige God oor wat daar moet gebeur.

4. Gaan daarom in die naam van die groot bodes en in die Naam van die allerhoogste God in alle rigtings, en nooi voor die dag van môre al diegene uit wat, uit liefde tot God, vrywillig aan dié verhewe werk wil begin!

5. Maar sê ook aan almal wat daar met Lameg gebeur het, sodat niemand hom meer sal vrees en elkeen se tong weer losgemaak sal word, sodat hy sy gedagtes kan uitspreek en ook sy wil kenbaar kan maak!

6. Sê bowendien ook aan almal dat uit Lameg die gruwelike, uit die hiëna in menslike gedaante, `n lam tevoorskyn gekom het, wat elke druppel bloed ten diepste berou, asook elke traan wat hy ooit by sy onderdane deur watter verdrukking dan ook teweeg gebring het!

7. En verkondig luid aan almal dat die allerbarmhartigste groot God, Wie nog deur vader Farak verkondig was, Lameg se groot skuld kwytgeskeld het. Daarom sal Lameg hom sy hele lewe lank, so goed soos hy kan, besighou met sy vernaamste sorg, naamlik om elke onreg wat deur hom begaan was, vir sover moontlik weer goed te maak en hulle almal vir die hele verdere toekoms soos sy broers en susters te beskou!

8. Daarom hoef niemand Lameg meer te vrees nie! Noudat julle alles weet, kan julle gaan en verkondig nie my wil nie, maar die wil van die almagtige, groot God! Laat dit geskied!”

9. Maar die knegte talm en lyk asof dit nie vir hulle geleë was om dadelik te doen wat Lameg hulle opgedra en aangeraai het nie.

10. Maar toe Lameg dit sien, word hy bedroef en sy treurigheid gaan weldra oor in groot ywer; in hierdie ywer sê hy toe aan sy talmende knegte:

11. “Luister, trae knegte en dienare van my hof. So lank Lameg julle met ysterroedes bedwing het, het julle wel aan sy minste wenk gehoorsaam;

12. Nou egter, noudat hy soos `n broer `n versoek tot julle rig, gee julle geen gehoor meer aan sy stem nie!

13. Maar julle is nie ongehoorsaam aan my nie, maar aan God, die Almagtige; daarom mag julle ook toesien hoe Hy julle sal aansien vir julle ongehoorsaamheid!

14. Ek het julle nie beveel nie, maar ek het slegs God se wil aan julle meegedeel; doen daarom wat julle wil, - maar sien toe dat die oordeel julle nie agterhaal nie!”

15. Hierop wend Lameg hom tot Kisehel en sê: “Beste afgesant van die Heer, sê my, julle mees armsalige kneg, het ek dan `n onreg begaan deur jou wil vanuit God aan hierdie broers mee te deel, sodat hulle dit sou voltrek?”

16. En Kisehel antwoord Lameg daarop: “O broer Lameg, elke woord was reg en in orde; maar die knegte en die dienare is swak en het  honger liggame! Laat ons daarom eers vir `n maaltyd sorg, dan sal hulle wel doen wat reg is!” En Lameg buig voor Kisehel en vra hom wederom:

17. “O groot vriend, sê my wat ek moet doen; want hier is immers niks waarmee hierdie hongeriges versadig kan word nie!

18. Sal ek hulle na die hof stuur, sodat hulle hulle daar in my voorraadkamers aan die beste vrugte kan versadig, of moet ek dat die meisies die spys en drank hierheen bring?

19. O vriend, jy hoef dit maar te sê en ek sal alles doen wat jou welgevallig is!”

20. Daarop sê Kisehel aan Lameg: “Luister, broer, die een nóg die ander is hier nodig! Want sien, die meisies en die vrouens het immers nog soveel oor in hulle mandjies; laat ons dit seën en wees daarvan verseker dat dit vir almal voldoende sal wees!” En Lameg val voor Kisehel neer en vra hom om sy seën.

21. En Kisehel sê nou aan die vrouens en die meisies: “Sit die reste in julle mandjies hier neer!” En nadat die vrouens en die meisies dit gedoen het, kyk Kisehel saam met sy broers omhoog na die hemel en seën die reste in die mandjies.

22. Toe dit skielik vol word, roep Kisehel die knegte en sê aan hulle: “Wel nou, trae en lui knegte, kom hier en versadig julle, sodat julle dan kan doen wat Lameg julle beveel het! Amen.”

23. En die knegte gryp dadelik na die mandjies en die inhoud daarvan; en nadat hulle versadig was, begin hulle My eers beter te herken en daarom ook te loof en te prys.

24. Na hulle loof en prysinge staan hulle vinnig op en voltrek die wil van Lameg en neem `n groot aantal arbeiders in diens vir die komende dag. 

Kisehel onderrig vir Lameg in die verwerking van gouderts. Thubal-Kain word `n amp aangebied

188 Nadat die bodes na alle kante uitgegaan het om arbeiders te werf, en dit volgens die hedendaagse tydrekening reeds om en by vyfuur in die middag geword het, wend Kisehel hom tot Lameg en sê: 

2. “Sien Lameg, hier op hierdie plek lê baie duisende vate suiwer goud in die aarde! Dié metaal is die edelste van alle metale op aarde; maar so, met sand vermeng, is dit onbruikbaar.

3. Dit moet daarom eers deur `n meester ertsbewerker gesuiwer word en wel deur middel van `n sterk vuur; sodat dit dan tot swaar klonte kan saamvloei, en sal hulle met hamers op breë aambeelde met weinig moeite tot groot plate laat slaan, so selfs, dat `n vuisgrote klont van die metaal `n plaat sal oplewer waar honderd mense voldoende plek sal hê om op te staan.

4. Daarom sal dit nodig wees om `n bekwame meester ertsbewerker te bekom!

5. As jy so iemand het, laat hom dan hier kom, dan sal ons hom leer hoe hy die metaal moet bewerk!”

6. En Lameg, hoogstens verheug oor hierdie mededeling, antwoord vir Kisehel: “Luister, groot vriend, hy is immers heel maklik te vinde!

7. My seun, Thubal-Kain, wie vir `n tyd met sy suster Naëhme in `n huwelik verbind was, is immers hoofertsbereider, en verstaan die kuns om `n soortgelyke metaal van die aarde te onttrek deur middel van vuur en vervolgens te bewerk deur die geweld van sy swaar hamers. Jy kan dit sien aan hierdie graafwerktuie, wat almal deur hom gemaak is! Sou hy, met sy helpers, nie die regte man wees vir hierdie taak nie? As ek hom laat roep, dan sal hy ook dadelik hier wees!

8. As julle akkoord gaan met my seun, gee my dit dan te kenne, dan sal ek my uiterste bes doen om nie in die minste meer teen julle wil te handel nie!”

9. En Kisehel sê daarop aan Lameg: “Ja, Thubal-Kain is die regte man! Laat hom daarom kom; maar voor hy met sy helpers dié metaal sal suiwer, moet hy eers self gesuiwer word.

10. Want in hom bevind hom nog baie meer onrein sand as in die edele, maar nou nog ruwe metaal!

11. Soos die metaal deur vuur en sout gesuiwer word, sal Thubal-Kain ook eers deur ons vuur en ons sout moet gaan voordat hy ten volle in staat sal wees om die edele metaal te suiwer! 

12. As julle `n bode na hom toe stuur, sê hom dan dat hy teenoor Thubal-Kain moet swyg oor alles wat hier voorgeval het! - En so kan julle dit doen! Amen.”

13. Maar Lameg sien dat daar hier geen manlike wese meer aanwesig was nie en vra ietwat verleë aan Kisehel: “Grote vriend, alles sal goed afloop as jy my sal toestaan om na die stad te gaan! Daar sal ek weldra `n bode vind aan wie ek dit sal opdra; maar behalwe die vroulike wesens en ons, is hier niemand van die manlike geslag meer aanwesig, aan wie so-iets gewigtig opgedra kan word nie!

14. Gee my daarom ook in die geval raad, wat ek onmiddellik sal opvolg!”

15. En Kisehel sê daarop aan Lameg: “Sien, broer Lameg, ook vrouens het voete! Kies drie daar uit hulle midde; want één sou nie passend wees as bode na die seun van `n koning nie!” 

16. Lameg laat nou drie van die mees spraaksame vrouens na hulle toe kom, stel hulle aan Kisehel voor en vra hom of hulle wel geskik was.

17. Kisehel beaam dit en onmiddellik word die drie vrouens na Thubal-Kain afgevaardig. Nadat hulle vertrek het, sê Kisehel aan Lameg:

18. “Broer Lameg, as julle honger en dors het, laat dan die vrouens en die meisies met die leë mandjies na jou voorraadkamers gaan en spys en drank hierheen bring!”

19. En Lameg antwoord: “Ja, groot, liewe vriende, as ek die barmhartigheid waardig sou wees dat dit vir julle behae skep om saam met my, arme sondaar, te eet, wil ek in die opsig ook dadelik doen wat julle my aangeraai het!

20. Maar as ek nog geheel onwaardig is, wil ek liewers solank vas totdat ek vir hierdie barmhartigheid deur julle, waardiger bevind sal word as nou!”

21. En Kisehel antwoord Lameg: “Broer, sien, daar is nog geen drie dae verstreke sedert JaHWeH op die hoogtes liggaamlik sigbaar in `n volkome menslike gedaante in ons midde gewandel en met ons geëet en gedrink het, - en tog is ons onnoembaar veel minder ten opsigte van Hom as wat jy nou is ten aansien van ons!

22. Maar soos JaHWeH met ons geëet het, waarom sou ons, as nakomelinge van die nog lewende vader Adam, dan nie saam met jou `n maaltyd hou nie? Laat daarom ete en drinke haal, en jy sal nie net uit die mandjies eet nie, maar ons, saam met die vrouens en die meisies, sal ruim deel daaraan hê!” 

23. Hierop spring Lameg byna dol van vreugde op, loof en prys God vir hierdie onuitspreeklike groot barmhartigheid en laat terstond die vrouens en die meisies die allerbeste uit sy voorraadkamers bring.

24. En die vrouens loop juigend na die stad om spys en drank te gaan haal. 

Die maaltyd op die tempelplein. Kisehel se woorde oor die bestemming van die vrou. Sethlahem se vertroostende woorde tot die vrouens en die meisies

189 Na `n kort tydjie kom die vrouens en die meisies terug met goed gevulde mandjies en sit dit voor die sewe afgesante neer.

2. Nadat dit gebeur het, buig hulle voor hulle en tree weer vol eerbied terug; die sewe seën die spyse in die mandjies en Kisehel sê toe aan Lameg: 

3. “Broer Lameg, sien, die spyse is nou hier en is geseën; kom hierheen aan my regtersy, en ons agt sal aan één mandjie voldoende hê! Al die ander laat ons oor aan die vrouens en meisies; want hulle het al vir etlike dae niks meer tot hulle geneem nie en was tot nou toe wonderbaarlik behou deur die goddelike barmhartigheid en erbarming, waarmee ons uitgerus was en waarsonder ons hierdie diepte nie veilig sou kon betree nie! 

4. Maar nou sal hulle ook weer eet en drink en op die natuurlike manier van die mens versadig word, sodat hulle die mense weer van diens kan wees!

5. Want dit is immers die bestemming van die vrou, dat sy vir die man is wat die man is vir God, die almagtige Skepper! As die vrou dit is vir die man, dan is hulle één met Hom, naamlik soos die man wat regverdig is, één is met God, dus in die gees volledig één wese!

6. Maar hierdie vrouens en meisies het te onrein geword en sou geen man meer kon gedien het nie; maar hulle was gesuiwer, sodat hulle weer gereinig sou word vir die man.

7. Maar om dit weer volledig te word, is dit nodig dat hulle liggame weer deur die vrugte van die aarde gevoed word, sodat hulle vrugbodem geskik word daardeur vir die opname van die menslike saad; en daarom sal hulle nou weer begin om te eet! Amen.”  

8. Omdat Kisehel baie hard gespreek het, hoor die vrouens en die meisies dit ook en hulle beleef innerlik `n groot vreugde oor die woorde betreffende hulleself uit die mond van Kisehel; en hulle buig na die aarde en spreek: 

9. “O deur God heilige manne uit die heilige hoogtes, `n soortgelyke barmhartigheid is ons tog nie werd nie; want ons het onsself vrywillig weggewerp!

10. Dit is tog nie ons verdienste dat ons deur julle gereinig is nie, maar dit het alleen julle gedoen; hoe kan ons dan so `n barmhartigheid werd wees, ten opsigte van julle en van die almagtige God?!”

11. En Kisehel ontbied Sethlahem na hom toe en sê: “Broer, begin met jou werk, en verleen die korrekte troos aan die arme wesens, wie se hart nou van vreugde en deemoed vervul is!” En Sethlahem staan op, gaan na die vrouens en meisies toe, strek sy hande oor hulle uit en sê aan hulle:

12. “Luister, vrouens en meisies! Die reiniging wat aan julle voltrek is, het nie betrekking op julle liggame nie, maar slegs julle gees; daarom is julle liggame nog heeltemal dieselfde soos hulle voor die reiniging van julle gees was.

13. Want alles wat daar oënskynlik met julle gebeur het, het slegs betrekking op julle gees gehad, maar nie op julle liggaam nie.

14. Want toe julle die trappe na Lameg vir ons versper het, het die goddelike krag in ons dit toegestaan om julle te verplaas in julle heeltemal onreine gees; en in die gees is `n deel van julle, die mees deugdelike element van julle innerlike lewe, na die poele getrek en het homself daarin gestort en het daar, volgens wat dit voorgekom het, ten gronde gegaan om na `n kort tyd as gevolg van berou en gehoorsaamheid weer in die onbeskadigde liggaam teruggeplaas te word. 

15. `n Deel was ten slotte, volgens wat dit voorgekom het, verbrand. Die hout self het die meisies maar net in geestesvervoering byeen gedra, en alle toeskouers, ook Lameg, was gedurende die reiniging deur die vuur, in die gees in homself verplaas en kon daarom niks anders sien as wat daar in die gees gebeur het nie.

16. Julle was weliswaar ook liggaamlik aanwesig; maar julle liggame was, omdat hulle verwond was deur julle dwaasheid, met olie gesalf wat julle wonde weldra geheel het, en het rustig in diepe slaap versonke gelê hier in die omgewing op die sagte gras. 

17. En, soos reeds vermeld, na die gedwonge reiniging van die gees, was julle eers weer saam met julle gees gewek en weer voor die liggaamlike oë van die mense geplaas. 

18. Dat julle nog julle oorspronklike liggame het, kan julle sien aan die littekens, wat julle dwaasheid veroorsaak het.

19. Daarom kan julle julleself ook nog heeltemal met `n man verbind en sal dan in staat wees om sy saad op te neem soos vóór die wonderbaarlike reiniging van julle gees!

20. Vra daarom nie meer of julle die barmhartigheid werd is nie, maar eet en drink nou saam met ons, sodat julle weer kan sterk word! Maar wat nou met julle gebeur het, sal met geen enkele vrou meer in die toekoms gebeur nie, want dit was nou slegs nodig vanweë Lameg. In die vervolg sal die oordeel kom oor diegene wie so sal lewe soos wat julle geleef het! 

21. Swyg voorlopig daaroor teenoor die drie afgesante na Thubal-Kain! Eet en drink nou in die Naam van die groot God! Amen.” 

22. Daarop begin die vrouens God te loof en te prys, en gaan toe rondom die mandjies met spyse sit; en Sethlahem gaan na hierdie vertroosting vir die vrouens ook weer terug na sy geselskap om te eet en te drink. 

Sethlahem se opdrag aan die vrouens en meisies. Thubal-Kain se aankoms. Die gesprek tussen Kisehel en die ruwe Thubal-Kain

190 Toe almal voldoende versadig was, staan hulle op, dank My vir die gawe, en Sethlahem sê aan die vrouens en die meisies:

2. “Vrouens en meisies, versamel die reste en sit dit in `n mandjie, sodat die spoedig terugkerende vrouens ook hulle regte deel ter versadiging sal vind! 

3. Neem die mandjies op en gaan daarmee na die stad! Bring alles in orde in die huis van Lameg en vee alle vertrekke, sodat hulle skoon is om die nuwe koning te ontvang, wie nou `n liewe broer van ons geword het! Gaan dus en doen wat julle opgedra is! Amen.”

4. En dadelik begin die vrouens en meisies met die werk wat aan hulle opgedra was en loof en prys My, omdat hulle waardig bevind was om deur My bodes aan die werk gesit te word.

5. Toe hierdie vrouens en meisies hulle na die stad begewe het, kom die ander drie ook reeds terug, met die ruie Thubal-Kain saam met `n groep sterk mynwerkers agter hulle, wie almal voorsien was van allerlei werktuie, wat hulle vir die mynbou nodig gehad het. 

6. Toe hulle by Lameg aankom, neem Sethlahem die vrouens allereers onder sy hoede, bring hulle na die mandjie en sê dat hulle hulleself met spys en drank moes laaf en sterk. Toe die vrouens dit hoor, straal hulle gesigte van `n byna boaardse vreugde.

7. En hulle begin My luid te loof en te prys en sê daarna aan Sethlahem:

8. “O groot bode van die Een wie se Naam ons tonge nooit waardig sal wees om uit te spreek nie, is ons die barmhartigheid nog wel werd om hierdie spyse, wat julle sekerlik geseën het, tot ons te neem, en mag ons dit nog wel doen?”

9. En Sethlahem antwoord die drie vrouens: “As ek dit vir julle sê, waarom vra julle dan nog? Vra daarom nie meer nie, maar wees opgewek, en eet en drink in alle vreugde van julle harte!

10. Wanneer julle julleself versterk het, loof dan vir God, die Heer, neem vervolgens die mandjie op en gaan na die stad, en doen in die huis van Lameg wat die ander vrouens al daar doen! Amen.”

11. Met hierdie opdrag was die drie vrouens ook heeltemal tevrede, gaan na die mandjie en eet en drink; en nadat hulle God deur hulle groot vreugde in hulle harte geloof het, staan hulle op en haas hulle na die stad na die huis van Lameg.

12. Maar tegelykertyd, terwyl Sethlahem alles met die drie vrouens bespreek het, begin die enigsins bruuske onderhandelings van Kisehel en Lameg ook met Thubal-Kain.

13. Toe Thubal-Kain met sy groep voor Lameg en die bodes stilstaan, neem hy meteens `n swaar hamer van sy skouer af en slaan so geweldig op die grond daarmee, dat dit `n paar honderd meter in die omtrek bewe, en vra toe met `n ruwe stem: 

14. “Vader Lameg, wat wil jy hê moet ek doen? Moet ek hierdie sewe groot berglummels dalk met my hamer te lyf gaan? Of het jy nuwe wapens nodig? 

15. Of moet ek die toppe van die berge dalk ietwat verlaag? Sê, wat jy wil, dit sal ek doen!”

16. Maar Lameg kyk Thubal-Kain veelbetekenend aan en op Kisehel wysend sê hy: “Nie ek nie, maar hy daar sal jou sê wat jou te doen staan! 

17. Spog nie te veel met jou swaar hamer nie, anders kan dit dalk net te swaar word vir jou!”

18. Hierop wend Thubal-Kain hom tot Kisehel en vra aan hom: “Waarom meld jy jou nie, as jy my laat roep het?! Is jy dalk so bang vir my, of verstaan jy nie my taal nie? – Praat hard, as jy tenminste kan praat!

19. Die vrouens het iets oor `n vonds van `n edelmetaal gesê; sê my wat aan die gang is daarmee?!” 

20. En Kisehel rig hom op en sê op vraende wyse aan Thubal-Kain: “Sê my eers waarom jy so hard met jou hamer op die grond geslaan het en waarom jy ons “berglummels” genoem het, - dan eers sal ek jou sê wat ek wil! - Spreek dus! Amen.” 

21. En Thubal-Kain vertrek sy gesig in duisend grimmige plooie en sê woedend, soos `n vonkereën uit `n smidsvuur: “Wat sê jy, ellendige skepsel?! Jou roofvoël van die mooi vrouens uit die stad van my vader?!

22. Sal ek jou skedel dadelik inslaan of dalk eers later?!

23. Kyk net hier, die parasietgespuis, afkomstig van die bergwande, wil selfs nog eerbetoon van ons hê?!

24. Dit sou werklik `n sonde van my hamer wees om so `n dom kop daarmee te verbrysel!”

25. Hierop wend hy hom tot sy handlangers en sê aan hulle: “Gaan weer terug saam met my; want vir sulke lummels is ons vakmanskap nie geskep nie!

26. Sodat jy, groot domkop, egter weet waarom ek jou `n “lummel” noem, sê ek jou: Omdat jy een is! En dit is ook jou groot geluk, want as jy ietwat minder dom was as wat jy van nature is of altans lyk, dan het jy, in plaas van dié antwoord, my hamer te proe gekry en sou jy kon sê hoe dit vir jou gesmaak het! - Begryp jy dit?!”

27. Daarop lê Thubal-Kain sy hamer weer op sy skouer en wou gaan.

28. Maar Kisehel tel sy hand op en bulder: “Thubal-Kain! Ek sê vir jou dat jy sal bly! Amen.”

Die brutale Thubal-Kain, verlam deur die mag van Kisehel se wil, word tot vriendelikheid en waaragtigheid opgevoed

191 Toe Thubal-Kain hierdie vasbeslote woorde van Kisehel hoor, word hy aanvanklik `n bietjie bang, want met die eerste oogopslag het hy nie soveel moed van die vreemdeling verwag nie. Daarom het hy ook nie dadelik teruggegaan nie; maar hy vermaan hom weer en sê toe met ietwat van `n minagtende lag?:

2. "Jy wil my seker met jou beergebrul verander en my tot `n gehoorsame kneg maak?!

3. Sien, daaroor kan ek maar net lag, armsalige dwaas uit die berge! As ek dit die moeite werd sou vind, dan sou ek jou oombliklik laat voel hoe sterk ons hamers is; maar waar die magtige leeu hom nie inlaat met die vang van muggies nie, wat ek daagliks sien by my twee gevange diere, - wil ook ek my nie inlaat met soortgelyke ongediertes nie! - Begryp dit, lummel, en doen nou maar wat jy wil; maar ek gaan!"

4. Hier wou Thubal-Kain weer sy weg volg. Maar sy moeite was vergeefs, want Kisehel se woord en wil vanuit My het die voete van die vakman uit die berge sodanig verlam dat hy geen voet kon versit nie.

5. Toe Thubal-Kain dit merk, roep hy sy vader na hom toe en sê heimlik en erg verleë vir hom: "Luister, wat makeer my dat ek geen voet kan versit nie? Gee my raad en help my, anders slaan ek `n erbarmlike belaglike figuur, en dit nog voor die onhebbelike domkoppe uit die berge!"

6. En Lameg sê daarop vir Thubal-Kain: "Het ek jou nie vooraf gesê: 'Neem jouself in ag, sodat jou hamer nie vir jou te swaar word nie!' Sien, die voorspelling van jou vader het waar geword; sien daarom maar self hoe jy met hierdie afgesante van die grote God kan klaarspeel!

7. Ek mag jou nou niks meer sê nie; maar dit mag jy nog weet, dat dit nie goed is om te stry teen iemand aan wie die elemente, op sy wenk, gehoorsaam nie!

8. Nou weet jy genoeg en al byna te veel; sien nou maar hoe jy dit in orde maak met hulle aan wie jy die gewig van jou hamer getoon het!"

9. Dit verbaas Thubal-Kain buitengewoon en hy vra hom af wat hy moes doen.

10. Ten slotte dink hy by homself: "As daar by hierdie bode van God iets met geweld te bereik is, dan het my vader Lameg dit vas en seker aangewend, want vergeleke met hom is ek slegs `n sagaardige lam!

11. Maar soos wat hy nou praat, is dit duidelik dat hy ook niks aan hulle kan doen nie! 

12. O vader Lameg! Nou begryp ek jou eers; - jy is self oorwin!

13. Ja, - van daardie standpunt uit gesien, sou my hamer wel ietwat te swaar kan word, en dit sal daarom wel raadsamer en beter wees om my toevlug hier te neem tot vriendelikheid en my te skik totdat daar `n ander wind begin waai! 

14. Dit sal ek dan ook doen, kom wat wil!"

15. Hierop wend hy (Thubal-Kain) hom tot Kisehel met die volgende woorde: "Man van die berge! Kan ons dan nie verstandig met mekaar praat nie, sodat ons tot `n ooreenkoms kan kom tussen my en jou wil?"

16. En Kisehel antwoord hom: "Wel sekerlik kan ons dit doen; maar nie oor die rede waarom jy met my wil praat nie! By my is alles volle erns en volle waarheid; uit God se ewige orde kom my woorde en my handelinge voort! 

17. As jy dus `n vrugbare gesprek met my wil hê, dan moet jy ook vanuit die volste, innerlike erns spreek, maar nie om taktiese redes nie, - anders is elke woord van jou vergeefs! 

18. Mense soos jy kan jy wel deur jou taktiek mislei; maar mense soos ons ken dit nie. Want hulle kyk deur God se barmhartigheid in die hart en weet tot op `n atoom wat daarin omgaan, - daarom is dit ook onmoontlik om hulle te mislei deur middel van wêreldse taktiek!

19. Begryp jy dit? Ek sê vir jou: Begryp dit en oordink dit grondig, want jy sal hierdie plek nie verlaat alvorens jy alle taktiek uit jou hart verban het nie! - Neem dit ter harte en begryp dit goed! Amen."

Thubal-Kain se taktiese sluheid word deur Kisehel openbaar gemaak

192 Toe Thubal-Kain, na hierdie woorde van Kisehel, merk dat ook niks te bereik is langs `n diplomatieke weg nie, begin hy ernstig by homself na te dink en spreek as volg vir homself:

2. "Hierdie saak skyn in alle erns `n ernstige karakter te kry! Wat moet ek doen? My voete is verlam; ek kan dit dus nie op loop sit nie!

3. Aan veins of politiek kan jy nie eers dink hier nie; want waar `n mens haarfyn deursien word soos `n druppel water, sou ek wel graag wil weet, wat in sulke omstandighede bereik kan word met ellendige taktiek!

4. Dit is nou alles goed en wel; maar wat bly daar vir my, wat juis nou so sleg bedeel is, oor?

5. Dit is heeltemal `n ander vraag! Moet ek dalk hierdie merkwaardige groep manne uit die berge om vergewing vra vanweë my enigsins ruwe gedrag?

6. Ek, `n koning se seun, `n meester ertsbewerker, van wie die wel en weë van die hele volk en die staat alleen afhang?

7. Nee, nee, dit sou tog wel iets te veel verlang en te oordrewe wees en hierdie saak te ver deurdryf!

8. `n Baie magtige koning se seun en om vergiffenis vra?! - Dit gaan te ver!

9. Maar wat sal ek dan doen? - Hy het vroeër gesê dat ek alles volkome ernstig moes neem, dan sou ek met hom kon praat soveel ek maar wou; maar ten slotte sê hy ook dat ek hierdie plek nie sou verlaat alvorens die laaste oorblyfsel taktiek uit my verdwyn het nie - Daar het ek dit al! Dit is my volkome erns om hierdie plek te verlaat en terug te keer na my mynbou en ertswerksaamhede!

10. Daar sit tog seker geen politiek daaragter nie?! Ek kan hom dus maklik by sy woord hou; as hy my dan nog nie loslaat nie, dan kan ek hom in elk geval ter plaatse op `n leuen betrap en `n godslasteraar noem, waar hy tog duidelik oor homself verklaar het, dat elke woord en elke handeling van hom in alle erns en in volle waarheid voortgekom het uit God se ewige ordening!

11. O, maar nou het ek die vrolike voël reeds gevang! As ek eenmaal weer op vrye voete is, dan kan hy sesduisend vroue na my toe stuur, en Thubal-Kain sal nie meer uit sy groot werkplaas tevoorskyn kom nie!"

12. Hier onderbreek Kisehel sy gedagtes en sê: "Thubal-Kain, sê my net, wat vind jy die ergste: Die geslepenheid van die mense of die sluheid van die slang?!"

13. Hieroor verbaas Thubal-Kain hom geweldig en wis nie wat hy op hierdie vraag moes antwoord nie, en hoogs verleë swyg hy dus.

14. Maar Kisehel spreek verder en sê: "Omdat jy ingesien het dat daar met my en al my broeders langs die weg van die politiek niks te bereik is nie, het jy jou in die arms gewerp van die ergste sluheid van die slang!

15. Dat die loskom van jou voete beslis baie ernstig is vir jou, is nie te betwyfel nie; maar as jy dink om my, deur die komende waarheid, wat slegs van jouself af kom, te vang, dan vergis jy jou geweldig! Want as jy nie in staat is om deur `n boosheid van die eerste orde iets vir my uit te rig nie, hoe kan die tweede, laer orde jou dan wel van nut wees?! 

16. Dink jy dan dat ek `n godslasteraar sal word omdat ek nie jou voete, vanweë jou sluheid, sal bevry nie?!

17. O beslis nie; want ek ken God en doen maar net wat Sy Heilige Gees my oplê, volgens my wil wat Hom heeltemal toegedaan is.

18. Daarom word ek, as listige gevolgtrekking van jou sluheid, nog geen godslasteraar nie; maar jy is dit wel, omdat jy nie vir my nie, maar net die Gees van God wil mislei, as dit vir jou maar op die een of ander manier moontlik sou wees!

19. Ek sê vir jou: As jy geen heiden en geen dienaar van die draak sou gewees het nie, dan sou so `n plan jou baie duur te staan gekom het!

20. Maar jy ken nie die enig ware God nie; daarom kan so `n gedagte ook deur die vingers gesien word, as jy dit eg berou! 

21. Maar as jy verlos wil word, wend jou dan tot die enig ware ewige God, wat jou moeder nog aan jou verkondig het by monde van Farak, en wend jou nie tot my nie; want nie ek nie, maar God se barmhartigheid, het jou voete verlam.

22. Ek is slegs `n mens soos jy, maar `n mens volgens die wil van God, en ek erken my volledige nietigheid teenoor Hom.

23. Word net so en doen wat ek doen: Erken jou groot dwaasheid, erken jou skuld, erken God, dan sal jy vry word!

24. Begryp dit en handel daarvolgens! Amen."

Thubal-Kain se insig, berou en die bevryding van sy voete. Thubal-Kain se wens en Kisehel se belofte

193 Hierdie woorde van Kisehel verbaas Thubal-Kain geweldig. Want dat Kisehel `n blik kon werp in sy innerlike, het hy reeds geweet; maar dat Kisehel ook iedere afsonderlike gedagte wat in sy siel opstyg heel presies kon weet, dit was vir ons Thubal-Kain tog te veel, en hy het nou geen raad meer geweet nie.

2. En so staan hy `n tydlank, te verstom om na te dink. Na `n tyd wend hy hom weer tot Kisehel en rig die volgende woorde tot hom:

3. "Luister, groot en magtige bode, wat Farak se God dus na ons, bewoners van die laagte, gestuur het, vir my is hierdie situasie baie onaangenaam! Maak dat ek weer vrykom, dan sal ek openlik met jou praat; want hierdie gekluisterde toestand is geweldig hinderlik vir my, en in hierdie toestand is ek nie in staat om `n vrye woord met jou te spreek nie!

4. As jy wil dat ek jou met my deskundigheid van nut moet wees, dan moet ek vry wees; anders het jy my dan ook verniet hierheen laat kom.

5. As ek my enigsins lomp teenoor jou gedra het, weet jy wel hoekom dit gebeur het, want jy weet immers wat ek by myself dink!

6. Sien, dit is sekerlik nie gering as jy jou meer as mooi en ook geliefde vrou verloor het! En deur wie? - Dit weet jy beter as ek!

7. Tog sal ek alles vergeet as jy my weer vrylaat en ek openlik met jou kan praat!"

8. Hierop gaan Kisehel na Thubal-Kain toe, neem sy hand en sê toe vir hom:

9. "Thubal-Kain, in die Naam van JaHWeH, die enig ware almagtige groot God, sê ek vir jou: Wees vry, en wandel en handel regverdig! Laat dit geskied!"

10. Dadelik was Thubal-Kain vry en kon loop soos tevore, en Kisehel sê daarna vir hom: "Sien, nou is jy vry; wat wil jy nou doen?"

11. En Thubal-Kain antwoord: "Luister: Die eerste is, dat jy in my plek jou almagtige God loof en prys omdat Hy jou en my so barmhartig was en my vrygemaak het deur jou woord; en vertrou my dan eindelik vir dit wat jy van my wil hê, sodat ek kan doen waarvoor jy my laat roep het; en as ek jou tot tevredenheid gedien het, dan sal jy jou arbeider ook geen klein beloning weerhou nie! 

12. Sien, dit is alles wat ek nou wil doen, en wat ek verlang!

13. Ek wil jou egter niks voorskryf nie; want jy is magtig en wys.

14. Beoordeel daarom my woorde, en gee my dan volgens jou wysheid die opdrag, dan sal ek jou dien!" 

15. En Kisehel stel die volgende vraag aan Thubal-Kain: "En waaruit moet die klein beloning dan bestaan? Sê dit vir ons almal; want sien, ons weet baie goed dat elke arbeider sy loon werd is. Sê dus wat jy bedoel!"

16. En Thubal-Kain sê vir hom: "Waarom sal ek baie praat; jy lees immers al in my hart wat my ontbreek! Ek is alleen sedert die dag waarop ek my geliefde vrou Naëhme verloor het!

17. Ek verlang nie na Naëhme nie - want sy is vir my verlore, - maar skenk my `n ander vrou, dan sal ek, tot groot genoegdoening van my hart, beloon wees!"

18. En daarop sê Kisehel vir Thubal-Kain: "Goed, dit sal gebeur soos jy wens, en dit nog op hede in die huis van jou vader!

19. Maar as jy daardie loon gekry het, sal jy dan wel volome tevrede wees?"

20. Vir `n tydjie was Thubal-Kain stomverbaas, maar ten slotte hervind hy homself en antwoord: "O ja! Daar is nog wel iets; maar dit is nie vir ons bewoners van die laagte nie!"

21. En daarop sê Kisehel: "Ja, doen jou werk goed; waarlik, as jy jou werk uit liefde tot God sal verrig, dan sal jy ook die hoogtes betree en jy sal aartsvader Adam, aartsmoeder Eva, alle aartsvaders, en die enige hoëpriester Henog sien en spreek, en sal dan versadig word in die kombuis van Purista!

22. Maar hier aan ons voete lê die ruwe erts, bekyk dit; dit moet jy vir my smelt en dan uithamer tot dun plate, om die tempel van JaHWeH daarmee te bedek!

23. Sien, dit is al wat ek van jou vra: Gaan dus aan die werk! Amen."

Thubal-Kain se egte en ontroerende gebed. Kisehel se dankgebed. Die vaderlike stem uit die wolk

194 Hier val Thubal-Kain neer voor Kisehel en begin God te loof: "Groot, my nog onbekende, almagtige God! My hart is enorm beweeg, vervul van vurige dank en lof! Ek wil U my lewe lank bo alles loof en prys, - maar ek is immers soos `n volledig blinde en dowe; want ek weet nie waar U is en het, behalwe die gefluisterde woorde van my bedrukte en bevreesde moeder, nooit iets van U gehoor nie.

2. Wees daarom my, arme en swakke teenoor U en U volk barmhartig, en laat U herken, sien en waarneem deur my en in my, hoe U is en waar U is vir die mens van die aarde!

3. Laat U hoor, sien en herken, sodat ek U passend kan loof, dank, aanbid en roem! Kyk, ek sien wel U werke en beskou dit met groot vreugde en dikwels ook weer met groot vrees; U magtige kinders staan voor my; dus sien ek wel die werke, maar die groot Werkmeester is vir my vreemd, - en ek sien tallose skepsels; maar waar is U, o Skepper, sodat ek my lof aan U kan bring ?!

4. U magtige kinders het U as heilbrengende bodes hier na ons in die laagte gestuur; ja hulle is hier in lewende lywe, spreek oor U, getuig van U en handel in U mees heilige Naam; maar waar is U, o mees heilige Vader van sulke kinders?!

5. U, U sou ek nou van naderby wil ken. Daal neer, kom ook na ons, arme sondaars! Ook al stam ons van Kain af, die vader van die sonde en die oordeel, maar ook hy het tog uit U seun, Adam, voortgekom!

6. Hy mag dan miskien U erbarming nie werd gewees het nie, omdat U te gewyd is; maar ons almal kan tog niks daaraan doen dat ons sy nakomelinge geword het nie!

7. Wees ons daarom barmhartig en betoon medelye, en laat ons ook maar één barmhartigheidstraal toekom, maar dan vanuit U, heeltemal alleen vanuit U, één straal, sodat ons volledig in ons mag ervaar, hoe en waar U is, sodat ons U dan ook alleen kan loof en prys!

8. Hoewel ons U dan as sondaars sal loof en prys, o God, sal U ons daarom nie verstoot nie, want ons is uit die sonde in die sonde gebore!

9. Sien, die nag is nag, en al haar tallose liggies is vreeslik swak ten opsigte van ook maar één swak straal uit die son!  

10. Daarom, Vader van hierdie kinders van U, wat ons sombere nag nou soos sterre verlig, laat ons ook maar `n swak straaltjie lig vanuit U toekom, en ons sondige nag sal sekerlik in `n heldere dag verander!

11. Ja, ons nag is en bly `n nag, ondanks hierdie wonderlike sterre; maar slegs één straal vanuit U, en ons nag sal eindelik ophou om nag te wees, en ons sal U op die dag van U groot heerlikheid loof en prys, en al ons deur die nag verstyfde knieë en harte sal hulle ten diepste buig vir U mees heilige Naam!

12. Sien, ek Thubal-Kain, `n seun van die nag, lê hier voor U in die stof van my nietigheid! `n Sondaar smeek U om barmhartigheid en erbarming! Hy wil U loof en prys, - maar hy ken U nie; laat U daarom deur hom ken!"

13. Na hierdie woorde verstom hy en ween in die stof van die aarde.

14. Maar Kisehel buig hom vooroor, hef vir Thubal-Kain op en sê toe vir hom: "Thubal-Kain! Het jy nou dus ook `n broeder van ons geword?!"

15. En hier rig Kisehel sy oë ten hemele en spreek as volg:

16. "O Vader, ek loof en prys U in hierdie nuwe broeder; want U alleen het immers hierdie werk volbring en het ons ook in Thubal-Kain `n nuwe wonderlike broeder geskenk! Nie verniet het U hom lankal as meester ertsbewerker voorberei nie; nie verniet het U hom al sedert ewig uitverkies, om die goud van die aarde te reinig en dit buigsaam en smeebaar te maak nie!

17. Want U het voorsien dat ons in hom `n nuwe, wonderlike broeder sou kry, wat nie net die edele erts van die aarde in die vuur buigsaam en pragtig sal maak nie, maar veeleer die erts in die hart van die mens sal opwek en in die vurige ywer van sy liefde tot U buigsaam sal maak, en dan baie pragtig om te sien.

18. Daarom aan U alle lof, alle prysing en al ons liefde!

19. O Vader, sien, hierdie nuwe broeder is nog blind en kan U nog nie aanskou nie; wil U tog nie daarom barmhartiglik tot sy versoek inwillig nie!

20. As dit U heilige wil mag wees, wil U dan my bede verhoor en `n straal van U barmhartigheid skenk in sy hart, wat na U gewend en vervul is van gloeiende liefde en verlange na U, heilige Vader!

21. O verhoor ons, verhoor ons! U heilige Naam word gewy, en U wil geskied altyd en ewig! Amen."

22. Hierdie woorde van Kisehel breek die hart van Thubal-Kain en ook die van Lameg volledig, sodat hulle beide hard begin te ween; en na `n kort tydjie daal `n ligte wolk voor hierdie geselskap neer, en Lameg nóg Thubal-Kain wis wat dit kon beteken, sodat hulle baie bevrees geword het.

23. Maar baie spoedig spreek `n vaderlike stem vanuit die wolk: "Thubal-Kain, sien, die Een wat jy nie ken nie, bevind Hom nou voor jou, die Vader van die mense en die almagtige Skepper van alle dinge!

24. Luister, Ek het jou hart aangesien en Ek het dit gereinig bevind! Daarom sal jy ook vir ewig gewek word uit jou nag; `n gees vanuit My sal Ek in jou hart lê en die sal jou in alle wysheid binne lei.

25. Luister na My bode, wat nog hier is, want hy sal hierdie gees in jou opwek! Verheerlik My Naam, en Ek sal jou en die hele volk barmhartig wees; want Ek is gewyd, gewyd, gewyd, ewig en oneindig! Amen."

26. Daarop verdwyn die wolk en almal val neer en gee God die eer in alle deemoed en boetvaardigheid van hulle hart.

Thubal-Kain se aanwysings om die goud te ontgin. Die intog in die woonplek van Lameg

195 Nadat hulle God nagenoeg `n uur lank so geloof en geprys het, word Kisehel ten slotte ingegee dat hy moes opstaan en hy sê vir die ander:

2. "In die Naam van die een, enige, almagtige God sê ek vir julle: Staan saam met my op; want so lui die heilige wil van die Een wat Hom voor ons bevind het en woorde van lewe, barmhartigheid en erbarming gespreek het!"

3. En almal staan op na hierdie oproep van Kisehel. Toe hulle almal versterk en bowenal vol goeie moed opgestaan het, wend Kisehel hom tot Thubal-Kain en sê vir hom:

4. "Broeder Thubal-Kain, luister! Waar dit die wil van die Heer is, kan jy jou arbeiders nou roep en hulle die werk aanwys; en hulle moet dadelik begin en die hele nag deur werk.

5. En soos wat hulle die erts uit die berge deur middel van die bergsout en `n taamlike warm vuur gesmelt het, moet hulle ook hierdie erts smelt; en eers as hulle groot hoeveelhede klonte suiwer erts het, moet met die smelt opgehou word.

6. Die korrekte hoeveelheid bestaan uit eenduisend sewehonderd klonte. Sorg dus daarvoor! Amen."

7. En Thubal-Kain roep sy groot skare arbeiders na hom toe, toon hulle die ruwe erts en vertel hulle hoe hulle te werk moes gaan om dit te smelt en tot ronde klonte te vorm.

8. Toe die arbeiders dit nou volledig begryp het, vra hulle hoof werkmeester:

9. "O meester en strenge gebieder, alles is goed en duidelik uitgelê; maar staan my toe vol eerbied om `n vraag te stel en wees daarom nie kwaad vir my nie; ons het voldoende arbeiders en die erts is in groot hoeveelhede beskikbaar, maar waar moet ons die hout en die sout vandaan kry? Want daarsonder gaan dit nie smelt nie!

10. Moet ons ons eie hout hierheen bring en ons eie sout gebruik, of moet ons dit alles uit die stad gaan haal?"

11. En Thubal-Kain sê vir die werkmeester: "Luister, as ek die werk op my geneem het, het ek dit ook geheel en al op my geneem, en dan hoort ook die hout en die sout immers daarby! 

12. Maar ek sê vir jou: Ek sorg nie alleen vir die hout en die sout nie, maar ook vir eet en drink soos vir die arbeidsloon!

13. Bring dus alles hierheen wat vir die werk nodig is en probeer om oor hoogstens één uur daarmee te begin; dit wil sê: Sodra die son agter die berge sal ondergaan, moet die vuur al hier brand! 

14. Maak tenminste honderd groewe van drie handbreedtes diep vir die verhitting van die erts, en laat al tweeduisend arbeiders aan die werk raak daarvoor, dan sal die werk, onder die nuwe seën van die enig ware almagtige God, goed verloop !

15. Laat daarom honderd arbeiders nou die groewe maak; tweehonderd man moet die hout aandra; tweehonderd die sout; honderd man moet voedsel hierheen bring; tweehonderd moet die ruwe erts delf, en tweehonderd man moet dit verhit en smelt. En wanneer `n groef vol is, laat die erts dan gedurende dertig handswaaie afkoel; haal daarop die klonte uit die groef en begin dan weer `n nuwe smeltsiklus!

16. As julle so gedurende die nag vlytig kan deurwerk, dan kan ons môre waarskynlik voldoende van hierdie metaal hê.

17. Môre laat ons dan die swaar voethefboomhamers haal, en voordat die son sal ondergaan, sal die klonte tot sierlike plate geklop wees.

18. Nou weet jy alles; gaan nou en doen dit! Laat dit geskied!"

19. Die werkmeester gaan dadelik aan die werk en Kisehel sê daarop vir Thubal-Kain: "Broeder, jy het die saak goed gereël; daarom sal die werk geseënd wees! Waarlik, ek sê vir jou, môre sal jy wonders beleef; want jou arbeiders sal soveel van hierdie metaal ontgin, dat net die aanblik daarvan jou al sal laat huiwer!

20. Maar ons sal dit hierby laat; want alles is nou gereël!

21. Jy, broeder Lameg, moet die kliptafel neem en vooruit loop; ons sal jou na jou huis volg. Daar sal ons hierdie heiligdom bewaar totdat die tempel voltooi is; daarna sal ons almal jou gas wees, en jy sal ons broeder en gasheer wees!

22. Aan jou tafel sal ons eet en in jou huis die heilige Naam van die liefdevolste Vader van alle mense loof!

23. En jy, broeder Thubal-Kain, sal aan my sy gaan en nog op hede in die huis van jou vader die bedingde loon ontvang; want jy weet dat `n groot aantal vroue en meisies in jou vader se huis aanwesig is. Sien, hulle is nou almal heeltemal gereinig en jy sal uit daardie groot aantal die regte een ontvang! - Laat ons onsself dus daarheen begeef! Amen." 

24. En Lameg pak met groot eerbied en liefde die heiligdom, (kliptafel met JaHWeH se Naam daarop) loop vooruit en Thubal-Kain gaan aan Kisehel se sy, terwyl die ander hom volg.

25. Toe hulle die stad nader, kom `n groot volksmenigte hulle tegemoet en hulle roep: "Ere sy God in die hoë, omdat Hy van Lameg `n ware koning gemaak het!" Dit roep die volk nog tot diep in die nag.

26. En Lameg was ontroerd en het hard geween.

Die voorbereidings vir die feesmaal. Die oorbring van die heilige tafel na die troonsaal van Lameg. Kisehel se woorde oor die waarheid as bevryding

196 Toe hulle in Lameg se woonplek aankom, kom alle vroue en meisies hulle tegemoet, val voor hulle op hulle knieë neer en loof, met bedekte gelaat, die Naam wat gegraveer was op die kliptafel, wat Lameg gedra het.

2. Kisehel sê nou vir Sethlahem: "Broeder, kyk na hierdie vroue! Behandel hulle volgens die woord wat in jou is!"

3. En Sethlahem laat die vroue en die meisies opstaan en sê vervolgens aan hulle:

4. "Gaan en berei `n goeie maaltyd, laat vandag `n lam slag en dit goed voorberei vir die nuwe koning, en `n vetgemaakte kalf moet voorberei word vir die nuwe bruidegom en sy bruid!

5. Sorg ook vir brood en vir edel vrugte, en dit sal nie ontbreek aan goeie, suiwer drank nie!

6. Gaan dus na die kombuismeester, en sorg dat alles mooi en goed daar uitsien! Amen."

7. Die vroue en meisies gaan dadelik en versorg nougeset alles wat aan hulle opgedra was.

8. Toe die hele geselskap daarna die groot koningssaal betree, bly Lameg staan en sê vir Kisehel: "Groot, magtige vriend en volkome ware en geregtelike bode van die almagtige groot God, sien, ek huiwer nou by die aanblik van my vroeëre troon, toe ek `n gruwelike heerser was, en al my gruwelikhede duik weer in my siel op, soos swaar onweerswolke uit die groot waters opduik in `n drukkende nag!

9. Vind jy dit goed om hierdie vertrek te vermy en `n ander groot ruimte te betrek, wat vir my vriendeliker voorkom as juis hierdie een, waar ek my direk as `n God laat aanbid het.

10. En vanaf dieselfde troon, wat deur die bloedige trane van die arme mensdom opgerig is, het ek bowendien nog die wreedste heimlike en algemene gebooie gegee!

11. O vriend, as jy dit goed sou vind, dan wil ek jou uit al jou mag versoek, soos ek alreeds gesê het, om na `n ander vertrek te gaan."

12. Maar Kisehel antwoord vir Lameg: "Broeder, dit is nou juis die mees passende vertrek van jou hele groot paleis! 

13. Want as jy heeltemal in jou hart en jou gees wil genees, dan moet jy jou hart ook volledig reinig van alle oue onsuiwerhede; maar dit gebeur alleenlik deurdat jou gees, hoe langer hoe meer, ontbrand en in sy vuur al die vuil in jou hart verteer.

14. Hoe kan die gees egter beter tot ontbranding gebring word as juis deur die druk wat van alle kante ontstaan deurdat jy bewus word van jou begane gruweldade?! 

15. In hierdie saal voel jy die hinderlike druk juis baie sterk, maar dit is immers ook wat die beste vir jou sou wees! Die vreeslike herinnerings bedruk jou, en dit is goed; want juis die druk sal jou vrymaak.

16. Sien, wat wil jy dan doen? Kan jy die gebeure ongedaan maak? Kan jy jou ooit bevry van jou dade? - Ek sê vir jou, liewe broer, dit is ewig onmoontlik vir jou, solank as wat jy die herinnering van die gevoelens ontvlug!

17. Slegs één ding kan jou hart, en vervolgens jou gees, vry maak, en daardie een is die waarheid! 

18. Haar moet jy in alles soek, dan sal die vuur van die waarheid die vuil in jou verteer, en jou gees sal vry word en in hierdie vrye gees sal jy eers volledig weet wat die sonde eintlik is, en hoe dit vir die Heer geen probleem is om jou ten slotte van al jou sondes vry te maak nie, ook al sou hulle aantal groter wees as al die gras op aarde en die sand in die see.

19. Daarom sal ons in hierdie saal bly en hierdie tafel voorlopig op die feestelike versierde troon opstel as getuienis vir die Een wie in die toekoms die eintlike heerserskroon sal wees.

20. Dra daarom die tafel na die troon en plaas haar daarop; daar sal sy tot by die voltooiing van die tempel bly! Amen."

21. Dit stel Lameg tevrede en hy doen wat Kisehel hom opgedra het, en loof en prys daarop die heilige Naam op die tafel.

Lameg se groot, van liefde vervulde verering van God. Thubal-Kain se verwondering. Kisehel se woorde oor die suiwerende vuur van die liefde

197 En Lameg vind so `n groot welbehae in die verering van die heilige Naam, dat hy nie wil opstaan nie; want hoe dieper hy die Naam in hom opneem, des te meer word hy ook in sy hart en sy gees gegryp en kon hom daarom nie losmaak van die plek waar die liefde tot God hom so magtig begin vashou nie.

2. En Kisehel laat hom in die verhewe geluk van sy gees bly, sodat hierdie magtige lewende liefde tot God steeds dieper en vaster in hom sou word.

3. Toe Thubal-Kain dit sien, verwonder hy hom oor sy vader Lameg en sê vir Kisehel:

4. "Luister, groot, magtige vriend en broer volgens jou woord, waarlik, as iemand vir my sou gesê het: 'Môre sal daar uit die aarde `n boom groei wie se takke in die aand tot aan die uitspansel sal reik!', dan sou ek dit eerder as moontlik beskou het as hierdie skielike bekering van my vader!

5. Daar het nog maar nouliks agt dae verstryk vanaf Lameg gesweer het om die hemel en die hele aarde te vernietig, - en nou lê hy boetvaardig in die stof voor dit wat hy so gruwelik bitter vervloek het!

6. Waarlik, dit is die grootste wonder wat die hele aarde en alles wat in, op en bo haar is ontstaan, te bied het!

7. Ja, ek sê vir jou, magtige vriend en broer, as jy met jou krag berge sou versit het, dan sou jy my van jou suiwer goddelike sending nie so volledig oortuig het as juis deur hierdie fabelagtige wonderwerk nie!

8. Ja, nou glo ek eers heeltemal dat julle eg deur God hierheen gestuur is! Want die wonders daar buite het my wel aangegryp, maar dit was minder oortuigend vir my; want hulle het so vinnig na mekaar gekom dat dit te veel vir my was. Ek was bevange daardeur, soos iemand wat heeltemal oorwin is en moes my voeg, vanweë my onmag en ook gedeeltelik deur oortuiging. 

9. Maar nou ontwaak my vrye wil en is ek nie meer gedwing om alles aan te neem wat julle ons al geleer het en sekerlik nog verder sal leer, maar nou wil ek vry vanuit myself, wat julle vanuit die heilige wil van die almagtige God wil!

10. Laat my daarom nou ook na die troon gaan en dit daar doen waardeur my vader Lameg nou so innerlik versterk word! Julle wil in God geskied!"

11. En Kisehel antwoord Thubal-Kain: "Broer, dit is reg en redelik van jou! Gaan heen en versterk jou vir die komende versoeking; want wie deur die heilige Vader deur `n wonderwerk gehelp word, stel Hy kragtiger op die proef as iemand wat slegs deur die woord tot Hom bekeer is.

12. Ek sê vir jou: Alles moet eers deur die vuur gaan voordat dit God in die hart en in die gees kan benader! Jy is weliswaar bekeer, en dit is Lameg ook, en wel op wonderbaarlike wyse; maar in hierdie fase van bekering lyk julle nog soos ruwe erts waar dit in die aarde gevind word en in `n sekere sin as `n verontreiniging daarvan beskou kan word. As die erts stewig en bruikbaar wil word, dan moet dit eers deur die vuur gaan.

13. Sien, so sal ook jy en Lameg eers nog deur die vuur moet gaan en daar heeltemal deurgesmelt word, alvorens die ware vastigheid in geloof, liefde en trou tot God verwerf kan word!

14. Daarom kan jy ook daarheen gaan en jouself, soos jou vader, versterk teen elke beproewing van bo wat jy moontlikerwys, en eintlik wel verseker, te wagte staan!"

15. Deur hierdie woorde skrik Thubal-Kain so erg, dat hy daarvan beef en ten slotte nouliks stotterend die vraag kon uiter:

16. "O vriend! Sal ek en vader Lameg dan in die vuur verbrand moet word?"

17. En Kisehel antwoord: "O, wat `n dwase gedagte?!

18. Nie één vonk sal julle liggaam raak nie; maar die vuur van julle liefde tot God sal van vooraf al die wêreldse wat nog in julle verborge is, moet verteer! Eers dan sal julle, soos reeds gesê, tot God kan kom, en alle sonde sal daardeur van julle afgeneem word, soos dit ook van my weggeneem was, waar ook ek `n sondaar was ten aansien van God. 

19. Ook ek was deur `n wonder bekeer en moes toe `n flinke vuur deurstaan en doen dit nou nog! So sal dit ook met julle gaan; gaan daarom maar welgemoed na jou vader en doen dieselfde as wat hy nou doen, dan sal jy baie versterkende barmhartigheid vind en die komende beproewinge sonder veel moeite en bly en moedig deurstaan! Amen."

Lameg se woorde oor die oorwinning en sy deemoedige bekentenis. Kisehel se beantwoording

198 En Thubal-Kain gaan nou met `n blye gemoed na sy vader Lameg, kniel daar neer, oordink sy hele vroeëre handel en wandel en bid daarna vol berou tot die, nou deur hom erkende enig ware God, om vergewing vir alles wat hy teen die duidelike vermanings van sy hart in gedoen het.

2. Die verheerliking van die mees heilige Naam het ruim `n uur geduur toe Lameg ten slotte versterk en vol vreugde opstaan en voor die troon uitroep: "Dit is beveg; die groot oorwinning het my ten deel geval!

3. O verneem dit, alle volkere! Die God, die oneindig magtige Skepper van hemel en aarde, die ewig groot God, teenoor wie ons almal op `n gruwelike wyse gesondig het, het ons aangesien en het terwille van ons groot blindheid die regverdige oordeel opgehef, waardeur ons almal vir ewig deur die dood verslind sou wees!

4. Daarom wil ek my lewe lank juig, omdat die Heer so barmhartig en vol groot geduld, lankmoedigheid, liefde en erbarming is! 

5. Magtig groot was my boosheid, en ek wou daarmee in die hemel van die lewe deurdring; maar in my boosheid het die Heer my armoede gesien en het Hom oor my erbarm!

6. Daarom sy aan Hom alleen nou en vir ewig al my lof!

7. O God, ek wil U voortaan met duisend tonge loof, omdat U so barmhartig, teer en vol medelye is!

8. O, my armsalige troon! Jou voormalige magsetel van wette wat tot gruwelike dade gelei het, my mees getroue ewebeeld, - wat was jy?! En wat is jy nou?! - Vanaf jou het ek dit vervloek wat jy nou dra! 

9. O God, hoe groot moet U goedheid tog wees, hoe groot U liefde, dat U dit geduld en dit verdra het om U mees heilige Naam deur dieselfde stoel gedra te sien, wat `n draer van so vele, ja tallose gruwels was!

10. O, my gees, loof dan nou die Heer, omdat Hy ewig so onuitspreeklik goed is!

11. God, vol regverdige liefde! Wat moet ek doen om U later nie so gruwelik onder oë te laat kom nie?

12. Wees so barmhartig om dit vir my deur U getroue dienare bekend te maak; maar slegs as dit U wil is! Van nou af aan sal daar niks meer volgens my eie wil gebeur nie; want ek is nou bewus van die onmag van my wil en al sy boosheid. Daarom walg ek nou daarvan.

13. Daarom het ek nou geen wil meer nie; daarom geskied alleen U almagtige en heilige wil!"

14. Na hierdie woorde gaan Kisehel na Lameg toe, omarm hom en sê toe vir hom:

15. "Broer, liewe broer! As jy geweet het wat `n innige vreugde ons almal oor jou het, waarlik, dan sou die lewe moeilik vir jou word! 

16. As jy deurgaan soos jy nou begin het, dan kan jy seker wees daarvan dat die al so lank bestaande grense tussen die hoogte en die laagte sal verdwyn, en dan kan dit gebeur dat dit die heilige Vader welgevallig sal wees om ook vir Henog, die deur Hom Self aangestelde hoëpriester, na julle te stuur, om julle die weg van die liefde te leer gaan!

17. Broer, ek sê vir jou uit die Naam van Hom wat ons almal na jou toe gestuur het: Wanneer die tempel voltooi sal wees, dan sal jy en jou seun Thubal-Kain in ons midde die heilige hoogtes betree, waar jy die ware lewe vir jou en jou hele volk eers geheel in sy volheid sal leer ken en jou dit heeltemal eie sal maak! Volhard daarin dat die wil van die God die enigste vir jou bly. Hiermee het jy nou ook deur my die wil van die God verneem, wat jou daarmee die volgende antwoord gee:

18. 'Handel so, en Ek sal jou op die hoogtes van My kinders gewyd maak!'"

19. Deur hierdie antwoord was Lameg, asook die opgestane Thubal-Kain buite hulleself van vreugde. Vir `n lank tyd kon hy nie spreek nie; want die al te verhewe belofte het byna sy tong verlam.

20. Na `n tydjie kom hy (Lameg) weer tot homself en sê: "O vriend, o broer! Wat het jy daar gesê?! Sal die voete van die allergrootste sondaar ook eens die heilige hoogtes mag betree?! My oë wat van gruweldade byna blind geword het, sal nog eens die groot heerlikheid van die kinders van die almagtige God mag aanskou?!

21. En met my hande wat drup van die bloed van my broers en my arme volk, sal ek die soom van die kleed mag aanraak van Hom wat uit God voortgekom het?! Nee, nee nooit as te nimmer nie, broer!

22. Nooit in der ewigheid kan Lameg hierdie barmhartigheid waardig word nie, selfs nie die geringste deel daarvan nie! Gee my daarom `n ander antwoord, o vriende en broers; want waarlik, waarlik, dit deug nie vir `n sondaar soos ek nie!"

23. En Kisehel antwoord Lameg daarop: "O broer, - sien, ook ek was `n groot en growwe sondaar voor God, en in die ligte sfeer waarin ek my bevind het, sekerlik nie minder as jy in jou groot blindheid nie!

24. Maar toe ek my groot skuld teenoor Hom, die liefdevolle Vader, bely het, nadat Hy my met Sy eindelose barmhartigheid en erbarming tegemoetgekom het, vat die mees heilige Vader my met Sy almagtige hande vas, plaas die wurm in die stof voor Hom orent, vergeef hom geheel en al sy groot skuld en vervul hom toe met die krag van die ewige lewe!

25. Sien, broer, so handel die liefdevolle Vader met die sondaar wat hom vol berou tot Hom wend! 

26. Bly daarom by die antwoord en wees vervul met die grootste troos; want geen jota sal daaraan verander word nie. Wat God gespreek het, sal vir ewig bly soos Hy gesê het!

27. Daarom sy Hom ewig alle eer, alle lof en al ons liefde; want alleen Hy is waardig om alle lof, alle prys, alle aanbidding en alle liefde van ons te ontvang, en Sy heilige wil geskied ewig! Amen."

`n Valse Naëhme verskyn as drogbeeld. Die versoeking en twyfel van Lameg en Thubal-Kain

199 Daar hoef hier nouliks nader vermeld te word in watse toestand van saligheid beide hulleself bevind het, deur die laaste woorde van Kisehel, want dit kon maklik uit die voorafgaande afgelei word. Daarom sal ons onsself nou ook tot `n ander verskyning wend. Dit sal weliswaar nie veel verskil van die Pontius Pilatus in die sogenaamde geloofsbelydenis nie; maar hier is dit nie ter sake nie, - want ook dit behoort tot die orde van die dinge. Maar wat se verskyning was dit dan? – Wees geduldig, dit sal nog vroeg genoeg kom! 

2. Julle weet wat Kisehel tevore aan Thubal-Kain aangekondig het, naamlik meermale versoekings, beproewinge en `n louterende en verstewegende vuur. Sien, dit is wat weldra hier gemanifesteer het! 

3. Dit is maar al te goed aan julle bekend, wat se persoon Lameg voorheen was en wie se getroue dienaar en kneg. So lank die vyand van die lewe nog merk dat daar vir sy volkome verseker gewaande buit geen werklike gevaar dreig nie, maak hy hom nie druk oor al die bekerings nie.

4. Maar as hy duidelik in die oog kry dat sy buit groot gevaar loop, dan word hy geweldig aktief en gaan hy vir sy vermeende eiendom veg.

5. En dit was nou ook hier die geval, soos dit teenwoordig by baie mense die geval is, wat hulle al eens deur hom, die groot vyand van die lewe, in iets laat verstrik het.

6. Sulke mense is dikwels al die deugde self; maar hulle het gewoonlik nog één swak kant, maar weet egter nie dat hierdie swak kant eintlik so sterk is, dat dit, as sy ook maar enigsins aangeraak word, weldra alle goeie kante oormeester en dit sonder enige moeite oorheers en met haar meesleur.

7. Wie dit oordrewe mag vind, moet so `n toonbeeld van deugsaamheid maar net by sy swak kant beetpak, dan sal hy baie vinnig onteenseglik vasstel, hoe sterk so `n swak kant is!

8. Om hierdie belangrike saak duideliker te maak, wil Ek selfs `n voorbeeld noem: Laat ons iemand neem wat homself reeds in alle moontlike opsigte oorwin het; maar tog het hy nog één swak kant, en omdat dit so onbeduidend lyk, slaan hy heeltemal geen ag daarop nie, - want dit bestaan immers net uit die feit dat hy reëlmatig graag by iemand op besoek gaan en dit ook baie goedvind as die iemand by hom kom. Dit lyk so onskuldig soos wat dit maar kan.

9. Maar as ons hierdie swak kant ietwat nader wil belig, is dit niks anders as nog `n gedugte valstrik van die Satan nie.

10. Wanneer hy eenmaal met iemand in verbinding staan, merk hy dadelik wanneer iets besonders ingrypend heilsaam die gees van hierdie mens nader.

11. Wanneer dit die geval is, dan trek hy aan die tou, die swak kant word die sterk kant en ons deugsame held gaan met al sy baie ander deugde daarheen waar sy swak kant hom heen trek, en op die manier ontgaan die goeie geleentheid hom altyd waarin hy van My `n nader besoek vir sy wyding kon ontvang het. En so `n swak kant behou die mens dikwels tot in die graf, - wat natuurlik baie droewig is!

12. En so het ons Lameg nog vele sulke swak kante, wat hy by sy omkeer nie die moeite werd gevind het om ag daarop te slaan nie.

13. Maar waar sy liefde tot My opeens geweldig groot geword het, het ook die bose valstrikke dit te verduur in die vuur van hierdie liefde, sodat hulle gebreek was en die vyand van die lewe niks meer gehad het waarmee hy sy verseker gewaande buit kon vashou en saamtrek nie. Wat kon hy nou doen?

14. Slegs lis, en as dit misluk - gebruik geweld! 

15. En so gebeur dit dan ook. Toe Kisehel met die twee by die ander ses kom, val Naëhme opeens wanhopig die huis binne, rol vir `n lank tyd haar hande en roep, nadat sy ietwat bygekom het, met die stem van `n vertwyfelde:

16. "Vader Lameg, - jy is verraai en verlore! - Ek het alles op die hoogte gehoor, hulle wil jou in die valstrik laat loop!  

17. Ek haas toe hierheen, sonder om aan my eie lewe te dink, deur leeus, tiers en die bewoners van die berge agtervolg my, om die snode plan nog betyds aan jou mee te deel. 

18. Maar, - ek het te laat gekom! Want soos wat ek sien, is jy al `n buit van die verskriklike towenaars uit die berge!  

19. Maar het jy dan nie in jou wysheid ingesien dat al die onheil nog altyd uit die berge tot ons en oor ons gekom het nie, - en tog het jy jou hierdie keer so vreeslik laat mislei en jou in hierdie aller verskriklikste val van jou verderf laat trek?!"

20. Hier draai sy haar om, sien vir Thubal-Kain en skreeu hard: "Thubal-Kain, my broer, my eggenoot! - Ook jy is `n offer van die skandelikste verraad?! - Ja, - ook jy! - Nou is alles verlore!

21. Dood my, dood my, - sodat ek nie saam met julle getuie hoef te wees van julle verskriklike ondergang nie!" 

22. Hier verander Lameg se gesig en Thubal-Kain bal sy vuiste van ontwakende woede en roep ten slotte met `n donderende stem: "Is julle sulke bodes van JaHWeH?! O julle uitvaagsels van die hel! - Ja, ja, - op die berge sal julle ons bring, omdat julle dink dat julle ons hier met julle duiwelskunste volledig te kan oormeester! - Nee, nooit meer nie!

23. Dank jou, my dierbare vrou, vir hierdie boodskap! Thubal-Kain sal weet hoe om hom teen sulke skurkestreke af te weer!"

24. Maar Lameg sê vir Thubal-Kain: "My seun, voor ons optree, sal ons ook die ander party hoor! Kom daarom tot rus; want wie weet of dit nie miskien `n versoeking is nie!

25. En daarom vra ek julle bodes, sê my: Wat is hier aan die gang? Onthul hierdie raaisel vir my, of ek tree terug en word, wat ek was, ook in die vuur `n onbuigsame koning, sodat julle geen skandelike oorwinning oor my en my sterk volk behaal nie!

26. Spreek dus, of my vloek tref elke vesel van julle wese! Amen."

Die ontmaskering van die valse Naëhme

200 Maar Kisehel, wat baie goed geweet het waaruit hierdie eerste versoeking sou bestaan, kyk vir Lameg en Thubal-Kain vas aan en sê ten slotte vir beide:

2. "Glo julle dat dit so is soos hierdie Naëhme julle meegedeel het?"

3. En Lameg val hom onmiddellik en enigsins heftig in die rede: "Dink jy dalk dat ek my dogter nie ken nie?! Waarom sou sy dan vir my lieg?! Sy is my heerlikste dogter en as sodanig het sy nog altyd die waarheid met my gepraat! Wat wil jy dus met hierdie vraag behaal?" 

4. En daarop sê Kisehel vir Lameg en ook vir Thubal-Kain: "Goed, as julle haar as die egte Naëhme beskou, bly dan by julle geloof!

5. Die berge sal dan weer versper word en geeneen van julle sal ooit die ware Naëhme te sien kry nie; die bou van die tempel sal nie deurgaan nie en die meer as heilige tafel daar sal dadelik deur myself uit hierdie huis gehaal word en saamgeneem word na die hoogte!

6. Glo ons nou, of hierdie Naëhme! Dit sal geskied volgens julle geloof! Nou staan die poorte van die lewe en van die dood in gelyke mate voor julle oop: Bly ons by julle, dan bly ook die lewe by julle; maar bly hierdie Naëhme by julle, dan is die ewige dood julle onvermydelike deel!  

7. Julle kan nou kies tussen beide hierdie uiterstes; deel nou julle wil mee! Amen."

8. Hier gryp Lameg vir Thubal-Kain by die hand, neem hom ietwat tersyde en sê vir hom: "Luister, liewe seun! Waarlik, vir my kom hierdie Naëhme ietwat merkwaardig voor! Want sy het tot nou toe nóg vir my nóg vir jou aangekyk; maar soos sy deur die deur na binne gestorm het en voor ons neergeval het, so hurk sy nog kermend op die vloer!

9. Ek is van mening dat ons, nou nie vanweë haar, ons goeie saak met die sewe magtige vriende verbreek nie; om baie goeie redes sal dit nodig wees, om hierdie vreemde Naëhme eers ietwat van naderby aan die tand te voel!

10. En die allerbeste is dat ek haar gebied om dadelik op te staan en die veelbetekenende tafel van die troon te neem om sodoende vir my en vir haar weer die heersersstoel in te ruim. Doen sy dit, dan sal ons haar woorde glo; maar as sy nie daartoe in staat is nie, dan weet ons ook dat hierdie Naëhme niks anders is as `n drogbeeld om ons te versoek en ons sal haar dan ook `n passende afskeid gee!" 

11. En Thubal-Kain was dit eens met hierdie voorstel en sê: "Vader, dit noem ek nog eens `n wyse plan; laat ons dus volgens jou wil en volgens jou wyse raad te werk gaan!"

12. En beide gaan weer na Naëhme toe. Toe hulle by haar aankom, buig Lameg hom diep vooroor na Naëhme, raak haar met sy vingers aan en sê vir haar:

13. "Naëhme, as jy werklik my dogter is, staan dan op van die grond af en toon my jou gesig! Gaan dan na die troon en haal vir my die liggewende kliptafel af; gee dit aan my, - en alle mag van die bergtowenaars is gebreek!

14. Ek is dan weer die ou, magtige, onoorwinlike koning en jy my regterhand!

15. Want in en op hierdie geheimsinnige tafel is die hele mag van die bergtowenaars verborge!

16. As jy werklik my dogter Naëhme is, dan sal jy dit doen, as jy my daarmee kan red!"

17. Hierop begin Naëhme te kronkel en maak jammerlike gebare, maak heel klaerige geluide asof sy van louter swakte nie kon opstaan nie.

18. Maar Lameg word kwaad oor hierdie gedrag en sê: "Naëhme! Jy ken vir Lameg! - Waarom aarsel jy om dit te doen wat ek wil!

19. Is jy swak of magteloos, spreek dan; want ek is tog jou vader en besit nog wel soveel om jou die nodige versterking te verskaf! Maar as jy nog in staat is om so geweldig te draai en te kronkel en so te kerm, het jy sekerlik ook nog genoeg krag om te sê wat jy makeer, en waarom jy iets, wat so maklik is, nie onmiddellik kan of wil uitvoer nie!

20. Staan dus op, of my verskriklikste vloek sal jou tref!"

21. Nou staan Naëhme op, en toe albei haar gesig sien, skrik hulle geweldig; want dit het nie die minste gelykenis met Naëhme nie.

22. Tog sê Lameg vir haar: "Aan jou gesig herken ek jou nie; maar gaan na die troon en doen dit wat ek jou gevra het, dan sal ek jou aan jou wil herken!"

23. Hierop begin Naëhme te sidder, en sink ineen en word onsigbaar! - En toe vra Kisehel aan Lameg: "Nou, broer Lameg, hoe beval hierdie Naëhme jou?"

24. En Lameg en Thubal-Kain val voor Kisehel neer en ween oor hulle blindheid; want hulle het nou eers volledig besef wat daar met hierdie Naëhme aan die gang was en wat se persoon sy eintlik was.

Kisehel se woorde oor broederskap en die gelyke aansien onder die mense. Oor die ware koningskap

201 Kisehel buig hom vooroor, help vir Lameg en Thubal-Kain van die grond af opstaan en sê toe vir hulle: "Broers, waarom val julle voor ons neer? Is ons dan meer as julle? Is ons geen broers van mekaar nie?

2. O sien, dit moet ons, vir die hele verdere toekoms, nie meer doen nie; want alleen aan God kom alle dank toe, alle eer, al ons deemoed en liefde!

3. Maar as ons waaragtige kinders van een en dieselfde Vader wil wees, dan moet ons mekaar as gelykes beskou, geen buigings verlang van ons broers nie, maar alles wat ons wedersyds aan mekaar betoon, moet enkel en alleen daaruit bestaan, dat ons mekaar, uit liefde tot God, as waaragtige broers liefhet!

4. Alles wat meer of minder is as dit, is nie in die goddelike orde nie en dus `n sonde!

5. Dit kan julle al sien aan die hand van `n voorbeeld, waarby daar aan iemand deur alle ander mense, hoewel hy geen haar beter is as hulle nie, `n diepe agting betoon word.

6. Wat sal by diegene, wat so vereer word, baie spoedig die gevolg wees van die algemene hoogagting vir hom?

7. Sien, hy sal weldra begin te dink dat hy meer en beter is as diegene wat hom so veel eerbied bewys. Daardeur word hy hoogmoedig, baie gou oormoedig en ten slotte selfs heerssugtig! Hy sal met die waardering van sy aansienlike omgewing nie meer tevrede wees nie, maar sal met hierdie dwase onderdanige menigte ander gebiede betree en die mense daar deur sy eie onderhorige dwase met geweld dwing om voor hom te buig. En diegene wat dit nie wil doen nie, sal hy mishandel en selfs doodmaak.

8. So iemand sal selfs sover gaan, dat sy broers, wat hom baie toegedaan is en hom hoogag, selfs `n groot deel van alles wat hulle met hulle hande verwerf het, as belasting van hulle dwase hoogagting moet betaal!

9. So sal konings en wêreldse maghebbers in wreedheid ontstaan en hulle broers onderdruk, totdat die dood daarop sal volg, omdat hulle so dwaas was om hulle aanvanklik weens `n buitengewone talent as iets hoër te beskou, wat nie ooreenstem met die goddelike orde nie.

10. Daarom moet ons God gee wat van Hom is, en aan die menslike broers wat hulle toekom! 

11. Eer, hoogagting, nederigheid, lof, prys, dank, liefde en aanbidding is slegs vir God bestem; ons is suiwer broers ten opsigte van mekaar en moet mekaar daarom nie meer en nie minder liefhê as wat elkeen homself liefhet nie. Want die werking van die weegbalans, wat alles orden en in ewewig bring, kom tot stand deurdat ons onsself net so teenoor mekaar gedra en mekaar net so bejeën as wat elkeen hom teenoor homself gedra en homself bejeën. 

12. Waar van hierdie regte lyn afgewyk word, word ook die goddelike orde verbuig en baie maklik verbreek, deurdat die een mens die ander sal aanbied wat hy slegs aan God verskuldig is.

13. Waar dit sal gebeur, sal ook die saad gelê word waaruit alle onheil oor die hele aarde sal ontspruit.

14. Want waarlik, ek sê vir julle, geen sonde sal reeds op die aarde so bloedig bestraf word as hierdie, soos reeds baie dikwels die geval was onder julle heerskappy!

15. Daarom, my liewe broers, sal ons ook `n heel ander koningskap invoer! Onder hierdie koningskap sal die koning `n leier en `n leraar wees van sy broers, maar sekerlik geen meester en gebieder nie.

16. So `n koning sal volgens God se orde koning wees en hy sal geen wêreldlike mag nodig hê nie, maar die mag en die krag van die goddelike Liefde, Wysheid en Orde sal in sy gees woon en vanuit die gees sal hy moeiteloos voldoende mag hê om sy broers tot al die goeie en ware te lei.

17. Oordink dit goed en val dus nie meer voor ons neer nie, nog minder voor iemand anders wat aan julle of aan ons gelyk is, dan sal julle `n seën vir die volk wees; maar laat ook niemand hom voor julle buig nie, dan sal julle die volkere seën!

18. En nou gaan ons na die eetsaal, want die maaltyd is reeds heeltemal berei.

19. Dink nie aan die versoeking nie, maar wees opgewek, want die oorwinnaar sal hom verheug oor sy oorwinning, en nie droewig wees daardeur nie! 

20. Laat ons daarom gaan! Amen."

Die maaltyd in die eetsaal. Thubal-Kain kies sy bruid. Die huweliksvoltrekking

202 En daarop begeef almal hulle na die eetsaal. Toe hulle daar aankom, was alles feestelik versier. Op nege ronde tafels, met mooi vlegwerk getooi, staan sierlike, goed gevulde kosmandjies.

2. In die middel van die nege ronde tafels is daar nog twee tafels met `n ietwat langgerekte vorm; op sierlike wyse was die goed gebraaide vleis daar neergesit, soos wat dit die gewoonte daar was. 

3. En die gaste gaan aan die tafels sit, dank en loof God en eet en drink welgemoed. Toe hulle na behoefte van die vrugte geëet het, staan Kisehel op, wend hom tot Thubal-Kain en sê:

4. "Nou, broer Thubal-Kain, soos afgespreek, is dit jou beurt, om uit hierdie mooi en sierlik getooide meisies en vroue `n bruid en eggenoot na jou tevredenheid te kies, as jy tenminste nie van gedagte verander het nie!

5. Want sien, die bruid en huweliksmaaltyd is bestel; `n lam vir jou vader Lameg en `n kalf vir jou en jou bruid!"

6. Hierdie aankondiging beval Thubal-Kain baie goed en daarop sê hy: "Eers nou sien ek volledig in dat die versoeking `n volkome leë drogbeeld was; want Naëhme, die ware Naëhme, lei beslis `n beter lewe as `n lewe wat volkome in teenstelling tot God staan, wat sy reeds hier in die geheim soseer toegedaan was!

7. Ja, - as sy in `n soortgelyke teenstelling teenoor God sou gestaan het, dan sou haar voet beslis nooit die hoogte, die woonplek van God se kinders, bereik het nie en sou Hored haar ook nie aangeraak het nie. En dit het tog alles gebeur. Hoe kon dit dan gewees het dat daardie drogbeeld die godvrugtige Naëhme sou wees?!

8. Daarom is ek nou bly en vol vreugde en wil ek jou raad sonder enige bedenkinge opvolg!

9. Want nou sien ek in dat julle geen verraaiers is nie, maar waaragtige vriende en magtige afgesante van God! Daarom sal ek, ter wille van julle, God ook altyd loof en prys, omdat Hy so barmhartig en vol medelye is; en daarom geskied julle wil uit God tot my heil!" 

10. Toe staan Thubal-Kain op en gaan na die meisies, bekyk hulle almal goed en vind één onder hulle wat hom goed beval, hy kies haar uit en lei haar na Kisehel. Maar toe hy vir Kisehel met haar nader, staan die uitverkorene skielik stil en wou nie verder gaan nie.

11. En Thubal-Kain vra haar: "Jy het jou tog deur my laat kies. Waarom wil jy jou dan nie met my na die gesant van die almagtige God begeef, sodat hy ons kan seën nie?"

12. Maar die uitverkorene antwoord baie nors: "Waartoe sou sy seën dan wel dien?! Het baie duisende vroue nie sedert alle tye ontvang en gebaar sonder `n soortgelyke seën nie?! Waarom sal ons dan nou `n uitsondering maak?! 

13. Wil jy jou egter tot `n ewige slaaf van JaHWeH laat seën, dan moet jy dit maar alleen doen; ek sal egter vry bly en jou laat sien dat ek ook kinders kan baar sonder die onnosele seën!"

14. Thubal-Kain was verbysterd oor die brutaliteit, laat die uitverkorene staan en gaan alleen na Kisehel. Hy het goed geweet wat Thubal-Kain aan hom sou voorlê en sê daarom dadelik:

15. "Broer Thubal-Kain, sien, jy het `n slegte keuse gemaak en ek ken die oorsaak daarvan, maar ek sê vir jou: Kies met God, dan sal jy nie by so een uitkom wat al baie ver verby die aantal geskiktes staan nie!

16. Sien, met hierdie uitverkorene is dit net so gesteld as met die bedrieglike Naëhme van voorheen! Gaan daarheen, spoeg haar in die gesig en kies dadelik `n ander!" En dit doen Thubal-Kain.

17. Die slegte uitverkorene verdwyn onmiddellik en `n nuwe uitverkorene volg Thubal-Kain na Kisehel, God lowend en prysend.

18. Hy seën hulle in die Naam van JaHWeH, en Thubal-Kain was verheug, loof en prys God tesame met sy nuwe, mooie vrou en nooi ten slotte almal uit om deel te neem aan sy bruilofsmaal.

19. En almal begeef hulle na die twee bruiloftstafels, seën dit en eet en drink saam met die nuwe paar.

20. En so word aan Thubal-Kain die loon wat deur hom beding is, op geseënde wyse gegee.

Die oproer in die stad. Kisehel se kragtige woorde tot die bevreesde Lameg en die bang bruilofsgaste

203 Terwyl almal nog so vrolik met mekaar spreek oor God se leiding en die bode vertel oor wat se hoogs wonderbaarlike liefdevolle gebeurtenisse op die hoogtes afgespeel het, en hoe God in hulle midde gewandel het en hulle onderrig het oor die ewige lewe van die Gees, en hoe slegs die liefde tot God in die hart van die mens die ewige lewe bepaal, sien, toe daar ontstaan in die strate van die groot stad Hanoch opeens `n geweldige oproer! Baie spoedig het `n mens stemme verneem wat roep: "Vervloek is Lameg, vervloek is sy hele aanhang!  

2. Dood en verderf aan sy hele huis; want hy het hom op skandelike wyse laat mislei en ons almal verraai aan die diere uit die gebergtes!

3. Daarom moet hy eerder sterf as ons! Reeds hardloop van alle kante uit die berge skare reusagtige krygers hierheen; hulle kom om ons te verdelg! - ja, ja, om ons almal uit te roei kom hulle vreeswekkend hierheen!

4. Daarom moet jy, ellendige Lameg, vóór die tyd onder ons hande boet, omdat jy ons so skandelik aan die hande van moordenaars oorgelewer het!

5. Jou lyfwag uit die berge sal jou nou weinig meer help; jy moet vernietig word tesame met jou aanhang en jou nuwe lyfwag!"

6. Na so `n loflike afkondiging word die oproer nog harder, en `n groot menigte rebelle begin die paleis van Lameg met knuppels en ander wapens binne te dring. Spoedig hoor mens vinnige bewegings en `n harde veelstemmige geskel en gevloek en geslaan op die trappe van die paleis; nader en nader kom die dodelike oproer en lawaai.  

7. Lameg en Thubal-Kain skrik so daarvan, dat hulle byna hulle sinne verloor; ook die vroue en die meisies en die nuwe vrou van Thubal-Kain skrik so geweldig dat hulle skreeu en bewe.

8. Maar Kisehel sê met `n kragtige stem vir Lameg: "Broer Lameg, wat staan jy daar vol angs en bewe soos iemand wie reeds die mes op die keel het?

9. O jou dwaas! Het jy dan nie ondervind hoeveel al die mag wat jy voor my uitgeoefen het, jou van nut was nie?! Moes honderde nie, verstard onder ons blik, hulle wapens wegwerp en hulle voeg na ons woorde nie?!

10. As jy die goddelike krag so in ons ervaar het, hoe kan jy dan so ontsteld wees oor hierdie oproer?!

11. Vermaan jou en wees welmoedig! Laat die rebelle eers opruk, en wees nie vooraf bang asof hulle jou en ons werklik oorweldig het nie! Bly maar rustig solank dit glad nie die geval is nie, en vertrou werklik op God; want Sy mag is groter as die van alle verblinde rebelle op aarde! - Vermaan julle dus almal! Amen."

12. Na hierdie woorde begin Lameg weer saam met die ander vryer om hulle heen kyk en sê ten slotte: 

13. "O vriende, wees nie kwaad vir my nie, omdat ek in julle aanwesigheid so van stryk geraak het; maar so `n skielike lawaai het op sigself reeds iets skrikwekkend in hom en dit is beslis nog meer skrikwekkend, as dit gepaard gaan met sulke bedreigings! Daarom is ons swak kinders van die laagte ook baie goed te verontskuldig, as ons by so `n geleentheid deur `n groot angs oorval word; maar nou sal niks Lameg meer laat verskrik nie, - selfs nie die dood self nie!

14. Want van nou af aan wil ek gedurende die res van my lewe daarteen veg en altyd stry vir die verheerliking van die goddelike Naam!"

15. En Kisehel antwoord hom: "Broer, eers nou geval jy my heeltemal; want so is jy `n volkome broer vir my! Maar sien, die rebelle kom; berei jou voor daarop, en trek slegs voor hulle op en jy sal `n geweldige oorwinning oor hulle behaal. 

16. Want hulle sal nou vir jou soos stof en kaf uiteen vlieg; staan dus op! Amen."

Die stryd teen die rebelle

204 Nouliks het Kisehel Lameg daarop gewys, dat hy sy aandag op die rebelle moes rig wanneer hulle deur die deur sou breek, of hulle was reeds daar, in hewige woede ontbrand.

2. Toe Lameg die van woede laaiende gesigte sien en hulle ontsettende gebrul hoor, raak hy weer so erg van stryk, dat hy byna bewusteloos op die grond val en tydens sy val nog net kon uitroep: "Wee my! Ek is verlore!"

3. Slegs Thubal-Kain bly hierdie keer standvastig, stel hom stewig op teenoor die binnedringende menigte en druk hulle meermaal kragtig terug.

4. Maar waar die menigte hulle nie heeltemal laat oorwin nie, vra Thubal-Kain hulle met `n ernstige donderende stem: "Wat wil julle dan van ons hê? Waarom tree julle so op?"

5. En die massa skreeu: "Niks anders as julle vervloekte, skandelike lewens nie!"

6. Na hierdie woorde verhef Thubal-Kain sy hande, net soos sy hart, tot God en spreek: "O almagtige, regverdige, heilige God, Vader en Skepper van alle dinge! Verleen my nou die regte krag en sterkte, om hierdie rusversteurders weer tot die goeie orde terug te roep!"

7. Na hierdie kragtige smeekbede tree Kisehel onmiddellik aan Thubal-Kain se sy en sê vir hom: "Thubal-Kain, my broer! Luister, die liefdevolle, heilige Vader het jou smeekbede verneem en het jou vraag verhoor! Wees daarom vol troos en moed; want weldra sal jy God se krag in ons en in jouself ervaar!

8. Trek nou op voor die bose muiters en slaan hulle met jou woord op hul kop! Amen."

9. Thubal-Kain het baie goed gemerk hoe die krag uit God oor hom gekom het; en daarom rig hy hom op en spreek met `n harde stem tot die rebelle:

10. "Luister, julle muiters teen die heilige wette van God! Teen wie het julle byeengekom om te veg? - Teen God is julle bose hart gerig; teen Hom het julle met knoetse, spiese en knuppels uitgetrek!

11. O julle armsalige vegters! Het julle al ooit die mag van die allerhoogste, almagtige God ervaar?

12. Julle roep: 'Nee, wat het ons daarmee te maak?! Ons wil net vir julle en julle lewens hê!' Maar ek sê vir julle: Nou het julle met God se krag en mag te maak; bedink julle daarom goed voordat julle julle moordwerktuie teen ons en oor ons ophef!

13. Want waarlik, waarlik sê ek aan julle almal in die Naam van die almagtige God, as julle nie dadelik omdraai nie, dan sal dit met julle gaan soos iemand wat in die krater van `n woedende brandende berg geval het; tot stof en as sal diegene vergaan wat dit as eerste waag om sy knoets teen ons te verhef!

14. Nou weet julle teen wie julle ten stryde getrek het, en wat se lot op julle wag! Doen nou maar wat julle wil, - julle het `n vrye wil; maar na die daad sal die prys vir julle stryd ook presies uitgemeet word!"

15. Na hierdie woorde begin die rebelle eers regtig te raas en te vloek, sodat daardie lawaai Lameg weer wek.

16. Toe hy weer bykom, ontsteek hy in woede oor die rebelle en roep hard: "Magtige broers en vriende! Vernietig hulle, die geweldenaars voor God!"

17. Maar Kisehel sê heel gelate vir Lameg: "Broer, wen jou nie tevergeefs op nie; want God is nie soos die mens nie, dat Hy onmiddellik Sy werke wil vernietig nie, - maar die ewige wet van Sy ewige orde lui: Ewige behoudenis van alle geskape dinge!

18. Hulle het nou van Thubal-Kain `n wet gekry, en dit word gewy van bo. Wie in stryd daarmee sal handel, sal onmiddellik sy oordeel ondergaan; wees daarom rustig! Amen."

19. En `n muiter swaai sy knoets bokant Kisehel; onmiddellik vat hy vlam en hy word voor alle oë tot as verbrand. Dit laat al die ander ontsteld staan en die een na die ander trek hulle onopvallend terug.

20. Sommiges vloek nog, maar ander vermaan hulle tot berou. En so kom hierdie opstand spoedig tot `n einde en keer die rus weer terug.

Lameg en Thubal-Kain se dank vir die krag van God in die mens. Kisehel se woorde oor die versoekings van die mens

205 Nadat die oproer nou bedaar het en orde en rus in die plek daarvan gekom het, werp Lameg en Thubal-Kain hulle op die grond neer en loof en prys God, omdat Hy sulke krag allerbarmhartig aan die mens verleen het, en hulle vra Hom, om hulle nooit meer met Sy heilige krag te verlaat nie, maar steeds by hulle te bly gedurende hulle hele lewe, en ook hulle nakomelinge met so `n barmhartigheid te seën en hulle voortdurend daarin te behou.  

2. Na hierdie lof, dank en hierdie versoek gaan Kisehel na beide, wat nog op die grond lê, hef hulle op en sê vervolgens vir hulle:

3. "Vriende, broers! Die heilige, liefdevolle Vader beleef werklike vreugde aan julle, daaraan kan julle volledig van verseker wees; want julle het nou drie kragtige beproewinge van julle beginnende trou afgelê.

4. Maar, glo ons, solank ons mense hierdie sterflike vlees met ons saamdra, dra ons ook ons versoekinge met ons saam, wat steeds weer hernu en wees daarom nie so seker dat ons kan sê: Nou het daar `n einde aan die versoekinge gekom nie! 

5. Ja, hoe meer ons ons voleinding nader, des te meer word ons ook gewaar dat ons vlees, die wêreld en die eersug van ons vleeslike hart aan die gees, wat heeltemal lewend en wakker wil word, steeds nuwe klippe voor die voete wil lê, sodat hy maar weer sal terugval in sy oorspronklike doodslaap!

6. Maar, moet ons daarom angstig en kleinmoedig word?

7. O beslis nie, my liewe vriende en broers! Want juis daarin skuil immers die groot erbarmende liefde van die heilige, meer as goeie Vader in die hemele; want deur sulke beproewinge word ons immers, ten eerste in ons gees gewek, en vervolgens wakker gehou tot by die tydstip wat vir die gees `n nuwe, ewige dag sal aanbreek, waarop hy nie meer deur slaap en ook nie meer deur beproewinge belas sal word nie!

8. Hierdie gelukkige toestand sal sekerlik eers na die afval van die liggaam volg, maar kan ook al gedurende die lewe met reg ten deel val aan diegene wat in alles enkel en alleen die goddelike wil tot enige rigsnoer geneem het.

9. Maar hoe kan so iets gebeur? - Op die maklikste manier in die wêreld! Mens hoef maar net geen enkele waarde aan die wêreldse te heg nie, en aan God meer as al die ander; mens moet niks bemin wat ook maar van die wêreld is nie, maar slegs vir God bo alles liefhê en vanuit hierdie heilige liefde al sy medemense as sy broers en susters beskou, - en dan is die hele, moeilik lykende lewensopgawe volledig uitgeklaar!

10. As iemand egter iets daarteen wou sê: 'Ja, dit is makliker gesê as op die regte manier gedoen!', dan sê ek niks anders nie as: Vriend, ondervind jy dan soveel goedheid van hierdie wêreld, dat jy haar daarom ag en liefhet, en haar nie durf betree met jou voete nie, wat onsterflik gaan word?

11. Sien, sy is niks anders as `n armsalige vulling van jou maag en jou buik, `n ellendige bedekking van jou huid, met `n vloek belaaide diens van jou broers en susters en ten slotte na `n kort tydjie die tydelike en ewig mees pynlike dood!

12. Sien, dit is dus alle voordele wat die nietige wêreld ons bied!

13. Sê my, is sy dit wel werd, dat `n mens ook maar daaraan dink?!

14. Wie haar, die wêreld naamlik, eens goed bekyk, sal geen moeite hê om spoedig om te draai nie, die hele wêreld die rug toe te keer en met `n vrolike en blye hart die heilige roeping te volg van die ewige, heilige, allerliefdevollste Vader in en uit die hemele van die ewige, allersaligste lewe!

15. As jy `n droom sou hê waarin jy so eg van alle kante gewoonweg as `n God vereer word, en jy het die soetste lekkernye geëet, en het die mooiste en bekoorlikste geslagtelike gemeenskap; as jy dan sou ontwaak, sou jy dan na die droom terugverlang?!

16. `n Nar sou dit doen; maar `n wyse weet dat dit slegs `n ydele droom was en sal nie daarna hunker nie.

17. So is dit ook met die wêreld; sy is niks anders as `n ydele, leë droom, wat dadelik vergaan sodra die gees in die nuwe dag ontwaak! Heg daarom geen waarde meer aan die wêreld nie, wat niks is; dan sal julle ook al haar versoekings ewe maklik oorwin, soos wat die ontwaak in die dag, alle ydele drome van die nag sonder moeite oorwin!

18. Onthou dit goed en handel daarvolgens; dan sal die ewige lewe julle deel wees; maar wees nou weer vrolik en opgewek! Amen."

Lameg se gedagtes van twyfel oor die wese van die begeerte en die versoeking. Kisehel se verklaring van die vryheid van die menslike wil aan die hand van `n voorbeeld

206 Hierna was almal weer opgewek en bly; slegs Lameg kon nie eg tot homself kom en skyn vervul te wees met gedagtes.

2. Kisehel merk dit wel en gaan daarom na Lameg toe en vra aan hom: "Broer Lameg, wat is jy nou nog alles aan die verwerk in jouself? Sê my ronduit wat dit is wat jou nog so besig hou! Vrees nie; want nou is ons immers broers en moet eensgesind wees! Sê my daarom maar onverbloemd wat jou siel nog so sterk besig hou, as jy dit wil! Amen."

3. Lameg dink `n rukkie na, orden sy gedagtes en sê ten slotte: "Magtige vriend en broer! Sien, dit is nie onregverdig dat jy dit van my vra nie; want sterk gedagtes van twyfel was rondom in my siel, en ek het werklik nie geweet wat ek daaruit moes aflei nie!  

4. Jy sal my verseker die beste daarmee kan help!

5. En omdat jy my al daarna gevra het, sal ek jou nou ook sê wat my veral besig hou, - luister dus; want die wese van my gedagtes lui as volg:

6. Sien, ek weet nie wat al die voortdurende versoekings beteken nie en het die volgende oorwegings daarteen: Ek het my lewe lank baie vreeslike slegte dinge gedoen; maar waarom het ek dit eintlik gedoen?

7. Omdat ek nie anders kon nie; met my gemoed, met my hele natuur was dit sodanig gestel, dat ek so moes handel! 

8. Want ek was deur `n hewige begeerte tot elke handeling aangehits, wat ek ewemin kon weerstaan as `n hewige storm van die elemente!

9. Maar wie het so `n erge begeerte in my laat ontstaan, wie het die teuglose begeerte in my bors gelê? Het ek dit gedoen? Kon ek wel so iets gedoen het? Want ek weet tog nie in die minste wat die begeerte in my eintlik is nie en waar dit vandaan kom nie! 

10. Deur so `n begeerte het ek al my dade verrig; kan ek iets daaraan doen dat ek dit verrig het? Was ek nie baie sterk daartoe gedryf deur my begeerte nie?! En in die begeerte skuil immers alle versoekings!  

11. Maar as die mens deur so `n onoorwinlike krag in homself in versoeking kom en met sy eie swakheid nie `n versoeking se baas kan word nie, - sê my dan wie eintlik die skuld kry as mens swig voor die magtige versoeking!

12. En as die mens onmoontlik die krag in hom het om so `n versoeking te weerstaan, waarvoor is die versoeking dan? Waartoe dien dit eindelik? 

13. Sien, magtige vriend en broer, dit is my gedagtes! Gee my slegs `n kort opheldering daaroor, en ek sal hierdie punt van twyfel my hele lewe lank nie één gedagte meer waardig keur nie!" 

14. En Kisehel antwoord Lameg die volgende daarop: "Broer Lameg, vir die gees is niks makliker te begryp as juis dit nie!

15. Sien, gestel die geval dat dit ook vir jou moontlik sou wees om `n mens te skep met `n vrye wil! Jy wil dit, en hy bestaan dus ook; jy het hom met allerlei talente en bekwaamhede toegerus en sê dan vir hom:

16. 'Nou, jy mens, ek het jou vanuit my krag geskape en ek sê vir jou, jy is vry en jy kan doen wat jy wil!' Sal hierdie deur jou geskape mens nou werklik reeds vry wees? - O, nee, want hy weet immers nog nie wat vryheid is nie!

17. Hy sal ook glad nie gaan handel volgens die talente en bekwaamhede in hom nie, maar hy sal daarby staan as `n met water gevulde houer, vol - al is dit ook met die suiwerste water. Wat moet jy dan eintlik doen om hom daadwerklik vry werksaam te laat wees? - Jy sal hom tog ook `n begeerte tot handeling moet inblaas.

18. As hy dit nou in hom sal hê, dan sal hy met alles omgaan soos wat die begeerte hom stuur; sal `n dergelike handel dan ook vry en geordend wees? - Jy sê: 'Absoluut nie.'

19. Goed; sal dit dan nie nodig wees om hom deur middel van wette aan te gee wat hy moet doen of nie moet doen, sodat sy handel vry en geordend sal word nie?!

20. Maar as jy die wette streng in hom sal vaslê, dan sal hy handel soos `n dier.

21. Lê jy dit te los in hom, dit wil sê, sonder regsgevolge, dan sal dit hom nie aanspoor nie.

22. Jy moet hom dus sanksioneer, en dan sal die mens eers begin, om die goeie van die verkeerde te onderskei, of dit wat goed en wat nie volgens die orde is nie.

23. Om hom dan aktief en `n vrye gees te laat word, sal daar van jou kant af tog ook sulke geleenthede gegee moet word, waarin hy sy vrye daadkrag sal kan beproef; en kyk, die geleenthede is nou presies die versoekings wat so skerp deur jou oordink is!

24. En so moet God ons tog ook sulke versoekings laat toekom, anders sou ons immers netsoos die klippe wees, of die bome, of die diere!

25. Maar God wil dat ons vry mense moet wees; dan moet Hy ons dus ook steeds geleenthede gee waardeur ons werklik vry kan word!

26. Die versoekings vanuit die wêreld en ons begeertes is sulke geleenthede! Wees daarom maar rustig, en wees verder nie meer bedroef nie; eers in jou gees sal hierdie raaisel volledig opgelos wees!

27. Wees daarom vrolik met ons almal! Amen."

Lameg se verdriet oor die feit dat die mens niks verdienstelik kan doen vir God nie. Kisehel wys op die deemoed as die begin van die suiwer liefde

207 Na hierdie woorde van Kisehel was Lameg weliswaar veel opgewekter, maar tog soos iemand wat graag baie vrolik wil wees, maar daarby nie kan verberg dat hy `n baie noue skoen aan sy voet het, wat voortdurend knel nie.

2. Weer bemerk Kisehel die toestand waarin Lameg verkeer, gaan na hom toe en sê toe vir hom: "Luister, broer Lameg, ek moet jou sê dat jy nog glad nie in jou siel vry is nie! 

3. Heimlik pieker jy oor die een of ander iets en jy kan maar nie tot `n oplossing kom nie; sê my wat jou nog bedruk, en ek sal jou met graagte lig verskaf oor alles en jou met die barmhartigheid van God uit elke nood help!" 

4. En Lameg wend hom heel vriendelik tot Kisehel en sê: "Magtige vriend en broer, ek loof en prys nou die Een wat ewig leef, wie se gesag geen einde ken nie, en wie se ryk en almagtige heerskappy oneindig is en ewig en ewig voortduur!

5. Ja, ek, Lameg, eer, loof en prys Hom nou, teenoor wie almal wat op aarde woon en magtig is, as suiwer niks gereken kan word nie! 

6. Want Hy doen, soos wat Hy wil, met die kragte in die hemel, sowel as met die op aarde, en niemand kan Hom teenhou en niemand aan Hom vra en vir Hom sê: 'Wat doen U nou, Almagtige?'

7. Want Hy is `n enige God en kan doen wat Hy wil. Wie Hy wil straf, straf Hy; wie Hy wil verdeemoedig, verdeemoedig Hy; wie Hy wil versoek, versoek Hy.

8. Wie Hy sy sondes wil vergewe, vergeef Hy sonder voorbehoud; as Hy iemand wil dood, dan dood Hy hom wanneer Hy dit wil en Hy hoef nie vir hom te sê: 'Môre sal Ek jou dood!', maar wanneer Hy dit wil; niemand kan Hom tot verantwoording roep en niemand Hom bereg nie, - want Hy is verhewe bo alle hemele en bo alle mense van die aarde!

9. Sien broer, dit weet ek nou alles! Maar met dit alles is ek tog nie veel geholpe nie; want ek kan nou dink wat ek maar kan en wil, uiteindelik kom dit tog hierop neer: God alleen is alles in alles; ons almal tesame geneem is heeltemal niks ten opsigte van Hom nie!

10. Die enigste, naamlik dat ons Hom kan en mag liefhê, loof en prys is iets wat ons alleen aangaan; maar ten opsigte van Sy almagtige, oneindige en ewig goddelike wese beskou is dit ook niks! Want as ons, alle mense en diere van die aarde en alle kragte van die hemel, ten opsigte van Hom niks is nie, wat is ons liefde, ons lof, ons eer wat aan Hom betoon word en al ons prysing vir Hom dan eintlik?!

11. Daarom kan ons Hom in die eintlike sin ook gladnie liefhê nie, nie loof nie, nie eer en nie prys nie, - maar as ons dit doen, doen ons dit alleen terwille van ons eie tevredenheid! Want wie is in staat om God te verhoog, terwyl Hy al van ewigheid die Allerhoogste is?!

12. Wie kan God deur sy lof verheerlik, Hom, vir wie die hemel en die aarde niks is nie?! Wie kan Hom liefhê, Hom, die oneindige mag, krag en die gesag?! Wie kan hom `n passende offer bring aan Hom, wie se oerewige eiendom alles is!

13. Dus doen ons alles immers maar vanweë onsself en kan eintlik ten aansien van God onmoontlik iets doen!

14. En tog sou ek dit alles graag alleen vanweë God doen en nie op hierdie manier, noodgedwonge vanweë my eie welsyn nie!

15. Maar hoe is so iets moontlik, gesien vanuit hierdie ware standpunt?

16. Ek sien nou baie goed in dat al die versoekings alleen van God se groot barmhartigheid afhang en ons Hom alleen maar ewig dankbaar kan wees, dat Hy ons so gedenk, Hy, die oneindige, ewige God!

17. Maar dat ons heeltemal niks vir Hom kan doen nie, dit bedruk my siel nou, maak my hart bedroef!

18. O broer, dit kan jy nie in alle dieptes en uiterstes voel, soos ek, die groot skuldenaar nie! Al was jy ook `n skuldenaar, dan tog nie in die omvang waarin ek dit was nie, - en daarom kan jy, soos gesê, ook nie so ondergaan soos ek nie, wat dit beteken om `n skuldenaar te wees en vir die skuld geen genoegdoening aan te bied nie!

19. Nou weet jy alles wat my bedruk; gee my raad as jy kan en as dit vir jou moontlik is!" 

20. Hierdie woorde bring vir Kisehel tot verbasing, en hy wis werklik nie dadelik wat hy daarmee moes doen nie; maar toe My Gees vir hierdie doel weer oor hom kom, troos hy Lameg met die volgende woorde:

21. "O broer Lameg, wat jy nou voel, dit voel ons almal al lank en nou des te meer, omdat jy dit met ons saam beleef; maar daarby weet ons uit die heilige mond van die Heer Self ook, dat nou juis die dank van ons kant af vir Hom die aangenaamste is, as ons ons totale nietigheid ten aansien van Hom begryp!

22. As jy geen woorde meer in jouself vind om Hom te dank nie en geen offer wat Hom volledig waardig is nie, dan is jy `n waaragtige danker, pryser en aanbidder van God, van die heilige Vader!

23. Sien, dit is die egte deemoed, en dit is die saad vir die ewige lewe in God!

24. Dit is die begin van die suiwer liefde, - en daardie laaste is die ewige lewe self!

25. Wees daarom hoogs verheug en opgewek; want juis hierin is nou die ewige gees van die ware ewige lewe wat jou ten deel geval het!

26. O Lameg! Broer! My vreugde oor jou het groot geword!

27. Bly so, dan sal jy ewig, ewig, ewig lewe! Amen."

Lameg se gelofte en liefdesverbond met God. Kisehel se getuienis oor Satan, die onsigbare, grootste vyand

208 Toe Lameg dit van Kisehel verneem het, was hy baie verheug en bly en sê daarop vir Kisehel: "Magtige vriend en broer! Die almagtige, ewige God en Skepper van alle hemelse kragte, van hierdie aarde en al dit wat in haar, op haar en bo haar is, leef, asemhaal en dink, het vir ewig al my liefde, eer en aanbidding, omdat Hy so barmhartig is en so bowenal vol medelye, dat Hy nou deur jou tot my gespreek het en my die regte weg van die lewe getoon het!

2. Want eers nou is ek volledig genees en weet hoe die dinge daar uitsien.

3. Daarom sal Lameg van nou af aan ook al sy kragte insit om aan almal wat nog in die lewe is, dit goed te maak wat hy hulle kwaad aangedoen het.

4. Dit alles belowe ek, Lameg, nou plegtig aan julle almal in die mees heilige, lewende Naam van die Allerhoogste!"

5. En Kisehel sê daarop vir Lameg: "Luister, broer Lameg, die Heer het jou nie aangespoor om `n gelofte aan Hom te doen nie; maar omdat jy uit vrye wil jou trou aan God beloof het, het jy met Hom, die mees heilige Vader, `n vaste liefdesverbond gesluit! Hy het dit aangeneem; daarom sal Hy jou ook versterk, maar daarby nie nalaat om jou in die regte mate te beproef nie, sodat jy steeds baie geleentheid sal hê, om die trou wat jy aan Hom beloof het, steeds meer te bekragtig. 

6. Bly daarom getrou aan jou verbond; die Heer sal al die weë uitstippel wat jy in Sy heilige Naam moet gaan!

7. En welke probleme ookal mag voorkom, daaraan moet jy geen waarde heg nie, maar handel altyd volgens die wil van die Heer, en wees vol vertroue en seker daarvan, dat die almagtige, heilige Vader elkeen van jou ondernemings in Sy Naam sal seën en volledig laat slaag!

8. Sien, dit was geen geringe opgawe vir ons om jou, liewe broer, van ondergang te red nie; maar die Heer was met ons, en nou staan jy daar as die heerlikste loon vir al ons angs, moeite en arbeid! Want ons het nie net met jou te kampe gehad nie, maar met `n baie veel sterker en magtiger vyand as wat jy self was; en dit was die groot, vir jou onsigbare, ou vors van die leuen, van die selfsug, van alle lis en bedrog, die mees uitgesproke vyand van God, wat van die allereerste begin af meer wou wees as God.

9. Maar aangesien God se mag hom tot `n val gebring het, is hy vervul van woede en dink en peins oor niks anders nie, as hoe hy vir God ook maar skade kan aandoen!

10. Hierdie groot vyand is nou nog baie magtig, en sy ryk is nog mateloos groot; en daar waar hy baie goed weet hoe groot die goddelike vaderliefde en die geduld is, sondig hy te alle tye sonder perke, omdat God se erbarming hom nog sy vrye wil laat behou het, asook sy ryk.

11. En sien, liewe broer, met hierdie vyand het ons allereers te make gehad en ons moes hom vooraf heeltemal oormeester het, alvorens ons jou maar kon benader om jou te red; en so het ons, ter wille van jou, `n groot en baie harde stryd moes deurstaan!

12. Op dieselfde wyse sal ook jy altyd `n harde stryd te deurstaan hê; maar wees altyd gedagtig aan jou heilige verbond met God, en bly dit altyd heeltemal trou, dan sal jy elke gevaar oorwin en ten slotte as `n magtige held, met die segekroon gekroon, binnegaan in die ewige, onverganklike, mees salige, vrye lewe!

13. Ontvang dan nou nog ons seën; laat die liefde, barmhartigheid en erbarming van die Heer altyd met jou en jou hele volk wees!

14. En laat ons God nou dank, loof en prys en ons dan ter ruste begeef ter versterking van ons liggaam!" 

15. Daarop begeef almal hulle na die troonsaal, loof en prys die mees heilige Naam daar en begeef hulle toe ter ruste, en die sewe bodes bly in Lameg se voorvertrek. 

Die besoek aan die tempelplek. Die deur God geseënde ywer van die goudbewerkers van Thubal-Kain. Besigheid as middel tot instandhouding en versterking van die lewe

209 By die aanbreek van die volgende dag en nog ver voor sonsopkoms gaan almal na die troonsaal en bring daar aan God die eer.

2. Almal eer en aanbid die mees heilige Naam totdat die son heeltemal opgegaan het. Daarna begeef almal hulle weer na die eetsaal waar `n ryklike oggendmaal reeds op die gaste gewag het.

3. Dit word na `n ontroerende lofsang genuttig.

4. En na die dank vir hierdie goeie oggendmaal sê Kisehel: "Nou, my broers, laat ons na buite gaan, na ons arbeiders om te sien wat hulle almal reeds tot stand gebring het!

5. Laat die vroue en meisies na `n ruk `n aantal mandjies vol voedsel bring, as `n goeie versterking vir die aankomende arbeiders."

6. Hierna gaan almal na die werkterrein. Daar aangekom, verwonder Lameg en Thubal-Kain hulle baie, omdat hulle ten eerste nie net `n hoop glansende goudklonte ontdek het nie, byna so hoog soos `n berg, maar ook sien hulle `n massa plethamers wat reeds in volle werking was en voorts `n groot hoeveelheid van die mooiste, sterk glansende plate van bladgoud, - en ten tweede kon hulle wyd en syd geen enkele spoor meer van die plasse en moerasse ontdek nie ! 

7. Nadat hulle dit gesien het, wend Lameg hom tot Kisehel en vra aan hom: "O magtige vriend en broer, - vertel my tog hoe dit moontlik was! Want met menslike kragte is so-iets onmoontlik!

8. Met die allergrootste moeite kan ek daardie erts nog vir my voorstel; maar die opdroog van die plasse, modderpoele en moerasse, wat hulle verskeie ure (`n afstandsmeting) na alle kante uitstrek, is volkome onbegryplik vir my!

9. Sê tog vir my: Hoe is dit in werking gestel?"

10. En Kisehel antwoord vir Lameg: "Lameg, weet jy hoe was dit in werking gestel sodat dit vandag weer dag geword het?

11. Jy sê dat so iets onbegryplik is vir jou; en tog sê dit oneindig veel meer as die uitdroog van die poele, - en na daardie groter een sal niemand vra nie! 

12. Weet jy dan nie dat by God, alle dinge moontlik is nie?!

13. Sien, op die hoogte het die groot nagtelike storm in die nag voor die Sabbat `n hele kristalberg van groot heerlikheid, nagenoeg tot stof verbrysel!

14. In die oggend het alle hewig beproefde bewoners met groot verdriet gesien dat die groot prag van die hoogte heeltemal vergaan het tot `n nog dampende hoop puin; verskeie reste het verwoes en heeltemal versplinter gelê op die uitgestrekte berggrond en in wanorde verstrooi.

15. En sien, dit het die Heer één enkele gedagte gekos, nouliks `n sug, één woord, en die heeltemal vernielde en tot stof vermorselde grot, een van die wonderbaarlikste, grootste, mees verhewe en pragtigste paleise op aarde het in één oomblik weer orent gestaan, asof dit ook maar nooit deur die kleinste suggie wind beroer was nie!

16. Kyk nou, my broer Lameg, wanneer iets so maklik vir JaHWeH is, dan sal iets anders sekerlik nie minder moontlik vir Hom wees nie! 

17. Vir Hom wat die aarde kon skep, sal dit tog nie te moeilik wees om die poele droog te maak, as Hy dit wil nie! Dit het Hy gewil, - en sien, daarom is dit soos wat Hy dit gewil het! Is jy nou tevrede met hierdie opheldering?"

18. En Lameg antwoord: "Vriend en broer, - volkome; maar nou wil ek jou nog iets vra, en dit is die volgende:

19. Hoe is dit dat die almagtige God graag wil hê dat sy skepsels met verskillende dinge moet besig wees, terwyl Hy hulle dienste nie in die minste nodig het nie?!"

20. En daarop sê Kisehel vir Lameg: "Dit gebeur alles oor die eindelose wyse rede, dat al die van Hom uitgaande lewe op die een of ander wyse voldoende en noodsaaklike oefening van sy kragte sal vind, waarsonder dit sou ophou om lewe te wees!

21. Aktiwiteit is die instandhouding en die voortdurende versterking van die lewe; daarom is alle dinge aktief, en die mens moet in die besonder aktief wees, omdat hy die meeste deur God met lewe begiftig is.

22. En omdat die mens veral `n geestelike lewe het, moet hy dit ook veral oefen in die liefde tot God, sodat hy dit nie sal verloor nie!

23. Sien, daarom laat die almagtige God ons werk!

24. Maar sien, daar kom die arbeiders al van alle kante aan vir die bou van die tempel; wees daarop voorberei sodat jy vir elkeen sy werk kan toewys! 

25. Maar voor die begin van die arbeid moet hulle eers eet en drink!

26. En so laat ons nou die werk begin! Amen."

Die aankoms van die arbeiders wat vir die bou van die tempel opgeroep is. Die visioen van Mura, die boumeester. Hy word deur Lameg beloon en aangestel as tempelboumeester

210 Die arbeiders, ongeveer drieduisend in getal, het nou met die werwers aangekom op die plek waar Lameg hom bevind het, saam met die sewe bodes uit die hoogte. Lameg laat almal op die grond plaasneem om daar die voedsel tot hulle te neem, wat die vroue en die meisies van Lameg so ryklik aangedra het.

2. Daarna vra hy Kisehel om die spys en die drank vir hierdie gaste te seën; en dit doen Kisehel.

3. Toe die arbeiders hulle voldoende versadig het en die mandjies in plaas van leër steeds voller word, merk sommiges dit op en was vol verbasing; want hulle wis nie waar dit vandaan kom nie.

4. Maar Lameg sê vir hulle: "Verwonder julle julle oor die seën uit die heilige hoogte? Ja, julle het gelyk dat julle julle daaroor verbaas; maar julle sal nog baie ander dinge te sien kry, waaroor julle julleself nog onuitspreeklik meer sal verwonder as wat julle nou sien!" 

5. `n Vername man uit die stad Farak, wat boumeester was, staan op, buig diep voor die koning en sê vir hom:

6. "Magtige, luisterryke koning en meester! Mag die almagtige God van Farak en al ons vaders u `n lang lewe skenk!

7. Ek, een van u knegte, wil u versoek om my allerbarmhartig aan te hoor; sien, ek het iets baie belangrik op my hart!"

8. En Lameg, wat aan hierdie man sy hand baie vriendelik toesteek, spreek: "O, spreek, praat, broer en vriend, en moenie meer vir Lameg vrees nie; want die hiëna het `n sagmoedige lam geword! Sê dus wat jy op jou hart het!"

9. En die man uit Farak buig nogmaals diep voor Lameg en sê toe:

10. "Groot koning en meester, sien, vannag het ek `n droom gehad, waarin sewe groot manne gekleed in sterk verligtende klere na my toe gekom het!

11. Een van hulle kom na my toe en sê vir my: 'Mura! Jy is my man; trek na Hanoch, want jy is `n boumeester, en jy sal daar `n wonderlike bouwerk uitvoer!

12. Lameg gaan vir die God van Farak `n tempel oprig, en jy sal die bouwerk lei!

13. Wanneer jy môre ontwaak, sal jy ook `n reeds uitgewerkte plan op jou tafel vind; volgens daardie plan moet jy die tempel bou!

14. Maar toon dit eers aan die koning, hy sal onmiddellik sien dat dit die regte een is en sal jou as bouleier neem!'

15. En verder sê hy nog vir my: 'Ek, wat dit nou egter vir jou in jou droom aankondig het, kom saam met hierdie ses broers uit die hoogte, as afgesante van JaHWeH na die kinders van die laagte en my naam is Kisehel!' 

16. Sien, dit is daar vir my gesê, en hier is die wonderbaarlike ontwerp, wat ek, Mura, waaragtig op wonderbaarlike wyse vanoggend vroeg, nog ver voor die opgaan van die son, op my tafel gevind het!

17. O koning en meester, wil u dit tog barmhartig aansien!"

18. Lameg, ten hoogste verbaas en verheug oor hierdie verhaal, herken dadelik die volkome presiesheid van die ontwerp en sê daarop vir Mura:

19. "Vriend en broer! Deur my handdruk benoem ek jou tot dit waartoe die magtige bode van JaHWeH jou in die gees geroep het!

20. My koninklike ketting, wat ek nou aan jou oorhandig, sal jy altyd as die deur my gevolmagtigde boumeester onderskei!"

21. Daarop vra Lameg aan Mura: "Het jy ook onthou hoe Kisehel gelyk het?"

22. En Mura antwoord: "O koning en meester! So duidelik, dat sy gesig sekerlik nooit meer uit my siel sal verdwyn nie!"

23. En Lameg sê daarop vir Mura: "Vriend en broer, kyk, sien jy die groot man daar, wat nou met Thubal-Kain praat? Lyk hy nie so nie?" 

24. En Mura, buite homself van vreugde, sê: "O koning en meester, hy lyk nie net soos hy nie, maar dit is immers hy self in lewende lywe! Ja, ja, dit is hy, dit is hy!" 

25. En Lameg roep vir Kisehel na hom toe en hy gaan na Lameg toe en sê vir hom: "Wel, hoe geval die boumeester uit Farak jou?" 

26. En Lameg kon van vreugde nie praat nie en Mura val voor Kisehel neer.

27. En Kisehel sê vir beide: "Staan op, gee God die eer! Jy, Lameg, is nou `n egte koning, en jy, Mura, `n egte boumeester!

28. Gaan daarom aan die werk: die seën van JaHWeH is met julle albei en met die werk van julle hande! Amen."

Mura se dors na lig. Lameg raai hom aan om geduld te hê. Die merk van die plek waar die tempel gebou word

211 Mura durf sy oë en ore nie glo nie; maar toe hy in opdrag van Kisehel weer regop staan, sê hy vir Lameg:

2. "My wyse koning en meester, veroorloof my, u kneg, om slegs enkele woorde te spreek; want in hierdie saak moet ek vir my lig verskaf, want ek sal liewer sterf, of op onnatuurlike wyse omkom, as om in hierdie duisternis te bly. Want so kan ek die moontlikheid en die aard van wat daar nou op so `n wonderbaarlike wyse aan my geopenbaar was, nie deursien nie!

3. Indien daar aan u, o koning en meester, iets daaroor bekend mag wees, laat ek dit dan weet! 

4. Want anders sal dit, met die leiding van die bou, nie goed gaan nie, as my gees tevergeefs lig in hierdie duisternis sal soek!"

5. En Lameg antwoord Mura: "Luister, vriend en broer, jou ywer is prysenswaardig! Dit kan ek jou wel sê; maar om God se weë te onthul, - nee, daar het jy jou nie tot die regte man gewend nie, want dit is vir my net so goed `n raaisel soos vir jou!

6. Ek wil my egter skik volgens die wil van JaHWeH! Is dit reg en werklike goed vir my, dan sal ek dit op die regte tyd ervaar; maar as dit nie so is nie, dan sal dit my verder ook gladnie verontrus nie.

7. Want ek weet nou verseker dat alles wat daar gebeur, volgens die wil van JaHWeH gebeur; en sien, dit is ook voorlopig immers genoeg!

8. Aan my en aan jou het JaHWeH Sy wil op wonderbaarlike wyse meegedeel; laat ons dit dan eers vervul, en dan sal JaHWeH verder vir ons beskik wat Sy mees heilige wil is!

9. Sien, dit wat ons aanskou, is niks anders as `n suiwer wonderwerk nie! Die son aan die hemel, die maan en alle sterre en ons aarde is vervul van die mees onbegryplike wonders! Wie begryp wat hulle is?

10. Wil jy dan sterf omdat jy dit nie begryp nie?!

11. Sien, dit is sinneloos om dit te wil! Laat dit daarom met rus, en voeg jou volgens God se wil; al die ander sal wel kom as dit JaHWeH behaag!

12. Mag dit Hom egter nie behaag nie, dan is dit immers verreweg die beste vir ons dat ons dit nie ervaar nie, as wat ons dit sou ervaar teen die wil van JaHWeH!

13. Laat ons onsself daarom liewer na die bouterrein begeef, daar alles presies volgens die ontwerp uitsit en dan die werk onder die arbeiders verdeel! - Is jy daarmee eens?"

14. En Mura, ten diepste geraak deur Lameg se woorde, sê daarop:

15. "O koning en meester! Mag God, die almagtige, u `n lang lewe skenk; want nou besef ek eers ten volle dat u die ware wysheid van God gekry het, - want u het my verlange volledig tot rus gebring.

16. Daarom wil ek ook my hele lewe lank altyd `n diensvaardige kneg van u wees! Daarvoor sy God ewig alle eer en alle lof! Amen."

17. Daarna roep hy sy opsigters na hom toe en dra hulle op om hom en die verligte koning te volg na die bouterrein, wat die koning hulle sou aanwys.

18. En toe stap `n dertigtal manne uit die menigte. Maar nou raak Lameg `n bietjie in verleentheid.

19. Want die plek wat vir die bou van die tempel bestem was, was nou vol suiwer erts, klowe, kanale, groewe, arbeiders, hamers en smeltvure, en daarom wis Lameg nie wat hy nou moes doen nie.

20. Daarom wend hy hom weer tot Kisehel en vra hom wat nou gedoen moes word.

21. En Kisehel sê daarop vir Lameg: "Luister, my liewe broer Lameg, op welke plek op aarde die tempel te staan kom is van weinig belang, maar wel op welke plek in jou hart! Het jy op die eie lewende aarde van jou op die regte plek `n ware tempel gebou vir die mees heilige Naam, wat jy voorheen in die vuil van die aarde begrawe het, dan het jy al die regte grondslag gelê. 

22. Wat egter hierdie bou in die materie betref, meet dit op die mees geskikte plek uit en JaHWeH sal dit goedvind!

23. Dat ek egter so gespreek het asof jy nou juis op daardie stuk aarde, waar die tafel uitgegrawe was, die tempel moes bou, sien, daarmee was slegs jou hart bedoel; maar daarin het jy die bou al uitgevoer en so is dit goed!

24. Daarom kan jy nou op aarde meet waar jy wil, en dit sal goed wees, as jou innerlike maat maar korrek is!"

25. Nou dank Lameg Kisehel vir hierdie lig en gaan met die hoogs verbaasde Mura na `n mooier, vrye plek en sit daar met Mura die plan uit soos wat dit `n meester betaam.

Mura se aanwysings vir die opsigters wat die bou van die tempel gaan uitvoer. Kisehel se aanwysings vir die orde in die staat en die uitstuur van vyf bodes na die ander stede

212 Toe die plan heeltemal uitgesit was, roep die boumeester Mura sy dertig opsigters byeen en sê vir hulle:

2. "Kyk, hier is die ontwerp! So is die indeling van die fondament en so die van die onderbou; so die van die oorhang, en so die van die bo-gebou!

3. Bespreek alles met mekaar en verdeel dan die werk!

4. Het julle `n vraag oor die bouklippe? Kyk eens in die rigting van die berg! Dit sal in `n regte lyn nouliks seweduisend treë wees, daar sal julle `n groot hoeveelheid klippe aantref wat goed sal wees vir die fondament!

5. Dadelik daarnaas is `n pragtige klipgroef; gebruik dit vir die onderbou! Dit is deur en deur grys marmer, wat ru gehou moet word in gelykmatige vierkantige blokke.

6. Maar vir die oorhang en die bo-gebou moet julle kyk na dit wat teenoor die genoemde steengroef is! Kyk net na die wit rotswande! Dit is die fynste wit marmer; dit moet gebruik word vir die oorhang en die bo-gebou.

7. Hierdie gesteente moet vooraf fyn bewerk word, sowel aan die binne- as aan die buitekant van die sywande, dan met olie geslyp en goed gepoleer word, vóór dit gebruik word om mee te bou.

8. Die bindmiddel vir die fondament en die onderbou moet uit die gewone kalkbry (`n soort kalkpappery) bestaan; wat vir julle as welbekende klipslym sal dien vir die binding van die oorhang en die bo-gebou.

9. Vir die binneste muurklampe van yster, sal Thubal-Kain wel volgens goeie maat en na gelang dit nodig sal wees, sorg.

10. Wat die dak betref, dit sal aan die timmerlui toegedeel word en vervolgens aan die metaalarbeiders.

11. Nou weet julle alles, begin die werk met die enig ware God van Farak, die wyse leraar van die mensdom, dan sal julle dit ook met God beëindig!

12. Laat niemand hom oor eet en drink en die regte loon bekommer nie, want dit sal aan elkeen in die regte mate gegee word!

13. Laat elke arbeider bedink dat hierdie gebou ter ere van die enig ware God deur ons uitgevoer word, dan sal hy `n groot seën in sy werk vind!

14. En gaan dan nou heen in die Naam van die enig ware God en begin met die werk!"

15. Een van die opsigters egter vra aan Mura: "Heer, in die ontwerp is tog ook `n ringmuur opgeneem! Wat moet daarmee gebeur?"

16. En Mura antwoord die steller van die vraag: "Luister, my Cural! Het jy ooit sorge gemaak oor `n hemp vir `n kind, terwyl dit nog maar nouliks verwek was?

17. Jy sê: 'Beslis nie, - maar eers toe hy heeltemal in die wêreld gekom het!'

18. Laat die kind daarom ook eers hier gebore word en eers daarna sal ons vir die hemp sorg! 

19. Gaan dus nou en begin vol ywer aan die heilige werk! Amen."

20. Na hierdie opdrag van Mura begin almal soos miere en bye te werk.

21. Maar Lameg en Mura gaan na die sewe bodes en vernaamlik na Kisehel, wat juis met Thubal-Kain oor die benodigde ysterwerk spreek, en hulle vertel hom hoe hulle alles gereël het.

22. Daarop sê Kisehel vir hulle beide: "My broers, so is dit goed en God welgevallig! Daarom sal Hy die werk seën, en in sewe dae sal alles heeltemal voltooi wees; wees volledig verseker daarvan! 

23. Maar laat ons nou weer na die huis gaan in die stad en daar voorbereidings tref om alle arbeiders behoorlik te versorg!

24. Jy, Sethlahem, bespreek die werk met die vroue en die meisies, en jy, broer Lameg, beveel op jou manier jou nou aanwesige bediendes en knegte, dat hulle hulle funksie - elkeen weer in sy eie vak - moet gaan uitoefen en sorg vir die goeie orde in die stad, asook in die hele land!

25. Ek sal by jou bly en Sethlahem sal sorg vir die vroue en die meisies.

26. Jy, Joram, gaan met jou vier broers na die ander stede, en wys hulle kort en bondig op dit wat God verrig het aan ons broer Lameg en win hulle almal vir God! 

27. Maar keer almal weer op die sewende dag terug, en nooi alle amptenare van Lameg uit om hier na Hanoch te kom, om deel te kan neem aan die inwyding van die nuwe tempel in die laagte!

28. En so geskied alles volgens die wil van JaHWeH! Amen."

Kisehel en Lameg se rondgaan in die stad Hanoch. Die besoek aan die slangeberg en die reiniging daarvan deur Kisehel

213 Na hierdie woorde gaan elkeen na sy werksplek toe en doen wat aan hom opgedra was. Lameg wou met graagte menigmaal gedurende gedurende die sewe dae na die bouery gaan om na die vordering te kyk, maar Kisehel het dit op goeie gronde afgeraai en het in plaas daarvan gereeld met hom in die groot stad rondgetrek en aan alle bewoners duidelik gemaak dat Lameg nou `n goeie, deur God gesalfde, koning was.

2. En die bewoners het weer elke keer gejuig, omdat die enig ware, almagtige God van Farak Hom so oor die koning en oor hulle ontferm het.

3. Op die sesde dag neem Kisehel hom selfs saam na `n taamlike hoë berg, wat heel naby by die stad geleë was.

4. Hierdie berg kon niemand betree nie, vanweë die baie groot en buitengewone giftige slange; daarom waarsku Lameg ook vir Kisehel daarteen.

5. Maar Kisehel antwoord Lameg en sê vir hom: "Liewe broer Lameg, sien, die rede waarom ek jou juis saamgeneem het na hierdie slangeberg, is sodat jy sal sien hoe groot die goddelike krag in die mens is!

6. Want ek sê vir jou: Al die gediertes op aarde is beter as hierdie soort hier, omdat dit `n skepsel van die hel is; daarom is ook geen ander dier so hardnekkig en so weerbarstig en vol bose heimlike lis as juis hierdie dier nie.

7. En tog sal hulle almal hierdie berg moet ontruim en dan ylings daarheen vlug waar jy in die rigting van die aand `n brandende berg sien, oor wie se kam juis `n gloeiende stroom in die diepte stort.

8. In die stroom sal hulle, saam met duisende, tegelyk verteer word!"

9. Hierop neem Kisehel `n tak van `n haselneutboom, sny dit van onder en van bo, seën hom en slaan sewe maal daarmee op die berg.

10. Met die sewende hou klink daar `n harde gesis op, ongeveer soos wat `n nagtelike winterstorm deur die blaarlose takke en lote van die bome suis.

11. En baie gou sien mens `n eindelose leër van allerlei soorte reuse slange en adders van hierdie berg af snel en oor `n groot sandvlakte heen trek na waar die genoemde berg brand.

12. Toe Lameg dit sien, was hy buite homself van vreugde en sê: "Aan JaHWeH sy alle lof en alle prys, omdat Hy sulke krag aan die mens verleen het!

13. Reeds baie lank was hierdie berg `n weersinwekkende aanblik vir my; omdat hy so heeltemal vry gestaan het, het ek ook dikwels daaroor nagedink of hy nie gereinig sou kan word van hierdie walglike ongediertes nie.

14. Maar niemand kon hom ook maar tot op duisend tree nader sonder om die grootste gevaar te loop om deur hierdie diere gevang en opgeëet te word nie!

15. En nou het ook hierdie wens van my op die heerlikste wyse in vervulling gegaan; daarvoor sy alle lof en alle eer aan God!"

16. En Kisehel sê vir hom: "Ja, broer, so is dit goed en billik; slegs aan God kom alle lof, alle eer, alle dank en al ons aanbidding en liefde toe!

17. Die ou ongediertes het weliswaar weggetrek, maar dit het nog sewemaal soveel jong gespuis agter gelaat; ook dit moet daaruit en heeltemal vernietig word! Amen. In die naam van JaHWeH! Amen."

18. Toe slaan Kisehel nog sewe maal op die berg, en onmiddellik kruip die jong gespuis in so `n digte massa langs die berg na onder, dat mens die grond nie kon sien nie.

19. Toe word Lameg bang en hy sê daarom vir Kisehel: "O, magtige vriend en broer, sê my: Is die berg nou heeltemal gereinig?"

20. Maar Kisehel antwoord: "Tot op tienduisend miljoen eiers na in die ou neste!

21. Sodat ook dit verdelg sal word, moet die berg van binne-uit begin gloei, al die struike en die slegte geboomtes moet deur hierdie gloed verteer word en so van binne uit, soos van buite af na binne toe hierdie eiers vernietig!"

22. Daarop slaan Kisehel weer sewe maal teen die berg; dit begin plotseling te damp, die struikgewas en die slegte geboomtes gaan in vlamme op, en alle eiers van die slange en die adders word vernietig.

23. Eers daarna gaan albei na `n oop plek op die kruin en kom na `n klein inspanning heeltemal bo aan, God lowend en prysend.

Die mooi uitsig vanaf die slangeberg. Die geestelike betekenis van die reiniging van die slangeberg

214 Toe Lameg hom nou met Kisehel heeltemal bo-op die hoogte bevind, begin hy te huil, want die wonderlike uitsig oor die wye landskap was opeens teveel vir ons arme Lameg, wat nog nooit `n voet op `n berg kon gesit het nie. Hy sien bo die laer voorgebergte oprysende hooggebergte met sy wit tint, `n belangrike deel van die môregebied van die kinders van die hoogte, in die rigting van die middag en heel in die verte `n deel van `n groot see, aan wie se oewer die stad Uvrak gebou was, en ten slotte het hy nog die uitsig oor die ander nege stede en dit oor die hele Hanoch, ook so oor die nuwe tempel, wat tot op `n klein deel van die ringmuur na, byna heeltemal voltooi was.

2. Eers toe hy so effens bygekom het van die eerste oorweldigende indruk en weer asem kry, kry hy in sy hart, wat oorvol was van salige vreugde, ietwat lug en hy verlig sy oorgelukkige gemoed deur middel van woorde, deur voor Kisehel uit te roep:

3. "O vriend, o broer! Wat `n heerlikheid vol saligste verrukking troon hier op hierdie hoogte! - O, hier is dit goed om te vertoef! Hier, hier sou ek vir ewig wil woon!

4. O julle arme stede nou in die diepte onder my, my armsalige paleis! Wat is julle ten opsigte van hierdie groot, eindelose wonderlike bouwerk van die almagtige Skepper?!

5. Niks, niks anders nie as armsalige miershope, vol stekende en bytende gespuis!

6. O vriend, o broer! Kan dit daar in God se hemele nog heerliker uitsien as hier? - Nee, nee, dit is onmoontlik!

7. Kyk nou net, daar tussen die môre en die middag, die vyf wit punte! Dit sien daar net so uit asof die aarde, of altans `n magtige, haar beskermde gees, `n hand na die hemel wil uitstrek om JaHWeH ewige trou te belowe! 

8. O groot, almagtige God, hoe heerlik is U werke tog! Wat `n vreugde beleef diegene wat dit in sy hart waardeer!

9. En kyk tog net in die rigting van die aand! Wat `n gewoel van helder vlamme speel daar om die hoë top van die dampende berg!

10. En daar in die rigting van die môre verhef die na die hemel reikende toppe van die berge, elk van hulle gekroon met `n verligtende vlammesuil, en omgewe met duisende weerligstrale.

11. Wat `n onuitspreeklike wonderlike aktiwiteit en bedrywigheid aanskou my oog nou oral waar hy hom ook maar heen wend!

12. Ag, vriend en broer, kyk nou net na die heilige hoogtes, wat van hier af in die rigting van middernag geleë is! Wat is dan daar op die duiseligwekkende hoogte, wat so fel blink asof daar `n tweede son opgaan?" 

13. Eers nou kom Kisehel aan die woord kom en antwoord die volgende op Lameg se vraag: 

14. "Liewe broer Lameg, sien, dit is nou die beroemde grot, waarvan ek alreeds gepraat het; in `n baie kort tyd sal jy haar van naderby leer ken! 

15. Maar kyk nou, my broer Lameg, op dieselfde manier as wat ons nou hierdie berg diensbaar aan ons gemaak het en hom bestyg het, kan en moet elke mens homself reinig, dan sal hy daarna ook met die geringste moeite van die wêreld in homself die ligte hoogste standpunt van sy lewe bereik!

16. Wat het ons egter gedoen om hierdie berg te reinig en van die slange te ontdoen, sodat hy ons nou so heerlik op sy hoogte verkwik?

17. Sien, met `n swak stok van die haselneut het ons eers die groot ou diere in die vuur van die vernietiging gedryf!

18. Die staf is ons geloof en ons volste vertroue op die barmhartigheid en die erbarming van JaHWeH; sewe maal slaan ons met die staf vir die berg, en die ou en growwe gespuis kom in beweging en moes vertrek.

19. Hierdie sewe slae beteken die volledige vertroue op die barmhartigheid en die erbarming van JaHWeH deur die vaste, onwankelbare geloof in Hom.

20. Maar nou was die berg nog nie heeltemal gereinig nie; want hy het nog ontelbare nakomelinge van die bose gespuis bevat. Nogmaals slaan ons sewe maal teen die berg, en jy sien `n ontelbare hoeveelheid van die jong gespuis van die berg afkruip. Wat beteken dit?  

21. Sien, wanneer die mens hom losgemaak het van sy growwe sondes, wat in sy stoflikheid bly, dan moet hy sy siel vervolgens beskou om al haar neigings en begeertes te ondersoek! As hy daarvan bewus geword het deur sy groot erns, dan moet hy nogmaals met sy geloof en vertroue teen die berg van sy lewe slaan, hom heeltemal aan JaHWeH oorgee, en al daardie slegte neigings en begeerte gespuis sal sy siel moet verlaat!

22. Maar nou is daar nog tallose eiers van die gespuis in die berg van die lewe. Dit is nog allerlei wêreldse en selfsugtige gedagtes.

23. En soos wat die jong gespuis uit die eiers uitgebroei word en dit dan spoedig uitgroei tot grof, skadelike ongediertes, word uit die gedagtes ook maklik weer neigings en begeertes gebore, en daaruit dan ook baie gou werklike dade. 

24. Maar hoe word die eiers van die sonde dan in die berg van die lewe verdelg? - Deur die opwek van die innerlike vuur, wat die liefde tot JaHWeH is, deur die geloof en deur die werklike vertroue in Hom!

25. As dit gebeur het, dan is die berg ook al so goed as bestyg. So stel hierdie berg nou jouself voor, en jy kan nou hier `n woning vir jouself laat bou en daarin nadink oor God en oor Sy barmhartigheid en groot erbarming. 

26. Noudat ons dit weet, het ons ook in figuurlike sin die doel van hierdie bestyging bereik en kan in die Naam van JaHWeH weer afdaal na die stad, waar baie reeds op ons wag. God sy alleen ewig die eer. Amen."

Hoe die geloof hom tot die liefde gedra, en die liefde ten opsigte van wysheid. Die gelykenis van die maagd en die twee vryers

215 Beide kyk nog eenmaal om hulle heen alvorens hulle weer van die berg afdaal na die stad. Onderweg vra Lameg aan Kisehel of hy die berg vir altyd sal seën, sodat daar in die toekoms geen ongedierte meer sou vestig nie.

2. En Kisehel doen dit, maar sê daarna vir Lameg: "Liewe broer Lameg, sien, ek het jou wens vervul met alle krag en werksame mag wat JaHWeH my verleen het!

3. Maar die reinheid van hierdie berg sal tog steeds van die reinheid van jou hart afhang!

4. As jy en jou nakomelinge bly volhard in die Heer alleen welgevallige suiwerheid van julle hart, dan sal dit ook steeds die geval wees met hierdie berg; maar as jy jou hart deur `n sonde in die oë van God verontreinig, dan sal die berg weer ook `n ou inwoner kry. Dieselfde sal die geval wees met diegene wat jou sal volg. 

5. Wanneer jy egter `n slang op die berg sal sien kruip, bedink dan dit wat ek jou nou vanuit JaHWeH van die Heerlikheid geopenbaar het, en doen boete in sak en as, en vas solank totdat jou hart gereinig word! As dit die geval sal wees, dan sal die berg ook weer sy inwoner verdryf. 

6. Die liefde tot JaHWeH is egter die grootste. Solank jou hart met die liefde tot God vervul sal wees, solank sal ook jy en jou nakomelinge in die algemeen nie in staat wees om in die een of ander sonde te verval nie.

7. Maar as jou liefde of die van een van jou nakomelinge minder word, dan sal julle met slegs julle geloof `n baie swak beskerming in julle hê teen die mag van die sonde!

8. Want om te lewe is dit lank nie voldoende om slegs te weet en te glo en dan te sê: 'Daar is `n God!' Waarlik, dit is nie moeilik nie!

9. Maar veel moeiliker en veel meer seggend is dit om een God bo alles lief te hê, terwyl mens Hom nie sien nie.

10. Wie dus God lief wil hê, moet nie net weet en glo dat Hy bestaan nie, maar hy moet God waaragtig in homself vind en wanneer hy God deur sy ywerige soeke na Hom in Sy werke steeds meer en meer sal leer ken, dan sal hy Hom immers ook steeds meer moet liefhê, omdat hy steeds duideliker sal besef dat God op Homself die allerhoogste suiwerste, dit wil sê, die mees onselfsugtige liefde en die allerhoogste en mees heilige Wysheid Self is!

11. Daarom is die ware bewuswording van God die grondslag van die liefde tot Hom, en daarom moet dit ook elkeen se vernaamste strewe wees om God te leer ken, sodat hy dan in staat sal wees om Hom bo alles lief te hê!

12. Dit is dan ook die ewige lewe, dat ons God ken en Hom dan bo alles liefhet; want uit die liefde van die mees goeie, mees heilige Vader het ons uit Hom voortgekom en kan daardeur alleen deur die liefde weer na Hom toe terugkom.

13. En neem veral nog ter harte by hierdie woorde oor God wat my mond tot jou hart spreek, dat daar twee weë is wat na die Vader lei: Die ene heet die ware, ywerige herkenning van God; die ander egter heet die liefde!

14. Nou sê jy: 'Na die voorafgaande uiteensetting lyk dit tog dat dit geheel en al dieselfde is, omdat aan die ken van God immers noodsaaklikerwys die liefde vooraf moet gaan!'

15. Ja, so lyk dit wel met die eerste oogopslag; maar as ons die saak van naderby in die lig van die gees beskou, dan kom daar ewenwel `n geweldige verskil na vore.

16. Sodat jy nou `n soortgelyke belangrike verskil des te sterker kan sien, sal ek dit vir jou kort en helder deur `n gelykluidende voorbeeld voor oë stel. 

17. Stel jou dus voor, daar sou êrens in `n verborge deel van jou groot land `n buitengewone wonderlike, mooi dogter wees, wat ryp was om deur iemand tot vrou geneem te word! Sodat die mense dit te wete sou kom, stuur sy bodes uit en laat deur hulle in die lande bekend maak, dat dit die geval is.

18. Nadat dit verkondig was, sê sommiges: 'As iets daarvan waar is, dan sou sy wel self gekom het en haar aan ons getoon het, sodat ons haar sou leer ken en sou uitkies vir ons hart!

19. Maar aangesien sy slegs deur bodes laat vertel hoe wonderlik sy is, kan ons dit goed glo, maar ewegoed ook nie.

20. Daarby gee sy nog te kenne dat sy niemand haar hand sal skenk, wat nie eers geheel en al sal erken dat sy so is soos wat die bodes van haar gesê het!

21. Waar is dan wel die dwaas wat sulke moeite gaan doen?!"

22. Wel, tussen die baie wat oor hierdie aankondiging minagtend staan en lag, is daar tog twee. Die een sê vir homself: 'Ek wil tog daarheen gaan en haar met skerp oë bekyk; as sy is soos wat die bode van haar vertel, dan sal ek haar ook sonder enige bedenkings vir my hart verkies!'

23. Maar die ander sê vanuit sy volle liefdesgloed vir die bode: 'Bring my na haar toe! Ek wil haar nie ondersoek en gedurende `n lank tyd leer ken nie, maar ek het haar al op die vurigste wyse in my hart omarm; ek bemin haar al meer as alles in die wêreld!'

24. As beide nou by hierdie dogter aankom, dan sal die eerste hom spoedig ten hoogste verbaas, hy sal haar leer ken en haar verkies; maar die tweede sal vir haar sê: 'O eindeloos wonderlike dogter van die hemele, vergeef my arme dwaas, want ek het dit gewaag om jou vooraf lief te hê as om jou te ken en sien nou eers in hoe onwaardig my liefde ten opsigte van jou hemelse wese was! Laat my daarom weer weggaan, sodat ek jou in die verborgene uit alle mag van my hart kan bemin!' 

25. Wat dink jy, aan wie sal hierdie bruid haar hand gee? - Ja wel, baie seker die een wat haar reeds bemin het, nog voordat hy haar leer ken het. 

26. Die eerste sal, om nie uit haar hemelse nabyheid gelaat te word nie, genoeë moet neem dat sy hom sal gade slaan as een van haar knegte, terwyl die tweede vir altyd die volle saligheid in haar arms sal smaak.

27. Sien, dit is die belangrike verskil: Wie God liefhet, reeds voor hy Hom leer ken het, die sal die volheid van die lewe ontvang; maar wie God eers daarna sal liefhê, sal ook lewe, - maar nie in die hart nie, maar in die ryk van die barmhartigheid as `n goed beloonde dienaar.

28. Neem goed kennis daarvan, liewe broer Lameg; want dit is van die grootste belang vir die lewe! En laat ons nou weer die stad binnegaan! Amen."

Lameg ken homself. Die liefde as die regte weg tot God. Lameg se versoek om nog `n gelykenis en Kisehel se wyse, afwysende antwoord

216 Toe Lameg dit van Kisehel verneem het, word hy soos deur `n felle vlam deurlig en verwarm en hy roep na `n kort tyd uit:

2. "O my liewe broer en vriend! Met wat se buitengewone belangrike en onuitspreeklike heerlikheid het jy my nou bekend gemaak deur die wysheid, wat God jou verleen het!

3. Ja, nou sien ek eers volledig in waaraan dit die meeste by my en by ons almal geskort het! Ons soek God weliswaar in alle hoeke en gate in die sogenaamde geregtigheid, en wil van daaruit tot `n bespiegelende wysheid kom en ons daardeur vir God aanskoulik maak, maar daarby het ons reeds in die begin as `n stilswyende voorwaarde die volgende op die agtergrond opgestel: 

4. 'As God Iemand is, dan moet Hy Hom op hierdie manier laat vind en wel sigbaar; laat Hy Hom egter op hierdie manier nie vind nie, dan bestaan Hy gladnie, of Hy is die een of ander swakkeling!

5. En sowel die een as die ander gee ons dan die reg, om onsself tot gode te verhoog!'

6. Ek het eens, nadat ek in my hoogmoed, waarin ek my as `n halfgod gewaan het, en my broers gruwels laat ondergaan het, wel in alle waarheid `n goddelike woord gehoor wat my baie verontrus het oor die begane gruweldade; maar omdat daardie woord so sag en so buitengewoon goedaardig na my toe oorgekom het, het my wysheid ten slotte tot die baie ergerlike slotsom gekom: Daar bestaan dus weliswaar `n God, maar Hy moet `n swakkeling wees, want Hy is bang vir my en Hy durf my nie nader nie!

7. Hierdie gevolgtrekking was toe die grondslag van al my afskuwelikhede, wat goed aan jou bekend is.

8. Jy het my weliswaar al soveel vertel, maar so glashelder was nog geen van jou woorde soos juis hierdie nie, waaruit ek so sonhelder kon insien welke verhouding daar tussen God en die mens moet bestaan!

9. Nou eers deursien ek die volle omvang van my dwaling!

10. Wie dus maar `n klein bietjie van God gehoor het, kan Hom ook reeds liefhê en kan hom oefen om hierdie liefde steeds meer te versterk, sodat sy weldra die magtigste grondslag van sy lewe word.

11. En as sy dit geword het, dan het die mens ook op die enigste korrekte wyse die almagtige God benader, en God sal Hom aan hom bekend maak volgens die geregtigheid van die enige liefde wat in staat is om die hart, die siel en die gees van die mens slegs vir God te laat lewe!

12. Noudat ek dit duidelik uit jou woorde begryp het, wil ek jou tog nog op vriendelike wyse as broer vir nog so `n voorbeeld vra, om die heilige leer des te stewiger in my te laat word en ook nog meer sulke wonderlike stof te hê om die baie arme sondaars te onderrig, wat ten dele deur my, maar ook ten dele deur hulle eie wil op dwaalweë geraak het!"  

13. En Kisehel antwoord Lameg die volgende daarop: "Liewe broer Lameg, jy het my een van die allergrootste vreugdes berei deur hierdie versoek uit jou opregte hart, soos ook verder deur jou huidige gedrag!

14. Ek sou jou daarom nog wel duisend sulke voorbeelde wil gee; maar sien, so iets is nou nie vir jou nodig nie!

15. Jy het die waarheid in die diepte deursien; al die ander sal jou liefde tot JaHWeH jou sondermeer in oorvloed bied! Wees volledig daarvan verseker!

16. Maar sien: As dit by jou nog nag sou gewees het, dan sou jy die grondslag van die waarheid moeilik kon deursien het!

17. Want of daar nou in die aand nog enkele sterre meer of minder aan die uitspansel skitter, daarvan word dit op aarde nie ligter nie, en by so `n lig sal jy moeilik kan onderskei wat daar op die grond lê.

18. Maar wanneer die een son opgegaan het, dan is daar geen sterre of `n tweede son meer nodig nie; want die lig van die een is sterk genoeg om alles meer as voldoende te verlig!

19. Wees jy daarom voorlopig maar tevrede met die een son, totdat die ware, lewende son in jouself sal opgaan!

20. In die strale van die son sal jy dan sondermeer alles in hoë mate aantref wat jy sal nodig hê!

21. En laat ons dan nou na die stad gaan, want daar wag al baie op ons! Amen." 

Die groot volksversameling voor die koninklike paleis. Lameg se woorde aan sy juigende volk. Die verruklike woorde van die onbekende oue aan die volk

217 Na hierdie woorde van Kisehel was Lameg heeltemal gerusgestel en gaan, sonder om te aarsel, saam met Kisehel na die stad.

2. Toe albei voor die paleis aankom, het `n groot skare hulle reeds daar opgestel en hulle roep:

3. "Ere sy die groot God in die hoë, dat hy ons almal so barmhartig en vol medelye besoek het en ons almal `n goeie koning gegee het, deurdat hy die euweldaad van Lameg vergewe het en hom na Hom gewend het, sodat hy nou graag `n goeie koning vir ons wil wees!

4. Ja, Lameg het nou `n goeie koning vir ons geword vol barmhartigheid en vol wysheid vanuit God; daarom sy al ons eer en aanbidding vir God, die Almagtige in die hoë, en Sy verhewe Naam is bo alles gewy, nou en in tot ewigheid! Amen."

5. Na hierdie prysende woorde gaan Lameg op `n pilaar staan, wat spesiaal vir die paleis opgerig was om die volk van hier af die een of ander te verkondig, en hy rig daar die volgende woorde tot die volk, wat in `n groot skare van alle kante versamel was: 

6. "Luister julle, wat nou nie meer my knegte is nie, of my onderdane en slawe en nie meer my menslike lasdiere nie, maar, luister nou, my geliefde broers en susters! Ek, Lameg, was julle koning en het julle beheers met julle krag - want ek was wel die onmagtigste onder julle, en julle het gesidder vir my magtelose woorde.

7. Julle het my gehoorsaam, gedwing deur julle krag, en my vervloek, omdat ek wette aan julle gegee het van onheil en onmenslikheid! 

8. Maar nou wil ek geen koning meer van julle wees nie en heeltemal geen meester nie, maar `n broer, wat julle wil lei tot die ware ken van God en Sy liefde, wat sedert ewigheid die enige God en Koning is oor alle mense en oor alle skepsele. 

9. Vir hierdie Koning het ek `n nuwe paleis gebou buite op die oop en mooiste plek. Hy sal altyd oor ons heers as `n goeie, wyse Vader oor Sy kinders!

10. Môre is die dag waarop Sy verhewe heilige Naam in hierdie nuwe paleis blywend woning sal neem.

11. Hierdie dag sal ons met al ons lewenskragte vier! Berei julle dus goed voor op hierdie dag der dae, want hierdie dag sal vir ons `n groot heil bring.

12. Berei julle dus goed voor, sodat ons as suiwer broers vir God hierdie plek so waardig moontlik en Hom welgevallig mag betree, wat gewyd, gewyd, gewyd onder ons arme sondaars woning sal neem! Mag Sy heilige wil altyd en ewig geskied!"

13. Na hierdie woorde was dit volledig klaar met die skare; daar was maar één vreugdekreet, en mens kon niks anders meer hoor as slegs: "Ere, ere, ere sy die groot God in die hoë! Sy verhewe Naam word gewyd verklaar!"

14. Toe die geroep nou ietwat afgeneem het en `n mens baie van dankbare vreugde sien ween, en sien hoe ook baie hulle hand op hulle bors lê en maak asof hulle hulle hart uit hulle liggaam wil neem om die ten hemel te werp wat `n gevolg van hulle ontwaakte liefde tot God was, - dring opeens `n groot, ou, maar nog kragtige man uit die menigte na vore.

15. Lameg en Kisehel kon sy gesig egter nie sien, want hy het sy gelaat met één hand bedek. 

16. Kisehel wend hom tot sy Liefde om te verneem wie dit was, maar sy sê vir sy gees: "Luister na hom, dan sal jy hom aan sy woorde herken!"

17. Toe Kisehel dit verneem het, vermaan hy hom en sê ook vir Lameg: "Broer! Luister, hy sal spreek; eers daarna sal ons hom herken!"

18. En die vreemdeling gaan op die pilaar staan en sê met `n harde stem:

19. "Luister, julle groot skare! God, die mees heilige en mees liefdevolle Vader het Hom oor julle ontferm en het julle vrygemaak uit alle slawerny en het die bose slang uit hierdie omgewing verwyder, deurdat Hy Lameg gesalf het met die kosbare olie van Sy erbarming en barmhartigheid.

20. Bemin Hom daarom met al julle krag, want Hy is `n ware Vader! Hy het Self Sy toorn gevange geneem en het Hom as enig ware Vader oor julle ontferm en Hy wil julle opneem as Sy kinders.

21. Haas julle Hom tegemoet in julle hart, want môre sal Hy, deur my gelei, hier intrek.

22. O kinders van die hoogte, my vaders en broers! Toe die Vader in julle midde gewandel het, het `n mens niemand gesien wat sy hart uit sy liggaam wou ruk om dit vir U, o heilige Vader te bring nie; maar hierdie arme kindertjies doen dit!

23. O, kom daarom, liefdevolste heilige Vader, en neem hulle op, en maak hulle aan ons gelyk, sodat ons U met één stem mag loof en met één hart waaragtig mag liefhê!

24. Verheug julle almal, kindertjies, want die Vader sal na julle toe kom en sal julle almal omvat met Sy vaderhand en sal julle die ewige lewe gee!

25. Want daarom het Hy my, Sy hoëpriester na julle gestuur, om dit aan julle te verkondig vanuit die hoë!

26. Verheug julle oor die heilige Vader, want Hy is oneindig goed en vol erbarming!

27. Môre sal julle Sy heerlikheid sien! Amen."

Die vreemde spreker maak hom as die hoëpriester Henog bekend. Lameg se vurige liefde tot JaHWeH

218 Nadat die nog onbekende man gespreek het, gryp Lameg die hand van Kisehel en vra hom dringend:

2. "Magtige vriend en broer, het jy hom herken, hierdie goddelike spreker? Waarlik, hy kan onmoontlik van gewone afkoms wees! Hy spreek van die hoogte, waar jy vandaan kom; kom hy nie daarvandaan nie?

3. Ja, dit moet so wees, of hy dit wil of nie; want niemand in die laagte is in staat om so te praat nie!

4. Die stad Farak het anders ook wel in die geheim nog wyse manne gehad, wat hulle uit angs vir my verborge gehou het; maar van so `n wysheid was geen sprake nie!

5. Want hierdie waaragtig baie verhewe mens, het immers woorde gespreek, wat geklink het asof die almagtige God hulle Self gespreek het!

6. Dit sal jyself nog beter kon opgemerk het as ek, en daarom vra ek jou, leer my hierdie mens ken, want daar is veel vir my geleë daaraan!"

7. En Kisehel sê daarop vir Lameg: "Broer, sien, hy kom vanself na ons toe, en ek dink dat jy die beste van hom self te wete sal kom wie daar agter sy hand skuil! Sy stem is vir my wel bekend, want dit klink soos die van die opperpriester Henog, wat deur God Self as sodanig vir die hele aarde aangestel is!

8. Maar sy uiterlike is vir myself nog byna heeltemal onbekend, deurdat ek sy gesig nie kan sien nie, omdat hy dit bedek hou, wanneer hy hom na ons toe wend, maar hy toon dit tog wel, soos dit vir my voorkom, aan die volk, wat my nou juis van die kant van Henog enigsins raaiselagtig voorkom.

9. Want ek sien self nog nie die rede nie, waarom hy sy gesig vir my en vir die agter ons staande ses ander broers verberg! Maar hy is naby ons; daarom verder niks meer nie!"

10. En dadelik daarop gaan die nog onbekende man na Kisehel toe, reik hom sy hand en sê: "Die ewige liefde en barmhartigheid van ons hoogs goeie, heilige Vader sy met jou, jou liewe broers en met hierdie nuwe broer Lameg en sy hele volk!

11. Aartsvader Adam laat jou en jou broers groet, soos die aartsmoeder Eva, Set, Enos, Kenan, Mahalaleël, my vader Jared, my seun Metusalag, en sy seun, die liewe Lameg, en hulle beleef almal `n eindelose groot vreugde aan die wonderlike welslae van die werk wat die heilige Vader julle Self opgelê het. 

12. Adam seën die laagte daagliks wel honderd keer en al sy hoofstam kinders saam met hom; want hy was baie besorg oor julle, en dit des te meer waar die liefdevolle, heilige Vader tot op vanmôre dit nie wou aangegee het, hoe dit daar met julle gaan nie.

13. Maar vanmôre baie vroeg sê Hy vir my: 'Henog! Maak jou gereed, en laat aan die vaders sien dat My erbarming oor die laagte geseëvier het; en môre sal ek, deur jou gelei, daar my triomf vier en die stad Hanoch binnegaan!

14. Daal daarom vandag nog af, en verkondig dit aan My broers!

15. Maar bedek jou gesig in die begin met jou hand as teken dat Ek lankmoedig en baie geduldig is!

16. Gaan dan na die huis van die koning en neem jou hand voor jou gelaat weg!'

17. Sien, dit het die heilige, mees liefdevolle Vader vanmôre vroeg vir my gesê. En so het ek vir die eerste maal afgedaal en staan nou voor julle, volgens die wil van die liewe, goeie, heilige Vader.

18. Laat ons dan die huis van die koning binnegaan!

19. Toon my allereers die klipplaat waarop die mees heilige Naam van ons God opgeteken is, ons mees heilige liefdevolste Vader, sodat ek, Sy hoëpriester, my hart aan Hom kan opdra!"

20. En dadelik loop Lameg vooruit, open self die deur van die troonsaal, gaan vervolgens die hoë gas tegemoet en sê vir hom:

21. "O groot vriend van die almagtige God, kom nou, kom in my onrein huis, waarin nog soveel gereinig moet word, en wy op ons so onwaardige plek die mees heilige, wat nou vol barmhartigheid in my onrein huis woon!"

22. Hier word Lameg deur sy gevoelens oorval en ween van liefde, berou en vreugde vanweë die groot barmhartigheid wat sy huis nou ten deel geval het.

23. Maar Henog omarm vir Lameg, druk hom aan sy bors en sê vir hom: "O geliefde, nog swak broer, nou het jy die ewige lewe ontvang!

24. Want jy bemin Hom, die heilige Vader, nou meer as wat jy self kan begryp. Daarom sal jy ook ondervind hoe buitengewoon goed die Vader is!

25. Waarlik, soveel liefde het ek nie op die hoogte gevind nie, en daarom verheug ek my meer oor jou as oor nege-en-negentig op die hoogte, wat weliswaar altyd geregtig in God se oë gewandel het, maar hulle hart nog nooit so van liefde tot Hom laat gloei het nie!

26. Lei my daarom na die mees heilige van jou huis! Amen."

Die verering van die heilige Naam op die plaat in Lameg se troonsaal. Henog se woorde oor die liefde as die enige ware verering van God

219 Na hierdie woorde van Henog gaan die baie verheugde Lameg vooruit en begelei vir Henog as gids na die troonsaal en op die drempel sê hy vol eerbied aan Henog:

2. "Magtige vriend van die allerhoogste God, sien, daar in die middel is die troon; en op die glansende tafel wat daarop rus is die Naam op ons manier opgeteken, welke my tong nooit waardig sal wees om uit te spreek nie!" 

3. En Henog, met sy hand wat op sy bors lê, bly vir `n oomblik op die drumpel staan en hy swyg.

4. Toe strek hy sy hande uit en snel na die troon, neem die plaat en druk haar teen sy bors, kus haar en sit haar toe weer op die troon.

5. Toe hy so `n liefdevolle eer aan die mees heilige Naam gebring het, gaan hy net langs die troon staan, en wel aan die regterkant daarvan, en rig toe die volgende woorde tot alle aanwesiges, want daar het ook baie aansienlike burgers en amptenare van Lameg saam die saal binnegegaan, - en die woorde lui aldus:

6. "Broers en kinders van één Vader in die hemel! Dit het hierdie uiters goeie, mees liefdevolle en heilige Vader behaag, om Sy Naam aan julle te gee, wat op sigself gewyd, hoogs gewyd is.

7. Maar wat wil julle Hom daarvoor aanbied, Hom, die enig heilige, mees liefdevolle Gewer van alle goeie gawes?

8. Julle gedagtes soek, en julle kan niks vind wat julle besit nie, wat julle nie vantevore van God gekry het nie!

9. Ja, waarlik, daar is al julle moeite en werk tevergeefs!

10. Wil julle julle lewe lank die Naam loof, prys, roem en aanbid? 

11. Ja, dit kan julle wel doen; maar let op, ek wil iets vir julle sê, en dit toon die uitspansel en die hele aarde vir ons!

12. Hemel en aarde is vervul van Sy lof, Sy eer, en alle eindelose ruimtes is vol van die hoogste heilige engele, wat altyd sê: 'Gewyd, gewyd, gewyd is JaHWeH, ons God; ere sy Hom as die Vader, Sy woord en die almag van Sy ewige liefde!

13. Ons loof U ewig, o groot God, en prys altyd U eindelose krag; want aan U alleen kom immers alle lof toe, alle eer, alle roem, alle prysing, alle hoogagting, alle aanbidding en al ons liefde toe!'

14. Kyk hoeveel eer, roem, prys en ware aanbidding altyd en ewig aan God bewys word!  

15. Wanneer julle die Vader ook so sal eer en prys, hoeveel sal Sy oneindige goddelike eer en heerlikheid groter word daardeur?

16. Waarlik, as die ligste, kleinste druppeltjie water in die see geval het, dan het die see in verhouding reeds eindeloos meer glorie ontvang daardeur as wat julle lewenslange ononderbroke aanbidding en verering sou wees ten opsigte van die eindelose eer en ewige heerlikheid van God, wat Hy reeds vooraf in die mees volkome mate in Homself besit het toe daar maar nog nêrens iets geskape was nie!

17. Wat sal julle dan wil doen vir die heilige Vader vir `n soortgelyke barmhartigheid, liefde en erbarming?

18. Julle sê: 'Ons sal Hom ons lewe lank dank!' 

19. Doen dit ook; want slegs aan Hom, die enige Gewer, kom ook alle dank toe!

20. Maar, ook al sou julle dank van julle tonge tot op die wortel toe verslyt het, sal Hy dan daardeur ryker en heerliker word, as wat Hy tog al ewiglik is? 

21. Dus sien, op sigself is dit alles ydel, en JaHWeH van alle heerlikheid en mag het dit nie nodig nie.

22. As iemand `n bruid het, laat hy dan aan sy eie hart vra wat hy die aangenaamste aan haar vind en sy sal aan hom sê: 'Ek is ryk en besit alle skatte en hoef geen goud nóg edelstene nóg boomvrugte nóg mak diere nóg dat jy my eer en brandoffers bring!

23. Maar één ding het jy, geliefde bruid, vir my; daarna verlang my lewe! En dit is jou liefde!

24. Het my lief, dan het jy my meer gegee as wat hemel en aarde my kan bied!'

25. Is dit nie so nie, my broers? Julle sê: 'Ja, dit is ewig waar!'

26. Doen julle dit dan ook so! Het die Vader lief; want liefde is Sy wese en Sy oneindige behoefte. Dan het julle Hom alles gegee en geoffer, alles wat Hy julle gegee het. Want meer as Sy eie lewe kon Hy julle nie gee nie; die liefde egter is julle lewe en die lewe van God in julle.

27. Wanneer julle dus God, die Vader, liefhet, dan doen julle dit wat Hy aansien, en wat vir Hom alleen aangenaam is!

28. Dit is die wil van God, dat ons Hom bo alles liefhet; as ons dit doen, dan sal ons die lewe hê, ewig! Amen."

God as die oneindige Liefde en Wysheid is die ewige Waarheid. Die bestemming van die mens

220 Na hierdie woorde van Henog slaan alle aanwesiges hulle op hulle bors en die een sê vir die ander: "Wat se toespraak en wat se woorde was dit nie!

2. O waarheid, ewig heilige waarheid, die weg na jou is, vir diegene wat jou nie ken nie, onuitspreeklik moeilik te vind!

3. As jy egter die vermoeide wandelaar tegemoet kom, dan is jy dadelik so herkenbaar vir hom, soos wat die opgaande son vir elke oog herkenbaar is!

4. Ja, `n mens kan nou dink wat `n mens wil, daar is beslis geen ander sin te vind, wat ook maar langs hierdie sou kan bestaan nie!

5. Daarom is daar maar één waarheid: God is hierdie ewige waarheid, en dit word aangetoon deur die enige ware verhouding tussen Hom en die mens en dit sê dat dit die liefde is!

6. Maar kan die beste en suiwerste verstand miskien ook `n ander verhouding vind?

7. Nee, ons weet immers dat alle werke van die menslike verstand uit suiwer versplintering bestaan en uiteindelik tot vernietiging lei.

8. Ons is soekende, tastende bouende, verbouende, afbrekende en vernietigende planmakers; ons wil steeds iets nuuts, steeds iets beter en volmaakter bou; en vergeet, terwyl ons so besig is, geheel en al dat ons onsself nooit kan oortref en dus al ons werke niks anders kan wees as slegs wat daaraan ten grondslag lê: Ons verstand!

9. Ons sien onmiddellik die dwaashede van ander; maar ons is nie in staat om ons eie dwaashede te sien nie, wat baie groter is.

10. En dit gebeur alles, deurdat ons nog nooit `n volle waarheid gesien het nie.

11. Maar nou het hierdie magtige vriend van God ons die suiwerste waarheid getoon! Daardeur is ons ook in staat om met één slag al ons groot en growwe dwaashede te herken; want die liefde is immers die enige in die mens wat hom byeenbring en byeen hou, - die enige waardeur nog elkeen van sy gedagtes verwesenlik word!

12. Ja, die liefde is die klaarblyklike grondvoorwaarde van al wat is en dus ook van al wat word; ja, sy is - in feite die eintlike bestaan self; sy is die enigste realiteit, dus die enigste waarheid! En dit het ons eeue lank ontgaan?!

13. Ja, groot, magtige vriend en waaragtige, enige hoëpriester van God, jy het volkome gelyk, omdat die liefde die enigste werklike realiteit is, die enigste ware is en sowel die eintlike wese van God en derhalwe ook ons eintlike wese volkome uit Hom.

14. Wat kan ons Hom dan anders bied as slegs dit wat as enigste vir Hom iets beteken, naamlik die liefde, dit wil sê al ons liefde, omdat alles van ons immers ook van God se liefde afkomstig is!

15. Neem daarom as ons volste en stelligste versekering aan, dat ons dit uit alle mag sal en wil doen; en mag God ons soos tot nou toe, barmhartig en vol medelye wees!

16. Geloof en bowenal geliefd is Sy heilige Naam!"

17. En Henog sê: "Amen! Ewig sy die heilige, allerliefdevolste Vader geloof en bemin deur ons almal, Hy wat ons reeds bemin het, nog voordat ons bestaan het; want as dit nie so was nie, dan sou daar nooit iets geskape gewees het nie!

18. God as die ewige, oneindige Liefde en Wysheid, dus die ewige Waarheid, sien sedert ewigheid dat die werke van sy liefde goed was, is en ewig sal bly; daarom dra die ou aarde ons nog, en die ou son skenk ons steeds dieselfde wonderlike lig!

19. Die mens word nou neergesit vir sy hoogste voltooiing op hierdie nou sirkel; dit is weliswaar nou, maar des te magtiger gevul met God se liefde.

20. Mag daarom almal in hierdie klein sirkel van liefde sien dat God die liefde is; herken met liefde die liefde, dan sal hierdie liefde `n magtige vuur word wat weldra die klein sirkel sal laat oopbars!

21. En julle sal dan vry na buite tree in die oneindige sirkel van die goddelike liefde, barmhartigheid en erbarming en sal daar `n lewe leef, wat heet: 'Wees volkome soos wat Ek, julle Vader, dit is!'

22. En laat ons nou `n eetmaal tot ons neem, broer Lameg! Laat ons, soos wat ons hier tesame is, ook gemeenskaplik `n maaltyd hou!

23. Lei ons dus na die eetsaal! Amen."

Die maaltyd in Lameg se eetsaal. Die aankondiging van die voltooiing van die tempel. Die afrekening van die boumeester. Henog se toespraak aan die werkmeesters

221 En almal begeef hulle na die eetsaal. Volgens `n ou gebruik moes Lameg se dienare steeds daarvoor gesorg het dat die tafels voortdurend van die mees voortreflikste vrugte voorsien was.

2. Toe almal versadig was, kom Thubal-Kain met Mura en Cural die saal binne en loop dadelik na Lameg en Kisehel, om hulle met `n verheugde gesig aan te kondig dat die tempel nou heeltemal gereed was. En sy ertsmeester het uit die oorgeblewe edele metaal `n skitterende hek vervaardig, wat selfs van `n briljante grendel voorsien was, sodat die tempel buite die gestelde tyd heeltemal afgesluit kon word. 

3. Na hierdie mededeling loof Lameg vir God, dat Hy die bouliede sulke insig en sulke krag verleen het, om so `n groot werk in so `n kort tyd te kan voltooi, terwyl daar vir `n baie eenvoudige woonhuis van `n heel gewone burger van die stad, andersins tog baie jare nodig was, voordat dit heeltemal voltooi was.

4. Na hierdie lof en danksegging van Lameg gaan ook Mura en Cural na Lameg toe, en Mura neem die woord en sê vir Lameg:

5. "Ligvolle, magtige, wyse koning en meester, u sou my nou wel wil vra: 'Laat my die rekening sien, aangesien die bouwerk so pragtig en heeltemal voltooi is op die afgesproke tyd, sodat ek jou die hele bedrag vir die verrigte bouarbeid kan gee!' 

6. Maar dit, o koning, sou nou oorbodig wees; want sien, soos wat die groot werk steeds op waaragtige wonderbaarlike wyse gevorder het, netso het ek en elke arbeider ook op hoogs wonderbaarlike wyse `n baie ryklik hoë loon ontvang! 

7. Daar was nouliks `n uur verstryk sedert die groot werk volledig beëindig was of daar kom manne nader wat gevolg was deur groot kuddes edele mak diere, soos bulle, koeie, bokke en baie mooi wit skape.

8. Daarvan ontvang elke arbeider sonder onderskeid, tien stuks manlike en vroulike diere van elke soort, en wel so, dat elkeen tien bulle en tien koeie kry, tien bokramme en tien ooie, en tien skaapramme en tien ooie, dus elkeen sestig stuks; en ek en Cural, saam met nog ander onderopsigters, het dit elkeen tienvoudig gekry!

9. Ons is dus uitermate goed beloon en het daarom vir ons en ons werkers niks anders meer te vra as u koninklike tevredenheid, en dat u ons altyd goedgesind sal wees!

10. Cural het uit besondere dankbaarheid teenoor God, met my aan sy sy, besluit om die hele ruimte binne die ringmuur met wit gladgemaakte stene te uit te lê.

11. Meer as driekwart is al gelê, en binne `n kort tydjie sal die laaste deel ook voltooi wees, en u sal alles in gereinigde en pragtig glansende toestand aantref!

12. Hier is die sleutel van die tempelpoort en hier `n kleinere vir die eweneens goue traliepoort van die pragtige ringmuur!

13. Die sleutel van die tempelpoort kan u dadelik hou; maar die kleine sal ek deur `n bediende laat oorhandig, sodra die plek heeltemal uitgelê sal wees.

14. En laat ons nou dus weer gaan om die laaste vrywillige werk af te handel; u wil geskied! Amen!"

15. Hierdie berig verras ons Lameg soseer, dat hy van louter vreugde nie geweet het wat om te doen nie en ook geen woord kon uitbring nie.

16. Daarom tree Henog na vore en sê vir Thubal-Kain, Mura en Cural:

17. "Ek is `n nuwe bode van JaHWeH uit die hoogte; my naam is Henog, en ek is die enige hoëpriester van God.

18. As sodanig sê ek vir julle: Verheug julle nie soseer oor die loon en ook nie soseer oor die voltooide werk nie, maar verheug julle eerder oor God se groot barmhartigheid en erbarming! Sien julle gebreke, reinig julle harte, wees ywerige uitvoerders van God se wil, en bemin Hom bo alles en mekaar soos wat elkeen sy eie lewe liefhet, eers dan sal julle die groot beloning in sulke liefde vind, wat sal heet die ewige lewe in God! 

19. Jy, Thubal-Kain, bly hier; maar jy, Mura en jy, Cural, gaan en voltooi julle werk, en kom dan self weer terug, want ek het nog iets belangrik om met julle te bespreek! Amen."

Thubal-Kain se oordrewe eerbetoon aan Henog. Henog se woorde oor die ware verering en oor die huwelik tussen bloedverwante. Die heilige nag op die gereinigde berg

222 Na hierdie kort opmerking van Henog buig beide diep en gaan toe na hulle werksaamhede.

2. Maar Thubal-Kain val voor Henog neer en vra hom om vergewing dat hy nie reeds voorheen opgemerk het, dat daar `n onuitspreeklik hoë gas in hulle midde was en dat hy hom nie dadelik die hoogste eerbied betoon het nie.

3. Henog laat Thubal-Kain van die grond opstaan en sê vir hom: "Broer, arme broer! Wat doen jy hier voor my, ou broer?

4. Sien, JaHWeH, ons God en Vader het ons almal selfs verbied om dit voor Hom te doen, ondanks Sy oneindige, onaantasbare gewydheid en Hy het ons haarfyn gewys dat dit vir die mens baie makliker is om sy knieë te buig as sy hart! 

5. Dit strek die mens heeltemal nie tot lewe nie, slegs die buig van sy hart doen dit! 

6. As iemand `n onbuigsame hart het en hy wil dit nie verdeemoedig en louter voor God nie, dan kan hy sy lewe lank in die stof rondwentel, maar dit alles sal hom nie baat nie.

7. Maar wie sy hart buig en dit suiwer en vul met liefde, die hoef sy liggaam nie meer in die stof te werp nie; want sy gees weet in alle deemoed en volste liefde tot God, die heilige Vader, dat sy liggaam aan die stof van die aarde toebehoort en dat dit daarin sal terugkeer vanwaar dit geneem was.

8. Stel jou voor dat jy `n huis wil bewoon, en daar sou `n vername, hoë gas voor jou huis kom, - sou jy dan uit suiwer eerbied die hele huis voor die hoë gas afbreek en in die stof gaan lê om dit daarna weer op te bou teneinde die gas in jou huis op te neem?

9. Ek dink dat dit tog wel buitengewoon belaglik en dwaas sou wees, want ten eerste verlang so `n hoë gas dit nie, en ten tweede sal hy maar net daarop let hoe jy, as bewoner van die huis, hom tegemoet sal kom, - maar nie hoe jou dooie, en op sigself onbeweeglike huis hom teenoor hom sal gedra nie!

10. En so is ook ons liggaam slegs `n woonhuis van die gees, maar dit is nie een en dieselfde as die gees nie, en die heilige, mees liefdevolle Vader kyk maar net na wat die gees doen. 

11. Dit is liefde en haar vrye wil, maar Hy kyk nie na wat die liggaam doen nie, wat slegs sy natuurlike behoefte, wat hom in die oordeel bevind, stom kan uitvoer nie.

12. Wees jy daarom, Thubal-Kain, my liewe broer in die gees!

13. Buig slegs voor God in jou hart, het Hom bo alles lief, maar het my, jou broer, lief soos jy jouself liefhet; dan het jy gedoen wat eerlik en redelik voor God en die hele wêreld is!

14. Jy het ook `n vrou geneem, - dit is reg en goed; maar dat jy by jou eie suster geslaap het, was `n gruwel voor God. Die eerste kinders van Adam kon dit wel gedoen het, gedurende die tyd wat God die bloed nog nie geskei het nie en daar dus in almal één bloed en één vlees was. 

15. Maar omdat die mense hulle mettertyd sterk vermeerder het, het God die bloed van mekaar geskei, sodat dit nie spoedig sou versuur en uitsterf nie.  

16. Om hierdie rede is die grade van bloedverwantskap toe, hoe langer hoe meer, vasgelê en volgens die bepaling mag niemand sonder spesiale toestemming van God `n vrou uit die eerste graad neem nie, maar eers uit die tweede, derde graad ensovoorts; hoe verder die bloedverwant wat iemand kies van hom afgestaan het, des te beter handel hy.

17. Jy het nou `n vrou geneem uit `n baie verre tak; dus het jy goed en korrek en redelik daarin gehandel, en daarom mag jy haar hierheen bring, sodat ek jou ook kan seën!" 

18. Toe roep Thubal-Kain sy vrou na hom toe en stel haar eerbiedig aan Henog voor.

19. Henog lê beide sy hande op en seën hulle in die Naam van JaHWeH.

20. Na hierdie handeling roep Henog vir Lameg en die sewe na hom toe en sê vir hulle:

21. "Broers! Luister, so lui die wil van die Vader: 'Vanaand as julle julleself saam met verskillende broers uit die laagte versadig het, moet julle hulle in My Naam seën en hulle dan die nodige rus laat neem! 

22. Maar julle moet julle saam met Lameg na die berg begeef, wat Kisehel in My Naam gereinig het en daar waak tot by die môre!

23. Wanneer julle die eerste oggendskemer sal opmerk, keer dan diep in julleself, want op die tyd sal Ek vir eers voelbaar en dan ook hoorbaar en ten slotte sigbaar in julle midde wees!'

24. Laat ons dit dus alles doen, sodat ons die barmhartigheid deelagtig word! Amen." 

25. En dadelik staan die broers en ook Lameg op, seën die talryke aanwesiges en sê dat hulle hulleself ter ruste moes begeef.

26. Toe almal onder harde lofprysing van die goddelike Naam weggegaan het, verlaat ook Henog en die sewe ander, saam met Lameg, die huis en begeef hulle met `n haastige pas na die top van die ongeveer driehonderd klafter (1 klafter = 1,90 meter) hoë berg.

27. Toe hulle op die hoogte aangekom het, bring almal met eenstemmige harte `n dank en lofsegging aan die Vader; daarna hou hulle met mekaar allerlei diepgaande beskouinge oor God se leiding en oor die Heerlikheid van Sy groot werke, waarby Lameg steeds sy hart en sy oor wyd open en van louter saligheid nie meer wis waaraan hy toe was nie. 

28. Toe Henog nou bemerk dat die oggend nader, sê hy vir sy broers:

29. "Laat ons tonge nou verstom! Laat elkeen diep ingaan in sy hart en hom voorberei op die heilige ontvangs van JaHWeH, ons God, ons mees heilige Vader; want Hy is reeds op pad na ons toe!"

30. Daarop word almal stil en die Vader kom in alle stilte na hulle toe, waar hulle op Hom wag.

Die hewige wind en die vlammesee tydens die môre. Die stem van JaHWeH bo die kring van vlamme. Die sonsopgang en die nuwe gas van die hoogte

223 Die eerste skemering van die nuwe dag het begin, en hierby steek `n hewige wind spoedig op, wat ondanks al sy hewigheid tog niemand gehinder het nie, maar by elkeen slegs `n hoogs aangename verkwikkende werking het. 

2. Toe die oggendskemer in `n helderder rooi begin oor te gaan, gaan die wind lê; maar sowel die naby as die verder afgeleë berge begin des te feller op te vlam.

3. En weldra kom, behalwe uit die gewone vuurspuwende berge, ook uit ander berge en heuwels allerweë sulke fel vlamme te voorskyn, dat die môrerooi nouliks meer deur die vlammegloed te onderskei was. 

4. Want die hele omgewing lyk om oor te gaan in `n vuursee.

5. Ten slotte merk Lameg dat selfs ook uit sy berg hier en daar ligte vlamme opskiet, en hy begin ietwat ongerus daaroor raak.

6. Want hy dink by homself dat dit sy ondergang sou wees en begin enigsins wantrouig te word.

7. Toe die vlamme egter steeds heftiger word, kon Lameg dit nie meer aansien nie, maar staan op en sê vol eerbied vir Henog:

8. "Magtige, groot vriend van JaHWeH, sien, die verwoestende vlamme het al byna tot by ons genader! Dink jy dat dit nog veilig sal wees om langer hier te bly?

9. Wat my aanbetref, sal ek hierdie plek graag wil verlaat"!

10. Maar Henog antwoord vir Lameg: "Broer Lameg, dink jy dat die Mees heilige `n onrein bodem sal betree?

11. Sien, so reinig JaHWeH Sy weë vir Homself, as Hy na ons toe wil kom. 

12. En as iemand by Hom wil kom, dan moet hy ook deur die vuur van die liefde gaan, anders kan hy Hom nie bereik nie!

13. Sien, as JaHWeH kom, dan kom Hy in die vuur van Sy liefde; en tog is Hy nóg in die wind en nóg in die vuur, maar Sy wese is `n sagte briesie.

14. Wees daarom nie bang vanweë die vuur nie, want dit sal geen haar van jou skroei nie, maar wag geduldig en sonder enige angs saam met ons, en luister goed; want nou sal jy die stem van die Vader hoor!"

15. Hierdie woorde bring Lameg weer heeltemal tot rus, en hy luister aandagtig na die stem van die Vader.

16. Toe die felle vlamme reeds `n kring om hulle gevorm het, terwyl hulle daar wag, klink daar opeens `n Stem bo die vlammekring en die woorde lui as volg:

17. "Die vrede sy met julle en met jou, Lameg! Want op hierdie oomblik sal Ek intrek in die woning, wat jy vir My opgerig het.

18. My Naam JaHWeH sal werklik in die huis woon. 

19. Buiten jou, sal niemand van jou volk die huis betree nie, as hy in sy normale werksaamheid is.

20. Maar wanneer die vlam van die groot liefde iemand na My toe sal dryf, dan moet jy die poort na My huis vir hom oopmaak; so sal dit altyd geskied!

21. En op hierdie berg moet jy volgens eie insig `n gedenkteken vir My oprig, sodat elkeen wat dit sien, daaraan herinner word dat Ek hier met jou gespreek het!

22. So waar as Ek egter leef, `n ewige, heilige God: Indien die kinders van die hoogte, asook die van die laagte My ooit sal vergeet, dan sal Ek die hele aarde oordeel, en Ek sal `n magtige watervloed so hoog oor alle berge dryf, soos jy nou die vlamme bo die hoogste berge sien, en Ek sal alle skepsele van die aardbodem laat omkom!

23. So spreek Ek nou tot jou, Lameg, jou Heer en jou God!"

24. Hierop begin Lameg se siel intens te bewe en hy val voor God neer op sy knieë en beloof Hom in sy hart om sy hele lewe steeds trou te wees. 

25. Toe gaan die son ook op, en `n kragtige hand gryp Lameg en plaas hom orent.

26. Toe hy sy oë weer open, sien, toe sien hy tot sy groot verbasing dat alle vlamme op die aardbodem gedoof was! Heerlik straal die gesuiwerde aarde onder die helder lig van die oggendson, en aan sy sy sien hy `n kragtige, jong, baie mooi, ernstige man en hy vra aan Hom:

27. "Is U ook `n nuwe gas vanuit die heilige hoogte?"

28. En die onbekende Man sê vir hom: "Ja, Ek is ook vandaar, en wel uit die hoogste hoogte!

29. Maar laat ons nou afdaal na jou huis; eers daar sal jy My van naderby leer ken! Henog, begelei My! Amen."

Henog se uitbundige liefde spreek tot die heilige Vader. Die heilige Vader se goedkeuring van die oormatige liefde van Henog. Die bekering van Lameg as getuienis van die mag van die goddelike liefde

224 Gloeiend van liefde haas Henog hom na die Vader en sê in sy hart: "O meer as goeie, meer as heilige, allerliefdevolste Vader, wat `n bomatige geluk het U in my hart berei! Ek, `n swak mens van hierdie aarde, mag U begelei?!

2. Al is ek dan die hoëpriester wat deur U aangestel en beroep is, wat is dit vergeleke met U, mees heilige, mees liefdevolle Vader?!

3. Maar nie ek nie, nee ewig nie ek nie, het myself daarvoor waardig bevind nie, maar o heilige Vader! U oneindige sagtheid, barmhartigheid, liefde en erbarming het dit immers gedoen; en daarom sal ek U wel tot sterwens toe liefhê!

4. O, was dit tog maar moontlik om U met alle krag en mag van die hemele lief te hê; hoe eindeloos salig sou dit gewees het om dit te doen!

5. O Vader, ewige, allersuiwerste en almagtige liefde, laat my, wat nog nie in staat is tot soortgelyke allerhoogste hemelse genot, tog nie so onuitspreeklik geluksalig hier wees nie, want my hart verdra die liefdesbrand byna nie meer nie! 

6. Maar wat sê ek tog alles in my vervoering?!

7. Dit alles is immers U heilige wil; laat daarom ook altyd alles geskied soos wat dit vir U welgevallig is!

8. O heilige Vader! Hoe goed moet U in Uself wees, dat ek, `n niks ten opsigte van U, reeds so buitensporig baie van U oneindige goedheid ondervind!

9. O aarde, sidder van te groot verrukking, want die Skepper, wat jou lewend geskep het, wandel nou op jou! En jy, arme son, durf jy nou nog om jou ligstrale na die aarde te stuur, noudat Hy hier wandel, wat jou eens met Sy sagte asem laat ontstaan het?!

10. Nou spreek ek alweer so verward deur die liefde! Terwyl die aarde swyg van al te groot, verhewe eerbied, want sy voel immers wie Hy is, wat sy nou dra! En die son bring met haar sagte strale die grootste lof wat sy JaHWeH kan bring !

11. Alles, alles is in `n verhewe eerbiedige stilswye bevang; slegs ek praat voortdurend in myself!

12. Ek sondig kennelik vir die vereiste eerbied, - maar ek kan niks daaraan doen nie, want ek hou soveel van Hom dat ek my voortdurend deur liefde spraaksame hart nie in toom kan hou nie!

13. Welke geluk en welke saligheid kan ook in ewigheid met hierdie vergelyk word: Om by Hom te wees, aan Sy mees liefdevolle, vaderlike, almagtige sy te gaan en Hom uit alle mag te mag liefhê?!

14. Maar wees nou stil, my hart, want Hy kyk asof Hy iets vir my wil sê!

15. O verheug jou, my hele wese, want jy sal weer uit die mees heilige mond van die Vader woorde van lewe hoor!"

16. Op daardie oomblik kom die nege persone ook van die berg na die laagvlakte, en die Heer bly aan Henog se sy staan en sê vir almal:

17. "Vriende, hier sal ons `n rukkie bly staan! Want Ek sien dat sommiges van julle wat moeg geword het; en jy, My beminde Henog, is die mees vermoeide, - want jou hart het haar byna aan My vergryp!

18. Maar Ek sê vir jou: Uitbundig groot is jou liefde tot God, jou Vader; maar as dit vir jou moontlik sou gewees het om die vreugde van die Vader te beproef oor die groot liefde van `n kind tot Hom, en dan Sy groot liefdesfantasieë en gedagtes te bevat waarin Hy almagtige, oneindige en ewige groot planne maak om so `n kind wat Hom bo alles bemin, ook so oneindig gelukkig te maak, as dit maar ooit deur Sy oneindige almag moontlik was, dan sou jy reeds vergaan het by die geringste toenadering tot `n soortgelyke gedagte van God!

19. My geliefde Henog, gaan jy maar altyd deur met jou uitbundige suiwer liefde tot God, dan sal eens uit die uitbundige liefde `n groot werklikheid voortkom waaroor jou gees hom hoogstens sal verwonder!"

20. Hierna wend die Heer hom tot Kisehel en sê vir hom: "Kisehel, sien jy nou welke mag die liefde van die Vader het?

21. Sien, toe jy na die laagte gestuur was, het jy nog heimlik aan die welslae daarvan getwyfel en het jy na die eerste optrede stilletjies in jouself gedink:  

22. 'Die mag van JaHWeH is weliswaar eindeloos veel groter as wat `n volmaakte gees selfs ooit ook maar enigsins kan begryp; maar wat Lameg betref, daar sal nie veel mee te begin wees nie en deur die liefde wel die allerminste! 

23. Lameg sou gedood en dan opnuut tot lewe gebring moet word met `n heeltemal ander wil, - anders sal elke poging misluk!'

24. Nou sien, ons het niks anders nodig gehad as slegs die liefde, en die hele laagte staan nou gereinig voor ons!

25. Laat dit ook ewig daarby bly! Daar waar die liefde niks meer tot stand kan bring nie, daar sal ook geen ander mag in staat wees om iets te bewerkstellig nie!

26. Alle werke van die Skepping het immers uit die liefde ontkiem; hoe sou die werke dan magtiger kan wees as die liefde wat hulle oergrond is?! Wend dus altyd die liefde aan, dan sal alles uiteindelik gewen wees! 

27. Maar laat ons weer verder trek noudat ons weer uitgerus is; want daar is al `n groot menigte wagtend.

28. Laat ons daarom gaan, sodat ons seën hulle op die regte tyd bereik! Amen."

Lameg vra na die naam van die jong Man en Kisehel antwoord ontwykend. Die woorde van die jong Man tot die volk

225 Na hierdie woorde van JaHWeH staan almal weer op en trek na die stad.

2. Lameg, wat wel duisend gedagtes oor hierdie vreemde man in sy kop gehad het, wend hom onderweg tot Kisehel en vra hom: "Luister, groot, magtige vriend en broer! Ken jy hierdie buitengewone merkwaardige jong en tog so besonderse wyse man? Is hy dan nog meer as die hoëpriester Henog?

3. Want sien, dit kom my tog enigsins merkwaardig voor dat Henog, wat oneindig magtig en wys vir my lyk, en wat bowendien nog `n hoë leeftyd het, so `n enorme eerbied vir hierdie jong man blyk te hê!

4. Ek moet weliswaar ook self toegee: Wat sy wysheid en groot goedheid betref, skyn Henog hierdie wonderlike man bepaald nie te oortref nie.

5. Desondanks lyk dit my enigsins vreemd dat Henog se houding teenoor hom soseer vol deemoedige liefde is, asof sy lewe heeltemal van hom afhang!

6. As jy hierdie vreemde man beter ken, laat my dan weet wat daar agter hom skuil, sodat ook ek my ten opsigte van hom so kan gedra soos dit hoort!

7. Dat hy besonders wys en magtig moet wees, lei ek af uit die woorde wat hy tot jou gerig het.

8. Maar dit is julle uit die hoogtes almal, sodat vir julle oë nie één hart veilig is nie.

9. Dit is hy dus ook, want hy weet baie goed wat daar in jou omgegaan het toe jy na my toe gestuur was.

10. Dit verwar my dus nie, maar soos reeds gesê, alleen die gedrag van Henog teenoor hom!

11. Daarom versoek ek jou nog eens, om my meer oor hierdie jong man te vertel, dit wil sê, as jy dit wil en jy dit mag doen!"

12. En Kisehel antwoord Lameg as volg: "Liewe broer Lameg! Wat hierdie jong Man betref, en dat Henog, soos ons almal, onsself as ondergeskiktes teenoor Hom gedra, dit is so `n diep geheimenis, dat jy op hierdie oomblik gladnie in staat sou wees om dit te bevat nie.

13. Wees daarom nog `n tydjie geduldig, dan sal jy Hom sekerlik leer ken! 

14. Maar dit mag jy wel van my weet, dat Hy, soos Hy immers Self op die berg vir jou gesê het, waarlik die allerhoogste God is op die hoogste hoogte oor alle kinders van die hoogte, asook van die laagte!

15. Meer hoef jy voorlopig ook nie te weet oor hierdie jong Man nie!

16. Want die tydstip is naby, waarin jy Hom van naderby sal leer ken; wees dus maar geduldig!"

17. Nou kom hulle tussen die baie juigende mense voor Lameg se huis, en so bly daar vir Lameg ook geen tyd om verder vrae te stel nie.

18. Voor Lameg se huis beklim die jong Man die reeds bekende sprekers podium en rig die volgende seënende woorde tot die volk:

19. "Luister, My arme kinders! Want so spreek die Heer, julle God, julle Skepper en julle aller liefdevolste Vader op hierdie dag uit Sy mond tot julle.

20. Die vrede sy met julle! Erken die enig ware God en Vader, die enige God van hemel en aarde, en bemin Hom bo alles, dan sal Hy julle altyd verhoor, aansien en help met alles wat nodig is, en julle altyd gee waaraan julle behoefte het.

21. En verder spreek die Heer: Ek wil julle beskerm solank as julle in My liefde sal bly; maar wanneer julle eiemagtig sonder My gaan oordeel, sal Ek My barmhartigheid terugtrek en kan julle mekaar met julle eie lig verlig.

22. Maar My lig sal Ek terugneem; dan sal julle baie gou in groot droefheid en duisternis raak, wat nog veel erger sal wees as vanaf die begin tot nou toe.

23. Nou het Ek magtige bodes na julle toe gestuur, omdat julle van kinds af aan swak en ellendig was.

24. Ek sal dan egter slegs swak bodes na julle toe stuur, wat slegs `n wyse tong sal hê, maar `n magtelose wil en julle sal hulle dan gevange neem en dood en so My toorn opwek tot `n onverbiddelike oordeel, omdat Ek julle nou `n groot barmhartigheid en medelye bewys het en julle sterk gemaak het vanuit Myself!

25. Op hierdie oomblik gee Ek julle My Naam. Bly in hierdie Naam, dan sal ook Ek by julle wees; maar as julle die Naam sal verlaat, dan sal Ek julle ook verlaat.

26. Want julle sal altyd vry ten aansien van My deur die lewe gaan. Ontvang dan nou My seën! Amen."

27. Hier seën die Heer die laagte en almal val voor die magtige Spreker neer en aanbid Hom in die Naam van die Heer.

28. Toe keer die Heer weer na Sy geselskap terug en begewe Hom, begelei deur Henog in Lameg se huis in; en niemand durf nou die huis van Lameg nader nie.

Lameg en die deur hom nog steeds nie herkende heilige Vader in die troonsaal. JaHWeH as die sleutel en die deur

226 Toe hulle nou voor die deur van die troonsaal aankom, gaan Lameg vinnig na die vreemde Man toe en sê vir Hom:

2. "Vriend, nog veel magtiger is jy as Kisehel en sy broers, en selfs magtiger as die hoëpriester Henog, hier is die troonsaal, waarin jy op die troon die mees heilige Naam van God sien!

3. Omdat jy so buitengewoon aangrypend magtig oor hierdie Naam, soos uit God se mond, tot die volk gespreek het, sal dit sekerlik ook aangenaam wees om hierdie mees heilige Naam te besigtig! 

4. As jy dit graag wil, nog voor ons `n oggendmaal tot ons sal neem, dan laat ek die saal oombliklik open! Want sien, daar op die agtergrond wag honderd diensbare mense van beiderlei geslagte; ek hoef hulle maar te wenk, dan sal hulle dadelik byderhand wees en die swaar ysterdeure vir ons open!"

5. En die Heer antwoord Lameg: "Waarom die volk onnodig lastig val?! Sien, dit kan ons tog ook doen en wel baie makliker as die arme, swak volk!"

6. Maar Lameg sê daarop: "Dit is wel waar; maar die sleutels moet ons tog laat bring ?"

7. En die Heer antwoord Lameg: "Luister, Lameg, Ek Self is die sleutel en die deur! Met My kan jy alles wat maar gesluit is, open, en deur My kan jy in die vertrek van die ewige lewe kom! 

8. En dat Ek ook die sleutel is waarvoor geen enkele deur veilig is nie, daarvoor moet jy maar net na hierdie deur kyk! Wanneer Ek vir haar sal sê: 'Open jou!', dan sal sy ook sonder sleutel oopgaan!"

9. Daarop spreek die Heer tot die deur: "Open jou!" en dadelik spring die twee swaar deure so vinnig soos vleuels oop, dat Lameg gladnie kon waarneem hoe en wanneer dit gebeur het nie. 

10. Hieroor verbaas Lameg hom in `n hoë mate. Daarom haas hy hom weer terug na Kisehel en sê vir hom: "Luister, broer, dit is ietwat te veel vir my!

11. Ek word bevrees en bang vir hierdie mens, want ek glo dat hy ook berge sou kan versit met sy woorde!

12. Sê vir my: Sou jy dit ook met die mag van jou wil en jou woord tot stand gebring het?"

13. En Kisehel antwoord Lameg: "Sekerlik! Maar slegs, soos alles tot nou toe, met die mag en die barmhartigheid van JaHWeH, want buite Hom bestaan daar geen mag nóg krag, nóg enige barmhartigheid nie!

14. En so is elkeen met die Heer tot alles in staat, maar sonder die Heer tot niks; want alleen die Heer is almagtig en is vanuit Homself tot alles in staat en niemand behalwe die Heer is vanuit homself tot iets in staat nie!"

15. En Lameg vra weer vir Kisehel: "Dus moet hierdie merkwaardige jong man tog baie veel barmhartigheid van God ontvang het, omdat hy dit teweegbring en hom so baie onderskei van julle almal?!" 

16. En Kisehel antwoord: "Inderdaad my liewe broer Lameg! Hy het die hoogste graad van barmhartigheid uit God en daarom is Hy ook die allermagtigste en die allerwysste!"

17. Waarop Lameg wederom sê: "Dit kom my tog wel hoogs merkwaardig voor dat God nou juis hierdie jong man meer barmhartigheid, wysheid en mag verleen het as julle hoogbejaarde, ervare manne! - Vind jy dit ook nie vreemd nie?"

18. En Kisehel antwoord hom: "Gladnie; sien, so-iets doen JaHWeH soos wat Hy dit wil! Pryk en ruik `n klein blommetjie ook nie selde veel sterker as die grootste sonroos nie? Waarom? Dit weet JaHWeH alleen!

19. Maar kyk nou, die jong Man kom by die plaat; laat ons daarom oplet wat Hy daarmee gaan doen!"

20. Maar die Heer bekyk die plaat net en verrig heeltemal geen verdere seremonies nie, maar keer dadelik weer terug en sê toe aan Lameg:

21. "Nou, My vriend, laat ons weer gaan, en laat jy vir ons `n oggendmaal opdien!"

22. Lameg was vinnig byderhand en sê vir die jong man: "My allerhoogste gewaardeerde vriend, vol egte mag en wysheid! Ons hoef ons maar na die saal te begeef en alles sal reeds in orde wees!"

23. En die Heer antwoord: "Laat ons dan gaan!"

24. Hierop loop die Heer vooruit, aan Henog se sy, en Kisehel en Lameg met die ander ses volg Hom.

25. Onder die loop uiter Lameg homself as volg teenoor Kisehel: "Broer, dit kom my alweer hoogs merkwaardig voor, dat hierdie man wat deur God so hooggeplaas is, nie die allerminste buiging voor die tafel gemaak het nie, maar haar baie vlugtig bekyk het en haar toe die rug toegekeer het!

26. Ek sê vir jou, dit verwonder my nog die allermeeste!"

27. En Kisehel sê daarop vir Lameg: "Liewe broer, trek dit nie vir jou aan nie; want alles sal binnekort vir jou sonhelder word!

28. Doen nou maar presies wat Hy gesê het, dan sal dit vir God baie welgevallig wees!"

Die maaltyd in die eetsaal. Lameg word tot priester van sy volk benoem. Henog se woorde oor die priesterdom en die koningskap. Die versuimde tafelgebed. Die heilige Vader maak Hom aan Lameg bekend

227 Toe die hoë gaste die eetsaal betree, kom Thubal-Kain, Mura en Cural hulle tegemoet; albei laasgenoemdes het reeds, na die volledige beëindiging van hulle werk, nog laat die aand die sleutel van die poort van die ringmuur aan Lameg oorgedra.

2. Mura oorhandig die sleutel aan Lameg en verseker hom dat alles reeds skitterend daaruit sien.

3. Lameg nooi beide toe ook uit vir die oggendmaal en sê terloops vir Mura:

4. "Vriend en broer Mura, ontslaan nog nie jou arbeiders nie; want ek sal nog `n werk vir jou laat uitvoer!

5. Maar bly nou hier, dit wil sê by hierdie geselskap!"

6. Mura bemerk egter die jong man aan die sy van Henog en vra daarop heel stilletjies aan Lameg: "Wyse koning Lameg, wil jy my nie wil sê wie hierdie wonderlike jongman aan Henog se sy is nie!

7. Hy sien so ernstig, wys en vriendelik daaruit! Kom hy ook van die hoogte?"

8. En Lameg antwoord Mura: "My beste, gewaardeerde broer! Hiervoor beter jy jou nie na my wend nie, want tot nou toe weet ek self nouliks iets meer oor hom as jy!

9. Soveel weet ek wel uit my waarneming en voorts uit die weloorweë woorde van Kisehel, dat hierdie jong man uitermate wys en waarlik vreeslik magtig is in woord en wil, en dat hy volgens die duidelike woorde van Kisehel ook die allerhoogste meester op die hoogte is, aan wie selfs die hoëpriester Henog ondergeskik is, dus beslis ook `n koning!

10. Sien, dit is dan ook alles wat ek van hom weet; laat dit voorlopig genoeg wees, totdat daar miskien meer opheldering volg, en gaan nou met Cural aan `n tafel sit en eet en drink! Maar wend jou oë nie af van hierdie man nie; miskien sal jy meer aan hom ontdek as ek!"

11. Nou neem Lameg die sleutel aan en bring dit na Henog en sê hierby ook nog vir hom:

12. "Magtige vriend en enige hoëpriester van die enig ware, almagtige, ewige God, sien, hier is beide sleutels byeen! Ek dra hulle aan jou oor; want net jy behoort te open wat van God is, dit wil sê, wat tot Sy eer en Sy lof deur ons opgerig is volgens Sy mees heilige wil!"

13. Maar Henog sê vir Lameg: "Broer Lameg, die Heer wil egter dat ook jy nie soseer `n koning, maar ook `n priester vir jou volk wees, waar alleen die Heer `n God is in alle mag, krag en gesag sedert die ewigheid!

14. Behou jy daarom ook maar die sleutels van jou priesterdom, en open vir ons die tempel en die voorhof wanneer die tyd ryp is daarvoor!

15. Maar laat dit nog bowendien aan jou gesê word: `n Priester is `n ware broer van die broers, volgens die orde van God se liefde; terwyl `n koning vir die volk reeds `n oordeel is!

16. Wanneer volkere ooit onder konings sal staan, dan sal hulle - naamlik die volkere - ook geoordeel wees! Hulle land sal hulle ontneem word en hulle sal hoë belasting aan die koning moet betaal; selfs hulle lewe sal sy eiendom wees.

17. En wie daaroor sal kla en mompel, sal deur die koning getugtig word tot op sy laaste druppel bloed!

18. Dan sal daar baie verdriet en droefenis wees op die hele aarde!

19. Wees jy dus van nou af aan ook maar liewer `n priester, as `n koning vir jou volk!"

20. En Lameg, heeltemal buite homself van vreugde oor hierdie nuwe benoeming tot die priesterskap van die Heer, sê vir Henog:

21. "Magtige vriend en hoëpriester van God! Luister, as ek werklik `n duisendvoudige koning sou wees, sou ek alle duisend koningskappe neerlê om daardeur `n waardiger priester te kan wees volgens jou orde!"

22. En Henog antwoord hom: "Broer, gaan nou aan tafel sit; want wat jy sou wil wees, is jy al! Laat ons nou egter die maaltyd tot ons neem en ons versterk vir die diens van die Heer!"

23. So behou Lameg die sleutels en gaan vol blydskap aan tafel sit en eet en drink soos alle ander.

24. Maar terwyl hy dit vir hom goed laat smaak, bedink hy skielik dat niemand die spys vooraf op Kisehel se manier geseën het nie en ook het niemand God geloof, geprys en gedank nie.

25. Hy (Lameg) staan dadelik op en sê: "O my geliefde vriende en broers! Dit is ontsettend! Juis op hierdie dag, waarop ons reeds so baie onuitspreeklike weldade van God ontvang het en ook nog die groot, groot barmhartigheid oor ons uitgegiet sal word, dat die Heer, die groot, almagtige God, in Sy mees heilige Naam Sy intrek in ons geboude tempel sal neem, het ons almal vergeet, om Hom, die heilige Gewer van alle goeie gawes, eers op passende wyse te loof voordat ons ook maar die kleinste stukkie in ons mond durf neem het!

26. Nee, nee, wat het ons gedoen! Ek self wil daarom liewer sterf, as om iets gedurende drie dae te eet!"

27. Maar die Heer kyk Lameg glimlaggend aan, laat hom na Hom toe kom en sê toe vir hom: "Lameg, stel jou voor dat jy `n kind het, wat `n volledige onbeduidende fout ten aansien van jou begaan het; en as die kind sy fout sou bemerk, vol vertwyfeling voor jou sou uitroep: 'Vader, dit is ontsettend, - kyk, ek het `n sonde voor jou begaan! Wee my, ek sal daarom gedurende drie dae geen hap meer eet nie, ook al sou ek al die tweede dag van die honger sterf!';

28. As jy dan egter tot die kind sou sê: 'Luister, my geliefde kind! Dit was tog maar `n baie klein, onwillekeurige vergissing; maak geen probleem daarvan nie! Kom maar hier, en het my lief; want ek het immers nie gelet op jou vermeende fout nie!', -

29. Wat sou jy nou liewer sien; dat die kind na jou toe kom en jou liefkosend met tere hande omvat, of dat die by sy streng voorneme bly?

30. Jy sê: 'As daardie arme kind na my toe kom en my liefhebbend omvat, dan sou dit vir my onuitspreeklik veel liewer wees!'

31. Goed, sê Ek jou dan, - doen dan ook teenoor die hemelse Vader wat vir jou as die beste voorkom; want jy is immers ook `n kind vir Hom, en dit sal vir Hom baie male aangenamer wees as al jou gevas!"

32. En Lameg vra: "Maar waar is die heilige Vader, sodat ek na hom toe kan gaan om te handel soos daardie kind?"

33. En die Heer spreek: "Lameg, kyk hier, hier staan Hy sigbaar voor jou! Ek is die Vader, die Heer van hemel en aarde!"

34. Hierop val almal neer, en Lameg stotter: "O heilige Vader! Wees my, arme sondaar, barmhartig en genadig! - Laat U heilige wil ewig geskied! Amen."

Die woorde van die Heer oor die ware godsverering

228 En die Heer laat al die kinders van die laagte nou weer van die grond af opstaan en sê vervolgens aan hulle:

2. "Luister almal, My kindertjies! Ek is die enige, heilige almagtige God en Skepper van alle dinge en wesens in die hemel en op aarde! Buite My bestaan daar geen ander God nie en die hele oneindigheid en alle ewighede is volkome vervul van die mag van My Liefde, Wysheid, erbarming en barmhartigheid; en sodoende is Ek sedert ewighede `n volkome God oor alles, omdat alles vanuit My en noodsaaklik aan My oneindige mag onderwerp is! 

3. Want hoe kan dit ook anders wees, omdat alles wat daar is, slegs daar is vanuit My wil en daaruit bestaan en ook nooit daaraan kan ontkom nie?! Want as dit moontlik was, dat iets aan My mag kon ontkom, dan sou dit daardeur ook noodsaaklikerwys aan sy bestaan moet ontkom, omdat daar in alle oneindigheid ewiglik niks kan bestaan as enkel deur en in My wil nie, wat die enigste grondvoorwaarde is van alles wat is en ewig die oneindige ruimte oral volkome vervul!

4. Waar dit nou so is en onmoontlik anders kan wees, moet julle My ook as die Een leer ken wat Ek is, naamlik as die enige God en as die enigste Heer!

5. Want alleen Hy is `n Heer, wat in die ewige volkome besit is van alle oneindige mag, krag en gesag vanuit Homself. 

6. Ek besit dit ewig en oneindig; daarom is Ek ook die enigste Heer! Maar desondanks moet julle julle nie voor My in die stof rol en julle liggaam en die omhulling daarvan bevuil vir niks en nogeens niks nie; want Ek het julle immers geen regopstaande liggaam gegee, om dit ten opsigte van My net so te gebruik soos die wurms nie, maar slegs om voor My, julle Vader altyd regop te loop soos vry mense, as My kinders en suiwer as broers en susters onder mekaar.

7. Daarom moet julle nou ook uit My mond hoor, dat Ek in die geheel geen tevredenheid het aan die een of ander diens van die liggaam nie! Want julle het julle liggame nie ontvang om My daarmee op die een of ander manier te dien nie; want die liggaam is immers slegs aan julle gegee om julle te dien op die regte tyd en in redelike, goed geordende mate ter versterking van julle gees, omdat dit julle eintlike wese is.

8. Wat sou dit dan beteken as iemand sy liggaam voor My neerwerp in die stof?!

9. Moet Ek dalk `n tevredenheid daaraan ontleen, of word julle daardeur beter, as julle julleself `n tydlank in die stof gerol het?!

10. Ek sê vir julle: Dit is alles ydele dwaasheid! Sien, as iemand `n handwerksman is en hy het `n stuk gereedskap nodig, - sou dit dan nie volkome dwaas van hom wees, as hy uit suiwer agting vir die werk wat hy met die stuk gereedskap moet verrig, die werktuig eers `n tydlank in stof en vuil sou rol nie?!

11. Ek is van mening dat die handwerksman beter daaraan doen as hy sy gereedskap slegs gebruik waarvoor dit geskik is en nie ook nog waarvoor dit nie gemaak is nie!

12. As `n werk goed uitgevoer word, sal daaruit wel agting vir die werk blyk, maar nie vir die werktuig nie.

13. Ek is nou die belangrikste werk vir julle gees en is steeds onveranderlik een en dieselfde God! 

14. En wie My eer en hom voor My verdeemoedig, laat die My voortdurend eer en die hele tyd deemoedig voor My wees; want Ek is immers die hele tyd gewyd voor elkeen!

15. As mens My met sy liggaam in die stof wil eer, moet mens hom tog ook dag en nag sonder ophou in die stof rol!

16. As Ek so-iets van julle gewil het, dan sou Ek julle tot wurms gevorm het, maar nie tot vry mense nie.

17. Die ware verering bestaan daaruit, dat julle almal sonder ophou My wil doen, wat drievoudig aan julle geopenbaar is, naamlik in die orde van die natuur van die dinge, voorts deur julle eie geestelike hart, wat die suiwer liefde is en vervolgens deur My bode, wat nou deur Myself bevestig word.

18. Het My bo alles lief en het mekaar lief soos elkeen homself liefhet, dan sal julle My in die gees en net so in alle waarheid eer!

19. Dit is dus My wil en dit is die enigste wat vir My geld; al die ander is ydel en dwaas.

20. Handel so, dan sal julle My altyd welgevallig wees! Amen."

Lameg stel vrae oor die liggaamlike uitdruk van gevoelens. Wat die suiwer liefde doen, is vir God geregverdig

229 Na hierdie woorde van JaHWeH skep almal meer moed en loof en prys God in hulle hart vir Sy onmeetlike goedheid, barmhartigheid en erbarming.

2. Lameg skep meer moed as die ander en vra nou aan JaHWeH: "O God, enige, groot God van hemel en aarde, enig ware, allerbeste Vader van die mense, U is gewyd, meer as gewyd! Is dit dan werklik `n sondige fout as `n mens deur sy gevoelens gedwing en gedryf deur sy deemoed en magtige liefde tot U, byna onwillekeurig ook al vir U enige mees heilige wil en Naam sowel geestelik asook liggaamlik voor U neerval en U so innerlik sowel as uiterlik in die stof van sy totale eie nietigheid aanbid en hom so heeltemal aan U opoffer?

3. Want van my kant af sien ek dit as volg: Ten opsigte van U eindelose goedheid en erbarming kan die mens tog onmoontlik ooit teveel doen!

4. Die gees van die mens kan hom wel volgens U heilige orde en U mees heilige wil onafgebroke met U, o heilige Vader, besighou dit sal vir hom seker ook ewig alleraangenaam wees -.

5. Maar op sommige oomblikke, as hy te veel van U liefde en barmhartigheid deurdring word, wanneer berou, liefde en vreugdetrane uit sy oë stroom, wanneer hy U, o heilige Vader, duisend en duisend keer met sy vurigste liefde sou wil omarm, dan, meen ek nou vanuit die diepste van my hart, kan `n mens nie anders as ook met sy liggaam sulke bewegings te maak wat heeltemal ooreenkom met die van sy gees nie!

6. Vriende, broers en geliefdes omarm mekaar immers ook wanneer hulle besonder daartoe beweeg word. Deur hulle liefde gedwing, omarm klein kinders hulle ouers gereeld krampagtig. Uself het immers U groot, wonderlike skepping so geordend ingerig, dat in alles besondere oomblikke te sien is waarop nou eens meer bewoënheid heers, en dan weer oomblikke waarop van minder bewoënheid sprake is.

7. Die son skenk weliswaar steeds dieselfde lig; dit kom my voor asof hy onafgebroke besig is met U, waarna U netnou verwys het.

8. Maar dit is nie die geval met die skenk van warmte nie; daarby lyk dit asof die son verskillende graderings toepas en lyk soms meer en soms weer minder aktief te wees!

9. Die bome bloei nie regdeur nie en het ook nie voortdurend vrugte aan hulle takke nie, - en tog volg hulle steeds U orde!

10. Die lug self neem gereeld kragtig toe en trek in groot en magtige hewigheid oor ons heen.

11. Ook die berge brand nie ewig nie, terwyl hulle tog altyd U orde volg; slegs by tye word hulle steeds heftiger werksaam en dit lyk asof hulle U dan met hulle vurige arms met heftige liefde wil vasgryp!

12. Daarom sal U, o heilige Vader, ons ook nie so kwalik neem, as ons U deur ons liefde gedryf, met die bewegings van ons liggaam, saam met die van die gees, eer, loof, prys, dank en aanbid nie?!

13. Selfs `n klip laat hom immers in die magtige vuur smelt, dit wat ook `n krag is vanuit U; waarom sou dan ook nie ons lewende en gevoelige liggaam soms, as ons liefde vir U baie intens is, saamgesleep en in die vuur van die liefde enigsins saamgesmelt word deur ons gees, wat U regdeur liefhet?!"

14. Die Heer lê vir Lameg Sy hande op en sê vir hom: "Lameg! Jy was `n seun van die wêreld, en destyds het jy niks geweet van alles waaroor jy nou met My gepraat het nie.

15. Hoe is dit dan, dat jy nou net so praat soos `n priester van die hoogte wat met My Gees gesalf is?!"

16. En Lameg antwoord vol eerbied: "O God, ek spreek soos wat my hart en my liefde tot U dit nou vir my ingee!"

17. En die Heer sê daarop vir Lameg: "As iemand My bo alles liefhet, en sy hart sê, terwyl dit in so `n groot liefde tot My ontbrand, vir hom: 'Doen dit!' of 'Doen dat!', laat hy dit dan doen, en Ek sal alles met tevredenheid aansien wat die suiwer liefde tot My sal doen!

18. Laat die liefde julle aller lig en enige wegwyser wees in My Naam, ewig! Amen."

Lameg se dwase behoefte aan wette. Die verklaring van die Heer oor die oordeel in die wet en die vryheid in die liefde

230 Na hierdie verhewe onderrig neem Lameg dankbaar en allerdeemoedig opnuut die woord en vra vir die Heer:

2. "O God, nou dat ek eenmaal begin het met vra, het ek die moed, vertrouend op U oneindige goedheid en geduld, om U nog meer vrae te stel!

3. Daarom wil ek U vra om nou regstreeks uit U heilige mond te verneem, hoe U dit liefs wil hê dat die mens in al sy aardse omstandighede handel.

4. Want sien, o heilige Vader, as daar van die een plek na die ander `n weg gelê is, dan kan iemand nouliks op so `n weg verdwaal, behalwe wanneer hy opsetlik wil verdwaal of miskien eiemagtig `n korter weg wil vind, by welke geleentheid hy dan ook sou kan verdwaal en in nabye struikgewas sal beland, waar dit wemel van slange en adders!

5. Daarom sou daar vir ons almal niks wensliker wees as `n deur U, o heilige Vader, presies voorgeskrewe weg vir ons gees, dus `n vasgestelde wet om so en nie anders te handel nie!

6. Want as ons `n reël het wat deur U Self gegee is, dan weet ons ook wat U wil en wat ooreenkom met U goddelike orde, en ons kan dan met groot gemak so lewe, dat dit U behaag.

7. Maar as ons geen reël het nie, dan moet elke tree wat ons gee, wel met uiterste versigtigheid gepaard gaan, om te sorg dat ons nie al te maklik `n misstap begaan vir U mees heilige orde nie! 

8. As U, o heilige Vader, dit goedvind, dan sou ek U in die naam van die hele laagte daarvoor wil vra, maar U ook my voortdurend uiterste trou plegtig vir altyd en ewig belowe!"

9. En die Heer hef Sy hand op en sê vir Lameg asook vir alle ander: "Waarlik, waarlik, sê Ek, nou nog julle aller heilige en mees liefdevolle Vader:

10. Wanneer Ek julle deur wette sou bind, dan sou Ek julle ook bind deur die oordeel; want daar is geen wet moontlik sonder oordeel nie, maar sonder wette is daar sodoende ook geen oordeel nie!

11. Sou jy, Lameg, tot nou wette van My gekry het, dan sou Ek nou nie na julle gekom het as `n Vader en daardeur as `n Helper vir julle almal nie, maar Ek sou as `n onverbiddelike regter na julle toe gekom het, om julle te verdoem vir al julle slegte dade!

12. Julle het vanaf die aanvang van die tye geen wette gehad nie; julle was dus soos klein kinders in die wieg. Julle het baie erge sonde gedoen, ja ten hemelskreiende sonde, maar omdat julle geen bepaalde regstreekse wet van My gehad het nie, maar slegs indirekte raad, was julle ook tot nou toe aan geen oordeel onderhewig nie, - en is Ek nou hier om julle te help!

13. Hoe kan jy, Lameg, My dan vir wette vra?!

14. Wat is beter, om heeltemal vry te wees in die liefde tot My en My daardeur as Vader te hê, of gebonde te wees deur wette en daardeur My steeds as regter te hê?!

15. Waarlik, Ek sê vir julle almal: Eerder wil Ek die hele skepping vernietig as My kinders met wette bind en daardeur ophou om hulle Vader te wees en hulle daardeur tot `n ewige dood veroordeel!

16. Neem daarom, Lameg, jou versoek terug, en laat dit heeltemal in jou vergaan; want jy was vir My, met al jou boosheid tog beter, as wat jy vir My sou gewees het in die mees gewetensvolle streng nalewing van wette.

17. Want die wet hef alle liefde tussen die wetgewer en diegene aan wie die wet opgelê is, op, en stel in die plek van die liefde die onverbiddelike streng reg.

18. Wie kan egter van homself sê: 'Ek is in staat om die wet heeltemal na te lewe!'?

19. Sien, slegs vir My sou so-iets moontlik wees, verder geen enkele vry wese nie; die skepsel sou sy lewe dan suiwer in die oordeel moes lewe, net soos die diere!

20. Wanneer dit die geval is, waar bly die vrye lewe van die gees dan?! 

21. Wee julle, en wee elke volk wat Ek wette sal gee, want daar sal die huis van die Vader met ystergrendels gesluit word!

22. En as Ek nie Self sal kom om die wet te vervul nie, dan sal die hele skepping ten gronde gaan!

23. Daarom gee Ek julle nou ook geen wet nie, maar sê slegs as Vader vir julle, dat julle My bo alles moet liefhê en mekaar soos wat elkeen homself liefhet! Dit is My wil; maar doen al die ander vanuit die wysheid, wat julle in My liefde ten deel val, dan sal julle lewe soos wat dit vir My die welgevalligste is! 

24. Onthou dit en handel daarvolgens, dan sal julle My liefde altyd hê, en My groot vaderhuis sal ewig nie vir julle gesluit word nie! Amen!" 

Lameg se dwase vrees vir die toorn van die Heer. Die Heer spreek verhelderende woorde oor die 'toorn' van God

231 Na hierdie woorde verbaas almal hulle, behalwe die mense van die hoogte, en veral Lameg, want hy dink nou by homself:

2. "Hy sien daar weliswaar buitengewoon goed uit, sodat mens, wanneer mens na Hom kyk, steeds weer nuwe moed kry om weer `n gesprek met Hom aan te knoop; dit kom deur sy oë.

3. Maar volgens hierdie woorde te oordeel, kan jy tog nie heeltemal staat maak op Hom nie, daarom sal dit seker die wysste wees om my van praat te weerhou!

4. Want jy kan tog nie weet hoe Hy ten slotte `n enigsins dom uitspraak sal opneem nie, - en jy sou dit by Hom uiteindelik soseer kan bederf, dat daar in alle ewigheid niks meer aan te doen is nie! 

5. Sy toorn moet iets onuitspreeklik verskriklik wees!

6. Mens hoef maar net aan die toorn van `n almagtige God te dink!

7. Dit sou tog oneindig veel beter wees om in die geheel nie te bestaan nie, as langs `n toornige God!

8. Wees dus maar stil, stil my dom tong, jou hoogs ellendige stukkie vleis in my mond! Jy sou ons mensdom `n mooi lot kan berei! `n God vertoorn? Om God se wil!

9. Nee, nee, ek mag heeltemal nie meer aan so-iets dink nie; want `n gedagte aan die moontlike toorn van God is al verskrikliker as alles wat die hele menslike verstand ooit maar sou kan bedink!

10. En ek, dom dier van `n mens, het dit gewaag om met Hom, net soos met `n gewone mens te praat en al my domhede vir Hom uit te stal!

11. Nee, hoe langer ek nou nadink en bowendien nog bedink wat se booswig ek was, des te ontsettender vind ek my voorbarige dwaasheid met elke oomblik! 

12. Ek maak daarby asof ek Hom, God, die Almagtige, oor die uiting van Sy wil wou onderrig!

13. Sou Hy uiteindelik heimlik al kwaad wees? Om God se wil, wat het ek, ellendige, dom esel, eintlik gedoen?!

14. En Sy ernstige blik nou! Ja, ja, dit is soos wat ek eers by myself gedink het! Hy is heimlik vertoornd!

15. Wie sal my nou voor Hom beskerm wanneer Hy miskien Sy toorn oor my laat losbars?

16. O, as Hy my nou hierdie keer maar mag spaar! Dan sou ek my hele lewe stom wil wees!

17. Hy spreek ook nie meer nie, nóg met Syne nóg met iemand van ons!

18. Dit is reeds `n sekere teken dat Hy geweldig kwaad is!

19. Wees nou ook stil, my hart, en wag met groot vrees, angs en bewing op die verskriklike uitbarsting! - O, ek is verlore, is vir ewig verlore!"

20. Hier kom die Heer na Lameg toe, kyk hom baie vriendelik aan en sê toe vir hom:

21. "My liewe Lameg, met wat se ellendige, aller onwaardigste gedagtes oor My, verskeur jy jou hart?!

22. Hoe stel jy `n toornige God dan wel voor?!

23. Sien, liefde en toorn is die grootste teenstellings wat `n allerdiepste nadenkende gees hom ook maar ooit kan indink!

24. Liefde is die alles ewig instandhoudende beginsel, en toorn die alles ewig vernielende beginsel.

25. Sou daar dus ook maar enigsins toorn in My moontlik wees, dan sou dit immers alle liefde vernietig en daarmee alles wat deur die liefde geskape word, - ja uiteindelik selfs haarself! 

26. Sien, alles is nou nog daar; waar sou My toorn dan wees?! 

27. `n Mens kan wel vertoornd word; want sodat sy vryheid op die proef gestel kan word, is daar `n verwydering tussen hom en My, en is hy tydelik `n teendeel van My. Daarom kan hy hom ook slegs deur sy liefde tot My weer met My verenig, - maar Ek, as die allersuiwerste Liefde, is absoluut nie tot toorn in staat nie!

28. Ja, eens was die Liefde in My ook deur die toorn omgewe; maar toe was die oneindigheid ook nog leeg, sonder enige skepsel, sowel geestelik as materieel!

29. Maar die Liefde het Haar bedrukkende toorn gegryp en hom as `n liggaamlike wese buite Haarself geplaas.

30. En sien, uit hierdie toorn is toe al die tallose geeste, sonne en wêrelde, hierdie aarde en alles wat op haar is, geskape!

31. Wil jy dus in waarheid God se toorn sien, kyk dan na die geskape dinge; dit is die toorn van God!

32. Hulle is egter nie net toorn nie, maar My Liefde is allerweë die magtigste Wese daarby.

33. Sy onderhou en dra nou alles, en buite Haar is daar geen enkele mag wat sterker is as Sy nie.

34. Daarom moet die mens ook nie aan die wêreld hang nie, maar hom heeltemal van haar losruk, sodat hy nie ten slotte daardeur verslind word nie en dus ook nie in My toorn raak nie! Want die wêreld is immers My ontketende toorn; wie met die wêreld is, die sal ook ewig deur haar aan die dood gekluister wees! 

35. Maar wat jy by My as 'toorn' aangesien het, sien, dit is slegs My goddelike, allerlewendigste liefdesywer, wat in feite My erbarming is!

36. Daarom kan jy teenoor My wel sê wat jy wil, en Ek sal nie kwaad word vir jou nie, maar jou wel onderrig as jy dwase gedagtes het!

37. Deel My dus openlik mee wat jy nog op die hart het, dan sal Ek vir jou byderhand wees; spreek dus! Amen."

Hoe die korrekte liefde tot God daar uitsien. Die gelykenis van die vors en sy kinders

232 Toe Lameg dit van die Heer gehoor het, voel hy hom baie opgewek en vrolik en skep bygevolg die vereiste moed, om hom met `n vraag tot die Heer te wend.

2. Weer tot homself gekom, gaan hy na die Heer toe en rig die volgende woorde tot Hom:

3. "O God, liefdevolle, mees heilige Vader! Dit is ewig goed en waar dat mens U alleen welgevallig kan wees en U kan behaag, as mens U bo alles liefhet en sy broers en susters soos homself.

4. Maar hoe moet die liefde tot U eintlik daar uitsien? Hoe kan die swak mens U bo alles liefhê?

5. Hoe moet hy dit aanlê? Kan en mag hy U ook so liefhê soos wat hy sy gelyke liefhet, met dieselfde hart, met dieselfde gemoed?

6. Sien, o heilige, liefdevolle Vader, dit is, altans vir my, van die allergrootste belang! Want U is nie dieselfde as `n mens nie; daarom kan die liefde tot U immers ook geen menslike liefde wees nie! En omdat U gewyd, meer as gewyd is, sal ook die liefde tot U `n suiwer, heilige liefde moet wees; want iets onsuiwer en onheilig kan U immers op geen enkele manier nader nie!

7. O God en bo alles heilige, liefdevolle Vader, soos dit U heilige wil is, kan U ons dan vertel, hoe ons liefde tot U moet wees, sodat ons U dan op die regte wyse kan liefhê!" 

8. En die Heer kyk vir Lameg vriendelik vol liefde aan en spreek met hom: "Luister, jy is nou ook `n ware Lameg (die man vir My, oftewel die man na My hart), waarlik, so `n vraag het niemand nog aan My gestel nie!

9. En Ek sê vir jou, Lameg, dat jou vraag van die grootste belang is; want werklik, daaraan is alles geleë, hoe julle My liefhet!

10. Met `n oneerlike en dus `n liefde wat My onwaardig is, kan en moet niemand My benader nie!

11. Maar hoe kan Ek jou, My Lameg, duidelik maak hoe jy `n God moet liefhê?!

12. Sien, dit sal taamlik moeilik wees; ja, Ek bedoel, dit sou makliker vir jou wees om met jou veel te kort arms die hele aarde en die hele hemel te omvat, as te begryp wat die volledige korrekte antwoord op jou hoogs belangrike vraag sou moet bevat!

13. Daarom sal dit wel noodsaaklik wees dat Ek My in `n soortgelyke antwoord wat begrypliker is, uitdruk, - en luister dan:

14. Gestel dat `n vader van `n baie vername stand, so-iets as `n vors van een van die tien stede, verskillende kinders het. Hierdie kinders ken die reëls hoe hulle hulleself na hulle vader moet begewe, naamlik passend en mooi geklee, met afgemete treë, hulle hande kruislings oor hulle bors gevou en met `n deemoedige geboë hoof.

15. Wanneer hierdie kinders so by hulle vorstelike vader kom, prys hy hulle en laat hulle dan weer gaan.

16. Eén van die kinders egter, `n heldhaftige jongeling wat totaal onbevange is, kom nie saam met die afgerigte kinders nie - want dit kry hy nie oor sy hart, wat sy hoë vader baie liefhet, - maar kom heeltemal alleen na die vader gehaas, en is origens ook minder netjies geklee.

17. En wanneer hierdie jongeling sy vader sien, dan strek hy sy arms uit, omarm hom met al sy kinderlike liefdesgloed en roep daarby: 'O vader, vader! My liewe vader, hoe baie hou ek tog nie van u nie!

18. Sien, my wonderlike, liewe, goeie vader, ek hou soveel van u, dat dit vir my onmoontlik is, om my in u aanwesigheid aan alle beleefheidsreëls te hou!

19. Ja, ek wil liewer sterf, as vir u, my vader, die liefde van my hart te moet onderdruk!'

20. En gestel nou, dat jy die vader van so `n kind was, wat sou jy, suiwer op jou vaderlike gevoelens afgegaan, met so `n kind doen?

21. Jy sê: 'O, hom sou ek ook bomatig liefhê!' 

22. Goed geantwoord! Ek sê egter vir jou, dat Ek net so `n Vader is! Wie dus ook na My toe kom, soos hierdie onbevange jongeling, wat hom nie aan al die dwase beleefdheidsreëls hou nie, sal ook vir My die allerliefste seun wees!

23. God kan jy as sodanig nie liefhê nie; maar die Vader kan jy liefhê soos hierdie onbevange jongeling, en God as die Vader sal jou dan ook met alle mag van Sy liefde gryp en sal jou op Sy skoot neem as `n ware, Hom bo alles dierbare kind, en Hy sal al die ander dan, ter wille van jou, barmhartig wees en hulle nuttelose beleefdheid kwytskeld!

24. Sien, dit is die korrekte liefde; leef dit dus na! Amen."

Lameg se goeie toespraak tot sy volk oor die ware offer van die hart en sy versoek aan die Heer om inligting oor beide sy vermiste seuns Jubal en Jabal. Die troostende woorde van die Heer 

233 Na hierdie lerende woorde kniel Lameg voor die Heer en dank Hom in die naam van almal met `n harde stem vir so `n groot barmhartigheid, omdat Hy hulle nou heel duidelik uitgelê het hoe mens Hom moet liefhê.

2. Toe Lameg so vanuit sy hart dank aan die Heer gebring het, gebied die Heer hom om op te staan.

3. Lameg staan op en rig toe die volgende woorde tot diegene wie se koning hy vroeër was:

4. "Dus suiwer broers en susters! Saam met my het julle dit nou in julle hart ontvang, het dit met julle eie ore gehoor en met eie oë gesien, dat die Heer, wat alleen die enige ware, almagtige God is, die Skepper van alle dinge, vir ons almal `n ware, heilige, liefdevolle Vader wil wees en ons nou Self duidelik gemaak het dat ons Hom mag liefhê soos wat welopgevoede kinders met die hele gloed van hulle harte, hulle ouers liefhet.

5. Watter nog eindeloos groter barmhartigheid kan ons nog te beurt val?!

6. Laat ons daarom ons hart neem en dit altyd brandend van liefde aan Hom ten offer bring, wat Hom die welgevalligste offer sal wees, soos wat Hy ons nou Self geleer het!

7. Maar met onsuiwer harte sal ons Hom ook geen offer berei nie, want Hy is gewyd, meer as gewyd! 

8. Ek is egter van mening dat as ons werklik steeds in Sy liefde waaksaam sal bly, ons onsself ook baie maklik steeds in so `n gemoedstoestand kan verheug, wat die mees heilige, liefdevolle Vader welgevallig sal wees!

9. Berei julle almal nou egter goed voor in julle harte, sodat ons almal waardig sal wees om aan Sy sy te mag gaan as dit Hom, die heilige, liefdevolle Vader welgevallig sal wees, om Sy mees heilige, lewende Naam in die nuutgeboude tempel te laat bring !

10. Hy het aan ons sondige swakheid hier wel as `n ware, liefdevolle, erbarmende Vader tegemoet gekom; maar ons mag by so `n oneindige liefde van Hom nooit vergeet dat Hy ook `n meer as heilige, oneindige God is, wat aan ons deur barmhartigheid Sy heiligdom in die tempel wil laat opstel, soos wat Hy ons deur Sy magtige bode laat weet het!

11. So moet ons almal in ons hart, deur `n suiwer, magtige liefde tot Hom, baie goed voorberei wees om Sy heiligdom selfversekerd te betree!"

12. Hier wend Lameg hom tot die Heer en sê: "O heilige Vader! Vat my gebrekkige woorde so op asof dit waardig vir U sou wees, en seën dit in ons harte, sodat dit vir U, o heilige Vader, altyd welgevallige vrugte van die suiwer liefde mag dra!

13. O heilige Vader, ek het nog twee seuns, Jubal en Jabal! Ek het hulle `n etlike tyd gelede uit die oog verloor; U weet dit, dit was kort na die tyd wat ek my dogter weggegee het en ook my twee vroue Ada en Silla ontvoer was.

14. Sien, ek weet nou wel dat my dogter en my vroue baie goed versorg is, - daaroor is ek weinig besorg; maar oor my twee seuns is ek besorg, want ek weet nie waar hulle heengegaan het nie.

15. Wanneer dit U heilige wil mag wees, dan sou ek hulle graag nog eenmaal wil sien en hulle dan ook na U toe bring !"

16. Hierop sê die Heer vir Lameg: "Luister, My liewe Lameg, wat jou voorgaande woorde tot jou volk betref, dit sal in alle harte volledig geseën wees, egter sonder dwang en sonder om die vryheid van die gees ook maar enigsins te beperk, want jou toespraak was in My Naam heeltemal waar en goed.

17. Wat egter beide jou seuns betref, hulle kan nou nie hierheen kom nie, want hulle het saam met Horadal die hoogte opgegaan en is nou by hom.  

18. Op die regte tyd sal Ek hulle egter na jou toe bring, asook beide jou vroue en jou dogter; maar dit is nog nie die tyd daarvoor nie! 

19. Laat ons nou gaan en die plaat in die tempel sit!

20. Gaan daarom heen en bring hom hierheen; Ek sal My asem daaroor laat gaan, en jy moet hom dan vir My en Henog uit na die tempel dra!

21. Alle ander moet ons volg; want niemand sal vóór jou ingaan nie! Amen."

Lameg se vergeefse poging om die vir hom te swaar heilige tafel te dra. "Sonder My is julle tot niks in staat nie, maar met My werklik tot alles!"

234 Na hierdie opdrag van die Heer gaan Lameg na die troonsaal om die plaat te gaan haal.

2. Met die grootste eerbied begewe hy hom na die troon, gee God die eer en wil toe met die hoogste eerbied die plaat neem, wat op die troon opgestel was.

3. Maar toe hy hom wil optel en wegdra, sien, toe word die plaat plotseling so swaar, dat dit volslae onmoontlik word vir hom om dit te verplaas.

4. Toe hy verskillende pogings maak, om die heilige plaat op te tel om hom volgens die wil van die Heer na die eetsaal te dra, sodat Hy Sy asem daaroor sou laat gaan, en hy Lameg, dit dan na die tempel sou dra, en hy. ondanks alle pogings. tog nie in staat was om iets te bereik nie, begin hy ernstig daaroor na te dink, en dit skiet hom te binne dat hy eens van Kisehel, van Henog of van die Heer Self verneem het: "Sonder My is julle tot niks in staat nie, maar met My werklik tot alles!" 

5. Na hierdie gelukkige ingewing verlaat hy, eerbiedig buigend voor die magtige plaat, die troonsaal en kom onverrigte sake weer by die verhewe geselskap in die eetsaal aan.

6. Almal was verbaas en van alle kante vra mense hom naarstig: "Maar broer Lameg, - wat is daar met die heilige plaat aan die gang!

7. Het jy hom dalk nie meer gevind nie, waar jy weer met leë hande terugkeer?" 

8. Maar Lameg sê vir almal wat dit aan hom gevra het: "O my broers, neem, saam met my, vanweë hierdie verskynsel hierdie kort, maar wel baie belangrike leer ter harte:

9. Wanneer die almagtige God en allerliefdevolste, heilige Vader met ons is, dan is ons in Hom en deur Hom tot alles in staat; maar sonder Hom kan ons niks doen nie!

10. Ek was `n dwaas; daarom het ek sonder Hom na die saal gegaan om die heiligdom te haal! Maar hierdie ervaring het my voldoende duidelik gemaak wat die mens sonder die Heer kan vermag!

11. Daarom gaan ek nou dadelik na die Heer, sodat Hy met my mag wees, en dan sal ek sekerlik nie weer met leë hande hier aankom nie!

12. Laat ons dit altyd almal baie goed onthou en getrou nakom!"

13. Hierop gaan Lameg na die Heer, wat intussen met Henog en die sewe ander gespreek het, val voor Hom neer en sê:

14. "O God en heilige Vader, sien barmhartig neer op my, ek is `n groot dwaas! Ek, `n allergrootste domkop, wil sonder U, U heiligdom optel en dit volgens U barmhartige opdrag hierheen bring; Maar toe ek, armsalige sukkelaar, dit probeer het en omdat hy so oneindig swaar was, nie in staat was om die heilige plaat van sy plek te neem nie, word dit my eers duidelik dat mens niks sonder U kan doen nie en wel die allerminste wat U regstreeks betref, maar met U, in U en deur U, wel alles, o heilige, liefdevolle Vader!

15. Daarom kom ek nou dan ook onverrigter sake weer by U aan en versoek U uit die grond van my hart, om saam met my te wil gaan na die troonsaal om my te help om U heilige plaat van sy plek te kry! 

16. Want anders sal dit nooit moontlik wees om dit na die tempel te bring nie !"

17. Hier buig die Heer Hom vooroor, hef Lameg weer op en sê vir hom: "Ja, so is dit, My Lameg: Met My kan jy alles doen, - maar sonder My niks!

18. Wie is daar wat in staat is om self sy ligaamslengte met ook maar `n tiende deel van `n handbreedte te verleng?! Wie kan sê: Laat dit of dat geskied, en dat dit dan ook gebeur volgens sy wil?!

19. Alleen volgens My wil geskied alle dinge vir ewig!

20. Wie dus met My is, die is ook met My krag, want Ekself is immers die ewige oneindige krag en dit is dus in en met My tot alles in staat!

21. Gaan dan nou saam met My, en Ek sal met jou wees; dan sal ons sien of die plaat nog wel so onoorkomelik swaar sal wees!"

22. En so gaan Lameg weer saam met die Heer die troonsaal binne, en almal volg hulle twee en sien daar dat die heilige plaat opgetel en vervolgens die eetsaal ingedra word, waar Lameg hom op die hoof eettafel neersit en die Heer Sy asem daaroor laat gaan.

Die woorde van die Heer oor die swaar las van die wet. Waarom `n mens `n goddelike wet nooit heeltemal kan vervul nie. Die gebod van die liefde en die deemoed van die hart

235 Nadat die Heer Sy asem oor die tafel laat gaan het, wend Hy Hom tot Lameg en sê vir hom, asook vir sy landgenote: 

2. "Luister nou, Lameg, en ook julle almal, kinders van Kain! Jy, Lameg, het My oor wette aangespreek, en sien, Ek het julle geen wet gegee nie, sodat daar geen oordeel oor jou en jou hele volk sal kom nie!

3. Hoe swaar `n wet van My is, het jy, Lameg, aan die plaat ondervind, Toe jy die wou optel sonder My! 

4. Sien, Ek Self het jou beveel om die plaat te gaan haal! Jy het My wil onmiddellik stiptelik uitgevoer; want jy het dadelik weggegaan om die plaat te gaan haal.

5. Maar kon jy dit ook self hierheen bring ?

6. Nee, sê jy; want hy was oneindig keer te swaar vir jou!

7. Sien, so sal ook baie mense, in die besit van My wette, die redelike wil hê om dit te vervul, solank hulle nie teen probleme daarby sou stuit nie, wat hulle op die proef sou stel!

8. Maar as hulle die probleme sou kry, wat dan, as Ek My nie, soos nou, sigbaar in julle midde sou bevind nie, en by die latere nakomelinge ook die vaste, onwankelbare geloof aan My verlore mag gaan en met daardie geloof die noodsaaklike liefde tot My. Dan sou ook niemand soos jy nou, na My toe kan kom en sê: 'God, nou sien ek in dat mens sonder U tot niks in staat is nie; kom daarom en help my met die dra en verplaas van die groot, swaar las!'

9. Ek wou jou daarmee laat sien dat `n mens `n goddelike gebod nooit volledig kan vervul nie; en wie vanuit sy vaste wil al die moontlike gedoen het en dan sou sê: 'God, sien, ek het U wet tot op die laaste letter vervul!', sou `n groot leuenaar wees en `n growwe boosdoener! 

10. Want `n goddelike wet kan niemand volkome nakom nie, behalwe God! Maar waarom dan?

11. Omdat die wet goddelik is - komende van God - en daarom oneindige voorwaardes in hom berg!

12. Maar wanneer die mens alles volgens My geopenbaarde wil gedoen het en geregverdig wil wees teenoor My daarvoor, dan moet hy in sy deemoedige hart sê: 

13. 'O God en Vader, wees my luie niksnut van `n kneg barmhartig en betoon medelye!

14. Want ek het wel aan die kors geknaag, maar die hout en die murg van die wet het deur die tande van my wilskrag nog volkome onberoer gebly!' 

15. Wanneer iemand My wil so doen, moet hy dit doen asof hy dit op eie krag doen, weliswaar steeds in die volste vertroue op My kragtige ondersteuning; maar as hy iets uitgevoer het volgens My wil, dan moet hy wel besef dat hy niks nie, maar alleen Ek alles, deur middel van hom, uitgevoer het!

16. Wie werklik daarvan bewus sal wees, sal deur My geregverdig wees deur sy deemoedige besef.

17. Maar wie sy dade aan homself sal toeskryf, sal ook eens oneindig swaar rekenskap voor My moet aflê, waarin hy verseker nooit heeltemal sal slaag nie, - behalwe soos wat so `n rekenaar nog vroegtydig genoeg sy toevlug neem tot die rekentabel van die deemoed en dan sonder meer sal beken dat hy die grootste skuldenaar teenoor My is! 

18. Om egter vir jou en jou volk soveel moontlik van die oordeel te spaar, omdat die vervul van My wet te swaar is, ja vir julle geheel en al onmoontlik is, gee Ek julle ook geen gebod nie as net die van die liefde, wat eintlik geen gebod is nie, omdat die liefde eintlik elkeen se eie lewe is, - en dat julle My Naam nie ydel sal gebruik nie - want dit is die Naam van God, wat ewig gewyd, gewyd, gewyd is!, - en dat julle altyd sal glo dat Ek alleen die enige God en Skepper van hemel en aarde is en van nog tallose sonne en wêrelde in My oneindigheid!

19. Dus bemin en eer My altyd bo alles, en glo dat Ek julle God en allerbeste Vader is, wat dit nou aan julle bekendmaak; dan het julle meer gedoen as wanneer julle tienduisend wette tot in die fynste detail sou vervul het!

20. Laat hierdie plaat julle altyd aan My herinner en julle hart vul met liefde, eerbied en geloof aan My, dan sal Ek ook altyd in die gees by julle wees en julle sal in My die ewige lewe hê en vind! 

21. En laat ons dan nou hierdie plaat optel en hom na die plek van sy hoë bestemming dra tot julle ewigdurende heil! Amen." 

Die ondeurdringbare volksmenigte voor die uitgangspoort van die paleis. Lameg se verleentheid. Liefde en geduld as die vernaamste sleutel by hindernisse

236 Na hierdie lerende woorde buig Lameg diep vir die plaat, neem hom in sy hand en dra hom langsaam met afgemete pas, want hy dink nou by elke tree na, wie Hy is, wat hom met Henog volg, en welke Naam hy dra.

2. Maar toe hulle nou die groot uitgangspoort van die paleis bereik, was dit, soos die groot plein voor die paleis, so vol mense, dat dit vir Lameg volkome onmoontlik was om, hoe dan ook, deur die poort te gaan, want die mense wat in die poort staan, kon nie agteruit nie vanweë die digte menigte wat buite die poort gestaan het! Wat kon daar nou hieraan gedoen word?

3. Lameg, wat in groot verleentheid gebring word daardeur, wend hom tot die Heer en sê, vervul met die diepste eerbied vir Hom:

4. "O God, sien my groot verleentheid en angs aan! Wat kan hieraan gedoen word?

5. Om geweld te gebruik, sou hier wel die allerminste op sy plek wees en sou ook weinig sin hê.

6. Om hulle deur die mag van U wonderkrag terug te dring sou tog ook onbillik wees, want dit is immers uitsluitlik genooide gaste en eweneens, o heilige Vader, suiwer U kinders!

7. En om uiteindelik deur `n ander poort na buite te gaan, sou tog juis vir hierdie huidige, ewig mees verhewe geleentheid nie betaamlik wees nie!

8. Maar vir U, o heilige Vader, sal nog duisend weë oopstaan; en wil U my dan nou nie allerbarmhartig die beste weg wys nie?!

9. O, ek vra dit U uit die grond van my hart! Maar U heilige wil geskied altyd en ewig! Amen."

10. Maar die Heer sê vir Lameg: "My Lameg, ken jy nog nie die hoofsleutel nie, waarmee elkeen die groot poort van die ewige lewe selfs vir homself kan open?

11. Sien, die sleutel heet Liefde! Laat ons daarom met hierdie sleutel probeer om die kindertjies uit die poort terug te dring! En gebeur dit nie met hierdie sleutel nie, dan is daar nog `n tweede, en dit heet Geduld; met geduld oorwin mens alles!

12. Laat ons dus die eerste hoofsleutel probeer, maar gelyktydig die tweede ook byderhand hou, - en wees verseker daarvan dat ons met hierdie twee lewensleutels beslis nie sal bly staan nie!"

13. Hier roep selfs Henog met `n harde stem uit: "O heilige leer en heilige Leraar; ja alleen U, o Vader, is as enige die mees heilige, ewige suiwer Liefde!"

14. Die Heer sê egter vir Henog: "Ja, ja, My geliefde, dierbare Henog, sien, so moet ons immers die arme kindertjies op ons hande dra en onderrig, sodat hulle daardeur sterk word en daardeur ryk aan liefde, barmhartigheid en ewig lewe voor ons!

15. Vermy daarom op die hoogte ook al die grootse en die verhewe en geheimsinnige praal, maar gaan net soos Ek liefdevol, klein en eenvoudig voort, dan sal alle harte in julle rus vind, soos hulle deur julle in My die ewige lewe vind!"

16. Toe gaan Lameg na die mense toe wat in die poort staan en sê vir hulle: "Broers, as dit enigsins moontlik is, maak dan soveel plek vir ons, dat ons daar kan deurkom; maar niemand van julle moet geweld teen sy buurman gebruik nie! 

17. Want ons sal met graagte geduld beoefen, totdat julle julleself op vreedsame wyse opgestel het!"

18. En die eerstes sê dit vir die ander langs hulle, en hierdie gee die weer deur, en gaan voort tot by die laaste man.

19. En dit het nog geen kwartier geduur nie, voordat die poort heeltemal ontruim was en almal nou voldoende plek gehad het om die voorbestemde weg ongehinderd te volg.

20. Toe roep die Heer vir Lameg terug en vra vir hom: "Toe, My Lameg, wat sê jy van My twee hoofsleutels?"

21. En Lameg, totaal ontroerd deur die groot goedheid van die Heer sê wenend: "O heilige Vader! Dat slegs U heeltemal alleen goed en heeltemal alleen die liefde is, dit kan ek nou sê! Ek het U nou dan ook bo alles lief!"

22. En daarop sê die Heer vir hom: "Wandel so voort! Amen."

Lameg opnuut in verleentheid weens die volksmenigte wat voor hom uittrek. Oor vrolik wees en oor saligheid as die bestemming van die mens

237 Toe hierdie verhewe stoet hulle deur die strate van die groot stad voortbeweeg, kom `n digte menigte agter die stoet aan, maar `n groot skare haas hulle ook voor die stoet uit.

2. Lameg dink egter aan die woorde van die Heer, wat as volg gelui het: "Maar niemand mag voor jou uittrek nie!", en raak daardeur alweer in groot verleentheid, maar durf nou nie die orde te versteur en om te draai, om aan die Heer te vra wat hy nou moes doen nie. 

3. Maar in `n breë straat, wat hulle nou bereik het, begin `n steeds groter volksmenigte hulle na vore te dring; dit word vir Lameg tog te veel.

4. Hy bly daarom staan en wen hom daaroor op.

5. Die Heer sien egter hoe dit met Lameg gesteld was, en maak daarom asof Hy die nood van Lameg nie opmerk nie. 

6. Maar omdat Lameg nie verder durf gaan nie, vra die Heer hom uiteindelik tog: "Lameg! Waarom bly jy staan?

7. Sien, ons moet nog die halwe weg gaan, en My tyd nader!

8. Daarom moet jy voortgaan, en nie bly staan nie!"

9. Nou skep Lameg weer moed en sê vir die Heer: "O heilige, liefdevolle Vader, sien, ek herinner my dat U voorheen die opdrag gegee het dat daar niemand voor my mag uitgaan nie! En kyk hier: Daar is duisende voor ons!"

10. Maar die Heer antwoord Lameg daarop: "Dit sien Ek ook, My Lameg! Maar het jy dan wel vooraf laat weet, dat niemand voor ons mag uitloop nie?

11. Jy sê: 'Ag! Daaraan het ek nie gedink nie!'

12. Nou, as dit so is, waarom vererg jy jou dan aan die menigte wat voor ons uitdraf?

13. Ek het egter nie hierdie gang wat ons nou maak, bedoel nie, maar slegs die ampsgang van jou priesterdom.

14. Wees daarom volkome rustig en gaan voorwaarts; want so is dit immers reg, en so moet dit ook bly, dat die volk altyd voor ons aangesig moet uitgaan!

15. Voortaan moet dit ook altyd liggaamlik en geestelike in hierdie orde bly!

16. Hou derhalwe die volk altyd in die oog, dan sal jy `n goeie herder van My kudde wees! Amen."

17. Hierdie woorde kalmeer vir Lameg, en hy gaan nou vrolik voorwaarts.

18. Toe hulle buite die stad kom en Lameg die pragtige tempel van naby aanskou, word hy uitbundig vrolik en begin haas te dans van vreugde.

19. Hy sou dit ook gedoen het, as hy hom nie voor die volk sou geskaam het nie.

20. Maar die Heer sê vir hom: "Luister, Lameg, My kinders mag in My Naam ook van harte bly en vrolik wees! Daarom mag jy ook spring soos `n hert, want iemand wat in My Naam opgewek is, is Ek voor liewer as iemand wat aan My hart treur!

21. Want Ek het julle net vir die saligheid geskape en nie om verdrietig te wees nie!"

22. Hierop begin Lameg in alle erns te dans.

23. Toe die volk dit sien, was hulle geweldig verbaas, en sommiges uit die volk loof en prys God daarvoor en spring ook van vreugde omhoog.

24. Ander sê egter: "Sien, sien, ons voormalige koning van die verderf het `n danser geword!

25. Dit kom vas en seker deur die uit die hoogte, want dit moet sulke onvervalste magtige magiërs wees, dat selfs die klippe hulle gehoorsaam!" 

26. Maar ander weer veroordeel sulke gepraat en sê: "Sien julle nie dat die plaat, wat met God se Naam versier is, vergesel word deur die magtiges nie?!

27. Praat daarom geen jaloerse onsin nie, maar aanbid die heiligdom van die ewige, almagtige God, wat die groot siener van God, die vors Farak, eens aan ons bekend gemaak het!"

28. En onder sulke voorvalle bereik hulle nou die goue poort in die ringmuur.

29. En Mura open die deur en die stoet beweeg hulle na die tempel, maar die volk waag dit nie meer om `n voet oor hierdie drumpel te sit nie en bly heel rustig buite die muur.

Die prag en die inrigting van die tempel. Die orde van die tempeldiens

238 Toe die verhewe stoet die tempel nou heeltemal bereik het, open Mura weer die goue poort, en Lameg verbaas hom geweldig oor die groot prag.

2. Toe hy ietwat oor sy verbasing heen was, val dit hom eers op dat deur elke ry vensters `n ander lig in die tempel val, en wel deur die onderste ry `n baie roserooi lig, deur die middelste ry groen lig, wat na beide kante van die laaste vensters in geel oorgaan, en deur die boonste ry `n blou lig, wat na beide kante in violet oorgaan.

3. Sy nuuskierigheid was deur hierdie verskynsel soseer in beslag geneem, dat hy hom wel tot die Heer moes wend.

4. Hy (Lameg) sê vir Hom: "O God, wyse, algoeie, liefdevolle Vader, gewyd, meer as gewyd, U sien natuurlik waarom ek my tot U wend?!

5. Mag dit U mees heilige wil wees, wil U dan my hart tot rus bring !"

6. En die Heer spreek met Lameg: "Luister, My Lameg! My diens, wat jy nou verrig, gaan voor alles; laat daarom die kleur van die vensters maar die kleur wees, en verrig dit wat My toekom op jou manier.

7. As jy dit volbring het, rig jou dan tot Mura, en hy sal jou meedeel wat die rede van die gekleurde lig is!

8. Sien, jy staan al voor die altaar, gaan aan die regterkant staan en wag totdat Ek die altaar met My hand geseën het!

9. Wanneer dit gebeur het, sit jy die plaat neer op die altaar; Ek sal dan aan beide kante van die altaar twee gerubs toevoeg, wat hierdie heiligdom van My vir altyd in julle midde sal bewaak. 

10. Bo die Naam sal Ek met My asem `n ligtende wolk laat ontstaan as teken dat Ek, die ewig almagtige, lewende, enige God en Heer van hemel en aarde dit hier ingestel het om julle te red van die ewige ondergang.

11. Wie hierdie tempel waardig en met `n suiwer, van liefde vervulde hart sal nader, die sal gesterk word met My barmhartigheid.

12. Wie egter hierdie tempel sal nader met `n onwaardige, onsuiwer hart wat vol is van liefde tot die wêreld en van homself, die sal gegryp word deur `n vuur wat van die dak van die tempel neerstort. Daardie vuur sal hom dood en vervolgens heeltemal verteer.

13. In die tempel sal niemand egter binnetree nie as slegs jy, as die deur My aangestelde owerpriester van die laagte en wanneer daar iemand uit die hoogte kom, - en dan na jou, jou oudste seun, nadat jy hom vooraf in My Naam tot owerpriester in jou plek geseën sal hê.

14. Hierdie amp van owerpriester moet steeds in jou hoofstam bly.

15. Elke ander wat hulle in die tempel sal begeef, sal onmiddellik deur die gerubs gedood word.

16. Ook sal geen vrou dit in hierdie heiligdom waag nie, as sy die lewe wil behou, nie uit die hoogte nie en nog veel minder uit die laagte!

17. Self sal jy ook net vier maal per jaar die tempel binnegaan en jou vooraf sewe dae voorberei en goed bedink, waarheen jy gaan en voor wie se aangesig jy daar tree!

18. As jy dit nie in ag sou neem nie, waarlik, dit sal met jou nie beter gaan as elke ander nie!

19. En wanneer jy die tempel binnegaan, sal jy die deur agter jou nie sluit nie, sodat ook die volk op gepaste afstand `n blik kan werp in die heiligdom en daar My groot heerlikheid kan aanskou.

20. En op elke Sabbat sal julle in die voorhof byeenkom en My dank en My jou liefde ten offer bring, maar in geen geval `n ander offer nie!

21. Want julle offer is `n offer van Kain en dit sal Ek nie aansien nie; maar slegs die offer in julle harte.

22. Geen man sal met bedekte hoof die voorhof betree en geen vrou met `n ontblote aangesig nie.

23. Solank as wat julle julleself aan My orde sal hou, solank sal ook My barmhartigheid sigbaar en altyd werksaam onder julle bly!

24. As julle hierdie orde egter ooit weer verlaat, dan sal hierdie heiligdom julle ontneem word, en in plek daarvan sal julle die oordeel bo die altaar as `n alles verterende vlam aanskou.

25. Dan sal die kinders van die hoogte magtig oor julle kom en julle met gloeiende roede slaan.

26. Sien, dit is voorlopig My wil!

27. En laat My dan nou die altaar seën, en sit jy daarna die plaat daarop en dan sal My wil geskied! Amen."

Lameg se bang en droewige gedagtes by die altaar. Die gerusstellende verklaring van die Heer oor die doel van die tempelorde. Die seëning van die altaar

239 Na hierdie woorde gaan Lameg na die regterkant van die altaar, gaan daar staan met die plaat in sy hand en lyk buitengewoon bedenklik, wat blyke gee van groot angs en vrees.

2. Maar die Heer merk dit goed, hou op met die seëning van die altaar wat Hy byna begin het en sê vir Lameg: 

3. "Lameg, wat is daar met jou aan die gang? Wat gee jou gesig en al jou gebare nou aan wat daar nou in jou gemoed afspeel?

4. Bewe jy vanweë die orde wat Ek aan jou gee, sodat jy sal weet hoe om My heiligdom in stand te hou, en daar niks onvoorbereid en onrein kan en mag nader nie?

5. Spreek dus, en Ek sal jou barmhartig wees!"

6. En Lameg antwoord die Heer: "O my God en my Heer! Wat moet die onmagtige wurm in die stof dan nog sê vir U, as U eenmaal U almagtige, heilige wil uitgespreek het?!

7. Dit beteken alleen nog maar na so `n raadsbesluit van U: 'Mens, skepsel, leef onherroeplik daarna, of Ek, jou almagtige God en Skepper, sal jou ineens vir ewig vernietig en verderf!'

8. Sien, U gee ons, arme wurms van die laagte, nou wel U heiligdom, en daardeur `n eindelose groot barmhartigheid; maar wat sal ons dit, volgens U ewig onherroeplike uitspraak, bring ?

9. Niks anders as dood, verderf, en dan `n verskriklike martelgerig!

10. O, ek sou die menslike natuur nie geken het, as ek nie geweet het hoe lig sy op onrein weë kan raak nie! En wanneer sulke kwaad die swak mens oorkom, hoe sal dit dan met hom gaan aan die sy van hierdie heiligdom?!

11. Waarom mag dan net ek in die tempel, terwyl ek tog die grootste sondaar van alle tye teenoor U was, - en die wat duisendmaal suiwerder is, dit nie mag waag sonder om hulle lewens te verloor nie?! 

12. Dat niemand met `n onsuiwer hart hierdie tempel mag nader, dit is nie meer as billik nie; maar wie het eintlik `n suiwer hart ten opsigte van U gewydheid?!

13. En so wag dan vir elkeen wat dit ooit sal waag om hierdie tempel te nader, die onvermydelike dood!

14. O wonderlike, heilige plaat, juigend het ek jou na buite gedra, - maar weeklaend sal ek weer huiswaarts keer; want jy is nie tot seën vir ons armes gegee nie, maar tot `n onverbiddelike oordeel! 

15. O God, ook as dit op ons uiteindelike vernietiging voorsien is, laat dan desondanks tog altyd U almagtige heilige wil geskied! Amen."

16. Toe Lameg so gespreek het, kyk die Heer hom medelydend aan en sê vir hom: "O Lameg, waaragtig arme seun van droefenis en duisternis, waarom is jy so nodeloos bang?!

17. Sien, as Ek My kinders so graag wou doodmaak, was dit dan wel nodig gewees dat Ek sigbaar in julle midde verskyn het?!

18. O sien, één gedagte was genoeg gewees, en die hele skepping sou in die niet gegaan het, asof sy nooit sou bestaan het nie!

19. Ek het immers net na julle toe gekom, wat geestelik dood was, om julle die lewe wat julle verspeel het, vrywillig vanuit My groot erbarming weer heeltemal nuut te bring en julle hier ook `n gebou te gee waarin julle die verlore lewe altyd weer kan verkry.

20. Maar dat hierdie inrigting tot julle heil in `n suiwer orde gehou moet word, sodat hierdie krag nie deur allerlei wanorde verswak sal word nie, - sê My, is dit `n oordeel?

21. Wanneer Ek slegs die owerpriester toestaan om hierdie heiligdom te betree, wat verloor die ander dan daarby?

22. Wanneer hulle met liefde aan My hang, werklik, dit is meer as duisend soortgelyke tempels!

23. Wie My liefhet, die is al in die binneste van die tempel, ja in die sentrum van die geestelike tempel, en sal dan ook beslis die dood nie vind as hy die tempel met jou binnegaan nie. 

24. Want wie My liefhet, is reeds van bo en kan op enige tyd die tempel ingaan.

25. Maar jy kan tog onmoontlik van My verlang dat Ek julle `n tempel gee, vervul van My lewende barmhartigheid, om `n varkstal daarvan te maak!

26. Daarom sal dit by My voorgaande uitspraak bly, en wees seker daarvan dat niemand skade daarvan sal ondervind nie!

27. Want Ek is immers `n Vader vir julle almal, maar geen moordenaar nie!

28. En so seën Ek dan hierdie altaar! Amen."

Die altaar met die twee gerubs en die wolkepilaar. Henog se verwondering oor die majestueuse altaarskikking in die laagte en die verklaring van die Heer. Die Heer word weer onsigbaar

240 Toe die Heer nou die tempel geseën het, sit Lameg die plaat op die altaar, en die Heer beroer die plaat met Sy hand.

2. En sien, op ligtende wolkies word vir alle aanwesiges twee buitengewone ernstige gerubs sigbaar, staande aan beide kante van die altaar.

3. Toe laat die Heer Sy asem oor die tafel gaan, waarop daar `n verligtende wolkesuil (pilaar) bo die plaat en die altaar te staan kom, wat tot aan die goue dak reik.

4. Toe alle aanwesiges dit nou sien, word hulle bang, ja selfs Henog slaan hierdie verskynsel met die grootste en die mees eerbiedige opmerksaamheid gade en sê by homself: 

5. "O heilige, liefdevolle Vader, - hoe eindeloos goed is U tog! Op U heilige hoogte wil U byna glad geen altaar hê nie, en laat U Uself selfs oorhaal om `n baie eenvoudig offeraltaar te aanvaar, en U wil vir ons kinders, van die berge, geen ander sigbare teken agterlaat nie as die heropgerigte grot van Adam en die hoogs eenvoudige hut van Purista.

6. Maar hier het U so `n indrukwekkende gedenkteken neergesit, dat die son, maan en alle sterre van die hemel vol eerbied daarop sal neersien, en die kinders van die hoogte sal met groot naywer op die nou so groots geseënde laagte neersien.

7. O heilige, liefdevolle Vader, U doen tog merkwaardige dinge, en niemand mag die sin van U raadsbesluit deurgrond nie; ek weet slegs dat U dit alles vanuit U oneindige liefde en erbarming doen, en daarom het U altyd en ewig al my liefde, U alleen!" 

8. Die Heer kyk Henog egter aan en sê deur sy hart vir hom: "Henog, kyk, hier die Naam, bo die Draer daarvan; hier `n teken, bo die Gewer van die teken; hier My glans, bo My wese; hier die teken van prag, bo die Vader van mag; hier alles van edelsteen en goud van die aarde, bo die lewende liefde en mildheid van die Vader! 

9. My Henog, wat dink jy is beter?"

10. Hier spreek Henog, tot in sy innerlikste vesel geroer: "O onuitspreeklik liefdevolle, heilige Vader! Hier verstom my hart deur `n te magtige liefde vir U en ek kan niks anders sê nie as: o Vader, hoe eindeloos goed is U!"

11. Die Heer sê daarop vir elkeen hoorbaar vir Henog: "Henog, My enige hoëpriester van hierdie tyd, waar hemel en aarde nou ineengevloei het en die gemeenskap van die engele van die hemel met julle, My kinders, bewerkstellig is, sê Ek vir jou: Ook hierdie kudde is van nou af aan jou hoede toevertrou!

12. Indien jy haar nood sal sien, begeef jou dan hierheen, en skep weer goeie orde in My Naam!

13. Sê vir Sehel op die hoogte dat hy weer na My toe moet kom, want Ek het hom nodig; en sê verder vir hom dat hy `n swaard moet neem en by hom dra as `n opperste vors van alle engele van die hemel, wat tot voortdurende stryd toegerus is!

14. Vergeet dit in geen geval nie; want die tyd van Sehel is gemeet net soos Myne!"

15. Hierop wend die Heer hom weer tot Lameg en sê vir hom: "Lameg, sien, alles is nou georden; bly in hierdie orde, wat nou duidelik aan jou bekend gemaak is, dan sal jy steeds in lewende gemeenskap met die hemele bly, en dit sal met jou en die hele volk goed gaan op aarde!

16. En wie My bo alles lief sal hê en uit groot liefde tot My al die wêreldse sal verloën, die sal die ewige lewe hê, en sal die dood nie sien nie, nóg voel nóg smaak.

17. In hierdie heiligdom sal jy altyd My wil ervaar, as jy eers biddend jou hart aan My sal offer.

18. Wanneer Henog by julle sal kom, of julle by hom, dan moet jy en jou hele volk altyd na hom luister.

19. Rig julle dus almal na Henog; want uit sy mond sal Ek tot julle spreek.

20. Ontvang nou almal My vaderlike seën! My liefde sy met julle almal! Amen."

21. Hierop verdwyn die Heer, en almal snik en ween.

Henog se woorde oor die nutteloosheid van `n opgelegde geloof en `n liefde wat deur die sigbare aanwesigheid van God afgedwing word tot die Heer. Die wese van die deemoed

241 Toe almal hulle ietwat van hulle groot weemoed herstel het, staan Henog op, gaan na Lameg toe en spreek die volgende woorde:

2. "Luister broer Lameg, en luister almal! Julle het nou almal met julle eie oë die invloed van die Heer, die heilige, liefdevolle Vader, gesien en ook almal Sy goddelike, almagtige, heilige vaderstem gehoor, en elkeen moes by homself erken, en moet in sy eie hart gesê het: 'Waarlik, so kon geen mens gespreek het nie!'

3. En netso het julle dade van Hom gesien, wat geen mens ooit vanuit homself kan volbring nie, hetsy dan dat die Heer, wat julle nou gesien en gehoor het, dit deur hom volbring het.

4. Ongetwyfeld glo julle nou wel dat dit die Heer is; maar sien, aan hierdie geloof van julle nóg aan hierdie liefde tot Hom het julle iets, omdat julle nie anders kon as om aan die sigbare te glo nie en die tasbare lief te hê, omdat julle onmoontlik daaromheen kon, aangesien julle almal deur Sy almagtige aanwesigheid gedryf was wat julle onweerstaanbaar na Hom toe getrek het.

5. En omdat julle niks daaraan het nie, is dit die vraag wat julle moet doen, sodat die geloof aan Hom en die liefde tot Hom waarlik iets vir julle kan beteken!

6. Sien, liewe broers, dit is nou `n baie belangrike vraag, en die vraag moet ek vir julle almal beantwoord!

7. In julle hart vra julle julle af: 'Ja, waarom het dit alles dan geen nut vir ons nie? Dit was tog al oneindig nuttig vir ons gewees en dit sal ons tog ewig van nut wees?!'

8. Julle het gelyk, liewe broers, dat julle dit vra; maar ek sê vir julle: Hier is heeltemal geen sprake van nut nie. Want alles wat die Heer doen is goed vir ons, as ons dit reg gebruik; maar gebruik ons dit verkeerd, dan kan dit ons ook die grootste skade berokken.

9. Dat die Heer ons geskape het en ons `n vry, selfstandige bestaan gegee het en bowendien nog `n wonderlike aarde vir ons geskape het, wat ons dra en ons van al die moontlike voorsien, - wie kan dan sê, dit het heeltemal geen nut vir ons nie?!

10. Maar wanneer is dit alles goed vir ons? - Alleen dan, wanneer ons dit alles volgens die wil van die goddelike liefde gebruik!

11. Maar gebruik ons dit nie so nie, dan bring dit ons baie gou die oordeel, wat reeds die eerste dood van die gees is, en bring ons dan van hierdie dood, wat naamlik die oordeel is, na die werklike en ewige dood.

12. Nou sien, soos die Heer julle almal eens geskape het vir `n vry, selfstandige werksaamheid deur middel van die aan julle verleende lewende krag uit Hom, het Hy julle nou ook opnuut gelowig en liefdevol gevorm vanuit Homself!

13. Hierdie geloof en hierdie liefde is nou nog nie in die minste julle eiendom nie en strek julle dus ook nog nie tot lewe nie, maar dit is vir almal net `n oordeel, waar julle nou gedwing is om so te glo en lief te hê.

14. Wat moet julle dan nou doen, om uit hierdie onvry makende oordeel te kom?

15. Sien, daartoe het ons almal slegs één middel, en dit heet die ware, groot deemoed van die hart! Maar waaruit bestaan dit?

16. Dit bestaan daaruit, dat julle julleself hierdie barmhartigheid, wat julle almal nou ten deel geval het, hoogs onwaardig ag, en julleself beskou as die minste onder die volk, en julle die volk leer om God werklik as die Heer en enig ware Vader te erken; en verder, dat julle, as julle die hele dag in die Naam van die Heer gewerk het, dan aan die einde van die dag in julle hart, vol lewende liefde tot Hom, sê:

17. 'O God en Vader, sien barmhartig neer op ons, lui en trae knegte, en kyk na ons arbeid asof dit iets sou voorstel vir U! Want ons sien in en beken werklik voor U, dat al die goeie wat aan ons arbeid kleef, `n daad van U is; en dat ons met ons onbekwame hande U slegs hinder by U werk. Neem daarom ons wil in die plek van ons werk aan, en laat altyd U heilige wil geskied!'

18. Sien, eers by `n soortgelyke toestand van julle gemoed sal hierdie geloof en hierdie liefde vir julle tot nut word! 

19. Belowe dit nou aan die Heer in julle harte, dan sal julle werklik lewend van gees word, en julle kinders en kindskinders sal julle seën ewig met julle deel in die Heer! Amen."

Henog se woorde aan Lameg oor sy take as priester in die tempel. Voorskrifte vir die ondersoek van die besoekers in die voorhof van die tempel

242 Na hierdie meer algemene toespraak wend Henog hom tot Lameg alleen en sê vir hom:

2. "En nou, my geliefde broer Lameg, luister na my woorde wat slegs vir jou is; want so lui die wil van die Heer, uitsluitlik vir jou:

3. Jy moet die tempel nou een-en-negentig dae sluit; maar op die een-en-negentigste dag, vanaf môre gereken, moet jy weer die tempel in die môre open, maar jy moet eers gedurende die aand die tempel binnegaan en enkele ure daar bly. 

4. Wanneer jy egter in die tempel voor God staan, dan moet jy nie jou mond gebruik nie, ewemin jou hande, maar jy moet in alle rus op God se Gees wag en dit in alle deemoed en liefde van jou hart. 

5. Jy moet egter nie sê met jou hart en nog veel minder met jou mond: 'Groot, almagtige God, heilige Gees van alle ewige krag en mag, kom tot my, en maak U heilige wil bekend aan my uit U heilige mond!',

6. Maar jy moet in jouself voel en gewaarword wat jy as volg vir God spreek: 'O God, enige God van hemel en aarde, hier staan ek, `n hoogs onwaardige sondaar voor U, en ek is nie werd dat U my aansien in hierdie heiligdom wat deur U opgerig is nie!

7. Maar U het my Self beroep om hier in hierdie heilige huis binne te gaan; so geskied dan altyd en ewig U heilige wil met my!

8. O God, - omdat U ons Self geleer het om U as Vader te bemin en U as die enige ware Vader te erken en derhalwe ook te roep, roep ek dan ook tot U:

9. O heilige liefdevolle Vader, wees my, arme sondaar, barmhartig en vol medelye en vergeef my dat ek dit waag om U met my onsuiwere hart lief te hê en om U as `n growwe en groot sondaar as Vader aan te roep!'

10. Kyk nou, my geliefde broer Lameg, dit moet altyd jou taak in die tempel wees!

11. As jy dit aller lewendig in jouself verrig het, begeef jou dan tot volledige rus, en wag op die woord en die wil van die Heer!

12. As dit kom, skenk dan sorgvuldige aandag daaraan, teken dit dan op skryftablette, en verkondig dit daarna aan die volk!

13. As dit egter nie kom nie, gee dan God in jou hart die eer, tree daarna vol eerbied uit die tempel, en sluit dit weer vir een-en-negentig dae!

14. Maar wat die voorhof betref, dit moet altyd op die sabbat oggend vir die volk geopen word en oopgelaat word tot die môre van die volgende dag, sodat ver weg wonende mense ook nog deel kan neem daaraan, indien hulle nie die heilige plek op die Sabbat kon bereik het nie.  

15. Daar moet by die poort van die voorhof altyd twee wagters aanwesig wees, en hulle moet almal wat die voorhof betree, goed ondersoek en waarsku.

16. Want wie die tempel op onwaardige wyse wil nader, - jy het van die Heer Self verneem wat hom te wagte staan! 

17. Daarom moet die gemoedere van elkeen wat wil binnegaan ook eers deur die poortwagters ondersoek word; en as hulle hom nie waardig bevind het nie, dan moet hulle hom baie dringend waarsku om eerder nie die voorhof te betree nie, alvorens hy hom gereinig het en hom so waardig gemaak het om die voorhof te betree.

18. Maar die ondersoek moet altyd gerig wees op die hart van diegene wat wil binnegaan; en die wagters moet na jou die eerste manne met die suiwerste harte wees en hulle amp uitoefen in alle deemoed en liefde tot die Heer.

19. Wel, dit moes jy nog hoor; en laat ons, noudat jy in alles onderrig is, en wel hier in die heiligdom, na buite gaan, dan die tempel sluit, en ons nog oor enkele sake beraadslaag in die voorhof, en ten slotte na jou huis terugkeer!

20. En alles geskied so in Naam van die Heer! Amen."

Lameg se verwondering oor die prag van die tempel en sy onvermoë om die geestelike betekenis van die tempelbou te begryp. Henog se woorde oor die noodsaak, dat die owerpriester van die tempel deur God onderrig sal word

243 Na hierdie woorde van Henog gee almal God in hulle hart die eer en gaan die tempel uit, waarna Lameg dit toesluit.

2. Eers nou begin Lameg die bou van die tempel eers goed te bekyk; en toe hy aan alle kante die groot heerlikheid daarvan sien, was hy wederom vol verhewe vreugde en loof God dat Hy die mens so `n groot insig verskaf het, dat hy in staat was om so-iets eerbiedwaardig verhewe en pragtig tot stand te bring.

3. Maar Henog neem vir Lameg by die hand en sê vir hom: "Geliefde broer Lameg, die prag van hierdie tempel spreek jou buitengewoon aan, dit is vir my heel duidelik; maar begryp jy ook wat die bou van die tempel wil sê?

4. Jy sê in jou hart: 'Nee, broer, hoe sou ek dit moet begryp?'

5. Goed, sê ek jou, jy is nou eerlik en heel redelik van hart; daarom moet jy dit ook aan my beken.

6. Maar kyk `n bietjie dieper, dan sal jy daar in die regte diepte van jou hart vind wat daar met gloeiende skrif geskryf staan:

7. 'Jy, owerpriester in die heiligdom van die Heer, moet die werk waaroor die Heer jou gestel het, in die gees van die waarheid ken, anders is jy `n blinde godslasteraar!'

8. Wee jou, as jy jou broer iets wil leer wat jy nie begryp nie; want die Heer spreek en sê:

9. 'Dan sal Ek die meester en die leerling tugtig en voortaan sal Ek nóg die een nóg die ander aansien!' Lameg, begryp jy dit?

10. Sien, wie oor God en Sy werke wil spreek en sy broer daarin wil onderrig, die moet dit self eers van God geleer het!

11. En waarom dan? - Omdat niemand God en Sy werke ken as alleen God nie! 

12. Dit is alles nog vreemd vir jou, en jy weet nie hoe God die mense leer en opvoed nie.

13. Maar ek sê vir jou: Vandag nog, voor die nag heeltemal geval het, sal jy die eerste elemente leer ken, en dan so verder tot jy `n volleerde godgeleerde sal wees!"

14. Hierop was Lameg weer hewig verbaas en vra `n bietjie opgewonde: "Broer Henog! Wat spreek jy tog oor sake, wat my hart nie in staat is om te bevat nie?!

15. Daarom versoek ek jou: Spreek begryplike taal, anders is jou woorde nie geskik vir my nie!

16. Jy sê nou net: 'Wee die leraar wat sy broer iets wil leer wat hy self nie begryp nie!'

17. Maar wat moet ek nou sê, as jy dinge vir my sê wat vir my vreemder voorkom as die einde van die wêreld, as dit êrens mag wees?!"

18. Hierop neem Henog weer die woord en sê vir Lameg: "Broer Lameg, wen jou nie verniet so op nie; want as die leerling reeds vooraf sou geweet het wat hy nog eers van sy leraar te wete moes kom, sê my, sou `n leraar dan nie die mees oorbodige wese op die wêreld wees nie?!

19. Die groot verskil tussen die leraar en die leerling is tog immers, dat geen enkele leerling dadelik al by die begin so volkome is as sy leermeester nie!

20. Maar as hy aan sy meester gelyk word, dan is hy volkome en dan is daar geen verskil meer tussen die leraar en die leerling nie!

21. Sien, die Heer het my as `n voorbereidende leraar van die hoogte na jou toe gestuur; daarom moet jy ook na my luister!

22. Maar hoe dwaas sou `n leermeester wel te werk gaan, as hy sy leerling vooraf `n uitleg en `n volledige uiteensetting oor die leerstof sou gee, nog vóórdat hy hom die leerstof wat behandel moet word, self laat sien het?!

23. Sien, ek het jou nou eers die onbehandelde stof volgens die goddelike orde gegee; daarom is ek `n regte leraar volgens God se orde!

24. Wen jou daarom nie op vóór die tyd nie; - as ek jou die leerstof gegee het, dan sal ek jou ook die verklaring gee!

25. Maar alles het sy tyd en geduld nodig.

26. In jou huis sal jy eers meer te hore kry; laat ons dan nou daarheen gaan! Amen."

Die terugkeer van die geselskap in die stad en in die huis van Lameg. Die volksoploop. Henog se goeie raad en Lameg se doeltreffende verklaring aan die volk

244 Na hierdie woorde van Henog begewe alle aanwesiges, soos Lameg, Thubal-Kain, Mura, Cural, die sewe bodes en dus ook Henog hulleself uit die ruim voorhof na die stad en na die huis van Lameg.

2. Maar toe die geselskap die Hof van God verlaat (so was die voorhof van die tempel later genoem) om hulle na die stad te begewe, sien, daar word hulle deur die volk opgehou!

3. Want hulle mis die voorheen gesiene mooi, jong man en omdat hulle hom vroeër nie uit die tempel sien kom het nie, en hom ook nou nie te midde van die geselskap sien nie, dag hulle dat Lameg en sy geselskap hom miskien in die tempel opgesluit het, waar hy dan sou moes verhonger en ten gronde gaan.

4. Omdat Lameg sien dat die volk steeds onstuimiger en opdringeriger word en roep: "Lameg, jou ou wreedaard, jou ou tiran, gee ons die voortreflike man terug, anders skeur ons jou in stukke!", word hy so bang, dat hy na Henog roep:

5. "Henog, magtige vriend van die Heer! Sien jy dan nie in wat se noodsituasie ons onsself bevind nie?!

6. Moet ek dan nou ten gronde gaan? Ek vra jou, gee my raad hoe ons onsself hier uit die hande van die woedende volk kan red!"

7. En Henog wend hom daarop tot Lameg en sê vir hom: "O, jou kleingelowige! Het jy dan nie die sleutels in jou hand nie?!  

8. Sê vir die dwase volk dat hulle saam met jou moet gaan om die jong, man uit die tempel te haal! Wanneer hulle daarvan oortuig is dat daar geen man meer aanwesig is nie, dan sal hulle wel rustig word en sal ons ongehinderd na die huis kan gaan: Doen dit dus! Amen."

9. Nou skep Lameg weer moed en sê vir die hardste skreeuers: "Luister, die jong, voortreflike Man laat Hom in die geheel nie opgesluit word deur ons nie; want Hy is die almagtige, enige God!

10. Alleen Sy heilige Naam het lewend in hierdie tempel gebly. Nadat Hy ons Sy heilige wil te kenne gegee en vervolgens op die mees wonderbaarlike wyse die altaar en die hele tempel geseën het, het Hy tot ons groot verdriet, onsigbaar geword!

11. Dit het werklikwaar gebeur, en die magtige lewende gerubs op die verligtende wolke aan beide kante van die altaar, waarop die mees heilige Naam van hierdie Man rus, getuig daarvan, soos ook die groot verligtende wolk bo die altaar! 

12. As julle my woorde nie wil glo nie, hier is die sleutels dan! Neem hulle, gaan daarheen, deursoek die tempel, en bring Die wonderlike Man hierheen, en Hy sal Hom dan voor julle oë Self op my wreek! As julle Hom egter nie vind nie, dan sal julle tog glo dat dit is soos wat ek julle nou vertel het, en dan kan julle niks meer teen my hê nie?!

13. Maar sien toe dat julle hart suiwer is, - anders sal dit baie sleg met julle gaan by die nader van die tempel!"

14. Toe die skreeuers dit nou van Lameg verneem het, was hulle hoogs verbaas en geeneen van hulle het die moed om die sleutel aan te neem nie, en ook het geeneen van hulle iets om Lameg te antwoord nie.

15. Maar Lameg vra nou heel ernstig: "Nou, waarom talm julle nog? Is dit dan nie `n voldoende bewys wanneer ek julle die eie reg tot ondersoek gee nie?!"

16. Hierop wyk die skreeuers terug en sê: "Nou glo ons dat dit so is soos wat jy gesê het! Vergeef ons egter ons growwe opdringerigheid; want die jong man het ons harte immers so ingeneem!"

17. En Lameg antwoord die woordvoerder: "Maar ek sê vir julle ook nog die volgende: Bly almal altyd in hierdie lewende stemming vir die jong Man, dan sal julle die regte weg bewandel; want hierdie Man is God van die ewigheid, - Hy is die God van Farak!" 

18. Hierop deins die hele volk terug, en ons geselskap trek, soos wat reeds by die begin aangedui was, ongehinderd die stad binne en ook die huis van Lameg.

Henog se woorde oor die wese van die voeding. `n Vermaning tot matigheid

245 Toe die hiervoor genoemdes nou almal in Lameg se huis aangekom het, vra Lameg aan Henog of dit nie tyd was om `n maaltyd te gebruik nie.

2. En Henog antwoord Lameg: "Volgens jou ou gewoonte lê hierdie wens in jou natuur; laat dit daarom ook volgens jou wens gebeur! Maar wees daarby, wat ons betref, nie besorg nie, want ons het nog geen behoefte aan `n maaltyd nie, omdat ons nog oorversadig is van die groot liefde en barmhartigheid van die Heer, wat ons op hierdie dag so oorvloedig en ryklik ten deel geval het!

3. Want sien, nie alleen van die aardse brood leef die mens nie, maar veeleer van die woord van God!

4. Maar as jy die natuurlike brood eet en jy word daardeur versadig en gevoed, vra jou dan af en sê: 'Waarom en hoe het daardie natuurlike brood of in die algemeen die natuurlike spys my dan versadig en gevoed?'

5. En jy sal in jouself die altyd ten volle geldige antwoord kry: 'Omdat ook al die natuurlike voedsel vir die liggaam van God se ewige, almagtige woord kom!'

6. Nou sien, wanneer God se vasgeworde en stewig gebonde woord jou al versadig en voed, hoeveel te meer sal die vrye, ongebonde, heeltemal lewende woord, wat vars uit God se mond kom, daartoe in staat wees! 

7. Ons het immers self uit God se woord ontstaan, daarom kan daar vir ons ook in ewigheid niks wees wat voedsamer en verstandiger is as juis daardie lewende woord van God nie!

8. Dus leef die mens nie alleen van brood en alle ander wêreldse kos nie, maar hy leef veeleer van elke woord wat uit God se mond kom!

9. Daarmee wil egter gladnie sê dat die mens nie die natuurlike voedsel moet geniet nie, omdat dit tog deur God vir daardie doel geskape is en Hy sigbaar voor ons almal daarvan met ons geëet het; maar dit moet nie ons vernaamste behoefte word nie!

10. Sien, Lameg, ook dit hoort in die orde van die goddelike dinge!

11. Maar ek sê vir jou: Wees altyd matig in die geniet van natuurlik voedsel, want daarin lê `n groot versoeking.

12. Jy kan my heeltemal glo: Wanneer ons die natuurlike brood eet en die vrugte van die aarde, dan moet ons baie behoedsaam wees daarby dat ons onsterflike gees nie in verdrukking raak deur die growwe sinlike las van daardie voedsel nie! 

13. Want jy kan by gulsige kinders al duidelik sien, hoe hulle juis deur hulle te groot begeerte na voedsel, dom word en dan nie tot geestelike arbeid in staat is nie, terwyl van tevore sobere kinders daarenteen steeds baie gou fyn denkers word. 

14. En soos dit by kinders baie duidelik die geval is, is dit des te meer so by die volwasse mens, by wie begeertes ontwikkel het wat vir die kind nog vreemd is.

15. Ek sê vir jou, liewe broer Lameg, met natuurlike kos neem jy die natuurlike op, en dit word nie in jou vergeestelik nie, maar dit verstoflik slegs jou gees; maar in die woord neem jy die geestelike op en dit versadig, voed en versterk die gees tot die ewige lewe.

16. Deur natuurlike voedsel word die liggaam gevoed en die gees verdruk en tot vas gedwing; maar deur geestelike voedsel behaal beide voordeel: die gees word kragtig en magtig en sy sintuie word oneindig skerp, en die liggaam word dan deur die gees buigsaam, genoegsaam, duursaam en word kragtig gehou as `n goed geweefde kleed uit fyn, maar wel des te stewiger en sterker vesels.

17. In natuurlike kos rus verdorwe geeste, en as die mens teveel daarvan in hom opgeneem het, dan word hulle meester van sy eie gees en ondermyn sy wese soos wat knaende kewers en wurms `n boom ondergrawe, hom ruïneer en ten slotte heeltemal ten gronde rig.

18. Maar geestelike voedsel is vir die gees soos verkwikkende reën uit die hemel, waaronder hy baie gou tot `n heerlike kragtige geurende blom van die ewige lewe sal opbloei.

19. Dit, broer Lameg, moet jy dus ook altyd in ag neem en jouself en jou volk so opvoed!

20. Nou dat jy jou verheug en dit welwillend verneem het, kan jy vir ons almal nou ook `n goeie maal laat bedien, - maar doelgerig en met mate! Amen."

Lameg laat `n broederlike feesmaal vir die armes en gevangenes berei. Die verwondering van Brudal, die kombuismeester, en sy gevange gehoue familie

246 Na hierdie woorde, wat Lameg werklik stig en hom van die groot waarheid van die saak oortuig het, gaan hy na sy kombuismeester in `n sykamer en bestel `n matige, eenvoudige maal.

2. Die kombuismeester, heeltemal oorbluf deur hierdie bestelling, vra aan Lameg of hy dit wel werklik bedoel het.

3. Maar Lameg antwoord hom: "Waarom vra jy dit vir my? Ek sal tog goed weet wat my te doen staan!

4. Ek sê egter vir jou: Vra nou nie verder nie, maar doen wat ek jou opgedra het, dan sal jy `n goeie dienaar wees van hom wat nou deur God as `n goeie leier oor jou gestel is!"

5. Hierdie woorde verbaas die kombuismeester, en hy sê saggies by homself: "Is Lameg dan geen koning meer nie? Wat beteken dit wanneer hy sê: 'Die goeie leier wat deur God oor jou gestel is'? Laat die wat kan, dit begryp, maar ek begryp dit nie!"

6. Maar Lameg merk baie goed wat sy kombuismeester in sy baard gemompel het, hy wend homself tot hom en sê: "Luister, Brudal! Wat jy nie begryp nie, kan immers vir jou uitgelê word! Sien, tussen Lameg die koning, en Lameg die leier, is die volgende onderskeid:

7. Lameg as koning, sou jou dadelik laat vasgryp en vermoor het vir hierdie kritiek; maar Lameg as die leier wat deur God aangestel is, stap na jou toe, omarm jou en sê vir jou: My beste Brudal, gaan en doen soos wat ek jou opgedra het; want so wil die Heer dit immers hê, die groot, ewige, almagtige God van Farak!

8. Maar as jy reeds `n oorvloed aan spys en drank byeengebring het, laat dan die armes en alle gevangenes in die troonsaal saamkom en bedien hulle asof hulle almal my broers en kinders is! 

9. Stuur ylbodes deur die hele stad en sê vir hulle dat hulle elkeen wat hulle ook maar aantref, in my huis moet bring! En alle gevangenisse moet geopen word, en nie één gevangene sal agter hoef te bly nie, - ook nie my ergste en grootste vyande nie, wie se voedsel tot nou toe uit groot gebraaide moerasinsekte bestaan het; hulle sal nou met my koninklike voedsel versadig word! 

10. Van nou af aan wil ek vir my volk geen veroordelende koning meer wees nie en `n meester wat oor lewe en dood oordeel nie, maar wil maar net vir almal `n wyse leidinggewende broer in God se orde wees.

11. Sien, my beste broer Brudal, dit is nou die verskil tussen die koning Lameg en die leier Lameg! - Maar gaan nou dadelik en voer uit wat ek, nou as `n broer van jou, jou opgedra het!"

12. Brudal spring op van uitbundige vreugde en sê hard: "O groot, almagtige God! Slegs vir U was dit moontlik om die ysterhart van Lameg in `n warm broederhart te omvorm!

13. O God, o God, hoe eindeloos gelukkig het U my meteens gemaak! Ek sal vandag nog my getroue vrou, my twee broers en my sewe kinders sien - drie seuns en vier volwasse dogters - wat ter dood veroordeel in die gevangenis is, omdat hulle Lameg nie as God wou aanbid het nie!"

14. Toe haas hy hom weg, sorg vir alles, en na verloop van `n uur was alle gevangenes reeds in die troonsaal en ook `n hele boel ander armes.

15. En Brudal sit al die hofpersoneel flink aan die werk en bedien alle armes en gevangenes; hulle loof die groot God van Farak, dat Hy hulle so wonderbaarlik verlos het en hulle eet en drink.

16. Maar die familie van Brudal wou nie eet alvorens hulle nie gesien het dat Lameg werklik so verander het nie; want hulle dog dat dit wel net `n grap van die koning kon gewees het.

17. Lameg kom nou na `n geruime tyd weer by Brudal aan en vra hom: "Brudal, waarom het jy nog geen spys vir ons aangereik nie! Sien, die hoë gaste uit God se hoogte is immers by ons! Wat sal hulle wel van ons dink, wanneer ons hulle so verwaarloos! Sorg tog daarvoor dat ons spoedig iets te ete kry!" 

18. En Brudal wys Lameg op sy angstige familie en sê toe vir hom: "O broer Lameg, verhef tog ook hierdie armes, sodat hulle kan glo welke barmhartigheid aan jou deur God gegee was!" 

19. En Toe Lameg hierdie armes sien, was hy tot trane beweeg, hy buig hom oor hulle heen, laat hulle opstaan en sê vir hulle: "Kom na my toe! Ek het julle gekwel, ek het my ernstig aan julle besondig; maar ek sal nou ook al die krenking sodanig goedmaak, dat woorde tekort sal skiet as julle daaroor wil spreek!

20. Volg my nou in my eetsaal in, sodat julle aan my sy kan sit en nou en altyd aan my tafel sal eet!"

21. Hierop begin die armes byna van vreugde te huil, hulle loof en prys God en volg Lameg na die eetsaal. 

Henog en Lameg se samespraak vanweë die vertraging van die feesmaal. Henog lê die geestelike ooreenkoms uit van die tempel en die binneste van die tempel

247 Toe Lameg weer in die eetsaal kom met sy nuwe aangenome geselskap, gaan Henog hom tegemoet en sê vir hom:

2. "Lameg, my geliefde broer, wat is daar tog vandag met jou aan die gang? Andersins heers daar die grootste orde, jy hoef maar te wenk en die spys staan op tafel; maar nou loop jy al vir die tweede maal weg, en na jou eerste opdrag om voedsel en drank te bring het reeds die tyd van byna twee skadu-omwentelings verstryk, en nog is die tafels heeltemal leeg.

3. Is jou voorraad miskien op en is jou voorraadkamers leeg, of het daar iets anders gebeur? Kort en goed, sê my tog, wat dit alles beteken!" 

4. Henog en alle ander van die hoogte wis egter wel wat die rede was, en Henog het net so `n vraag gestel om Lameg daarmee in die geleentheid te stel, om dieper en deemoediger na homself te kyk.

5. Lameg verbaas hom dan ook baie en wis nie so gou wat hy Henog moes antwoord nie. Maar na `n rukkie vermaan hy hom ten slotte tog en rig die volgende woorde tot Henog:

6. "Hoë, magtige vriend van die Heer! Sien, toe ek my kombuismeester my wens, volgens jou raad, te kenne gegee het, het hy hom oor my woorde verbaas; ek het hom toe die onderskeid laat sien tussen die koning en die leier Lameg. 

7. Sodat hy dit nog duideliker sou begryp, het ek hom die opdrag gegee om al die personeel byeen te roep, en dat hulle alle armes in die stad moes opsoek en almal wat nog gevange was, moes vrylaat en hulle almal hierheen bring, en wel in die troonsaal, om daar as suiwer broers en susters van my, en hopelik ook van ons almal, voortreflik van spys en drank voorsien te word.

8. Hier aan my sy sien jy al agt sulke broers en susters, voor wie Lameg as koning diep gesondig het; Lameg as leier wil nou egter in die Naam van die Heer vir hulle tydelike en ewige welsyn sorg en is ook vasbeslote dat almal soveel moontlik ten goede sal kom, wat die koning hulle ooit, hoe dan ookal, onderdruk het en by name aan al diegene te dink, wat die koning laat smag het in die gevangenisse.

9. Die nou reeds met soortgelyke broers en susters gevulde saal kan jou, hoë vriend van die Heer, oortuig van alles wat ek jou nou meegedeel het. 

10. Daarom het ons bestemde spys ook so lank op haar laat wag; maar nou sal sy ons tafels ook dadelik versier!" 

11. Hierop omarm Henog vir Lameg en sê vir hom: "O my buitengewone geliefde, waaragtige broer in die Heer! Sien, nou het die Heer alle sondes van jou weggeneem! Nou is jy suiwerder as die son aan die suiwerste middaghemel!

12. Sien, dit is die groot werklike betekenis van die tempel en sy hele inrigting is so:

13. Jy is die tempel; jou wese is nou die manlike stewigheid van die tempel; die vensters is jou insig, wat uit die verligtende vlamme van jou liefde voortkom; die goue dak is jou verligte hoof; die altaar daarin is jou hart; die gerubs aan beide kante van die altaar is `n teken van jou naasteliefde, en die lewende Naam op die altaar en die verligtende wolk daarbo is jou lewende liefde tot die Heer, van waaruit jy dit nou alles doen; en die wolk wat tot aan die dak reik gee bowendien nog aan dat jy met die Heer `n volkome liefdesverbond gesluit het; maar die voorhof is jou aardse lewe, waarin jy nou die naasteliefde beoefen!

14. O broer, sien, so het die Heer `n groot heerlikheid vir jou berei en jou tot Sy kind gemaak! Heil oor jou en jou volk!

15. Sodat jy kan sien hoe welgevallig dit vir die Vader is, sal ons na die troonsaal gaan; daar sal jy te siene kry met welke tevredenheid Hy sulke handelinge aansien!

16. Daar sal ons dan ook die aandete hou! Amen."

Die byeenkoms van die gaste in die troonsaal. Die wonderbaarlike vrugte op die tafels. Die setel en die oorsprong van die bose in die menslike hart

248 Na hierdie woorde van Henog begeef almal hulle hulle na die troonsaal en vir Brudal word gesê, dat hy die spys vir die hoë gaste nou ook in die troonsaal moes bring en daar `n geskikte tafel vir hulle in orde moes kry.

2. Dit gebeur dan ook dadelik. En toe die vername gaste die troonsaal betree, ontstaan daar opeens `n groot gejubel, en Lameg bly verras oor die baie gaste en nog meer oor die groot en uitgebreide keuse van kosbare vrugte.

3. Hy roep dan ook baie spoedig vir Brudal na hom toe en vra aan hom: "Maar luister, my liewe broer! Wat is dit? Waar het jy hierdie vrugte, wat nog nooit deur my gesien is nie, vandaan gekry? Het jy dalk ook wonders gedoen! Hoe het dit te werk gegaan?"

4. En Brudal, self baie verbaas oor hierdie buitengewone verskynsel, sê daarop vir Lameg: "O hooggeplaaste leier van die volk! Dit vra jy vergeefs van my; want ek sien dit ook nou eers!

5. Maar ek dink dat die magtige gaste uit die hoogte sekerlik in staat is om jou presies te antwoord; dus beter jy jou tot hulle rig met jou belangrike vraag!" 

6. Toe Lameg dit van Brudal gehoor het, wend hy hom ook tot Henog en rig die volgende woorde tot hom: "Luister, magtige vriend van die Heer! Jy sien ook hier wat my van opperste verbasing byna sprakeloos maak; sê my tog wat die oorsaak daarvan kan wees! Want dit is wel waar, dat alle dinge vir die Heer moontlik is en julle ook deur Hom tot groot dinge in staat is, - maar om van my slegte vrugte hierdie edele te maak, dit is onbegryplik vir my!

7. Vir die Heer sal dit nie moeilik wees om hierdie wonderlike edele vrugte te skep volgens Sy ewige orde nie; maar is dit nie moeilik vir Sy heilige orde om van iets slegs, iets edel en allerbeste te maak nie?! Kort en goed, dit is vir my te volmaak en daarom ook te onbegryplik; gee my daarom `n antwoord!"

8. En Henog glimlag vir Lameg en sê toe vir hom: "O liewe broer, jy vra na `n bykomstigheid, maar die belangrikste hierby skyn jou heeltemal nie op te val nie!

9. Jy vra nou aan my in jou gemoed: 'Wat is dan daardie belangrike en waar is dit?'

10. Jy sê tog so ewe dat dit vir jou voorkom dat die Heer nie in staat is om ingevolge Sy ewige, heilige orde van iets slegs, iets edel en goed te maak nie!

11. Het jy dan nie gehoor dat die Heer by die skepping Self alle dinge goed genoem het nie?! Waar moet die slegte dan wees?! 

12. Maar ek sê vir jou: Niks in die wêreld is sleg nie, behalwe die mens, wanneer hy hom in sy hart afwend van die Heer; en as die mens op hierdie manier boos en sleg geword het, dan is die hele wêreld ook sleg en boos vir hom. 

13. Is jou hart suiwer, dan sal alles suiwer wees vir jou, dit wil sê, jy sal alles in waarheid aanskou; maar is jou hart onsuiwer, dan sal ook alles vir jou voorkom, soos wat jou hart is.

14. Hoe was jy voorheen as koning? Jy was sleg, boos, vol sluheid en bedrog; so was ook jou arme volk merendeels teenoor jou en jy kon die mees redelike mens maar net as die mees arglistige skurk sien en het hom daarom in die gevangenis laat gooi. 

15. Sien, die Heer het Hom oor jou erbarm, jou gered van ondergang, en kyk, jy sien nou geen skurk meer nie, en die wie jy in die gevangenis laat gooi het, is nou die vriendelikste gaste in jou troonsaal, en is suiwer broers en susters!

16. Kyk nou net verder: Wanneer die Heer jou nou kon verbeter en reinig, terwyl jy waaragtig boos en sleg was, dan sal dit tog ook nie moeilik vir Hom wees om die vrugte van hierdie bodem te veredel nie?! 

17. Hierdie vrugte toon jou egter die vrugte van jou dade van jou hart en sodoende ook werklik die tevredenheid van die Heer daarmee; en so het jy hier voor oë wat ek jou nou net in die ander saal voorgesê het, naamlik die tevredenheid van die Heer. 

18. Sien, dit skuil daar agter hierdie verskyning; en laat ons nou dan ook aan die voorbereide tafel plaasneem en ons versterk in die naam van die Heer. Amen."

Die groot maaltyd. Die stryd tussen die te laat gekome armes en die dienare voor die deur van die saal. Die halfnaakte arme as die Heer Self

249 En so begeef dan die hele geselskap wat Henog gevolg het, hulle na die tafel wat reeds met allerlei vrugte belaai was.

2. Almal dank die Heer vurig in hulle harte vir so `n barmhartigheid en smeek Hom ook dat Hy verder en altyd met Sy verhewe seën en barmhartigheid by hulle sal bly en hulle sal beskerm teen elke geestelike en liggaamlike kwaad.

3. Na hierdie innige, intense bede, seën Henog die spys en die drank in die Naam van die Heer en sê daarop: "Nou dan, liewe broers en liewe susters, laat ons welgemoed ons liggame versterk en eet en drink in die Naam van die Heer!"

4. En almal neem van die vrugte, wat egter nié op die hooftafel verander was nie; maar Lameg het eerder `n groot eetlus vir die edel vrugte gehad. 

5. Henog sê egter vir hom: "Broer Lameg, die Heer het baie diere geskape, wat slegs bestaan om dag en nag te vreet; maar ons mense het Hy nie die lewe gegee om maar net te eet nie, maar om ons in die gees te vervolmaak en ons moet daarom maar net met mate eet, vanweë die daartoe noodsaaklike liggaamlike lewe, maar nie om maar net in hierdie skynlewe, as dit kan, die beste en edelste vrugte van die aarde sonder doel en sonder maat te eet nie!

6. Verlang daarom nie na die edel vrugte, wat die tafels van jou gaste versier nie, maar bly dankbaar by wat die Heer vir ons toebedeel het!"

7. Deur hierdie woorde was Lameg volkome tevrede met wat daar op sy tafel gestaan het, en hy laat dit heel goed smaak vir hom.

8. Maar toe elkeen so eg vrolik en opgewek eet en drink, ontstaan daar voor die deur van die troonsaal `n woordestryd, wat dreig om steeds heftiger te word.

9. Lameg staan dadelik op om te kyk wat daar aan die gang was.

10. Toe hy by die deur kom, sien hy enkele armes daar aan wie die toegang geweier word deur enkele stewige bediendes van Lameg, omdat hulle te laat gekom het en dit nou nie gepas was om die saal binne te gaan nie, omdat die hoë geselskap hulle alreeds daar bevind het. 

11. Maar toe Lameg die onbetaamlikheid van die kant van sy bediendes sien, word hy byna kwaad en sê vir die dienare: "O julle vreeslike slangegebroedsel! Dank God die Heer, dat Hy nou my geregtelike toorn in toom hou! Waarlik, anders sou daar vir hierdie daad, die diepste van al my gevangenisse julle lewenslange deel geword het!

12. As julle my dienare is, wag dan op my bevel, en handel daarvolgens soos julle hoofman Brudal dit doen; maar elke eiemagtigheid moet ver van julle bly!

13. God is nou my en julle enige God, maar Hy het julle beslis nie opgedra om die armes van my af weg te hou nie. Daarom het julle blind en eiemagtig gehandel!

14. Ek sê nou vir julle vir die laaste keer, dit is julle laaste eiemagtige optrede! Doen julle nou net weer so-iets, dan sal julle naak na die mees verlate woestyn verstoot word deur my!

15. En gaan nou na julle huise en berou julle daad, sodat God dit julle mag vergewe! -

16. Julle, my arme broers, kom saam met my en versterk julle in die saal met spys en drank!" 

17. Maar een van die tien armes sien daar baie deerniswekkend uit, want hy was byna halfnaak, en hom het die bediendes die toegang ook die meeste geweier.

18. Maar toe Lameg hom sien, word hy tot trane beweeg en sê vir hom: "O my arme broer, kom hier in my arms! Jy het slegs deur my toedoen arm geword! Waarlik, aan my sy sal jy deur die barmhartigheid van die Heer die rykste word! Kom dus saam met my na my tafel!"

19. Maar die arme sê vir Lameg: "O goeie koning, ek wil jou volg; maar laat die bediendes wat my wou mishandel het, nie in ongenade val nie, maar vergeef hulle geheel en al, soos wat ek hulle ook van ganser harte vergewe het!"

20. Hierdie woorde van die arme man breek Lameg se hart heeltemal, sodat hy ween; hy stuur ook dadelik `n ander dienaar om aan die harde dienare hulle vryheid te verkondig. Lameg gaan egter met sy arme gas die saal in en gee hom sy plek. 

21. Nou kom die hardvogtige bediendes, wat sagter geword het, ook en val dankbaar voor Lameg neer. En Lameg strek sy hande uit en help hulle opstaan en begroet hulle as broers. 

22. Die arme staan egter op, tot trane toe geroer, omarm vir Lameg en sê vir hom:

23. "Lameg, nou het die ewige lewe jou omvat, en Ek, jou God en jou Heer, wil nie net vir jou `n Vader nie, maar ook `n ware Broer wees! En so sal Ek hierdie aarde vir ewig bewoon!" 

24. Nou herken almal die Heer in die arm Broer.

Henog en die Heer as `n Arme. Oor die wese van die almagtige Godheid en oor die armoede van die Vader

250 Hierdie woorde van die Arme dring soos duisend bliksemstrale deur die harte van alle aanwesiges. Selfs Henog was nie voorberei op hierdie verskyning van die Heer nie, waarom hy ook reeds vooraf aan Lameg uit die wonderbaarlike fenomeen van die vrugte die tevredenheid van die Heer verseker het.

2. Daarom wend Henog hom dan ook self tot die Arme en sê vir Hom: "As ek dit aan my hart vra, dan sê dit heimlik vir my: 'U is die Een!', - maar wanneer ek dan vanuit die diepte van my hart in die oog van die gees kyk, dan is ek nie in staat om daar te ontdek, hoe die almagtige, heilige Vader, God, die Skepper van alle dinge, ook `n Arme kan wees nie! - Daarom versoek ek U om één woord daaroor te spreek, sodat Ek U kan herken!"

3. Maar die Arme kyk Henog slegs aan; en toe Henog die oë van die Arme sien, spoed hy na Hom toe en sê: "Ja, ja, U is die Een! Goeie Vader, U is werklik Hy; want so `n sagtheid, so `n sagmoedigheid, so `n liefde, so `n trou en nogtans so `n goddelike verhewenheid straal uit geen menslike oog nie!"

4. Eers na hierdie uitroep begin die Vader in die gedaante van die Arme die volgende woorde tot ons geselskap te rig en sê, asof Hy tot Henog spreek:

5. "Henog, en ook jy, Lameg, luister! Wat die Arme vir julle sê, bewaar dit diep in julle hart! Wanneer `n arme by julle kom en julle neem hom op in My Naam, dan het julle My opgeneem.

6. Julle sê: 'Hoe is dit moontlik? Aan U, o God, is tog immers alleen die verhewene, die magtige, die kragtige verwant!'

7. Maar Ek sê: Waarlik, waarlik, jy kan My nie in My verhewenheid nóg in My mag of krag in ewigheid ooit ken nie, maar wel in My erbarming en waaragtige vaderliefde!

8. Die liefde trek egter alles na haar toe en wil alles in `n noue kring om haar heen versamel! En sien, dit doen die Vader!

9. Maar wanneer jy alles aan My goddelikheid wil meet, dan hou jy nie aan die Vader nie, maar wil jy slegs die Godheid benader, wat in Sy wese oneindig is, daardeur verstrooi jy jouself en ten slotte dood jy jouself.

10. Begryp nou verder die diepte van God se Gees! - Jy is `n geskape mens; as sodanig bestaan jy uit `n liggaam en uit `n lewende siel, waarin die gees van die liefde woon.

11. Jou liggaam is uit die Godheid; sy wet is `n onveranderlik moet, dit wil dus sê: So is dit en nie anders nie! Jy kan doen wat jy wil, maar jy kan die vorm nie verander nie!

12. Maar omdat jou liggaam `n werk is van die onveranderlike goddelike mag, dus bestaan uit die almagtige ‘moet’ vanuit God, is dit ook sterflik en kan dit vernietig word.

13. Nou vra jy: 'Hoe is dit moontlik?' Sien, omdat in God die eindelose vryheid heers en Hy dus nooit `n dwang kan uitoefen nie!

14. Was God alleen God, dan sou daar ewig niks geskape gewees het nie, maar sou alles nog `n alleen vir Hom sigbare oneindige gedagte gewees het, - maar geen enkele wese sou hom in die vrye bestaan in God kon verheug nie!

15. God is egter nie alleen God in en vanuit Homself nie, maar Hy is God vanuit die liefde in Homself.

16. God kom voort uit Sy liefde, en die oneindigheid is Sy wese; maar hierdie wese keer altyd weer in Sy liefde terug en voed Hom daar met die oneindige krag en mag.

17. Luister nou verder: Jou siel is verwek deur die Vader, wat die Liefde in God is. 

18. Soos wat hierdie Liefde egter die eintlike oorsaaklike wese is in God, is ook jou siel sodoende `n fundamentele wese van jou bestaan en `n houer ter opname van die ewige lewe, en alles in haar kan in die ewige lewe omgesit word, ook die liggaam, wat `n werk of `n tempel is van God se Gees deur die goddelike ‘moet’. 

19. Nou vra jy: 'Waarom deur `n ‘moet’?' Sien, solank as wat jy `n klip in jou hand hou, bevind hy hom onder jou vrye gesag, en jy kan daarmee doen wat jy wil!

20. Maar as jy die klip eenmaal weggeslinger het, dan het jy hom weliswaar van jou willekeur losgemaak, maar tog moet die klip in die rigting vlieg, wat jy hom met die mag van jou hand gegee het, en jy is dan nie meer in staat om die vrygeworde klip in sy vlug te rig nie.

21. Maar as die klip weer terugval, omdat hy self geen krag het nie, kan jy hom weer rig na jou willekeur.

22. Wie nou ore het, hoor! Sien, die Vader het as die oneindig groot Liefde in God of in Sy uitwerking alles van Hom weggegee!

23. Deur die groot werpkrag van Sy oneindige mag het Hy met al Sy eindelose groot gedagtes alle oneindighede ewig gevul. Hy hou niks vir Homself nie, maar alles wat Hy het, gee Hy weg.

24. Dus op Homself is die Vader arm, en die armoede is nou Sy Liefde; maar Sy rykdom is nou die vrye liefde en Sy enige ewige lewe, waarin alleen alle mag en krag is.

25. Hierdie armoede is egter die grootste saligheid van die Vader, deurdat Hy nou alles weer na Hom toe sien terugkom en Hy alles weer, eindeloos vervolmaak, in Sy liefde kan omvou. 

26. Sien, - son, maan en alle sterre, kortom alles wat jy sien en kan vas vat, kom derhalwe ooreen met My Godheid of mag! My ‘moet’ bind dit.

27. Maar dit kan nie bly soos dit is nie; want alles is daar vanweë die Vader, sodat Hy Hom ewig, ewig kan verryk, omdat Hy vanuit Homself `n tydlank arm wil wees.

28. Word julle dan ook vanuit julleself My getroue ewebeeld. Wees My waaragtige kinders! Gee, soos Ek, alles weg, maak julle liefde vry en julle lewe vanuit My, dan sal julle met My vir ewig, ewig ryk word! Word arm, sodat julle ryk kan word! Amen."

Henog se ontroering oor die vrywillige armoede van die Vader. Die openbaring van die Heer oor die grootte van Sy vaderliefde vir Sy kinders. Aanduiding oor die menswording en die offerdood van die Heer

251 Toe Henog en al die ander dit van die Vader, in die gedaante van die Arme, gehoor het, val hulle almal aan Sy voete, aanbid Hom en loof Sy oneindige goedheid en sulke oneindige liefde.

2. En Henog sê vol geestesvervoering: "O heilige Vader! Baie jare hou my armsalige siel haar besig met U en vind in haarself, dat U die ewige, allersuiwerste en oneindige liefde is.

3. Deur my gevoel het ek al geleer om te vra om slegs met al my liefde aan U, o heilige Vader, te hang en het U uit daardie gevoel geleer ken as die enige ware, oneindig goeie Vader en geen ander leer was in staat om my op ander idees en voorstellings oor U te bring nie, - kortom, ek herken in U vir die eerste keer die eindelose goeie Vader ten volle in my hart! 

4. Toe die eindelose hemelse barmhartigheidsgeluk ons op die hoogte getref het, deurdat U ons besoek het, en ons aller deel geword het, het ek dan ook die vroeëre leer van my hart op die heerlikste wyse volkome bevestig gevind. 

5. Maar by dit alles sou ek tog nooit gedurf het om ook maar van ver af `n soortgelyke voorstelling oor U te hê nie!

6. Nou staan ek hier as heeltemal vernietig voor U, o heilige Vader, wat Homself arm noem, ja nie alleen noem nie, maar ook waarlik arm wil wees om ons almal, soos die miljoene en nog eens miljoene wat volgens U heilige wil na ons sal volg, as `n teruggekeerde barmhartigheidstraal, wat eens van U uitgegaan het, weer deur U liefde en erbarming eindeloos verheerlik in U op te neem om dan vir ons almal `n sigbare, almagtige, mees heilige Vader te wees!

7. O heilige, onuitspreeklik liefdevolle Vader van ons almal! Waarlik, waarlik, hierdie onthulling is te onnoembaar groot en gewyd verhewe vir `n sterflike mens!

8. Gewyd, gewyd, gewyd is U, o Vader, en hemel, son, maan, sterre en hierdie aarde is vervul van U oneindige eer!

9. Daarom wil ek U in my hart vurig loof, prys en liefhê bo alles, alles, alles!

10. O eindeloos goeie Vader! As dit tog vir my moontlik was om U weer ryk te maak, om aan U alles terug te bring wat U eindelose liefde ons almal so ryklik, ja in so `n eindelose oorvloed gegee het, - hoe `n saligheid sou dit tog nie vir my wees nie!"

11. Hier omarm die Vader vir Henog en spreek: "My geliefde Henog, maak jou geen onnodige sorg nie! Sien, as Ek dit daarom wou doen, om al die weg geskenkte weer te wil besit, dan sou Ek dit immers ook weer kan neem; want Ek alleen het immers die mag en die krag daartoe, omdat daar buite My immers geen ander mag, nóg `n ander krag is nie!

12. Maar Ek sê vir jou: Al sou jy ook in staat wees om My sonne, mane en al die tallose aardplanete in die eindelose ruimte te gee, dan sou so iets vir My eindeloos veel minder wees, as wanneer jy My bo alles liefhet soos `n ware seun sy enige ware Vader.

13. Want sien, dit is die allerhoogste, dat Ek vir julle `n ware Vader is en julle My waaragtige kinders is.

14. Waarlik, waarlik, Ek sal, ter wille van één kind, miljarde sonne en wêrelde van allerlei soorte opoffer, as Ek hom op geen ander manier weer by My sou kon terugkry nie!

15. Ja, luister, My Henog, Ek wil jou nog veel meer sê as dit wat Ek jou nou gesê het!

16. Sien, jy weet dat Ek alleen die lewe, onverdeeld as My liefde, in My agtergehou het, terwyl Ek verder alles weggegee het! Hierdie ewige enige lewe is Ek Self; buite My is alles dood, en het niks `n lewe nie as slegs vanuit My nie!

17. Wanneer dit daaroor sou gaan, dat `n kind slegs te redde sou wees as Ek My enige ewige lewe daarvoor sou moet opgee, dan sou Ek dit ook eerder gee, as om maar een van My kinders te verloor! - Henog, kan jy hierdie liefde begryp?" 

18. Maar Henog en al die ander val voor die Vader neer, en ween van oorgrote liefde, en niemand was in staat om ook maar `n woord oor sy lippe te bring nie.

19. Die Vader sê egter: "O kindertjies, julle goeie Vader het dit nou gesê, sodat julle van Sy liefde kan bewus word! En Hy het dit nie verniet gesê nie, want wat Hy gesê het, sal Hy ook eendag volbring word deur Sy vleesgeworde woord in die groot tyd van die tye.

20. Ja, Ek sal `n Seun verwek, en Ek sal hierdie Seun al My lewe gee, en Ek sal in die Seun wees, en die Seun sal in My wees, en die Vader en die Seun sal dan ewig volkome één wees! Amen."

Henog se bedenkinge oor die offerdood van die Heer. Die groot onthulling van die Heer oor die wese van God se liefde, lewe, lig en wysheid. Oor die God-mens Jesus as vleesgeworde Woord van God

252 Na hierdie woorde kom Henog weer tot homself, sien met `n weemoedige ernstige blik in homself en na die Vader en bly toe `n rukkie as heeltemal verlore staan. Maar ten slotte kom hy tog weer tot homself en rig die volgende woorde tot die Vader:

2. "O heilige, eindelose liefdevolle Vader! Te grensloos verhewe en misterieus klink U laaste heilige woorde! Wie behalwe U is in staat om die betekenis daarvan in sy gees te begryp?

3. Wanneer U, wat vir U nie onmoontlik is, afstand sou doen van die lewe en Uself sou wil laat dood deur daarvoor bestemde skepsels, sal dan nie dadelik alles in die gehele oneindige ruimte oombliklik gedood word nie?

4. Want alles wat leef, leef tog immers maar net `n lewe vanuit U, dus U lewe; maar welke lewe sou dit dan wel lewe, indien U, die oerbron van die lewe, dood sou gaan?!

5. O heilige Vader, lê dit vir ons uit, en laat `n magtige lig tot ons kom, want anders het U ons met hierdie woorde immers die onvermydelike ewige vernietiging van alle dinge en al wat is aangekondig!"

6. Hier staan die Vader op en sê vir Henog: "Aan jou, My Henog, sal dit gegee word om die groot geheim van My ryk te verneem en te deurgrond, maar buiten jou niemand anders nie!

7. En verseël dan ook hierdie woorde in jou, wat Ek jou nou sal sê; want alleen jy en niemand anders sal tot aan die groot tyd van die tye die sin daarvan begryp nie, - die wêreld sal egter tot aan die einde met blindheid geslaan wees.

8. Luister dus: Liefde en lewe is één en tog is hulle daar twee: liefde is die grondslag en lewe die werking. So is ook lig en wysheid één en tog is dit daar wederom twee: die lig die oorsaak en die wysheid die uitwerking.

9. Maar uit liefde en lewe kom nog `n derde voort, en dit is die daadkrag, wat egter die magtige Gees is. En uit lig en wysheid spruit ook `n derde voort, en dit is die orde, waaruit die vorm van alle dinge ontstaan, en wat die einddoel bepaal.

10. En uit die liefde en die lewe en uit die lig en die wysheid kom die Gees van alle Gewydheid voort, en die is die Woord uit God se mond.

11. Hierdie Woord is wesenlik en is die oorsprong waaruit alle dinge vanuit hulle oerwese geskape is.

12. As jy nou die wese van die liefde en van die lewe beskou en die uit beide voortspruitende daadkrag en jy beskou die wese van die lig en van die wysheid en die uit beide voortkomende orde en as jy ten slotte nog beskou die uit al die genoemde voortkomende gewydheid of die wese van die ewige woord uit God se mond, dan het jy sewe geeste, wat almal voortkom uit die liefde, en die liefde self is die eerste vanuit haarself uitgaande gees en die ander ses kom tegelykertyd uit die liefde voort en is tog van ewigheid één met haar.

13. Maar liefde en lewe kan geskei word, en dan lyk die liefde soos `n klomp ys, waarin geen warmte is nie, en die lewe op sigself word `n dowwe vuur, wat verwoes en daarin `n draaglike versagting soek.

14. So kan ook lig en wysheid geskei word; die lig is dan in die vernietigende vuur as dood, en die wysheid word tot nag, tot waan, tot valsheid en tot leuen.

15. So kan ook die uit die liefde en die lewe en uit die lig en die wysheid voortspruitende woord wesenlik geskei word.

16. Dat dit moontlik is laat die hele skepping jou sien, en in die skepping kan jy alle hiervoor genoemde skeidings sien; hulle is almal vanuit My bewerkstellig, en hulle grond is Ek, en die einddoel van dit alles is: Die lewensproef oftewel die voortdurende oefening en versterking van die ewige lewe.

17. En sien, ondanks al hierdie skeidings bestaan Ek tog ongedeeld in die volle besit van al My geeste.

18. So sal dit ook wees in die groot tyd van die tye, as die ewige Woord as die wesenlike oorspring van alle dinge in Homself vlees word, waarin die hele volheid van My wese sal woon.

19. Die wêreld sal die vlees dood; maar God se volheid wat in die vlees woon, dus die ewige liefde, sal vanuit Homself die vlees spoedig weer tot lewe bring , en dan sal die volheid van God ewig woon in Sy vleesgeworde woord as `n mens teenoor Sy skepsels, en hulle sal Hom sien en met Hom spreek soos met `n egte broer.

20. Hierdie Elohimmens sal julle eers almal die ware, ewige lewe bring; tot dan egter sal julle slegs `n lewe lei wat van My liefde afgeskei is.

21. Sien, dit is die sin van My woorde; begryp dit, maar verder niemand behalwe jy, en die wêreld nie tot aan die einde nie! Amen.

22. En laat elkeen nou eet en drink! Amen."

Die twyfel en opvattings van verskillende gaste omtrent die geheimsinnige Arme

253 Na hierdie woorde van die Vader gaan almal vol eerbied aan tafel sit en eet en drink. Maar aan tafel durf niemand iets sê nie; want die eindelose wysheid van die Vader, wat Hy voor Henog uitgespreek het, het elkeen die moed daartoe ontneem.

2. Maar onder die orige gaste word heelwat gesprekke gevoer. Sommiges kon die verandering by Lameg nie begryp nie en bespreek hierdie verskynsel onder mekaar; hulle kon egter nie veel sin daaroor sê nie, want hulle wis in die algemeen heeltemal nie wat daar in hierdie kort tydjie alles met Lameg gebeur het nie.

3. Diegene wat hulle in die onmiddellike nabyheid van ons vername geselskap bevind het, merk die Arme en Sy groot wysheid op en hulle wis ewemin wat hulle van Hom moes dink.

4. Sommige sê saggies: "Dit moet `n siener wees!"

5. Ander sê weer: "Dit is tog sekerlik `n slangebesweerder; want so lyk diegene wie die slange en adders gehoorsaam!"

6. En weer ander merk daarenteen op: "As dit so iemand was, dan sou hy tog `n towerstaf moet hê en ook geheime tekens! Ons meen daarom dat hy `n wyse sterrewiggelaar is. Daarvoor spreek veral ook die feit dat hy deur almal `n 'vader' genoem word; met so `n benaming eer mens immers gewoonlik `n soortgelyke wyse!"

7. Weer iemand anders voer daarteen aan: "Dit is ek heeltemal nie met julle eens nie! Ek kan my nouliks vergis; want ek sien skerp en durf daarom heel stellig te beweer, dat juis hierdie Arme niemand anders is as die nou verklede wonderlike Man, wat hom vandag omstreeks die midde van die dag aan die sy van die wyse grysaard van die hoogte bevind het, toe Lameg die plaat met die Naam van die God van Farak die tempel ingedra het. Sy trekke is op een haar na dieselfde; jy sien dit net byna nie meer deur die buitengewone skamele kleding nie."

8. Iemand anders vind dit ook; alleen begryp hy nie waarom so `n wonderlike man hom so sou verklee het, omdat daar tog geen rede daarvoor te vinde was nie.

9. Nog `n ander merk op: "As hy Die Een is wat my ook so lyk om te wees, - dan moet hy hom alleen ter wille van die verrassing so geklee het! Want Lameg het hom buitengewoon lief en hy skyn hom in die tempel heimlik uit die voete te gemaak het, soos ek in die verbygaan verneem het want daar skyn daarna `n ware opstand te gewees het; om nou Lameg en die ander des te meer te verras, het hy hom so verklee!"

10. Maar `n ander bring weer in: "Dit sou vir almal korrek kan wees; maar ek kan nog steeds nie begryp waarom hulle, wat veel ouer is as hy, hom dan voordurend 'vader' noem nie! Want `n onderskeiding kan dit tog nie wees nie, omdat hy `n wyse is; want dan moes die ander wyses van die hoogte ook hierdie erenaam gedra het! Dit sou gewoon sy naam moet wees, - anders sou ek dit waaragtig nie kan verklaar nie!"

11. Maar een van hulle, wat hom die naaste aan die spreker bevind, sê vir hom: "Dit sou vir almal korrek kan wees wat jy dink; maar ek het daarby één omstandigheid opgemerk, en dit is van buitengewone belang! Het jy dan nie `n rukkie gelede gesien hoe die hele verhewe geselskap voor hom neergeval het en geween het en hom letterlik aanbid het nie?! 

12. As hy maar net `n groot wyse sou wees, soos byvoorbeeld die groot leraar Farak eens was, en soos die groot wyses uit die hoogte, wat selfs wonders kan doen, - dan sou hulle en ook Lameg nie so-iets gedoen het nie!

13. Daar moet dus iets buitengewoon met hierdie man aan die gang wees! Maar om daaragter te kom waaruit dit sou kan bestaan, sal vir ons twee, soos vir elkeen van ons, wel seldsaam moeilik word!

14. Laat ons daarom maar mooi stil en rustig wees en ons nie met dinge bemoei waarvan ons geen kennis het nie; maar laat ons daarvoor in die plek liewer na die vrugte gryp! Begryp julle my?!"

Die wantroue van die arm gaste ten opsigte van Lameg. Die goeie raad van die Heer en Lameg se broederlike woorde aan die arm gaste

254 En toe almal voldoende geëet het, staan hulle van hulle plek af op en dank die Heer vir die wonderlike en baie goedsmakende maal.

2. En alle genooides, deels armes en deels voormalige gevangenes, doen netso.

3. Al hierdie gaste dank ook die God van Farak; want hulle wis nie dat die heilige Gewer Homself in hulle midde bevind nie.

4. Eers nadat hulle aan die God van Farak hulle innerlike dank gebring het, gaan elkeen na Lameg, lê hulle hande kruiselings oor hulle bors en bring daarmee ook hulle dank aan hom vir sy groot goedheid.

5. Maar Lameg wend hom tot die dankendes, wys hulle dank af en dui die arm gaste met sy blik aan, dat hulle die arm man moes dank en voeg ietwat nederig as `n goedmoedige uitleg daaraan toe: "Nie ek nie, maar Hy is die ware Gewer van al hierdie en nog tallose ander goeie gawes!"

6. Die arm gaste kyk mekaar verbaas aan en vra mekaar, heeltemal verbluf heimlik af: "Wat wil die verhewe koning Lameg daarmee aandui? Die arm gas, wat net soos ons, tog self niks het nie, moet ons dank?! - Die koning het van oudsher al die vreemdste idees en dit is seker ook weer so `n inval van hom! Wie weet, laat hy ons almal vandag nog kook en braai! Laat ons daarom maar sien dat ons so vinnig as moontlik uit sy al te gevaarlike nabyheid kom!"

7. Maar Lameg hoor daardie gefluister en gryp dadelik die hand van so `n wantrouige en vra hom ietwat bars, op sy ou manier: "Beklaenswaardige vriend, waarom dink jy nog sleg van my?"

8. Die vraag bring by die arm gas so `n angs teweeg, dat hy byna voor Lameg op die grond val.

9. Maar daardeur skrik ook Lameg so erg, dat hy nie wis wat om te doen nie; hy haas hom daarom na die Vader en vertel dit aan Hom.

10. Die Vader sê egter vir Lameg: "Sien, jy moet dus in die vervolg nie sonder My op die weg gaan nie as jy van nut wil wees vir die wêreld!

11. Die volk weet nog nie dat jy nou geen koning meer is nie, maar dat jy deur My en vanuit My enkel `n leidinggewende owerpriester van die volk geword het; die volk vertrou jou daarom ook nog nie, omdat hulle in jou nog die vreeslike tiran voor hulle sien.

12. Bestyg daarom jou troon en verklaar uit My Naam aan die volk wat jy nou is en wat jy met die volk voor het en dan sal alles in orde kom! Gaan daarom heen en voer met weinige woorde uit wat Ek jou aangeraai het!"

13. Maar Lameg vra aan die Vader of dit nou wel gepas was om die troon te bestyg, omdat die heilige Naam tog voorheen daarop was.

14. Die Vader sê egter vir Lameg: "Hoe het jy nou tog so dom geword?! Kyk, met My praat jy, maar vir die troon het jy vrees omdat My Naam, deur jouself opgeteken, `n tydjie daarop gerus het?! Sê My, wat tel dan meer: Ek of My Naam?!

15. Maar as jy uit suiwer eerbied vir My Naam nie op die troon wil gaan staan om van daar uit te verkondig wat jou bestemming is nie, wat van My uitgaan en deur my voorgeskrewe is, gaan dan op hierdie stoel staan om dit te verkondig; want Ek wil geen dwang vir jou oplê nie!"

16. Dit laat Lameg hom geen tweemaal sê nie, hy gaan op die stoel staan en predik vandaar tot die volk en vertel heel vriendelik wat daar alles met hom gebeur het en wat hy nou vir hulle geword het, en dat hy voortaan ook onveranderlik sou bly.

17. Toe die arm volk dit hoor, begin hulle plotseling te juig en elke tong loof en prys die God van Farak.

18. Toe Lameg weer van sy stoel afstap, wys die Vader hom daarop dat hy nou op die stoel gestaan het waarop Hy as heilige, almagtige God Self gesit het.

19. Lameg val voor Hom neer en bid Hom om vergewing.

20. Maar die Vader hef hom orent en sê: "My geliefde Lameg! Ek het jou nie daarop gewys om jou te sê dat jy voor My sou gesondig het nie, maar alleen, dat jy jou troon vir soortgelyke doeleindes kan gebruik, ook al het die plaat daarop gelê.  

21. Ek sê vir jou: Slegs op die hart is My oog gerig! Al die ander het vir My geen waarde nie, want Ek is die liefde Self en wil daarom niks anders as liefde hê nie.

22. Neem nou plaas op jou troon en maak My met goed gekose woorde aan die volk bekend, sodat hulle nie meer oor My hoef te fluister en te gis nie, maar volledig te hore kry wie hulle in hulle midde het! Amen."

Lameg se troonrede oor die sigbare aanwesigheid van die heilige Vader in die gedaante van die arm Man. Die dreigende woorde van die twyfelaars onder die gaste. Die ernstige woorde van die Heer tot die twyfelaars

255 En sonder verdere oorwegings bestyg Lameg nou die troon en verkondig in `n duidelike toespraak dat die heilige, allerliefdevolste, ewige Vader aanwesig was in die arm Man.

2. Toe alle arm en voorheen gevange gaste dit uit Lameg se mond gehoor het, asook dat die bou van die tempel deur hierdie mees heilige Vader opgedra was en waarlik op wonderbaarlike wyse gebou was, val die armes neer en aanbid Hom.

3. Maar die gevangenes sê onder mekaar: "Vir my is dit onbegryplik hoe die almagtige God, wat met Sy almag hemel en aarde omvat, aan wie son, maan en alle sterre gehoorsaam en die winde, die wolke, die weerlig en alle groot waters, so `n armsalige mens kan wees! 

4. Dit is verseker weer een van Lameg se heimlike gevegte teen die wind! Hy het ingesien dat hy nie in staat was om iets met geweld te bereik by die groot bergbewoners nie en so was daar niks anders as om hulle voorwaardes aan te neem of vir die onmoontlike weerstand te bied.

5. Daarom moes hy ook ten eerste sy belaglike godheid laat vaar, en ten tweede ook sy koningskap; om tog nog oor ons te kan heers wis hy op sluwe wyse, met die vriendelike hulp van die magtige en wyse bergbewoners, `n vir ons sigbare godheid te skep, wat hy voor ons oë tot `n heeltemal regmatige alleenheerser moet salf.

6. O Lameg, so wys soos jy is, is ons ook! As jy die siendes wil verblind, moet jy dit anders aanpak; want op hierdie manier gaan dit in geen geval gebeur nie!

7. Ons sal na die arme gaan en hom eers ernstig vra hoe dit is met sy godheid en dan sal dit dadelik duidelik word wat daar alles agter Lameg se windgevegte skuil!

8. O wee, Lameg, as jou arm nie is wat jy ons voorhou nie! Dan sal ons jou die vuur na aan die hakskene lê!"

9. Nou begewe sommiges van die teenstanders hulle na die Arme, en hulle woordvoerder open sy mond en stel die volgende vraag aan die arm Man:

10. "Luister, jy origens redelik en eerlik uitsiende arm man! Is jy werklik wat die sluwe Lameg op sy troon oor jou verklaar het?

11. Maar dink goed na voordat jy praat, want as ons merk dat jy één lyn trek met Lameg, dan sal dit jou baie duur te staan kom!

12. Farak het die ware God verkondig en sy heilige leer het behoue gebly tot by Lameg se broers. Hy het hulle daarom buite in die struikgewas neergeslaan waar die groot plasse, modderpoele en moerasse is, omdat hy self `n god en `n meester wou wees. Wie weet wat die sluwe vos nou van plan is om te doen! 

13. Sê ons daarom die volle waarheid, anders sal dit met jou sleg gaan en Lameg nie beter as met jou nie!"

14. Na hierdie versoek verhef die Heer Hom en sê vir die brutales: "Waarom vra julle dit aan My? Lameg het dit immers aan julle gesê? Maar as julle twyfel, waarom win julle dan geen raad in by diegene wat hierdie woorde oor My uitgespreek het nie?

15. En waarom kan die armes wel glo wat Lameg sê en julle nie? Sal julle dit glo as Ek nou die uitspraak van Lameg vir julle sou beaam? 

16. Julle is nog te boosaardig, en daarom kan julle dit nie glo nie!

17. Lameg het sy heerserstaf vir altyd neergelê, toe hy My herken het en het in die plek daarvoor, die herderstaf aangeneem wat aan hom deur My aangereik was; maar julle sou julle nou self die heerserstaf wil toe-eien en Lameg in die vlamme dryf!

18. Daarom is julle ook vol arglis en nie in staat om My te herken nie!

19. Maar Ek sal julle nie sê wie Ek is nie; gaan daarvoor na Lameg en twis met hom oor My!

20. Waarlik, julle sal die Vader nie herken alvorens Hy sal vertrek nie! En gaan nou, as julle nie wil sterf nie! Amen."

21. Hierop begin die skreeuers hulle agter die ore te krap en gaan na die troon van Lameg. Maar toe hulle daar aankom, word hulle so benoud en verward, dat geeneen van hulle geweet het wat hy moes sê nie; want die woorde van die Arme het by hulle deur murg en been gegaan.

Lameg in gesprek met die twyfelaars oor die goddelikheid van die arm Man. Die eensydige godsbegrip van die twyfelaars

256 Lameg merk wel dat hierdie voormalige vyande van hom, wat hy om die rede in die gevangenes laat smag het, iets van hom wou hê, maar dat geeneen van hulle hom hulle verlange durf voorlê nie. Daarom vra hy hulle: "Wat soek julle, wat wil julle hê, of het julle iets verloor?"

2. Eindelik skep een van hulle moed en spreek: "Hoor my aan, o strenge koning Lameg! Met ons almal gaan dit hier sleg, - nie wat ons liggaam betref nie, maar wat ons begrip betref!

3. Sien, jy het `n rukkie gelede in jou goeie toespraak uiteengesit, dat die Arme daar die waaragtige, enige God en Skepper van hemel en aarde is, dus dieselfde God en Skepper wat ons almal nog deur jou broers leer ken het, soos wat Farak Hom eens verkondig het!  

4. Maar dit kan ons nie insien nie, nie begryp en dus ook nie glo nie! Want Farak het die volk `n oneindige God geleer ken, wat hemel en aarde met Sy regterhand omvat en met Sy linkerhand daarheen reik, waar Sy wese Hom eindeloos uitstrek.  

5. Hy het verder geleer: God is een gees en is as sodanig as `n ewige, oneindige gedagte alomteenwoordig. Geen enkele geskape wese kan Hom ooit aanskou nie, omdat hy oneindig is.

6. Verder het die groot leraar onderrig: God is, vanweë Sy oneindigheid, ook onuitspreeklik heilig; daarom kan niks Hom nader nie, en Hy woon in die ewige ontoeganklike lig, wat wil sê dat alleen Hy Homself kan sien. 

7. Wanneer jy nou hierdie goddelike leer van Farak op die arm man betrek, wat volgens jou vroeëre woorde hierdie mees verhewe God van Farak moet wees, hoe sien Hy dan daaruit?!

8. Dan sou ons, jou bevryde gevangenes, nog meer na `n God lyk as die arme daar, wat op sigself wel `n eerlike en wyse mens skyn te wees, vir wie ons dan ook geen enkele beswaar het nie!

9. Maar of hy is te bekla of jy, streng koning! Hy, as hy hom werklik sou inbeeld om die almagtige God te wees, en jy en almal met jou, as julle dit werklik sou glo!

10. Ons sou jou daarom wil vra, as jy dit wil, om ons `n nadere verklaring daaroor te gee!" 

11. En nadat Lameg dit gehoor het, kom hy van sy troon af, gryp die hand van die spreker, kyk hom vriendelik aan en sê vervolgens vir hom:

12. "Luister, broer en vriend, jou opvattings oor God, volgens die leer van Farak, wat my ook nog baie goed in die geheue lê, is volledig `n God waardig; want die opvattings is suiwer geestelik en laat alom die eindeloos verhewe God sien.

13. Maar wanneer ek jou in die struktuur van jou denkbeelde sou vra: As God sonder twyfel presies so is soos Farak Hom beskryf het, hoe kan die skep van eindige, hoogs onaansienlike wesens dan ook maar enigsins aan Hom toegeskryf word? Hoe die skepping van `n bromvlieg, hoe die van `n muggie en die van `n bladluis? 

14. Hoe kon die oneindige God Hom met sulke ontsettend begrensde, onbeduidende kleinighede inlaat?

15. Ja, is dit selfs nie stuitend om te dink, as ons moet aanneem, dat die oneindig verhewe God van Farak, ons mense so onvolmaak gevorm het en as oneindige Skepper sulke groot tekortkominge in Sy skepping laat bestaan het?!

16. Waarom moet dit op aarde nou eers nag en dan weer dag wees? Is die nag nie in teenspraak met die ewige lig in God nie?! Het Hy dan by die skepping materiaal kort gekom vir `n tweede son, wat `n einde kon gemaak het aan die nag op aarde?!

17. Ons sien tussen die aarde en die uitspansel `n groot leë ruimte; waarom het die almagtige God van Farak so `n ontsagwekkende skeppingsruimte leeg gelaat?

18. Hoe val so `n leegte te rym met God se eindelose verhewenheid en alomteenwoordigheid? Hoekom ons uitwerpsels vol stank is en nog so baie ander dinge?

19. Dit vra ek jou nou; antwoord my hoe jy dit vind, dan sal ek jou `n deugdelike antwoord op die vraag gee!

20. Jy swyg en is nou geweldig verleë oor `n antwoord; maar die arm Man daar het my gegee om in jou hart te lees en dit sê jy: Wanneer dit ongetwyfeld so is - waar die hele skepping duidelik op wys, - dan is daar of heeltemal geen God nie, en alles is `n eiemagtige werkstuk van `n ding wat gevorm het deur `n toevallige omstandigheid van die een of ander kragtespel, of daar bestaan `n God wat slegs `n ewige toeskouer is van die uitwerking van `n toevallig kragtespel.

21. Sien, sien, wat se vrugte jou kennis van God jou bring! Maar ek sê vir jou: Gaan heen, en val neer voor die arm Man, en vra Hom om barmhartigheid en erbarming, dan sal jy heel spoedig insien hoe dit met God gestel is!

22. Ek kan jou egter nou niks meer sê nie, maar raai jou slegs aan wat jy moet doen. Doen dit so, sodat jy nie ten gronde gaan nie! Word heeltemal vry in God! Amen."

Die Heer in gesprek met die blinde verstandsmense. Deemoedige liefde tot God as die weg tot die lig. Die geestelike leiding en ontwikkeling van die mensdom tot die vrye wil

257 Na hierdie woorde gaan die twyfelaars baie skugter en volledig in die noute gedryf na die arm Man toe, en wel deur Lameg begelei.

2. Toe hulle daar aankom, buig hulle voor die Arme, en die woordvoerder rig die volgende vraag tot Hom en spreek: "As dit my geoorloof is om tot U te spreek soos vir `n mens, gee my dit dan aan en ek sal spreek!"

3. En die Heer spreek: "Ek weet waarom jy nou met My wil praat, dus wat My betref hoef jy jou tong nie aan die werk te sit nie; maar as jy wil praat, praat dan ter wille van jou broers en jouself!"

4. Ons spreker was hoogs verbaas en sê na `n pouse: "Ja, as dit werklik so is, dan kan ek net swyg en jou maar net versoek om lig vir my te gee, om daardeur `n einde te maak aan ons voortdurende twyfel; want aan die lig, ja aan die ware lig het ons almal gebrek! Dit sou jy kan doen as ons jou dringend daarvoor vra!"

5. En die Heer spreek: "Luister, wie sy tong verhef voor die van My, sy tong sal verlam word; wie sy oog meet met die van My, die sal blind word! Wie sy arm ophef teen die van My, sal verdeemoedig word tot op sy laaste druppel bloed; wie sy voete voor die van My wil sit, die sal kreupel word! Wil iemand sy hoof meet met die van My, waarlik, sy harsings sal soos troebel water word en sy skedel tot `n houer vol vuil!

6. Wie egter in alle deemoed sy hart tot die van My sal ophef, sy lewe sal Ek verlig met die helder vlam van sy liefde tot My, en sy wese sal dan so lig word, dat hy in hierdie lig die dood ewig nie sal sien nie!

7. Deur Farak het julle `n ontoeganklike God geleer ken, en sy leer was heeltemal korrek; want toe was die Heer van die hemel en alle aardes vir julle ontoeganklik, omdat `n hiëna julle in die tyd sou beskaam het, wat die liefde betref.

8. Waarlik, daar het net enkele maande verstryk, sedert Ek uit `n vrywillige en groot erbarming julle kinders onder Mehuded en Sihin weggevoer het, omdat daar in hulle `n swak vonkie liefde homself begin afteken het. Sodat hierdie vonkie nie dadelik weer in hierdie diepte vol slyk sou verstik nie, het ek hulle met My regterhand uit die diepte weggeskuif. 

9. En sien, Ek het Sihin die woestyn ingelei en hom daar `n hiëna tot leraar gegee, en Ek laat hom daarna onderrig gee deur `n leeu, toe deur `n beer, deur `n tier en deur `n wolf; want hierdie verskeurende diere het toenmalig meer liefde en medelye gehad as die mens.

10. Maar as dit tot voor enkele maande nog so met die mensehart gesteld was, hoe was dit dan wel honderde jare gelede in die tyd van Farak daar gestel?

11. Jy sê: 'Ons weet dat daar tot by Lameg nooit mensebloed vergiet is nie; dus moes die mense ook beter gewees het!'

12. Ja, sê Ek vir jou, hulle was beter; maar nie as vrye mense nie, maar as geoordeeldes, wat nie anders kon doen of laat, as wat Ek hulle deur My almag toegestaan het nie!

13. Hulle was gedwing om so te handel, en hulle handeling was geen werk van hulle vrye wil nie, maar dit was `n werk van My almag; maar sodat hulle nog behoue sou word, moes hulle God as `n onverbiddelike regter voor die oë van hulle siel aansien.

14. En toe die mense die gebooie van die ewige regter gehou het, uit groot vrees vir Hom, het Ek medelye gekry met die volk, en hulle vrygelaat.

15. En sien, nouliks was hulle, die voormalige gevangenes, uit My mag vrygelaat, - of alle verskeurende diere vlug vir hulle; want hulle sien net giftige slange in die vrygelate mense!

16. Ek het dit ook al sedert die ewigheid gesien; maar Ek ken ook My tyd en het geweet en weet nou baie goed, waarom `n storm die vrugbare reën moet voorafgaan. En Ek doen wat Ek doen, en weet waarom. Maar wie kan van My `n afrekening verlang?! En as hy dit verlang, sal Ek dit dan wel aan hom gee?!

17. Sien, so was dit, so is dit nou, en hoe sal dit verder gaan? Dit weet Ek goed; moet Ek dit egter vir jou sê? - Nee, daartoe kan jy My nooit oorhaal nie; want Ek is ewig vry en doen wat Ek wil!

18. Vandag sal Ek vir jou die aarde wit maak, en môre sal jy alles swart sien; want Ek is `n God en laat My nie sê wat ek moet doen nie.

19. Jy twyfel aan My, omdat Ek arm is hier. Waarlik, `n God en `n Heer is nie arm nie; dit is Ek ook nie! Maar die Heer het erbarming met julle en het julle vrygemaak, sodat Hy vir julle `n liefhebbende Vader sou word; en die Vader het uit groot liefde alles weggegee om julle as kinders vir Hom te wen, en daarom is Hy soos wat jy Hom hier voor jou sien!

20. Glo My nie, maar het My lief, dan sal jy sien dat Ek `n ware Vader is!

21. Die liefde sal jou genees en sal al jou vertwyfeling vernietig. Gaan nou dus heen en ondersoek jou hart; word deemoedig en Ek sal ewig `n ware God en Vader vir jou wees! Amen."

Die oorleg tussen die twyfelaars. Die hoogs wyse woorde van liefde van een van die twyfelaars, wat die Vader aan die bors van die Arme herken

258 Deur hierdie woorde van die Heer was ons ongelowige geselskap baie geraak, en elkeen van hulle pleeg oorleg met sy buurman hoe die woorde van die arm man opgevat moes word:

2. "Moet mens hom in alle erns as die onvoorwaardelike waaragtigste en allerhoogste wese beskou, of moet ons hom nog meer vrae stel oor wie hy nou eintlik is?

3. En as hy tog werklik is waarvoor hy hom uitgee, en wat die koning in feite baie beslis vanaf sy troon oor hom gesê het, dan sou hy ons tog wel `n teken kan gee, waardeur ons hom onfeilbaar en sonder enige twyfel sal moet herken!

4. Want wat die wysheid van sy woorde betref, dit is vir ons begrippe weliswaar onmeetlik hoog en bowenal groot en verhewe; maar laat iemand anders ons van die hoogte spreek, dan sal die geval dieselfde wees, - want ook die sal so spreek dat ons nie bepaald veel van hulle woorde sal begryp nie!" 

5. Eén uit die geselskap sê vir die oorleggendes: "Broers, luister, ek het juis op `n kosbare goeie gedagte gekom! Wat sal ons nou doen, en wat moet daar gebeur? Wat wil ons dan te wete kom? Sien, daaroor gaan ons hele oorleg! Maar daarvoor het ek nou presies die goeie gedagte.

6. Ons sou van hierdie man graag `n teken ontvang, om te kan glo dat hy werklik is wat die koning van hom gesê het.

7. Maar watse teken, vra ons onsself af, het die groot Farak ons as waarborg vir die waarheid van sy leer gegee!

8. Na my wete geen ander as enkel die verhewe leer self nie; en tog glo ons sy leer en dink daarby nie na in hoeverre dit waar of onwaar sou wees nie!

9. Hoe kan ons dan hier `n teken ter bekragtiging van ons geloof verlang om die onbegryplike van die leer van Farak in te ruil vir die baie begryplike van die leer van hierdie man, wat nie eens geloof verlang nie, maar alleen met heel sagte, hoewel eindelose wyse woorde spreek: 'Glo My nie, maar het My lief as die enige ware Vader, dan sal die vlam van die liefde die helderste lig vir julle word, en dan sal julle in julle hart duidelik sien of Ek is wat Lameg vir julle oor My verkondig het!' Wat wil ons nog meer?!

10. Ek weet maar al te goed dat twee mense mekaar nooit vooraf heeltemal sal ken, as wanneer hulle mekaar eers volledig as waaragtige broers en dus ook as baie intieme vriende begin liefkry nie. Wie kan `n vrou ken as hy haar nie liefhet en sy hom nie?!

11. Voorwaar, wie sou wil beweer: 'Ek is ten gevolge van my heldere verstand `n mensekenner en die slimheid van die vroue is vir my `n oop boek!', vir hom sê ek dat hy `n groot leuenaar is!

12. Maar as ons sien dat dit met die liefde jeens ons broers en susters nooit mis gaan en ook nooit mis sal gaan nie, dan sien ek waarlik nie in waarom dit met die liefde jeens God nie goed sou gaan nie!

13. En wat hierdie arm man betref, moet ek openlik beken: Ek het hom reeds buitengewoon lief; want `n mens met so `n wysheid is tot in ewigheid nie arm nie. Wanneer hy egter self, deur sy liefde gedwing, alles weggegee het wat hy het, wie sou dan geen wederliefde vir so `n liefde opneem nie?!

14. Ek bedoel nou dus: Hy is `n liefdevolle, wyse man, `n wonderlike broer, - ja, hy is `n man vol naasteliefde en vol van die hoogste, egte vaderliefde; daarom sal ons hom ook so liefhê soos ons hom sien en ken!

15. Om te beoordeel of hy God self is of nie God is nie, dit lê nou nog baie ver buite ons vermoë; maar dat hy iets waaragtig goddelik in hom het, dit lê in sy hele wese en elkeen van sy woorde beslote!

16. En daarom wil ek dan ook die eerste wees wat hom met `n fel vlammende hart sal nader en hom nou al nader!"

17. Nou loop die spreker na die Heer toe en sê vir Hom: "Allerliefste broer, vol van goddelike wysheid en mees ware vaderlike liefde! Wees wie en wat jy ook maar wil wees, ek hou nou eenmaal van jou, omdat ek jou alle liefde waardig bevind het, en ek weet maar al te goed dat so `n ware liefde by jou op sy plek is!"

18. Hier omarm hy die Heer en druk Hom aan sy hart.

19. En die Heer sê vir hom: "Nou het jy die ewige lewe omhels; laat jou liefde `n helder lig vir jou word! Amen."

20. Nou begin die spreker te sug en sê vir sy broers: "Hierheen, kom hierheen! O broers, waarlik, waarlik, hier is meer as maar net `n mens! Hier is waaragtig die Vader!"

Die twyfelaars herken almal die Vader. Die woorde van die Heer oor die verskillende godvoorstellings van die mense en die oorsaak daarvan

259 As gevolg van hierdie oproep begeef die ander hulle ook na die Heer, en reeds by die eerste nadering voel hulle dat die uitspraak van hulle voorganger die volste werklikheid was.

2. Toe hulle hulleself nou vol liefde na die arm man toe buig val hulle voor Hom neer en sug en ween en smeek Hom met opgehefde hande om vergewing van hulle sondes en hulle groot dwaasheid en blindheid, omdat hulle nie besef het welke eindelose barmhartigheid hulle almal oorkom het nie.

3. Maar die Heer staan op van Sy stoel, hef alle gevangenes op en rig toe die volgende woorde tot hulle: "Kindertjies, kyk My aan in julle hart en julle sal met `n verligte siel sien dat Ek Hy is, sedert die ewigheid julle Vader, wat nou vir julle sê dat julle My kinders is!

4. Op één na, het julle almal julle nou in liefde by My gevoeg en het My, julle ewige God en Vader, herken, ook in hierdie arm gedaante.

5. Maar Ek sê vir julle, dat Ek slegs as arm verskyn aan die arme, en oneindig ryk aan die ryke.

6. Arm was julle in julle hart, waarin weinig liefde gewoon het en Ek kon nie anders vir julle verskyn as wat julle My in julle hart gedra het nie, naamlik arm en buitengewoon behoeftig. 

7. Want arm was julle voorstelling en arm julle liefde; daarom kon Ek nou in waarheid vir julle maar net so verskyn, soos dit met julle hart ten aansien van My gestel was.

8. Maar sou julle ryk gewees het, waarlik, dan sou julle My ook as ryk gesien het! Want Ek is arm vir die armes en ryk vir die rykes, barmhartig vir die barmhartiges, sag vir die sagmoediges, mild vir die mildes, en geregtig vir die geregtigdes, barmhartig vir hulle wat lig begeer, `n liefdevolle Vader vir hulle wat My liefhet, magtig vir die magtiges, sterk vir die versterkte, `n regter vir die regters, die lewe vir die lewendes, dood vir die dooies, `n vuur vir die vuur, `n storm vir die storm, grimmig vir die toorn, `n oordeel vir die oordeel, die hemel vir die hemele, `n Skepper vir die skepsels , `n Vader vir die kinders, `n God vir die wyses, en vir die egte broers is Ek selfs `n egte broer!

9. Dus is Ek alles in alles! Soos dit met `n mensehart gestel is, so is Ek ook vir hom; en vir die mens wil Ek ewiglik nie anders wees as hoe hy Myself in hom dra nie!

10. Want niemand het `n krag nóg `n mag tot lewe in hom as alleen dit, wat Ek hom verleen het; maar omdat die mens selfstandig is, gee Ek hom vanuit Myself ook `n volkome vrye wil en maak al die aan hom verleende lewenskragte ondergeskik aan hierdie vrye wil, wat van My goddelike, aan alles ten grondslag lêende wil volledig geskei is as `n tweede op homself staande God. Soos wat die wil egter vry is, is dit ook die geval met sy liefde en voorts met sy bewussyn.

11. Maar waarom het Ek dan die mens so gemaak? - Omdat Ek hom tot My volkome gelyke geskape het en hy hom dan teenoor My geheel en al self sou vorm, dit wil sê: Die mens moet My in homself vorm volgens sy beeld en voorstelling soos wat Ek hom vooraf volgens My beeld gevorm het.

12. So vorm die mens My ook in homself volgens sy beeld, maar misvorm die beeld wat Ek vooraf aan hom ten grondslag gelê het gereeld so erg, dat die nuwe beeld in die mens nie die minste gelykenis meer het met My beeld nie, wat aan hom ten grondslag gelê is!

13. So vorm die een My, terwyl Ek altyd die ewige liefde is, tot `n regter, `n ander tot `n wraaksugtige God, `n derde tot `n meisie van ligte sedes, `n vierde tot die enige wyse, `n vyfde tot die onverbiddelike ewige almag, `n sesde tot `n noodlot, `n sewende tot `n bestuurder van die wêrelde, `n agtste tot `n buitengewone verhewe groot Koning en God van hemel en aarde, `n negende tot `n toornvuur, `n tiende tot `n ewig oneindige krag, `n elfde laat My selfs in die materie versink en `n twaalfde selfs in sy buik!

14. En so vorm die een My as dit en die ander as dat; maar slegs weiniges gee homself die moeite om My in hulle hart die heilige en ewig en altyd liefdevolste Vader te laat wees.

15. Luister nou, My kindertjies! Omdat die mens nie ewig op aarde kan en mag lewe nie, maar hierdie skynondergrond weer moet verlaat, sal dan in en aan sy gees spoedig blyk, hoe hy My tydens sy aardse lewe in homself gestalte laat aanneem het.

16. Alleen diegene sal dan tot die Vader kom, wat `n goed ontwikkelde beeld van die Vader in hulle hart saam sal bring, en slegs hulle sal in staat wees om die ware oorspronklike aangesig van die ewige Vader te sien.

17. Maar elkeen wat My in homself vervorm het soos wat dit hom behaag, sal My voortaan ook so hê, en die liefde sal die liefde vind, erbarming sal erbarming, wysheid sal wysheid, die toorn sal die toorn vind, die regter sal die regter, die dood sal die dood, die vuur sal die vuur, en die hel sal die hel getrou vind en so verder!

18. En julle almal was arm, dus kom Ek dan ook arm by julle, omdat Ek arm is in julle self; word egter ryk in die liefde tot My en tot al julle broers en susters, dan sal Ek ryk wees in julle.

19. En as julle by My sal kom, dan sal julle ook `n meer as ryk Vader aantref; en as Ek by julle sal kom, dan sal Ek nie as `n Arme tot julle kom nie, maar as `n meer as ryke Vader!

20. Henog en Lameg, luister ook goed na hierdie leer vir My kinders, want dit is die ware, lewende skool tot die ewige lewe! Onderrig die volkere en die kinders aldus, en leer hulle die Vader, maar nie die regter ken nie, dan sal die aarde gereinig word van die vloek van die regter!

21. En gaan nou weer heen, My kinders, op die ene na en hy moet na My toe kom! Amen."

Die woorde van die geestelike blinde verstandsheld

260 Na hierdie woorde begeef die geselskap hulle weer allereerbiedig na hulle vroeër plek. 

2. Maar die voormalige woordvoerder gaan na die Heer toe en sê vir Hom: "Sien, ek staan hier voor jou, soos jy my deur my broers laat roep het; maar ek weet nouliks waarom jy my laat kom het!

3. Maar tog wil ek voor jou spreek en sal jou vertel wat my daarvan afhou om te glo wat, volgens wat ek meen om op te merk, al my vriende, broers en susters nou glo, en waardeur hulle dan ook sigbaar gelukkig is deur die geloof aan jou regstreekse goddelikheid.

4. Jy is tog ewe eindig en begrens nes ek, en jy kan met jou hand op natuurlike wyse seker nie verder reik as ek nie en jy kan ook met jou voete verseker geen groter sprong maak as ek met die van my nie.

5. Dit kan jy, nóg iemand anders my betwis. Bowendien is jy hier heeltemal aanwesig, en daar ontbreek geen enkele deel van jou liggaam en ook sekerlik nie van jou gees nie.

6. Ek wil daarmee nie beweer dat jy nie die een is wat die koning of nou die leier Lameg aangedui het nie, en wat jy nou buitengewoon wys oor jouself getuig het; maar ek sou wel graag wil weet wie nou eintlik die hele skepping in stand hou, dra en lei! Wie gee lewe aan die eindelose groot aardryk, wie wek die winde op, wie hou nou die eindelose groot see binne die perke, wie stoot nou die golwe van die riviere vooruit, wie ondersteun die natuurlike vuur van die berge, wie laat nou die sade ryp word, en wie bewaak nou die lewe van alle wesens, terwyl jy, soos gesê, jou nou onverdeeld in ons midde bevind?

7. Sien, dit is vir `n denkende mens `n vraag van die grootste gewig; solank dit nie volledig korrek vir my beantwoord word nie, kan ek nie volledig aanneem dat jy werklik en tegelykertyd in alle volheid van die mag en krag die enige ewige God en Skepper en Instandhouer van alle dinge is nie.

8. Dit is waar, die liefde van die hart kan so-iets wel doen, soos wat die kinders ook doen wanneer hulle ongetwyfeld as waar aanneem dat, die mense wat vir hulle sorg, hulle ouers is; maar is die stelling daardeur ook reeds algemeen geldig? 

9. Ek sê: Nee! Want laat `n suigeling net aansienlik ver weg van sy huis in die vreemde opgroei. As die egte vader hom dan na twintig jaar laat sien, dan sal mens hom as vader baie spoedig daarvan kan oortuig dat dit nie so maklik is om slegs met liefde die vaderskap aan die seun te bewys nie, en mens sal sy toevlug tot ander bewysmiddele moet neem, waardeur die seun op verstandelike wyse daarvan oortuig word dat wat sy vader sê om te wees, hy ook werklik sy egte vader is.  

10. As dit gebeur het, dan sal die liefde van die seun ten opsigte van die vader sondermeer die eerste plek in sy gevoel en sy lewe inneem; maar solank dit nie gebeur het nie, kan die seun afgeraai word om die vader as sodanig lief te hê, voordat hy hom met sy verstand herken het.

11. Werklikwaar, die vader moet van alle insig verstok wees, as hy dit in erns van sy seun sou verlang!

12. Sien, jy verlang nou dieselfde van ons en dus ook van my! Maar hoe is dit met jou orige wysheid te rym? 

13. Behalwe ek, glo almal weliswaar dat jy heeltemal volgens waarheid, God sedert die ewigheid is; maar sien, dit is `n swak geloof, wat slegs deur Lameg en jou eie wyse welsprekendheid tot stand gebring is en daarom ook ewe maklik in rook sal opgaan soos wat dit ontstaan het, en die volk sal dan weer in groot duisternis wandel en God se oordeel vir hulle op die hals haal.

14. Want wanneer hierdie ingeprate liefde baie gou en maklik sal afkoel, sal die swak geloof ook daarmee ten gronde gaan.

15. Maar wanneer ons jou met ons verstand herken en dit natuurlik sonder enige twyfel, soos wat ons insien dat één en één twee is, - dan sal die liefde vanself ontstaan en ook verder onverganklik bly soos die onomstootlike ware grondberekening, en vir God sal dit nooit nodig wees om Sy volkere te oordeel nie, maar hulle steeds maar net gelukkig te maak.

16. Beantwoord daarom my vraag, en ek sal jou ongetwyfeld glo; maar beantwoord jy dit nie, dan bly ek wat ek is en bly by die God van Farak!"

Die antwoord van die Heer: Gebrek aan deemoed, liefde en goeie wil as oorsake van die blindheid van die twyfelaar. Die uitsiglose weg van die verstand as weg na die lig

261 En die Heer wend Hom tot ons woordvoerder, sien hom veelbetekenend aan en rig toe die volgende woorde tot hom:

2. "Luister nou goed na My, harde verstandsgees; want Ek wil jou laat sien hoe dwaas jy is en hoe dom, ondanks al jou verstand!

3. Ek het julle almal reeds van tevore duidelik uitgelê welke verskil daar is tussen My nou en die God wat Farak jou geleer het, en sien, behalwe jy is daar niemand wat My woorde nie in sy hart begryp het nie! Hoe het dit gebeur?

4. Ek sê vir jou dat dit gebeur het deur jou heeltemal verkeerde wêreldse hart, wat geen deemoed ken en daarom geen liefde het nie.

5. En wanneer `n hart geen liefde het en derhalwe geen lewensvuur en daarom ook geen verligtende vlam om al die hoër en diepere waarhede vir haar hele wese te belig nie, - sê My, waar moet die lig vir daardie hart dan vandaan kom?!

6. Deur welke woorde en deur welke tekens kan iemand, wat sowel doof as blind is, dan eintlik van die een of ander waarheid oortuig word?!

7. En jy is in jou hart sowel doof as blind; daarom begryp jy ook nie wat alle ander met die minste moeite van die wêreld goed begryp het nie!

8. Jy sê dat mens die seun in die vreemde, wat as suigeling uit die ouerlike huis moes weggaan, ander verstandelike bewyse moes gee as die vaderliefde, om deur hom as `n seun, wat sy ware vader herken het, bemin te word; want as die seun die vader volledig sou herken, dan sou hy hom ook sekerlik vanself liefhê.

9. Goed, sê Ek jou; maar wat moet mens dan doen as die seun ongelukkigerwys doof sowel as blind is?

10. Sien, nou is jy verbaas en verleë oor `n antwoord! Maar Ek sê vir jou: As die egte vader so `n ongeluk by sy seun sal opmerk, dan sal hy al die moontlike in werking stel om die arm seun weer horend en siende te maak.

11. Ja, hy sal sy seun aan sy skouer neem en sal hom na `n wyse met `n magtige gees bring, sodat die hom weer sy gehoor en sy gesig sal teruggee. 

12. En as die seun dan moontlikerwys sy gehoor en sy sig weer terug het en dan van sy vader leer spreek, sê My, sal die seun dan ook nog na ander bewyse vra om sy vader te kan herken, of sal die groot liefde van die vader hom nie in die eerste plek en onfeilbaar sê dat hy sy ware vader vóór hom het nie?!

13. Ek as die ewige, enig ware en mees liefdevolle Vader kom dan ook na julle dowes en blindes toe en maak julle almal horend en siende en leer julle My woorde spreek, - ja, My lewende woorde leer Ek julle!

14. En sien, baie verstaan My, sien My en het in My die enig ware God en Vader herken!

15. Waarom kan jy dit dan nie? - Omdat jy jou nie op die enigste moontlike en lewende manier wil laat genees nie! Jy is in jou doofheid en blindheid self `n wyse en weet self die beste middele daarvoor; daarom versit jy jou in jou gevoel en wil jy jou nie laat genees nie!

16. Maar Ek sê vir jou, jy kan doen en laat en wens wat jy ook maar wil, maar dit sal jou tydelik, nóg vir ewig, geluk om die lig van die gees op `n ander weg te benader as slegs op die manier wat Ek jou nou geleer het!

17. Waarlik, jy sal geen ander teken van My sien as slegs dit van My liefde en groot erbarming nie! Is dit nie genoeg vir jou nie, bly dan soos jy is; maar is dit wel genoeg, dan sal jy niks anders meer nodig hê nie, - want dit sal sondermeer die hoogste vir jou wees!

18. Jy wil soos één en één twee is, `n bewys hê. Sien, as so `n bewys staan Ek ewig lewend voor jou; want Ek en die God van Farak is volkome één. Maar dit sal jy nie insien, alvorens jy My nie met jou hart sal begryp het nie!

19. Met jou verstand sal jy My ewig nooit begryp nie, want daarvoor is Ek oneindig, - en slegs Ek weet hoe Ek alle geskape dinge instandhou, wanneer Ek, volgens wat dit vir jou voorkom, ook nie verder kan reik en spring as jy nie!

20. Gaan nou, en kom met die siendes tot `n beter insig, en sê My dan hoe ver Ek in staat is om te reik en te spring!

21. Maar verwag in geen geval `n teken van My nie! Want as Ek `n teken doen, dan oordeel Ek jou; nou egter maak ek jou maar net lewend. Begryp dit nou en gaan! Amen."

Die twyfelaar wat deur die Heer tereggewys is, in gesprek met een van sy vriende

262 Na hierdie indringende, lewende leer, maak ons woordvoerder `n diep buiging voor die Arme en gaan swyend terug na sy geselskap. Toe hy daar aankom, wend hy hom tot een van sy vriende en stel hom die volgende vraag:

2. "Beste broer! Sê net eerlik: Glo jy sonder enige twyfel dat die arm man daar die allerhoogste goddelike Wese Self is?

3. Sê my: Wanneer jy alle omstandighede, alle eienskappe wat vir `n suiwer goddelikheid tog beslis vereis word, ryplik oorweeg, stoot jy dan nie op bedenkinge nie?

4. Dit is waar: Die woorde wat die man spreek vloei oor van die diepste wysheid, en die liefde lê oral ten grondslag daaraan; maar as ek daarnaas weer hierdie ontsettend eenvoudige mens, uit wie se mond sulke wonderlike woorde kom, eens goed in die oog neem en vir myself sê: 'Moet dit, kan dit wel God wees, God, die oneindige, die almagtige, die ewige?', o sien, daarvoor versit my verstand hom vir alle tye!

5. Daarom sou ek tog graag `n oordeel van jou verneem in hierdie buitengewone belangrike aangeleentheid! Glo jy dit ernstig, of glo jy dit maar net uit suiwer, ook altyd te regverdige taktiese oorwegings? Sê dit vir my!" 

6. Waarop die ander vir ons woordvoerder sê: "Luister, ons aller vriend en broer, jy weet immers nog dat ek deur Lameg in die gevangenis gewerp is, omdat ek hom absoluut nie as `n God wou erken het nie!

7. Sien, in die tyd het baie hom nie om suiwer redes, maar om die mees smerige politieke redes as God erken! Het ek dit gedoen?

8. Jy sê: 'Sekerlik nie!' Maar omdat ek nou die gevangenisse geproef het, sou dit dan nou tog suiwer of smerige politiek van my kant af wees om die arm Man volgens Lameg se uitgesproke wil as die enige ware God van hemel en aarde te erken! -

9. O broer, ek sê vir jou: Ook al sou Lameg my met duisend gevangenisse gedreig het om die Man as `n God te erken, - as Hy dit nie was nie, werklik, dan sou ek dit nooit gedoen het nie!

10. Inteendeel, ek sou altyd vooraf geneig wees, om Lameg duisend maal te trotseer as hom te gehoorsaam, want jy weet hoe hy my vrou en kinders afgeneem het en my vrou tot `n slavin gemaak het en die kinders vir die skandelikste prys aan die vorste verkoop het!

11. Luister broer! So `n wond wat aan die vader en troue eggenoot van `n hoogs beminlike vrou toegebring was, heel nie deur die gevangenis en ook nie deur hierdie maaltyd nie!

12. As jy dit net goed oorweeg, dan sal jy ontsettend weinig politiek in my ontdek!

13. Maar wanneer ek die Man sonder twyfel as die enige ware God erken en Lameg nou alle onreg vergeef en vas en lewend glo dat daar buite hierdie God ewig geen ander meer bestaan en ook nie kan bestaan nie, dan kan jy wel aanneem dat ek `n baie goeie rede daarvoor moet hê.

14. En die rede is nou juis die arm Man Self! Leer Hom met jou hart ken en nie met jou verstand nie, - dan sal jy in jouself die onuitspreeklike rede vind, wat self vir jou sal sê:

15. Sien, hierdie arm Man is die groot, heilige, mees liefdevolle, hemelse Vader van alle engele en mense, die Skepper van alle dinge, en alle ewighede en die hele oneindigheid gehoorsaam aan Sy mees heilige en almagtige wil!

16. Van Sy goddelike kant sou slegs die allergeringste wenk nodig wees en die hele sigbare skepping sou nie meer daar wees nie, of daar sou duisend nuwe sonne aan die uitspansel brand! 

17. Sien, so is dit en sal dit ewig bly! Dit is nou my rede, en ek glo dit omdat die liefde tot Hom my dit sê en laat sien.

18. Het ook jy Hom daarom bo alles lief, dan sal jy dit spoedig insien; want die Vader wil liewer bemin word as om erken te word. Dit is Sy wil.

19. Die kinders hou tog ook van hulle ouers nog voor hulle hulle erken, en ons het nooit beswaar daarteen gemaak nie, al sou dit nie in orde wees nie!

20. Waarom sou die almagtige, goddelike Vader dit dan ook nie van ons so wil nie? Hy wil dit so; dus doen dit so, broer! Ja, begryp dit goed! Amen."

Die twyfelaar wat deur sy vriend geleer is, op weg na erkenning van die Heer

263 Toe ons woordvoerder hierdie woorde as `n goeie antwoord van sy vriend te hore kry, begin hy diep en vol aandag daaroor na te dink, hoe onmondige kinders op die weg van die liefde, hoewel dit in `n sekere sin nog instinkmatig is, allereers tot die onfeilbare erkenning van hulle ouers kom.

2. Ja, hy strek sy gedagtes selfs tot in die diere- en planteryk uit en vind hierdie stelling vir die eerste keer op `n vir hom verrassende wyse bevestig.

3. Hy word uit sy baie ervaringe gewaar, dat alle diere wat hy ken, hulle as dierekinders aan hulle verwekkers vasklem en hulle nie vroeër verlaat as wat hulle volledig met die benodigde dierlike krag toegerus is nie; en in die planteryk ontdek hy nou ook, soos mens gewoond is om te sê, dat die appel nie ver van die boom val nie.

4. Na sulke goeie gedagtes wend hy hom weer tot sy vriend en sê vir hom: "Luister, my allerbeste vriend en broer, hoe meer ek nou oor jou woorde nadink, des te meer lig vind ek daarin! In die begin het hulle vir my gelyk om heeltemal sonder betekenis te wees; maar sien, hulle wek by my `n steeds groter belangstelling! Daarom kom dit vir my voor dat hulle eintlik nie heeltemal uit jouself kom nie. 

5. Ek wil daarmee nie heeltemal sê dat ek jou nie tot `n soortgelyke wysheid in staat ag nie, want ek weet immers van vroeër dat jy `n baie verstandige man was en deur niks van `n eenmaal grondig gevormde idee af te bring was nie, selfs nie deur Lameg se gevangenisse nie.

6. Maar net, weet jy, liewe broer, maak ek hierby `n klein onderskeid, omdat dit tog twee verskillende dinge is: Wys spreek en verstandig en volgens die verstand spreek en handel.

7. Teen my het jy duidelik wys gespreek, en vandaar dat ek ook op die gedagte gekom het dat so `n wysheid nie van jouself kom nie. Want sy is te veelomvattend, te algemeen; ons mense kan egter nie ons beperkte idees so ver uitbrei nie, omdat die insig daartoe ons nog altyd ontbreek het, en ons het dit in die besonder in die kerker ondervind.

8. Maar wanneer jy nou met sulke sinne aankom, waaraan `n hele skepping van begin tot einde ten grondslag lê, dan is ek van mening om jou nie te beledig nie, as ek dit oor jou uitspraak beweer. 

9. Maar ek sê nou ook vir jou, dat jou woorde my nader by die doel gebring het, as wat jy miskien sou dink! Ja, jy kan dit van my aanneem, die idee van die goddelike mens word vir my ook steeds helderder, en my gemoed versit hom nie meer so erg daarteen nie; maar dat die arm man hom so verklee het, begryp ek nie so goed nie!

10. Kan jy miskien ook `n woord daaraan wy wat vir my begrypliker sal wees as sy veel te wyse woorde; dan sou ek daartoe geneig kan wees om die arm man volledig as Die Een te erken, as wat ek hom sou moet erken, en nou ook werklik graag sou wil! As jy dus, wat dit betref, my nog iets kan sê, doen dit dan tot my volledige gerusstelling!"

11. En die ander neem die woord en sê vir ons woordvoerder: "Broer, waarlik, as jy nie blinder is as die middelpunt van die aarde nie, dan weet ek dit nie meer nie!

12. Wat noem jy dan ryk en wat arm?

13. Is ryk wees vir jou dan as iemand wat sy liggaam heeltemal bedek met voortbrengsels van sy eie of sy broers se hande, welke voortbrengsels aan dinge uit die natuur ontlok is, of indien so iemand uit leem en oorbodige klippe `n huis vir homself gebou het?

14. En noem jy iemand arm as hy van dit alles, gedwing deur die hardheid van sy broers of vrywillig, min of meer behoeftig is? 

15. O sien, dit is heeltemal verkeerd! God het die mens na Sy beeld geskape en het hom heeltemal naak op die aarde gesit; en so kom nog heden ten dage alle mensekinders naak op hierdie wêreld. Is die naakte mens daarom God se armsaligste skepsel? Of is hy nie juis buitensporig ryk deur die ewebeeld wat aan hom gegee is deur sy Skepper nie ?! 

16. En as die Skepper nou in Sy oorspronklike menslike gestalte by ons gekom het in die volheid van Sy ewige Liefde en Wysheid?! Kan jy dan nog in jou hart aanmerkings maak op hoe Hy van oorsprong in Sy wese is?

17. Daarom sê Ek vir jou: Erken jou groot en growwe blindheid, gaan vinnig na Hom toe en val aan Sy voete neer, sodat daar lig kom in die grootste dwaling van jou lewe!

18. Kyk na die eindelose barmhartigheid, om God, die almagtige Skepper, die allermildste Broer en mees liefdevolle Vader, in ons midde te hê!

19. Waarlik, slegs die gedagte daaraan is al te groot en te gewyd vir die mens; en sien, hier is meer as die mees verhewe gedagte! Hier is Hy, die almagtige Vader Self! 

20. Kan jy nou nog in jou gees talm, terwyl die hele oneindigheid van al te groot eerbied bewe?!

21. Sien, Hy, die almagtige, ewige God, die Skepper van die oneindigheid, wag op jou!

22. Vinnig daarom na Hom toe, voordat dit te laat word, en aanbid Hom met jou hele hart!

23. Haas, haas jou na Hom toe, na die heilige Vader! Amen."

Die vrees van Terhad, die nuwe bekeerling, vir die Heer. Die lig- en troosvolle woorde van die Heer tot die vreesagtige Terhad

264 Na hierdie woorde bedink die woordvoerder hom nie langer nie en neem die arm Man geheel en al in hom op as die Heer van hemel en aarde.

2. Maar nou begin iets anders hom te bedruk en hy wend hom daarom weer vinnig tot sy vriend en sê vir hom:

3. "Luister, my allerbeste vriend en broer! Noudat ek jou woorde ryper en dieper oorweeg het, het ek nie alleen die moontlikheid nie, maar die volle werklikheid gevind, dat die Man werklik in Homself die allerhoogste goddelike Wese is en daarom het ek geen bewys meer nodig nie, omdat my hart dit nou self openlik hard verkondig.

4. Maar iets heeltemal anders kom nou in my op, en dit is veel erger as al my vroeër vertwyfeling.

5. Jy kyk my nou wel met groot oë aan en soek in my oë en op my voorhoof om te sien wat dit dan wel is. Maar ek sê vir jou, doen dit nie; want ek wil dit jou immers terwille van goeie raad vertel.

6. Sien, dit is `n ontsettende vrees, so `n groot vrees soos wat ek nog nooit in my hele lewe gevoel het nie! 

7. Jy het nou wel met indringende woorde vir my gesê dat ek vinnig na Hom toe moes gaan en my aan Sy voete moes werp en Hom daar aanbid; maar hoe kan ek dit nou doen, noudat `n meer as bomatige vrees vir die eindelose groot goddelike verhewenheid al my ledemate verlam?!

8. Gee my daarom raad wat ek moet doen!

9. Ek sou wel na Hom toe wil vlieg, as ek dit kon; maar dit is vir my volkome onmoontlik! In my bewende hart is ek nou wel heeltemal by Hom; maar juis daardie verskriklike 'by Hom wees' verlam al my krag!"

10. Op hierdie oomblik staan die Heer op en gaan reg op ons woordvoerder af.

11. Maar toe hy dit sien, wou hy vlug. Maar sy vriend neem hom aan sy arm en sê vir hom:

12. "Broer, bedink wat jy wil doen! Waarheen wil jy dan vlug en waar wil jy jou vir God verberg?! - Sien, die Heer raak jou al byna aan; wat wil jy doen?!"

13. Nou raak ons spreker bewusteloos en lyk asof hy dood op die grond wil neerval.

14. Maar toe die Heer heeltemal by hom was, raak Hy hom aan en sê: "Terhad, Ek sê vir jou: Staan op en wees nie dood nie, maar lewend!"

15. Terhad staan dadelik op en met `n nog hewig verskrikte gesig staar hy die Heer aan.

16. Maar die Heer kyk hom sag en vriendelik aan en sê vir hom: "Terhad, jy wou tog altyd `n teken gehad het om ook te kan glo wat alle ander glo!

17. Ek Self sê vir jou: As Ek jou of iemand anders of `n hele volk tekens van My teenwoordigheid sal gee, dan het daar `n oordeel oor hulle gekom, wat die dood in hom berg.

18. Maar wie My herken in sy hart, het My in vryheid herken en daardeur die ware, ewige lewe in homself gevind, en die dood sal vir ewig ver van hom wees.

19. Sien, dit was die betekenis van My woorde, maar vir jou was sulke woorde nie genoeg nie, maar jy wou My eers met jou verstand en eers daarna met jou liefde aanneem. 

20. Ek het dit dan ook toegelaat en het verstandelik tot jou gespreek, deur die mond van jou broer, sodat dit vir jou sou helder word dat Ek werklik is wat Lameg op sy troon oor My verkondig het.  

21. Daardeur het jy My met jou verstand geneem en dit steeds meer met My oerewige goddelikheid gevul.  

22. En deurdat jy jou verstand steeds meer met My gevul het, het jy jou hart vergeet; sy het daarop ineen gefrommel, en toe jy My in jou hart wou opneem, skrik sy so vreeslik vir My grootsheid in jou verstand en word dit terneergedruk deur My gewig in jou, dat jy van vrees en dood gebewe het en wou neerval toe Ek nader aan jou gekom het.

23. En sien, dit was dan ook `n teken vir jou dat Ek Die Een is wat jy in jou hart veel makliker en eenvoudiger sou gevind het, sonder dat dit daarby sou nodig gewees het om `n bietjie van die oordeel te ondergaan!

24. Maar noudat jy My erken het, neem My nou dan ook op met jou hart en wees `n getroue wagter van My heiligdom, wat Ek aan julle gegee het!

25. En wees nou opgewek en vrolik, want Ek, jou Vader, het dit nou aan jou geopenbaar.

26. Wees lief vir My, dan sal jy My nooit hoef te vrees nie; want Ek is net julle Redder, maar ewig geen verwoester nie. Wees dus nou opgewek en bly! Amen."

Terhad se goeie toespraak en vurige liefdesverklaring aan die Heer. Die ontroering van die Heer en die groot belofte oor die geestelike missie van die aarde

265 Na hierdie woorde van die Heer begin Terhad eers vryer asem te haal; sy hart was nie langer bevrees nie, en `n magtige liefde tot die Heer vervul nou sy hele gemoed.

2. In hierdie nuwe toestand open ons woordvoerder nou weer sy mond en gee ruimte aan sy hart deur die volgende woorde:

3. "O enige ewig ware Vader aan wie niemand gelyk is nie, - U is Die Een wat ek my nooit so eg durf voorgestel het nie, want reeds te eindeloos verhewe het die Naam, wat Hom, die almagtige Skepper van hemel en aarde aandui, in my geklink, en ek het dikwels heimlik vir myself gesê:

4. 'O heilige Naam, as ek aan jou dink, dan bewe my hele wese op al sy grondvestings!'

5. O, wat moet die eindelose verhewe heilige Draer van hierdie heilige Naam Self dan wel wees, welke gewydheid, welke ewige, oneindige glorie moet Hom omvat as Sy Naam my al so nietig maak en ek my by die uitspreek daarvan, voorkom as die mees ellendige wurm, wat nouliks sigbaar so moeisaam oor die dooie stof van die aarde kruip!

6. Sien, sien, o U, wat my oë ewig onwaardig is om te aanskou, so was dit vanouds met my gemoed gestel, langs al die res van my waaragtige groot nood!

7. Maar wat moet ek nou dink, wat voel en wat sê, omdat U nou in die hoogste eenvoud as `n broer voor ons almal hier staan, terwyl tog die hele eindelose hemel in tallose ligte vanuit U ontbrand, die son U lig aan die aarde skenk en die maan hom altyd met U glans omgord en alle heilige prag van die aarde U werk is?!

8. Ja, wat moet ek spreek ten opsigte van U, o eindelose goeie, heilige Vader, as ek bedink dat U elke oomblik my lewe met U almagtige wil behou en elke asemtog `n vry, hoogs wonderbaarlike geskenk van U is?!

9. O eindeloos verhewe, heilige, goeie Vader, ek weet nou uit louter liefde vir U geen raad nie! Ja, dit is werklik waar, o God, Vader, laat my uitspreek hoe ek dit ervaar, - ja, dit is werklik waar, van liefde kan ek dit net nie uithou in U mees heilige aanwesigheid nie! 

10. En tog is dit vir my onmoontlik, om my blik ook maar één telling van U, o heilige, goeie Vader, af te wend!

11. O, laat U tog deur my bemin word met al my krag; ja, laat ek U so hewig liefhê, dat die vuur van my liefde tot U my heeltemal mag verteer en ek geheel en al mag sterf in die liefde tot U, o my God, my Heer, my heilige, goeie Vader!

12. O Vader, ek kan nie meer spreek nie; want die liefde tot U gryp my hele wese te magtig aan! Ja, dit kom my voor dat my eie hare my al toefluister: 'O bemin, bemin, bemin die Vader; want Hy het jou reeds ewighede vooraf liefgehad nog voordat jy daar was! Hy is die suiwerste, ewige liefde Self, en jou liefde is Sy liefde, wat jou gees in jou hart lewend maak; bemin, bemin, bemin daarom Hom, die goeie, heilige Vader! Bemin jou God, bemin jou Skepper; want Hy is gewyd, gewyd, gewyd!'

13. Ja, selfs my vel wil spreek en my gebeente en al my ingewande, en ek hoor hulle sê: 'God, jou Vader, is `n lewende woord in jou! Jy is `n uitgespreekte gedagte van Hom, wat voor jou staan; jy is met haar, vel, gebeente, ingewande, met hart en bloed, met siel en gees self `n woord uit die mond van Die Een wat voor jou staan! Bemin, bemin, bemin Hom; want Hy is jou alles, Hy is jou lewe, Hy is jou lig, soos die lig van die oneindigheid, Hy is al jou krag, jou spraak!'

14. O Vader, heilige Vader, laat U tog ewig liefhê deur my, - ja laat U ewig liefhê deur ons almal! U is bemin, geloof en aanbid, o mees heilige Vader, en laat U mees heilige Naam altyd en ewig deur ons liefde gewy, hoog geëer en geroem word!

15. O heilige Vader! Ek staan as `n sondaar voor U, en U laat U deur my liefhê?! O, hoe oneindig goed moet U wees, dat U Uself selfs deur `n sondaar laat bemin!

16. O broers, val tog almal met my aan Sy mees heilige voete neer, want sien, sien, hoe oneindig goed Hy, die heilige Vader, is!

17. O Vader, vergeef my dat ek, as sondaar, dit waag om U te bemin; wees daarom vir my en ons almal barmhartig en vol medelye!"

18. Hier val almal neer voor die Vader en ween van liefde.

19. Maar die Vader verberg Sy gesig met Sy hand en spreek as te ware vir Homself:

20. "O aarde, wat gee jy aan My! Waarlik, jou kinders sal My kinders wees! Ek sal jou verhef, sodat die sonne en engele hulle knieë voor jou sal buig; en as Ek ooit na jou toe sal kom, dan sal Ek altyd die sondaars soek en `n groot erbarming met hulle hê.

21. O Terhad, jou liefde is groot; en daarom sal jy `n ewe groot erbarming van My ontvang, en dit sal wees, dat Ek `n troue Herder vir die sondaars van die aarde sal word!"

22. Hier swyg die Heer en ween Self stil van groot liefde en erbarming met die arm kindertjies.

Die goeie getuienis van die Heer oor Terhad. Oor die oordeel en die voorkoming daarvan. Terhad aangestel as opperste wagter van die voorhof van die tempel

266 Na `n tydjie neem die Heer weer Sy hand voor Sy gesig weg en sê vir Terhad: "Terhad, Ek het jou geken en het al lankal geweet dat jy `n man met `n sterk gees en `n kragtige gemoed is; daarom het Ek My ook vir jou verberg en toegelaat dat jy My moes soek, terwyl die ander My op die eerste oogopslag kon sien. 

2. Omdat jy altyd so `n sterk gees gehad het en so `n kragtige gemoed en jy jou selfs deur die kerker van Lameg nie daarvan laat afbring het om My volgens die leer van Farak te erken nie, sê Ek dan ook nou vir jou dat jy een van die vernaamste redes was waarom Ek my oor die diepte erbarm het; want waarlik, slegs `n magtige gees met die ware insig, `n onwrikbare gees, kan `n redder van die heelal word!

3. En so is jy nou `n redder van Lameg en `n redder van die laagte en jy is `n afskerming vir My oordeel, wat andersins in hierdie tyd oor julle uitgegiet sou gewees het, en jy is `n skutsmuur wat staan tussen My vuur en die sonde van Kain in die diepte van die nag van die dood!

4. En soos wat dit nou is, sal dit in die vervolg bly! Solank as wat `n plek op aarde drie mense sal hê wat regverdig is in My oë, sal Ek die plek nie oordeel nie. So lank as wat `n stad in die laagte twee regverdiges sal hê, sal Ek haar spaar vanweë die geregtigheid van die twee. So lank as wat `n land sewe regverdiges sal hê, sal Ek dit nie teister in My toorn nie. En so lank as wat `n volk tien regverdiges sal hê, sal Ek dit verskoon van die uitbreek van My vuur.

5. En solank daar nog twee vaders onder al My kinders sal lewe, wat My sal erken en liefhê, en hulle kinders en bure ook so vir My leer ken en liefhê, sal Ek geen grashalm op die hele aardbodem toornig aansien nie.

6. En wanneer daar op die hele vaste land hier in die laagte, soos op die hoogte, nie meer as net één regverdige aangetref sal word nie, dan sal Ek nog `n honderd en enige jare wag, of niemand hom tot My sal wend nie, en Ek sal ter wille daarvan ook oral bodes, wat deur My onderrig is, vir alle skepsels laat predik.

7. As die afvallige mense daarna luister, dan sal Ek hulle weer opneem as My kinders; maar as hulle hulleself nie tot My wend nie, maar des te vaster sal volhard in al die boosheid en selfs die bodes sal doodmaak, waarlik, dan sal één regverdige nie in staat wees om My gramskap van die aarde af te hou nie, en Ek sal dan alle boosdoeners op aarde verdelg en `n nuwe geslag daar vestig! 

8. Hierdie woorde het Ek nou vir jou, Terhad, gespreek, soos vir die hele aarde, jy moet dit daarom opteken en wie dit met jou in hierdie saal gehoor het, die moet jy `n getuienis gee dat Ek Die Een is, wat dit nou vir jou gesê het, sodat, as daar ooit so `n tyd mag kom, niemand hom kan verontskuldig dat hy dit nie verneem het nie. Hierdie getuienis moet jy altyd en aan die hele volk verkondig en jy sal `n ware wagter van My heiligdom wees, sowel jy as ook al jou nakomelinge!

9. Jy moet op die Sabbat ook altyd `n hoofwagter wees by die poort van die voorhof, wat My nuwe tempel by julle omgewe en wat jy eers môre sal leer ken!

10. So dikwels as wat jy sal waghou, moet jy die volk hierdie woorde van My verkondig, sodat dit nooit in vergetelheid sal raak nie!

11. Noudat jy dit weet, ontvang dan ook My seën vir hierdie amp, sodat jy kragtig kan word om altyd volgens My wil te handel! Amen."

Die ontevrede, afgunstige mopperaars. Die antwoord van die Heer aan die mopperaars

267 Hierdie woorde bring Terhad byna om die lewe; maar die Heer van die lewe wis ook om die lewe van die nuwe wagter te behou en bowendien nog so besonders te versterk dat hy nog tweehonderd-en-sestig jaar voortgeleef het en sy amp vol krag uitgeoefen het.

2. Maar aangesien ook alle ander gaste in die saal hierdie woorde uit die mond van die Heer gehoor het, verwonder sommiges hulle en hulle spreek dit ook saggies onder mekaar uit:

3. "Kyk nou net wat daar gebeur het! Die hardnekkige, wat `n klipharde eiesinnigheid gehad het en nouliks te beweeg was om aan hierdie Godsman te glo, ontvang so `n groot barmhartigheid; ons het Hom egter onmiddellik, sonder die minste teenspraak, in ons harte opgeneem en aan ons word nie één woordjie gewy nie! Nou, dit is tog wel merkwaardig! 

4. As enige God van hemel en aarde kan Hy weliswaar doen wat Hy wil, en niemand kan dan vir Hom sê: 'God, wat doen U?', maar desondanks bly hierdie optrede tog hoogs merkwaardig!

5. Wanneer ons dit in woorde sou moet weergee, voorwaar, ons sou nie anders kan sê as: barmhartigheid vir die agterdogtige; dog vir die sagmoedige, die gewillige, die liefhebbende, hoogstens `n bietjie erbarming, en verder niks!

6. Hoe jy hierdie saak ookal wend of keer, tog bly hierdie gebeurtenis, Nota Bene, vanuit goddelike oogpunt gesien, soos gesê baie merkwaardig!"

7. Hier onderbreek die Heer die volk en sê: "Ja, waarlik, dit is vreemd dat Ek so-iets doen; maar nog veel vreemder is dit dat julle julleself hier in My sigbare aanwesigheid vererg oor die feit dat Ek `n arm broer van julle `n barmhartigheid bewys het, wat Ek julle swakkelinge nie kon bewys nie!

8. As julle sou gewees het soos wat julle sou moet wees, dan sou julle maar net baie bly daaroor gewees het dat Ek `n sondaar barmhartig is; maar omdat julle ingesteldheid nog verkeerd is en julle nog lank nie is soos wat julle moet wees nie, vind julle dit ergerlik en merkwaardig wanneer Ek teenoor `n sondaar barmhartig is!

9. Luister, Ek sal julle nou sê hoe dit is dat julle julleself daaroor vererg het, dat Ek so `n barmhartigheid aan Terhad bewys het!

10. Sien, julle is skerp kritici en sien die stof in die oog van julle broer; maar as daar in julle oë hele berge rondswem, dan sien julle dit nie! Daarom kan julle ook hier nie die rede nie sien waarom Ek so `n barmhartigheid aan Terhad bewys het nie! 

11. Ek sê egter vir julle: Ek het dit alles reeds lank vooraf gesien, dat julle harte vol afguns is; daarom het Ek julle ook net soveel barmhartigheid laat toekom, dat julle kon erken dat Ek die Heer van hemel en aarde is.

12. Maar afgunstige werkers kan Ek volstrek nie in My groot huishouding gebruik nie. 

13. Reinig julle harte dus eers van alle afguns en bedink altyd, selfs as julle julleself so grondig moontlik gereinig het: 'Ons is ook nie die allerminste barmhartigheid werd nie!'

14. Dan sal Ek julle op die proef stel of julle werklik heeltemal suiwer is voor My, en Ek sal diegene wat heeltemal suiwer is, dan ook sekerlik uitkies vir `n hoër barmhartigheidsamp uit My; maar laat die vrye barmhartigheid van die lewe vanuit My verder toereikend vir julle almal wees!

15. Waardeer die klein gawes uit My hand, as julle My kinders wil wees; dan sal Ek julle op die regte tydstip sondermeer laat deel in die groter gawes!

16. Maar as julle julle klein kinders reeds klein geskenke gee om saam te speel en julle dan self `n groot vreugde daaraan beleef, as hulle plesier het van wat aan hulle gegee is, - sê My, is Ek dan minder Vader vir julle almal, as wat julle dit is vir julle klein kinders? Ek meen dat dit tog baie sekerlik nie die geval sal wees nie!

17. Verheug julle dus as kinders oor dit wat julle van My ontvang; maar wanneer julle sterker sal word, dan sal Ek goed sien vir watse amp julle geskik is!"

18. Almal word warm deur hierdie woorde van die Heer, en hulle val voor Hom neer en vra Hom om vergewing vir so `n sonde.

19. Maar die Heer beveel hulle almal om op te staan, gee hulle goeie troos en begewe Hom toe weer na Sy geselskap.

Lameg se dank vir die aanstelling van Terhad tot hoofwagter van die voorhof van die tempel. Die plan van die Heer vir `n tempel op die gereinigde slangeberg. Die Heer word weer onsigbaar

268 By Sy geselskap aangekom, deel die Heer aan Lameg mee dat Hy Terhad tot hoofwagter van die voorhof benoem het; en Hy deel dit aan Lameg mee, sodat hy baie goed sou weet tot wie hy hom moes wend, as daar nog meer wagters vir die voorhof van die tempel nodig mag wees. Dit het met verloop van tyd sekerlik nodig geword, weens die groot toeloop, waardeur Lameg en Terhad `n voorhofwag van driehonderd man moes aanstel, welke manne deur Terhad uitgekies en deur Lameg in My Naam bevestig geword het.

2. Toe Lameg die mededeling van die Heer kry, val hy uit oorweldigende dank en liefdegevoelens voor die Heer neer en loof en prys Hom uit alle mag omdat Hy hom juis op hierdie belangrike punt uit sy verleentheid gehelp het. 

3. Want Lameg het steeds by homself oor hierdie punt nagedink, maar het nog steeds getwyfel aan wie hy die bewaking van die voorhof eintlik sou moes toevertrou, sodat dit vir die Heer welgevallig sou wees.

4. Maar omdat, soos nou bekend gemaak word, die Heer Self iemand vir hierdie belangrike pos aangestel het, word daar `n groot klip van Lameg se hart afgewentel.

5. Nadat Lameg die Heer op die regte wyse in sy hart sy dankbaarheid bewys het en ook al die arm gaste op die mees warmste wyse aan die lofuiting deelgeneem het, beveel die Heer weer vir Lameg om op te staan en sê vir hom: 

6. "Luister nou verder, My geliefde Lameg! Alles is nou hier gereël; maar kyk, die gesuiwerde berg waarop jy My vir die eerste keer gesien het, nadat jy My stem vooraf gehoor het, is nog sonder sieraad! 

7. Jy weet dat ek jou aangeraai het om ook daar `n gedenkteken vir My op te rig; ewenwel het Ek jou nie van naderby aangegee hoe die tempel daaruit moet sien nie, sodat hy heeltemal in My orde sal pas.

8. Maar nou sal Ek die vorm, waarvolgens jy hom moet bou, van naderby aangee, luister dus:

9. Tien pilare van drie manslengtes hoog moet jy uit die suiwerste marmer laat kap en wel so soos wat Ek dit aan Mura en Cural sal uitlê.

10. Die pilare moet in `n kring opgestel word en wel so dat elke pilaar één manslengte van die ander af staan.

11. Die vloer moet egter van blou marmer wees, die voetstuk van die pilare van rooi en die kapitele (bodeel) van groen marmer. 

12. Bo die kapitele moet die pilare met balke, uit geel marmer gekap, vas met mekaar verbind wees, en elke dwarsbalk moet weer met die naaste verbind wees deur behoorlike stewige metaalklampe.

13. Bo die dwarsbalke moet jy eers net so `n goue dak aanbring soos by die hooftempel; die drie sfere op die dak moet net nie van gelyke grote wees nie, maar dit moet so gevorm wees, dat die onderste bal die grootste en die twee daarbo steeds die helfte kleiner sal wees as die onderliggende.

14. Wanneer jy nou op hierdie manier hierdie tempel so spoedig moontlik vir My sal bou en jy in die midde, eweneens `n brandofferaltaar van suiwer goud oprig, en jy vir My op elke Sabbataand `n offer van graan brand, dan sal Ek alle velde van die laagte seën, en sal hulle vir jou en jou volk honderdvoudig vrug dra.

15. En die berge en bosse sal Ek reinig van bose ongediertes en sodoende tussen die laagte en die hoogte opnuut `n verbinding maak, sodat ook die laagte onder Henog, as My enige hoëpriester, sal staan.

16. Sien, dit is My wens uit liefde vir julle, kinders van Kain, sodat ook julle volledig My kinders sal wees! Doen dit dus spoedig!

17. Wanneer jy hierdie werk voltooi het, sal jy ook na die hoogte van My kinders gebring word, en dan sal Henog, saam met baie ander van die hoogte, kom en sal die nuwe tempel in My Naam seën, tot julle volkome wyding as My kinders! 

18. Nou weet jy alles, ontvang daarom My seën en voltooi die werk! Amen."

19. Hierop verdwyn die Heer weer plotseling. Almal soek Hom; maar Hy was nêrens meer te vinde nie.

Henog se wyse woorde oor die wese van God en die geestelike sien. Die stem van die Heer in die hart van die mens. Waarskuwing teen valse profete.

269 Toe die gaste, na `n lank gesoek sonder resultaat, weer met bedroefde gesigte na die troonsaal terugkeer, loop sommiges van hulle na Henog toe en vra hom of hy dan nie wis, hoe en waarheen die Heer so plotseling verdwyn het, of Hom verberg het nie.

2. Maar Henog antwoord hulle en sê: "Liewe vriende en broers, julle harte was weliswaar daartoe beweeg om die almagtige, heilige, mees liefdevolle Vader te soek, en dit is korrek en tereg, want wie God soek, die moet Hom altyd met sy hart soek, anders sal hy Hom in ewigheid nooit vind nie, - maar nietemin is julle huidige soektog tog `n bietjie dwaas! 

3. Sien: God, die Vader, wat julle nou net persoonlik in wese gesien en gespreek het, is `n Gees en kan nooit met liggaamlike oë gesien word nie! Maar as Hy gesien wil word, dan open Hy, by die mens wat Hom moet sien, die innerlike oë van die gees, en dan kan die geestelike mens, deur die stoflike mens heen, vir God aanskou as God se wil dit verlang en sien en hoor Hom dan net soos wat julle Hom almal nou net gesien en gehoor het. 

4. Wanneer die Heer egter volgens Sy wyse raadsbesluit weer onsigbaar wil word, dan sluit Hy, deur Sy almagtige wil, dadelik die oë by die mens, en die mens kan dan doen wat hy wil, maar hy sal nie meer in staat wees om die Heer te sien nie. 

5. Let daarby ook nog goed op die volgende! Die aanskouing bring niemand die ewige lewe nie, maar wel die hoor en die lewe volgens die gehoorde woord!

6. Die Heer het nou wel die oë van julle gees gesluit, maar nie die gehoor nie, wat hom in die hart bevind. Derhalwe kan elkeen van julle altyd die stem van die Heer verneem, en elkeen kan hom altyd tot Sy vaderlike liefde wend as hy iets nodig het, en die Vader sal dit vir hom gee as dit vir hom goed sal wees, maar kan dit ook weerhou as dit nie goed vir hom sou wees nie. Maar goed of nie goed nie, julle mag die Vader altyd daarvoor vra, en wees verseker, Hy sal julle die goed hoorbare raad nie skuldig bly nie en sal tot julle harte spreek, wanneer julle Hom in volle erns daarvoor sal vra!

7. Wanneer julle altyd uit ware innerlike broederliefde in die Naam van die Heer vir julle broers sal spreek en hulle vol liefde sal onderrig oor God, oor Sy werke, wat vervul is van Sy eindelose groot eer, oor Sy oneindige goedheid, barmhartigheid, erbarming en oor die feit dat Hy `n allerliefdevolste, heilige Vader is vir die mense wat Hom uit al hulle lewenskragte liefhet, - ja, dan gee ek julle almal my volste versekering, dat julle nie één woord sal spreek wat God nie vooraf in julle harte gespreek het nie!

8. Wie dan na julle sal luister, sal die stem van God hoor, soos wat julle dit nou deur my hoor.

9. Maar wee diegene wat die woord van God uit homself wil spreek, uit eiebelang en om wêreldse aansien, sonder dat hy die lewende woord daarvóór in hom gehoor het! Waarlik, sy tong sal `n adder word vol giftige speeksel, en wie hom sal hoor, sal die gevoel hê asof hy deur `n giftige adder gepik is!

10. Behoed julle daarom in die besonder teen eiebelang; maar laat elkeen homself heeltemal vergeet en laat hom uit die diepste van sy hart enkel en alleen besorg wees oor die welsyn van sy broers en susters; dan sal hy hom ook kan verheug in die voortdurende omgang met God, die mees liefdevolle, heilige Vader, tydelik en dan ook in die gees vir ewig sigbaar! 

11. Sien, so moet julle die Heer van hemel en aarde altyd voortaan soek, dan sal julle Hom ook altyd heel maklik vind! En as julle dan in julle deur liefde ontvlamde hart sal vra: 'Vader, waar is U?', dan sal Hy vir julle sê: 'Kindertjies, Ek is tog in julle midde! Vrees nie; want My almagtige hand beskerm julle tog immers dag en nag!'

12. Sien, so sal dit wees, omdat dit die wil van die Heer is! Slaan daarom ag op hierdie woorde en handel daarvolgens, dan sal dit nie meer vir julle nodig wees om die Heer in alle hoeke te soek, om Hom ten slotte tog nie te vind nie, maar dan sal die Heer julle altyd tegemoet kom, waarheen julle julleself ook maar sal wend; want die Vader is altyd eindeloos meer besorg oor ons, as alle kinders bymekaar om Hom! 

13. Neem dit dus buitengewoon goed in julle op, sodat julle nooit arm sal wees en gevange geneem word nie! Amen."

Die nagrus van die gaste in die huis van Lameg. Die wonderlike woord van die Vader aan Lameg oor die innerlike stil wees by die gebed

270 Na hierdie goeie woorde van Henog gaan Lameg na hom toe en vra hom: "Geliefde, magtige vriend en broer in ons God en liefdevolle, almagtige, heilige Vader! Waar ons nou op hierdie dag in die Naam van die Heer alles volgens Sy getuienis georden het, soos dit vir Hom welgevallig was, en ek nou niks meer weet wat ons vandag nog sou kan of moet doen nie, behalwe geesdriftige woorde van lof tot die heilige Vader te rig, wil ek jou vra om so goed te wees om ons almal saam, in die Naam van die Heer mee te deel wat daar nou moet gebeur!" 

2. En Henog antwoord hom: "Luister, liewe vriend en broer, die wil van die Heer lui aldus: Ons moet ons nou ter ruste begewe en alle gaste moet vannag in jou huis oornag!

3. Verder hoef niemand hom besorg te maak wat die dag van môre alles sal bring nie, want die sal syne netso met hom saambring soos wat die huidige dit gedoen het. 

4. Daarom sal ons onsself ter ruste begewe en geen beslissings vir môre neem nie, want die Heer sal ons ook môre aangee wat ons môre moet doen. 

5. Gee dit vir die gaste te kenne en laat hulle na `n skoon slaapvertrek bring.

6. Ek en my sewe broers sal hier rus; maar jy kan met jou verwante doen wat jy wil.

7. As jy ook hier wil bly, dan is dit goed; en wil jy jou met joune na `n ander vertrek begewe, dan sal dit ook goed wees, - want hier is die een nie beter as die ander nie. En laat dit dus so gebeur! Amen."

8. Na hierdie woorde begewe Lameg hom dadelik na die gaste en maak dit aan hulle bekend; maar Terhad hou hy in sy geselskap.

9. Lameg se bediendes kom en bring die gaste eerbiedig na die slaapkamers, en die vroue en meisies bring klere en welriekende sagte kussings na die troonsaal en maak die rusplekke klaar vir die hoë gaste en volgens die wens van Lameg ook vir hom en syne, eweneens in die troonsaal.

10. Maar nou brand die olielampe nog voluit voor die vensters (want dit was die gebruik in Hanog om vir elke venster `n kleipot of ysterpot te hê, wat vir die aand met aardolie en strooi gevul was en dan weldra aangesteek word) en Lameg vra daarom aan Henog of die lampe uitgedoof moes word.

11. Maar Henog antwoord hom: "Laat dit lig gee wat lig gee; want dit is beter om in die lig te rus as om in die nag te slaap!"

12. Na hierdie woorde laat Lameg alle bediendes gaan, nadat hy hulle nog eens op die hart gedruk het om, voordat hulle gaan slaap, tog die Heer te gedenk.

13. Toe almal weg was, val Lameg neer en loof en prys God met `n harde stem.

14. En na `n tyd, toe Lameg maar nie kon ophou om die Heer te loof nie, spreek `n stem, wat die stem van die Vader was, vir hom:

15. "Lameg, jou woorde klink weliswaar mooier as die magtige musiek van die sfere in die ewige ruimtes van die skepping; maar die liefde in die hart van die gees is nog mooier as al hierdie wonderlike klanke! Gee daarom jou lippe rus, sodat die lewende water in jou siel tot `n rustige spieël word en Ek My in jou kan beskou en jy My wese in die spieël van jou water kan sien!"

16. Toe staan Lameg op, dank die goeie Vader in sy hart vir hierdie heerlike vermaning en begewe hom toe met die ander in `n verkwikkende rus. 

Henog se oggendwyding en sy woorde tot die broers. Die geestelike brandoffer in die môre op die gesuiwerde slangeberg

271 Toe dit die volgende dag begin lig word, staan Henog op, loof en prys in sy liefde die Vader en seën in sy magtige liefde alle broers wat nog gesluimer het.

2. Eers na hierdie heerlike, handeling, wat vir My mees welgevallig was, wek hy die broers en sê vir hulle:

3. "Broers, laat ons opstaan in die liefde, barmhartigheid en erbarming van die Heer en Sy mees heilige Naam prys!

4. Sien, wederom het die goeie, heilige, mees liefdevolle Vader ons almal die glorie van `n nuwe dag laat beleef!

5. Reeds breek die eerste strale vanuit die môre deur, en die nag vlug vir hulle; steeds magtiger word hulle aanvanklike skugtere optrede en met steeds toenemende krag dryf hulle die nag na die dieptes van die aarde, sodat die vlaktes en die berge gereinig word om ten slotte die magtige lig en die tot lewewekkende warmte uit die son ten volle te kan ontvang, wanneer hulle hulleself weldra hoog bo die berge van die aarde sal verhef.

6. Laat ons daarom haastig na buite gaan om almal die Vader onder die vrye hemel saam te loof, as Sy ware kinders, wat Hom bo alles liefhet! 

7. In ons hart wil ons Hom `n welgevallige brandoffer bring, omdat Hy, om ons as Sy kinders te eer en te verbly, vir ons so `n groot en heerlike môre brandoffer van Sy liefde, barmhartigheid en erbarming aangesteek het in die opgaande son wat gedurende die hele dag goddelik brand, alles verlig, verwarm en tot lewe wek.

8. O liewe broers, begryp tog in die diepste van julle hart wat die eindelose ewig goeie Vader alles doen; dan sal julle liefde tot Hom `n ware sonnegloed word!

9. Sien tog die sterre wat nog so hoog aan die uitspansel pryk; sien die hele majestueuse aarde; sien die legio heerlikste blomme en luister na die heerlikste tone van die geveerde sangers in die steeds lewendiger wordende lug!

10. Rig dan julle blik op die steeds groeiende glorie van die môre en besef hoe julle met elke asemtog `n toenemende vloed van goddelike barmhartigheidslig inasem, hoe julle bors steeds ruimer en voller met lewe word en elke druppel bloed in julle suiwerder en waarlik hemels eterieser word, hoe nader die wonderlike son van die Heer na die verhewe opgang haas!

11. Sien dit, o broers, en begryp dit, julle kinders van die heilige Vader: Dit is alles `n offer wat die onuitspreeklike goeie Vader ons bring! 

12. So eer die heilige Vader ons! Hoe sou ons dit dan oor die hoof kan sien en nie na buite haas om vir Hom `n liefdesoffer in ons hart daarvoor te ontsteek nie, die enige wat Hom welgevallig is, en dit voort te laat brand, ja steeds meer en meer te laat voortbrand vir altyd en dan ook ewig in ons gees?!

13. O broers, laat ons dadelik na buite gaan, en laat ons in die groot offersaal, in die groot troonsaal van goddelike barmhartigheid en erbarming ons offer vir Hom bring! Amen."

14. Na hierdie ware oggendtoespraak staan almal op en haas hulle met ontroerde harte na buite en wel na die nabygeleë gesuiwerde berg. 

15. En toe hulle spoedig daar aankom, toon Henog hulle almal God se groot heerlikhede in die wye omgewing en wys hulle op alle verskynsels van die môre en verklaar dit aan hulle in die lig van die liefde.

16. En almal word so gegryp deur die groot heerlikheid, die eindelose goedheid en wysheid van die heilige Vader, dat hulle van suiwer liefde tot God nie geweet het wat om te doen nie.

17. En Lameg roep, baie beweeg vanuit die diepste grond van sy hart: "O groot, heilige, almagtige, allerliefdevolste Vader! Dit doen U alles vir ons?! O, hoe kan ek dan nog lewe as ek bedink wat ek was?!

18. Henog, Henog, - jou wonderlike broer! Jy het nou my oë geopen, en nou eers besef ek die hele omvang van my skuld voor God!

19. Hy het ons altyd so `n offer van Sy liefde, barmhartigheid en erbarming berei, - en wat het ons daarenteen vir Hom gedoen?! Nee, broer nee, ek durf nie daaraan te dink nie, want my lewe was nog altyd te skandelik!"

20. Hier troos Henog vir Lameg en sê: "Wees getroos, liewe broer Lameg! Waarlik, al het jy meer sondes gehad as wat daar sand in die see is, hulle is jou vergewe, omdat jy so `n groot liefde tot die Vader in jou tot lewe laat kom het!

21. Bly in hierdie liefde, dan sal jy nog baie ander dinge meemaak as hierdie, - en wel dan, wanneer God se ewige son in jou sal opgaan!

22. Laat ons nou egter in die soete rus van die liefde op die komende son wag! Amen."

23. En so bring ons geselskap die môre op die berg deur en loof en prys God geestelik en waaragtig in hulle hart.

Die oggendmaaltyd en die wegstuur van die geseënde armes. Henog se afskeidswoorde tot Lameg en sy skielike verdwyning

272 Na sonsopkoms begewe almal hulle op aanwysing van Henog na die stad en daar weer na die woning van Lameg.

2. Na die aankoms laat Lameg dadelik sorg dra vir `n goeie oggendmaal, waar alle gaste, armes en vroeëre gevangenes van beide geslagte by was. Terwyl hulle God loof en Hom hoog prys, neem hulle daaraan deel.

3. Na die oggendmaal lê Henog in die Naam van die Heer alle armes en vroeëre gevangenes die hande op en dra hulle op om uit te gaan sover as wat die aarde bevolk was deur die kinders van Kain en oral getuienis af te lê van wat hulle alles gehoor en gesien het; maar die vrouens moes tuis bly en hulle huise versorg; want dit was nie die bestemming van die vroue van die dieptes om in die Naam van die Heer te profeteer nie, behalwe aan hulle kinders.

4. Na hierdie opdrag sê Henog vir Lameg: "Maar jy, my geliefde Lameg, my broer en ampsgenoot, jy ken die wil van die Heer al en het nou niks meer van my nodig nie!

5. Maar hou bowenal in jou hart vas dat jy God, die mees liefdevolle Vader, altyd en bo alles liefhet en al jou broers en susters uit die stamvader Kain dubbel soveel as jouself, dan sal jy steeds in God se lig wandel, en Sy heilige vaderstem sal jou ten alle tye leer om op die wonderbaarlike weë van God te gaan!

6. Bou die tempel op die berg soos dit aan jou opgedra was; en wanneer dit voltooi is, dan sal ons, volgens die belofte van die Heer, weer in groter getalle van die hoogte na jou huis toe kom. Ons sal dan die nuwe tempel seën en jou ook na die hoogte lei, sodat jy daar die seën van Adam mag ontvang, wat nog leef en die eerste mens was op aarde en sodoende die oerverwekker van alle mense wat nou lewe. Daardeur mag die vloek oor Kain dan van jou voorhoof uitgevee word. 

7. Ook sal jy Eva, die stammoeder, sien, wat jou eweneens sal seën, en dan sal jy jou vroue Ada en Silla terugkry, en jou dogter Naëhme sal jy sien met die edelmoedige Hored, wat haar deur die Heer ten huwelik gegee is.

8. En as jy die Vader in jou hart innig daarvoor sal vra, dan kan dit selfs gebeur dat die nuwe en ware skoonseun ook met jou afdaal na die stad van jou vaders.

9. Ook sal jy beide jou seuns, Jabal en Jubal, weer terugkry; maar, soos gesê, moet jy die wil van die Heer baie nougeset vervul daarvoor.  

10. Al is die Heer ook die ewige, eindelose liefde Self, Hy laat tog nie met Hom onderhandel nie; want omdat Hy oneindig getrou is in al Sy beloftes, eis Hy ook volgens die goddelike en skeppende reg `n soortgelyke getrouheid van ons, na gelang van ons krag, en daarom moet ons Sy wil onvoorwaardelik vervul, al kos dit ook wat! 

11. En jy kan volledig daarvan verseker wees dat Hy Hom stiptelik by alles sal hou wat Hy jou belowe het, as jy volledig sal handel volgens Sy heilige wil.

12. Maar in die teenoorgestelde geval laat Hy elkeen sit tot in die dood; en wie hom nie oor Hom bekommer nie, en maar net sorgeloos aan die wêreld hang, oor diegene bekommer die Heer hom ook nie, en laat hom die weg gaan wat hom beslis in die verderf en sodoende in die ewige dood sal intrek.

13. Laat daarom al jou sorg in God wees en laat Sy heilige wil al jou daadkrag wees, dan sal God jou getrou wees vir altyd en ewig! Amen."

14. Na hierdie woorde verdwyn Henog en die sewe net so skielik deur God se krag, dat Lameg nie geweet het hoe hy hierdie verskynsel moes verklaar nie.

15. Maar Terhad sê vir Lameg: "Omdat hulle ware kinders van die Heer is, is hulle immers ook in alles aan Hom gelyk, omdat Hy vir hulle alles in alles is!

16. Mag Hy ook vir ons, in die mate van ons liefde tot Hom, so word, dan sal ons wees soos hulle! Maar Sy wil moet vir ons gewyd wees, soos wat dit weergaloos vir hulle is!

17. Laat ons onsself dus nie daaroor verbaas nie, maar laat ons daarenteen met die werk wat aan ons opgedra is, voortgaan! God se wil geskied altyd en ewig! Amen."

18. Lameg begryp hierdie woorde dadelik en roep vir Mura en Thubal-Kain na hom toe en beraadslaag met hulle oor die bou van die nuwe tempel.

19. Mura ontwerp die plan, en reeds die volgende dag gaan duisend hande aan die werk.

Henog en die sewe bodes op weg na die hoogte. Die avontuur met die draak. Die leuenagtige woorde van die draak oor God en Sy skepping

273 Henog, Sethlahem, Joram en die vier ander broers, wat Hil, Baël, Julel en Darel heet, word deur die krag van die Heer slegs tot seweduisend tree buite die stad weggevoer na die plek waar die pad na die hoogte begin.

2. Daar word hulle almal weer aan hulle eie krag oorgelaat en hulle loop daarvandaan tree vir tree die berg op.

3. Maar onderweg, toe hulle ongeveer die helfte van die weg afgelê het en juis langs `n groot grot loop, sien, daar kruip `n magtige draak uit die grot en versper die reisigers die weg.

4. Sy gedaante was verskriklik om te sien, en sy krag het gedreig om berge te verslind; sy oë was soos kokende erts, sy bek soos `n gapende ravyn waaruit `n digte walm deur trek met flouerige vlamme wat tevoorskyn gekom het; sy kop het gelyk soos die van `n wolf, maar was op sigself groter as `n reusagtige groot os; sy nek het gelyk soos die van `n leviatan, wat die grootste en magtigste monster van die see is; sy lyf was bedek met magtige skubbe en voorsien van vlerkagtige dubbele vinne met skerp punte, met `n omvang van seshonderd-ses-en-sestig el; sy voete het gelyk soos magtige ontwortelde eike, en sy stert, ook seshonderd-ses-en-sestig el lank, vanaf die lyf gemeet en met skubbe bedek, was in sewe kringe gedraai.

5. En so lyk die draak dan skrikwekkend en gedra hom asof hy ons reisigers in die verderf wou stort en hulle ten minste tot `n stryd wou uitdaag.

6. Aangesien Henog die slegte aard van die monster baie goed gesien het, spreek hy die draak as volg aan: "Luister, jou uitbraaksel van die skepping, jou eiemagtige vormgewer van hierdie afskuwelike droggestalte, ek weet wat jy is en ken jou bedoeling! Vir my sal jy in ewigheid nie op `n dwaalspoor bring nie, soos jy tot nou toe nog nooit in staat was om my te mislei nie! Want my liefde tot God is magtiger as al jou krag, en daarvan gaan `n groot, heilige lig uit, waarin jy naak voor my staan in geheel jou bodemlose boosheid; maar die valse arglis is tewens `n groot swakte, wat my liefde met één asemtog kan laat verwaai.

7. Laat dit nou openlik aan jou gesê word, sodat jy kan weet wie jy vóór jou het! Ek, Henog, God se enige hoëpriester op aarde, sê en gebied jou nou in die Naam van my en jou Heer en God, dat jy van hierdie plek verdwyn en jou ylings wegskeer na die see van jou bodemlose boosheid om hierdie omgewing nooit meer te betree nie, maar te bly in jou bodem en jou daar te voed met die slyk van jou arglis!  

8. Wyk dus en vlug en laat dit nie daarop gebeur dat ek jou met my vinger aanraak nie, want jy weet al van baie lank gelede, welke lot jou kan oorkom deur `n soortgelyke aanraking! - Dus wyk en vlug in die Naam van die Heer! Amen."

9. Hierop wend die draak hom tot Henog en spreek met `n stem soos van `n hoer: "Ja, Henog, ek ken jou, en niemand van julle is vir my onbekend nie, omdat ek vanaf die begin `n vaste ondergrond was vir julle almal!

10. Want nog voor daar `n son opgelig het aan die uitspansel, en nog voor daar aan die vorming van die dinge en allerlei soorte wesens gedink was, het ek bestaan as enige, wat as eerste uit God voortgekom het. In my het die Godheid Hom gedeel en ek was die lig in God; en God het gesien dat die lig magtiger was as Hy en het daarna in `n groot vrees geraak vir die mag van die lig. 

11. Tog laat Hy die lig steeds helderder deur die ewighede skyn, omdat Hy gedink het dat die lig daardeur verteer sou word en sodoende, ten opsigte van Hom, sou verswak, sodat Hy daardeur in Sy wese weer volledig sou sterk word.  

12. Maar ek, as die vrye lig in God, het immers duidelik gesien welke plan die ewige Oergod opgeneem het en het ook ingesien, dat ek, ondanks al my ewig ver uitgebreide mag, Sy oeroorspronklike mag nooit sou kon teenstaan nie; daarom het ek op sagmoedige toon met Hom gespreek: 

13. 'Luister, my ewige, onoorwinlike Oergrond! Omdat Jy my mag vrees, asof dit groter sou wees as die van joune, wat my tog laat ontstaan het, neem dan al jou lig van my af weg, en gee my maar net `n bestaan wat teenoor Jou sal staan en Jou sal beskou en met Jou sal spreek!'

14. Maar in plaas daarvan om na my te luister, word God maar net kwaad, skep vanuit Homself ander wesens en stel dié as heersers teenoor my en beveel hulle om my in my middelpunt te vang, en voorts op alle punte van die oneindigheid.

15. So was ek sonder rede gevange geneem. Tot op die grond van my wese was alles van my afgeneem, en wat jy hier sien, is alles wat vir my, volkome onskuldige wese, gelaat is, - dus niks anders as hierdie ellendige gedaante, die bewussyn van dit wat ek was, en slegs die enigste moontlikheid om die bose te doen, sodat daar nooit meer `n rede tot erbarming, ten opsigte van my, sou ontstaan nie, nóg die volledige kennis van die goddelike wil, en daarby egter steeds die drang om aanhoudend die verkeerde te wil doen!

16. Sonder enige rede is ek `n ewige vervloekte wese, maar net omdat God se grimmigheid dit so gewil het; ek moet `n duiwel wees vanuit God se toorn; ek moet ewig ly en deur alle wesens vervloek word, omdat die drang van die goddelike grimmigheid en toorn dit so wou hê.

17. O Henog, ek is `n baie armsalige wese! Ek moet dit vir ewig in alle bitterheid ondergaan, en tog is dit vir my ewig onmoontlik om my lewe te verbeter! Alle moontlikhede om om te draai is ewig vir my afgesny, en ek kan hierdie gedaante nie verander nie! Ek moet lieg en bedrieg om `n des te groter wraak van God oor my te laat kom! Begerig moet ek na die goeie en die ware kyk, maar deur my ingeskape boosheid maar net die bose doen, om daardeur meer verdoemend en des te strafbaarder te word!

18. O Henog, dit is `n erge toestand vir my! Sal niemand dan in ewigheid meer erbarming met my hê nie?

19. O Henog, stuur my daarom nie weg van hier af nie, maak my nie nog onsaliger as wat ek tog al is nie! Maar as jy my vir ewig kan vernietig en uitwis, doen dit dan en die bewussyn van die daad sal my ewige dank aan jou wees!" 

Die tweegesprek van Henog met die draak. Die draak verdwyn

274 Maar Henog kyk die draak strak in die oë en sê op `n ernstige en liefdevolle toon vir hom: "Goed, armsaligste wese, ek het jou klag teen God van jou verneem, en het dit ook heeltemal begryp!

2. Wanneer dit so is, is jy waarlik die mees beklaenswaardige skepsel in die hele oneindigheid!

3. Want mens kan hom geen ellendiger en ongelukkiger wese indink, as `n wese wat die goeie en ware tot in alle diepte moes herken het en bowendien nog die sterkste drang moet hê om daarvolgens te handel; en as hy volgens die drang in alle erns in werking wil tree, gryp die Godheid hom met Haar grimmigheid en sit die wese, vir sy eie wil en sy goeie insig, aan om die bose te doen, sodat daar vir die Godheid `n nuwe rede in hierdie ongelukkige wese ontstaan daardeur, wat die liefdelose en ongeregtige Godheid aan `n nuwe en steeds magtige verdoemenis skuldig moet maak. 

4. Maar as dit werklik so is, vertel my dan hoe dit is dat die Heer so barmhartig en vol medelye teenoor ons is, dat ons nie anders kan as om Hom, ten eerste as die allersuiwerste, ewige, oneindige liefde te erken en Hom daarom ook bo alles lief te hê en ten tweede, om daarnaas nog duidelik van Homself te verneem dat Hy, as die allerliefdevolste Vader, al die moontlike gedoen het en ook verder nog al die moontlike wil doen om jou ewige hardnekkigheid te breek, sodat jy weer gewen kan word?!

5. Ja, sê my, hoe dit dan gebeur het dat die Heer die hele sigbare skepping slegs vir jou in die lewe geroep het om jou deur die harde beproewing van die stoflike dood weer tot volledige ommekeer te beweeg, en jy desondanks nie tot die Vader wou terugkeer nie en die Vader nou deur Sy eindelose liefde genoodsaak is om al jou lewenskragte te verdeel in die tallose spesiale lewens van die mense op hierdie aarde, asook op die ontelbare ander hemelliggame, om jou op die wyse van jou eiesinnigheid te ontdoen en om jou so ook, in ons mense verdeeld, weer terug te voer, omdat jy onverdeeld ewig nooit daartoe sou besluit het nie?! Sê my hoe dit gebeur het en dan sal ek doen wat jy van my gevra het!"

6. Hierop open die draak weer sy mond en sê vir Henog: "O onrype mens! Jy weet nog nie hoe duisend jaar van die aarde smaak nie, en jy wil God, die Ewige, reeds beter ken as ek, terwyl ek Hom tog reeds ewighede meegemaak het van al Sy kante?! O sien, hoe eindeloos swak en dwaas jy is!

7. Luister, ek wil jou baie jong oë open, sodat jy tenminste `n vonkie sal sien van hoe dit met jou God, wat jy dink om te ken, gestel is! Luister dus!

8. Van sulke skeppings soos hierdie huidige, ken ek reeds tallose miljarde daarvan! Elkeen daarvan bestaan ongeveer `n groot miljard aantal aardse jare (NB. `n soortgelyke groot miljard is `n getal bestaande uit `n 1 met negehonderd nulle), vir jou, arm jong mens, op sigself al `n ondenkbare aantal!

9. Wanneer so `n skeppingstyd afgeloop het en God genoeg gehad het van Sy skepsels, dan laat Hy Sy groot gedagtespel weer vaar, dit wil sê, begryp dit goed!, Hy vernietig die hele eindelose skepping weer en dan bestaan daar weer `n eindelose leegte gedurende meerdere groot miljarde van jou aardse jare, en daar bestaan niks buite Hom en my nie, waar ek my altyd met geweld teen elke vernietiging kon versit het, omdat ek `n wesentlike deel van die Godheid self is en altyd was.

10. Wanneer die Godheid dan weer gedurende so `n tydperk, wat vir jou onvoorstelbaar lank is, `n nuwe groot skeppingsplan opgestel het, dan word daar spoedig weer volop geskape, en wanneer die skepping weer haar tyd so deurgemaak het en die Godheid weer genoeg gekry het van Sy skepsels, dan is dit weer baie gou gedaan met so `n nuwe skepping; daar vind `n totale vernietiging plaas van alle dinge, wat tog niks anders is as net, vir `n bepaalde tyd, gefikseerde gedagtes van God, en `n skynbare ewige leegte tree weer in die plek van die vroeër skeppingsprag. 

11. Dat so-iets hom steeds in God se oerewige mags- en instandhoudingsplan bevind, kan jy immers al op aarde sien, waar die dinge altyd wissel tussen ontstaan, bestaan en vergaan. Vandag sien jy `n heerlike blom bloei en môre sterf sy alweer af en het dan vir ewig tot niet gegaan, en so gaan dit ewigdurend met tallose dinge, sowel in die grote, as in die kleine. Daarvan is ek reeds `n baie ou, onverwoesbare getuie.

12. Wanneer jy dus aan `n ewige lewe glo, vergis jy jou deeglik, want buite God en my het niks `n ewigdurende en dus onvernietigbare bestaan nie, - God, omdat Hy van oorsprong in Homself in sy oereie ewige Hy is, en ek, omdat ek geen gedagte uit God is, soos jy en die hele skepping nie, maar `n onvernietigbare, wesenlike afgeskeidene en deel van die Godheid Self! 

13. As jy derhalwe vra hoe dit gebeur het dat ek, ondanks alle moeite, nie na God wil omkeer nie, terwyl jy Hom tog as die suiwerste liefde ervaar het, sê ek vir jou: Die rede is nou immers so helder soos die dag vir jou en is geen ander dan dat ek God tot in Sy diepste wese ken, - dit wat vir jou ewig onmoontlik sal wees, omdat jy ten eerste die ewigheid, soos sy was, net soos `n eendagsvlieg, onmoontlik kan begryp en ewemin soos wat sy in die vervolg sal wees! 

14. Jy sou jou weliswaar met jou huidige lewenskragte, wat eweneens `n buitengewone klein deel van die goddelike wese is, net soos ek heeltemal van God kan afskei en so ook ewig kan bestaan, as jy geweet het hoe; maar as jy dit sou doen, dan sou die eindelose groter mag van die Godheid jou net so verskriklik behandel soos wat Hy my nou behandel, en jy sou met jou ewige bestaan uiters weinig gewen het, omdat dit beter is om nie te bestaan nie, as om te wees soos ek!

15. Omdat ek nou egter in volle erns genoeg het van hierdie ewige onbestendige beheer, het ek twee dinge vir myself besluit: Om oftewel vir God vir ewig heeltemal uit Sy mag te ontsetel en al Sy mag na my te trek om dan eindelik `n waaragtige ewige bestaansorde vir alle skepsels te grondves, - of, as ek nie slaag nie, dan wil ek in die tweede geval myself vir ewig dood, om daardeur aan die Godheid Self `n ewige einde te maak!

16. Want hoe dikwels het ek die Godheid al gevra om in die skepping `n ewige vaste bestaansorde te vestig; maar dit was altyd pure verniet!

17. My lig wou ek aan Haar teruggee; maar Sy het my deur ander, kort tyd geskape wesens, laat gevange neem. Maar toe Sy desondanks nie in staat was om my te oorwin nie, het Sy my in `n hoogs ellendig bestaan laat bly, waar my vroeëre wese uit Haar, onbegrens was, en nou tot hierdie ineengeskrompelde gestalte gekrimp het. 

18. Maar nou sien die Godheid eers, deur my lig, in, dat ek nou vir Haar baie gevaarliker is as in my vroeëre volheid; daarom doen Sy ook alle moeite om my te vang!

19. Maar jy kan saam met jou Liefdesgod, volledig daarvan verseker wees, dat Hy nooit sal slaag nie! Ek sal vir my en die Godheid eerder doodmaak, as om my deur Haar te laat gevange neem, sodat Sy dan `n des te vryer speelruimte kan kry om te skep en dan die geskapene, na gelang van Haar stemming, weer te vernietig!

20. Daarom word die denkende wesens ook nog steeds deur die Godheid tot deemoed aangemoedig, sodat niemand sal slaag om hom aan die goddelike willekeur te onttrek nie! 

21. Maar ek is vasbeslote om die Godheid `n streep te trek, wat Haar grille vir ewig sal verdryf! Waarlik, hierdie keer sal ek my mag vir Haar toon en Haar tugtig soos `n ou misdadiger! - Begryp dit, Henog! Amen!" 

22. Toe verdwyn die draak skielik.

Die woorde van die draak het `n betowerende uitwerking op die sewe bodes. Henog sit helder uiteen hoe volslae nietig die leuenagtige woorde van die draak is. Oorsake van versoeking

275 Tydens hierdie woorde van die draak begin dit, op Henog na, die ander sewe bodes geweldig te duisel, en wel sodanig dat hulle heeltemal geen raad meer geweet het nie.

2. Maar omdat Henog dit baie gou gemerk het, vra hy vir Kisehel, wat hom by hierdie betoog van die draak, eintlik so interessant voorgekom het.

3. En Kisehel antwoord Henog hard: "Jy vra dit aan my, terwyl jy tog die enigste verligte hoëpriester van die Heer is?! Sien, dit sou meer op sy plek wees, as ek jou sou vra wat jy van dit alles dink! En daarmee het ek nou hierdie vraag aan jou gestel; gee my antwoord, as dit vir jou enigsins moontlik is! 

4. Die saak is van ontsettende groot belang! Daarom sal ek by hierdie geleentheid dan ook behoorlike teenwerpings maak, wat jy sal moet besleg; want hier het ons almal die magtigste lig nodig, as ons nie in `n vernietigende dood wil oorgaan nie! Sê daarom, broer Henog, wat se geldige besware jy vir hierdie draak se betoog in te bring het, en vertel my wat ons almal in erns daarvan moet dink!"

5. En Henog antwoord Kisehel: "Maar luister, broer! As `n mens hierdie draak se betoog nie op die eerste oogopslag deursien nie, dan moet mens tog nog taamlik blind wees! Hoe gebruik jy dan die barmhartigheid van die heilige Vader, dat jy met so `n vraag by my aankom?

6. Dit lyk vir my werklik baie ernstig dat jy jou deur hierdie hoogs leuenagtige woorde van die aartsvyand van die Heer laat mislei het?!

7. Het jy dan nie opgelet hoe hy van die een uiterste na die ander spring en homself geweldig teëgespreek het nie?

8. Het hy my nie versoek om hom te vernietig nie? En aan die einde maak hy asof hy soveel mag het, dat die voortbestaan van God selfs van sy eie bestaan afhang!

9. Het hy nie gesê hoe hy altyd in die hoogs ondenkbare mate deur die Heer op die mees liefdelose en onregverdigste wyse gelei was, gedryf en vervolgens op totaal onbarmhartige wyse ellendig getugtig was nie? En nou aan die einde breek hy self in grimmige woede uit en besweer ons dat hy die Heer wil en ook sou tugtig soos `n ou misdadiger.

10. Matig hy hom aan die een kant nie `n meer as `n goddelike mag aan nie? En aan die ander kant laat hy hom deur nuutgeskape eendagsvlieë gevange neem en dit tegelykertyd in die hele oneindigheid, en moet hy genoegdoening neem met hierdie ellendige gedaante!

11. Het hy nie gesê dat die Godheid eers nou insien, dat hy in hierdie gedaante die gevaarlikste vir Hom is nie? Dan sou hierdie verskyningsvorm vir hom, as God se grootste vyand, tog juis die mees voordeligste moet wees! Waarom noem hy dit dan vroeër `n allerellendigste? 

12. Moet hy in daardie geval dan nie God se gedaante as die beste beskou nie, as hy syne so ellendig noem, terwyl hy sy eie gedaante daarenteen dan weer as verreweg die beste beskou, omdat hy hom daarin vir God as sy vyand die allergevaarlikste waan?!

13. Die een keer noem hy die hele wonderlike skepping `n vryblywende, willekeurige gedagtespel van die Godheid, waartoe ons dus ook behoort; dadelik daarna gee hy egter weer toe dat ons lewenskragte `n baie klein deeltjie van die werklik goddelike Wese is, wat hom op sy eie manier selfs teen vernietiging sou kan beveilig, egter sonder om iets daarby te wen!

14. Sien, so is dit heeltemal vol skrille teenspraak. Hoe is dit tog moontlik dat jy, waar jy tog `n hoogs gewekte bode van die Heer is, dit nie op die eerste oogopslag kon ingesien het nie?

15. Waarom verberg die groot leuenaar hom so vinnig? As hy die waarheid gespreek het, sou dit nie nodig gewees het nie; maar omdat hy geruik het wat ek hom van my kant sou voorgehou het, het hy ylings uit ons teenwoordigheid gevlug om nie verder deur my ter verantwoording geroep te word nie.   

16. Dit is tog sy ou, maklik herkenbare wyse van bedrog, waardeur hy aan vader Adam ontkom het en hom toe selfs tweemaal tot `n val gebring het, eenmaal by die ongeseënde verwekking en die tweede keer by die ontwyding van die dag van die Heer! En dan stel jy nog `n vraag aan my, dat dit lyk asof jy hierdie ou aartsleuenaar en bedrieër geloof skenk?!  

17. O wee jou, heilige hoogte van die Heer! Wanneer jou kinders die bedrieglike woorde van die draak so maklik glo, dan sal jy jou nog eens vir die laagte moet skaam en dit sal jou oorval soos `n aasvoël en haar tot in die kern ten gronde rig!

18. Ja, God se kinders sal die oordeel na hulle toe trek, terwyl dit kan wees dat die kinders van die wêreld getrou sal bly tot aan die einde van die wêreld!

19. Maar indien ons as steunpilaar van die wêreld begin te wankel, wat sal daar dan met die wêreld gebeur?

20. Ek sê egter vir julle, my liewe broers: Salig en waaragtig gelukkig is hy wat die aanvegting ondergaan, want as hy dit deurstaan het, sal hy eers die ware doel van die lewe ontvang, wat die heilige, liefdevolle Vader aan ons almal belowe het, as ons Hom waaragtig van ganser harte liefhet.

21. Beweer nou veral nie dat die Vader ons versoek het nie; want so verlei die goeie Vader niemand tot die bose nie en Hy hoef ook niemand in versoeking te bring nie. Maar Hy sien in jou nog `n duistere lusprikkeling en daarom het Hy toegelaat dat dit na buite tree en dat jy dit nou moes aangesien het, om self te ontdek of jy nog gevoelig daarvoor was.

22. Jy het nog `n gelowige begeerte getoon; weet dan ook, dat indien iemand `n begeerte tot onwaarheid getoon het, hy met die begeerte ook die onware ontvang het en dit is `n saad van die sonde! En wanneer die sonde dan ryp en uitgeleef word, dan baar sy ook spoedig die dood, wat in haar is.

23. Vergis julle dus nie, liewe broers; want alle goeie gawes en alle waaragtige, volmaakte geskenke kom slegs van die Vader van al die lig en al die lewe. In Hom is ewig geen verandering, nóg enige wisseling nie; want soos wat Hy is, so was Hy sedert die ewigheid.

24. Hy het ons as eerstelinge van Sy skepsels verwek uit Sy liefde, volgens Sy wil, deur Sy ewige Woord van Waarheid en daarom is ons ook eerstelinge en geen miljardelinge volgens die leuen van die draak nie. Dit het die Vader aan ons geopenbaar.

25. En ek meen dat die goeie, heilige Vader tog meer geloof verdien as die leuenagtige draak! - En laat ons dan so in vrede verder trek! Amen."

Die aankoms en die ontvangs op die hoogte. Henog se vermanende woorde tot Kisehel, wat bevrees is vir die Heer. Uranion se vraag na die toestand van die laagte en Henog se verslag

276 Hierdie woorde van Henog was geheel en al toereikend om die ander weer tot rede te bring, en so klim hulle weer verder en kom, volgens die huidige tydmeting, reeds na sewe uur by die kinders van die môre aan.

2. En toe hulle Henog en die ander in die oog kry, haas hulle na die hut van Uranion en verkondig aan hom en die lede van sy stam, dat die hoëpriester Henog met die ander sewe, uit die middag afkomstig, in aantog was.

3. Met hierdie berig staan almal ylings op en haas die komende met oop arms tegemoet. 

4. Ook die wonderlike Purista ontbreek nie en was die eerste wat haar in Henog se arms gestort het en hom byna uitasem en met groot oorweldigende vreugde van haar gemoed aangekondig het, dat die heilige Vader drie skadu-omwentelings gelede by haar in die nuwe kombuis gekom het en haar opgedra het om `n goeie liefdesmaal te berei vir Henog en die ander sewe bodes, wat die hoogte nader. Sy moes hulle dan ook meedeel dat Hy hulle in die hut van die liefde sou ontmoet.

5. Toe Henog en al die ander daardie berig uit die mond van Purista verneem het, was Henog baie verheug, groet en seën almal wat hom tegemoet kom en vervolgens ook almal wat nie in staat was om hom tegemoet te kom nie. 

6. Dieselfde doen Kisehel en die ander ook. Maar wat die vreugde oor die aankondiging van die wonderlike Purista betref, moes dit eerder vrees genoem word; want die gedoente met die draak sweef hom nog so lewendig voor oë dat hy hom maar al te goed herinner hoe hy hom byna oor die bedrieglike bedrog van die draak laat jaag het.

7. Maar aangesien Henog dit merk, sê hy vir Kisehel en ook vir die ses ander wat by Kisehel was: "Luister, dit geval my gladnie dat julle harte vir die Vader bevrees is nie! 

8. Kisehel, weet jy nog dat jy die Vader op die groot Sabbat vanuit jou ou, verkeerde opvattings van alle heerlikheid eiesinnig weerstaan het? Wat het daar toe met jou gebeur? - Sien, jy het maar net groot barmhartigheid en erbarming ondervind! 

9. Dit sal jy tog sekerlik nog goed weet, hoe kan jy dan nou so `n vrees vir Hom hê, terwyl jy maar net deur die draak uitgedaag was, maar die vrye wil om te staan, by jou gekort het?!

10. Wees daarom `n man en `n waardige seun van Adam, maar geen dwase lafaard nie en verheug jou oor die Vader uit die grond van jou liefhebbende hart, dan sal Hy jou versterk waar jy nog swak is!

11. Maar as jy wel vrees vir Hom het, dan kan jy ook daarvan verseker wees dat die vrees by jou sal bly en jou liefde tot God sal begrawe en die Vader sal dan nie in staat wees om Hom aan jou te openbaar nie, omdat Hy jou swakheid geen geweld sal wil aandoen nie!

12. Glo my, my broer Kisehel, die Heer straf nie die ongeregtige nie, maar dit doen die ongeregtige self; want deur sy daad is sy hart vol groot heimlike vrees vir God, en die vrees is dan die skepper van die oordeel en van die straf in die eie hart.

13. Met die hart kan iemand deur sy magtige liefde tot die Vader hom die ewige, hemelse lewe berei, maar met dieselfde hart kan hy ook die skepper van sy eie doodskerker wees.

14. Wees daarom nie bevrees nie en verheug jou in die Heer, dan sal Hy jou met oop arms opneem en jou versterk vir elke stryd!

15. Laat die gebeurtenis met die draak vaar en bedink wat se gees hy eintlik is, en jy kan daarvan verseker wees dat die Vader jou geestelike oog sodanig sal open dat jy in die diepte van die dieptes die wese van die draak baie duidelik sal kan waarneem! Dit wens ek jou en almal vanuit die grond van my liefhebbende hart.

16. Laat ons nou vinnig na die hut van Purista gaan en daar met `n verlangende en liefdevolle hart die heilige, liefdevolle Vader verwag! Amen."

17. Na hierdie goeie vermaning wend die ou Uranion hom tot Henog en vra hom hoe dit nou daar in die laagte uitsien. 

18. En Henog sê daarop vir hom: "Luister, die laagte bly in natuurlike opsig, dit wil sê ten opsigte van die berge, nog wel `n laagte; in die gees het sy egter `n ware hoogte geword, wat maklik bo die van ons sal uitsteek!

19. Lameg, die eens so verskriklike, gruwelike wreedaard van die laagte, het nou, net soos ek, `n pleitbesorger van die liefde van die Heer geword, en die Heer het hom, net soos my, persoonlik daartoe geseën! Meer hoef ek julle almal voorlopig nie te sê nie; in die teenwoordigheid van die Heer sal julle alles, tot julle groot vreugde, verneem!

20. Maar stuur jy, Uranion, Lamel nou na Adam, na Set en al die ander stamvaders, en dan na Sehel, die groot seun van Set, en ook na Hored, die broer van Lamel, en sy vrou Naëhme, sodat hulle hulleself almal, tesame met hulle vrouens, hierheen begewe; want hulle moet nou aanwesig wees om die skitterende resultate uit die laagte te verneem!

21. En Naëhme sal ook hoor wat daar met haar vader gebeur het, - maar eers hier! Daarom moet Lamel ook niks anders doen as om al die genoemdes hierheen te roep nie; die res sal hulle hier te hore kry! Amen."

22. En dadelik haas Lamel hom weg om te doen wat gevra is.

Die begroeting van die teruggekeerdes deur Adam en die stamvaders. Adam se vloedgolf vrae aan Henog. Henog maan tot geduld. Pura en Naëhme se ontmoeting met die vreemde man uit die middag

2. Maar eers toe die eerste liefdesbetuiging van die weersien verby was, waarby die stamvaders mekaar byna platgedruk het van liefde en ongewone groot vreugde, vra Adam aan Henog:

3. "O my buitengewone geliefde Henog, en ook jy, my Kisehel, jy, Sethlahem, en jy, Joram, Hil, Baël, Julel en Darel, vertel my alles na mekaar en die een na die ander, hoe dit met julle in die laagte gegaan het, hoe Lameg hom gedra het, en watter vreugdevolle dinge daar voorgekom het!

4. Het die barmhartigheid en die liefde van die ewige, heilige Vader julle nooit verlaat nie? Het niemand van julle hulle deur die vroue van die laagte laat bekoor nie?

5. Wat het daar met die bekende plaat gebeur, waaroor die heilige Vader ons berig het watse gruwelikhede Lameg daarmee aangevang het?

6. Het julle nie my voortdurende gebede en seën in die laagte waargeneem nie?!

7. Want solank as wat julle in die laagte gebly het, het ek dag en nag nóg rus nóg duurte gehad. Ek kon dit nie in my huis uithou nie, maar het byna die hele tyd op die vaderhoogte deurgebring en gebid vir julle en vir die laagte en julle onophoudelik geseën. 

8. Dit het ook die ander meestal saam met my gedoen; en baie in die besonder, moet ek jou sê, het Naëhme, byna sonder onderbreking, die heilige, almagtige, goeie Vader gesmeek vir die genesing van haar aardse vader Lameg in die laagte, en wel voortdurend met sulke hartroerende woorde, dat ek dit self nie kon aanhoor, sonder om diep geroer te wees nie. 

9. Dieselfde het Hored en beide vroue van Lameg ook gedoen, wat ook na ons toe op die hoogte gekom het en nou steeds, gedurende julle afwesigheid, in ons midde gebly het. 

10. En dan moet ek jou nog, my geliefde Henog, oor die arm Pura, die meisie uit die laagte, lofwaardig berig. Hierdie kind het ons almal in die grootste verwondering gebring; ja, wie dit nie gesien het nie, kan dit gladnie glo nie! 

11. Jy weet hoe verskriklik Lameg haar ouers en verwante behandel het! En kyk, desondanks het niemand op die hoogte meer vir Lameg gebid, as juis hierdie kind nie, en dit op so `n aangrypende wyse, en met soveel liefde en vertroue in die heilige Vader, dat ek ten eerste nie daaromheen kon kom om vas te glo dat die heilige Vader voortdurend slegs vir haar sigbaar was nie, en ten tweede kon ek my nie aan die indruk onttrek dat sy `n ware dogter van die heilige Vader was nie.

12. Voorwaar, Henog, wanneer jy haar so sou gesien en gehoor het, dan sou jy self op die gedagte gekom het!

13. Om die rede het ek hierdie kind nou ook by my geneem, en soos jy sien, het ek haar nou ook saamgebring, sodat sy ook uit jou mond kon hoor hoe dit daar in die laagte voorstaan, waarvoor sy soveel gebid het en soveel versugting tot die heilige Vader gestuur het. 

14. Sien, liewe Henog, en ook julle, wat vóór Henog na die laagte gestuur was, so het dit gedurende julle afwesigheid op die hoogte gegaan!

15. Ek, julle nog lewende aardse vader, het dit verseker tot julle groot vreugde meegedeel; berei my daarom nou ook die reeds so menige dag en nag verblyde vreugde, en deel my mee waarvoor ek julle gevra het, - egter slegs volgens die wil van die heilige Vader! Amen."

16. Hier seën Adam vir Henog en al die ander.

17. En Henog open sy mond en sê vir Adam en ook vir al die ander: "Luister, vader Adam, en al my vaders en kinders! Die heilige, mees liefdevolle Vader het Hom die vreugde bewaar om dit aan julle bekend te maak, wat alles in die laagte voorgekom het en hoe dit nou daar is; daarom mag ek nou nie dadelik jou wens vervul en die situasie in die laagte aan jou onthul nie.

18. Maar jy mag nou al weet dat daar in die laagte ongekende dinge plaasgevind het, ja ek sê vir jou, dinge waarvan ons op die hoogte, nog nooit gedroom het nie! Daarvan kan jy volkome verseker wees!

19. Wees `n kort tydjie geduldig en die onthulling sal voor jou en julle almal staan, verligtend soos `n oggendson! Daarom moes ek julle immers laat roep, sodat julle die verligtende boodskap sal ontvang; wees dus maar geduldig tot die Vader sal kom, soos Hy Purista belowe het en julle gees sal die ware lig oor die laagte ontvang!

20. Maar laat ons nou die hut van Purista binnegaan, waarheen ons uitgenooi is; maar uitgesonderd moeder Eva, sal volgens die gegewe wet geen vroulike wese dit betree nie en daarom moet ook die ander vroue saam met Naëhme en Pura hulle intussen na die woning van Uranion begewe - Maar jy, wonderlike Purista, lei ons nou die hut van die liefde van die Heer binne! Amen."

21. Maar Purista vra aan Henog of dit verkeerd sou wees om tenminste die arm mees suiwer Pura en Ghemela, die vrou van Lameg saam te neem in die hut.

22. Henog sê egter: "Luister, as dit van my afgehang het, dan sou ek wel die hele wêreld wou laat binnekom; maar ek is geen God oor die goddelike orde nie! Die Heer het dit so beskik; dus moet ons ook Sy wil vir so lank in alles doen, totdat Hy Self `n ander handelwyse vir ons sal aangee. 

23. En daarom hang dit nie van my af nie, maar slegs van die Heer, of die vroue hierdie hut mag betree of nie; daarom doen ons nou ook wat aan ons opgedra is, en die Heer sal dan doen wat Hom welgevallig is! Amen."

24. En so tree die vaders, deur Purista gelei, die hut binne; maar die vroue, op Eva na, bly buite.

25. Pura en Naëhme gaan egter ietwat verder op en beide bid tot God en skik hulle baie tevrede in hulle lot, hulle offer hulle vrome nuuskierigheid op aan die Heer en loof en prys die Vader vol van liefde, barmhartigheid en erbarming.

26. Terwyl hierdie twee so vol verlange wag, kyk, daar kom `n man uit die rigting van die middag uit en hy gaan direk op die twee verlangendes af. Toe hulle dit merk, wou hulle vlug; maar die man gaan hulle agterna en het hulle ook baie spoedig ingehaal.

Die vreemde Man hou hom op met Pura, Naëhme en Ghemela op die heuwel van die verwekking. Die ontsetting van die ander vroue

278 Toe die Man beide ingehaal het, en dit was nog baie vroeër as wat die tweetal die geselskap van die ander vroue kon bereik het, om met hulle na die woning van Uranion te vlug, begin hulle om hulp te roep.

2. Maar die Man sê vir hulle: "Luister na My, beide julle, jy Naëhme en jy Pura! 

3. Ek sê waarlik en getrou vir julle, dat julle nie so `n vrees vir My hoef te hê nie; want Ek het niks slegs met julle voor oë nie, maar juis iets baie goeds, iets wat vir julle baie nuttig sal wees!  

4. Gaan daarom nou heeltemal sonder vrees saam met My in die rigting van die hut van Purista, en laat ons daar ongeveer dertig tree voor die hut, waar midde op `n klein grasheuwel `n mooi seder staan, met mekaar oor wonderlike en belangrike dinge gedagtes wissel!"

5. Toe beide dit van die Man gehoor het, word dit ligter om hulle hart, en Pura skep soveel moed dat sy dit waag om aan die Man te vra wie en vanwaar hy dan wel was, dat hy hulle name ken en hulle slegs goed wil aandoen. Sy kon haar daarenteen onmoontlik herinner om hom ooit êrens, in die laagte nóg op die hoogte, te gesien het.

6. Daarop sê die Man vir hulle: "My geliefde dogters van `n bowenal goeie Vader, is dit dan in die huidige tyd, waar die land reeds so ryk bevolk is, iets wonderbaarlik?!

7. Sien, julle is op die sentrale hoogte van die hoofstamvaders tuis, en dit is almal sonder uitsondering immers baie goed bekend by alle bewoners van die hoogte; dus is julle ook bekend, omdat julle, soos gesê, tuis is by die hoofstamvaders! Wanneer Ek julle dus ook baie goed ken, wat se wonder is dit dan wel?

8. En vanwaar en wie Ek is, dit sal julle tog ook wel sonder veel nadenke kan raai! Want ten eerste het julle My uit die rigting van die middag sien kom, en daarmee is die 'vanwaar' reeds vanself beantwoord, want vanwaar Ek kom, is Ek ook. 

9. Waar julle My tog seker as `n mens en beslis nie as `n voël of `n ander dier aangesien het nie, sal die 'Wie Ek is' tog nog duideliker voor julle staan as die 'vanwaar'!

10. Vra My daarom nie meer oor dinge wat julle, vir sover as wat nou nodig is, tog vanself geweldig vanselfsprekend is, maar begewe julle daarom liewers dadelik met My na die plek waaroor ek gepraat het! Daar sal Ek julle duidelik uiteensit hoe dit nou alles in die laagte gestel is; want Ek was van begin tot einde getuie van alles wat daar in die loop van die tyd in die laagte gebeur het en Ek weet selfs presies wat vandag daar gebeur. 

11. Gaan daarom saam met My, sodat julle, tot julle groot troos, alles verneem, voor alle ander in die hut van Purista; want julle het volgens My wete God tog immers dag en nag ook in hierdie tyd die meeste en die innigste gesmeek om die laagte van ondergang te red! Daarom is dit ook redelik, volg My dus!" 

12. Na soortgelyke versekering gee beide gehoor aan die wil van die Man en gaan toe sonder verdere vrees ook saam met Hom na die afgespreekte plek.

13. Maar beide het nie geweet dat dit `n heilige plek was nie, wat `n vroulike wese nie mag betree het nie; en dit gebeur dan ook, toe die ander vroue vanuit die hut van Uranion opmerk, dat die twee hulle, Nota Bene, met `n vreemde Man na hierdie heilige plek begeef, hardloop hulle daarheen en wys hulle vol angs daarop. Selfs Ghemela roep beide vol vrees terug. 

14. Maar die Man vra aan die vroue en in die besonder aan Ghemela: "Wat is daar dan met hierdie plek? Is die hele aarde nie deur God geskape en daardeur oral ewe gewyd nie?! 

15. As dit julle vroue, vanweë die gewydheid van hierdie plek, nie toegestaan is om hierdie plek te betree nie, dan kan julle wel dadelik van die hele aarde af weggaan, want geen plek op aarde is minder gewyd as hierdie nie!

16. Maar van julleself af stam die enigsins dwase wetlike gebruik dat julle presies onder hierdie boom, voor die sonsopgang, gemeenskap mag hê, en dit is selfs so, dat in hierdie streek van die môre die gemeenskap op `n ander plek as sondig verklaar word!

17. As julle egter dink dat julle vleeslike begeerte hierdie plek nie verontreinig nie, dan sal hierdie twee met hulle so suiwer geestelike begeerte na God, dit des te minder verontreinig!

18. Trek julle daarom maar weer terug; want Ek sal met beide My geliefdes nie wyk van hierdie plek nie! Maar jou, Ghemela, is dit toegestaan om ook hier by ons op die heuwel te kom, want Ek weet van jou dat jy getrou is in jou liefde!"

19. Maar Ghemela antwoord die Man: "Wat wil jy van my hê? Weet jy dan nie dat die Heer my met Lameg verbind het en dat my hart altyd en ewig in die Heer moet bly nie?!"

20. Die Man sê egter vir haar: "Juis omdat Ek dit so goed weet, vra Ek jou hier om na My toe te kom! Maar dit is nou aan jou, soos altyd, om hierdie oproep te volg of nie te volg nie! Wil jy, kom dan, en wil jy nie, keer dan met die ander vroue weer terug na die hut van Uranion!"

21. En Ghemela sê daarop vir die Man: "Goeie, wyse man, jou stem trek my geweldig tot jou aan; as jy my by Lameg wil en kan verontskuldig, dan sou ek ook graag na jou toe wil kom!"

22. En die Man antwoord Ghemela weer: "Nie Ek nie, maar Lameg, jou man self, sal jou verontskuldig en wel by My! Doen daarom wat jy goeddink!"

23. Hier maak Ghemela haar los van die ander vroue; sy haas haar na die Man en die twee ander op die grasheuwel en sy gaan dadelik aan die voete van die Man sit en bewonder die sigbare suiwerheid daarvan.

24. Die vroue wat onder staan, was baie verontwaardig oor die voorbarigheid van die Man maar veral ook oor die van die nou al drie vroulike wesens.

25. En die vrou van Uranion roep hard: "Dat ons juis vandag so `n ongehoorde skande moet oorkom, juis noudat die Heer in die hut verwag word! Wat sal die vaders wel daarvan sê as hulle die skande te siene kry?! Drie vroue en nogal die mooiste! Met so `n mooi kragtige man op klaarligte dag op die plek van verwekking! O, skande, skande, skande!"

26. En die Man sê: "Ja, wel `n groot skande, - maar nie wat My betref nie, maar wat julle groot dwaasheid aangaan! Gaan nou en swyg, anders sal Ek goed weet om julle monde te snoer!" 

27. Hierop verstom die vroue en die Man begin die drietal alles te vertel wat in die laagte afgespeel het en hoe dit nou daar voorstaan.

28. En toe die drietal dit oortuigend en duidelik verneem het, begin hulle hard te juig en loof en prys God vir die groot erbarming.

29. Die ander vroue meen egter dat die man iets met die drietal aan het; daarom loop hulle tot voor die hut van Purista en skree vir die manne wat daar buite gaande was.

Uranion se goeie antwoord aan die skreeuende vroue. Ghemela en die vreemde Man, wat Hom ten slotte as die Heer bekendmaak. Die liefdeskouspel op die heuwel en die getier van die ander vroue. Henog en die Heer.

279 Nadat die vroue `n geruime tyd voor die hut van Purista geroep het, kom Uranion eindelik na buite en vra ietwat vererg wat se gevaar daar wel dreig dat hulle so hoogs onsinnig blêr asof iemand hulle wil doodmaak.

2. Maar die vroue wys na die grasbegroeide heuwel en sê: "Sien die groot skande daar! En dit juis vandag, noudat die Heer deur julle verwag word! `n Kragtige, stewig geboude jong man, wat God mag weet van waar gekom het, het nou net die drie jongste vroue gekaap, hulle saamgeneem na die heilige heuwel en het waarskynlik iets met hulle daar aan die gang!

3. Kyk maar net daar, hoe die drie hom omarm en hulle teen hom aan vlei, dat dit `n liewe lus is!

4. Nee, hierdie skande op `n dag soos vandag, waarop die bode van die Heer met die eerbiedwaardige Henog hier aangekom het, en, soos gesê is, waarop die Heer ons Purista belowe het om aan ons almal te verskyn!

5. Gaan tog daarheen en laat hulle tenminste weggaan van die plek af, want hulle het alle eer en agting vergeet!"

6. Maar Uranion sê vir hulle: "Weet julle wat? As dit vir julle te pynlik is om te aanskou, kyk dan nie daarna nie, dan sal dit dadelik beter met julle gaan! Waarom moet ek die genooide gaste uiteen dryf, as hulle ons geen kwaad aangedoen het nie?!

7. En wat die heilige met gras begroeide hoogte betref, dit het in `n sekere opsig slegs vir ons `n betekenis; maar vir vreemdes wat dit nie weet nie, is dit net soos elke ander plek!

8. Kom daarom nou weer tot ruste, en steur ons nie meer in die hut nie, omdat ons die Heer verwag! En wanneer die Heer verskyn, dan sal Hy goed weet om so `n vergryp te berispe; bly julle maar mooi stil en rustig! Amen."

9. Na hierdie woorde maak Uranion weer die deur van die hut toe en laat die vroue gaan.  

10. Maar toe die vroue sien dat hulle niks met hulle gekla bereik het nie, gee hulle die stryd vererg gewonne, en beskimp nou nog slegs in stilte die drie vroue en die man nie minder nie; maar hulle was wel die kwaadste vir die vroue.

11. Ghemela vra die Man of Hy ook aanwesig was toe die Heer enkele dae op die hoogte vertoef het en hulle die ware weë van die heil onderrig het.

12. En die Man antwoord Ghemela: "Luister, geliefde van die Heer, - of Ek daar toe aanwesig was? - Wees daarvan verseker, dat nie die geringste My daar ontgaan het nie. Ek weet selfs dat die Heer jou op sy hande gedra het, hoe Hy Naëhme getroos en versterk het, en hoe Hy hierdie Pura opgeneem het, haar aan Sy bors gedruk en haar `n baie groot belofte gemaak het! Hieruit kan jy goed uitmaak dat Ek toe baie verseker ook aanwesig was!"

13. Hierop bloos Ghemela en sê, sugtend vol van verlange vir haarself: "Ag! Oor so `n oneindige allersaligste oomblik sal ek my op hierdie aarde verseker nooit meer kan verheug nie!"

14. Maar die Man sê vir haar: "Wie weet wat daar vandag nog alles kan gebeur as die Heer sal kom, - as Hy miskien nie al gekom het nie!

15. Ghemela, kyk net goed na My! Sou jy nie ook graag op My arm wil gaan sit nie?"

16. Heeltemal ontbrand in geheime liefde tot hom, kyk Ghemela die man ietwat verstom aan en ontdek in hom `n groot gelykenis met haar vir ewig mees geliefde Abedam, die Heer en Vader van hemel en aarde, en sê toe na enige stilswye:

17. "Luister, bowenal wyse en ook ons aller liefde waardigste man, jou vertelling oor die toestand in die laagte, wat so lewenseg was dat ek glo om self `n getuie van alles te gewees het, was meer as maar net menslik! Dit verseker ook Naëhme en Pura nou net, terwyl hulle nog vol sielsverlange aan jou sy, jou liefkosend prys. 

18. Wanneer ek jou bowendien nog beter bekyk en `n groot gelykenis tussen jou en Abedam opmerk, waarby nog kom dat die lieflike stem van jou uitnodiging my so magtig innerlik beweeg, - sien, dan sou ek myself nou wel dadelik op jou arm wil werp, as die ander moeders maar nie so kwaad was en so ons naarstig bespied wat ons hier doen nie. 

19. O, as dit van my sou afhang, - dan het ek my al lankal op jou hande bevind! Maar die kwaai moeders daar! Nee, - ek durf dit tog nie! En as dan - ook die Heer nog kom - en Lameg! - ag, dan kan dit daar wel eens baie sleg vir my uitsien!

20. Ek het jou weliswaar maar net so lief, omdat jy so veel ooreenkoms met die Heer het en ook presies so praat soos Hy en jou stem ook heeltemal soos die van Syne klink; maar dit sou my ook heeltemal moet verontskuldig! Ja, ja, dit sou my volkome moet verontskuldig!

21. Ag, ek sou maar al te graag op jou arm wou gaan sit! Dit sou wel salig wees om op jou arm te sit! As ek maar geweet het dat niemand hulle daaraan sou vererg het, en in die besonder, dat die Heer my nie sal kwalik neem nie, dan sou ek jou uitnodiging wel aangeneem het!"

22. Die Man sê nou vir Ghemela: "Luister My dogter, wees nie besorg oor die Heer nie! As die Vader jou op Sy arm neem, dan sal die Heer jou nie kwaad aankyk daaroor nie; kom daarom gerus na My toe, jou Vader!"

23. Nou weet Ghemela opeens wie die Man was, sy gee `n kreet van hoogste verrukking en werp haar ongeremd aan Sy bors. En die Vader druk haar eweneens met Sy hande aan Sy hart en sê vir haar en die ander twee:  

24. "O, My liefste dogtertjies, wees nou vir julle Vader uit alle mag lief! Want julle was die laastes en was uit die hut uitgesluit; maar daarom is julle nou ook die eerstes na wie Ek gekom het! Geniet daarom dan nou ook van die volheid van My liefde! - Maar nog moet julle My nie verraai nie, want die ander moet My uit hulleself herken!" 

25. Toe die ander vroue hierdie toneel sien, was die maat by hulle vol; hulle skreeu onmiddellik moord en brand, haas nogmaals na die hut van Purista en maak daar so `n geweldig lawaai, dat alle gaste, tesame met Purista, verskrik na buite kom.

26. Toe hulle almal buite staan, wys die vroue hulle op die toneel wat hom op die grasbedekte heuwel afspeel.

27. Maar Henog beduie hulle om te swyg en sê toe: "Wanneer dit alles oor is, is hierdie lawaai totaal onnodig gewees; maar terwille van die vrede sal ek daarheen gaan en die viertal sê dat hulle hulleself van die dom plek moet verwyder!"

28. En Henog gaan daarheen en herken die Heer onmiddellik.

29. Die Heer sê egter vir Henog: "Henog, stuur ter genesing van die groot dwaasheid van hierdie vroue ook nog vir Purista na My toe, sodat die dwaasheid met wortel en tak verwyder kan word! Maar verraai My nog nie; laat slegs vir Sehel weet dat Ek hier is en laat hom na `n tydjie hier na My toe kom! Amen."

Adam se nuuskierige vraag en Henog se antwoord. Purista word deur die Heer uitgenooi na die heuwel. Die ergernis van die vroue. `n Evangelie vir die vrou deur Eva. Henog en Sehel. Die verheerliking van Sehel

280 Toe Henog dit van die Heer verneem het, loof en prys hy in die gees van sy groot liefde die getroue en liefdevolste Vader en volg dadelik Sy verhewe wenk op.

2. Toe hy egter baie gou terugkeer en die Heer met die drie rein wesens nog nie die plek wou verlaat nie, vra selfs Adam aan Henog, wie die man dan tog wel kon wees, dat hy nie eens Henog se bevel opvolg nie.

3. Maar hierop sê Henog vir Adam en ook vir die ander: "Die man wyk nie van die plek nie, omdat ek dit nie heeltemal aan Hom voorgestel het nie en ook nie aangeraai het nie; en ek het dit nie gedoen nie, omdat ek dit volslae onnodig vind! Dit is die voorlopige rede; dit wat sal volg sal julle nog vroeg genoeg baie duidelik voor oë staan!"

4. Purista loop nou na Henog toe en vra vir hom: "Verhewe, enige hoëpriester van die almagtige God op hierdie aarde! Dink jy dan nie dat die Mees heilige nie kom nie, omdat ons hierdie toneel duld, wat vir die moeders onbetaamlik voorkom en selfs jy heeltemal niks daarvoor skyn te hê nie?"

5. Maar Henog vra vir Purista: "Luister, wonderlike Purista, vind jy dan iets onbetaamlik aan hierdie toneel?

6. Sien, ek het die Man op die eerste oogopslag herken en het in Hom ware, suiwer liefde en die mees verhewe, goddelike, diepste wysheid gevind, omdat Hy my in weinig woorde te kenne gegee het dat ek, met al my hoëpriesterlike wysheid, ten opsigte van Hom, nie meer as `n stommerik is nie!

7. En as dit volgens my getuienis onweerlegbaar die geval is, dan sien ek nie in waarom ons dit nie sou duld en waarom dit nou juis die rede sou wees wat die koms van die Heer vertraag nie.

8. Inteendeel, Hy sal daarom maar net baie vroeër hier gewees het as wat julle Hom verwag het!

9. Kyk nou net na Lameg en Hored, wie se vroue hulle tog by die Man bevind en Hom tot sterwens toe liefhet! Sien, beide sou as eerstes geregtig wees om hulle vroue `n soortgelyke gedrag te verwyt en hulle daar weg te stuur; maar hulle is rustig en offer alles met liefde aan die Heer op en sê by hulleself: 'Die Heer weet daarvan en het Sy heilige liefdesredes waarom Hy dit laat gebeur!'

10. As diegene, vir wie die skoen druk, nie weeklaag nie, - welke rede sou ons dan, wat nie daarby betrokke is nie, daarby hê? 

11. Luister nog verder na my, wonderlike Purista! - Kyk, die Man het met my gepraat en sê: 'Henog, stuur My ter genesing van die dwaasheid van hierdie vroue ook vir Purista hierheen!' Wat wil jy nou doen?"

12. Hierop bloos Purista en sê na `n pouse baie verleë vir Henog: "Maar Henog! Wat vereis jy nou van my en wat verlang die man daar?! Weet jy dan nie welke gebod die Heer my gegee het nie?"

13. En Henog antwoord haar: "Dit weet ek netso goed soos jy; want jou hut val immers onder my ampsgebied, omdat die Heer die hele geestelike amp op aarde aan my opgedra het! Maar desondanks sê ek, die enige hoëpriester van God op aarde, vir jou: Gaan na die Man toe vir die welsyn van alle vroue van hierdie streek; want as jy nie daarheen gaan nie, sal die Heer nie verskyn nie! Volg dus my raad op!"

14. Purista word by hierdie woorde van Henog rooi van skaamte en weet nie wat sy moes doen nie. Maar na `n tydjie vermaan sy haarself tog weer en wend haar weereens tot Henog en vra vir hom: 

15. "Jy het tog nou net gesê dat jy die man dadelik volkome herken het; kan jy my dan ook nie sê wie die man is nie?"

16. En Henog antwoord haar: "Heerlike Purista, nou is jy gereinig en kan ek jou baie stilletjies sê, dat die Man my opgedra het om jou te sê dat jy na Hom toe moet kom omdat Hy die Heer is! - Maar swyg voorlopig en gaan na Hom toe! Amen."

17. Toe Purista dit hoor, doen sy dieselfde as Ghemela en uiter `n harde kreet vol opperste verrukking en gaan na die Heer toe. By Hom aangekom, werp sy haar dadelik aan Sy heilige voete, omarm dit en bedek dit met trane van vreugde en suiwerste liefde.

18. Maar die Heer tel haar op en neem haar ook op Sy arm.

19. Toe die ander vroue dit sien, was dit dan ook geheel en al gedaan met hulle. Hulle begin gewoonweg te huil en verwens hierdie plek en storm na Eva toe en wys haar op hierdie gruwel en kla geweldig oor so `n onbetaamlikheid.

20. Maar Eva sê vir die kermende vroue: "Laat die manne, wat ons meesters is, tog as eerste kla en moet hulle nie vóór wees nie! Wanneer hulle sal kla, dan kan julle huil; maar dit sal nooit geregverdig wees as `n vrou kla nie!

21. Ek is julle moeder en is vir julle almal nog `n lewende ewebeeld; maar as julle anders sal wees as wat ek is, dan sal die wêreld deur julle ten gronde gerig word!

22. Ek was slegs één keer my meester vóór gewees, en hierdie voorbarigheid het my byna die bestaan van die hele skepping gekos!

23. Hoewel die Heer erbarming gehad het met my swakte, kos dit tog die dood van ons liggaam!

24. Maar wat sal julle deur julle gekla bereik, noudat julle daardeur die rus van die meesters verhinder?! Kom daarom tot besinning en verdra alles met geduld en met groot oorgawe, dan sal julle geregverdig wees voor God! Want die geregtigheid van die vrou bestaan slegs in die sagmoedigheid van haar hart; maar `n klaende vrou is `n doring in God se oog.

25. Kla daarom nie, noudat julle sagmoedig en verdraagsaam moet wees! Want die gekla van `n vrou is `n skerp mes en verskeur die trou van die manlike hart; maar die sagmoedigheid is `n sterk band, wat die hart van die meesters aan ons bind, en die meesters sal dit nie verskeur nie.

26. Begryp dit; voeg julle volgens die goddelike orde, en swyg! As julle geen wet het nie, waarom maak julle dan asof julle een het! Laat die meesters daarom bestuur en alles bylê!"

27. Na hierdie woorde van Eva swyg die vroue eindelik, en Henog roep vir Sehel na hom toe en sê vir hom: "Broer, die Heer het jou nodig! Gaan daarom na Hom toe, waar jy Hom daar op die grasheuwel sien; maar verraai Hom nie voordat dit die regte tyd is nie!

28. Die Heer sal jou nou verheerlik en jou dan bemagtig tot die verrigting van Sy hoë diens in die wêrelde!

29. Gedenk my egter in jou groot suiwerheid; want ook vir my sal die Heer eendag verheerlik soos wat Hy jou nou verheerlik en jou eindelose volmag sal gee. 

30. Haas jou daarom na Hom toe, na jou en my God! Amen."

31. Vervul van die grootste vreugde en liefde haas Sehel hom dadelik na die Heer toe. Toe hy die heuwel bereik, staan die Heer op, reik hom Sy regterhand en sê:

32. "Sehel, sien, My groot akkers is bewerk, die saad is in die vore gelê; nou benodig dit `n goeie versorging, sodat dit kan opkom en ryp word tot `n ewig lewende vrug!

33. Daarom roep Ek jou nou terug, en gee jou `n groot mag om in die eindelose ruimte van die wêrelde te werk volgens My wil.

34. Hier is die swaard van My mag en daar die vyand van My liefde; gryp dit, gaan heen en stry altyd teen die draak! Amen."

35. Hierop verdwyn Sehel plotseling en word verder nie meer gesien nie.

36. Toe alle gaste en die vroue dit sien, oorval `n groot angs hulle en almal sê: "Hierdie man moet `n groot magtige bode van die Heer wees!" en hulle val neer en aanbid God.

Purista en haar ouers herken die Heilige Vader in Abedam

21.
Uranion prys die Heilige Vader. Die antwoord van die Heer: Woordelose, stille boetvaardigheid is die mees welgevallige lof vir God.

22.
Die nuwe hut van die Heer by die familie van Gabiël. Purista, die eerste kookster van die Heer.  Die drie panne op die vuur in die nuwe hut

23.
Die bo-aardse skoonheid van Ghemela en Purista

24.
Henog se vrees om te spreek is uit valse deemoed gebore. `n Mens kan God slegs as mens liefhê.

25.
Satan se mag en God se almag. Henog se woorde op die Sabbat.

26.
Henog deur die Heer tot eerste Sabbats-prediker aangestel. Uitsending van `n Bode na Hored en Naëhme

27.
Die redding van Hored en Naëhme deur die bode Lamel

28.
Die bosbrand wat deur Lameg, koning van die Diepte, aangesteek is

29.
Die blus van die bosbrand deur `n stortbui. Satan se aanmatiging teenoor die Heer.

30.
Die tog van die vyftal oor die smal voetpad van die deemoed na die Hoogte. Belangrike vraag van Abedam aan Hored en Naëhme

31.
Hored en Naëhme met die onbekende Abedam in die kring van die aartsvaders. Hored se straf vir sy afguns op Abedam

32.
Abedam sowel Mens as God. Naëhme se groot liefde tot JaHWeH

33.
Hored se inkeer, sy bekentenis en sy nuwe vergissing

34.
Waarheid sonder Liefde deug nie vir die lewe nie. Liefde en lewe. Die doel van die vrou.

35.
Hored se stille inkeer en selfbeskouing in die Adamsgrot

36.
Die klankwonder in die grot en die weldadige uitwerking daarvan op Hored

37.
Hored se gesprek met homself en sy berou

38.
Abedam by die berouvolle Hored in die grot. Hored aan die bors van die Heilige Vader

39.
Die Sabbatmaal op die Môrehoogte

40.
Die Heer en die onstuitbare lofprysinge. Die tallose liefdes- en lewenstadia in die skepping. Adam se tafelgebed en Abedam se seën.

41.
Die geseënde maaltyd. Die eersugtige eieliefde van Adam word deur die Heer afgekeur

42.
In opdrag van die Heer rig Pariholi `n vermaning aan Adam

43.
Adam sien sy dwaasheid in; sy berou en ommekeer

44.
Abedam se woorde oor die 'Vader' en die 'Regter' in Hom

45.
Die grootste beloning vir die mens: Om die Heer te mag liefhê

46.
Hoe mens moet bid. Die Wese van God en van die lewe.

47.
Die verdeemoediging en verleentheid van die beterweterige vraestellers.

48.
Die angsvervulde bodes word opgebeur deur Abedam en Adam. Garbiël se groot liefde vir Abedam

49.
Die innerlike, ware bedoeling van die bodes word deur Abedam onthul

50.
Die alwetendheid en wysheid van die Vreemdeling. Die vermoede van die verwonderde Garbiël

51.
Adam se woorde oor die Lig. Die Almagtige God en die liefdevolle Vader in Abedam.

52.
Garbiël se goeie toespraak oor die goddelike, vaderlike Gees in die Woorde van Abedam

53.
Op weg na die Hoogte. Besediël se stille bespiegeling van die natuur en sy uitlating oor die wesenlike menswees van die Heer. Garbiël se goeie beantwoording.

54.
Die vaders ontvang die twaalf. Set se spraakgebrek deur Abedam genees. Die spysiging van die twaalf

55.
Garbiël loof die maaltyd. Abedam se woorde oor oordrewe dankbetuiging.

56.
Henog se aanwysing hoe `n mens in sy eie hart moet kyk. Die verskil tussen die verstandelike lig en die lig van die hart. Wêreldse liefde en ewige Liefde.

57.
Henog se woorde oor die welsprekenheid van Garbiël. Garbiël se innerlike beskouing

58.
Vratah se visioen oor die wese van die skrif.

59.
Die visioen van die verleë Sehel en sy ooreenstemming met Noag en die Sondvloed

60.
Die bestaansreg van die behoefte aan kennis. waarheid, die voedsel van die Gees; Liefde, die grond van alle waarhede.

61.
Die misstap van Sehel. Abedam se groot getuienis oor Sehel

62.
Sehel se verheerliking en sy baie diep, wyse woorde

63.
Die deemoed as grootste verheerliking van die mens. Die eerbetoon deur liefde. Garbiël se sug tot ywersug

64.
Die visioen van Horidaël. Die innerlike, onderrigtende stem in die mens

65.
Die roeping van Horidaël tot skrywer van die vrye tekens wat ooreenstemmings bevat en aandui

66.
Abedam se woorde oor die ware verering van God. Die evangelie van die ware gee

67.
Purhal se visioen

68.
Abedam se berisping en vermaning aan die onopregte Purhal. Die verklaring van die visioen van Purhal

69.
Hoe die aan Purhal gerigte berisping op die aanwesiges werk. Abedam beur die bang geworde gemoedere weer op

70.
Juribaël se woorde oor die grootsheid van die mens as kind van God. Die visioen van Juribaël: Die tallose, eindeloos groeiende kringe van die een lewenssiklus

71.
Die verklaring deur Abedam die hoë, van Juribaël se aanskoue. Die lewensgeheim van die deemoed en die liefde tot God

72.
Oalim se visioen: Drie harte inmekaar

73.
Die eindelose verskeidenheid van die geestelike persoonlikhede. Die lewe in die geestelike wêreld

74.
Hoe belangrik dit is dat die gees in die menslike hart, God se leer bevestig

75.
Thuarim se droomgesig: Die vuurproef van sy liefde

76.
Die verklaring van die verskriklike visioen van Thuarim: Die groot stryd tussen kop en hart

77.
Leidraad tot die vind van die lewende woord. Die gelykenis van die meisie en haar minnaar

78.
Die visioen van die reus Rudomin. Die grootsheid van die mens as kind van God

79.
Die geheime opvoeding van Rudomin tot profeet. Die grootsheid van die geestelike in die mens

80.
Die mense as kinders van God, as gode (elohim)

81.
Die oproep aan Horedon om sy visioen bekend te maak

82.
Die waardigheid en grootsheid, om `n kind van God te wees

83.
Om `n Kind van God te wees is hoër as om van God `n broer of van God `n kneg te wees

84.
Die visioen van Jorias, die tiende siener. Die hoogste leer van die ware Wysheid: die liefde is die enigste brood wat die gees versadig

85.
Die nuwe verbond tussen die heilige Vader en die kinders. Die weg van die Wysheid en die weg van die Liefde

86.
Jorias straal lig uit deur sy liefdesvuur. Die Wysheid, dié uit die liefde gebore lig. Die heelal in die mens

87.
Jorias spreek oor die liefde

88.
Jorias met Besela, die dogter van Pariholi, deur die Heer in die huwelik verbind

89.
Die Heer gee gedragsreëls aan die pasgetroudes. Hoe mens die heilige goddelike wil op die korrekte wyse vry vervul

90.
Die deemoediging van die eersugtige Garbiël. Die nagrus met die Heer in die ope lug

91.
Die skynson in die môre. Adam se ergernis en vloek. Die goddelike geduld en die goddelike rus

92.
Die oggendstorm op die hoogtes. Die oggendseën van die Heer

93.
Set se sorg vir die spysiging van alle aanwesiges. Abedam se woorde oor die daadwerklike naasteliefde. Die belofte van die menswording van die Heer in die stam van Set

94.
Set se deemoedige dank. Set as “broer” van die Heer

95.
Die sonsopkoms op die hoogtes. Adam se dwase verlange na die sonbegroeting. Die berisping van die Heer

96.
Die skrikwekkende verskynsels tydens die oggendmaal. Adam se opwinding en vrees

97.
Garbiël en Besediël tot geskiedskrywers benoem. Die twee boeke: “JaHWeH se stryd, toorn en oorlog” en “Die liefde en Wysheid van JaHWeH, die groot God”

98.
Die relaas van die twee bodes oor die gruwelike voorvalle in die môregebied deur die kinders van die laagte

99.
Kisehel, Sethlahem en die leër van die kinders van die laagte

100.
Die mag van God se liefde en barmhartigheid ten opsigte van Horadal, die leëraanvoerder van die laagte

101.
Henog spreek tot Horadal en sy leër

102.
Die kinders van die laagte as vrye gevangenes van die goddelike barmhartigheid en erbarming. Adam se vaderlike seën

103.
Die spysiging van die armes. Set en sy dubbelganger. Die Heer spreek Sy seën uit oor die maaltyd. Die dank van Horadal

104.
Die wonderbaarlike spysiging van die volk. Horadal se woorde van dank en liefde. Liefhê beteken lewe in die gees

105.
Die woorde van Adam oor die wese van die Satan en die liefde vir vrouens

106.
Een uitsondering op die toelating van veelwywery

107.
Horadal se geheim en die verhaal uit sy verlede aan die hof van Lameg in Hanoch

108.
Die Heer spreek oor die skade wat vloek en toorn teweegbring

109.
Horadal word tot ware leier van sy volk aangestel. Die drie tekens van barmhartigheid vir Horadal

110.
Die afskeid van Horadal en syne. Die afskeidswoorde van die Heer en Sy aansporing tot liefde

111.
Die reddingsdaad van die ylbode Lamel. Die relaas van die geredde meisie oor die gruwelikhede in Hanoch

112.
Die opdrag van die Heer aan Kisehel en Sethlahem om Horadal se volk na hulle land te lei. Die gevolge van vloek en seën

113.
Die Heer spreek vermanende woorde tot Adam, wat wanhopig is weens sy dwaasheid

114.
Adam se visioen: Die vrou op die son vertrap die kop van die slang

115.
Adam se hardop lofprysing oor God se erbarming en Sy menswording in Abedam

116.
Die vraag van Pura, die meisie uit die laagte, na die persoon van Abedam

117.
Pura, sittende op Abedam se arm, soek die Allerhoogste

118.
Set se vraag om vir die spysiging van almal te kan sorg. Die leë voorraadkamers. Die seën van die dank

119.
Die volle voorraadkamers as vrug van Set se vertroue. Die gesprek tussen die huisbewaarder en die spysdraers oor die Heer. Die Heer maak Hom bekend.

120.
Die vrees van die draers en Pura se verleentheid vir die gewydheid van Abedam. Abedam se gerusstellende woorde. Die Heer as God en Vader

121.
Die skikking van die mandjies en die maaltyd. Die Woorde van die Heer oor die belemmerings en die beperkings as voorwaarde vir die lewe

122.
Pura se groot, voorbeeldige liefde vir die Heer. `n Belofte van die Heer aan Pura.

123.
Die wonder van die menswording van die oneindige God. Maria as Pura, wat die gees betref

124.
Die loof met die hart en die loof met die mond. Die raaisel van die voortdurende vernietiging in die ryk van die natuur. Die troosryke oplossing van die Ewige Liefde.

125.
Henog se woorde van dank en prys. Lewensvreugde as beste dankbetuiging ten aansien van die Skepper.

126.
Abedam se roep tot opwekking van die onverskillige Enos. Oor die doel van die menslike bestaan.

127.
Die trae Enos staan afwysend teenoor die lewe en prys die non-bestaan.

128.
Die verwondering van die ander Abedam, oor die lewe afwysende visie van Enos. Die gerusstellende woorde van die Heer tot die ander Abedam.

129.
Die lied oor die lewe van Kenan, die sanger.

130.
Kenan se loon vir sy lied: Die onsterflikheid. Die essensie van die lewe en die dood.

131.
Enos se berou. Die angs vir die dood van diegene wat die lewe afwys. Oor die volledige ryp vrug van die gees en die onryp vrug van die vlees.

132.
Die verganklikheid van die dinge...`n misverstand.

133.
Oor die wese van die drievoudige verwekking. Die regte vleeslike verwekking.

134.
`n Evangelie vir die kletsers en mooipraters.

135.
Oor verwekkings wat wel of nie volgens die orde geskied nie.

136.
Mahalaleël se dank vir die ontvangde lig. Liefde tot God is van `n hoër orde as vrees vir God, en trane van vreugde is vir die Heer aangenamer as trane van berou.

137.
Die Heer maan tot liefde en vrolikheid. Die belofte van die dag van die groot verlossing en die groot tyd der tye. Die liefde as bevryder van die juk van die vlees en die dood.

138.
Die Heer kom die mens ewig naderby. Die teenstelling tussen die oneindigheid van God en die eindige, begrensde gedaante van die Heer in Abedam.

139.
Die twyfel van die piekeraars oor die oneindige en eindige wese van God en Abedam se duidelike antwoord.

140.
Die liefde as die ware aanbidding van die Heer. Die beproewing van Pura se liefde en haar goue woorde oor die ware Vader.

141.
Pura en Jared. Pura se toegeneentheid en deemoed. Die oproep van die Heer tot die nagrus.

142.
Die oggendmaal op Maandag. Die Heer leer aan die twaalf bodes skryf en lees en die broer van Lameg om metaal te bewerk. Henog se roeping tot hoëpriester. Die vermanings van die Heer, die seën en die afskeid van die kinders van die hoogte.

143.
Op die dag van die geskil of Dinsdag (Derde Dag). Die woorde van Abedam, die ander een, oor die erns van die leraarsamp.

144.
Henog regverdig die moeilike leer en profete amp.

145.
Die aankoms van twee bodes. Adam en Abedam, die ander een, word in verleentheid gebring.

146.
Die onbekende spreek woorde vol diep wysheid oor die doel van sy koms. Henog se vermoede.

147.
Die strydvraag oor die bestaan van die geoordeelde en van die vrye mens. Henog se verleentheid.

148.
Die hardnekkige vreemdeling. Henog se goeie ontwykende antwoord. Die teenvraag van die vreemdeling en Henog se nuwe verleentheid.

149.
Die amp as `n verdeemoediging voor God en voor die wêreld. Henog spreek oor die verskil tussen die lewe in God en die lewe in die mens. Die vraag van die vreemdeling oor die verskil tussen skepsel en kind van God.

150.
Die deemoediging van die eiewyse Abedam deur die vreemdeling.

151.
Die Hoë Wysheid van die vreemdeling. Die bestemming van die mens tot geestelike selfstandigheid. Die blinde geloof en glo op gesag maak nie vry nie.

152.
Vol verbasing herken Henog die wyse woorde van die vreemdeling. Die gelykenis van die twee versadigdes en die baie hongeriges.

153.
Henog het `n gesprek met homself oor die wysheid van die vreemdeling. Abedam se dromery en groot vermoede.

154.
Henog se tweegesprek met die ander vreemdeling. Henog en Adam in `n kritiese situasie.

155.
Adam dreig die vreemdeling met skerp woorde en verbanning. Die onthulling van die vreemdeling as die Heer Self.

156.
Abba se woorde oor die vaderskap en die kindskap. Slegs één God en één Vader.

157.
Die heilige Vader omring deur Sy kinders. Adam herken Abel in die tweede vreemdeling. Satan, die ou leuenaar, probeer tevergeefs om met die Heer te redetwis.

158.
Abba se waarskuwing teen die boosheid en sluheid van die Satan. Satan se onmag. Behoed julleself teen hom!

159.
Abel se sending na die boetepredikers van die laagte in Hanoch, die gevallenes se lus vir die vlees. Die gevaar van die vlees van die vrou

160.
Die vier twyfelaars uit die streek van die middag. Henog se woorde as skynbare godverloëning en hulle uitwerking

161.
Henog se aanmaning om ywerig na die waarheid te soek en God te leer ken

162.
Die oorleg van die vier twyfelaars

163.
Die uiteensetting tussen die viertal twyfelaars en Henog

164.
Die volkome godsbegrip van die vier twyfelaars. Die wysheid as vrug van `n lewende hart

165.
Die drievoudige wese van Abedam, die hoë, en die wese van Henog as werktuig van die Heer

166.
Die verskil tussen die skranderheid van die verstand en die wysheid van die hart

167.
Die woord van God as die lewende water. Die gelykenis van die reënwater, wat beter is om plante te begiet as bronwater

168.
Die vier wêreldse wyses herken die Heer in die vreemdeling. Die wysheid en die liefde as die lang en kort weg vir diegene wat na God soek

169.
Die liefde as die ware godsdiens en as die ware offer. Die Heer word weer onsigbaar

170.
Adam se dwase verlange na enkele woorde oor die onsigbaar geworde Heer. Henog se treffende antwoord

171.
Die wonderbaarlike aanvulling van die spyskamers van Set

172.
Die eerste kerk/gemeente op aarde. Die sewe bodes van die hoogte in Lameg se paleis te Hanoch

173.
Die derde trap in die paleis van Lameg met die hindernisse vir die drie bodes

174.
Sethlahem maan die slegte vrouens op die derde trap tot boete. Die verslag oor die wonderbaarlike redding van die meisies van die eerste en tweede trap

175.
Sethlahem se woorde en opdrag aan die geredde meisies. Die drie bodes dring deur tot Lameg. Oor die magtelose woede van Lameg

176.
Kisehel se kragtige woorde tot die woesteling Lameg. Die weerbarstige Lameg word deur Kisehel tot gehoorsaamheid opgevoed

177.
Kisehel se kragtige woorde tot Lameg. Lameg en sy lyfwag gaan na die plek van die teregstelling onder leiding van die drie bodes

178.
Die oordeel deur die vuur oor die byvrouens van Lameg

179.
Lameg in sy vermeende goddelikheid en almag deur Kisehel beproef en verdeemoedig

180.
Lameg se hardnekkigheid en trots. Kisehel se skerp woorde en Lameg se hoogmoedige antwoord

181.
Die gesprek tussen Kisehel en die snuiwende Lameg. Lameg se onvrywillige driedaagse eensaamheid op die plek van die teregstelling voor die stad

182.
Kisehel, Sethlahem en Joram op besoek by die vier siek geworde broers. Die gees van Abel onderrig Kisehel oor die belangrikheid van geduld. Die genesing van die vier siekes

183.
Oor die mag van die voorspraak van die hart. Die goeie uitwerking van die onvrywillige hongerkuur van Lameg. Lameg se berou en die erbarming van die Heer

184.
Dank met die mond en dank met die hart. Lameg het bekeer en wil die kliptafel weer reinig

185.
Lameg erken en prys God se vaderlike liefde en goedheid. Hoe die berou en die liefde van die bekeerde die vuil van die sonde in suiwer goud verander

186.
Lameg kry van Kisehel die opdrag om `n tempel te bou as bewaarplek vir die kosbare, heilige tafel

187.
Die goeie boodskap van Lameg aan sy volk. Die ongehoorsame knegte van Lameg. Die knegte kry `n wonderbaarlike versterkende maal

188.
Kisehel onderrig vir Lameg in die verwerking van gouderts. Thubal-Kain word `n amp aangebied

189.
Die maaltyd op die tempelplein. Kisehel se woorde oor die bestemming van die vrou. Sethlahem se vertroostende woorde tot die vrouens en die meisies

190.
Sethlahem se opdrag aan die vrouens en meisies. Thubal-Kain se aankoms. Die gesprek tussen Kisehel en die ruwe Thubal-Kain

191.
Die brutale Thubal-Kain, verlam deur die mag van Kisehel se wil, word tot vriendelikheid en waaragtigheid opgevoed

192.
Thubal-Kain se taktiese sluheid word deur Kisehel openbaar gemaak

193.
Thubal-Kain se insig, berou en die bevryding van sy voete. Thubal-Kain se wens en Kisehel se belofte

194.
Thubal-Kain se egte en ontroerende gebed. Kisehel se dankgebed. Die vaderlike stem uit die wolk

195.
Thubal-Kain se aanwysings om die goud te ontgin. Die intog in die woonplek van Lameg

196.
Die voorbereidings vir die feesmaal. Die oorbring van die heilige tafel na die troonsaal van Lameg. Kisehel se woorde oor die waarheid as bevryding

197.
Lameg se groot, van liefde vervulde verering van God. Thubal-Kain se verwondering. Kisehel se woorde oor die suiwerende vuur van die liefde

198.
Lameg se woorde oor die oorwinning en sy deemoedige bekentenis. Kisehel se beantwoording

199.
`n Valse Naëhme verskyn as drogbeeld. Die versoeking en twyfel van Lameg en Thubal-Kain

200.
Die ontmaskering van die valse Naëhme

201.
Kisehel se woorde oor broederskap en die gelyke aansien onder die mense. Oor die ware koningskap

202.
Die maaltyd in die eetsaal. Thubal-Kain kies sy bruid. Die huweliksvoltrekking

203.
Die oproer in die stad. Kisehel se kragtige woorde tot die bevreesde Lameg en die bang bruilofsgaste

204.
Die stryd teen die rebelle

205.
Lameg en Thubal-Kain se dank vir die krag van God in die mens. Kisehel se woorde oor die versoekings van die mens

206.
Lameg se gedagtes van twyfel oor die wese van die begeerte en die versoeking. Kisehel se verklaring van die vryheid van die menslike wil aan die hand van `n voorbeeld

207.
Lameg se verdriet oor die feit dat die mens niks verdienstelik kan doen vir God nie. Kisehel wys op die deemoed as die begin van die suiwer liefde

208.
Lameg se gelofte en liefdesverbond met God. Kisehel se getuienis oor Satan, die onsigbare, grootste vyand

209.
Die besoek aan die tempelplek. Die deur God geseënde ywer van die goudbewerkers van Thubal-Kain. Besigheid as middel tot instandhouding en versterking van die lewe

210.
Die aankoms van die arbeiders wat vir die bou van die tempel opgeroep is. Die visioen van Mura, die boumeester. Hy word deur Lameg beloon en aangestel as tempelboumeester

211.
Mura se dors na lig. Lameg raai hom aan om geduld te hê. Die merk van die plek waar die tempel gebou word

212.
Mura se aanwysings vir die opsigters wat die bou van die tempel gaan uitvoer. Kisehel se aanwysings vir die orde in die staat en die uitstuur van vyf bodes na die ander stede

213.
Kisehel en Lameg se rondgaan in die stad Hanoch. Die besoek aan die slangeberg en die reiniging daarvan deur Kisehel

214.
Die mooi uitsig vanaf die slangeberg. Die geestelike betekenis van die reiniging van die slangeberg

215.
Hoe die geloof hom tot die liefde gedra, en die liefde ten opsigte van wysheid. Die gelykenis van die maagd en die twee vryers

216.
Lameg ken homself. Die liefde as die regte weg tot God. Lameg se versoek om nog `n gelykenis en Kisehel se wyse, afwysende antwoord

217.
Die groot volksversameling voor die koninklike paleis. Lameg se woorde aan sy juigende volk. Die verruklike woorde van die onbekende oue aan die volk

218.
Die vreemde spreker maak hom as die hoëpriester Henog bekend. Lameg se vurige liefde tot die Heer

219.
Die verering van die heilige Naam op die plaat in Lameg se troonsaal. Henog se woorde oor die liefde as die enige ware verering van God

220.
God as die oneindige Liefde en Wysheid is die ewige Waarheid. Die bestemming van die mens

221.
Die maaltyd in Lameg se eetsaal. Die aankondiging van die voltooiing van die tempel. Die afrekening van die boumeester. Henog se toespraak aan die werkmeesters

222.
Thubal-Kain se oordrewe eerbetoon aan Henog. Henog se woorde oor die ware verering en oor die huwelik tussen bloedverwante. Die heilige nag op die gereinigde berg

223.
Die hewige wind en die vlammesee tydens die môre. Die stem van die Heer bo die kring van vlamme. Die sonsopgang en die nuwe gas van die hoogte

224.
Henog se uitbundige liefde spreek tot die heilige Vader. Die heilige Vader se goedkeuring van die oormatige liefde van Henog. Die bekering van Lameg as getuienis van die mag van die goddelike liefde

225.
Lameg vra na die naam van die jong Man en Kisehel antwoord ontwykend. Die woorde van die jong Man tot die volk

226.
Lameg en die deur hom nog steeds nie herkende heilige Vader in die troonsaal. Die Heer as die sleutel en die deur

227.
Die maaltyd in die eetsaal. Lameg word tot priester van sy volk benoem. Henog se woorde oor die priesterdom en die koningskap. Die versuimde tafelgebed. Die heilige Vader maak Hom aan Lameg bekend

228.
Die woorde van die Heer oor die ware godsverering

229.
Lameg stel vrae oor die liggaamlike uitdruk van gevoelens. Wat die suiwer liefde doen, is vir God geregverdig

230.
Lameg se dwase behoefte aan wette. Die verklaring van die Heer oor die oordeel in die wet en die vryheid in die liefde

231.
Lameg se dwase vrees vir die toorn van die Heer. Die Heer spreek verhelderende woorde oor die 'toorn' van God

232.
Hoe die korrekte liefde tot God daar uitsien. Die gelykenis van die vors en sy kinders

233.
Lameg se goeie toespraak tot sy volk oor die ware offer van die hart en sy versoek aan die Heer om inligting oor beide sy vermiste seuns Jubal en Jabal. Die troostende woorde van die Heer

234.
Lameg se vergeefse poging om die vir hom te swaar heilige tafel te dra. "Sonder My is julle tot niks in staat nie, maar met My werklik tot alles!"

235.
Die woorde van die Heer oor die swaar las van die wet. Waarom `n mens `n goddelike wet nooit heeltemal kan vervul nie. Die gebod van die liefde en die deemoed van die hart

236.
Die ondeurdringbare volksmenigte voor die uitgangspoort van die paleis. Lameg se verleentheid. Liefde en geduld as die vernaamste sleutel by hindernisse

237.
Lameg opnuut in verleentheid weens die volksmenigte wat voor hom uittrek. Oor vrolik wees en oor saligheid as die bestemming van die mens

238.
Die prag en die inrigting van die tempel. Die orde van die tempeldiens

239.
Lameg se bang en droewige gedagtes by die altaar. Die gerusstellende verklaring van die Heer oor die doel van die tempelorde. Die seëning van die altaar

240.
Die altaar met die twee gerubs en die wolkepilaar. Henog se verwondering oor die majestueuse altaarskikking in die laagte en die verklaring van die Heer. Die Heer word weer onsigbaar

241.
Henog se woorde oor die nutteloosheid van `n opgelegde geloof en `n liefde wat deur die sigbare aanwesigheid van God afgedwing word tot die Heer. Die wese van die deemoed

242.
Henog se woorde aan Lameg oor sy take as priester in die tempel. Voorskrifte vir die ondersoek van die besoekers in die voorhof van die tempel

243.
Lameg se verwondering oor die prag van die tempel en sy onvermoë om die geestelike betekenis van die tempelbou te begryp. Henog se woorde oor die noodsaak, dat die owerpriester van die tempel deur God onderrig sal word

244.
Die terugkeer van die geselskap in die stad en in die huis van Lameg. Die volksoploop. Henog se goeie raad en Lameg se doeltreffende verklaring aan die volk

245.
Henog se woorde oor die wese van die voeding. `n Vermaning tot matigheid

246.
Lameg laat `n broederlike feesmaal vir die armes en gevangenes berei. Die verwondering van Brudal, die kombuismeester, en sy gevange gehoue familie

247.
Henog en Lameg se samespraak vanweë die vertraging van die feesmaal. Henog lê die geestelike ooreenkoms uit van die tempel en die binneste van die tempel

248.
Die byeenkoms van die gaste in die troonsaal. Die wonderbaarlike vrugte op die tafels. Die setel en die oorsprong van die bose in die menslike hart

249.
Die groot maaltyd. Die stryd tussen die te laat gekome armes en die dienare voor die deur van die saal. Die halfnaakte arme as die Heer Self

250.
Henog en die Heer as `n Arme. Oor die wese van die almagtige Godheid en oor die armoede van die Vader

251.
Henog se ontroering oor die vrywillige armoede van die Vader. Die openbaring van die Heer oor die grootte van Sy vaderliefde vir Sy kinders. Aanduiding oor die menswording en die offerdood van die Heer

252.
Henog se bedenkinge oor die offerdood van die Heer. Die groot onthulling van die Heer oor die wese van God se liefde, lewe, lig en wysheid. Oor die God-mens Jesus as vleesgeworde Woord van God

253.
Die twyfel en opvattings van verskillende gaste omtrent die geheimsinnige Arme

254.
Die wantroue van die arm gaste ten opsigte van Lameg. Die goeie raad van die Heer en Lameg se broederlike woorde aan die arm gaste

255.
Lameg se troonrede oor die sigbare aanwesigheid van die heilige Vader in die gedaante van die arm Man. Die dreigende woorde van die twyfelaars onder die gaste. Die ernstige woorde van die Heer tot die twyfelaars

256.
Lameg in gesprek met die twyfelaars oor die goddelikheid van die arm Man. Die eensydige godsbegrip van die twyfelaars

257.
Die Heer in gesprek met die blinde verstandsmense. Deemoedige liefde tot God as die weg tot die lig. Die geestelike leiding en ontwikkeling van die mensdom tot die vrye wil

258.
Die oorleg tussen die twyfelaars. Die hoogs wyse woorde van liefde van een van die twyfelaars, wat die Vader aan die bors van die Arme herken

259.
Die twyfelaars herken almal die Vader. Die woorde van die Heer oor die verskillende godvoorstellings van die mense en die oorsaak daarvan

260.
Die woorde van die geestelike blinde verstandsheld

261.
Die antwoord van die Heer: Gebrek aan deemoed, liefde en goeie wil as oorsake van die blindheid van die twyfelaar. Die uitsiglose weg van die verstand as weg na die lig

262.
Die twyfelaar wat deur die Heer tereggewys is, in gesprek met een van sy vriende

263.
Die twyfelaar wat deur sy vriend geleer is, op weg na erkenning van die Heer

264.
Die vrees van Terhad, die nuwe bekeerling, vir die Heer. Die lig- en troosvolle woorde van die Heer tot die vreesagtige Terhad

265.
Terhad se goeie toespraak en vurige liefdesverklaring aan die Heer. Die ontroering van die Heer en die groot belofte oor die geestelike missie van die aarde

266.
Die goeie getuienis van die Heer oor Terhad. Oor die oordeel en die voorkoming daarvan. Terhad aangestel as opperste wagter van die voorhof van die tempel

267.
Die ontevrede, afgunstige mopperaars. Die antwoord van die Heer aan die mopperaars

268.
Lameg se dank vir die aanstelling van Terhad tot hoofwagter van die voorhof van die tempel. Die plan van die Heer vir `n tempel op die gereinigde slangeberg. Die Heer word weer onsigbaar

269.
Henog se wyse woorde oor die wese van God en die geestelike sien. Die stem van die Heer in die hart van die mens. Waarskuwing teen valse profete.

270.
Die nagrus van die gaste in die huis van Lameg. Die wonderlike woord van die Vader aan Lameg oor die innerlike stil wees by die gebed

271.
Henog se oggendwyding en sy woorde tot die broers. Die geestelike brandoffer in die môre op die gesuiwerde slangeberg

272.
Die oggendmaaltyd en die wegstuur van die geseënde armes. Henog se afskeidswoorde tot Lameg en sy skielike verdwyning

273.
Henog en die sewe bodes op weg na die hoogte. Die avontuur met die draak. Die leuenagtige woorde van die draak oor God en Sy skepping

274.
Die tweegesprek van Henog met die draak. Die draak verdwyn

275.
Die woorde van die draak het `n betowerende uitwerking op die sewe bodes. Henog sit helder uiteen hoe volslae nietig die leuenagtige woorde van die draak is. Oorsake van versoeking

276.
Die aankoms en die ontvangs op die hoogte. Henog se vermanende woorde tot Kisehel, wat bevrees is vir die Heer. Uranion se vraag na die toestand van die laagte en Henog se verslag

277.
Die begroeting van die teruggekeerdes deur Adam en die stamvaders. Adam se vloedgolf vrae aan Henog. Henog maan tot geduld. Pura en Naëhme se ontmoeting met die vreemde man uit die middag

278.
Die vreemde Man hou hom op met Pura, Naëhme en Ghemela op die heuwel van die verwekking. Die ontsetting van die ander vroue

279.
Uranion se goeie antwoord aan die skreeuende vroue. Ghemela en die vreemde Man, wat Hom ten slotte as die Heer bekendmaak. Die liefdeskouspel op die heuwel en die getier van die ander vroue. Henog en die Heer.

280.
Adam se nuuskierige vraag en Henog se antwoord. Purista word deur die Heer uitgenooi na die heuwel. Die ergernis van die vroue. `n Evangelie vir die vrou deur Eva. Henog en Sehel. Die verheerliking van Sehel

